
Mateu Nymerohpyry sero Jezu poko
Sero pape tymerose Mateu a. Jezu poetory kynexine ynororo. Apitoryme erohketyme
kynexine kowenu poetoryme, tineru apoiry poko kowenu tinertime.
Tynymerohpyryae Jezu ytoytopdpyry poko kuurutorjko mana sero nono po. Jezu
nyrihpyry poko kuurutorjko roropa mana, aomihpyry poko, enara.
Kuesékdme imehxo Jezu exiry poko kuamorepatorjko mana kure roké Jezu ritohme
kyya xine.

Jezu ekyrjpya esety poko
(Ruk 3.23-28)
1 S€ nase Jezu Kyrixtu enurutopdpyry poko. Tawi paryme Jezu kynexine. Apardo
paryme roropa Tawi kynexine.
2 Apardo mokyro Izake zumy.
I1zake mokyro Jako zumy.
Jako mokyro Juta zumy, Juta akord t6 maro.
3 Juta mokyro Pereze zumy, Zera zumy roropa.
Jékd Tamara kynexine.
Pereze mokyro Ezerd zumy.
Ezerd roropa Arao zumy.
4 Ardo mokyro Aminatape zumy.
Aminatape mokyro Nasd zumy.
Nasd mokyro Saramé zumy.
5 Saramd mokyro Poaze zumy.
Poaze eny Raape kynexine.
Poaze mokyro Opete zumy.
Opete eny Ruti kynexine.
Opete mokyro Jese zumy.
6 Jese mokyro tuisa Tawi zumy.
Tawi mokyro Saromdo zumy.
Saromdo eny mokyro Uria pytypyry.
7 Saromao mokyro Ropodo zumy.
Ropodo mokyro Apia zumy.
Apia mokyro Aza zumy.
8 Aza mokyro Josapa zumy.
Josapa mokyro Jordo zumy.
Jordo mokyro Uzia zumy.
9 Uzia mokyro Jotdo zumy.
Jotdo mokyro Akazi zumy.
Akazi mokyro Ezekia zumy.
10 Ezekia mokyro Manase zumy.
Manase mokyro Amo zumy.
Amo mokyro Josia zumy.
11 Josia mokyro Jekonia zumy, Jekonia akord td maro.
Mame morara ahtao soutatu td tooehse Papironia poe Izyraeu to poremakapose.
Tuhke totapase eya xine. Toto akoipyry tarose eya xine Papironia pona.
12 Morarame tarose tahtao xine Jekonia toemiikuase moroto Saratieume.
Saratieu mokyro Zoropapeu zumy.
13 Zoropapeu mokyro Apiuti zumy.
Apiuti mokyro Eriaki zumy.
Eriaki mokyro Azoro zumy.

14 Azoro mokyro Satoke zumy.
Satoke mokyro Aki zumy.
Aki mokyro Eriuti zumy.
15 Erjuti mokyro Ereaza zumy.
Ereaza mokyro Matd zumy.
Matd mokyro Jako zumy.
16 Jako mokyro Joze zumy.
Joze mokyro Maria nio, Jezu € nio.
Jezu mokyro Kyrixtu, Kuesékomo.

17 Morara exiryke Apardo t& toemiikuase. Imikuru td roropa toemiikuase. Ipakd
roropa toemiikuase. Morara exiryke Apardo poe titakenahtose toto 14me Tawi enu-
rutopdpyry pona. E xia ropa, Tawi poe Izyraeu té arotopdpyry pona Papironia pona,
morararo toemiikuase ropa toto 14me. Morotoino Izyraeu to arotopdpyry poe Ritondpo
nymenekahpyry enurutopdpyry pona 14me toemiikuase ropa toto.

Jezu Kyrixtu enurutopdopyry
(Ruk 2.1-7)

18 Mame ynara Jezu Kyrixtu enurutopdpyry kynexine. Maria Jezu eny tymenekase
Joze a typytyme repe. Yrome oximaro exipitopyra ro tahtao xine poetoéme toehse
nohpo Ritondpo zuzenu poe. 19 Mame mokyro Joze zae exikety kynexine. Nohpo
poetoéme eneryke tyya iniome se pyra toehse ynororo repe. Yrome jarao Maria
hxirory se pyra kynexine. Morara exiryke tdsenetupuhse irumekary poko. Tokare pyra
roké irumekary se toehse ynororo repe. 20 Mame moro poko aemynyhmaryhtao ro
taosenehkase ynororo Ritondpo a. Ynara tykase Ritondpo nenyokyhpyry aosenety eya,

—Aimo Joze, Tawi paryme mase. Etako pahne, torétyke pyra exiko Maria poetoéme
exiry poko. Mokyro apoiko opytyme. Ritondpo zuzenu poe poetoéme ma ynororo.
21 Enuriiko mana orutuame. Mame Jezume mokyro esehpdko mase. Ynara exiryke,
typoetory t6 kurdkdko mana. Toto rypyry korokdko roropa mana. Morara exiryke
Jezume esehpiko mase, tykase sa mokyro Ritondpo nenyokyhpyry Joze a aosenety.

22 Morara toehse emero Ritondpo omihpyryae ro. Pake ynara tykase Ritondpo exiryke
urutono a,
23 “Nohpo ma poetoéme exiko, orutua maro exipitopyra ro tahtao.

Mame enuriiko mana orutuame.
Mame esety Emanueume exiko,”

tykase ynororo Ritondpo poe pake. (“Emanueu,” kary, “Ritondpo kymaro xine mana,”
kary epereu omiryae.)

24 Morarame typakase ropa tahtao Ritondpo nenyokyhpyry omipona toehse ynororo.
Maria tapoise eya typytyme. 2° Yrome typyty maro pyra kynexine aporo aenururu
pondmero. Mame tonuruse ahtao Jezume tosehpase eya.

2

Jezu enese aehtya xixi tiitatoh wino

1 Mame Jezu tonuruse Beré po, Jutea ranad pata po, Erote Jutea tuisaryme ahtao.
Mame te rokéme orutua ké toytose Jerusaré pona. Xixi tiitatoh wino esarykd kynexine.
Xirikuato poko atamorepaketd kynexine. Mame ynara tykase toto Jerusarépokomo a,

2 —Otoko hko enurusend nae? Juteu to tuisaryme aenuruhpyry nae? Ikyryry
ynanenease xirikuato, tonuhse ahtao xixi tiitatoh wino. Moro eneryke yna a aenururu
waro toehse yna. Moro xirikuato tokahmase yna a. Morara exiryke mokyro enese
ynanoehno xiaro kure tyritohme, tykase toto Jerusarépdkomo a.

3 Mame mokaro xirikuato ekahmahpdkd omiry etaryke tyya xine tutuisarykd turuse
toto a, Erote turuse. Mame toto omiry etaryke tyya torétyke toehse Erote imepy tuisa se
pyra toexiryke tymyakame. Morararo Jerusarépoko emero torétyke toehse toto. * Mame



MATEU 2:5 3 MATEU 2:18

Erote a Ritondpo maro oturuketd tykohmase tyya, tamuximakomo, Moeze omihpyry
poko imehnd amorepanand roropa.

—Otoko Ritondpo nymenekahpyry enuriiko nae Kuesékdme? tykase Erote, toturu-
pose eya Xine.

5> —Beré po Jutea rdnad po, tykase toto. Ynara tymerose exiryke urutono a pake
Ritonodpo poe,
6 “Etatoko pahne Jutea ranadpdkomo, Berépdkomo,
tuisame hkopyra osekardko matose.
Pata pitiko roké oesaryké ekardko roropa matose repe.

Yrome oesao xine, tuisa kondto enurtiko mana.
Izyraeu t6 eséme exiko ma ynororo,”

ako Ritondpo poe urutd nymerohpyry, tykase toto Erote a.

7 Morarame Erote a xirikuato ekahmahpgkd tykohmase tyya toto maro tdturutohme
tokare pyra. Mame tdturupose eya xine xirikuato onuhtopdpyry poko,

—Otara ahtao xirikuato menepitoatohse? tykase ynororo. 8 Mame zuaro toehse tahtao
taropose toto eya Ber€ pona.

—Ytotoko Beré pona. Enurusend zupitatoko. Mame mokyro tonese oya xine ahtao,
meramatatose ropa aporo juruse. Ywy roropa jytory se ase kure tyrise, tykase Erote eya
xine repe. (Ajohpe morara tykase ynororo poeto etapary se toexiryke.)

9 Mame morara kary etaryke tyya xine toytose toto. Toytorykohtao xirikuato tonese
ropa eya xine, mororo inenehpyrykd ro xixi tiitatoh wino, aosenepohpyry ro. Mame toto
esemazupurume xirikuato toytose poeto pitiko esary pona. Mame totypohse epozakoxi.
10 Takye toehse toto yronymyryme xirikuato eneryke tyya xine. 11 Mame tapyi taka
toytose toto. Moro tao enurusena tonese eya xine tyse enao, Maria enao. Mame
tosekumuruké po typorohse toto Jezu épataka, “Kure mase imehxo,” katohme tyya xine
eya. Mame typakarako ae tynekaroryko touse eya xine ekarotohme eya. Uuru, ixtaratu,
imep¥ ixtaratu roropa, enara touse kehko eya xine tynekarorykdme eya.

12Mame tosenetykd Ritondpo omiry totase eya xine.

—Ytopyra ropa ehtoko Erote a, tykase eya xine aosenetykomo. Morara exiryke imepy
osema ae roké toytose ropa toto, tosaka xine.

Aepatopdpyrykd Ejitu pona

13 Morarame toytose ropa xirikuato ekahmahpoké ahtao, Ritondpo nenyokyhpyry
tdsenepose sd Joze a aosenety. Ynara tykase sd ynororo Joze a,

—Owdko, poeto aroko jé maro. Epatoko Ejitu pona. Mame moroto roké mehtatose
aporo. Turuse ropa ya awahtao xine roké moehtatose ropa. Poeto pitiko mirerema
zupiko Erote mana etapatohme repe, tykase sa Ritondpo nenyokyhpyry Joze a aosenety.

14 Morara exiryke towdse Joze. Mororomero toytose toto koko. Poeto tarose eya jé
maro Ejitu pona. 1> Mame moroto toehse toto, Erote orikyry pondamero.

Morara toehse zae Ritondpo omihpyry exiryke. Pake Ritondpo poe ynara tykase
urutono, “Ejitu poe umilkuru enehpdko ropa ase,” tykase pake ynororo.

Poetohti etapatopdpyry poko Erote a

16 Morarame mokaro a tonekunohtopdpyry poko tutuardtase tahtao, tyekitapase
Erote. Xirikuato ekahmahpdkd zehno toehse. Mame soutatu to taropose eya Beré pona
poeto pisarara mireremakd etapatohme. Emero porehme totapapose toto orutua komo,
inenyohtyamo a. Tyse suhsuru poko ro exiketd tonahkapose eya Jezu enurutopdpyry
poko tutuardtase toexiryke xixi tiitatoh wino aehtyamo a turuse toexiryke. Morara
exiryke emero totapapose toh eya, Berépoks poenomo, Beré zomyékd poenomo roropa.
Enara totapapose toh Erote a.

17 Zae morara tykase Jeremia pake Ritondpo poe,
18 “Panaikato osetdko mana Rama po.

Tuhke xitaketd osetiko mana,
typoendkd hnaménanomo.

Rakeu t6 roropa xitdko mana.
Xitakehpyra toh mana, toorihse typoendké exiryke,”
tykase Jeremia pake.

Aehtopopyryké ropa Ejitu poe
19 Morarame Erote toorihse ahtao Ritondpo nenyokyhpyry toytose Joze a, Ejitu poro
Joze ahtao. Mame ynara tykase s3 aosenety,
20 —Owdko ropa. Poeto aroko ropa jé maro Izyraeu td esaka ropa. Mokaro poetohti

etapary se aehtya toorihse toh mana emero porehme, tykase sa Ritondpo nenyokyhpyry
Joze osenety.

21 Morarame Joze towdse ropa. Poeto tarose jé maro Izyraeu to esaka ropa.

22 Mame Erote mikuhpyry esety Akerau. Mokyro kynexine Jutea esemy. Tumy
myakame toehse kynexine. Mokyro ekary etaryke tyya, Jutea pona toytory se pyra Joze
toehse. Mame Ritondpo a taosenehkase ropa. Mame aomi poe toytose Joze Karirea
pona. 23 Mame Nazare pona toytose roropa toto, Karirea rdnad pona. Moroto ke
ehse toh rahkene, Ritondpo omihpyryae ro. Pake ynara tykase urutd ko Ritondpo poe
inymenekahpyry poko, “Nazarepdme exiko mana,” tykase.

3

Jodo ahno épurihkane nurutatopdpyry
(Mak 1.1-8; Ruk 3.1-18; Jo 1.19-28)

1 Morarame Nazare po Jezu ahtao ro Jodo ahno épurihkane toytose. Imehnd
tamorepapitose eya Ritondpo omiry poko moroto, ahno esao pyra, Jutea po. 2 Ynara
tykase ynororo eya xine,

—Oorypyrykd irumekatoko. Emynyhmatoko oorypyrykd poko pyra oehtohkd poko.
Ritondpo nymenekahpyry oehsasaka mana, Kuesékomo, tykase ynororo eya xine.

3 Jodo oepyry poko tdturuse Izaja ekepyry. Pake Ritondpo poe urutéme kynexine
ynororo. Ynara tykase ynororo,

“Opore mokyro oturiiko mana ahno esao pyra.
Ynara dko ma ynororo,
‘Kuesékd Ritondpo poe oehsasaka mana.
Naeroro esemary tyritoko.
Oesékdme enetupuhtoko.
Oorypyrykd ikorokapotoko topohme aytotohme okurohtaka xine,” ako mana,”
tykase Izaja pake Jodo poko.

4Jodo zupony kameru hpoty roké kynexine. (Kawaru s3 kondto kameru zumo exiry.
Thpoty yrawa ekasé samo.) Mame zamareary okyno pihpyry kynexine. Zoty wexixi
pand kynexine. Ano zéni aukurume kynexine. > Mame Jerusarépdkd tooehse Jodo a
aomiry etase. Juteapdkd roropa tooehse toto eya. Joatdo ehpickd roropa tooehse toto
eya. ® Morarame tyyrypyrykd tokarose tyya xine ahtao Ritondpo omipona toehtohkdme
topurihkase toto Joatdo kuaka Jodo a.

7 Morarame parixeu to roropa toytose Jodo a satuseu td maro. (Parixeu td imehnd
amorepanand roropa kynexine Moeze omihpyry poko. Satuseu to roropa morararo
imehnd amorepanandme kynexine Moeze omihpyry poko repe. Yrome satuseu td
ahno &semaikary ropa poko onenetupuhpyra toh kynexine.) Mokaro toytose Jodo a
osépurihkapose roropa repe. Yrome toto eneryke tyya orépyra sa turuse toto Jodo a.
Ynara tykase ynororo eya xine,

—Okoi t& ma apoto kuriike epako toto. Mokaro sa matose. Ritondpo kuriike epako
matose repe, ozehno xine aexiry enetuputyryke oya xine. 8 Oorypyrykd rumekary
se awahtao xine kure ehtoko. Kure imehnd tyritoko oorypyryké rumekatopdpyry
oya xine waro imehnd ehtohme roropa. ° Ynara kara ehtoko roropa, “Kytamurukd
Apardo ekepyry Ritondpo poetoryme imehxo kynexine. Iparyme yna exiryke Ritondpo

poetoryme ynanase,” kara ehtoko. “Ritondpo poetoryme yna exiryke yna onudnohpyra
Ritondpo mana yna rypyry poko,” kara roropa ehtoko. Etatoko pahne, senohne
topu tdkehko tyriry se Ritondpo ahtao Apardo pakomotyidme tyriko mana tyriry
waro toexiryke. 10 Ritondpo tupito eséme s3 mana. Popyra eperytakety sahkako
sa mana tytapema ke, ipahtohme apoto htaka. Moro sd matose, popyra exikety
samo, eperytapy samo, oorypyrykd onurumekara awahtao xine, tykase Jodo eya xine.
11 —Mame oorypyrykd rumekaryhtao oya xine oépurihkatorjko ase nakuaka, imehnd
tuardtanohtohme oorypyryké rumekatopdpyry poko oya xine. Mame okomino imep¥y
oehndko mana. Mokyro tooehse ahtao Ritondpo zuzenu ekardko oya xine mana. Yrome
oorypyrykd onurumekara awahtao xine awanohtorjko mana. Tuisame roropa mana.
Ywy tuisame pyra ase ipunaka. 12 Mame ynara s3 exiko kypoko xine mana. Arexi poko
erohkety sd exiko mana. Arexi poko erohkety arexi apoko mana. Moromeipo iptimako
mana & pihpyry ohpahtohme arexi kura apiakatohme tyya. Mame arexi kura roké émako
mana € aka. Ikurdkdko ma ipoko erohkety mana. Yrome & pihpyry wjniko mana
ipahtohme apoto htaka. Moro s3 Kuesékd kuapiakatoryko mana. Mame iirypyrymakd
emdko mana ezehpy htaka, tykase Jodo eya xine.

Jezu épurihkatopdpyry
(Mak 1.9-11; Ruk 3.21-22)

13 Morarame Jezu toytose rahkene Karirea poe Joatdo mdpozakoxi. Toytose ynororo
Jodo a osépurihkapose eya. 4 Yrome Jezu &purihkary se pyra Jodo kynexine. Ynara
tykase ynororo Jezu a,

—Kurehxo jépurihkary oya. Oty katoh ya oehndko mah osépurihkapose? tykase Jodo
Jezu a.

15 Yrome ynara tykase Jezu eya,

—Jomipona roké exiko. Morara awahtao Ritondpo omipona exiko sytase, tykase.
Morara karyke tyya Jezu omipona toehse Jo3o.

16 Jezu topurihkase eya. Mame towdse ropa ahtao nakuae, kapu toepiakase samo.
Mame Ritondpo zuzenu tyhtose utukuimo panono Jezu pona. Moro tonese Jodo a.
17 Mame omi totase kaino. Ynara tykase,

—Umikuru nymyry mose. Ipyno ase. Takye ase roropa ipoko, tykase.

4

Jezu kuhtopdpyry joroko tamuru a
(Mak 1.12-13; Ruk 4.1-13)

1 Morarame ahno esaka pyra Jezu tarose Ritondpo zuzenu a ikuhpotohme joroko
tamuru a. 2 Mame moroto tuhke Jezu otuhpyra tdmehse, 40me. Morarame tomitapase
ynororo. 3 Mame poré, joroko tamuru tooehse eya. Ynara tykase ynororo Jezu a,

—Ritondpo mitkurume awahtao senohne topu tyriko ourume, tykase.

4 —Arypyra, tykase Jezu eya. —Ynara tymerose Ritondpo omiryme, “Wyi kure repe.
Yrome wyi poko roké awahtao xine orihndko matose. Mapyra Ritondpo omipona
awahtao xine ipunaka orihpyme exiko matose,” dko Ritondpo omiry, tykase Jezu eya.

5 Morarame pata kurd pona Jezu tarose joroko tamuru a, Jerusaré pona. Morotona
Ritondpo maro oturutoh pona Jezu tarose eya, kaetokd pona, tapyi mypatardnaka.
6 Mame ynara tykase ynororo Jezu a,

—Ritondpo mitkuru nymyryme awahtao epukako sero poe nono pona, ynara tymerose
exiryke Ritondpo omiryme,

“Ypoetory to aropdko ase, kapuadkomo dpoineme, osetapara oehtohme,
opupuru roropa osetapara topu pona ehtohme,”
me tymerose mana, tykase joroko tamuru Jezu a.

7Yrome ynara tykase Jezu eya,

—Arypyra. Ynara ako Ritondpo omiry roropa, “Oesékdme Ritondpo exiryke, onukuh-
pyra ehtoko ipunaka,” ko Ritondpo omiry, tykase Jezu.

8 Morarame Jezu tarose ropa joroko tamuru a ypy émory pona. Moro poe typatary td
kura tonepose eya, tuisa tokehko.  Ynara tykase ynororo eya,

—Sero nonopdkd patary tuhke nae ase kurdkomo. Tytadke kurd ke roropa mana.
Emero ekardko ase oya oesekumuru pé typorohse jépataka awahtao, “Kure mase.
Imehxo mase,” katohme ya, tykase joroko tamuru Jezu a.

10 Yrome ynara tykase Jezu,

—Ytoko ropa taroino. Kurumekako joroko tamuru, ynara tymerose exiryke Ritondpo
omiryme, “Ywy roké kure kyritoko, oesékdme jexiryke. Jomipona roké ehtoko,” dko
Ritondpo omiry, tykase Jezu joroko tamuru a.

11 Morara exiryke Jezu turumekase ropa joroko tamuru a. Mame Ritondpo nenyohtya
toytose eya, akorehmase.

Imehnd amorepapitory Jezu a Karirea po
(Mak 1.14-15; Ruk 4.14-15)

12 Moromeipo Jodo tdmapose dpuruhpyry taka juteu té tuisary a. Mame moro poko
Jezu turuse imehnomo a. Mame morara kary totase tyya ahtao, toesyryhmase ropa
ynororo Karirea pona ropa. 13 Yrome okyna pyra kynexine Nazare po. Toytose ynororo
Kapanail pona, ikuhpo ehpikoxi, Karirea ehpikoxi. Zepurd pata moe pyra kynexine.
Napatari pata moe pyra roropa kynexine. 14 Ritondpo omihpyryae ro morotona toytose
Jezu, ynara tymerose exiryke Izaja a Ritondpo omiryme,

15 “Zepurdpdkomo, Napataripdkd roropa,
tuna kondto ehpickdme matose, Joatdo mopoe.
Karirea apatarykd esety.
Juteutdkara esary oesarykdme roropa mana.
16 Ritondpo waro pyra exiketdme matose.
Yrome Ritondpo nymenekahpyry ezuru si exiko oya xine mana.
Orihketdme matose tyyrypyhpyke oexirykdke.
Yrome Ritondpo nymenekahpyry oya xine ytdko mana.
Otuardtanohtoryko mana,”
me tymerose pake Izaja a.

_17Morarame imehng tamorepapitose Jezu a Ritondpo poko. Ynara tykase ynororo eya
Xine,
—Oorypyrykd irumekatoko. Ritondpo enetupuhtoko oesékdme nymyry, tykase.

Imehnd eahmatopdpyry Jezu a tymaro toto ytotohme
(Mak 1.16-20; Ruk 5.1-11)

18 Morarame Jezu toytose Karirea ehpikuroko, ikuhpo ehpikuroko. Moroto kana
anynand tonese eya, asakoro. Ximao Peturu kynexine takord maro Atare maro. Kana
anyndko toh kynexine tardpa ke. 19 Morarame ynara tykase Jezu eya xine,

—Ymaro ehmaropa. Tyoro dmorepatorjko ase, imehnd amorepatohme oya xine,
jomipona toto ehtohme, tykase Jezu eya xine.

20 AXi tardpa turumekase eya xine Jezu maro toytotohkdme.

21 Mame toesyryhmase Jezu ahtao, imehnd tonese ropa eya, Tiaku tomo, Jodo maro.
Zepeteu poend td kynexine. Tykanarykd ao toh kynexine, tohpike ao. Tumykd maro toh
kynexine Zepeteu maro. Tardpa poko erohndko toh kynexine. Tykohmase tahtao xine
22 ax{ tykdnarykd tynomose tumykd maro, Jezu maro toytotohkdme.

Imehnd amorepatopdpyry Jezu a, kurdkdkara kurdkatopdpyry roropa eya
(Ruk 6.17-19)

23 Morarame Karirea poro toytoryme Jezu a imehnd tamorepase eya. Toto atamorepa-
toh tao tamorepase toto eya Ritondpo omiry kurd poko, toto eséme Ritondpo exiry
poko, enara. Mame tuhke kurakdkara tukurakase ropa eya. 24 Mame Jezu tokatose eya
xine. Xiriapdkd Jezu poko tutuardtase roropa. Morarame eya xine kurakdkara tuhke
tonehse Jezu a ikurakatohme. Jorokohpaké roropa tonehse toto a epuepukaketomo

te, ytoytopyra exiketd roropa tonehse eya xine. Morarame emero tukurdkase ropa
Jezu a toto. 25 Morarame imeimehndpdkomo a Jezu tokahmase, imoihmakomo a.
Karireapdkomo a tokahmase te, Omame osetoro patapokomo a te, Jerusarépdkomo a te,
Juteapdkomo a te, Joatdo mdpoékomo a roropa Jezu tokahmase, enara.

5

Jezu nurutatopopyry ypy po
(Ruk 6.20-23)
1 Morarame imoihmaké eneryke tyya Jezu tonuhse ypy pona. Mame typorohse

ynororo ahtao ipoetory td toytose eya. 2 Mame tamorepase toto eya. Ynara tykase eya
xine,
3 —Takye exiko ma ynara kananomo,

“Jamoreme kure ehtoh riry waro pyra ase repe. Yrome Ritondpo omipona jexiry se

ase,” kanand ma
takye exiko Ritondpo poetoryme toexirykoke.

Amarokd roropa morara karyhtao oya xine, takye exiko matose
Ritondpo poetoryme oexirykdke roropa.
4 —QOxitarykohtao oorypyryké poko oorypyrykd rumekary se oexirykdke,
takye exiko ropa matose.
Ritondpo poe xitara exiko ropa matose.
5 —QOyamene se pyra awahtao xine
takye exiko ropa matose.
Ritondpo nekarory eséme exiko matose.
6 —Ritondpo omipona se awahtao xine yronymyryme
takye exiko matose Ritondpo poe.
Zae ehtoh ekardko roropa Ritondpo mana oya xine.
7 —Imehnd pyno awahtao xine
takye exiko matose, opyno xine roropa Ritondpo exiryke.

8 —Kure ehtoh se awahtao xine okurohtao xine
takye exiko matose, Ritondpo enéko roropa matose.

9 —Oxiehno exiketd oxiehno pyra tyripose ropa oya xine ahtao

takye exiko matose.

“Ypoendme matose,” dko Ritondpo oya xine mana.
10 —Ritondpo omipona awahtao xine kokoro rokene,

mame kure oexirykd pokoino tyyryhmase awahtao xine imehnomo a

takye roké ehtoko.

Ohtomarykd toanahtose oya xine ahtao Ritondpo esary oesarykdme exiko mana.

11 —Takye ehtoko opoihtorykohtao imehnomo a, ooryhmarykohtao roropa eya

xine. Onetdparykohtao roropa imehnomo a tikye ehtoko ypoetoryme oexirykdke.
12 Atakyematoko. Ynara exiryke, oepehpyrykd kurd tukurikase Ritondpo a tynekaro-
ryme oya xine kapu ao. Ooryhmarykd sa pake urutdkd tyyryhmase imehnomo a.

Sautu ehtoh samo, saerehkane s roropa
(Mak 9.50; Ruk 14.34-35)

13 —Sautu kure t3sé sauhpatohme. Kure roropa mana t3sé onymotanohpopyra mana.
Yrome sdme pyra toehse ahtao oty katohme kure? Arypyra, typahséme rokene, popyra
toehse exiryke. Moro sd matose sero nonopdkd emeporyme rokene sautu samo, zae
awahtao xine. Yrome zae pyra toehse awahtao xine popy sautu si matose, zae pyra
oexirykoke. Typahséme roké sa matose.

14 —Imehnd amorepatoko ypoko, toto tuardtatohme ypoko. Morara awahtao xine
saerehkane sa matose sero nono po. Pata kondto kaetokd po tyrise ahtao jarao
osenéko mana. Moro sd matose. Juaro awahtao xine zae oehtohkd enéko imehnd
mana. 1> Onokyhxo hna kasana ke naparina etapuriiko saerehkara ehtohme? Arypyra,

anapurupyra. Esaka roké tyriko mana saerehkatohme tytapyi tao. Morara ahtao kure
osenuhmako ma toto tapyitabkomo. 1 Moro saaro kure ehtoko imehnd neneryme
jenetuputyryke oya xine. Mame kure oexirykd eneryke tyya xine Ritondpo kapuad
enetupuhnoko toh mana. Ynororo roké okurakahpdme enetupuhnoko ma toto.

Imehné amorepary poko Moeze omihpyry poko

17 —Ynara kara ehtoko okurohtao xine, “Jezu tooehse Moeze nymerohpyry rumeka-
pose kyya xine,” kara ehtoko. “Ritondpo poe urutdkd namorepatopdpyry omipona
pyra ehtoko,” kara ase oya xine. Toto namorepatopdpyry rumekapory se pyra ase
oya xine. Pake toturuse toto Ritondpo poe. Toto omihpyryae ro oepyase. Toto
omihpyryae ro emero tyriko ase, zae ehtoh Ritondpo a waro oehtohkdme, atatahmakara
roké oehtohkdme Ritondpo poko. 18 Etatoko pahne, kapu nae ro ahtao, nono roropa
nae ro ahtao enahpyra Ritondpo nymeropohpyry Moeze tomo a. Inymeropohpyryae ro
emero exiko mana nono enahtoh pondmero, kapu enahtoh ponamero roropa. 1°Morara
exiryke toiro pitiko aomipona pyra toehse awahtao xine, imehné tamorepase oya xine
ahtao roropa asa xine toto ehtohme, Ritondpo poetory amorepaneme nymyry pyra
matose. Morara awahtao xine ime pyra roropa matose Ritondpo a. Mapyra aomipona
awahtao xine yronymyryme, imehné amoreparyhtao roropa oya xine, aomipona toto
ehtohme orépyrahxo exiko matose Ritondpo poe. Kure oritoryko roropa Ritondpo mana,
tykase Jezu eya xine. 20 —Etatoko pahne, parixeu t6 Ritondpo omiry omipona s3 toh
ma repe. Yrome aomipona nymyry pyra ma toto. Mokaro saaro Moeze omihpyry poko
amorepatokd mana. Yrome mokaro si roké awahtao xine omdpyra matose Ritondpo
esaka. Zae awahtao xine roké omondko matose Ritondpo esaka.

Imehnd zehno ehtoh poko

21 —Ynara tykase Moeze atamurukomo a, “Imehnd onetapara ehtoko. Imep¥ totapase
oya xine ahtao aarotorjko toh mana terekatu a oetapapotohkdme roropa,” tykase Moeze
Ritondpo poe. 22 Yrome ywy oya xine ynara ako ase, imehnd zehno awahtao xine
okurohtao xine toto etapako s3 matose. Morara awahtao xine awanohtoryko Ritondpo
mana. Imepyny a, “Popyra roké mase,” karyhtao oya xine kure oekarorykomo terekatu
a. Imepyny a, “Rowohpe mase,” karyhtao oya xine kure apotoimo htaka aaroporykomo.
Morara exiryke omi rypyry poko pyra ehtoko ipunaka. 23 Mame onekaroryké tonehse
oya xine ahtao Ritondpo maro oturutoh taka Ritondpo a ekarotohme, onekaropyra
ehtoko aporo imepy ozehno xine exiry waro awahtao xine. 24 Oturutatoko aporo
ozehnoto komo a. Zae pyra oehtopdpyrykd ekarotoko eya ozehno xine pyra aehtohme
ropa. Moromeipo ytotoko ropa Ritondpo maro oturutoh taka ropa onekarorykd
ekarotohme eya.

25 —Axike azahkuru toehse awahtao xine osenetupuhtoko. Ekorokapotoko roropa
axiny Ritondpo épataka ytopyra ro awahtao xine. Sero nono pé imepy aarorykd se
ahtao terekatu a mokyro maro kure oturutoko aaropyra xine ahtao ro terekatu a. Mame
otardme aaropyra xine ekurehndko mana kure tdturuse imaro oexirykdke. Mapyra
popyra toturuse awahtao xine imaro terekatu a arotorjko mana. Ohxirotoryko roropa
mana. Morarame terekatu roropa oekarotorjko mana soutatu a, oémapotohkdme
dpuruhpyry taka. 26 Moro taka tomdse awahtao xine, etatoko pahne, okyna matose moro
ao, terekatu nepehmapory epehmako matose emero porehme.

Imehnd nohpo poko ehtoh poko

27 —Moeze omihpyry ynara ako, “Imehnd nohpory poko pyra ehtoko. Imehnd nio
td poko pyra ehtoko,” dko. Moro tymeropose Ritondpo a pake. 28 Yrome ynara dko
ase oya xine, nohpo eneryhtao oya xine, ipoko openetarykohtao, pake iirypyryme
toehse matose imaro se toehse oexirykdke okurohtao xine. Popyra moro Ritondpo a
mana. 2% Tomeseke ehtoko senetupuhtohkd poko zae roké dsenetupuhtohkéme, zae
roké oehtohkdme roropa, iirypyryme pyra oehtohkdme. Oenuruké pokoino iirypyryme
awahtao xine, oenuruké toutoko, ipahtohme. Kurehxo oya xine exiry oenurukd oupory

oorypyrykd rumekatohme, amarokd omdtohme Ritondpo esaka. Popyrahxo ma oya xine
dmomyrykd apotoimo htaka. 30 Mame oemarykd pokoino iirypyryme awahtao xine,
ihkohtoko. Ematoko. Kurehxo ma oya xine toiro oemaryko tuhkohse ahtao, oorypyrykd
rumekatohme oya xine dmotohkdme Ritondpo esaka. Popyrahxo ma dmomyrykd
apotoimo htaka.

Typyty rumekary poko inio a
(Mat 19.9; Mak 10.11-12; Ruk 16.18)

31 —pakatokd omihpyry waro roropa matose nohpo rumekary poko. Ynara tykase
toto, “Opyxidakd rumekary se awahtao xine pape imerotoko, opyxidkd rumekary poko
oya xine,” tykase toto pake. 32 Yrome ynara ko ase oya xine, opyxidakd rumekaryhtao
oya xine imehnd poko pyra ynororo ahtao mokyro riko matose iirypyryme. Imepy
pytyme toehse ynororo ahtao iirypyryme exiko mana. Morararo imepy orutua imaro
toehse ahtao, iirypyryme exiko roropa ynororo opokoino xine.

Tomipona ehtoh poko
33 —Ynara totase oya xine pakatokd omihpyry, “Ritondpo riryhtao oya xine
oenenekdme imehnd onenekunohpyra ehtoko,” kary totase oya xine. 34 Yrome ywy
ynara dko ase oya xine, Ritondpo onesehtopyra ehtoko oenenekdme. Kapu onykohmara
ehtoko roropa oenenekdme Ritondpo esaryme exiryke. 35 Nono onyripyra ehtoko roropa
oenenekdme Ritondpo pupuru esaryme exiryke. Jerusaré onesehtopyra ehtoko roropa
oenenekome tuisa kondto esaryme exiryke. 3¢ Oupuhpyrykd onyripyra ehtoko roropa
oenenekéme oupuhpyrykd tyordmary waro pyra oexirykdke. Ofisetykd karimutume
ahtao xinukutume tyriry waro pyra matose. Xinukutume ahtao karimutume tyriry
waro pyra roropa matose. 37 Naeroro, “Y,” kahtoko rokene. “Arypyra,” kahtoko roropa.
Mépyra morohne tymotyékase oya xine ahtao ryhtdko matose. Ajoajohpe exiko matose

joroko tamuru omi poe.

Em§popyra exiry poko
(Ruk 6.29-30)

38 —Ynara totase oya xine pakatokd omihpyry, “Imepy tonukase oya xine ahtao
oenukatoryko roropa ma toto emetakdme. Morararo, imep§y zery tytahkase oya xine
ahtao ozerykd roropa otiko toh mana,” me totase oya xine. 39 Yrome ynara dko ase oya
xine, tyyryhmase awahtao xine, oryhmahpdkd onyryhmara ehtoko, onemetakdmara
ehtoko. Oépatapihmorykohtao osépatapihmopotoko rokene osetatoro. 4° Mame imepy
ometykd apoiry se ahtao ometykd kurd ekarotoko eya. 4! Morarame soutatu ynara
karyhtao oya xine, “Sé& ipuimako morotona kuakorehmako,” karyhtao oya xine, mokyro
akorehmatoko itamurumehxo. 42 Mame imepyny a ynara karyhtao oya xine okyryrykd
poko, “Sé se ase,” karyhtao oya xine ekarotoko eya. Mame imepyny a, “S€ se ywy axitao
rokene,” karyhtao oya xine, ekarotoko roropa eya.

Nupunato kuepekokara enery poko kyya xine
(Ruk 6.27-28,32-36)

43 —Ynara kary roropa totase oya xine pakatokd omihpyryme, “Oekyrykd pyno
ehtoko. Yrome oekyrykd kara pyno hkopyra ehtoko,” katopdpyry totase oya xine.
44 Yrome ywy ynara dko ase oya xine, oekyrykdkara pyno roropa ehtoko. Ooryhmaryko-
htao eya xine oturutoko toto poko Ritondpo a, 45 Omy kapuad poendme oehtohkdme.
Ynara exiryke, xixime tyriko Ritondpo mana iirypyrymakd pona, kurakd pona roropa
enara. Morararo konopo enehpdko Ritondpo mana kurdkd pona, iirypyrymakd pona
roropa, enara. 6 Oekyrykd pyno roké awahtao xine oty kara Ritondpo mana. Moro
pokoino oepehmara xine Ritondpo mana kura ke. lirypyrymaké morararo, tyekyrykd
pyno toh mana. Oepekd kara pyno ehtoko roropa. 47 Mame oekyryké roké omiroryhtao
oya xine oepekd maro, otito kure Ritondpo riko matou morara awahtao xine? Ritondpo
waro pyra exiketd morararo, tyekyryké maro kure oturiiko toh mana.

48 —Omyko kapuad kure nymyry mana. Imehnd pyno mana. Morara exiryke,
ipoendme oexirykdke, isa ehtoko, imehnd pyno ehtoko, tykase Jezu typoetory tomo a.

6

Imehnd akorehmary poko kyya xine

1 —Ritondpo eahmaryhtao oya xine imehné ranao roké pyra eahmatoko. Imehnd
neneryme roké Ritondpo eahmaryhtao oya xine otardame, “Kure mase,” dko oenenandkd
ma repe. Yrome tynekarory kurd onekaropyra Ritondpo oya xine mana. “Pake
topehmase sa matose ahno tomo a,” ko Ritondpo oya xine mana.

2 —Morara exiryke tymokomokakara akorehmaryhtao oya xine tokare pyra s roké
akorehmatoko toto. Ajohpakd sa pyra ehtoko. Ajohpaks tymdkomokakara akorehmako
toneséme roké ma toto, oximétoh tao roropa imehnd zuromatohme tyya xine repe. “To!
Kure mase,” kary etary se toexirykdke imehnomo a morara dko ma toto. Etatoko pahne,
mokaro kure exiry topehmase pake. Onepehmazomopyra kura ke Ritondpo ekurehndko
mana. 3 Imehnd akorehmaryhtao oya xine tokare pyra akorehmatoko toto. 4 Mame
zuaro pyra imehnd mana. Yrome Omykd kapuad oenetorjko mana. Imeipo kuri ke
oepehmatoryko mana, tykase Jezu eya xine.

Ritondpo maro kuotururukomo
(Ruk 11.2-4)

5 —Mame Ritondpo maro Stururukohtao ajohpakd sa pyra ehtoko. Xikihme owdndko
mokaro mana, oximdmaka ranao, jarao roropa osema tao tturutohkdme Ritondpo maro
repe. Etatoko pahne, mokaro pake topehmase si ma toto. ¢ Mame Ritondpo maro
Stururukd se awahtao xine ynara roké ehtoko. Oesaka xine omdtoko, nyhtoh taka.
Apurutoko roropa, oturutohkdme Omyké kapuad maro. Ritondpo onenepyra matose
repe, yrome oenetoryko ynororo mana. Mame kurdké ekardko oya xine mana, kure
oenerykoke toiroro awahtao xine.

7 —Morarame dtururukohtao Ritondpo maro otomose oturupyra ehtoko. Ritondpo
waro pyra exiketd sd pyra ehtoko. Mokaro ynara dko, “Otardame otomose kuoturu-
rukohtao kuetatoryko Ritondpo mana,” dko toh ma repe. 8 Naeroro mokaro si pyra
ehtoko. Ritondpo omykdme exiryke emero zuaro mana. Ise oehtohkd waro roropa mana
onekaropopyra ro awahtao xine. 9 Imaro 6tururukohtao, ynara kahtoko eya,

“Papa kapuaono, kure oriry se ynanase.
10 Emero oenetuputyry se ynanase.
Yna akorehmako sero nono po,
Smipona yna ehtohme ipunaka,
dmipona kapuadks ehtoh samo.
11 Seroae yna zoty ekaroko yna a.
12 Yna rypyry roropa ikorokako Papa,
yna ryhmahpdkd rypyry korokapory sa yna a.
13 Yna ewomako, iirypyryme yna onyripyra joroko tamuru ehtohme,”
kahtoko Ritondpo a.

14 _Ynara exiryke, popyra orirykohtao imehnomo a, yrome mokaro rypyry koroka-
poryhtao oya xine Ritondpo a, oorypyrykd roropa korokdko Ritondpo mana. Popyra
orihpdko zehno pyra awahtao xine ozehno xine pyra roropa Ritondpo mana. 15 Yrome
imehnd rypyry korokapory se pyra awahtao xine, oorypyrykd onykorokara ekurehnoko
Omykd kapuad mana.

Amotyryae roké kuotukurukomo Ritondpo poko kuehtohkdme
16 —_Mame Ritondpo maro Stururukohtao yronymyryme otuhpyra ehtoko aporo.
Osekatopyra roropa ehtoko otuhpyra oexiryké poko. Ajohpe emynyhmaketd sa pyra
ehtoko. Otuhpyra mi toto Ritondpo maro téturutohkdme repe imehnd neneryme
rokene, otuhpyra toexirykd waro imehnd ehtohme. Etatoko pahne, pake topehmase

s mokaro, imehnomo a enetopdpyryké ke rokene. 17 Yrome otuhpyra awahtao xine
os€kurikatoko ro. Otisetykd ekurinatoko ro. 8 Morara awahtao xine imehné oenetupuh-
pyra xine mana otuhpyra oexirykd poko. Omyké roké zuaro mana. Onenepyra matose
repe, yrome ynororo oenetoryjko mana. Morarame emero eneryke tyya kurakd ekardko
oya xine mana takye oehtohkdme.

Tymokomokd sa kuehtohkome kapu ao
(Ruk 12.33-34)

19 —Ritondpo nekarory kura se ehtoko. Sero nono po tuhke tineru tkehko andnonoh-
pyra ehtoko. Tanonohse oya xine ahtao ryhtdko mana ahkyrixtdko. Nuko tdkehko
roropa iiryhmako mana. Omato roropa ematonanohnéko mana. 20 Kurehxo Ritondpo a
omd&komoryko kurdkapory oya xine kapu aka. Moero ma omékomorykd ma ahkyrixtara.
Moroto nuko onenahpyra mana. Omato roropa onematonanohpyra mana moero ahtao.
21 Senohne poko omdékomorykd poko roké Gsenetuputyrykohtao taro se roké exiko
matose. Yrome kure Ritondpo maro ehtoh poko &senetuputyrykohtao myaro oytorykd
se exiko matose.

Saereme sd ehtoh poko kukurohtao xine
(Ruk 11.34-36)

22 —Kuokokd ezurume sa kuenurukd mana. Kure oenurukd ahtao, saereme osenuh-
mako matose. Zae ehtoh poko dsenetuputyrykohtao saerehkane ao sa matose. 23 Yrome

oenurukd popyra toehse ahtao osenuhmara exiko matose. Xinukutume sa oya xine exiko
mana. Moro saaro oorypyrykd poko openetarykohtao xinukutume sa exiko okurohtao

xine mana. Kurdkd enetupuhndko matose popyra. Popy enetupuhndko matose kure
samo. Enara.

Toséke kuehtohké poko, Ritondpo ke rokene
(Ruk 16.13; 12.22-31)

24 —Asakoro toséke exiry tupime mana. Ynara exiryke toird pyno awahtao xine imep¥
se hkopyra exiko matose mokyro pokoino. Mokyro maro oerokurukdke imepy maro
oerokurukd se pyra roropa exiko matose. Morararo Ritondpo poetoryme awahtao xine
tyord onyripyra matose oesékdme, Ritondpo poetoryme oexirykdke.

25 —Morara exiryke ynara dko ase oya xine, torétyke pyra ehtoko arypyra oehtohkd
poko, tyko se oehtohkd poko roropa kuruké se oehtohkd poko roropa, enara. Ometjkd
poko roropa torétyke pyra ehtoko. Ritondpo poe taro matose sero nono po. Otykd motye
kuhse matose Ritondpo a. Ometjkd motye kuhse roropa dkokd mana eya. 26 Etatoko
pahne, tord td ytoytdko rokene. Tykyryrykd anarykara toto. Tynapyrykd onémara
roropa ma toto & aka ikuradkatohme. Omykd kapuad toto pyno mana. Yrome tord td
motye kuhse opyno xine Ritondpo mana. 27 Torétyke awahtao xine oorikyryké poko,
orihndko ro matose. Oorikyrykd se pyra matose repe, yrome orihndko ro matose.
Naeroro oty katohme pyra ma torétyke exino.

28 —_Kamisa poko torétyke pyra ehtoko roropa. Onahpoty ekuru enetoko. Erohpyra
onahpoty ekuru mana kamisa riry poko, tupd riry poko, enara. 2° Yrome kure potu ma
ekuru, Saromdo zuponypyry kurd motye kuhse kure ona ekuru mana. 3° Ritondpo ona
rihpd mokyro. Axi onahpoty ahtanohpdko mana, ahtanohpory se tahtao. Yrome axi
orihndko ropa mana onahpoty. Axi roropa enahndko mana apoto ke tyahkase ahtao.
Morararo oupdkd riry tupime pyra Ritondpo a. Onahpoty pyno toexiry motye opyno
xine toexiryke pitiko roké tonetuputyryhtao oya xine. 31 Morara exiryke torétyke pyra
ehtoko. Ynara kara ehtoko, “Onokyhxo keh joh ekardko nae?” kara ehtoko. “Onokyhxo
keh johme nae?” kara roropa ehtoko. “Onokyhxo keh jokuru enehndko roropa nahe?”
kara ehtoko. “Oty ke roropa ymety epekahnéko hano?” kara roropa ehtoko. Oserétykyro
pyra ehtoko morohne poko. Tuenikaro roké ehtoko. 32 Otytyko poko penetako Ritondpo
waro pyra exiketd roropa mana. Yrome Ritondpo awaro xine mana. Omise oexirykd
waro mana. 33 Morara exiryke osemazuhme Ritondpo poko openetatoko oesékome

aehtohme, aomipona oehtohkdme roropa yronymyryme, morara se Ritondpo exiryke.
Mame senohne emero ekardko oya xine mana. 34 Morara exiryke, torétyke pyra ehtoko.
“Otara exiko nae kokoro?” kara ehtoko. Ritondpo opynanohtoryko mana kokoro rokene.
Naeroro oehtohkd onymotyékara ehtoko. Torétyke pyra ehtoko. Enara.

7

Imehnd onekaropyra ehtoko popyra
(Ruk 6.37-38,41-42)

1 —Imehno onykerekeremara ehtoko okerekeremara xine roropa Ritondpo ehtohme.
2 Ynara exiryke imehnd pokdnopyryhtao oya xine, opokdnohtorjko roropa Ritondpo
mana, imehnd pokdnopyry sa oya xine. Kure imehnd riryhtao oya xine, kure oritorjko
roropa Ritondpo mana. Yrome popyra toto riryhtao oya xine, popyra oritorjko roropa
Ritondpo mana. 3 Otardme imepy ma iirypyryme pitiko roké repe. Wewe akumuru pitiko
enuru ao exikety s mana. Yrome oorypyrykd pitiko roké pyra mana, wewe kon&to onu
ao exikety sd mana. Morara awahtao xine imehnd rypyry enéko roké matose. Yrome
oorypyrykd onenepyra amarokomo. 4 Imehnd kerekeremaryhtao oya xine otardme
ynara dko matose eya xine, “Wewe akumuru pitiko moro oenuru ao. Ouxi,” dko matose
repe. Yrome oenurukd ao roropa wewe kondto exiry waro pyra matose. 5 Onekunohto
roké matose. Osemazuhme aporo wewe konéto toutoko oenurukd ae. Moromeipo
kure osenuhmiko matose. Imepy enuru ae wewe akumuru otiko ropa matose kure
dsenuhmarykdke. Moro saaro osemazuhme oorypyrykd irumekatoko. Moromeipo
kurehxo imehné akorehmako matose, iirypyrykd rumekapory poko. Enara.

6 —Ritondpo nekarohpyry kurd onekaropyra ehtoko etary se pyra exiketomo a.
Kaikuxi sa roké ma toto. Naeroro eya xine onekaropyra ehtoko ozehno xine toto
exiryino, ooryhmarykdino roropa eya xine. Poinokoimo s roropa ma toto. Kasuru
kura onekaropyra sytatose poinokoimo a. Tokarose eya xine ahtao onenahpyra ma toto
itlitimako roké ma toto ise pyra toexirykdke. Morararo Ritondpo omiry ekaroryhtao
ise pyra exiketomo a ahnikatohme roké ma apoiko toto. Naeroro ise pyra exiketomo a
otuhparo pyra ehtoko toiparo roké akitarykaino.

Ekaropotoko, zupitoko, ikohmatoko
(Ruk 11.9-13)

7 —Oturukehpyra ehtoko Ritondpo a. Ekaropotoko eya. Mame onekaropohpyrykd
ekardko ma oya xine. Axi pyra onekaropohpyrykd ekaroryhtao penekehpyra ehtoko.
Otyro zupine sd oturukehpyra ehtoko. Moromeipo kuraké ekardko Ritondpo ma oya
xine. Etapuruhmakapone si ehtoko. Moromeipo etapuruhmakidko mana. 8 Ynara
exiryke kurdkd ekaroporyhtao Ritondpo a ekardko oya xine mana. Ise oehtohkd
zupiryhtao oya xine ekardko oya xine mana. Apuruhpyry etapuruhmakaporyhtao oya
xine etapuruhmakako roropa mana. ¢ Typoendkamo, etatoko pahne. Opoendkomo a,
“Wyi se ase,” karyhtao oya xine topu onekaropyra matose eya xine. 10“Papa, omise ase,”
karyhtao oya xine, okoi onekaropyra matose eya xine. 1 lirypyryme matose repe, yrome
kuraké ekarory waro matose opoendkomo a. Kure kuhse ma Papa kapuaono. Naeroro
otyro kura ekardko oya xine mana ekaroporyhtao eya.

12 —_Imehnomo a kure oriryké se matose. Naeroro imehnd roropa kure tyritoko kure
orirykd se oehtohkd samo. Morara awahtao xine Moeze omihpyry omipona roropa
matose. Ritondpo poe urutdké omihpyry omipona roropa matose.

Ométoh pitiko
(Ruk 13.24)

13 —Asakoro osema sd kuosenetupuhtohkd mana. Ritondpo omipona ehtoh osema
pitiko ae ytotoh s3 mana, tupima ae ytotoh samo. Yrome moro ae roké ytotoko. Ynara
exiryke Ritondpo osenetuputyry ae pyra awahtao xine tyoro ae ytoketd sa matose, zumo
ae ytoketd samo. Moro ae ytoketd ma etuarimaketd esaka ytoko. Tuhke roropa moro ae

ytoketd mana. 14 Yrome zumdkara ae ytoketd orihpyme exiko ma toto. Tuhke hkopyra
moro ae ytoketd mana.

Epery zoko kure ehtoh waro sytatose epery eneryke kyya xine
(Ruk 6.43-44)

15 _Tomeseke ehtoko ajoajohpakd poko. Oenekunopyrykd se ma toto Ritondpo esaka
omdpyra oehtohkdme.

“Urutdme ase Ritondpo poe,” dko toh ma repe. Yrome ajohpe roké mi toto. Toto
eneryke kaneru si kure toto ekardko matose repe. Yrome ikurohtao xine kaikuxi tamuru
sa imehnd ryhmary se mi toto. Imehnd mékomory apoiry se roropa ma toto. 16 Ajohpe
toto exiry waro exiko matose toto rypyry eneryke oya xine. Otyro s ma toto. Omoxino
zoko mamaome eperytara mana. Morararo ataryka zoko ma parurume eperytara mana.
Toperyme roké eperytiko mana. 17 Kure otyro zoko ahtao kure eperytiko mana. Mapyra
popyra zoko ahtao, popyra eperytako roropa mana. & Otyro zoko kure ahtao pop¥y ke
eperytara mana. Morararo otyro zoko popyra ahtao kurd ke eperytara mana. 1° Mame
otyro zoko popyra ahtao akohndko ma toto popyra eperytaryke. Apoto htaka ipahnéko
ma toto. 20 Morohne saaro ma ajohpe exiketomo. Ajohpe toto exiry waro exiko matose
toto rypyry eneryke oya xine.

“Awaro xine exipitopyra ase,” kary poko
(Ruk 13.25-27)

21 —“Jeséme mase Jezu,” kanand ma ypoetoryme exiko Papa kapuad omipona toto
ahtao. Yrome, “Yna eséme mase, yna eséme mase,” kanand ma ypoetoryme pyra ma
toto Papa kapuad omipona pyra toto ahtao. Ritondpo esaka ytopyra aomipona pyra
exiketd mana. 22 Mame sero nonopdkd apiakatoh toehse ahtao tuhke ynara dko ya ma
toto, “Tamuxi Jezu, yna eséme mase. Omi poe Ritondpo omiry ynanekaroase imehnomo
a. Omi poe roropa joroko td ynanutiitanohpoase imehnd ae. Kurdkékara ynanukurakase
roropa 6mi poe,” dko toh ma repe ya. 23 Mame ynara ko ase eya xine, “Awaro xine pyra
ase ipunaka. Ytotoko taroino. Oorypyryké poko roké matose,” ako ase eya xine.

Tapyi rihpoké asakoro mana
(Ruk 6.47-49)

24 —Morara exiryke jomiry etaryhtao oya xine, jomipona awahtao xine roropa, tuaro
exiko matose. Imep¥ tuaro exikety sd matose. Tuaro exikety a tytapyi tamose tliporema
po. 25 Mame konopo toehse itamurume. Tuna tukumase. Mame tyryrykane kondto
tooehse, jamihme tapyi pokona tooehse. Yrome tapyi onemara, kure tyrise exiryke
thporé po.

26 —_Yrome jomiry etanand jomipona pyra toehse ahtao tuenikaro si exiko toh mana.
Imepy tuaro pyra exikety sd roropa exiko toh mana. Tytapyi tyrise eya isawd po repe.
27 Mame konopo tooehse itamurume. Tuna tukumase roropa. Mame itapyi tomase
tyryrykane a nakuaka. Tuna a tarose tapyi, tykase Jezu eya xine.

Orépyra Jezu ehtopopyry
28 Morarame toturukehse Jezu ahtao tdsenuruhkase toto tamorepatopdpyryké poko
Jezu a. 29 Moeze omihpyry poko amorepatdkd si pyra Jezu namorepatoh kynexine, tuaro
toexiryke.

8

Ipt imotahpyry kurakatopdpyry ropa poko Jezu a
(Mak 1.40-45; Ruk 5.12-16)

1 Morarame Jezu tyhtose ropa ypy poe. Mame imoihmaké toytose imaro. 2 Mame
imepy toytose tupli motaryke eya. Tosekumuru po typorohse Jezu épataka. Ynara tykase
eya,

—Jukurakary se awahtao jukuradkary waro mase, tykase eya.

3 Mame tomary ke Jezu a tapose.

—Y, okurakary se ropa ase. Kure exiko ropa, tykase eya. Mame axi mokyro pii totyhse
ropa. 4 Mame ynara tykase Jezu eya,

—Etako ke, topoh roké ytoko aporo Ritondpo maro oturukety a. Osekatopyra exiko
aporo. Eya roké osenepota. Moromeipo Moeze omihpyry omi poe onekarory pitiko
ekarota eya jahkatohme, okurakatopdpyry ropa waro imehno ehtohme, tykase Jezu eya.

Sajetu poetory kurakatopdpyry ropa Jezu a
(Ruk 7.1-10)

5 Morarame Jezu toytose Kapanail pona. Eporehkasasaka tahtao tdseporyse toto
romano maro, sajétuma maro. Ynara tykase ynororo Jezu a,

—Kuakorehmako, ajohpdme samo. ¢ Ypoetory kure pyra ipunaka mana, ytapyitaono.
Ytoytopyra toehse ynororo. Tohrame roké mana. Takarah dko mana itamurume, tykase
ynororo Jezu a.

7—Y, tykase Jezu. —Ytdko ase amaro atapyi taka ikurakase, tykase eya.

8 Yrome ynara tykase ynororo Jezu a,

—Arypyra, kure mase. Popyra roké ase. Typatakéme pyra roropa ase. Ytopyra exiko
ytapyi taka. Omiry ke roké ypoetory kurdkary waro mase. ° Ywy roropa toséke ase,
Kapitdo tomo. Typoetoke roropa ase, soutatu tomo. “Ytoko,” karyhtao ya soutatu tomo
a, ytoko ma toto. Mame imepyny a, “Osehko,” karyhtao ya oehndko mana. Ypoetory
a roropa, “Senohne tyriko,” karyhtao ya, tyripohpyry riko ma toto. Moro saaro mase.
Omiry ke kurakékara kurdkary ropa waro mase, tykase ynororo Jezu a.

10 —To! tykase Jezu morara kary etaryke tyya. Mame ynara tykase Jezu imoihmakomo
a’

—Etatoko pahne, mose juteukara. Yrome jenetupuhndko nase yronymyryme. Ipand
onenepitopyra ywy taro juteu td rdnao. 1! Etatoko pahne, tuhkaké ma oehndko xixi
tlitatoh wino, xixi porohtoh wino roropa Ritondpo esaka. Apardo t& maro otuhnoko
ma toto, Izake maro, Jako maro, enara. 12 Yrome tuhkdkd toahmase roropa repe.
Yrome omdpyra ma toto Ritondpo esaka. Xinukutumao roké exiko ma toto tdmase
toexirykdke. Moro ao xitdko roké mi toto. Atarypdko roké ma toto. Kui kui ko ma
toto tataryporykoke. 13 Mame ynara tykase Jezu sajétu a,

—Ytoko ropa atapyi taka. Tonetupuhse oya jexiryke opoetory nekurika ropa.

Mame toytose ropa ynororo tytapyi taka. Mame typoetory tonese eya. Pake
toekurdkase ropa kynexine Jezu omi poe.

Kurakokara kurakatopdpyry ropa Jezu a
(Mak 1.29-34; Ruk 4.38-41)

14 Morarame Jezu toytose ropa Peturu tapyi taka. Moroto Peturu merenoty tonese
Jezu a kure pyra. Oxirohndko kynexine, tohrame. 15> Mame tomary ke mokyro tapose
Jezu a. Axi kynoxirohkehne ynororo. Mame kynow®éne ropa tonahsé rise, Jezu napyry
rise.

16 Morarame kokonie pukuro jorokohpaké tonehse tuhke imehnomo a, Jezu a. Mame
tomiry ke joroko td tutlitanohpose ropa eya mokaro ae. Kurakokara, tukurdkase ropa
eya porehme. 17 Morohne tyrise Jezu a pake uruté omihpyryae ro, 1zaja omihpyryae
ro. Ynara tymerose Izaja a pake, “Tamoreme kure pyra kuehtohkd kurdkako mana.
Tamoreme kukurakatoryko roropa mana,” tykase pake 1zaja Ritondpo nymenekahpyry
poko. Morara katopdpyryae ro kurdkdkara tukurakase ropa Jezu a.

Jezu maro toexiry se aehtyamo
(Ruk 9.57-62)
18 Mame imoihmakd eneryke tyya, ynara tykase Jezu typoetory tomo a,
—Ehmaropa ikuhpo mopozakoxi, tykase. 19 Mame Moeze omihpyry poko imehnd
amorepane tooehse Jezu a oturuse. Ynara tykase ynororo,

—Jytory se ase amaro emero roké pata pona, atamorepary se jexiryke. Orumekary se
pyra roropa ase jiime, tykase ynororo.

20 Yrome ynara tykase Jezu eya,

—Oetuarimary zuno pyra hma ymahro? Onokyro t& tosake mana. Tord td roropa,

tosake mana. Yrome Kapu ae Ayhtohpyry tytapyike pyra mana, tosake pyra taro, tykase
Jezu eya.

21Tmepy Jezu maro atamorepakety kynexine. Ynara tykase ynororo Jezu a,
—Ajohpame s3 ytoxi aporo papa tapyi taka. Tdhpome toehse ma ynororo. Mame

toorihse ynororo ahtao oehnéko ropa ase, tonése ahtao roropa amaro jytotohme, tykase
ynororo Jezu a.

22 Yrome ynara tykase Jezu eya,
—Toipe orihndko exino mana. Mame toorihse ahtao imehnd zonéndko mana epépyry
tomo. Yrome omoro roké eropa ymaro, tykase Jezu eya.

Tyryrykane mynyhpékatopdpyry poko Jezu a
(Mak 4.35-41; Ruk 8.22-25)

23 Morarame Jezu kynotyrine kanawaka. Mame ipoetory t6 roropa tStyrise imaro.
24 Mame okynd pyra tyryrykane kondto tooehse itamurume, ikuhpo akuotyryhtao eya
xine. Mame poh tykase roropa itamurume kanawa pona. Jezu kanawao kynexine,
nyhndko. 25 Mame Jezu a axi ipoetory t& toytose. Mame tSpakase Jezu eya xine.

—Jezu, yna ipynohko. Neryko sytatose, tykase toto.

26 —QOty katoh oserehndko matou? tykase Jezu eya xine. —Jenetupuhpyra ro hmatou?
tykase eya xine Jezu. Mame towdse ynororo. Ynara tykase tyryrykane a, pohkane a
roropa,

—Omynyhpako. Tyryry kara exiko, tykase. Mame axi tyryry kara toehse. Poh kara
roropa toehse. Mynytyme konéto roké toehse.

27 Mame imard6ko tésenuruhkase,
—To! tykase toto. —Imehxo mose nase. Tyryrykane aomipona nymynyhpano.

Pohkane roropa nymynyhpano aomi poe tykase toto.

Jorokohpakd kurdkatopdpyry poko Jezu a
(Mak 5.1-20; Ruk 8.26-39)

28 Morarame tuna ehpikoxi Jezu toeporehkase, ikuhpo ehpikoxi. Moroto Katarapokd
esary kynexine. Mame okepy esary poe asakoro jorokohpakd toytose Jezu a. Zehnoto
kd kynexine. Mokaro eneryke tyya xine, imehnd toserehse. Ytopyra toehse toto moro
esemary ae. 29 Mame kui tykase toto jorokohpakomo Jezu eneryke tyya xine.

—Oty kase moehno Ritondpo mitkuru? Yna htomase moehno? Atapiakatohpo pyra ro
nase, tykase toto Jezu a.

30 Mame moe pyra poinokoimo t6 kynexine. Tuhke toh kynexine otuhnéko. 3! Ynara
tykase joroko t6 Jezu a,

—Yna aroporyhtao oya, poinokoimo aka yna aropoko, tykase toto Jezu a.

32 Mame,
—Ytotoko, tykase Jezu eya xine. Morara exiryke toytose toto ahno ae poinokoimo aka.

Mame poinokoimo td tururume toytose ypy poe ikuhpo kuaka. Moro kuaka tyneryse
toto.
33 Mame poinokoimo erasépya toytose pata pona tururume. Moroto tdturuse toto

imehnd netaryme. Tynenehpyryké tokarose imoihmakomo a. Ahno ae joroko to
tltatopdpyry poko turuse toto. 34 Morara exiryke patapdkd tuhke toytose Jezu enese.
Mame Jezu tonese tyya xine ahtao,

—Ytoko ropa taroino yna esae ajohpame samo, tykase toto eya.

9

Pakaihkapy kurakatopdpyry Jezu a
(Mak 2.1-12; Ruk 5.17-26)

1 Mame Jezu kynotyrine ropa kanawaka. Mame ikuhpo akuohne ropa. Tosaka toytose
ropa, pata pona. 2Mame pakaihkapy tonehse imehnomo a etueh tapoe. Jezu jamitunuru
waro toexirykdke, Ritondpo mikurume Jezu tonetupuhse tyya xine exiryke kurakara
tarose eya xine. Mame toto a tonetuputyry eneryke tyya, ynara tykase Jezu ytoytopyny
a,

—Enaromyra exiko aimo. Oorypyry korokako ropa ase, tykase Jezu eya.

3 Mame morara kary etaryke tyya xine ynara tykase Moeze nymerohpyry poko
amorepatokomo,

—Mose zae pyra mana, Ritondpo poenohndko roké mana, tykase toto Jezu poko.

4 Yrome mokaro a typoihtory waro Jezu kynexine. Morara exiryke ynara tykase
ynororo,

—Juaro pyra oexirykoke ykerekeremiko matose okurohtao xine. 5 Ynara kary ma
tupime pyra Ritondpo a, yrome oya xine tupime mana, “Aimo, oorypyry korokako ase,”
kary tupime oya xine mana, ynara kary roropa, “Owdko ropa ytoytoko,” kary. Morara
kary tupime oya xine mana ahnome roké oexirykdke. © Yrome ya asakororo tupime
pyra mana Kapu ae Ayhtohpyryme jexiryke. lirypyrymakd rypyry korokary waro ase.
Naeroro yjamitunuru enepdko ase oya xine. Mose kuradkako ropa ase onenerykdme
iirypyry korokary waro jexiry waro oehtohkdme, tykase Jezu eya xine. Mame ynara
tykase ynororo ytoytopyny a,

—Owdko ropa. Awaty anjko. Ytoko ropa atapyi taka, tykase Jezu ytoytopynypo a.

7 Mame mokyro towdse ropa axiny. Toytose ropa ynororo tytapyi taka kure toehse
ropa toexiryke. 8 Mame moro eneryke tyya xine toserehse toto.

—To! kure mase Ritondpo, ajamitunuru tokarose oya exiryke ahno a, tykase toto. —
Morara exiryke kurdkara tukurakase ropa eya, tykase toto Jezu poko.

Rewi eahmatopdpyry Jezu a tymaro aytotohme
(Mak 2.13-17; Ruk 5.27-32)

9 Morotoino Jezu toytose ropa. Mame toytose tahtao Mateu tonese eya. Kohrame
ynororo kowenu tineru apoitoh tao. Erohkety kynexine kowenu poetoryme. Tineru
apoine kynexine imehnd wino, ekarotohme kowenu a, kowenu tinertime.

—Ymaro eropa, tykase Jezu eya.

Mame axi towdse Mateu. Jezu maro toytose. 10 Mame toytose Jezu Mateu tapyi taka
otuhse. Moroto tuhke Mateu epe td kynexine, kowenu tinerii apoinanomo. Tuhke
iirypyrymaké roropa toytose Jezu a. Moroto ynororo kynexine otuhndko typoetory to
maro meza po. 1 Mame iirypyrymako maro Jezu eneryke tyya xine ynara tykase parixeu
to Jezu poetory tomo a,

—Oty katoh oesékd otuhndko nah iirypyrymakd mahro, kowenu tinerti poko erohketd
mahro? tykase toto, tGturupose Jezu poetory tomo a.

12 Mame toto omiry totase tyya ahtao toto ezuhne Jezu. Ynara tykase ynororo eya
xine,

—Kure awahtao xine opi ward se pyra matose. Yrome kure pyra awahtao xine ise
matose. 13Ritondpo omiry poko otuardtatoko. Ynara dko Ritondpo omiry, “Onekarorykd
ya kure repe, kaneru tdkehko. Yrome imehnd pyno oexirykd se nymyry ase,” dko
Ritondpo omiry. Moro enetuputyryhtao oya xine, joehtopdpyry poko enetupuhnéko
roropa matose. Kapu ae tyhtose ywy. Kure exiketd poko hkopyra ase. Yrome iirypyryme

exiketd pyno ehse oepyase, Ritondpo poetoryme toto ehtohme, tykase Jezu parixeu
tomo a.

Amotyryae roké otuhtoh poko
(Mak 2.18-22; Ruk 5.33-39)
14 Mame Jodo poetory toytose Jezu a oturupose. Jodo kynexine ahno épurihkane.
Mame ynara tykase ipoetory td Jezu a,

—Oty katoh opoetory t6 otuhnoko kokoro roké nae? Yna reh amotyryae roké
otuhndko ynanase Ritondpo maro yna otururuke. Morararo parixeu t6 amotyryae roké
otuhndko ma toto kokoro roké pyra, tykase Jodo poetory tomo.

15 Ynara tykase Jezu eya xine,

—Amotyryae roké otuhndko matose oemynyhmarykdke. Yrome ypoetory td ymaro
toexirykdke emynyhmara ma toto, tikye roké toexirykdke. Toorihse jahtao roké
emynyhmako ypoetory td mana. Amotyryae roké roropa ma otuhnoko toto toemynyh-
marykdke, toorihse jexiryke, tykase Jezu eya xine.

16 —Upo pakato toexihkase ahtao kamisa kasenato ke pyra ipand ke rokeé ixixindko
ropa sytatose. Kamisa kasenato ke typitahmase ahtao exihkiko ropa mana itamu-
rumehxo. (Moro saaro atamurukd omihpyry maro jomiry toximase oya xine ahtao
popyra mana. Atae pyra ma jomiry atamurukd omihpyry maro.) 17 Morararo eukuru
éme okyno pihpyry tyrise ahtao. Mame eukuru tyrisend onyripyra sytatose pakato
étypyry aka. Pakato étypyry aka tyrise eukuru kasenato ahtao ehmé&ko mana pakato
étypyryme exiryke. Mame eukuru ekudndko mana atahnikdko. Eukuru € roropa
atahnikdko. Mapyra eukuru € tyrisend aka eukuru tyrisena tyrise ahtao atahnikara mana
asakororo eukuru, eny, enara. (Moro saaro ynekarohpyry éme matose tyrisena sa toehse
oexirykdke,) tykase Jezu eya xine.

Jairu ytotopdpyry Jezu a; Jezu zupd apotopdpyry nohpo a
(Mak 5.21-43; Ruk 8.40-56)

18 Morara karyhtao ro orutua toytose eya juteu t6 tamuxiry. Typorohse ynororo Jezu
épataka tosekumuru po. Ynara tykase eya,

—Jéxiry reh norihno seromaroro. Morara exiryke eropa ymaro ikurdkatohme ropa
oya, ésemakapotohme ropa, tykase Jezu a ynororo.

19 Morarame Jezu toytose imaro. Ipoetory té roropa toytose.

20 Moroto imoihmaké maro imepy nohpo kynexine kurdkara. 12me jeimamyry
taropose eya kure pyra toexiry poko, munume roké ynororo. Mame kjtone ynororo
Jezu mykapo. Zupd ehpiry roké tytemuhmase eya. 2! Ynara tykase ynororo tukurohtao,
“Zupd roké tytemuhmase ya ahtao ekurdkiko ropa ase,” tykase ynororo tukurohtao

kurakara.

22 Mame zupd tytemuhmase eya rahkene. Mame Jezu kynosenuhmane tykakoxi, tupd
tytemuhmase exiryke. Ynara tykase ynororo,

—Enaromyra exiko kuku. Tonetupuhse oya jexiryke tukurdkase ropa mase, tykase
Jezu eya. Axi toekurikase ropa ynororo. Kure toehse ropa.

23 Morarame Jezu toytose juteu to tamuxiry tapyi taka. Moroto tuhke ahno tonese
eya, rue etonanomo te, xitaketd roropa tonese eya, enara. 2¢ Mame ynara tykase Jezu
eya xine,

—Otfitatoko taroino emero porehme. Mose orihpyra mana, nyhndko rokene, tykase
Jezu eya xine.

Yrome typoihtopitose eya xine. 2> Mame tutiitase ropa toto emero porehme. Mame
toto esahpokoxi Jezu kynomdne aorikyhpyry anyse ropa emary poko. Mame tdsemdse
ropa rahkene. 26 Morarame mokyro ésemakapotopdpyry ropa tokatose eya xine.

Tonurdkara kurdkatopdpyry ropa poko Jezu a
27 Morotoino Jezu kytone ropa. Aytoryhtao tokahmase tonurdkara a. Asakoro
kynexine tonurdkara. Mokaro a Jezu tokahmase. Ynara tykase toto,
—Tawi par§pyry mase. Yna pyno exiko Tawi par§pyry, tykase toto opore.

28 Mame tapyi taka Jezu tomdse ahtao, mokaro toytose eya, tonurakara. Ynara tykase
Jezu eya Xxine,

—Okurakary ropa waro hmatohu ya? Jenetupuhndko matohu? tykase Jezu eya xine.
—Y, zuaro ynanase, ynakurakary waro mase. Enetupuhnéko ynanase, tykase toto eya.
29 Morarame toto enuru apone Jezu tomary ke. Ynara kynako eya xine,
—Jenetuputyryke oya xine, okurakatorjko ropa ase, tykase Jezu eya xine.

30 Mame toto enuru tukurikase ropa eya. Kure tdsenuhmase ropa toto. Mame turuse
toto Jezu a. Ynara tykase,

—Etatoko pahne, imehnd onurupyra ehtoko okurakatopdpyrykd ropa poko, tykase
Jezu eya xine.

31 Yrome aomipona pyra toh kynexine. Toytose tahtao xine Jezu tokatose eya xine
emero pata punero.

Tomirékara kurakatopdpyry poko

32 Morarame toytose ropa toto ahtao, jorokohpa tonehse imehnomo a. Tomirékara
kynexine jorokohpano. 33 Mame joroko tutiitanohpose ahtao Jezu a, sekere tykase ropa
ynororo. Mame tosenuruhkase toto, jorokohpa tukurakase ropa exiryke eya.

—To! serara onenepitopyra sytatose Izyraeu td esao, tykase toto.

34Yrome ynara tykase parixeu t6 ipoko,

—Joroko tamuru poe roké jamihme mana. Joroko tamuru poe roké joroko to
ttanohpdko ropa mana ahno ae, tykase toto Jezu poko, ajohpe rokene.

Nupunato imoihmdkd enetopdpyry poko Jezu a
35 Morarame pata td poro toytose Jezu. Morotokd tamorepase eya. Toto atamorepatoh
tao tamorepase toto eya Ritondpo omiry kurd poko, toto eséme Ritondpo exiry poko,
enara. Mame emero tukurdkase ropa toh eya. 3¢ Mame imoihmaké eneryke tyya toto
pyno toehse ynororo yronymyryme, torétyke toto exiryke. Turumekase sd roropa

toexirykdke, kaneru t6 samo, tosékdkara samo. 37 Morara exiryke ynara tykase Jezu
typoetory tomo a,

—Tupito kondto sero ahtao arexi toehkehse sd mana. Erohketd se roké esé mana
epery anjtohme. Ritondpo tupime s3 moxia enéko ase. Toehkehse sd ma toto. Morara
exiryke erohketd se nase, toto amorepatohme tdmiry poko, typoetoryme toto ehtohme.
38 Naeroro oturutoko tupito esemy a, Ritondpo a, tdmiry poko imehnd amorepanand
enehpotohme, tardkd amorepatohme, ipoetoryme toto ehtohme, tykase Jezu eya xine.

10

Jezu nymenekatyd imehnd amorepanandme, 12makomo
(Mak 3.13-19; Ruk 6.12-16)

1 Mame 12makd kohmane Jezu tyya.

—Yjamitunuru ekardko ase oya xine, joroko td titanohpotohme ahno ae, kurakdkara
kurakatohme roropa, tykase ynororo eya xine. 2 Mokaro 12maké ynara kynexine,
Ximdo te, zakorony Atare roropa. Ximao esety akord Peturu kynexine. Tiaku roropa
kynexine zakord roropa Jodo. Zepeteu miikuru Tiaku t6 kynexine, Jodo maro. 3 Firipe
roropa kynexine Patoromeu te, Tome te, Mateu roropa. Kowenu tinerii apoiry poko
aerokuhpyry Mateu kynexine. Imepy Tiaku roropa Aupeu miikuru kynexine te, Tateu
te, 4 tyoro Ximao roropa romano kowenu myakamary poko aerokuhpyry kynexine te,
Juta Ixikariote roropa. Juta mokyro Jezu ewokahpono. Enara kynexine toto.

Typoetory t3 aropotopdpyry poko Jezu a, 12makomo
(Mak 6.7-13; Ruk 9.1-6)
5 Mokaro taropose Jezu a, imeimehnd pata poro, morotdkd amorepatohme eya xine
Ritondpo omiry poko. Ynara tykase ynororo eya xine,
—Ytopyra ehtoko, juteutokara esaka. Samariapdkd esaka ytopyra ehtoko roropa.
6 Izyraeu tomo a roké ytotoko. Tytahse si mokaro mana kaneru té samo, tosékd
onenetupuhpyra toexirykoke. Inymeropohpyry omipona pyra roropa ma toto. 7 Morara
exiryke Ritondpo omiry poko amorepatatoko toto. Ynara kaxitatoko eya xine,
“Oesékd moe pyra mana. Enetupuhtoko oesékdme nymyry,” kaxitatoko eya xine.
8 Kurakokara mukurakapotatose roropa. Aorihtyd mésemakapotatose roropa. Ipil
imotatyd mukurakapotatose roropa. Joroko t& mutiitanohpotatose roropa jorokohpakd

ae. Topehke pyra yjamitunuru tapoise oya xine. Morara exiryke imehnd akorehmata-
toko, topehke pyra roropa. 9 Tineru anaropyra ehtoko, uuru, parata, tineru pisarara
roropa anaropyra ehtoko. 10 Pakara tokehko anaropyra ehtoko roropa, oytorykohtao.
Asakoro oupdkd anaropyra ehtoko roropa. Toiro roké arotoko oupdkomo, sapatu imepy
anaropyra ehtoko roropa. Tymyxike pyra roropa ytotoko. Morara awahtao xine otuhse
okohmarykohtao tyya xine otuhtoko imaro xine, oerohtamitukéme samo, tykase Jezu
eya xine.

11 _Mame imep¥ pata pona toytose awahtao xine imep§ eneryhtao oya xine, mokyro
oepekdme tyritoko. Mame eya toahmase awahtao xine, imaro ytotoko itapyi taka. Mame
moroto roké ehtoko, oytotohké ropa pondmero. 2 Mame itapyi taka tomdse awahtao
xine, “Oehno kene,” kahtoko. “Opyno xine Ritondpo mana. Naeroro torétyke pyra
ehtoko,” kahtoko eya xine, tapyitaSkomo a. 13 Mame morotadké kure oya xine ahtao
moroto roké toto maro mehtatose. Yrome ose pyra toto ahtao mytotatose ropa moro
tae. 14 Mame otardme imepy tapyitakd toitoine ose xine pyra exiko mana. Otardame
patapdkd toitoine roropa tymardme ose xine pyra toh mana dmirykd etary se pyra
toexirykdke. Morara ahtao mytotatose ropa moro tae. Mame asatajakd mysasakatatose
mokaro neneryme, tyyrypyrykd poko enetupuhtohme eya xine. 15 Etatoko pahne,
kuraké apiakaryhtao mokaro wanohndko Ritondpo mana. Sotomapdkd wanohnéko
roropa mana. Komorapdkd roropa wanohndko mana. Yrome mokaro kuhse wanohndko
mana, tyyrypyrykd rumekary se pyra toto exihpyryme, tykase Jezu eya xine.

Ritondpo poetory ryhmary poko
(Mak 13.9-13; Ruk 21.12-17)

16 —Ftatoko pahne kaneru td esé sd ase. Kaneru td sd matose. Aaropotoryko ase
kaikuxi t& ranaka samo seropdkd esaka. Onokyro tuaro exiry si tuaro ehtoko. Yrome
utukuimo imehnd zehno pyra exiry sd imehné zehno pyra ehtoko. 17 Tuaro ehtoko.
Ozehno xine exiketd ma apoitorjko mana. Mame aarotoryjko ma toto terekatu tomo a.
Oximétoh tao opipohtorjko ma toto. 18 Kowenatu a aarotorjko ma toto, tuisa konéto a
roropa, ypoetoryme oexirykdke. Mame Ritondpo omiry kura poko toto zuriiko matose.
Juteutdkara zuriiko roropa matose. 1° Mame aarorykohtao terekatu a ohxirotohkdme,
oserehpyra ehtoko. Torétyke pyra ehtoko ezukuruké poko oya xine. “Otara dko hano
jyhxiroryhtao? Otato toto ezuhndko hano?” kara ehtoko. Toto maro awahtao xine,
Ritondpo dkorehmatorjko mana toto ezukuru poko. 20 Morarame omiryké ke toto
onezuhpyra matose. Ritondpo zuzenu nekarohpyry ke roké toto ezuhndko matose.

21 —Morarame orutua ko takord td ewokadko toh mana ekarotohme terekatu tomo a,
aorihmapotohme. Turuikd ekardko roropa ma toto terekatu tomo a, aorihmapotohme.
Jiikd typoend ewokako roropa ma toto. Imehnd roropa tumykd zehno exiko. Toto
orihmapdko ma toto. 22 Mame emero porehme ozehno xine exiko ma toto ypoeto-
ryme oexirykdke. Yrome ooryhmatopdpyrykd eanahtoryhtao oya xine, jurumekara
roropa awahtao xine oorikyryké pondmero, opynanohtoryko ase. 23 Morara exiryke
ooryhmarykohtao toiro pata po imepy pona ytotoko. Etatoko pahne, emero Izyraeu
patarypdkd anamorepara ro awahtao xine Kapu ae Ayhtohpyry oehndko ropa mana,
tykase Jezu eya xine.

24 —Atamorepaketd tuisame hkopyra mana. Yrome amorepanekd tuisamehxo mana.
Morararo erohketd tuisame hkopyra mana. Yrome esékd tuisame mana. 25 Morara
exiryke amorepanekd s3 toehse awahtao xine takye ehtoko, oesékd sa toehse oexirykoke.
Yrome tapyi esé esehtoryhtao imehnomo a joroko esety ae morararo oesehtotoryko toh
mana jorokome. Popyra kuhse oesehtotorjko toh mana, tykase Jezu typoetory tomo a.

Imehné zuno pyra ehtoh poko
(Ruk 12.2-7)
26 Ynara tykase roropa Jezu typoetory tomo a,

—Imehnd zuno pyra ehtoko. Emero zonétya enepdko ropa Ritondpo mana. Emero
putiputi katopdpyry roropa zumakako roropa mana. 27 Ynekarohpyry roropa oya xine
koko oxime roké kuahtao xine, moro ekardko ropa matose saereme toehse ropa ahtao
imoihmaké netaryme. 28 Imehnd zuno pyra ehtoko. Kuokokd etapary waro toh ma repe,
yrome kuzenukd etapary waro pyra ma toto. Ritondpo zuno roké ehtoko. Kuokokd
etapary waro ma ynororo. Kuzenukd emary waro roropa mana apotoimo htaka, tykase
Jezu typoetory tomo a. 29 —Tord pitiko epekatyryhtao oya xine typyne pyra oya xine
mana. Yrome toiro pitiko tord orikyryhtao zuaro Ritondpo mana. Tord pitiko orikyry
se Ritondpo ahtao roké orihndko mana. Yrome tord pitiko motye kuhse opyno xine
Ritondpo mana. Morara exiryke oorikyrykd se pyra Ritondpo ahtao orihpyra matose.
30 Awaro xine Ritondpo mana ipunaka. Ofisetykd tuhke exiry waro roropa mana.
31 Morara exiryke oserehpyra ehtoko. Tord pitiko motye kuhse opyno xine Ritondpo
mana, tykase Jezu typoetory tomo a.

Thximyra Jezu poetoryme tsekarory poko
(Ruk 12.8-9)

32 Mame ynara tykase Jezu typoetory tomo a,

—*“Jezu poetoryme ase,” karyhtao oya xine imehnd netaryme, morararo ase, “Mose
ypoetoryme,” dko ase opoko xine Papa kapuad netaryme. 33 Yrome ihxipyke awahtao
xine ypoko, “Jezu waro pyra ase,” karyhtao roropa oya xine imehnd netaryme, morararo
ase, “Mose waro pyra ase,” ko ase opoko xine Ritondpo kapuad netaryme, tykase Jezu.

Seropdkd apiakatohme sd Jezu oehtopdpyry
(Ruk 12.51-53; 14.26-27)

34 —Ynara kara ehtoko, “Jezu tooehse osepeme kuehtohkéme porehme,” kara ehtoko
ypoko. Moro pokona pyra oepyase. Yrome iirypyrymaké rypyry korokapose oepyase,
iirypyrykd rumekapose roropa toehse ywy. Yrome tyyrypyrykd rumekary se pyra
exiketd ma yzehno exiko ma toto. Ypoetory zehno roropa exiko ma toto. 35Y, tooehse
YWY sero nono pona orutua kd tumykd maro oxiehno toto ehtohme te, nohpo td tysekd
maro oxiehno toto ehtohme, tymerenotykd maro roropa oxiehno toto ehtohme te,
36 orutua kd roropa, tyekyry td maro oxiehno toto ehtohme roropa yronymyryme.

37 —Morarame ymotye omykd se awahtao xine asa maro, ypoetoryme nymyry pyra
matose. Morararo opoendkd se awahtao xine, oéxirykd omiikuruké roropa, yrome
yse hkopyra awahtao xine, ypoetoryme nymyry pyra matose, tykase Jezu. 3% —
Morarame oorikyrykdino ymaro se pyra awahtao xine, ypoetoryme nymyry pyra
matose. 39 Morararo oorikyryko kuriike jurumekaryhtao oya xine orihndko roké matose.
Yrome oorikyrykd zuno pyra awahtao xine, jomipona se roké awahtao xine orihpyme
exiko matose jiime, tykase Jezu eya xine.

Kure zae exiketd riko Ritondpo mana
(Mak 9.41)

40 —_Mame oeahmarykohtao imehnomo a tytapyiké taka, jeahmako sa toh ma roropa.
Morarame jeahmaryhtao eya xine, kure jyriryhtao roropa eya xine, Ritondpo kapuad
eahmako roropa ma toto, eya tonehpose jexiryke tarona. 4! Morarame kure Ritonpo
omiry ekaronand riryhtao oya xine, Ritondpo poetoryme toto exiryke kure oritorjko
roropa Ritondpo mana, kure toto riryke oya xine. Zae exiketd kure riryhtao oya xine,
zae toto exiryke, kure oritoryko roropa Ritondpo mana.

42 —Etatoko pahne, kure ypoetory t& riryhtao imehnomo a, toto ohparyhtao tuna
kuenimi ke, tuisame pyra ypoetory ahtao ro, kure toto epehmiko Ritondpo mana,
ypoetory ohpatamitume, tykase Jezu typoetory tomo a.

11

Jodo ahno épurihkane nenyohtya poko
(Ruk 7.18-35)

1 Morarame morohne poko turukehse tahtao xine toytose toto 12makomo, tyotyord
pata td pona. Mame Jezu roropa toytose tyord pata td pona imehnd amorepase Ritondpo
omiry poko.

2Mame Jodo kynexine apuruhpyry tao, ahno épurihkane. Moro tao tahtao Jezu ekary
totase eya. Morarame typoetory td aropone Jezu a, toto oturupotohme. 3 Mame tooehse
tahtao xine ynara tykase toto Jezu a,

—Onokyh koh mano? Jodo oturutopdpyry mahno? “Okomino oehndko mana ykapo,”
katopdpyry mahno? Ynorome pyra awahtao imepy eraximiko ynanah? tykase toto
toéturupose Jezu a.

4Ynara tykase Jezu eya xine,

—Ytotoko ropa, Jodo zurutatoko ynyrihpyry poko, onetahpyrykéd poko, onenehpyrykd
poko, enara. > Ynara enéko matose, tonurakara kure osenuhmako ropa mana. Ytoy-
topynypo té kure ytoytdko ropa mana. Xikihxikihme ytoytdko ma toto. Ipli imotatya
kure exiko ropa mana. Otato pyra aehtya otato exiko ropa mana. Aorihtya td Esemandko
ropa mana. Te, kure Ritondpo ehtoh waro pyra exiketd tuardtiko ma toto Ritondpo
omiry poko, enara. ¢ Morara exiryke tdkye kuhse matose exiko jenetupuhkehpyra
awahtao xine, tykase Jezu eya xine.

7 Morarame Jodo poetory t6 toytose ropa tosékomo a. Mame ynara tykase Jezu
imoihmakomo a Jodo poko,

—Jodo a toytose awahtao xine ahno esaka pyra, onoky enery se oexirykdke mytoatose?
Poremikety kananaru si exikety eneseh mytoatohse? Arypyra, poremapyra exikety
monexiano. & Upo kurd ao exikety enese mytoatohse? Arypyra, upo kurd ao exiketd
pata kondto ranao osesariko. Tapyi kurdtao nyhndko toto. ¢ Morara exiryke kahtoko
ya. Onoky enese mytoatose? Urutd Ritondpo poe enese mytoatose? Etatoko pahne.
Ritondpo poe urutd nymyry meneatose. Urutd imehxo exikety meneatose. 10 Ynara
exiryke, Jodo poko ynara tymerose pake Ritondpo omiryme Tumikuru a, “Mokyro
jomiry ardko mana. Urutdme mana. Osemazuhme mokyro aropdko ase imehnd
zurutohme oytory poko eya xine,” tykase ynororo Tumikuru a. Morara tymerose
pake Ritondpo omiryme. 1! Etatoko pahne, Jodo ahno épurihkane imehnd motye
mana. Imehnd aenurutyd sero nono po mokaro motye Jodo mana. Yrome Ritondpo
enetuputyryhtao oya xine oesékdme tuisame pyra awahtao xine ro Jodo motye matose,
Jodo omihpyry motye Ritondpo nekarohpyry oya xine exiryke. 12Jodo oturutopdpyry
poe tuhkaké Ritondpo poetoryme se ma toto. Orépyra si aomipona se mi toto.
13 Pakatokd urutdkd Ritondpo poe tdturuse tuisame Ritondpo exiry poko imeipo.
Morararo Moeze nymerohpyry roropa toturuse tuisame Ritondpo exiry poko imeipo.
14 Ynara tykase roropa toto, “Eria oehndko mana tardkd zuruse,” tykase toto. Toto
omihpyry enetuputyry se awahtao xine. Jodo oepyry poko oturiiko toh kynexine.
15 Otato awahtao xine etdko matose.

16 —QOnoka sd seropdkd nae? Poetohti sa ma toto, osemeikaketd samo osepekahtoh
tao. Osezuhndko ma toto imehnd poetohti maro. Ynara dko ma toto, 17 “Rue to
ynanetono onetarykdme watohme repe. Yrome wara matose. Mame aorihtyd poko
xitaketd ixtary ynanukuhno roropa repe. Yrome xitara matose. Oty se hmatou?”
dko poetohti mana. Mokaro si serop6kd mana. !8 Ynara exiryke, Jodo tooehse oya
xine. Amotyryae roké tdtuhse ynororo. Uwa eukuru onépyra roropa kynexine. Mame
ynara tykase imehné ipoko, “Mokyro jorokohpe mana,” tykase toto ipoko. 1% Mame
Kapu ae Ayhtohpyry tooehse roropa oya xine. Orépyra otuhndko ynororo. Jehnahpyry
énodko roropa mana. Morarame ynara dko matose ipoko, “Enetoko ke. Tétukuru poko
emotyékako mana. Jehnahpyry éndko roropa mana itamurume. Kowenu tinerd poko
erohketd xihpyry epeme roropa mana. lirypyrymakd epeme roropa mana,” dko matose
ypoko. Yrome Ritondpo poe Jodo tyoro nexiase. Ritondpo poe ro roropa tyoro ase.
Tuaro Ritondpo exiry enetupuhndko matose. Zae aexiry enetupuhndko roropa matose,
aomipona imehnd exiry eneryke oya xine, tykase Jezu eya xine.

Jezu onenetupuhpyra patatopdks ehtopdpyry poko
(Ruk 10.13-15)

20 Morarame juteu td patarypokd tyhxiropitose Jezu a tyyrypyrykd rumekary se
pyra toto exiryke. Tuhke Jezu jamitunuru tonese eya xine repe. Yrome tyyrypyrykd
onurumekara tokurehse toto. Naeroro ynara tykase ynororo eya xine,

21 —Jetli myhé exiko md oya xine taroino Korazipokomo, oya xine roropa Pe-
tesaitapokomo. Jetli ma oya xine exiko myhene. Awanohtorjko Ritondpo mana.
Yjamitunuru meneatose repe apatarykd rdnao. Yrome jenetupuhpyra amarokomo.
Oorypyrykd onurumekara roropa matose. Onenehpyryké tonese ahtao Tiropdkomo
a Xitdpokomo a roropa, tyyrypyrykd turumekase eya xine exiry pake. Saku risé
tyrise eya xine exiry tupdkdme. Oruno roropa tyrise eya xine exiry tokokd pokona,
tyyrypyrykd rumekary se toto exiry enetupuhpotohme imehnomo a. 22 Etatoko pahne,
kurakd apiakatohpo awanohtorjko Ritondpo mana. Tiropdkd wanohndko roropa mana.
Xitdpokd roropa wanohndko mana. Yrome mokaro wanopyry motye awanohtoryko
Ritondpo mana, tykase Jezu eya xine. 23 —Amarokd roropa Kapanaiipdkomo, imehxo
se matosehxo, oepyryparykd se oexirykdke repe. Yrome apahtoryko Ritondpo mana
apotoimo htaka. Ynara exiryke, yjamitunuru tonese oya xine repe. Yrome oorypyrykd
onurumekara matose. Jenetupuhpyra roropa matose oesékdme. Morohne tonese ahtao
Sotomapdkomo a zahpyra ro toh exiry, ipatarykd zahpyra roropa exiry. Tyyrypyrykd
onurumekara toto exiryke tyahse Sotomapdkomo ipataryké maro. 24 Etatoko pahne,
kurakd apiakatohpo Sotomapokd wanohnoko Ritondpo mana. Yrome itamurumehxo
awanohtoryko mana, tykase Jezu eya xine.

Osehtoko ya oserematohme
(Ruk 10.21-22)

25 Morarame ynara tykase Jezu Tumy a,

—Papa kapuaono, kapuadkod eséme mase. Sero nonopdké eséme roropa mase. Kure
mase Papa tuaro pyra exiketd amoreparyke oya dsenetupuhtoh poko. Opoe zuarohxo
exiko toh mana. Tuaro exiketd motye exiko toh mana. Atamorepaketd motye roropa
tuaro exiko toh mana. Opoe roropa tuaro exiketd zuaro pyra toehse ropa mana.
26 Amoreme morohne tyrise oya Papa, tyriry se oexiryke, tykase Jezu Tumy a.

27 Ynara tykase roropa Jezu eya xine,

—Emero Papa kynekarone ya. Ritondpo mitkuru waro pyra matose repe. Papa roké
juaro mana. Papa waro pyra roropa matose. Ywy imiikurume jexiryke zuaro ase.
Ynymenekatydmo a roropa Papa enepdko ase zuaro toto ehtohme.

28 —Osehtoko ya totaehse awahtao xine, typenekehse roropa awahtao xine
oorypyrykd poko. Omoxinety puimary sa oorypyrykd mana. Yrome ywy etaehpyra
oritorjko ase. Oeremapotoryko roropa ase. 2° Ymaro ytoytotoko jekahmananome sa
ehtoko, ypoko aemyhtya samo, omoxinety puimanand samo. Ymaro atamorepatoko
zae ehtoh poko, kure jexiryke, imehnd pyno jexiryke roropa. Mame oseremako matose
okurohtao xine. 30 Oerohmanohporyké ya tupime pyra mana oya xine. Jomipona
oexirykd zohzohme exikety puimary sd oya xine mana, tykase Jezu eya xine.

12

Oserematoh eséme Jezu ehtoh poko
(Mak 2.23-28; Ruk 6.1-5)

1 Morara kaxipo tyya Jezu kytone typoetory t6 maro, tupito ranakuroko. Osere-
matohae kjtone. Mame omise toexirykdke ipoetory tomo a arexi pand tytyhkase
tynapyrykdme. Toipe juteu t6 pake. “Ematonanohnéko mase,” kara toto imepy tupi po
tonahsé apoiryhtao omise exikety a enahtohme. 2Morarame arexi pand tyhkary eneryke
tyya xine ynara tykase parixeu t6 Jezu a,

—Eneko ke, azahkuru opoetory t6 mana. Moeze omihpyry omipona pyra toto arexi
tyhkaryke eya xine oserematohae. Erohndko toto, tykase toto Jezu a.

3 Ynara tykase Jezu eya xine,

—Pape imerohpyry onenepitopyra ro hmatohu Tawi poko typoetory t& maro, omise
toto ehtopdpyry poko? (Kytamurukdme Tawi kynexine. Tuisame roropa kynexine.)
4 Mame Ritondpo maro oturutoh taka tomdse ynororo typoetory té maro. Wyi tonese
eya xine. Imehnd nekarohpyry kynexine Ritondpo zurume. Moro onenahpopyra
kynexine Moeze omihpyryae ro. Ardo pakd zurume roké kynexine repe. Yrome
moro tonahse Tawi tomo a. (Mame moro enahxipo Tawi tomo a, “Popyra matose,”
kara Ritondpo kynexine eya xine.) 5 Tyoro roropa onenepitopyra ro matohu Moeze
omihpyry? Emero oserematohae tynekarory etapanané ma Moeze omihpyry omipona
pyra exiko, Ritondpo maro oturutoh tao toerokurukdke. Yrome toto onyhxiropyra
Ritondpo mana. °© Etatoko pahne, ime jehtoh Ritondpo maro oturutoh motye kuhse
mana. 7 Otardme Ritondpo omiry waro pyra matose. Ynara tymerose, “Oekyko kaneru
to etaparyhtao oya xine onekarorykdme ya, kure ma repe. Yrome imehnd pyno awahtao
xine moro kure kuhse ya mana,” me tymerose Ritondpo omiryme. Moro tonetupuhse
oya xine ahtao yna onyhxiropyra oexirykd mana, azahkuru pyra yna exiryke. 8 Kapu ae
Ayhtohpyry oserematoh eséme mana. Ywy ase oserematoh esemy, tykase Jezu eya xine.

Aosemahmirihmahpyry kurdkatopdpyry ropa poko
(Mak 3.1-6; Ruk 6.6-11)
9Morotoino Jezu toytose ropa juteu té atamorepatoh taka. 1 Moroto orutua kynexine,
aosemahmirihmahpyry. Imehné roropa moroto kynexine Jezu eraximako, ihxirory se

toexirykoke. lirypyryme Jezu enery se toh kynexine repe. Morara exiryke ynara tykase
toto,
—Otara ako Ritondpo nymeropohpyry nah? Zae sytatou ynara ahtao, kurakokara

kurakary ropa ahtao kyya xine oserematohae? tykase toto Jezu a.

11 Morarame ynara tykase Jezu eya xine,

—Kaneru eséme awahtao xine, mame oserematohae oekyko toepukase ahtao orama
aka, ytopyra hmatohu oekykd anyse ropa orama ae? kynako Jezu kynoturupone eya
xine. 12 Kaneru t6 kure Ritondpo a. Ipyno mana. Yrome kaneru motye kuhse opyno
xine mana. Naeroro azahkuru matose imehné akorehmary se pyra awahtao xine.
Moeze omihpyry omipona sytatose imehné akorehmaryhtao kyya xine oserematohae
ro, tykase Jezu eya xine.

13 Mame ynara tykase ynororo kurakara a,

—Oemary itopohmako, tykase.

Mame tomary tytopohmase kurdkara a. Axi kure toehse ropa osetato ro. 14 Mame
parixeu td toytose morotoino oximdme oturuse Jezu etapatohme tyya xine repe.

—Setapatone. Otdto etapako sytatou? tykase toto.

Ritondpo nymenekahpyry poko typoetoryme
15 Mame moro poko Jezu tutuardtase tahtao toytose morotoino imepy pona. Mame
imoihmaké imaro toytose. Mame kurdkdkara tukurdkase ropa eya. Emero porehme
tukurakase ropa eya toto. 1 Mame ynara tykase Jezu eya xine,
—Jekatopyra ke ehtoko, tykase Jezu eya xine. 17 1zaja omihpyryae ro morara tykase
Jezu. Ynara tykase Izaja pake Ritondpo omiryme,
18 “Mose ypoetoryme mana, ako Ritondpo.

Tymenekase ya mana.
Ipyno ase roropa yronymyryme.
Yzamaro roropa mana.

Juzenu ekardko ase eya
zae jomiry ehtoh poko sero nonopdkd amorepatohme emero porehme.

19 Tmehnd oneonezuhpyra mana.
Opore oturupyra roropa mana.

Osematadko netaryme opore oturupyra mana.
20 pitiko zemime ahtao onezehkapopyra ynororo mana,
amoriry etahkasé anaorihmapopyra mana tomeseke.
Tyyrypyrykdke iporematya pitiko zemime exikety s mana.
Mokaro pynanohnéko mana.
Etuarimaketd pynanohndko roropa mana
pitiko roké enetuputyryhtao ro eya xine.
Toto zehno pyra exiko mana.
Toto akorehmako roropa mana itamurumehxo tonetupuhtohme toto a.
Orépyra exikehpyra ynororo mana.
Zae pyra ehtoh enahkapdko roropa mana.
21 Mame tosékdme mokyro enetupuhnéko seropokd mana emero porehme,”
tykase Izaja pake Ritondpo omiryme.

Peuzepu poko
(Mak 3.20-30; Ruk 11.14-23)

22 Morarame orutua enehne toto Jezu a, tonurékara, tomirékara, enara. Jorokohpe
roropa kynexine. Mame mokyro tukurakase ropa Jezu a. Joroko roropa tutiitanohpose
eya, enara. Mame kynosenuhmane ropa rahkene. Sekere tykase roropa ynororo.
23 Mame tdsenuruhkase imoihmakomo.

—To! otardme Tawi parypyry nymyryme nase, tykase toto.

24 Mame morara kary totase tyya xine ahtao ynara tykase parixeu tomo,

—Mokyro ma Peuzepu poe roké jamihme mana. Naeroro joroko t6 tlitanohpdko ropa
mana ahno ae, tykase toto ajohpe. Peuzepu joroko tamuru esety akorony.

25 Toto osenetupuhtoh waro Jezu kynexine. Morara exiryke ynara kynako eya xine,

—Pata tamurupdkd oxiehno ahtao atatapoiko toto. Mame okyna pyra osenahkako
ma toto. Morararo pata pitiko ahtao. Moropdkd atatapoiryhtao osenahkako ma toto.
Tapyitadkd roropa tyekyry zehno ahtao osenahkdko ma toto. 26 Morararo joroko t&
tatapiakase ahtao, oxiehno roropa toto ahtao okyna pyra osenahkako ma toto. 27 “Joroko
tamuru poe joroko t6 tlitanohpoko mokyro mana,” dko matose ypoko repe. Naeroro
oturupoxi oya xine. Onoky poe roropa joroko t& tiitanohpdko ropa opoetory té nahe?
Joroko tamuru poe joroko t& tiitanohpdko toh nae? Arypyra. Morararo joroko tamuru
tyjamitunuru onekaropyra ya mana. Opoetory td eneryke oya xine azahkuru oexiryké
enetupuhndko matose. 28 Joroko tamuru poe pyra ase. Ritondpo zuzenu poe joroko
to tltanohpdko ropa ase. Moro eneryke oya xine tuaro exiko matose. Emero eséme
Ritondpo exiry waro exiko matose. Tarona roropa tooehse ynororo mana oya xine.

29 —Ftatoko pahne, mékomo arory se omato ahtao imepy tapyi tae tapyi esé myhndko
aporo. Mame tymyhse esé ahtao, imdkomory ardko mana.

30 —Ypyno pyra awahtao xine yzehno matose. Jakorehmara awahtao xine imehnd
enepyry poko ya, toto aropdko roké matose ywinoino. Jakorekehkako matose. 3! Morara
exiryke ynara dko ase oya xine, oorypyrykd porehme korokary waro ase. lirypyryme
Omirykd toehse ahtao moro korokary waro roropa ase. Toiro roké onykorokara
ase. Ritondpo zuzenu kerekeremaryhtao oya xine moro oorypyrykd onykorokara
ase ekurehndko. Onykorokara Ritondpo roropa ekurehndko mana, Tuzenu tounohse
oya xine exiryke. 3% Kapu ae Ayhtohpyry kerekeremaryhtao oya xine, moromeipo
oorypyrykd rumekary se ropa awahtao xine, moro korokiko ropa Ritondpo mana.
Yrome Ritondpo zuzenu tounohse oya xine ahtao moro oorypyrykd onykorokara
Ritondpo mana ekurehndko. Seromaroro onykorokara mana. Imeipo onykorokara
roropa mana jlime, tykase Jezu eya xine.

Otyro zoko epery
(Ruk 6.43-45)



MATEU 12:33 25 MATEU 12:45

33 —Otyro zoko kure ahtao kure eperytiko mana. Yrome ataryka htao roké tarykase
ahtao popyrahme sa eperytiko mana. Eperytara roropa mana. Morara exiryke epery
eneryke otyro zoko kure exiry enetupuhnoko sytatose. Morohne saaro ahno, kure
toto exiry eneryhtao tyya xine kure toto omiry etaryhtao roropa tyya xine kure toto
exiry enetupuhnoko imehnd mana. Mapyra popyra toto exiry eneryhtao iirypyryme
toto ehtoh enetupuhndko imehnd mana. 34 Okoi sa matose. lirypyryme matose
ipunaka. Morara exiryke dmirykd iirypyryme roropa mana. lirypyryme okurohtao
xine oexirykdke, ajoajohpe dmirykd mana. 35> Kure awahtao xine kure osenetupuhnoko
matose okurohtao xine. Mame dmirykd roropa kure exiko. Mdpyra popyra awahtao xine
popyra roropa osenetupuhndko matose okurohtao xine. Omirykd popyra roropa exiko
mana enara.

36 —Etatoko pahne, kurdkd apiakatohpo dmihpyrykd xihpyry poko oturupéko oya
xine Ritondpo mana. Imehnd kerekerematopdpyry poko roropa oya xine oturupdko
mana. 37 Morarame dmihpyryké ekardko ropa oya xine mana. Otardme kure omih-
pyrykd kynexine. Otardme popyra kynexine. Kure 6mihpyryké ahtao, “Kure matose,”

ko mana. Yrome popyra dmihpyrykd ahtao awanohtorgko Ritondpo mana, tykase Jezu
eya xine.

Jezu jamitunuru enery se parixeu to ehtopdpyry
(Mak 8.11-12; Ruk 11.29-32)

38 Morarame parixeu to toytose Jezu a, Moeze omihpyry poko amorepatdkd maro.
Ynara tykase toto,

—Jezu, ajamitunuru enery se ynanase, tykase toto Jezu a.

39 Yrome ynara tykase Jezu eya xine,

—Popyra matose, Ritondpo omipona pyra oexirykdke ipunaka, “Ajamitunuru enepoko
yna a, oenetupuhtohme ynaa,” karyke oya xine. Yjamitunuru onenepopyra ase oya xine.
Toiro roké enepdko ase oya xine. Jona ehtopdpyry pand enepdko ase oya xine. (Ritondpo
poe urutdme Jona kynexine pake.) 40 Mame kanaimo a tonahse ynororo. Oseruao
tdmehse ynororo zuakuru ao. Mokyro ehtopdpyry sa ma Kapu ae Ayhtohpyry. Oseruao
émehndko mana, aorihtyd esao. *#! Etatoko pahne, kurakd apiakatohpo, Niniwepdkd
Ritondpo épataka exiko ma toto. Amarokd roropa oximdme Ritondpo épataka exiko
matose imaro xine. Mame Niniwepdkd ohxirotoryko ma toto oorypyrykd poko. Ynara
exiryke, Jona omiry etaryke tyya xine tyyrypyrykd turumekase eya xine. Ritondpo
omiry omipona se kynexine toto. Etatoko pahne, Jona motye ase taro amaro xine.
Jomiry etdko matose repe. Yrome jomipona pyra matose, tykase Jezu eya xine. 42—
Kurakd apiakatohpo ikurenaékd tuisary ohxirotoryko roropa mana, nohpo. Mya toytose
ynororo Saromao omiry etase, tuarohxo Saromdao exiryke tuisamehxo exiryke roropa.
Yrome Saromdo motye kuhse exikety nase amaro xine. Oty katoh jomipona pyra
hmatou? tykase Jezu eya xine.

Joroko aepyry ropa tunurumekahpyry a ropa
(Ruk 11.24-26)

43Ynara tykase ropa Jezu,

—Joroko otarame tiitdko ma repe ahno ae. Mame xiaxiake ytoko ynororo. Imep§y
zupiko ma ynororo tosaryme repe. Yrome onenepyra tahtao 44 ynara ko ma otarame
tyya rokene, “Ytoko ropa ase jesahpyry aka ropa, unurumekahpyry aka ropa,” dko.
Mame tunurumekahpyry a ytéko ropa mana. Kure enéko ropa ikurohtao mana.
Tadke pyra, tutumehse samo, saereme potu enéko ropa mana. 45 Naeroro omdpyra
aporo, eramako ropa mana imehnd joroko pokona, tymardme toto ehtohme moro tao.
Popyrahxo exiketd imaro oehndko mana, 7me, osesarise mokyro ahno aka. Mame
mokyro itamurumehxo jorokohpe exiko mana. Osemazuhme toehtopdpyry motye

popyra exiko mana. Mokyro ehtoh sa exiko popyra exiketd ma seromaroro, tykase Jezu
eya xine.

Jezu eny, zakord té maro
(Mak 3.31-35; Ruk 8.19-21)
46 Morarame toto zururuhtao ro, Jezu € kynoehne zakorg t6 maro. Jezu maro tdtururu
se toh kynexine repe. Yrome omdpyra toh kynexine tapyi taka. Jardnao roké toh
kynexine. 47 Morara exiryke ynara tykase imepy Jezu a,

—Etako ke, asa mokyro noehno, dkord td maro. Tétururu se ma toto amaro, tykase
ynororo Jezu a.

48 Morarame ynara tykase Jezu,

—Onoky koh mokyro aja? Onokah koh mokaro jakord tomo? tykase Jezu eya.

49 Mame typoetory td enepone toto a,

—Moxia enetoko. Moxia ajame nase toehse, jakord tdme nase toehse. 50 Emero Papa
kapuad omipona exiketd ma jakoréme exiko, woryxiryme exiko roropa, ajame roropa
exiko, tykase Jezu eya xine.

13

Otyro puhturu arykane
(Mak 4.1-9; Ruk 8.4-8)

1 Morarame kohmapyra ahtao ro tapyi tae kjtone ropa Jezu ikuhpo ehpikoxi. Moroto
kyporohne ikuhpo ehpio, imehnd amorepatohme tyya. 2 Morarame imoihmaké tooehse
tyya ahtao kynotyrine kanawaka. Mame typorohse ynororo kanawaka. Mokaro moroto
tuna ehpio, imoihmakomo. 3 Mame Ritondpo enetupuhtohme tamorepase toto eya
itamurume. Ynara tykase ynororo eya xine,

—Tupito arykase toytose orutua. 4 Mame otyro puhturu typahse eya ahtatohme
repe. Mame ipuhturu toepukase osema tao. Mame té pitiko tykase ahtao toré pitiko
tyhtose ipuhturu enahse. 5 Mame ipuhturu toepukase roropa topuxikiri htaka. Moro
puhturu tahtase repe okynahkopyra, nonome hkopyra exiryke topuxikirihpe sa exiryke.
6 Morarame xixi tonuhse ahtao jetli toehse ahtao otyro pisarara tyahkase xixi a, tymise
pyra ro exiryke, nono pyra exiryke. Topuxikiri htaka ipapyhpyry tonahse. Toorihse
emero porehme. 7 Morarame ipuhturu typahse ropa dtaryka htaka. Moroto tahtase
repe. Yrome dtaryka a toise. Mame toorihse roropa. & Mame ipuhturu typahse ahtao,
nono kurd pona toepukase roropa. Tahtase. Kure toperytase roropa tuhke, nono kure
exiryke.

® —Naeroro etatoko. Otato awahtao xine Ritondpo enetupuhndko matose, tykase Jezu
eya xine.

Oty katoh osenetupuhpotoh ke roké tamorepase toto
(Mak 4.10-12; Ruk 8.9-10)

10 Morarame ipoetory t6 toytose Jezu a ekaropose,

—Oty katoh mokaro amorepdko ma osenetupuhpy ke, tupima ke? tykase toto,
toturupose.

' Ynara tykase Jezu eya xine,

—Oesékdme Ritondpo exiry poko dmorepatoryko ase. Yrome mokaro tuaro pyra
ro mana. 12 Ynara exiryke zuarohxo exiketd amorepakohxo Ritondpo mana tuarohxo
toto ehtohme. Yrome tuaro hkopyra exiketd tamorepatopdpyrykd poko wenikehnéko
mana zuaro pyra toexirykdke. 13 Mokaro oseosenuhmako toh ma repe. Yrome
onenetupuhpyra ma toto. Jomiry etdko toh ma repe. Yrome otuenikehkdko ma toto.
Morara exiryke tupimakd poko roké toto amorepako ase. !4 1zaja omihpyryae ro ma
mokaro toehse. Ynara tykase Izaja pake,

“Etdko matose repe, yrome onetara matose.

Oseosenuhmako roropa matose repe. Yrome onenepyra sa matose.
15 T{ipore s3 oupuhpyrykd exiryke onenetupuhpyra matose,

apanarykd ipanapuruhpyry sa exiryke,

oenurukd pimyma sa exiryke roropa.

Oenurukd pimyma s3 onyripyra awahtao xine kure osenuhmakety sa mehtory.
Apanarykd ipanapuruhpyry s pyra oexirykohtao kure jomiry metatory,
oesékdme wenetupuhtory roropa.
Mame oesékdme jenetuputyryhtao oya xine,
tukurakase mehtory ya, ko Ritondpo,”
tykase Izaja pake.

16 —Naeroro tdkye matose, tykase Jezu typoetory tomo a, —kure 6senuhmarykoke
oenurukd ke, kure otato oexirykdke roropa tykase eya xine. 17 —Etatoko pahne, urutokd
onenehpyryké enery se toh kynexine repe, tuhke Ritondpo omihpyry omipona aehtya
roropa. Yrome onenepyra tokurehse toto. Onetahpyryko etary se roropa toh kynexine
repe. Yrome onetara tokurehse roropa toto.

Jezu namorepatopdpyry poko
(Mak 4.13-20; Ruk 8.11-15)

18 —Ftatoko pahne, amorepatorjko ase ynekarohpyry poko, otyro puhturu
arykatopdpyry poko. 19 Ritondpo omiry etanand nae. Toto eséme Ritondpo exiry
poko etdko toh ma repe. Yrome onenetupuhpyra toto. Mame onenetupuhpyra toto
exiryke, joroko tamuru axi oehndko, Ritondpo omiry poko wenikehkapose ikurohtaka
xine. Mokaro osema sa ma toto ikurohtao xine, ko ywy. Ritondpo omiry otyro puhturu
sd mana. Mame mokaro tiipore si exiryke ikurohtao xine, Ritondpo omiry ahtara s3
toto kurohtao mana. 20 Imehno topuxikirihpa sa ma toto ikurohtao xine. Ritondpo
omiry etaryhtao axi takye exiko repe. Ritondpo omiry se exiko toh ma repe. 2! Yrome
mya, ikurohtaka xine omd&pyra si Ritondpo omiry mana. Jarao exikety sd roké aomiry
mana. Morara exiryke toetuarimarykohtao axi Ritondpo omiry rumekako ropa ma toto.
Tyyryhmarykohtao roropa imehnomo a Ritondpo omipona toexirykd axi irumekako
ropa ma toto. 22 Imehnd Ritondpo omiry etanand dtarykahma sd ma toto ikurohtao
xine. Esékdme Ritondpo exiry poko etdko toh ma repe. Yrome torétyke ma toto senohne
poko, otyro tékehko poko. Mdkomo poko typenetarykdke Ritondpo omiry se hkopyra
exiko ma toto. Mame Ritondpo omipona yronymyryme pyra ma toto. Masa roké ma
toto. Irumekako ropa toh mana. 23 Mame imehnd Ritondpo omiry etanand ma nono
kurd sd ma toto tukurohtao xine. Tosékdme Ritondpo exiry enetupuhndko ma toto.
Aomipona exiko ma toto yronymyryme. Mame imehnd akorehmako ma toto Ritondpo
omipona toto ehtohme roropa, tuhke, pitiko roké pyra, tykase Jezu typoetory tomo a.

Ataryka poko turuse toto, osenetupuhpotohme

24 Morarame typoetory tamorepase ropa Jezu a. Ynara tykase ynororo eya xine,

—Ritondpo emero eséme mana. Imepy sd roropa mana, tupito esé samo. Mokyro a
tutupi tarykapose otyro puhturu kura ke. 2> Mame tarykase emero ahtao, koko, emero
tynyhse ahtao, imepy tooehse epe kara. Eya dtaryka puhturu tarykase roropa, tupito
ranao, tiriiku ranao roropa. Mame toepase ropa ynororo. 26 Morarame okyna pyra otyro
tahtase. Mame toperytapitose. Yrome ataryka roropa tahtase. 27 Mame tupito esemy a
toytose ipoetory tomo. Ynara tykase toto tupito esemy a, “Otyro puhturu kurd marykase
otupi po. Yrome otokoino dtaryka itamurume tahtase nahe?” tykase toto, tSturupose.

28 —“Otarame jepetdkara a tarykase mana,” tykase ynororo.

—“Yna ytory se hma ataryka mukase ropa?” tykase toto, tdturupose.

29 —“Arypyra. Ataryka mukase oytorykohtao seromaroro, otardme tiriiku roropa
mukako matose. 30 Morara exiryke ah moroto roké nexi aporo, dtaryka htao roké
aporo tiritku exitdne. Morarame toehkehse tiritku ahtao dtaryka mukanané aropdko
ase. Ynara dko ase erohketomo a, ‘Ataryka imukatatoko aporo ipahtohme apoto htaka,
jahkatohme. Moromeipo tiriiku isahkatatoko & aka tyritohme,” dko ase eya xine,” dko
ma tupito esemy eya xine, tykase Jezu typoetory tomo a.

Moxitatu puhturu
(Mak 4.30-32; Ruk 13.18-19)

31 Morarame typoetory td tamorepase ropa Jezu a, imepy poko ropa. Ynara tykase
ynororo,

—Ritondpo kuesékdme exiry otyro puhturu pisarara ahtary si mana, moxitatu
puhturu ahtary samo. Moxitatu puhturu pisarara repe. 32 Mame moro tarykase ahtao
tupito pona éxihtako mana. Ahtiko roropa mana. Zumo exiko mana. Mame tamorihtase
ahtao wewe konéto si exiko mana. Mame tord t& oehnoko osesarise amoriry htaka,
tykase Jezu.

Pou porutatopo
(Ruk 13.20-21)
33 Mame imepy ke ropa typoetory td tamorepase Jezu a. Ynara tykase ynororo eya
Xine,

—Ritondpo enetuputyryhtao oesékdme, otyordmatorjko mana. Aomiponahxo exiko
matose yronymyryme. Tiriiku risé s3 Ritondpo omiry okurohtao xine mana. Moro pou
risé zoxie ahtao tiriiku maro emero porutdko. Poume exiko tokyise ahtao. Moro sa exiko
Ritondpo omiry okurohtao xine mana, tykase Jezu eya xine.

Tosenetupuhtoh ke toto turuse
(Mak 4.33-34)

34 Morarame tupima ke roké imoihmaké tamorepase Jezu a. Toto eséme Ritondpo
exiry poko toto tamorepase eya. Ynara sd oesékdme Ritondpo enetuputyryhtao oya
xine, kakehpyra roropa Jezu kynexine toto a. 35> Morarame urutoké omihpyryae ro Jezu
kynexine. Ynara kynexine urutdkd omihpyry pake,

“Osenetupuhtoh ke toto amorepako ase,
tyord poko toto zuriiko ase.

Moro poko zuaro exipitopyra ma toto
moinoro, sero nono ritopdpyry poe ro.

Yrome morohne poko toto amorepako ase,”

tykase urutokd pake Ritondpo omiryme.

Typoetory amorepatopdpyry ropa poko Jezu a

36 Morarame imoihmakd turumekase Jezu a. Tomdse tapyi taka. Mame ipoetory td
toytose eya, oturupose.

—Oty poko moturu ataryka poko? Tupito poko yna amorepako ropa, tykase toto Jezu
a.
37 Ynara tykase Jezu,

—Mokyro otyro puhturu kurd arykaneme sa Kapu ae Ayhtohpyry mana. 3% Mame
utupime sd seropdkd esary mana. Mame otyro puhturu kurd sa mokaro tosékome
Ritondpo enetupuhnanomo. Yrome dtarykahma sa ma mokaro joroko tamuru poet-
ory tomo, joroko td omipona exiketomo, enara. 3° Mame epekara mokyro, ataryka
arykaneme, joroko tamuru. Mame otyro epery toehkehse ahtao esé isahkdko mana
kuraké apiakatohme. Moro saaro seropokd apiakdko Ritondpo mana. Mame mokaro
dtaryka mukanand si Ritondpo nenyohtyd mana. 40 Mame ataryka mukako sa ma toto
ipahtohme apoto htaka. Moro s3 exiko kuraké apiakatoh po mana sero etyhpyry po.
41 Morara ahtao Kapu ae Ayhtohpyry tynenyohtya aropoko mana. Imehnd iirypyryme
tyripohpokés enehpdko mana. lirypyrymakd enehpdko roropa mana oximdme. 42 Mame
toto pahnoko apotoimo htaka. Moroto toh ma xitako. Kui kui dko roké ma toto
atarypdko. 43 Mame Ritondpo poetory nymyry Ritondpo maro exiko. Tumykd maro
tuisamehxo exiko ma toto. Takye roropa exiko mi toto. Etatoko pahne, typanare
awahtao xine otato ehtoko, tykase Jezu eya xine.

Typyne exikety nono aka zonemyhpyry
44 _Ritondpo enetuputyry oya xine oesékdme ynara s roropa mana. Typyne exikety
sd mana nono aka zonemyhpyry samo imep¥ tupi po. Mame moro typyne exikety tonese

ahtao tokare pyra ytdko mokyro, typyne exikety enene mana. Tytapyi ekardko mana,
tutupi tokehko ekamédko roropa mana tineru apoitohme tyya. Mame moro tineru ke
tupito epekahndko mana typenery maro. Moro s3 oesékdme Ritondpo enetuputyry oya
xine mana, tykase Jezu eya xine.

Kasuruimo kurano
45 —Tyord sd roropa oesékdme Ritondpo enetuputyry oya xine mana. Kasuru kura
epekahne s mana. 4¢ Mame kura kasuru eneryhtao tyya moro poko roké penetiko mana.
Mame emero tymdkomory ekamdko mana, typenery epekahtohme tyya. Moro sa ma
Ritondpo enetuputyry oya xine oesékdme, tykase Jezu eya xine. —Senohne emero se
hkopyra exiko matose, Ritondpo maro roké oehtohkdme, tykase Jezu eya xine.

Tardpa konéto

47 —Tyord sd roropa, oesékdme Ritondpo enetuputyry oya xine mana. Kana anymyry
sa mana ikuhpo kuao, tarapa kondto ke. Mame tardpa tomase ahtao kana itamurume
anyndko anynand mana, kana osehta. 48 Morarame typehse ahtao tardpa aroko ma toto,
kana anynanomo tuna ehpikoxi, iputokatohme. Mame kana apiakdko ma toto. Kuraké
kurakdko ma toto € aka. Yrome popyra exiketd pahndko ma toto. 4° Moro saaro exiko
sero enatyryhtao mana. Ritondpo nenyohtya ytoko mana pohné apiakatohme kurako
htae. 50 Morarame pohn& pahnéko ma toto apotoimo htaka. Moroto xitdko ma toto. Kui
kui dko roropa ma toto, tykase Jezu eya xine.

Zae atamorepatopdpyry kasenato, pakatokd roropa

51 —Menetupuhtou dmoreparykd ya? tykase Jezu eya xine.

—Y, tykase toto.

52 Ynara tykase ropa Jezu,

—Moeze omihpyry waro exiketd ypoetoryme toehse ahtao, tapyi esé sa exiko ma toto.
Tymdkomory esary wino tykyryry oliko ropa tapyi esé mana, pakatokomo te, kasena-
tokomo, enara. Moro saaro Moeze omihpyry waro exiketd Ritondpo enetuputyryhtao
tyya xine tosékdme. Ikurohtao xine aosenetupuhtohké tuhke mana, kasenatokomo,
pakatokomo, enara, tykase Jezu eya xine.

Jezu enetuputyry se pyra Nazarepdkd ehtopdpyry
(Mak 6.1-6; Ruk 4.16-30)

53 Morarame Jezu toturukehse ahtao morohne poko, toytose ropa moro tae.
54 Morarame tosaka ropa toytose. Morarame morotdkd atamorepatoh tao tamorepase
toto eya. Mame Jezu etanand ynara tykase,

—To! otokoino tuaro toehse nae? tykase toto. —Onoky poe roropa jamihme
toehse mose nae? tykase roropa toto. Tdsenuruhkase toto. 5> —Wewe poko erohkety
mikurume mose nahe? Ynoro mosero. Maria roropa jé mokyro. Zakord td roropa waro
sytatose, Tiaku, Joze, Xim3o, Juta, ynara toh mana. 56 Aoryxiry td taro roropa mana.
Yrome otokoino tuaro toehse nae? tykase toto. 57 Jezu enetuputyry se pyra toh kynexine
jekyry waro toexirykdke. Yrome Ritondpo mitkurume onenetupuhpyra toh kynexine.
Morara exiryke ynara tykase Jezu eya xine,

—Urut6 omiry etdko imehnd mana, imehno pata poro aytoryhtao. Yrome itapyitadkd
aomiry onetara ma toto. Jekyry t3 roropa aomiry onetara ma toto. Ipatarypdkd aomiry
onetara roropa mana, tykase Jezu toto a.

58 Mame tyjamitunuru onenepopyra Jezu kynekurehne moroto aporo. Kurakdkara
onukurakara roropa kynexine moroto onenetupuhpyra toto exiryke.

14

Jodo ahno épurihkane zuhkatopdpyry
(Mak 6.14-29; Ruk 9.7-9)

1 Morarame Jezu poko ahno oturutopdpyry totase Erote a. Karirea ranadkd tuisaryme
kynexine ynororo. 2 Ynara tykase Erote Jezu poko,

—Jodo ahno épurihkane mokyro. Tésemase ropa mana, tykase typoetory tomo a. —
Morara exiryke jamihme toehse ynororo. Kurakdkara kurakako ropa mana, tykase.

3 Osemazuhme, orihpyra ro ahtao, Jodo tapoipose Erote a. Mame tymyhse ahtao
tomapose eya dpuruhpyry taka. Jodo zehno pyra Erote kynexine repe. Mame takord
typykase eya typytyme Erote a. Mame Erotia omi poe Jodo zehno toehse ynororo, takord
pytypyry omi poe. 4 Ynara kakehpyra Jodo exiryke, “Akord pyty asapoino opytyme,
mokyro apoiryhtao oya opytyme iirypyryme exiko mase,” kakehpyra Jodo exiryke Erote
a. >Morara exiryke Jodo etapary se toehse ynororo. Yrome juteu td zuno toexiryke
onetapara kynexine aporo. “Urutd Jodo mokyro Ritondpo poe,” karyke juteu tomo a.

6 Morarame Jodo apuruhpyry tao ro ahtao Erote aniwesario nae kynexine. Tuhkakd
toahmase eya eukuru étohme, watohme, enara. Moroto Erotia éxiry tuase imoihmakd
neneryme. Erote epe t0 neneryme roropa tuase ynororo. Mame Erote zamaro Erotia

éxiry kynexine. 7 Morara exiryke ynara tykase eya ynororo,

—Oty se nymyry hma ya? Openery ekardko ase oya emero porehme, tykase Erote
nohpo a, Erotia éxiry a.

8 Mame tyse maro toturuxipo ynara tykase ynororo,

—Seromaroro toiro se roké ase oya. Jodo, ahno épurihkane zupuhpyry se ase, paratu
ao, tykase ynororo eya.

9 Morara kary etaryke tyya Erote toemynyhmase yronymyryme. Yrome, “Openery
ekardko ase oya,” tykase toexiryke imoihmakd netaryme, soutatu td taropose eya, Jodo
zupuhpyry kohtohme eya xine. 10 Morara exiryke Jodo zupuhpyry tuhkohse soutatu
tomo a, dpuruhpyry tao ahtao ro. 11 Mame paratu ao zupuhpyry tonehse eya xine
ekarotohme nohpo a. Mame mokyro a zupuhpyry tokarose tyse a. 12 Morarame

ipoetohpya tooehse, Jodo ekepyry poko. Mame tonése ahtao eya xine, toytose toto Jezu
a, Jezu zuruse.

Imoihmakd otuhmatopdpyry Jezu a 5.000makomo
(Mak 6.30-44; Ruk 9.10-17; Jo 6.1-14)

13 Morarame Jodo etapatopdpyry totase Jezu a ahtao toytose ynororo imepy pona.
Kanawae toytose ahno esaka pyra, toiroro toehtohme repe. Yrome Jezu ytory poko
tuaro ahno toehse ahtao, tosae xine toytose toto. Jezu mykapo toytose toto, pupu po.
14 Mame towdse ropa Jezu ahtao kanawae imoihmakd tonese eya. Toenupunase ynororo
toto poko yronymyryme. Mame kurakdkara tukurakase ropa eya.

15 Morarame kokonie pukuro ipoetory td toytose Jezu a. Ynara tykase toto,

—Pake nykohmano. Ahno esao pyra sytatose taro. Moxia aropoko ropa pata t6 pona
tynapyrykd epekahtohme eya xine, tykase toh repe eya.

16 —QOty katohme? tykase Jezu. —Toto anaropopyra ase. Otuhtoh roké ekarotoko eya
xine toto otuhtohme, tykase Jezu eya xine.

17 —Wyi pitiko roké nae ynanase, 5me rokene. Kana roropa asakoro rokene, tykase
toto.

18 _Enehtoko ya, tykase Jezu eya xine.

19 Mame imoihmakd typorohkapose Jezu a, onahpoty htaka kure exiryke moroto.
Mame wyi apoiryhtao Jezu a, kana maro, t6senuhmase kapu aka. Ynara tykase ynororo,

—Kure mase Papa kapuaono, tykase Jezu. Mame wyi tytohtohkase eya typoetory
tomo a ekarotohme. Tuhke wyi toehse emahpo, t3sé roropa. Mame imoihmakomo a
wyi tokarose eya xine tosé maro. 20 Mame totuhse toto emero porehme. Tuesapare
toehse toto. Mame t6sé akoipyry tanyse ropa eya xine, Jezu poetory tomo a. Ruto pehme
kynexine 12me, wyi akoipyry maro, tdsé akoipyry maro, enara. 2! Mokaro imoihmakd
tuhke kynexine. Tuhke toto exiry 5.000me kynexine, orutua k& rokene. Nohpo t6 roropa
tuhke kynexine, poetohti td roropa. Enara.

Tuna poro Jezu ytotopdpyry
(Mak 6.45-52; Jo 6.16-21)

22 Morarame typoetory taropose ropa Jezu a, kanawae toto ytotohme osemazuhme,
ikuhpo akuohtohme toto a, imoihmaké osekazumary se Jezu exiryke tyya. 2> Morarame
tdsekazumakehse imoihmaké ahtao ténuhse Jezu toiroro ypy émory pona, oturuse
Tumy maro. Mame tykohmase ahtao, Jezu moroto ro kynexine, toiroro, ypy émory po.
24Tkuhpo rdnao ipoetory t6 kynexine. Pohkane konéto jamihme toehse kanawa pokona
tyryrykane jamihme exiryke. 2> Morarame kuratiri etapitory zano Jezu kjjtone eya xine
tuna poro. 26 Morarame tuna poro Jezu ytory eneryke tyya xine ipoetory to tdserehse.
Tundmase eya xine.

—Ahno akuaryhpyry mokyro oehndko, tykase toto. Tonaroxirykdke tykohtase roropa
toto, tdserehse yronymyryme toexirykdoke.

27Yrome ynara tykase Jezu eya xine,

—Juno pyra ehtoko. Ywy ase Jezu. Enaromyra ehtoko, tykase eya xine.

28 Morara kary etaryke tyya xine ynara tykase Peturu,

—Jezume awahtao amaro kuaroko jytotohme tuna poro, tykase Peturu.

29 —Qsehko, tykase Jezu eya.

Morarame towdse Peturu kanawae tuna poro toytotohme Jezu a. 3° Yrome pohkane
kondto eneryke tyya enaromyke toehse ynororo. Axi tyneryse tuna kuaka.

—Jezu kuakorehmako, tykase Peturu.

31 Axi tomary ke Peturu tapoise Jezu a.

—Yronymyryme pyra jenetupuhndko mase. Oty katoh jenetupuhpyra make? tykase
Jezu eya, Peturu a.

32 Mame kanawaka tGtyrise Jezu Peturu maro. Mame axi sapararahkane sapararah
tykakehse. Tymynyhpase ropa. 33 Mame mynyhme toehse ipoetory tomo. Jezu eahmary
poko roké toh kynexine, tukurohtao xine.

—To! Ritondpo mitkurume nymyry mase. Kure mase, tykase toto.

Kurakokara kurdkatopopyry ropa Jezu a Kenezare po
(Mak 6.53-56)
34 Mame ikuhpo takuohse rahkene eya xine. Mame toeporehkase toto Kenezare pona.
35 Morarame Jezu eneryke tonetupuhse morotékomo a, Kenezarepdkomo a. Morara
exiryke morotdko kurdkdkara tonehpose eya xine Jezu a toto arotohme. Ynara tykase
totoJezu a,
36 —Ah oupd ehpiry apd toto kurdkdkara, ajohpame samo, tykase toto Jezu a,
tuhkakomo. Mame Jezu zupony tytemuhmase ahtao kurdkdkara a, toekurakase ropa
toto, emero porehme.

15

Juteu tamuru t6 namorepatopdpyry
(Mak 7.1-13)

1 Mame Jerusaré poe parixeu to toytose Jezu a, Moeze omihpyry poko imehnd
amorepanand maro. Mame ynara tykase toto eya,

2 —Oty katoh kytamurukd omipona pyra opoetory td nae? “Osemahxipo roké
otuhtoko zae oehtohkdme,” katopdpyry tuenikehse toto, tykase toto Jezu a.

3 Ynara tykase Jezu eya xine,

—Atamurukd omihpyry poko roké matose. Ritondpo omiry poko tuenikaroro si
matose. Naeroro aomipona pyra matose. 4 Ynara tymerose Ritondpo omiryme, “Kure
omykd tyritoko. Kure asakd tyritoko roropa,” me tymerose. Ynara roropa tymerose Ri-
tondpo omiryme, “Tumy eunopyryhtao imepyny a, tyse roropa eunopyryhtao, mokyro
etapapotoko aorihtohme, tumyké eunopyryke eya,” me tymerose Ritondpo omiryme.
5 Yrome Ritondpo omiry tyordmadko matose. Azahkuru imehnd amorepiko roropa
matose. Ynara dko matose eya xine, “Tykyryneke awahtao xine omykd akorehmatohme

repe, asakd maro. Yrome ekarory se pyra awahtao xine eya xine, ynara kahtoko eya xine,
‘Jomihpyryae senohne Ritondpo kyryryme roké mana,” kahtoko eya xine,” dko matose
imehnomo a, tumykd pyno se pyra exiketomo a. ¢ “Morara karyke oya xine, dkyryrykd
anapoipyra 6mykd mana,” dko matose imehnd amorepako. Ritondpo omipona pyra
matose morara awahtao xine. Omirykd ke roké Ritondpo omiry myakdmako matose.
7 Ajohpe roké matose. Zae Izaja omihpyry kynexine. Ynara tymerose eya Ritondpo
omiryme opoko xine,
8 “Omirykd ke roké kure jyriko matose.

Yrome okurohtao xine ymaro pyra matose ipunaka.
9 Toiparo roké kure jyriko matose, jomipona pyra awahtao xine.
Jomiry tytyordmase oya xine. Tymyakdmase roropa oya xine dmirykd ke.
Morara exiryke dmirykd etary se hkopyra ase,”
tykase Izaja pake opoko xine, tykase Jezu eya xine.

lirypyryme ehtoh poko
(Mak 7.14-23)

10 Morarame imoihmaké tykohmase Jezu a. Ynara tykase eya xine,

—Etatoko pahne. Enetupuhtoko roropa. 11 Oty pokoino, ahno iirypyryme exiko nahe?
Otuhtoh pokoino iirypyryme exiko? Arypyra, tonahsé enahndko repe, yrome moro
pokoino pyra iirypyryme matose exiko. Yrome dmirykd xihpyry pokoino dsenetupuh-
tohkd xihpyry pokoino roropa iirypyryme exiko matose okurohtao xine, iirypyryme
oexirykoke, tykase Jezu toto a.

12 Morarame Jezu a toytose ipoetory tomo zuruse. Ynara tykase toto eya,

—Tohne nexi toto, dmiry etaryke tyya xine. Tuaro makene? tykase toto Jezu a.

13 Mame ynara tykase Jezu eya xine,

—Zae pyra toto ahtao Papa kapuad narykahpyryme pyra sd ma toto. Popyra ma toto,
atarykahma samo. Imeipo dtaryka mukapdko Ritondpo mana dtarykahme exiryke. 14 Ah
moroto roké mokaro nexino tonurakara sa toexirykdke. Tonurdkara osenuhmara mana.
Mokaro s3 md mokaro Ritondpo namorepatopdpyry onenetupuhpyra toexirykoke.
Mame tonurdkara asakoro tatarorykohtao epukdko ma toto orami aka tonure pyra
toexirykdke, tykase Jezu eya xine.

15 Ynara tykase Peturu,

—Yna amorepako ropa moro poko, anamorepatopdpyry poko, tykase.

16 Ynara tykase Jezu eya xine,

—Tuaro pyra ro matohu? Mokaro saaro matose. 17 Etatoko pahne. Kynapyrykd
enapyryhtao kyya xine, kjtaka xine omondko mana, kuwakuruké aka roropa, enara.
Mame okyni pyra tiitdko ropa mana tuekase ahtao. Yrome kynapyrykd iirypyryme
kyripyra xine mana. 18 Kuosenetupuhtohké xihpyry poe oturiiko sytatose. Mame
moro pokoino iirypyrymehxo exiko sytatose. 19 lirypyryme awahtao xine okurohtao
xine oorypyrykd poko penetdko matose. Morarame oorypyrykd poko openetarykohtao
imehnd etapako matose. Te, imehnd nohpo td poko exiko matose. Imeimehnd ryhmary
se exiko roropa matose. Ematondko matose. Ajoajohpe exiko matose. Imehnd
kerekeremako roropa matose. 20 Morohne poko awahtao xine, popyra exiko matose,
iirypyryme, enara. Yrome osemahpyra awahtao xine Stukurukohtao otyme popyra?
Morohne iirypyryme kyripyra xine mana, tykase Jezu eya xine.

Jezu enetupuhtopdpyry nohpo a
(Mak 7.24-30)
21 Morotoino Jezu toytose ropa Tiro pata plitokoxi, Xitd pata piitokoxi roropa. 22Mame

nohpo toytose Jezu a, Kanadpono. Moroto esary kynexine nohpo esary. Morara exiryke
tosae toytose ynororo Jezu enese.

—Tawi parypyryme mase. Morara exiryke oehno oya. Yna pyno exiko ajohpame samo.
Jéxiry jorokohpe mana. Etuarimako mana yronymyryme, tykase nohpo Jezu a.

23 Yrome onetapy sa toehse Jezu aporo. Mame Jezu poetory toytose eya.

—Mose xihpyry aropoko ropa. Kuekahmatoryko kahpyry mana. Panaikato roropa
mana, tykase Jezu a toto.

24 Mame ynara tykase Jezu nohpo a,

—Tonehpose ywy tarona Izyraeu t3 pakd pokoino. Kaneru sa toehse ma toto. Tytahse
sa ma toto. Tosékd waro pyra toehse roropa ma toto, tykase Jezu eya.

25 Morara kary etaryke tyya tosekumuru po typorohse nohpo Jezu myhtokoxi.

—Kuakorehmako ajohpame samo, tykase ynororo eya.

26 Ynara tykase Jezu eya,

—Popyra poeto napyry ekarory kaikuxi a omise poeto ahtao, tykase Jezu nohpo a.

27 Mame ynara tykase nohpo eya,

—Ajohpe pyra mase. Juteu t ekyme sd ynanase juteume pyra yna exiryke. Yrome toto

eky sd tdsé akumuru eraximako ynanase, toto zoh akoipyry eraximako, tykase nohpo
Jezu a.

28 Morara kary etaryke tyya ynara tykase Jezu eya,

—To! Kuenetupuhno yronymyryme. Tonetupuhse jexiryke oya, dkorehmako ase,
tykase Jezu eya. Mame axi mokyro éxiry toekurdkase ropa, morara karyke roké Jezu
a.

Tuhkakd kurdkatopdpyry ropa Jezu a

29 Morotoino Jezu toytose ropa ikuhpo Karirea ehpikuroko. Mame ypy taunuhmase
tyya ahtao typorohse nono pona. 39 Mame imoihmakd toytose eya. Tymaro xine
ytoytohno tarose kurakdkara, jaxiry kurakara te, tonurakara te, jaxiry osetokye exike-
tomo te, sekere kahnomo te. Imehnd kurdkara roropa tarose toto a Jezu myhtokoxi.
Mame kurakdkara tukurikase ropa eya moroto. 3! Mame tdsenuruhkase imoihmakomo
kurakokara kurakary ropa eneryke tyya xine. Sekere kapynypo td sekere tykase ropa.
Jaxiry osetokye exiketd osepune toehse ropa jaxiry, toekurakase ropa. Te, ytoytopynypo
roropa toekurakase ropa. Xikihxikihme toytose ropa, te. Tonure pyra aexihpyry roropa
toekurdkase ropa. Kure tdsenuhmase ropa. Mame,

—Kure Ritondpo mana, Izyraeu t6 eséme, tykase toto imoihmakomo.

Imoihmakd otuhmatopdpyry Jezu a 4.000méakomo
(Mak 8.1-10)
32 Morarame Jezu a typoetory td tykohmase tyya. Ynara tykase ynororo eya xine,
—Emynyhmako ase moxid poko, imoihmakd poko, toto pyno jexiryke. Oseruao
tdmehse toto ymaro toexirykd poko. Mame seromaroro tynahke pyra toehse toto. Toto
aropory se ropa ase repe. Yrome toto anautuhmara jahtao toto aropory se pyra ase,
?epukarykc”)ino, jamihme pyra toto exiryke, omise toto exiryke, tykase Jezu typoetory
omo a.
33 Ynara tykase ipoetory tomo,
—Yrome ahno esary kara sero taro. Otokoino moxid napyry riko sytatohu? tykase
ipoetory tomo, téturupose Jezu a.
34 —QOtato wyi nae matou? tykase Jezu toto a.
—7me rokene, tykase toto. —Kana roropa nae ynanase tuhke pyra, tykase toto.

35 Mame imoihmakd typorohkapose Jezu a nono pona. 3¢ Mame wyi tapoise eya kana
maro.
—Kure mase Papa, senohne onekarohpyry, tykase. Morarame wyi tohtohkane

typoetory tomo a ekarotohme, ekamotohme imoihméakomo a. Morararo kana apiakane
Jezu typoetory tomo a ekarotohme, ekamotohme imoihméakomo a. 37 Mame tétuhse toto
emero porehme. Tuesapare toh toehse. Mame wyi akoipyry tanyse ropa eya xine, t3sé
akoipyry maro. Ipoetory tomo a tanyse 7me ruto pehme. 38 Mame imoihmaké tuhke
exiry 4.000me kynexine orutua ko rokene. Nohpo t& roropa tuhke kynexine. Poetohti
tuhke roropa kynexine.

39 Morarame imoihmakd taropose ropa tyya ahtao kynotyrine ropa ynororo,
kanawaka. Mame k{ytone ropa Makata pona.

16

Jezu jamitunuru enery se parixeu t3 ehtopdpyry
(Mak 8.11-13; Ruk 12.54-56)

1 Mame parixeu t0 toytose Jezu a, satuseu td maro. Azahkuru Jezu enery se toh
kynexine, ihxirotohme repe. Morara exiryke ynara tykase toto Jezu a,

—Ritondpo poe nymyry awahtao ajamitunuru enepoko yna a, ynaneneryme, tykase
toto. 2 Yrome ynara tykase Jezu eya xine,

—Kokonie pukuro kapu enéko matose. Mame kamirarame kapu eneryhtao oya
xine ynara ako matose, “Kure kokoro exiko mana. Konopo oehpyra kokoro,” ko
matose. 3 Yrome pakeimo kapu kamirarame eneryhtao oya xine, “Konopo oehnéko
seroae,” ako matose. Tuaro matose. Kapu eneryhtao oya xine konopo oepyry poko
enetupuhnoko matose repe. Yrome Ritondpo mikuru oepyry poko, tuaro pyra si
matose. Kurdkd apiakatoh poko, onenetupuhpyra roropa matose. 4 Amarokd iirypyryme
matose. Ritondpo omipona pyra roropa matose. “Ajamitunuru enepoko yna a. Enery se
ynanase,” ko matose ya repe. Arypyra, yjamitunuru onenepopyra ase oya xine. Toiro
roké yjamitunuru enepdko ase oya xine. Jona ehtopdpyry sd enepdko ase oya xine,
tykase Jezu eya xine.

Mame turumekase ropa toto Jezu a. Toytose ropa imep§ pona ropa.

Pou porutatoh sd parixeu td ehtopdpyry
(Mak 8.14-21)

5 Tkuhpo mépozakoxi tatakuohse ropa typoetory t& maro. Yrome wyi anaropyra
tokurehse toto, tuenikehse toexirykdke. © Mame ynara tykase Jezu eya xine,

—Tuaro ehtoko. Pou porutatoh sd parixeu t6 namorepary to mana, satuseu td
namorepary to roropa, tykase.

7 Mame morara kary etaryke tyya xine tGturuse ipoetory t6 oseya rokene. Ynara
tykase toto,

—Morara tykase Jezu wyi onenehpyra tokurehse kuexirykdke tuenikehse
kuexirykdke, tykase toto oxime rokene.

_8Yrome typoetory t6 otururu waro Jezu kynexine. Morara exiryke ynara tykase eya
Xine,

—Oty katoh wyi pyra oexiryké poko oturiiko matou? Jenetupuhpyra ro rukuh matohu,
tykase Jezu eya xine. ° —Tuaro pyra ro rukuh matohu? Pake hkopyra imoihmaké
autuhmapoase onenerykdme. 5me roké wyi pitiko nae mexiatose. Yrome tytohtohkase
ahtao ya tuhke toehse. Mame imoihmaké tGtuhse, 5.000 motye. Mame tdtuhkehse
toto ahtao, otdto ruto pehme manymyatohse ropa wyi akoipyry, tosé inamatya maro?
10 Moromeipo 4.000makd autuhmapoase ropa. 7me roké wyi pitiko nae nexiase.
Morarame otdto ruto mypehkatose, wyi akoipyry ke? tykase Jezu eya xine. 1! —
Jomiry onetara sa matose. Wyi poko pyra oturiiko akene. Tuaro ehtoko parixeu to
namorepary poko, satuseu t& namorepary poko roropa, ykano. Kure osekardko toh ma
repe tyyrypyryké poko ro tahtao xine.

12Morarame tuaro toehse ropa toto Jezu poetory tomo. Wyi poko tomeseke toto ehtoh
poko toto anamorepara Jezu kynexine. Yrome parixeu td namorepatoh poko, satuseu td
namorepatoh poko roropa turuse toto Jezu a. Moro poko tutuardtase ropa toto.

Peturu nurutopdpyry Jezu poko
(Mak 8.27-30; Ruk 9.18-21)
13 Morotoino typoetory td maro toytose Jezu Sezarea Piripo pilitokoxi. Mame Jezu
toturuse typoetory td maro. Ynara tykase ynororo eya xine,
—Kapu ae Ayhtohpyry ase. Yrome onoky nymyry keh jekardko tardkd nae? tykase,
tdturupose eya xine.

14 —_Jodome oekardko ma toto ahno épurihkaneme, tykase toto. —Imehnd Eriame
oekardko roropa ma toto. Imehnd roropa Jeremiame oekardko roropa ma toto. Imehnd
otardme urutdme Ritondpo poe oekardko ma toto, tykase Jezu poetory td eya.

15 —Amarokdke, onokyme roropa jekardko matou? tykase Jezu eya xine, typoetory
tomo a.

16 Ynara tykase Ximdo Peturu eya,

—Ritondpo nymenekahpyryme mase, iirypyrymaké kurakaneme. Ritondpo miiku-
rume nymyry mase, tykase Peturu eya.

17 Ynara tykase Jezu eya,

—Y zaerohxo rukuh ma Xim3o, Jodo miikuru. Juaro oexiry imehnd poe pyra mana.
Imehnd namorepatopdpyry poe pyra mase juaro. Papa kapuad poe juaro toehse mase.
18 Juaro oehtoh mekaro ya. Naeroro awaro jehtoh ekaroxi oya. Oesety, “Peturu,” kary,
“Topu pitiko,” kary. Topu onytyorémara imehnd mana. Moro saaro jenetuputyry
oya onytyordmara imehnd ma exiko, yronymyryme jenetuputyryke oya. Morarame
asd emero ypoetory t orépyra tyriko ase, yronymyryme jenetuputyryhtao eya xine.
Mame orépyra exikehpyra ma toto toorikyrykd pondmero, tykase Jezu eya. 1° —Tapyi
erase sd exiko roropa mase. Tapyi esé ytoryhtao soroto ekardko erase a mana. Moro
saaro tosékdme Ritondpo enetupuhnand eséme oriko ase. Morara toehse awahtao ypoe
imehnd zuriiko mase toto eséme samo. Mame, “Senohne poko pyra sehtone,” karyhtao
oya sero nono po, Ritondpo poe morara exiko matose, ipoko pyra. Yrome, “Senohne kure
tyriry kyya xine,” karyhtao oya sero nono po, Ritondpo poe morohne tyriko matose.

20 Mame ynara tykase Jezu typoetory tomo a,

—Onekaropyra ehtoko imehnomo a Ritondpo nymenekahpyryme jehtoh poko,
seropdkd kurdkaneme, tykase.

Toorikyry poko Jezu oturutopdpyry
(Mak 8.31-9.1; Ruk 9.22-27)

21 Morotoino typoetory zurupitone Jezu toorikyry poko. Ynara tykase ynororo,

—Jerusaré pona ytdko ase Ritondpo omi poe. Moroto jahtao yryhmako juteu td
esé mana, Ritondpo maro oturuketd tuisary td roropa, Moeze omihpyry poko imehnd
amorepanand roropa. Mame jetapapdko ma toto. Yrome oseruao tdmehse ahtao
&semandko ropa ase, tykase Jezu eya xine.

22 Morarame imehnd myhtoino Jezu tarose Peturu a zurutohme takorony a tdturutoh
samo. Ynara tykase ynororo,

—Morara kara exiko Jezu. Ritondpo sdtd oetapapopyra mana. Orihpyra satd mase,
tykase Peturu eya.

23 Yrome toeramase Jezu Peturu a. Ynara tykase ynororo eya,

—Mynyhme exiko! Joroko tamuru si mase. Jakorekehkiko mase. Amoreme roké
morohne poko osenetupuhndko mase ahnome oexiryke. Yrome Ritondpo poe pyra
dsenetupuhtoh mana, tykase Jezu Peturu a.

24 Mame ynara tykase Jezu typoetory tomo a,

—Ymaro oytorykd se awahtao xine openetatohkd irumekatoko. Oorikyryké ymaro
enetupuhtoko oorypyryké poko. Mame ymaro roké ehmaropa, tykase ynororo.
25 —QOsepyno awahtao xine orihndko ro matose. Yrome ypoetoryme awahtao xine
oorikyrykd zuno pyra matose. Jomipona roropa awahtao xine orihpyme exiko matose,
enara. 26 Otara ko matou senohne emero omdkomorykdme toehse ahtao oorikyryké ke
roké epehmatohme? Arypyra, toiparo roké morohne eséme exiko matose, oorikyrykd
ke epehmako matose. Onykendpara roropa ekurehndko matose. Morararo orihpyra
oehtohkd onepehmara ma omékomorykomo. Otineriiké roropa ipune pyra mana, tykase
Jezu eya xine. 27 —Kapu ae Ayhtohpyry ase sero nono pona. Imeipo orépyra oehnéko
ropa ase tuisamehxo Papa jamitunuru maro, Papa nenyohtya maro roropa. Morara
ahtao seropdké epehmako ase, emero porehme, toto nyrihpyry epehpyryme. 28 Etatoko

pahne, toitoine matose Kapu ae Ayhtohpyry enéko. Tuisame aexiry enéko matose
orihpyra ro awahtao xine, tykase Jezu eya xine.

17

Jezu maro Moeze ehtopdpyry Eria maro
(Mak 9.2-13; Ruk 9.28-36)

1Morarame 6me tdmehse ahtao typoetory tarose Jezu a oseruao rokene. Kaetokd pona
tarose toto, ypy pona. Peturu to tarose eya, Peturu, Tiaku, Jodo, enara. 2Mame tanyhtase
ynororo, saerema sa toehse ynororo toto neneryme. Emyty zemima sa toehse, xixi samo.
Zupd roropa karimutume toehse, saerehkane samo toto neneryme. 3 Mame Jezu maro
Moeze td tonese eya xine, Eria maro. Oturliko toh kynexine Jezu maro. 4 Mame ynara
tykase Peturu Jezu a,

—Jezu, kure sytatose taro. Ise awahtao tapyi pitiko amoxi oseruao, axitao rokene, toiro
atapyime, toiro Moeze tapyime, toiro Eria tapyime, enara ehtohme, tykase Peturu.

5 Yrome autururuhtao ro akuri tooehse, putokane. Mame omi totase toto a akuru
htae. Ynara tykase,

—Umiikuru nymyry mosero, umiikuru kurano, yzamaro exikety. Mose omiry etatoko,
tykase omi kaino.

6 Mame Ritondpo omiry etaryke tyya xine tdserehse Jezu poetory tomo. Nono pona
toepukase toto pohme. 7 Mame typoetory tomo a toytose Jezu. Tapose toto eya.

—Owdtoko ropa ty. Oserehpyra ehtoko, tykase Jezu eya xine.

8 Morara exiryke tdsenuhmase ropa toh repe. Yrome mokaro onenepyra ropa toh
kynexine. Jezu roké tonese eya xine.

9 Mame toto yhtory ropahtao ypy poe ynara tykase Jezu typoetory tomo a,

—Imehnd onurupyra ehtoko aporo onenehpyryké poko. Tésemase ropa jahtao roké
imehnd zurutoko, tykase Jezu eya xine.

10 Mame ynara tykase toto Jezu a,

—Oty katoh ynara dko Moeze omihpyry poko amorepatdkd nae, “Eria oehndko mana
osemazuhme,” dko? tykase toto, tSturupose Jezu a. Mame ynara tykase Jezu eya xine,

11_—Zae ro ma toto, Eria oepyry poko osemazuhme, seropoké tuardtanohpose kapu ae
aepyhpyry poko, tykase Jezu eya xine. 12 —Yrome ynara dko ase oya xine, Eria tooehse
mana pake. Yrome onenetupuhpyra seropdkd nexiase. Tyyryhmase ynororo eya xine.

Mokyro ryhmatopdpyry sd Kapu ae Ayhtohpyry roropa ryhmako ma toto, tykase Jezu
typoetory tomo a.

13 Mame morara kary etaryke tyya xine tonetupuhse toto a. Jodo ahno épurihkane
poko Jezu otururu tonetupuhse eya xine.

Poeto kurdkatopdpyry ropa poko Jezu a
(Mak 9.14-29; Ruk 9.37-43a)

14 Morarame imoihmakomo a toytose ropa toto. Mame orutua toytose Jezu a.
Tosekumuru po typorohse ynororo Jezu épataka. 15 Ynara tykase ynororo Jezu a,

—Ajohpame sa umiikuru poko oenupunakohxo. Epuepukako mana. Tuhke toepukase
ynororo apoto htaka, tuna kuaka, enara. 16 Mose enehno opoetory tomo a repe. Yrome
onukurakasaromepyra toh kynako, tykase ynororo Jezu a.

17 Ynara tykase Jezu eya,

—Onenetupuhpyra ro matose azahkuru oexirykdke. Okyna amaro xine ywy repe,
yrome jenetupuhpyra ro matose. Typenekehse ywy opoko xine. Omiikuru enehko ya,
tykase Jezu. 18 Mame zae joroko tutlitanohpose ropa Jezu a. Joroko tutiitase ahtao
mokyro ae kure toehse ropa métoino rokene, joroko ke tadkemypo.

19 Morarame imoihmaké maro pyra Jezu ahtao ipoetory td toytose eya.

—Oty katoh yna omi poe joroko tiitara ropa kynako? tykase toto Jezu a.

20 Ynara tykase Jezu eya xine,

—Pitiko roké jenetuputyryke oya xine titara joroko kynako, dmipona xine pyra
kynako. Etatoko pahne, jenetuputyry oya xine pitiko repe, moxitatu puhturu sa
repe. Yrome jenetuputyryhtao oya xine, ynara dko matose sero ypy netaryme, “Ytoko
esyryhmako métona,” dko matose. Mame Omi poe xine esyryhmako mana. Emero
tyriry waro exiko matose. 2! Yrome yronymyryme Stururukohtao roké Ritondpo maro
otuhpyra roropa awahtao xine dtururukohtao, morara awahtao xine roké mokarohne
ttanohpdko ropa matose. Mapyra yronymyryme oturupyra awahtao xine Ritondpo a
joroko td onutiitanohpopyra ropa matose, tykase Jezu typoetory tomo a.

Toorikyry poko Jezu oturutopdopyry

(Mak 9.30-32; Ruk 9.43b-45)
22 Morarame Karirea po tdximose ropa toto, Jezu maro ipoetory tomo. Mame ynara

tykase Jezu typoetory tomo a,

—Kapu ae Ayhtohpyry ekardko ma toto imehnomo a. 23 Jetapako ma toto. Yrome
oseruao tdmehse ahtao jésemakapdko ropa Ritondpo mana, tykase.

Mame toemynyhmase toto, ipoetory tomo, yronymyryme.

Tineru pitiko ekarory poko Ritondpo maro oturutoh tineriime

24 Morarame Jezu toytose Kapanall pona typoetory t6 maro. Mame moroto tineru
apoine toytose Peturu a tineru pitiko apoitohme Ritondpo maro oturutoh tineriime.
Toipe juteu tomo, emero jeimamyryae tineru pitiko epehmako tineru apoine a Ritondpo
maro oturutoh kurdkatohme. Mame ynara tykase tineru apoine Peturu a.

—Ritondpo maro oturutoh kuridkatoh epehmako oesékd nae? tykase, tdturupose eya.

25 Y, tykase Peturu. —Epehmako mana.

Mame tapyi taka tomdse ahtao ynara tykase Jezu Peturu a,

—Ximdo, otara ko ma? Onokakomo a tineru epehmapdko seropdkd tuisary to nae,
tyekyry tomo a, imehnomo a? tykase Jezu, téturupose.

26 —_Imehnomo a, tykase Peturu. Ynara tykase Jezu,

—Morara ahtao jekyry onepehmara mana. Imtikuru td roropa onepehmara mana.
Ritondpo mitkurume ase. Naeroro ya tineru onepehmapopyra ma toto, tykase. 27 —
Yrome tohne mokaro riry se pyra sytatose. Morara exiryke kana an§yse ytoko ikuhpo
kuaka. Mame osemazuhme kana tan§yse oya ahtao, itaka eneko. Tineru enéko mase itao.
Moro tineru aroko tineru apoine a, Ritondpo maro oturutoh tineriime, onekaroryme
ynekaroryme, enara, tykase Jezu eya.

18

Tuisame ehtoh poko
(Mak 9.33-37; Ruk 9.46-48)

1 Morarame ipoetory td tooehse Jezu a ekaropose,

—Onoky tuisamehxo exiko nae Ritondpo esao? tykase toto téturupose.

2 Mokaro omiry etaryke Jezu a poeto tykohmase tyya. Xikihme tyrise eya mokaro
neneryme. 3 Mame ynara tykase ynororo eya xine,

—Etatoko pahne, etyordmara awahtao xine omdsaromepyra matose Ritondpo esaka.
Yrome oetyordmarykohtao, poeto pitiko sa toehse awahtao xine, omdndko matose
Ritondpo esaka, tykase. 4 —Imehnd poetoryme si toehse awahtao xine, mose poeto
samo, imehxo exiko ropa matose Ritondpo esao. 5> Mame jomi poe, poeto pitiko mose
pand pyno awahtao xine, ypyno roropa matose, tykase Jezu.

Imehnd kukuru poko iirypyryme aehtohkdme
(Mak 9.42-48; Ruk 17.1-2)
6—Yrome poeto pitiko jenetupuhpitoryhtao toséme. Mame mokyro tyoro amorepary-
htao oya xine urumekatohme ropa eya popyra matose ipunaka. Awanohtoryko roropa
Ritondpo mana. Kurehxo oya xine exiry topu kondto mykyry opymyryké ae onerymapo-
tohkdme tuna kurohtaka, poeto pitiko onenekunohpyraro awahtao xine. Popyrahxo oya

xine exiko poeto pitiko tonekunohse oya xine ahtao. Awanohtorjko Ritondpo mana.
7 Sero nono po iirypyryme imehnd riponand nae. Urumekapdko ma toto oya xine,
oorypyrykd poko roké oehtohkdme. Toipe toh ma repe. Yrome mokaro wanohndko
itamurume Ritondpo mana, tykase Jezu eya xine.

8 —Oemarykd pokoino urumekary se awahtao xine ihkohtoko ipahtohme. Morararo
opupurukomo. Opupurukd pokoino urumekary se awahtao xine ihkohtoko ipahtohme.
Kurehxo Ritondpo esaka dmomyrykd etone tomahke. Popyra ma oya xine apotoimo
htaka dmomyrykd osetato ro oemaryké exiryke, ezehpy htaka. Kurehxo roropa oya xine
Ritondpo esaka dmomyrykd etone tupuhke awahtao xine. Popyra ma oya xine apotoimo
htaka dmomyryké opupuruké osetato exiryke. © Oenurukomo a urumekaporyhtao
toutoko ipahtohme. Kurehxo oya xine Ritondpo esaka 6momyrykd etone tonure
awahtao xine. Popyra mi oya xine dmomyrykd apotoimo htaka osetato ro tonure
awahtao xine, tykase Jezu eya xine.

Kaneru miikuru itatyhpyry
(Ruk 15.3-7)

10 —Tomeseke ehtoko, “Poeto kahpyry,” kara ehtoko poeto pitiko poko. Ritondpo
nenyohtya poeto pitiko akorehmako ma toto. Etatoko pahne, mokaro torénase Ritondpo
épataka toytorykd poko. Papa kapuad épataka toytoryké poko, tykase Jezu. 1! (Kapu
ae Ayhtohpyry tooehse sero pona, iirypyrymakd pynanohse. Itahtya si iirypyrymakd
mana.)

12 _Ftatoko pahne, tuhke tokyke kaneru esé mana. 100me eky td ma otardme. Mame
otara dko nae toiro toky tytahse ahtao? Ynara dko ma otardme, “Jeky t6 nomdko ase
aporo taro ona po, toto otukuruhtao,” ko mana. Mame ytoko ma ynororo, itatyhpyry
zupise ropa. 13 Mame toky tonese ropa ahtao tikye exiko ropa mana itatyhpyry tonese
ropa tyya exiryke. Yrome imoihmaké enery poko tidkye hkopyra mana tahpyra toto
exiryke. 14 Moro saaro Omy kapuad mana. Poeto pitiko otuenikary se pyra ma ipunaka.
Toto pynanopyry se ynororo mane tymaro toto ehtohme, tykase Jezu eya xine.

Akord akorehmary poko iirypyryme toehse ahtao

15 _Mame imepy iirypyryme toehse ahtao, ytoko eya oturuse, iirypyry poko. Tokare
pyra oturutoko eya aporo, toiroro imaro. Mame Omiry etaryhtao eya, tyyrypyry
rumekaryhtao roropa eya oepeme exiko ropa mana. Akordme roropa exiko mana.
16 Yrome Omiry etary se pyra ahtao, amaro imepy aroko, otardme toiro otarame asakoro,
Omiry etaneme, dkorehmaneme roropa. “Asakoro ahtao ipune, oseruao ahtao roropa
ipune,” dko Ritondpo omiry. 17 Yrome dmirykd etary se pyra ahtao ypoetory t& zurutoko,
oximdme toto ahtao. Mame oximdmakd omiry etary se pyra ahtao, azahkuru nymyry
mokyro mana. Tyyrypyry rumekary se pyra mana. Naeroro ypoetoryme pyra mana,
tykase Jezu eya xine.

Otytyko popyra ekarory poko
18 —Ftatoko pahne, otytyko popyra ekaroryhtao oya xine iirypyryme exiryke,
morararo ekardko Ritondpo mana iirypyryme ro. Yrome otytyko poko kure iirypyryme

pyra ekaroryhtao oya xine morararo iirypyryme pyra ekardko Ritondpo mana, tykase
Jezu eya xine.

19 —Tyoro roropa, atae awahtao xine dtururukohtao Ritondpo a sero nono po dmirykd
etdko Ritondpo mana. Mame ise oehtohkd riko Papa kapuad mana. 20 Oximdme toehse
awahtao xine ypoko, jomiry poko roropa, amaro xine ase, tuhke pyra awahtao xine ro,
otarame asakoro roké awahtao xine, otarame oseruao, amaro xine ro ase.

Imehnd rypyry poko wenikehtohme ropa
21 Morarame Peturu toytose Jezu a ekaropose. Ynara tykase ynororo eya.
—Tuisa, oturupose oehno oya. Otardme imepy yryhmako mana. Ykerekeremako
mana. Yzehno exiko mana. Mame osepeme se ropa exiko mana ajoajohpe toehxipo.

“Yzehno pyra exiko ajohpidme samo,” dko ya mana. “Y, oty kara hnae,” dko ywy eya.
“Moro poko wenikehndko ase, oorypyry poko.” Mame wato ropa pixo ajoajohpe exiko
ropa mana. Moromeipo oehndko ropa mana jepeme toehtohme ropa. Otato kure morara
rypyry korokary ototomose, 7me? tykase Peturu, tSturupose.

22 —Arypyra, tykase Jezu eya. —7me imepy rypyry a tuenikehse awahtao kure repe.
Yrome tuhke roké azahkuru toehse oya imepy ahtao, mame tyyrypyry rumekary se ropa
toehse ahtao ekurakako ropa imaro, ekuhpyme, tykase Jezu eya. 23 —Ynara exiryke,
oesékdme Ritondpo exiry ynara sa mana, pata kondto esé samo. Mokyro typoetory tomo
a epehmapory se toehse, pata esemy. “Ytineri epehmapdko ase ypoetory tomo a emero
porehme,” tykase ynororo. 24 Mame okyna pyra toiro ipoetory tonehse eya xine pata
esé épataka, tuhke tineru onepehmara ro exikety kynexine, mirido motye. 25 Yrome
tytineruke pyra kynexine ynororo. Morara exiryke onepehmara kynexine. Naeroro
ynara tykase esemy, “Mose ekarotoko imehné namotome aehtohme tineru apoitohme
epehpyryme, ynororo, ipyty, ipoenomo, imdkomory. Emero porehme ekarotoko tineru
apoitohme jepehmatohme ropa,” tykase ynororo pata esemy. 26 Mame tosekumuru po
typorohse mokyro tosé &pataka. Ynara tykase, “Atarypopyra exiko ypoko ajohpame
samo. Oepehmako ro ase emero porehme,” tykase ynororo eya.

27 —_Mame nupunato typoetory tonese pata esemy a. Typynanohse ropa eya. Ynara
tykase ynororo typoetory a, “Ywy roro epehmako ase. Ytoko ropa. ‘Onepehmara rohxo
hano,” kara exiko,” tykase typoetory a pata esemy. 28 Mame mokyro tutiitase ropa
takye, onepehmapopyra tosé toehse exiryke. Yrome toytory ropahtao imep¥y tonese
eya, topehmara exikety roropa tonese. Mame ynara tykase ynororo eya, “Otara ahtao
jepehmako mah?” tykase eya rahkene. Tuhke pyra inepehmary kynexine repe, pitiko
rokene. Yrome esenary poko tapoise eya topehmara exiryke. Tosenakordkordmase eya

epehpyry sato a jehno toehse toexiryke. “Axike kuepehmako emero porehme,” tykase
ynororo eya.

29 —_Mame tosekumuru po typorohse mokyro, mokyro épataka. Ynara tykase ynororo
eya, “Jesenakordkordmara exiko. Kurumekako ropa ajohpame samo. Oepehmako ro ase
emero,” tykase ynororo eya.

30 —Yrome mokyro omiry onetapy sd toehse, jehno toexiryke. Eya tomapose
dpuruhpyry taka topehmara exiryke. 31 Mame moro eneryke tyya xine imehno erohketd
takye pyra toehse. Tosékd zuruse toytose toto, pata esé zuruse. Emero tynenehpyrykd
tokarose eya. 32 Mame toto omiry etaryke tyya typoetory xihpyry tonehpose ropa tyya.
Ynara tykase ynororo eya, “Ypoetory kahpyry mase. Tuhke tineru onepehmara mexiase
ya, mirido motye. Yrome, ywy roro epehmako ase, ase oya repe. ‘Onepehmara rohxo
hano, kara ke exiko, ase oya repe. 33 Naeroro kure imehnd pyno roropa oexiry, opyno
jehtopdpyry samo,” tykase pata esemy typoetory a.

34 —Morarame typoetory zehno toehse ynororo yronymyryme. Apuruhpyry taka
tdmapose eya, aetuarimatohme topehmara exiryke roropa, moro epehmatohme emero
porehme, tykase Jezu.

35 —Mokyro saaro Papa kapuad mana. Otuarimapotorjko mana emero porehme

imehnd rypyry poko oweniketyrykd se pyra awahtao xine okurohtao xine, tykase Jezu
eya xine.

19

Typyxiaké rumekary poko iniokomo a
(Mak 10.1-12)
1 Morarame moro poko tdturukehse Jezu ahtao Karirea poe kjtone ropa juteu t3 esaka

ropaJutea pona, Joatdo mdpozakoxi. 2Imoihmaké imaro toytose. Mame tukurikase ropa
toto eya moroto.

3Morarame parixeu t3 toytose eya oturupose. Azahkuru aexiry enery se toh kynexine
repe, ihxirotohme repe. Morara exiryke ynara tykase toto eya,

—Zaero sytatou kypyxidkd rumekaryhtao kyya xine kuamoreme xine irumekary se
toehse kuahtao xihne? Otara ko Ritondpo nae morara exinohtaho? tykase toto.

4 Ynara tykase Jezu,

—Ritondpo omiry onysekeremara ro matou? Ynara tymerose pake, “Emero tyrise
ahtao Ritondpo a, orutua tyrise eya nohpo maro.” > Mame ynara tykase ynororo,
“Naeroro orutua tumy rumekako mana, tyse rumekako roropa mana typyty maro roké
toehtohme. Mame mokaro asakoro toiro pii s3 exiko mana, typyty maro rokene,” tykase
Ritondpo toto poko. ¢ Naeroro osetyoro pyra ma toto. Oseplime roké ma toto typyty
maro. Oximaro tyripose Ritondpo a exiryke oxirumekara toh mana, tykase Jezu toto a.

7 Ynara tykase parixeu to eya,

—Morara ahtao oty katohme Moeze a pape tymeropose? Ynara tykase ynororo pake,
“Opyty rumekary se awahtao xine pape imerotoko moro poko. Mame pape ke roké

opytypyry kd aropoko ropa owinoino xine.” Morara tymerose Moeze a pake, tykase toto
Jezu a.

8 Ynara tykase Jezu eya xine,

—Oupuhpyryks tiipore exiryke morara tymerose Moeze a. Ritondpo omiry onene-
tupuhpyra oexirykdke. Yrome osemazuhme emero tyriryhtao Ritondpo a, opyxiakd
rumekapory se pyra Ritondpo kynexine. o Etatoko pahne opyxiako kure roké ahtao oya
xine, imehnd orutua poko pyra roropa ynororo ahtao, mame irumekaryhtao oya xine,
imep¥ apoitohme oya xine opyty myakame, popyra matose ipunaka. lirypyryme matose,
tykase Jezu eya xine.

10 Ynara tykase ipoetory tomo,

—Morara ahtao kurehxo pytara kuexirykomo, tykase toto.

11 Y, tykase Jezu. —Otardme kurehxo oya xine pytara oexirykomo. Yrome toitoine
roké Ritondpo poe pytara matose, emero pyra, tykase eya xine. 12 —Oxisa pyra matose.
Typytary se pyra exiketd nae tomukase toexirykdke. Imehnd toipe moinoro tonuru-
topdpyrykd poero typytarykd se pyra ma toto. Imehnd roropa Ritondpo enetuputyryke
tyya xine tutuisarykdme pytara ma toto Ritondpo poko roké toehtohkdme. Moro waro
awahtao xine otato ehtoko, tykase Jezu eya xine.

Kure poetohti ritopdpyry poko Jezu a
(Mak 10.13-16; Ruk 18.15-17)

13 Morarame imehnomo a typoendkd tonehse Jezu a, zupuhpyrykd apotohme eya.
Typoendkd poko Jezu otururu etary se roropa toh kynexine Ritondpo a. Mame toto
eneryke tyya xine Jezu poetory tomo a turuse toto Jezu onerekohmara toto ehtohme.
14Yrome toto omiry etaryke tyya ynara tykase Jezu,

—Ah poetohti noehno ya. Asaropotou ropa kehne. Poetohti a roropa tosary ekardko
Ritondpo mana, toto esaryme, tykase Jezu toto a.

15 Mame tomary tyrise poetohti zuhpokoxi. Morotoino toytose ropa ynororo imepy
pona.

Tymokomoke itamurume nuasemd ehtopdpyry
(Mak 10.17-31; Ruk 18.18-30)

16 Mame orutua toytose eya, amorepatdme Jezu enetuputyryke tyya. Ynara tykase
ynororo,

—Tamuxi, otara ako hano kure jehtohme, jiime orihpyme jehtohme? tykase.

17 Ynara tykase Jezu eya,

—Oty katohme kure ehtoh poko ekaropdko ma ya? Toiro roké kure exikety mana.
Orihp§me oexiry se awahtao Ritondpo nymeropohpyry omipona exiko, tykase Jezu eya.

18 _Qty moro Ritondpo nymeropohpyry? tykase, téturupose eya. Ynara tykase Jezu,

—Imehnd onetapara ehtoko. Imehnd nohpo poko pyra ehtoko. Ematonara ehtoko.
Onekunohto pyra ehtoko. 19 Kure roké omyk® tyritoko, asakd roropa kure roké tyritoko.
Te, imehnd pyno ehtoko osepyno oexirykd samo, tykase Jezu eya.

20 —Moinoro ywy morohne omipona ase toehse poetome ro jahtao, tykase ynororo.
—Yrome oty riry se ropa ke hano kure nymyry jehtohme? tykase.

21Ynara tykase Jezu eya,

—Kure nymyry se awahtao omdkomory ekamota emero porehme tineru poko. Mame
otiner{i ekarota tymdkomokakara a. Morara awahtao tymokomoke exiko ropa mase
Ritondpo esao, tykase Jezu eya. —Mame tokamose oya emero ahtao moehtase ropa ya,
ymaro oytotohme, tykase Jezu eya.

22 Morara kary etaryke tyya toeramase ropa ynororo. Toemynyhmase yronymyryme
tuhke tymokomoke toexiryke.

23 Morarame ynara tykase Jezu typoetory tomo a.

—Etatoko pahne, tupime kuhse tymdkomoka omomyry Ritondpo esaka. Tytinerd
pyno toexirykdke, toséme Ritondpo onenetupuhpyra ma toto, tykase Jezu eya xine. 24—
Etatoko pahne, kameru kawaru s3 kondto. Jawi eutary pitiko sa mana. Morara exiryke
kameru jawi eutary aka omdpyra, ipune pyra exiryke. Moro saaro tymdkomoka omdpyra
mi toto Ritondpo esaka, tosékdme Ritondpo onyripyra toexirykdke, tykase Jezu eya xine.

25 Morara kary etaryke tyya xine,

—To! tykase toto, Jezu poetory tomo. —Morara ahtao onokakd Ritondpo poetoryme
exiko nahe? tykase toto, téturupose eya.

26 Tonese toto Jezu a. Mame ynara tykase ropa ynororo eya xine,

—Amoreme xine omdpyra matose Ritondpo esaka. Yrome Ritondpo typoetoryme
orirykd waro mana, emero tyriry waro Ritondpo exiryke, tykase Jezu eya xine.

27Mame ynara tykase Peturu,

—Etako pahne, emero turumekase yna a, amaro yna ytotohme, oty apoiko ynana
imeipo? tykase ynororo Jezu a.

28 Ynara tykase Jezu eya xine,

—Etatoko pahne, Kapu ae Ayhtohpyry tuisa kondtome toehse ahtao porohndko
mana tapd pona. Morara ahtao amarokd roropa tuisame exiko matose ymaro, Izyraeu
td eséme. Mame dpdkd pona porohndko matose zae pyra exiketd apiakanandme,
tykase Jezu typoetory tomo a. 29 —Morararo emero jomipona exiketd tytapyikd tu-
rumekase ahtao tyya xine, takoroké turumekase ahtao te, toryxirykd turumekase ahtao,
tumykd turumekase ahtao, tysekd roropa turumekase ahtao, typoend turumekase ahtao,
tosarykd roropa turumekase tyya xine ahtao ypokoino, jomipona ehtohme roropa, tuhke
kuhse apoiko ropa ma toto. Mame orihpyme exiko roropa ma toto jiime, tykase Jezu eya
xine, 30 —Mame tuisamehxo exiketd tuhke tuisame pyra exiko mana. Morararo tuisame
pyra exiketd tuhke tuisame exiko mana, enara, tykase Jezu toto a.

20

Tupito poko erohketd ehtopdpyry
1 Mame ynara tykase roropa Jezu,
—Ritondpo enetuputyry oya xine oesékdme tyoro sa roropa mana. Tupito esé sd mana,
uwa arykahpyry esé samo. Pakeimo mokyro toytose, erohketd eahmase tutupi poko toto

erohtohme.
2 —*“Oepehmatoryko ase. Oerohtamitukd ekardko ase toiro tineru,” tykase ynororo

eya xine. Mame taropose toto eya tutupi pona, aerohtohkdme. 3 Mame toytose ropa
ynororo pata ranaka ropa osepekahtoh taka ropa xixi ténuhsehxo ahtao. Mame imehnd
roropa tonese eya tehme roké toto. 4 “Erohtatoko utupi pona ynarykahpyry uwa pokona.
Oepehmatoryko ase,” tykase ynororo eya xine.

5 —Morara exiryke toytose roropa toto tupito pona. Mame taxiahtao toytose ropa
ynororo imehnd erohpyra exiketé rohmanohpose ropa tutupi poko. Morara tyrise ropa
eya xixi tywykahme ahtao. ® Mame xixi ituperyme exisasaka ahtao toytose ropa ynororo
pata ranaka ropa. Erohpyra exiketd tonese ropa eya, “Oty katoh tehme roké kohmandko
matou?” tykase ynororo toto a, tdturupose.

7—“Y, toerohtohke pyra yna exiryke,” tykase toto eya. “Tyrohmanohponeke pyra yna
exiryke roropa,” tykase toto. Ynara tykase tupito esemy eya xine, “Morara ahtao ytotoko
utupi pona. Erohtatoko,” tykase ynororo eya xine.

8 —_Morarame tykohmase ahtao tupito esemy a typoetory tykohmase tyya, “Erohketd
ikohmako, toto epehmatohme oya,” tykase ynororo. “Ynara epehmako toto. Okomino
aerohtya epehmako osemazuhme. Mame osemazuhme aerohtya okomino epehmako,”
tykase tupito esemy typoetory a.

9 —Morarame okomino aerohtyd tooehse ahtao topehmase toto eya xine toiro
émepyryae erohtamitu ke. 10 Mame osemazuhme aerohtya tooehse ahtao topehpyrykd
poko tdsenetupuhse toto. “Otardme itamurumehxo yna epehmako mana,” tykase toh
repe tukurohtao xine. Yrome morararo topehmase toto, mokaro epehmatopdpyry
saaro. 11 Mame toerohtamituké tapoise tyya xine ahtao, tupito esé tykerekeremapitose
toto a. 12 “Oty katoh oxisd kuepehmatorjko nae? Okomino aerohtya toiro pitiko
roké toerohse toh repe. Yrome morararo topehmase toto,” tykase toto. “Kymarokd
toerohsehxo itamurume repe. Toiparo roké xixi tyrohse kyya xine. Mokaro saaro
topehmase kymarokomo,” tykase toto.

13 —Toiro tykerekeremane a ynara tykase tupito esemy, “Etako pahne jepe,
oenekunohpyra xine reh ahse. ‘Toiro Emepyry oerohtamituké ekardko ase,” yka puh oya
xine. Mame, ‘Y, morara ahtao kure,” mykatou ya. 14 Morara exiryke oepehpyrykd apoi-
tatoko atapyikd taka oytotohkdme ropa. Moxia toahmase ya okomino, toto erohtohme
roropa. Yrome toto epehpyry morararo oepehmatopdpyryké saaro. 15> Morara jahtao
zaero ase. Ytiner{ ekarory se jahtao ekardko ase, ytinertime exiryke. Imehnd zumoxike
hmatohu toto epehmaryke ya, eya xine ytinerti ekaroryke ya?” tykase eya tupito esemy,
tykase Jezu eya xine.

16 Morarame ynara tykase ropa Jezu,

—Moro saaro otuisarykdme Ritondpo enetuputyryhtao oya xine. Tuhke etyhpyryme
Ritondpo enetupuhnand tuisamehxo exiko ma toto. Tuhke tuisame aehtya tuisame pyra
exiko roropa ma toto, tykase Jezu toto a.

Toorikyry poko Jezu oturutopdpyry ropa
(Mak 10.32-34; Ruk 18.31-34)

17 Mame Jezu toytoryhtao osemae Jerusaré pona, typoetory td maro tdturuse, toiroro
tahtao, 12makd maro roké tahtao. 18 Ynara tykase ynororo eya xine,

—Etatoko pahne, Jerusaré pona ytoko sytatose. Moroto Kapu ae Ayhtohpyry ekardko
ma toto Ritondpo maro oturuketd tuisary tomo a, Moeze omihpyry poko imehnd
amorepananomo a, enara. Jetapapory se exiko ma toto oximdme. 1° Mame jekardko
ma toto imehnomo a, juteutdkara a. Mame tounohse jahtao eya xine, ypiypipohndko
ma toto. Mame wewe pokona jexixihmapoko ma toto. Orihnoko ase. Yrome oseruao
tomehse ahtao jésemakapdko ropa Papa mana, tykase Jezu eya xine.

Jékd nekaropotopdpyry
(Mak 10.35-45)
20 Mame Zepeteu miikuru & toytose Jezu a tumiikuru t6 maro asakoro. Tupue toehse
ynororo Jezu épataka. Mame ynara tykase eya,
—Ohpetu se hano ajohpame samo, tykase.
21Oty se hma? tykase Jezu eya.
—Moxia umiikuru t6 asakoro tuisame tyriko toto, amaro, tuisa kondtome toehse
awahtao, toiro dpotunuru wino, toiro opoozery wino, enara, tykase nohpo eya.
22 Mame ynara tykase Jezu eya,
—Onekaropohpyry waro pyra matose, jokuru é sasaka ase. Jokuru enyry se roropa
matohu? tykase Jezu eya xine.
—Y, tykase toto, —enyry se ynanase, tykase toto.

23 Toorikyry poko morara tykase Jezu toto a repe. Yrome onenetupuhpyra toh
kynexine. “Jokuru enyry se hmatou?” tykase eya xine repe. Yrome, “Oorikyryké se
hmatou,” dko kynexine toto a repe. Morarame ynara tykase ropa Jezu eya xine,

—Jokuru éndko matose repe. Yrome ymaro tuisame exiketd onymenekara ase. Papa
kapuad nymenekatya roké ymaro tuisame exiko ma toto, tykase Jezu toto a.

24 Mame mokaro omihpyry totase tyya xine ahtao, Zepeteu poend zehno toehse toto,
Jezu poetory t5 10makomo. 2> Mame typoetory tykohmase tyya. Ynara tykase Jezu eya
xine,

—Etatoko pahne, seropoké tuisaryme tahtao xine, tdmipona imehnd riko ma toto.
Typoetoryme imehnd riko roropa ma toto. Mame typoetory aropdko ma toto. Imehnd
enehpdko ma toto, enara. 26 Yrome amarokd tyoro exiko matose. Tuisamehxo se
awahtao xine imehnd poetoryme si ehtoko. Imehnd akorehmatoko, tykase Jezu
typoetory tomo a. 27 —Imehnd eséme se awahtao xine, toto namotome si ehtoko, 28 Kapu
ae Ayhtohpyry ehtoh saaro. Kapu ae tooehse ywy xiaro, sero nono pona. Typoetoke pyra
sa ywy. Takorehmaneke pyra roropa. Yrome dkorehmase xine oepyase. Orihse roropa

oepyase oorypyrykd epehmatohme. Ritondpo poendme oehtohkdme, tykase Jezu eya
xine,

Tonurdkara kurdkatopdpyry ropa asakoro
(Mak 10.46-52; Ruk 18.35-43)

29 Morarame Jeriko poe tutiitase toto ahtao, Jezu tokahmase imoihmakomo a.
30 Morarame osema ehpio tonurakara kynexine asakoro. Typorohse roké toto osema
ehpio. Mame Jezu ytory totase tyya xine ahtao, tykohmase toto a,

—Tamuxi! Tawi par§pyry, yna pyno exiko, tykase toto.

31Yrome turuse toto imoihmakomo a,
—Mynyhme ehtoko, tykase toto eya xine. Yrome itamurumehxo tykohmase toto a,

—Tamuxi! Tawi parypyry, yna pyno exiko, tykase toto.

32 Morarame totypohse Jezu toto zurutohme. Ynara tykase ynororo eya xine,

—Oty se hmatou ya, tykase téturupose eya xine.

33 —Tonure se ropa ynanase, tykase toto eya.

34 Mame toto pyno Jezu kynexine. Toto enuru apone. Axi tdsenuhmase ropa toto,
tonurdmdpotdkara. Mame Jezu tokahmase eya xine.

21

Jerusaré pona Jezu ytotopopyry
(Mak 11.1-11; Ruk 19.28-40; Jo 12.12-19)

1 Morarame toytose toto ahtao Jerusaré pona, Pehpaje pona toeporehkase toto, ypy
Oriwera dkataka. Mame typoetory taropose Jezu a asakoro, osemazuhme toto ytotohme.
ZYnara tykase eya xine,

—MOJ pata pona ytotoko. Moroto jumétu mana tymyhse, tumtikuru maro. Mymyh-
pokatatose toto. Mame enehndko matose xiaro ya. 3 Mame, “Oty katoh jumétu poko
matou?” karyhtao imehnomo a, ynara kahtoko eya xine, “Tuisa ise kynako,” kahtoko.
Mame ekardko toh mi oya xine, tykase Jezu eya xine.

4 Morara toehse urutd omihpyryae ro. Ynara tykase urutd pake,

5 “Xidopdkd zurutoko. Ynara kahtoko eya xine,
‘Oeséko ytdko oya xine mana.
Tuisa imehxo exikety sd pyra mana.
Jumétu po ytoytdko mana, zumdkara po.
Jumétu mitkuru po ytdko mana,” kahtoko.”
Morara tymerose pake urutono a.

6 Morara exiryke Jezu omi poe toytose ipoetory. Emero tyrise toto a. 7 Jumétu
tonehse eya xine imtikuru maro ro. Mame tupdkd tyrise eya xine jumétu mypataranaka,
epona Jezu porohtohme. 8 Mame tupdkd tyrise roropa osema taka imoihmakomo a

osema emeporyme, eporo Jezu ytotohme. Marariary pand roropa tapukase tuhkdkomo
a, osema taka tyritohme, kure Jezu ritohme eya xine. ° Mame kui kui tykase toto
imoihmakomo takye toexirykdke, osemazuhme ytoketomo Jezu mykapo ytoketomo,
enara. Ynara tykase toto,

—Kure Tawi parypyry mana. Kure mose tyriko Ritondpo, dmi poe aepyhpyryme
aexiryke. Kure Ritondpo mana, imehxo, tykase toto.

10 Mame Jerusaré pona toeporehkase Jezu ahtao panaikato roké toh kynexine, osetato
pyra omi.

—Onoky keh mokyro? tykase imehnomo.

11 —Tamuxi mokyro, urutono, Jezu Nazarepono, Karirea rdnaono, tykase imehnomo,
imoihmakomo.

Ritondpo maro oturutoh taka Jezu ytotopdpyry
(Mak 11.15-19; Ruk 19.45-48; Jo 2.13-22)

12 Morarame Ritondpo maro oturutoh taka toytose Jezu. Moro tae osepekahketd
tutlitanohpose ropa eya okyno ekamonand maro. Tineru emetakamanand tineril
typahpose roropa eya apd poe. Meza td roropa tdtorimase eya. Parutopuruimo
ekamonand apd to totorimase roropa eya. 13 Mame ynara tykase ynororo eya xine,

—Ynara tymerose Ritondpo omiryme, “Ritondpo maro oturutohme exiko nase sero,”
me tymerose repe. Yrome imaro oturutoh tyordmako matose, imehnd tinerli emato-
nanohtohme oya xine, tykase Jezu eya xine.

14 Morarame tonurdkara toytose Jezu a moro taka, jaxiry osetokye exiketd maro.
Mame tukurakase ropa toto Jezu a. 1> Mame tohne toehse Ritondpo maro oturuketd tu-
isary tomo, Moeze omihpyry poko imehné amorepanand maro. Kurakdkara kurakaryke
ropa Jezu a tohne toehse toto. Poetohti omiry etaryke roropa tyya xine tohne toehse
toto, ynara karyke poetohti a, “Kure nymyry Tawi parypyry mana,” karyke toto a.
Morara kary etaryke tyya xine tohne toehse toto Moeze omihpyry poko amorepatdkomo,
Ritondpo maro oturuketd tuisary t6 maro.

16 Morara exiryke ynara tykase toh Jezu a,

—Moxid omiry onetara hmahno? tykase toto Jezu a.

—Y, etdko ase, tykase Jezu eya xine. —Ritondpo omiry onysekeremara ro hmatohu
sero poko? Ynara dko Ritondpo omiry, “Poetohti tamorepase ya, enurusenakd maro,
‘Kure mase,” katohme toto a ya. Zae roropa ma toto,” ko Ritondpo omiry.

17 Morarame turumekase ropa toto Jezu a. Morotoino toytose ynororo pata poe,
Petania pona ropa. Moroto toiro kynémehne.

Epery zoko orithmapotopdpyry Jezu a
(Mak 11.12-14,20-24)

18 Yrokokoro pakeimo toytory ropa ahtao Jerusaré pona ropa tomitapase kynexine.
19 Mame otyro zoko tonese osema ehpio. Yrome toytose tahtao eponaro, epery
onenepyra tokurehse. Zary roké tonese. Morara exiryke ynara tykase Jezu,

—Jlme eperytara ropa mase, tykase. Mame morara tykase Jezu exiryke otyro zoko
taremase axiny.

20 Moro eneryke tyya xine Jezu poetory to tdsenuruhkase.

—To! Otato otyro zoko axi taremase? tykase toto.

21 Ynara tykase Jezu eya xine.

—Etatoko pahne, jenetuputyryhtao yronymyryme oya xine ynyrihpyry pané riko
roropa matose. “Nary rokene,” kara awahtao xine roropa, ynyrihpyry motye tyriko
roropa matose. Ypy a ynara karyhtao oya xine, “Onuhko, tuna konéto kuaka oepuka-
tohme,” karyhtao oya xine, moro kuaka epukdko mana. 22 Jenetuputyryhtao oya xine,

onekaropohpyryké ekardko Ritondpo ma oya xine, Stururukohtao imaro, tykase Jezu
eya xine.

Onoky omi poe Jezu ehtopdpyry
(Mak 11.27-33; Ruk 20.1-8)

23 Morarame Jezu toytose ropa Ritondpo maro oturutoh taka. Mame imehnd
amoreparyhtao eya Ritondpo maro oturuketd tuisary td toytose eya, juteu tamuxiry td
maro. Ynara tykase toto,

—Onoky omi poe senohne riko mahno? tykase toto tdturupose.

24Ynara tykase Jezu eya xine,

—Ywy roropa oturupdko ase oya xine. Jezukuruhtao oya xine ywy roropa ourutoryko
ase senohne rihpd poko. 25> Onoky omi poe ahno tdpurihkase Jodo a? Ritondpo omi poe,
ahno omi poe? Kuezuhtoko, tykase Jezu eya xine.

Mame tdsezusezuhse roké toto, oxime rokene.
—Otara ko sytatou? “Ritondpo poe,” karyhtao kyya xine ynara kuezuhtoryjko mana,

“Oty katoh Jodo omiry onenetupuhpyra matohu?” 2ako kyya xine mana otardme.
26 Yrome, “Ahno omi poe rokene,” karyhtao kyya xine, imoihmaké kyzehno xine exiko
ma toto. Urutdme Ritondpo poe Jodo tonetupuhse eya xine exiryke, tykase toto oxime

rokene.
27 Morara exiryke ynara tykase toto Jezu a,

—Zuaro pyra ynanase, tykase toto.
Ynara tykase Jezu eya xine,
—Morara ahtao ywy roropa jenehpohpd onekaropyra ase oya xine, tykase.

Orutua miikuru t3 poko

28 —Ftatoko pahne. Orutua kynexine tumtkue asakoro. Mame ynara tykase ynororo
tumiikuru a, osemazuhme aenuruhpyry a, “Aimo erohta tupito poko,” tykase.

29 _“Arypyra, akime ase. Jytory se pyra ase,” tykase ynororo aporo.

—Moromeipo tdsenetupuhse ropa ynororo. Tupito pona toytose rahkene erohse.
30 Morarame zakorony a toytose roropa jiitkomo. Morararo tykase ropa ynororo eya, “Y,
ytdko ase papa,” tykase imlikuru eya repe. Yrome ytopyra tokurehse ynororo. 3! Morara
ahtao onoky tumy omipona kynexine? tykase Jezu eya xine.

—Mokyro osemazuhme aenuruhpyry, tykase toto.

—Y, tykase Jezu. —Etatoko pahne, iirypyrymakd omdndko ma toto Ritondpo esaka,
kowenu tinerli poko erohketomo, orutua k& poko aehtya roropa. Tosékdme Ritondpo
enetuputyryke tyya xine oméndko ma toto, tyyrypyrykd turumekase exiryke roropa
tyya xine. Yrome amarokd otardme etyhpyryme omdndko matose enetuputyryhtao
oya xine. Otardme omd&pyra matose ekurehndko onenetupuhpyra oexirykdke. 32 Ynara
exiryke, Jodo ahno épurihkane toytose oya xine repe, dmorepase xine, Ritondpo
omipona oehtohkdme repe. Yrome aomiry zae exiry onenetupuhpyra mexiatose.
Mokaro a roké iirypyryme aehtyamo a roké tonetupuhse ywy. Ritondpo omipona
toehse ma toto. Mame mokaro tonese oya xine repe. Yrome oorypyrykd onurumekara
mexiatose. Jodo omiry omipona pyra mexiatose, tykase Jezu eya xine.

Popyra tupito poko erohketd poko
(Mak 12.1-12; Ruk 20.9-19)

33 —E imepy poko ropa, Ritondpo enetupuhtohme, tykase Jezu. —Orutua kynexine
tupito esemy. Mame uwa zoko tarykase eya tuhke. Apuru tyrise roropa eya tutupi
zomye. Mame eutary tahkase eya uwa eukuru euhkatohme. Tapyi tyrise roropa eya
kaetoko exikety. Mame axitao roké tutupi tokarose imehnomo a tineru roké apoitohme
tyya imepy pona toytotohme roropa. 34 Morarame uwa eperytatohpo toehse ahtao
typoetory imehnd taropose eya tutupi erase tomo a, epery zokonaka apoitohme toto
a. 35 Yrome mokaro tapoise tupito erase tomo a. Toiro typipohse eya xine itamurume.
Toiro totapase eya xine. Imepy pona topu tomase roropa eya xine. 3¢ Mame typoetory
imehnd taropose ropa eya tuhkehxo. Yrome mokaro tyyryhmase roropa tupito erase
tomo a. 37 Mame etyhpyryme tumiikuru taropose eya rahkene. “Umiikuru zuno toh

exiko mana umiikurume aexiryke,” tykase ynororo repe. 38 Yrome imiikuru tonese
tyya xine ahtao ynara tykase tupito erase to oseya rokene, “Tupito esé miikuru mosero.
Setapatone. Mame tupito eséme exiko sytatose,” tykase toto.

39 —Morara exiryke imiikuru tapoise eya xine. Mame tarose tyya xine ahtao tupito
poe totapase eya xine rahkene.

40 —Morarame tupito esé tooehse ropa ahtao, otara dko hna mokaro a, tupito erase
tomo a? tykase, Jezu a téturupose eya xine.

41 —Mokaro xityd etapdko sdtd mana, tykase toto. —Morarame tutupi ekardko
imehnomo a mana kurakomo a, tutupi eraseme toto ehtohme. Zae uwa epery apiakako
ma toto toperytase ahtao, tykase toto.

42Ynara tykase Jezu eya xine,

—Ritondpo omiry onysekeremara ro matou? Ynara tymerose mana,

“Tapyi risé sa mokyro mana,
tapyi rinand nurumekahpyry samo.
‘Popyra sero nase,’ tykase toh repe.
Yrome tapyi nikapuru apoihtyme toehse
kure exiryke, tiipore,
jamihme tapyi ehtohme.
Morara tyrise Kuesékomo a.
Morara exiryke kure mana.
Kyzamaro xine mana,”
me tymerose Ritonépo omiryme.

43 —Ynara kary se roropa ase oya xine, tdmipona orirykd se Ritondpo kynexine
repe. Yrome aomipona pyra oexirykdke tynekarohpyry oya xine puxihkiko ropa mana
imehnomo a ekarotohme ropa. Mame mokaro zae exiko ma toto, Ritondpo omipona
exiko. 44 Ritondpo nymenekahpyryme ase. Yzehno awahtao xine etuarimiko matose
topu pona aepukahpyry samo. Yrome ozehno xine jahtao popyrahxo oya xine mana
ipunaka. Etuarimakehpyra exiko matose. Topu kondto nutiimahpyry sa roropa matose
exiko, tykase Jezu.

45 Morarame typoko xine Jezu otururu tonetupuhse parixeu tomo a, Ritondpo maro
oturuketd tuisary t6 maro. 46 Morara exiryke Jezu apoipory se toh kynexine soutatu
tomo a. Yrome imoihmakd zuno toexirykdke anapoipyra tokurehse toto urutéme Jezu
ekaroryke imoihmakomo a.

22

Otuhtoh kondto ritopdpyry tuisa mikuru pytatohme
(Ruk 14.15-24)
1 Mame enetupuhtohke toto amorepane ropa Jezu. 2 Ynara tykase ynororo,
—Ritondpo enetuputyry oesékdme ynara sd mana. Pata kondto esé sd mana. Mame
otuhtoh konéto tyrise eya tumiikuru erénatohme. 3 Mame typoetory t3 taropose eya
imehnd eahmatohme toto a, otuhtoh konéto pona toto oehtohme. Yrome otuhtoh
kondto pona toytorykd se pyra toehse toto. 4 Morara exiryke imehnd typoetory
td taropose ropa eya toto eahmatohme ropa, “Ynara kaxitatoko eya xine, ‘Otuhtoh
kon&to esé oeraximatoryko roké mana. Pui kondto totapase eya, pui poend maro.
Tosé itamurume nae mana. Morara exiryke ehmaropa. Imikuru erénary enetokose,’
kaxitoko” tykase typoetory tomo a ynororo. Mame toytose toh rahkene toto eahmase
ropa repe.
5> —Yrome mokaro eahmatya tuenikaro roké toh kynexine. Toerohtoh poko roké
torétyke toh kynexine. Toiro tutupi pona toytose. Imepy osepekahtoh taka toytose.
¢ Imehnomo a ipoetory tapoise. Typipohse eya xine. Totapase roropa toto eya
xine. 7 Morara exiryke pata kondto esé toto zehno toehse. Soutatu td taropose
eya typoetory td mypotohme, toto etapahpoké etapatohme, toto esary zahkapotohme

roropa. 8 Morarame typoetory tykohmase ropa tyya, “Emero tdtyhkase tdsé tokehko.
Yrome otuhketd pyra roké nase. Mokaro yneahmatya popyra roké ma toto. ° Morara
exiryke ytotoko osema taka. Emero roké imehnd eahmatatoko xiaro toto oehtohme
otuhtoh kondto pona,” tykase ynororo.

10 —Morara exiryke toytose toto osema konoto taka. Mame emero tonehse eya xine,
kurdkomo, ajoajohpe exiketomo emero rokene. Tapyi kondto typehse ahno ke. 11 Mame
pata kondto esé toytose tytapyi kondto taka tyneahmatya enese. Mame moro tao toiro
orutua tonese eya tupoke kurd ke pyra, erénatoh ke tupoke pyra. 2 Mokyro eneryke
tyya ynara tykase eya, “Jepe otdto moehno xiaro kurd ke pyra tupoke?” tykase ynororo
toturupose tuisa kondto. Yrome onezuhpyra tokurehse ynororo. 13 Mame ynara tykase
tuisa kondto typoetory tomo a, “Mose imyhtoko emary poko ipupuru poko, enara. Mame
ematoko jaranaka, xinukutuma aka. Tykohmase rahkene. Moroto xitdko mana, kui kui
dko roropa mana,” tykase pata kondto esemy.

14 Ynara tykase Jezu etyhpyryme,

—Tuhke toahmase toh mana, Ritondpo poetoryme toto ehtohme repe. Yrome tuhke
hkopyra tymenekase mana Ritondpo a, tykase Jezu eya xine.

Kowenu tinerti epehmary poko
(Mak 12.13-17; Ruk 20.20-26)

15 Morarame parixeu td toytose oximdme roké téturutohkéme. Jezu a téturuporykd
se toh kynexine iporemakapotohme tyya xine, ihxirotohme repe. 1 Mame typoetory t&
taropose eya xine Jezu a, Erote epe t6 maro. Ynara tykase toto Jezu a,

—Zae roké yna amorepdko mase. Awaro ynanase. Ritondpo omiry poko yna
amorepdko mase. Torétyke pyra roropa mase opoko. Okerekeremaryhtao imehnomo
a oty kara mase. Oenery poko roropa imehnomo a oty kara mase. 17 Morara exiryke
yna zuruko dsenetupuhtoh poko. Ritondpo omiry tyoro mana. Romano kowenu omiry
tyoro roropa mana. Morara exiryke ynatinerii ekaroryhtao romano kowenu tinertime
Ritondpo omipona ro ynanah? tykase toto tdturupose.

18 Moro ke Jezu poremakapory se toh kynexine. Yrome ynara tykase Jezu eya xine,

—Ajohpe matose. Oty katoh yporemikapory se hmatohu? 19 Romano kowenu
epehmatoh enehko ya tineru pitiko, tykase.

Mame tineru tarose eya xine ahtao Jezu a, 20 ynara tykase ynororo eya xine,

—Onoky ekuhsé roropa mosehro? Onoky esety roropa mosehro? tykase téturupose
eya xine.

—Seza mosero, romano t3 esemy, tykase toto.

21Ynara tykase Jezu eya xine,

—Morara ahtao Seza kyryry ekarotoko eya. Yrome Ritondpo kyryry ekarotoko
Ritondpo a, tykase.

22 Mame morara kary etaryke tyya xine toemynyhmase toto. Mame Jezu turumekase
ropa eya xine. Toytose ropa toto.

Aorihtyd ésemakapory ropa poko
(Mak 12.18-27; Ruk 20.27-40)

23 Morarame moro émepyryae ro satuseu td toytose Jezu a. Satuseu td mokaro
aorihtya ésemamyry ropa poko onenetupuhpynomo. Ynara tykase toto Jezu a,

24 —_Moeze namorepatopdpyry ynara dko mana, “Orutua toorihse ahtao typoendke
pyra ahtao, ah zakordnypyry ipyt§pyry apoino typytyme, imitkuatohme aorihtya miku-
rume,” tykase Moeze nymerohpyry. 2> Mame orutua kynexine takordke éme. Atapona
7me toh kynexine. Mame osemazuhme aenuruhpyry typytase. Yrome tumiikue pyra ro
tahtao toorihse ynororo. Mame ipytypyry tapoise ropa zakoronypyry a, tamuximehxo
exikety a. 26 Yrome morararo tumiikue pyra ro tahtao toorihse mokyro. Morararo
ikaponato. Morararo emero porehme, atapona 7me. 27 Mame etyhpyryme nohpo

toorihse roropa. 28 Morara exiryke ésemakatohpo onoky pytyme exiko mokyro nae,
7makd pytypyryme toehse aexiryke? tykase toto tdturupose.

29 Ynara tykase Jezu eya xine,

—Azahkuru matose Ritondpo nymeropohpyry waro pyra oexirykdke, ijamitunuru
waro pyra roropa oexirykdke. 30 Aorihtya tdsemakapose ropa ahtao Ritondpo nenyohtya
sd exiko ma toto. Orutua ko nohpo t6 maro pytara ma toto. Niotara roropa ma toto.
31 Mame aorihtya ésemakapory ropa poko Ritondpo omiry onysekeremara ro matou?
Ynara tykase Ritondpo, 32 “Ywy ase Apardo esemy, Izake esé roropa, Jako esemy enara,”
tykase. “Apardo td esemypyryme ase,” kara kynexine ynororo. Oty katohme? Ynara
exiryke, imeipo toto ekepyry €semiandko ropa mana. Seromaroro zuzenukd Ritondpo
maro mana. Isene exiketd eséme Ritondpo mana. Aorihtya ekepyd eséme roké pyra
mana, tykase Jezu satuseu tomo a.

33 Mame Jezu omiry etaryke tyya xine tdsenuruhkase imoihmakomo, tuaro Jezu
exiryke.

Ritondpo omipona ehtoh poko
(Mak 12.28-34; Ruk 10.25-28)

34 Morara kary etaryke tyya xine satuseu to6 tymynyhpase. Moro poko totase ahtao
parixeu tomo a, toximdse ropa toto Jezu maro. 3> Toiro parixeu Moeze omihpyry poko
imehnd amorepaneme kynexine. Jezu poremikapory se kynexine. Morara exiryke
tupima poko tdturupose eya. 3¢ Ynara tykase Jezu a,

—Ritondpo nymeropohpyry Moeze a tuhke mana. Yrome toiro moro kurehxo ahtao
oty kurehxo inymeropohpyry omipona kuehtohkéme? tykase parixeu tdturupose Jezu
a.

37 Ynara tykase Jezu eya,

—Ritondpo oesékdme mana. Morara exiryke ipyno ehtoko yronymyryme. Ise
ehtoko okurohtao xine, oorikyryké pondmero. Kure roké tyritoko 6senetupuhtohkdae.
Oemynyhmarykohtao ro ipyno ehtoko. 38 Morara awahtao xine kure matose Ritondpo a.
39 Mame zakord isd roropa mana. Ynara ako, “Imehnd pyno ehtoko, osepyno oexirykd
samo,” dko. 40 Asakororo moro omipona awahtao xine, Moeze omihpyry omipona
matose ipunaka. Urutokd omihpyry omipona roropa matose, tykase Jezu eya.

Onoky parypyryme Ritondpo nymenekahpyry nae kukurakanekomo?
(Mak 12.35-37; Ruk 20.41-44)

41 Morarame parixeu td tdximdse ahtao ynara tykase Jezu eya xine,

42 —Otara dko matou Ritondpo nymenekahpyry poko? Onoky parypyryme nae?
tykase ynororo téturupose eya xine.

—Tawi parjpyryme mana, tykase toto.

43 Ynara tykase Jezu,

—Tawi parypyryme ynororo ahtao oty katohme, “Jesemy,” tykase Tawi ipoko Ri-
tondpo zuzenu poe? Ynara tykase Tawi pake, 44 “Ritondpo tdturuse jesé maro. ‘Oporohko
seino japotunuru wino. Ozehno exiketd riko ase opoetorytdme,” tykase Ritondpo.”
Morara tymerose Tawi a. 4> Naeroro Tawi a toséme mokyro tokarose ahtao otato Tawi
parypyryme roropa ynororo nae Ritondpo nymenekahpyry? tykase Jezu eya xine.

46 Yrome Jezu ezukuru waro pyra toh kynexine emero porehme. Morara exiryke
tSturuporykd se pyra toehse toto.

23

Osenekunohpopyra ehtoko parixeu tomo a
(Mak 12.38-39; Ruk 11.43-46; 20.45-46)
1 Morarame Jezu tGturuse imoihmakd netaryme typoetory t6 netaryme roropa.
ZYnara tykase ynororo,

—Moeze omihpyry poko dmorepatokd mokaro repe, parixeu td roropa. Ritondpo
omiry poko dmorepatorjko toh mi repe. 3 Morara exiryke toto omiry omipona
ehtoko. Amorepatopdpyrykd roropa omipona ehtoko. Yrome toto nyrihpyry ony-
poenohpyra ehtoko, aomirykd sa pyra inyrirykd exiryke. 4 Imehnd tuarimapdko ma
toto yronymyryme. Yrome toto anakorehmara ma toto ipunaka. 5 Kure s3 osenepdko
toh ma repe. Ritondpo omiry aroardko ma toto imehnd neneryme kure toexirykd
enetohme imehnomo a repe. Upo kuri ke, otupohtdko roropa ma toto kure toexirykd
enetupuhtohme roropa imehnomo a repe. ¢ Tamuximehxo exiketé esaka porohndko ma
toto oximdme toehse toto ahtao otuhtoh kondto pona. Epehtoh kurd se roké ma toto
tapokdme Ritondpo maro oturutoh tao. 7 Ynara kary etary se roropa ma toto, “Moehno
tuisa? Amorepatd mase. Imehxo exikety mase imehné motye,” kary etary se ma toto os-
epekahtoh tao, ahno imoity htao, enara. 8 Yrome, “Amorepatdme mase,” kamexipopyra
ehtoko imehnomo a. Atakoromaké sa roké matose. Toiro roké dmorepanekd nymyry
mana, Ritondpo. 9 Naeroro sero nono po imehnd onyripyra omykdme ehtoko roropa.
Toiro roké omykdme nymyry mana, Papa kapuaono. 10 Tuisame pyra ehtoko roropa,
toiro otuisarykdme nymyry aexiryke, Ritondpo nymenekahpyry. 11 Tuisame se awahtao
xine imehnd poetoryme sa ehtoko. Imehnd akorehmatoko. 12 Tuisamehxo orirykohtao
imehnd poetoryme sa oritorjko ropa Ritondpo mana. Yrome imehné akorehmaneme
awahtao xine tuisamehxo oritorjko Ritondpo mana, tykase Jezu.

Popyra md onekunohtékomo
(Mak 12.40; Ruk 11.39-42,44,52; 20.47)

13 Ynara tykase Jezu parixeu tomo a, Moeze omihpyry poko imehnd amorepananomo
aroropa,

—Jetuhxo exiko oya xine mana kuraké apiakaryhtao Ritondpo a. Ajohpe oexirykdke
jetuhxo awanohtoryko Ritondpo mana. Ritondpo esary apuriiko sa matose. Imehnd
amoreparyhtao oya xine tyoro si toto amorepdko matose onenetupuhpyra toto
ehtohme. Omomyrykd se pyra matose Ritondpo esaka. Mame imehnd Ritondpo
enetuputyry se toto ahtao toto akorekehkako matose Ritondpo onenetupuhpyra toto

ehtohme tosékome.
14 (—Morara exiryke jetuhxo exiko oya xine mana. Moeze omihpyry poko imehnd

amorepanandme matose. Parixeu tdme matose roropa. Yrome ajohpe roké matose.
Pytypo td enekunohndko matose toto mékomory ematonanohtohme oya xine, itapyikd
apoitohme roropa oya xine. Mame imehnd netaryme oturiiko matose itamurume
Ritondpo a samo. Morara exiryke awanohtorjko Ritondpo mana itamurumehxo.)

15 —parixeume matose. Imehnd amorepanandme roropa matose Moeze omihpyry
poko. Yrome oya xine jetuhxo exiko mana ipunaka ajohpe oexirykdke. Tuna konéto
akuohndko matose. Pata tamuru poro roropa ytoytdko matose imepy tyordmatohme
oya xine asd xine aehtohme. Mame tdtyhkase awahtao xine mokyro amorepary poko
omotye xine exiko mana orépyra tyyrypyry poko. Mokyro emako roropa Ritondpo mana
apotoimo htaka asa xine.

16 —Jetuhxo oya xine exiko mana. Imehnd amorepaneme osekaroko matose. Otadto
imehnd amorepaneme osekardko matou kure ehtoh waro pyra awahtao xine? Imehnd
amorepdko matose ajoajohpe toto ehtohme. Ynara dko matose imehnd amorepako,
“Ritondpo maro oturutoh poko otururukohtao ajohpe pyra oekarotohkdme repe, oty
kara ajohpe toehse awahtao xine. lirypyryme pyra matose. Yrome uuru risé poko dturu-
rukohtao ajohpe pyra oekarotohkdme Ritondpo maro oturutoh tao exikety poko dturu-
rukohtao, morara ahtao ajohpe pyra ehtoko ipunaka iirypyryme pyra oehtohkdme,” ako
matose imehnd amorepako. 17 Azahkuru matose morara karyhtao oya xine. Oty kurehxo
Ritondpo a? Uuru risemy? Tymaro oturutopo? Ritondpo poe asakororo kure Ritondpo
kyryryme exiryke. 18 Ynara ko roropa matose imehnd amorepako azahkuru, “Tokarosé
zahkatoh apd poko 6tururukohtao ajohpe pyra oehtohkdme repe oty kara ajohpe toehse
awahtao xine. lirypyryme pyra matose. Yrome tyahkasé poko otururukohtao ajohpe

pyra oekarotohkdme, ajohpe pyra ehtoko ipunaka iirypyryme oexirykdino,” dko matose
repe imehnd amorepako. 19 Azahkuru roké matose morara karyhtao oya xine. Oty
kurehxo nae Ritondpo a? Onekaroryké zahkatoh apony, onyahkarykomo? Onekaroryké
riryhtao oya xine jahkatoh pona kure exiko mana Ritondpo a. Morara exiryke asakororo
kure mana. 20 Naeroro onekaroryké zahkatoh apd poko Stururukohtao onyahkaryké
poko roropa oturiiko matose. 21 Morararo Ritondpo maro oturutoh poko dtururukohtao
Ritondpo poko oturiiko roropa matose moro tao Ritondpo exiryke. 22 Morararo kapu
poko otururukohtao Ritondpo porohtoh poko oturiiko matose Ritondpo esaryme kapu
exiryke. Ritondpo poko roropa oturiiko matose, moroto Ritondpo exiryke.

23 —Jetuhxo exiko ma oya xine parixeu tomo, Moeze omihpyry poko amorepatékomo
imehnd tonekunohse oya xine exiryke. Aixi nae awahtao xine omame porehme, toiro
ekardko matose Ritondpo a, otyro tdkehko, omdkomorykd roropa. Moro poko zae
matose repe, yrome dmorepatopdpyrykd poko Ritondpo omiry poko, moro omipona
pyra matose. Zae ehtoh poko ehtoko. Imehnd pyno ehtoko. Kure roké ehtoko. Ritondpo
omipona ehtoko. Morara awahtao xine kure matose Ritondpo a. Morara awahtao
xine om&komorykd zokonaka ekarory kure roropa mana eya. 24 Azahkuru roké imehno
amorepanandme matose. Tuna éne sd matose. Xikuroma pisarara ahpiko mana. Erere
pisarara anyndko roropa mana, xikuroma pitiko onépyra toehtohme repe. Yrome
xikuroma konéto tuna kuao ahtao oty kara ynororo, éndko roké mana xikuroma konéto
maro. Mokyro sd matose. Azamaro pyra imehnd ehtoh poko torétyke matose. Yrome
oorypyrykd kondto poko oty kara matose.

25 —Jetunety ke itamurume awanohtoryko Ritondpo mana. Imehnd amorepaneme
matose repe Moeze omihpyry poko. Parixeume roropa matose. Yrome ajohpe roké
matose. Eukuru étoh kurikane sa matose paratu tdkehko. Apoitoh roké kurikako ma
ynororo, jarao rokene. Yrome zao onukurikara mana. Mokyro sa matose. Okurohtao
xine pehme matose oorypyrykd ke, onematonanohtyaké ke, imehné poko openetatohkd
ke, enara. 26 Tuaro pyra matose parixeu tomo. Oorypyrykd rumekaryhtao oya xine
okorokatohkdme Ritondpo a, kure oritorjko ropa Ritondpo mana okurohtao xine. Mame
kure exiko matose iirypyryme pyra.

27 —[tamurumehxo awdnohtorjko Ritondpo mana, parixeu tomo, Moeze omihpyry
poko amorepatdkd roropa, ajohpe oexirykdke. Tonohse aorihtyad ekepyry & ahtao
karimutuma ke kure si exiko repe. Moro sa matose ajohpe oexirykoke. Kure oenetoryko
imehnd ma repe. Yrome okurohtao xine aorikyhpyry to zonétya sa matose. Nuriame
matose oorypyrykdke. 28 Morara awahtao xine kure oekarotoryko imehnd ma repe.
Yrome okurohtao xine iirypyryme matose ajoajohpe oexirykdke.

Toto winohnéko RitonGpo mana
(Ruk 11.47-51)

29 —Jetuhxo exikety ke awanohtorjko Ritondpo mana Moeze omihpyry poko
amorepatokomo, parixeu td roropa, ajohpe oexirykdke. Otonétoh kura riko matose,
Ritondpo poe urutokd zonétohme. Kurdkd ekepyry esary riko roropa matose. Kura ke
otonétoh zonohndko matose kurakd poko wenikehpyra oehtohkdme repe. 30 Ynara ako
roropa matose, “Pake yna tamuru ehtopdpyry s pyra ynanase. Ritondpo poe urutdkd
onetapara ynanase ynatamuru s3 pyra,” dko matose repe. 3! Atamuruké rypyry poko
zuaro matose. Eya xine urutdkd etapatopdpyry waro matose. Yrome toto pakdme
matose. 32 Toto s3 roropa matose, oorypyrykd poko roké oexirykoke. 33 Okoi sd
matose, orihmatdkd samo. Oeparykd se exiko matose repe awanohtohkd kurtike. Yrome
dpiakatoryko Ritondpo mana apotoimo htaka oemapotohkdme. 34 Mame etatoko pahne,
urutdkd aropdko ase oya xine, tuaro exiketomo, amorepanekomo. Mame toitoine toto
etapako matose. Imehnd exixihmapdko matose wewe pokona. Toitoine toto pipohndko
matose 0ximdtohkd tao. Imehnd aroaropdko roropa matose apatarykd poe. 35> Morara
exiryke awanohtoryko Ritondpo mana kuraké etapatamitume oya xine, emero porehme,

Apeu etapatopdpyry poe Zakaria etapatopdpyry pona. Mokyro Parakia miikuru kynex-
ine. Mokyro totapase oya xine Ritondpo maro oturutoh myhto, onekaroryké zahkatoh
apd wino. 3¢ Etatoko pahne, mokaro etapatamitume sa awanohtoryko Ritondpo mana.

Jerusarépokd pyno Jezu ehtopdpyry
(Ruk 13.34-35)

37 —Jerusarépdkomo, urutdkd Ritondpo poe etapanandme matose. Topu emanandme
matose Ritondpo naropotyd pona oya xine. Tuhke roké oeahmaryké se exiase repe.
Oewomarykd se roropa exiase repe kuratiri nohpory a typoend ewomary samo taporiry
zopikoxi. Yrome yse pyra mexiatose. 38 Naeroro Ritondpo maro oturutoh tytadke pyra
exiko mana apatarykd po. Patdpome exiko oesarykd mana. 39 Etatoko pahne, taroino
jenepyra ropa matose. Imeipo jenéko ropa matose. Ynara karyhtao oya xine, “Kure

mose nase. Ritondpo poe oehketyme ynororo,” karyhtao ypoko oya xine, tykase Jezu
eya xine.

24

“RitonGpo maro oturutoh tykararahse exiko” katopdpyry
(Mak 13.1-2; Ruk 21.5-6)
1 Morarame Jezu toytose ropa ahtao Ritondpo maro oturutoh tae ynara tykase
ipoetory to eya,
—Eneko ke Jezu, sero tapyi Ritondpo maro oturutoh topu risé kurano, tykase toto.
2—Y, repe, tykase Jezu. —Etatoko pahne, senohne topu risé etohtohkiko mana, emero
porehme, tykase Jezu eya xine.

“Etuarimdko matose, ooryhmatoryko roropa imehnd mana,” katopdpyry
(Mak 13.3-13; Ruk 21.7-19)

3 Morarame ypy pona toytose toto, Oriwera pona. Morotona typorohse Jezu. Mame
oximdme rokeé tahtao xine ynara tykase ipoetory td eya,

—Yna zuruko Jezu, otara ahtao morohne epahndko nae? Otara ooepyry ropa
enetupuhnoko roropa ynanah? Kurakd apiakatoh enetupuhtohme roropa yna a? tykase
toto toturupose.

4Ynara tykase Jezu eya xine,

—Tomeseke ehtoko osenekunohpopyra oehtohkome. 5 Ynara exiryke, tuhke ytdko
oya xine mana. “Ywy ase Ritondpo nymenekahpyry,” dko ma imehnomo a toh repe.
Tuhkakd enekunohndko ma toto. ¢ Mame imehnd atatapoiry poko etdko matose ameke
hkopyra, amekehxo roropa. Yrome etatoko pahne, torétyke pyra ehtoko sero nono
enahkary poko. Oty kara ehtoko. Ynara exiko mana, atatapoiko seropoké mana.
Yrome sero nono onenahkapopyra ro Ritondpo mana. 7 Toiro patapoké ma imepy
pata pona ytdko morotdkd etapase. Tuisa kondto poetory t6 ma ytdko imepy tuisa
poetory etapase roropa. Mame tomirykdke tuhke orihndko ma toto tynahke pyra
toexirykdke. Nono kywyhkywyh dko mana tuhke pata tamuru punero. 8 Morara toehse
ahtao etuarimapitdko exino, poeto & enurupitory samo.

9 —Mame 3poitorjko imehnd mana oémapotohkdme dpuruhpyry taka ypoetoryme
oexirykdke. Oryhmatoryko mi toto oetapatoryko roropa ma toto. Tuhkikd ozehno
xine exiko mana, ypoetoryme oexirykdke, jomipona oexirykdke. 10 Morara ahtao
toetuarimaryké kuriike tuhke jurumekiko ma toto. Tuhke roropa osewokako ma toto.
Tope t6 ewokdko ma toto. Tope td zehno exiko roropa ma toto. 1! Mame morara
ahtao ajohpe urutdks tuhke exiko ma toto. Imoihmaké enekunopyry se exiko ma toto.
12 Tuhkehxo tyyrypyrykd poko exiko ma toto, seropdkomo. Mame mokaro pokoino
ypoetory td roropa penekehnéko ma toto ypoko. Yronymyryme hkopyra yse exiko ma
toto. 13 Yrome ypoetory t& jomipona toexirykd poko penekehpyra tahtao xine, kuraks
apiakatoh po toto pynanohndko ase. 14 Mame pata td poro jomiry kura ardko ypoetory to
mana. Imehnd amorepako ma toto Ritondpo enetupuhtohme eya xine tosékdme. Emero

pata td poro ytdko ma toto emero patapdkd amorepase ypoko. Moromeipo kurikd
apiakatoh exiko mana.

Ahno nyrihpyry xihpyry
(Mak 13.14-23; Ruk 21.20-24)

15 —pake Tanieu a tymerose iirypyrymaké nyrihpyry xihpyry poko. Mame Tanieu
omihpyryae ro iirypyrymakd nyrihpyry xihpyry enéko matose Ritondpo esao. (Moro
poko enetupuhtoko. Tuaro ehtoko.) 16 Jutea po awahtao xine morara aexiryhtao
epatoko ypy td pona, orihpyra oehtohkdme. 17 Atapyikd mypatardanao awahtao xine
morara aexiryhtao omdkomoryks poko pyra ehtoko. Topohme roké mepatatose.
18 Tupito po awahtao xine roropa mepatatose roropa. Upo enehse ytopyra ehtoko
atapyiko taka. Mepatatose roké axiny. 19 Morara aexiryhtao itamurumehxo etuarimako
matose nohpo tomo, poetoéme awahtao xine, typoendke pisarara awahtao xine roropa.
20 Oturutoko Ritondpo a konopome pyra ehtohme oeparykohtao. Oserematohae ro
epdko matose. 2! Ynara exiryke etuarimako matose itamurume. Moro oetuarimatohkd
pand onenepitopyra seropdkd mana sero nono ritopdpyry poe ro. Moro oetuarima-
tohkd pand onenezomopyra roropa exiko seropdokdé mana. 22 Yrome Ritondpo poe
tuhke pyra émehndko matose oetuarimarykd poko. Tuhke témehse awahtao xine
oetuarimarykd poko oenahtory roropa. Yrome tynymenekatya pokoino tuhke hkopyra
oémehkapotoryko Ritondpo mana otuarimanohpotohkdme.

23 —_Morarame oya xine ynara karyhtao, “Enetoko ke, mokyro Ritondpo nymenekah-
pyryme mana,” karyhtao imehnomo a oya xine ajohpe roké toh mana morara karyhtao
eya xine. Ynara karyhtao roropa ajohpe roké toh mana, “Mokyro roropa ynororo,”
karyhtao eya xine imep§y poko ajohpe roké ma toto. 24 Tuhke ajohpakd oehndko mana,
Ritondpo nymenekahpyryme osekardko toh ma repe. Tuhke roropa Ritondpo poe
urutdkdme osekardko toh ma repe. Ajoajohpe roké toh mana. Jamihme si osekaréko
toh ma repe. Otarame kurakdkara kurakako ropa toh ma repe imehné enekunohtohme
roké tyya xine. Ritondpo poetory enekunopyry se roropa toh ma repe. 25 Etatoko pahne,
seromaroro ourutoryko ase morohne exipyra ahtao ro.

26 —Morarame ynara ako imehndé ma oya xine, “Enetatoko mokyro, ahno esao
pyra mana. Ritondpo nenehpohpyry mokyro,” dko toh ma repe. Morotona ytopyra
ehtoko. Mame ynara karyhtao roropa oya xine, “Enetoko ke, taro nase. Totonése
rokene,” karyhtao oya xine ajohpe roké toh mana. 27 Kapu ae Ayhtohpyry oepyry
ropa nenenehkane sa exiko mana. Nenenehkane ahtao kapu zopikoko saereh ako mana
emero toneséme, xixi tiitatoh wino exikety sa xixi om&toh pona. Moro saaro Kapu ae
Ayhtohpyry oepyry ropa exiko mana, emero ahno neneryme.

28 —QOkyno ekepyry ahtao axi kurumu tékehko ipokona porohnéko mana.

Kapu ae Ayhtohpyry oepyry ropa poko
(Mak 13.24-27; Ruk 21.25-28)

29 —Mame toetuarimakehse awahtao xine okyna pyra xixi ezehndko mana. Nuno
roropa saereh kara exiko mana. Xirikuato ohpahndko kapu poe kapuadkd esyryhmaryke
tosae xine, jamihme exiketd tosae xine esyryhmaryke. 30 Morarame Kapu ae Ayhtohpyry
oepyry ropa enéko tardkd mana. Mame patapdkd xitdko mana emero porehme. Kapu ae
Ayhtohpyry oepyry ropa eneryke tyya xine xitadko ma toto. Oehndko mana akuru htoko.
Jamihme kuhse oehn&ko ropa mana kapu ae. Emero motye tuisamehxo oehndko ropa
mana, emero eséme toexiryke. 31 Mame rue kondto etdko mana. Opore osetokety etdko
mana. Mame tynenyohtya aropdko Ritondpo mana sero nono poro tynymenekatya
enehtohme tyya emero pata td poe.

Wasasa etary poko enetupuhtoh poko
(Mak 13.28-31; Ruk 21.29-33)
32 —_Mame wasasa tokehko waro matose. Wasasa etaryhtao oya xine jeimamyry
enetupuhnoko matose. 33 Moro saaro oryhmatopdpyrykd eneryhtao oya xine tuaro



MATEU 24:34 53 MATEU 25:5

exiko matose. Joepyry ropa okynd pyra exiry waro exiko matose. 34 Etatoko pahne,
ynekarohpyry oya xine emero osenéko mana. Mame morohne enenand toitoine
orihpyra exiko toh mana joepyry ropa pondmero. 3% Kapu enahndko mana. Sero nono
roropa enahndko ma repe. Yrome jomiry jiime enahpyme exiko mana.

“Joepyry ropa waro pyra imehné mana emero porehme,” katopdpyry
(Mak 13.32-37; Ruk 17.26-30,34-36)

36 —Kapu ae jyhtory ropa waro pyra sero nonopokd mana. Ritondpo nenyohtya
zuaro pyra roropa mana. Ywy roropa zuaro pyra ase. Papa kapuad roké zuaro mana.
37 Kapu ae jyhtory ropa Noe ehtopdpyry si exiko mana. 38 Sero onynerymapopyra
ro Ritondpo ahtao tétuhse sero nonopdkomo. Eukuru tdse eya xine. Typytase toto.
Tyniotase roropa toto Noe omd&toh pona kanawa konéto aka. 39 Zuaro pyra toto ahtao
tuna tukumase. Tynerymapose toto emero porehme. Moro sa ma Kapu ae Ayhtohpyry
oepyry ropa ahtao. 40 Morara ahtao tupito poko erohndko orutua ko asakoro. Mame
toiro roké ytdko mana. Yrome imarondpo moroto roké oxinomdko mana. 4! Nohpo t6
roropa erohndko ma toto oximdme tonahsé riry poko. Toiro roké ytéko mana. Yrome
imarondpo oxinomdko mana. 42 Morara exiryke tuaro ehtoko. Oesékd oepyry ropa
waro pyra oexirykoke. 43 Etatoko pahne, omato oepyry poko zuaro tapyi esé ahtao
nyhpyra mana, tytapyi taka omdpyra omato ehtohme, tymékomory onematonanohpyra
roropa omato ehtohme. 44 Morara exiryke mokyro s3 ehtoko kokoro rokene. Tuaro
pyra awahtao xine otardme, “Seroae oehpyra mana,” dko matose zuaro pyra oexirykdke.
Morara ahtao otarame Kapu ae Ayhtohpyry oehndko ropa ma rahkene.

Tuisa poetory zae exikety, zae pyra exikety roropa
(Ruk 12.41-48)

45 —Naeroro Ritondpo poetoryme nymyry matou? Tuaro exiketyme matou? Etatoko
pahne, tuisa kondto kynexine typoetoke exikety. Morarame imepy pona toytory se
toexiryke typoetory toiro tyrise eya imehnd eraseme. “Ypoetory otuhmanohponeme
mase jesahpyo,” tykase ynororo eya. 46 Morarame okynahtao oehndko ropa mana
typoetory t3 enese. Mame typoetory erase zae ahtao, takye exiko mana tooehse ropa
tahtao. 47 Takye exiko roropa erase mana. Mame jiime mokyro riko tymdkomory
eraseme mana. “8 Yrome ajoajohpe mokyro toehse ahtao tosé esahpyo, ynara dko ma
ynororo otardme oseya rokene, “Otardme jesé oehpyra ropa mana. Okynahxo ynororo,”
dko otardme mi oseya rokene. 4% Mame tosé poetory pipohndko mana. Tope td
maro roké otuhndko roropa mana. Eukuru éndko etjketd maro. 50 Mame mokyro esé
oehndko ropa mana ynara karyhtao ro eya, “Jesé seroae oehpyra mana,” karyhtao ro eya
oehndko mana. Tuaro pyra ynororo ahtao esé oehndko mana. 5! Mame tooehse tahtao
typoetory kahpyry wanohnéko mana. Jehno toexiryke iiryhmako roropa mana. Imehnd
ajoajohpakd maro mokyro emako mana. Moroto xitdko ynororo, kui kui dko. Enara.

25

Oryximaké 10méakomo

1Ynara tykase Jezu,

—Morarame kurakd apiakatoh po Kapu ae Ayhtohpyry oehndko ropa mana. Mame
ynara si exiko mana pytatoh si exiko mana. Pytatoh ke mana. Mame morotona sa
nohpo t6 eahmako, omame porehme oryximakomo. Mame tyndparindkd apoiko ma
toto pytakety eraximatohme si tyya xine. 2 Mame 5maké tuaro pyrahme si mana.
Imehnd 5makd tuaro mana. 3 Mame mokaro tuaro pyra exiketd tynadparinakd ardko sa
ma toto. Yrome oriu anaropyra mi toto. * Mame mokaro tuaro exiketd tynaparinakd
maro tyndparinakd aryry aréko sa ma toto € ao pehme. 5 Mame mokyro pytakety ohkyna
s4 mana oehpopyra. Morarame ohkyna toehse ahtao wetukene nohpo td exiko mana.
Nyhné&ko ma toto.

6 —Morarame onoa toehse ahtao sekere kary etdko ma toto. “Mokyro erénakety
oehndko mana. Ehmaropa. Mokyro senetatose,” dko sd ma toto.

7 —AXi pakdko ropa s3 ma toto 10makomo. Mame tynaparinakd zukdko ma toto.
8 Ynara ko si tuaro pyra exiketd mana, “Oriu pitiko ekaroko yna a taryse pyra yna
naparina nase,” ako s ma toto.

9 —“Arypyra,” dko tuaro exiketd mana. “Oriu ekaroryhtao oya xine ipune pyra exiko
mana. Epekahtatoko osepekahtoh taka anaparindkd aryhtotohme,” ako toh ma eya xine.

10 —Morara kary etaryke tyya xine ytdko ma toto 5makomo, tuaro pyra exiketomo,
oriu epekahse repe. Mame erénakety oehndko sa koko toto esahpyo mana. Morarame
imaro ytdko toh ma tuaro exiketd rokene, 5makd rokene. Tapyi taka omdndko ma toto

erénatoh taka, otuhtoh konéto pona. Mame tapyi apuriiko si erénatoh aporesemyry
mana.
11 —_Mame okynahtao tuaro pyra exiketd oehndko roropa ma toh repe. “Ynanomoxi.

Ynanomdxi,” ko ma toto. Kohtdko toh ma repe.

12 _Yrome, “Awaro pyra ase,” ko ma ynororo eya xine.

13 Mame ynara tykase Jezu eya xine etyhpyryme,

—Morara exiryke tomeseke ehtoko, mokaro s pyra oehtohkome, tuaro pyra exiketd
sa pyra oehtohkdme. Emero tyritoko Kapu ae Ayhtohpyry oepyry ropa eraximaryme,
aepyry ropa waro pyra oexirykdke, tykase Jezu eya xine.

Pata esé poetory tomo, 3makomo
(Ruk 19.11-27)

14Ynara tykase roropa ynororo,

—Ynara s3 exiko Kapu ae Ayhtohpyry oepyry ropahtao mana. Orutua ehtopdpyry
sd exiko mana. Mame tytapyi tae toytory se toehse ynororo imepy pona. Morara
exiryke typoetory tykohmase tyya tymdkomory eraseme toto ritohme. 15 Mame emese
kure exiketd a tytinerii 5 miridome tokarose eya. Imepyny a 2 miridome tokarose eya.
Etyhpyrymano a toiro miridome tokarose eya. Mame toytose ynororo rahkene. 16 Mame
mokyro 5 mirido apoihpd toytose erohse tytinerli poko, emakapotohme. Okynahtao
imep¥ 5 mirido tapoise ropa eya, 10 miridome atapona. 17 Morararo, asakoro mirido
apoihpono. Tytinerii tomakapose eya, imep§ asakoro mirido tapoise ropa eya. 18 Yrome
mokyro toiro mirido roké apoihpd toytose. Nono tahkase eya zonétohme. Mame tosé
tinerd tyrise eya moro aka. Tonése eya. Tukurakase roké eya.

19 _Morarame okynahtao esékd tooehse ropa tytinerti apoise ropa. 20 Mame mokyro
5 mirido apoihpd tooehse osemazuhme tytinerii ekarose ropa tosemy a. Ynara tykase
ynororo eya, “Eneko ke, 5 mirido mekaroase ya. Imepy 5 mirido apoiase ropa. Seny,
otiner{i rahkene, 10 miridome,” tykase.

21 _“Kure myriase rahkene. Ypoetory zae roké exikety mase,” tykase esemy. “Zae
mexiase ymkomory poko pitiko roké ahtao. Morara exiryke tuhkehxo ekardko ase oya.
Omdko jesaka. Takye exiko ymaro,” tykase ynororo.

22 —Morarame ipoetory akord tooehse, asakoro mirido apoihpono. Mame ynara
tykase ynororo tosemy a, “Asakoro mirido mekaroase ya. Eneko ke imepy asakoro mirido
apoiase ropa, ipoko jerokuruke,” tykase ynororo.

23 —Ynara tykase esemy, “Kure mase. Erohketyme nymyry mase. Zae mexiase
ymdkomory poko, pitiko roké ahtao. Morara exiryke tuhkehxo ekardko ase oya. Oméko
jesaka takye oehtohme ymaro,” tykase ynororo eya.

24 —Morarame ipoetory etyhpyryma tooehse roropa, toiro mirido apoihpono. Ynara
tykase ynororo tosemy a, “Tuisa, otinerti ukurakase ymotye kuhse tuaro oexiry waro
jexiryke. Orépyra mase. Imehno narykatya epery apoiko mase, anarykara awahtao ro.
25 Naeroro ouno jexiryke otinerti ukurakase nono aka. Seny, otinerunu,” tykase ynororo
eya.

26 —“Tol Popyra mase. Akime roké mexiase,” tykase esé eya. “Imehnd narykatya
epery apoiry se jexiry waro mexiase. Otyro puhturu anarykara jahtao imeipo epery

apoiry ya waro roropa mexiase. 27 Naeroro oty katohme ytinerii onekaropyra mexiahse

tineru poko erohketd esemy a. Morara ahtao tomése pohto ytinerii exiry,” tykase
ynororo typoetory a.

Mame imehnomo a ynara tykase esemy, 28 “Mose wino ytiner apoitoko, ekarotohme
ropa 10 mirido esemy a. 2° Ynara exiryke, tykyryryke exiketomo a itamurumehxo
ekardko ase ykyryry poko toerohse exiryke, tuhkehxo tymdkomoke aehtohme. Yrome
imepyny tymdkomoke pyra ahtao ewinoino ikyryry ipuxihkdko ropa ase erohpyra
exiryke. 30 Mose ypoetory otyme kure hnae? Ematoko jaranaka, ikohmamyhpyry pand
aka. Moroto xitdko mana, kui kui ko roropa mana,” tykase ynororo.

Seropdkd apiakatoh poko sero etyhpyry po

31 —Mokyro sa Kapu ae Ayhtohpyry omipona pyra aexihpyry exiko mana. Tuisa
kondtome exiko Kapu ae Ayhtohpyry mana. Ritondpo nenyohtyd maro porohnéko
mana typorohtoh pona. 32 Mame épataka oximdndko seropdkd emero porehme mana.
Mame toto apiakdko mana kaneru to esemy a toky apiakary samo. Xia kaneru tomo,
mya poti tomo. Mokaro apiakary sd typoetory apiakdko mana. 33 Mame tapotunuru
wino tynymenekatya riko ynororo mana, typoetoryme nymyry toto exiryke, tymaro
toto ehtohme. Yrome imehnd typoozery wino tyriko mana typoetoryme pyra toto
exiryke. 34 Morarame ynara ako ma typoetory tomo a, “Osehtoko. Kure matose. Papa
nymenekatyame matose. Osehtoko xiaro jesaka. Oesarykdme jesary tyrise ya moinoro,
senohne ritopdpyry poe ro, nono ritopdpyry poe ro. 35 Ynara exiryke, omise exiase.
Mame tdsé mekaroatose ya. Tuna se exiase. Mame tuna mekaroatose ya jokurume.
Katondme exiase. Mame atapyiko taka weahmatose. 3¢ Tupoke pyra exiase. Mame upo
mekaroatose ya jupdme. Kure pyra exiase. Mame ypyno mexiatose. Apuruhpyry tao
exiase. Mame dpuruhpyry taka mytoatose jenese ymaro oturuse,” ako ma ynororo eya
xine.

37 —Morarame ynara ako ipoetory td eya, “Tuisa, otokohxohko omise awahtao tdsé
ynanekaroase oya? Otara ahtao roropahxohko tuna se awahtao tuna ynanekaroase oya
Skurume? 38 Otara ahtao roropa katondme awahtao yna tapyi taka yna oeahmase? Otara
ahtao roropa tupoke pyra awahtao oupd ynanekaroase oya? 3° Otara ahtao kure pyra
mexiase? Otara ahtao roropa dpuruhpyry tao awahtao oenese ynanytoahse?”

40 —Mame ynara dko ma tuisa kondto oya xine, “Etatoko pahne, ypoetory td jako-
rdtdme mana. Mame jakord td etuarimaketd, kure tyrise oya xine ahtao, kure kyriatose
roropa,” dko ynororo oya xine mana.

41 —Mame imoihmakomo a roropa typoozery wino exiketomo a roropa ynara ako
mana, “Mya ytotoko. Ritondpo ozehno xine mana. Apotoimo htaka ytéko matose.
Moro apotoimo tyrise Ritondpo a joroko tamuru wanohtohme, inenyohtya wanohtohme
roropa, enara. 42 Omise jahtao jotuhmara myhe mexiatose. Tuna se jahtao roropa
tuna onekaropyra mexiatose. 43 Katondme jahtao roropa ypoko enupunara mexiatose.
Tupoke pyra jahtao jupd onekaropyra mexiatose. Kure pyra jahtao, dpuruhpyry tao
jahtao roropa enupunara myhe mexiatose ypoko,” ko mana.

44 —Morara kary etaryke tyya xine ynara dko ma toto eya, “Otara ahtaohxo ke yna
oenease roropa omise? Otara ahtao roropa tuna se mexiase? Otara ahtao roropa
katondme mexiase? Otara ahtao roropa tupoke pyra mexiase? Otara ahtao kure pyra
roropa mexiase? Otara ahtao apuruhpyry tao roropa mexiase? Otara ahtao dkorehmara
ynanexiahse?” dko ma toto, ekaropdko.

45 —Morarame ynara dko tuisa kondto eya xine mana, “Etatoko pahne, imehnd
poko enupunara mexiatosene, aetuarimarykohtao. Toto pyno pyra mexiatosene. Toto

anakorehmara roropa mexiatosene. Morara exiryke, jakorehmara mexiatosene,” dko
ynororo eya xine mana.

46 —_Morarame mokaro aropéko mana, apotoimo htaka, jiime toto etuarimatohme.

Yrome mokaro roké kurakd jlime orihpyme exiko toh mana Ritondpo maro, tykase
ynororo eya xine.

26

Juteu t6 atamorepatopdpyry Jezu apoiry poko
(Mak 14.1-2; Ruk 22.1-2; Jo 11.45-53)
1 Morarame moro poko, imoihmakd tamorepakehse ahtao Jezu a, ynara tykase
ynororo typoetory tomo a,

2 —7Zuaro matose. Asakoro tdmehse ahtao otuhtoh kondto exiko mana, Paxikoame.
Mame Kapu ae Ayhtohpyry apoiko ma toto. Wewe pokona exixihmapdko ma toto, tykase
Jezu.

3 Morarame Ritondpo maro oturuketd tuisary to toximdse juteu t6 tamuxiry td maro.
Kaipa tapyi konoto nae kynexine. Morara exiryke moro taka toximdse toto. Ritondpo
maro oturuketd tamuxiryme Kaipa kynexine. 4 Mame tatamorepase toto Jezu apoiry
poko tyya xine. Tokare pyra Jezu apoiry se toh kynexine repe, etapapotohme tyya xine.
5 Ynara tykase toto,

—Setapapotone. Yrome otuhtoh kon&to po ahtao popyra mana. Imoihmaké kyzehno
xine exiko mana, tykase toto.

Jezu popatopdpyry poko Petania po
(Mak 14.3-9; Jo 12.1-8)

6 Morarame Jezu Petania po kynexine, Ximao tapyi tao. Ximdo ipli imotahpyrjpyry
kynexine. 7 Mame mokyro tapyi tao Jezu ahtao nohpo toytose eya. Ixtaratu kurd
tarose nohpo a Jezu popatohme. Topu kura risé ao ixtaratu kynexine, arapaxturu risé
ao. Ixtaratu ke pehme topu risé kynexine. Mame ixtaratu é tuhkohse nohpo a Jezu
zuhpokoxi tyritohme Jezu otukuruhtao. Moro ixtaratu tyrise eya Jezu zupuhpyry pona
emero. 8 Mame moro eneryke tyya xine Jezu poetory to tohne toehse.

—Oty katoh ixtaratu ahnikdko roké mose nae? tykase toto tSturupose. 9 —
Moro ixtaratu tokamose ahtao osepekahtoh tao tuhke tineru apoiry ekarotohme ropa
tymokomokakara a, tykase toto.

10 Mokaro a nohpo kerekeremary waro Jezu kynexine. Morara exiryke ynara tykase
ynororo eya xine,

—Oty katoh mose nohpo kerekeremako matou? Mose nyrihpyry juhpokoxi kure potu
nase ya. 1 Tymokomokakara ma enahpyra amaro xine. Yrome okyna pyra ase amaro
xine. Orihndko ase. 12 Morara exiryke joko pomano orihpyra ro jahtao, toorihse jahtao
jonétohpo jekepyry pomatoh kuhno. 13 Etatoko pahne, emero pata té poro jomiry poko
imehnd amoreparyhtao oya xine mose nyrihpyry ma mya otuotuhponamako mana.
Mame oesahpyo xine roropa morararo mana, otuotuhponamako mana, wenikehpyra
oehtohkdme jiime sé ritopdpyry poko ypokona, tykase Jezu eya xine.

Jezu ewokatopdpyry poko Juta a
(Mak 14.10-11; Ruk 22.3-6)
14 Morarame moroto 12makd kynexine. Toiro esety Juta Ixikariote kynexine. Mokyro
toytose Ritondpo maro oturuketd tuisary tomo a. 15 Ynara tykase ynororo toto a,
—Otato tineru pixo ekardko matou ya Jezu ekaroryhtao oya xine? tykase ynororo.
Morara kary etaryke tyya xine tineru tokarose eya. 30me tineru tokarose eya.
16 Moromeipo Jezu ekarory se toehse Juta eya xine. Morara exiryke tatamorepase
ynororo Jezu ekarory poko Jezu ewokary se toexiryke.

Paxikoae Jezu otuhtopdpyry typoetory té maro
(Mak 14.12-21; Ruk 22.7-14,21-23; Jo 13.21-30)
17 Mame otuhtoh konéto toehse Paxikoame. Moro otuhtoh konédto esety akord wyi
pipahma ohtopo. Ynara tykase Jezu poetory td eya,
—Otoko otuhtoh ripéko mah yna a, Paxikoame? tykase toto eya.
18 Ynara tykase Jezu eya xine,

—Pata pona oytorykohtao orutua enéko matose. Ynara kahtoko eya, “Yna amorepane
ynara nyka oya, ‘Jytotohpo toehse nase. Morara exiryke ypoetory t& maro Paxikoae
otuhnéko ynanase atapyi tao,” ” kaxiko eya, tykase Jezu typoetory tomo a.

19 Mame toytose toto Jezu omi poe otuhtoh ritohme Paxikoame.

20 Morarame tykohmase ahtao typorohse Jezu typoetory té maro, 12makd maro,
otuhse. 21 Mame tétukurukohtao ynara tykase Jezu eya xine,

—Etatoko pahne, taro toiro ohtadkd jewokdko mana, tykase ynororo typoetory tomo

a.
22 Morara kary etaryke tyya xine toemynyhmase ipoetory tomo. Mame tdturupose

toto, atatakomino.
—Onoky? Ywy? tykase toto tdturupose.

23 Ynara tykase Jezu eya xine,

—Mose jewokdko nase, ymaro paratu aka wyihpane, tykase ynororo. 24 —Etatoko
pahne, Ritondpo nymeropohpyryae ro orihndko ase, Ritondpo omi poe ro. Yrome
jetuhxo exiko ma jewokahpono a. Etuarimakohxo mana jewokatamitume. Kurehxo eya

exiry enurupyra tokurehse ynororo ahtao. Morara ahtao etuarimara exiry, tykase Jezu
typoetory tomo a.

25 Mame ynara tykase Juta, Jezu ewokahpono,
—Ypoko moturu pana? tykase, tSturupose.
—Y, tykase Jezu eya.

Jezu orihtoh poko wenikehpyra ehtoh poko
(Mak 14.22-26; Ruk 22.15-20; 1 Kor 11.23-25)

26 Mame tdtukurukohtao ro wyi tapoise Jezu a.

—Kure mase Papa. Yna zuru seny onekarohpyry yna a, tykase. Mame wyi tyto-
htohkase eya typoetory to punero ekarotohme. Ynara tykase ynororo eya xine,

—Seny, apoitoko enahtohme oya xine. Upt sero, tykase.

27 Morarame eukuru apoine roropa. Tdturuse ropa Ritondpo a,

—Kure mase, tykase. Mame typoetory tomo a eukuru tokarose roropa.

—Seny, étoko, emero porehme. 28 Umunurume si nase sero. Umunuru kudndko ase
tuhke iirypyrymaké kurdkatohme. Umunuru ekuamyryhtao tuhke Ritondpo poetoryme
exiko ma toto jimame. 2° Etatoko pahne, uwa eukuru onézomopyra ase orihpyra ro
jahtao. Tyoro éndko ase euhkasenano Ritondpo esao rokene, tykase Jezu eya xine.

30 Morarame toremiase toto Ritondpo kure exiry poko. Mame toytose toto moro tae
ypy pona, Oriwera pona.

Peturu zurutopopyry Jezu a
(Mak 14.27-31; Ruk 22.31-34; Jo 13.36-38)

31 Morarame ynara tykase Jezu typoetory tomo a,

—Sero kohmamyryae ro epdko matose. Jurumekdko matose. Ynara tymerose
exiryke Ritondpo omiryme sero poko, “Kaneru td esé etapapdko Ritondpo mana, ekjpya
atahpahndko mana. Sapararahme exiko ma toto,” me tymerose Ritondpo omiryme.
32 Yrome tOsemdse ropa jahtao, Karirea pona ytdko ase osemazuhme. Moroto jenéko
ropa matose, tykase Jezu.

33 Ynara tykase Peturu Jezu a,

—Orumekara ase jiime. Imehnd orumekako ma repe emero. Yrome ywy orumekara
ase jorikyry pondmero, tykase Peturu eya.

34Yrome ynara tykase Jezu Peturu a,

—Etako pahne, sero kohmamyry ae kuratiri etara ro ahtao, “Jezu waro pyra ase, Jezu
waro pyra ase,” ako mase oseruao, tykase Jezu eya.

35 Ynara tykase ropa Peturu Jezu a,

—“Awaro pyra ase,” kara ase jiime. Amaro ro jetapary se imehnd ahtao morara kara
ase. “Jezu waro pyra ase,” kara ase, tykase Peturu.

Morararo tykase imehnd ipoetory t emero eya.

Jezu oturutopdpyry Tumy maro Ketysemane po
(Mak 14.32-42; Ruk 22.39-46)

36 Morarame toytose Jezu typoetory td maro Ketysemane pona. Ynara tykase ynororo
typoetory tomo a,

—Taro ehtoko aporo. Mdtona pixo ytoxi aporo Papa maro oturutd aporo, tykase
ynororo. 37 Mame tymaro Peturu tarose eya Zepeteu miikuru t6 maro asakoro.

Morarame tomuhtapase Jezu, toemynyhmase yronymyryme. 38 Ynara tykase ynororo
typoetory tomo a,

—Emuhtapandko ase yronymyryme. Morara exiryke taro roké ehtoko aporo, toto
eneneme, tykase Jezu eya xine.

39 Mame mya pitiko toytose Jezu. Nono pona typorohse ynororo tdpotapoe. Mame
ynara tykase ynororo Tumy a,

—Papa kapuaono, emero ritdme mase. Emero zuaro roropa mase. Jorikyry se pyra ase
repe. Yrome jorikyry se awahtao 6mipona se roké ase, tykase.

40 Mame toytose ropa Jezu typoetory tomo a, oseruadkomo a. Nyhngoko toh kynexine.
Mame ynara tykase ynororo Peturu a,

—Owetikd oneanahtopyra matokene? 41 Nyhpyra ehtoko. Oturutoko Ritondpo maro
oenekunohpyra xine joroko tamuru ehtohme. Onykyrykd se pyra matose repe. Yrome
jamihme pyra matose, tykase Jezu eya xine.

42 Morarame toytose ropa Jezu oturuse ropa Tumy maro,

—Jorikyry se awahtao dmipona se roké ase, tykase ynororo. 43 Mame toeramase
ropa ynororo typoetory tomo a. Nyhndko roké toh kynexine tuetiikd oneanahtopyra
toexirykdke.

44 Mame mya roropa toytose Jezu toiroro oturuse ropa Tumy maro. Osemazuhme t&-
turutopdpyry saaro téturuse ropa ynororo. 4> Mame toeramase ropa ynororo typoetory
tomo a. Ynara tykase ynororo,

—Nyhnoko ro matohu? Oseremako matohu? Enetoko ke. Kapu ae Ayhtohpyry
ewokatohpo toehse nase. Seromaroro iirypyrymakomo a osekaréko mana. 46 Owdtoko.
Ehmaropa, jewokane enetokose, tykase ynororo.

Jezu apoitopopyry juteu tomo a
(Mak 14.43-50; Ruk 22.47-53; Jo 18.3-12)

47 Mame Jezu otururuhtao ro Juta toytose eya, 12makd marondpo kynexine. Tymaro
tuhkakd tarose, ajoajohpakomo, tytapemake exiketomo, tykaparuke exiketd roropa.
Juteu t0 tuisary naropotya t6 kynexine. Ritondpo maro oturuketd tuisary naropotya
roropa kynexine. 48 Mame eporehkara ro tahtao xine ynara tykase Jezu ewokary se
exikety tymardkomo a, “Etatoko pahne, Jezu maro roké oturiiko ase. Eahmako sa
ase, ipohndko ase. Moro eneryhtao oya xine enetupuhndko matose. Jezu mokyro.
Apoitoko,” tykase Juta eya xine.

49 Morarame Jezu a toytose ynororo topohme. Ynara tykase ynororo Jezu a,

—Oehno ké tuisa, tykase taomirose eya. Toahmase roropa eya.

50 —Qty kase moehno jepe? Axi ke openetatoh poko exiko, tykase Jezu eya.

Mame Jezu tapoise eya xine arotohme. 5! Mame Jezu marono a imep¥y tysahkase
tytapema ke. Ritondpo maro oturuketd tuisary namoto tysahkase eya. Ipanary roké
tysahkase eya. 52 Yrome ynara tykase Jezu eya,

—Atapema tyriko ropa € aka. Imehnd tuose oya xine ahtao owotoryko roropa ma
toto. 53 Tuaro pyra ro matohu? Jakorehmanand se jahtao ekaropory Papa kapuaono a.
Mame tuhke kuhse tynenyohtya enehpory ya jewomanandme. 54 Yrome morara ahtao
Ritondpo omipona pyra exiry. Morohne urutdkd nurutopdpyryae ro mana.

55 Mame ynara tykase Jezu imoihmakomo a,

—Oty katohme tytapemake moehtou? Tykaparuke roropa moehtou? Japoiry se
matose zehnoto apoiry samo. Yrome kokoro roké yporotyasene Ritondpo maro oturutoh

tao. Kokoro roké amorepato exiasene roropa. Oty katoh pake ro japoipyra mexiatose?
56 Yrome serohne exiko mana urutdkd omihpyryae ro, tykase Jezu eya xine.
Morarame ipoetory td toepase toto. Jezu turumekase eya xine.

Tamuxi t6 épataka Jezu ehtopdpyry
(Mak 14.53-65; Ruk 22.54-55,63-71; Jo 18.12-14,19-24)

57 Morarame Jezu tarose eya xine apoihpdkomo a Ritondpo maro oturuketd tuisary
tapyi taka. Mokyro esety Kaipa kynexine. Kaipa tapyi tao tdximdse juteu té tamuxiry
kynexine, Moeze omihpyry poko imehnd amorepanand maro. 58 Ameke roké Peturu
ytdko kynexine toto ekahmako Ritondpo maro oturuketd tuisary tapyi taka. Jarao roké
Peturu kynexine aporo eraximako rokene. Mame jarakapyhpyry aka tomdse ynororo.
Soutatu td maro typorohse ynororo eraximase rokene, Jezu orikyry enese. 59 Mame Jezu
hxironand tupise juteu td tamuxiry tomo a, Ritondpo maro oturuketd tuisary tomo a
roropa. Jezu etapapory se toh kynexine repe. ¢ Yrome Jezu hxironand nymyry pyra
kynexine. Tuhkikomo a tukuhse repe. Thxirory se toh kynexine repe. Yrome ajohpe
roké toh kynexine. Morarame etyhpyryme orutua tooehse asakoro. ¢! Ynara tykase toto
Jezu poko,

—Ynara nase mose ynanetaryme, “Ritondpo maro oturutoh kararapyry waro ase.
Mame imyaka riko ropa ase oseruao roké tdmehse ahtao,” nase mosero, tykase toto Jezu
poko.

62 Mame mokaro omiry etaryke tyya ynara tykase Ritondpo maro oturuketd tuisary
Jezu a,

—Moxid ohxirdko nase. Otara ko hmah moxia ezuhndko? tykase ynororo. 3 Yrome
mynyhme roké Jezu kynexine. Morara exiryke ynara tykase ropa Ritondpo maro
oturuketd tuisary eya,

—Ritondpo kapuad kuenetorjko mana. Awanohndko mana zae pyra jezukuruhtao
oya. Morara exiryke zae yna zuruko. Ritondpo nymenekahpyry hmahno? Yna
kurdkaneme? Ritondpo mitkuru nymyry mahno, tykase ynororo téturupose.

64 —Ywy ase, tykase Jezu. —Yrome etatoko pahne, moromeipo jenéko ropa matose

tuisamehxo jahtao, Papa kapuad maro. Akuru htoko joepyry ropa enéko matose, tykase
ynororo.

65 Morara kary etaryke tyya tupd tyxihxihkase Ritondpo maro oturuketd tuisary a.

—Epo hnae, tykase ynororo. —Epyrypako roké mose mana. Ritondpo mitkurume
osekardko mana. Popyra mose nase ipunaka. Imehnd se pyra sytatose mose hxironeme.
Seromaroro aomiry kahpyry metatou. 6 Otara dko matou? tykase ynororo.

Ynara tykase toto,

—lirypyryme mana. Taorihmaposéme mana, tykase toto.

67 Mame ituh tykase toto Jezu émyty pona. Typitypipohse roropa toto a. Mame
tomarykdke Jezu totapase tyya xine ahtao, %8 ynara tykase toto,

—Yna zuruko Ritondpo nymenekahpyryme awahtao. Onoky opipohno? tykase toto.

“Jezu waro pyra ase,” katopdpyry poko Peturu a
(Mak 14.66-72; Ruk 22.56-62; Jo 18.15-18,25-27)

69 Jarao ro Peturu kynexine, tapyi mykae. Mame morotona toytose Ritondpo maro
oturuketd tuisary namoto, nohpo. Ynara tykase ynororo Peturu a,

—Omoro roropa Jezu maro makene, Karireapo maro, tykase.

70 —Arypyra, tykase Peturu toto netaryme. —Otara dko hmahno? Zuaro pyra sata ase,
tykase Peturu. 7! Mame toytose ropa Peturu jarakapyhpyry eutary aka ropa. Moroto
tonese ropa ynororo imepy nohpo a. Ynara tykase ynororo orutua k& netaryme,

—Mose roropa Jezu maro nexiase, Nazarepd maro, tykase ynororo.

72 —Ajohpe mase, tykase ropa Peturu. —Mokyro waro pyra sitd ase, tykase ropa
ynororo.

73 Morarame okyna pitiko ahtao, orutua ko roropa toytose Peturu a.

—Ajohpe pyra, mokyro mardme roropa mase, tykase toto. —Omiry etaryke yna a
oenetupuhndko ynanase, tykase toto.

74 Mame ynara tykase Peturu eya xine,

—Juanohnoko Ritondpo mana ajohpe jahtao. Mokyro waro pyra sita ase, tykase.

Mame morara karyhtao ro kuratiri totase eya. 7> Mame tutuardtase ropa ynororo Jezu
omihpyry poko. Ynara katopdpyry poko, “Kuratiri onetara ro awahtao, ‘Jezu waro pyra
ase. Jezu waro pyra ase,” ko mase oseruao,” katopdpyry poko.

Mame tutiitase ropa Peturu. Tyxitase ynororo yronymyryme.

27

Pirato &pataka Jezu arotopdpyry
(Mak 15.1; Ruk 23.1-2; Jo 18.28-32)

1 Morarame tomehse ahtao Ritondpo maro oturuketd tuisary td toturuse juteu td
tamuximehxo exiketd maro Jezu etapary poko tyya xine. Oximdme téturuse toto Jezu
etapary poko etapapory se toexirykdke. 2 Mame Jezu tymyhse tyya xine ahtao keti ke,
tarose eya xine Pirato a. Kowenatume Pirato kynexine.

Juta osesenatopdpyry poko
(At 1.16-19)

3 Morarame Juta moroto kynexine, Jezu ewokahpono. Jezu etapapory mokaro a waro
toehse tahtao toetyordmary se ropa toehse ynororo repe. Morara exiryke tineru tarose
ropa eya Ritondpo maro oturuketd tuisary tomo a, juteu td tuisary tomo a roropa. 30me
tineru kynexine.

4 —lirypyryme ase ahno kura towokase ya exiryke. Mokyro orihmapory se pyra ase,
tykase ynororo eya xine repe. Yrome oty kara toh kynexine.

—Kii omorohko, tykase roké toto eya.

> Mame moro tineru typahpose roké Juta a moro taka, Ritondpo maro oturutoh taka.
Mame toytose ynororo toiroro osesenase.

6 Mame moro tineru tanyse ropa ahtao Ritondpo maro oturuketd tuisary tomo a ynara
tykase toto,

—Sé tineru ahno etapapotamitume nase. Morara exiryke oty riko sytatou ipoko?
Moeze omihpyry omi poe sé onyripyra sytatose Ritondpo maro oturutoh tinerd maro,
tykase toto. 7 Morarame oximaro tdtururukohtao tupito topekahse eya xine moro tineru
ke. Oripo rihpd esahpyry moro kynexine. Mame katond ekepyry orihsé zonétohme
moro tyrise eya xine. 8 Morara exiryke tupito tosehpase toto a Munuhpame, topekahse
exiryke Jezu ewokatamitu ke.

9 Morara toehse urutd omihpyryae ro, Jeremia omihpyryae ro. Ynara tykase ynororo
pake Ritondpo omiryme, “Tineru tapoise eya xine, 30me, Izyraeu td nekarohpyry,
mokyro epehpyryme, mokyro ewokatamitume. 10 Yrome moro ke tupito topekahse
eya xine, oripo rihpé esahpyry topekahse eya xine. Ritondpo nurutopdpyryae ro,” me
tymerose pake Jeremia a.

Jezu oturupotopdpyry Pirato a
(Mak 15.2-5; Ruk 23.3-5; Jo 18.33-38)
11 Morarame Jezu kowenatu épataka tooehse ahtao ynara tykase kowenatu eya,
—Juteu td tuisary mahno? tykase toturupose.
—Y, ywy ase, tykase Jezu. 12 Yrome tyhxirory onezuhpyraJezu toehse tyhxirose tahtao
Ritondpo maro oturuketd tuisary tomo a juteu té esamo a roropa.
13 Morara exiryke ynara tykase Pirato eya,
—Mokaro omiry onetara hma? Ohxiréko toh mana, tykase.
14 Yrome onezuhzomopyra Jezu toehse ipunaka. Moro eneryke tyya kynosenu-
ruhkane kowenatu tozuhzomopyra Jezu exiryke.

Jezu ekarotopdpyry aorihtohme
(Mak 15.6-15; Ruk 23.13-25; Jo 18.39-19.16)

15 Morarame dpuruhpyry tao tuhke émapotya kynexine. Otuhtoh kondto po roké
toird tiitanohposene kowenu tuisary. Imoihmaks nymenekahpyry rokeé tiitanohposene
Paxikoapo. 16 Morarame dpuruhpyrytad kynexine, esety Parapa. Mokyro waro kynexine
imoihmakomo. 17 Morarame imoihmaké tooehse ahtao ynara tykase Pirato eya xine,

—Onoky sehxo matou? Onoky tlitanohpdko ropa matou ya apuruhpyry tae? Parapa
se matohu? Jezu Kyrixtu se hmatou? Onoky sehxo hmatou orihpyra aehtohme? tykase
ynororo eya xine. 18 Tuaro Pirato kynexine. Jezu zumoxike toexirykdke Jezu tapoise
juteu t6 tamuxiry tomo a aorihmapotohme. Moro waro Pirato kynexine.

19 Morarame kowenatu porohtoh po typorohse Pirato ahtao pape taropose ipyty a
ineneryme,

—Mokyro onyryhmapopyra exiko kurame aexiryke. Ipoko osenehse jémehno, tykase
ynororo tynio a.

20 Morarame imoihmakd tutuardtanohse Ritondpo maro oturuketd tuisary tomo a,
juteu t& tuisary tomo a roropa. Morara exiryke Parapa tokaropose Pirato a orihpyra
aehtohme, Jezu roké orihmapotohme. 21 Yrome ynara tykase kowenatu eya xine,

~—Onoky ttitanohpory se ropa hmatou orihpyra ehtohme? tykase ropa ynororo eya
xine.
—Parapa, tykase toto.

22 —Morara ahtao oty riko ywy Jezu Kyrixtu poko? tykase ropa ynororo eya xine.

—Wewe pokona exixihmapoko, tykase toto oximdme.

23 Ynara tykase Pirato,

—Oty pokoino? Oty iirypyryme nae? tykase téturupose ynororo.

Mame tykohtase roké imoihmakomo,

—Wewe pokona exixihmapoko, tykase toto.

24 Mame mokaro ajoajohpe exiry eneryke tyya, tuna tapoise Pirato a tdsemahtohme
imoihmaké neneryme. Ynara tykase ynororo,

—Ywy ahtao mose anaorihmapopyra exiry zae se jexiryke. Mose etapary zae pyra ya
mana iirypyryme pyra exiryke. Etapary se awahtao xine amarokohko, tykase ynororo
eya xine.

25 Mame ynara tykase imoihmakd eya,

—Y, awadnohpyra Ritondpo mana mose etapary poko. Yna roké wanohndko Ritondpo
mana, yna poend roropa wanohndko mana, tykase imoihmako Pirato a.

26 Morara kary etaryke tyya Parapa tokarose eya xine, orihpyra aehtohme. Yrome
Jezu typipohpose eya soutatu tomo a. Mame tokarose ynororo rahké wewe pokona
exixihmapotohme.

Jezu eunohtopdpyry poko soutatu tomo a
(Mak 15.16-20; Jo 19.2-3)

27 Morarame Pirato poetory a Jezu tarose, soutatu tomo a, kowenatu tapyl taka,
emeikase aporo. Moro tao Jezu zomye téximdse toto, soutatu tomo. 28 Mame Jezu
tupokase eya xine kamirarama ke zupohtotohme ropa tyya xine. 29 Mame parima
sa tyrihpyry omoxino risé tyrise zupuhpyry pokona. Mara pitiko tyrise eya xine
emahpokoxi tuisame sa Jezu ekarotohme tyya xine. Mame Jezu €pataka typorohse toto
tosekumuruké po eunohtohme roké tyya xine. Mame ynara tykase toto eya,

—Tuisa, juteu td eséme mase, tykase toto.

30 Mame ituh tykase toto epona, totakurukd xihpyry ke. Mame mara pitiko tapoise
ropa eya xine ipipohtohme tyya xine zupuhpyry pokona. 3! Mame Jezu tounohkehse
tyya xine ahtao upo kur touse ropa eya xine. Zupd ke ro tupohtose ropa eya xine. Mame
tarose eya xine rahkene wewe pokona exixihmatohme.

Exixihmatopdpyry poko wewe pokona
(Mak 15.21-32; Ruk 23.26-43; Jo 19.17-27)

32 Morarame aytorykohtao orutua tonese eya xine. Xirenepd mokyro kynexine.
Mokyro tapoise eya xine wewe arotohme eya, Jezu exixihmatoh arotohme. 33 Morarame
Jezu exixihmatoh pona toeporehkase toto, Koukota pona. “Upuhpdpo esary,” Koukota
kary. 34 Mame kaxiri pand tokarose eya. Toximase kynexine itunety ke. Morara exiryke
tukuhse tyya ahtao ise pyra Jezu kynexine.

35 Mame wewe pokona toxixihmase Jezu rahkene. Mame zuponypyry tapiakase toto
a tupdkome. Topu pisarara ke upo esé tymenekase eya xine. 3¢ Morarame typorohse
toto osenuhmase rokene. 37 Morarame Jezu zuhpokoxi ynara tymerose kynexine wewe
pokona,

—Jezu mose juteu to tuisary, katoh tymerose kynexine. 38 Morarame omatokd
toxixihmase roropa Jezu maro asakoro. Toiro toxixihmase Jezu apotunuru wino. Zakord
toxixihmase ipoozery wino, enara.

39 Morarame Jezu tounohse osemae ytoketomo a.

40 —Fhg, otoko ahtao Ritondpo maro oturutoh kararahndko mahno? Otoko ahtao
imyakamako ropa mah oseruao roké tdmehse ahtao? Moro waro awahtao oenupunako
roropa. Ritondpo mitkurume awahtao osepynanohko roropa. Eropa, wewe poe oyhtoko
ropa, tykase toto.

41 Morararo Jezu tounohse Ritondpo maro oturuketd tuisary tomo a, Moeze omihpyry
poko imehnd amorepananomo a, juteu td esamo a roropa enara.

42 —Imehno typynanohse eya repe. Yrome tdsepynanopyry waro pyra mana. Izyraeu
tuisaryme tdsekarose ynororo. Ah nyhtono wewe poe. Ayhtory eneryhtao kyya xine
enetupuhnoko sytatose. 43 Toséme Ritondpo tonetupuhse eya. Ritondpo mikurume
tdsekarose roropa ynororo. Naeroro seraximatone. Otardme Ritondpo ipynanopyry se
exiko mana, nary rokene, tykase toto.

44 Morararo Jezu tounohse imaro exixihmatyamo a.

Aorihtopdpyry
(Mak 15.33-41; Ruk 23.44-49; Jo 19.28-30)

45 Morarame tadxiahtao tyarumakapose Ritondpo a pata t6 punero. Mame xixi
tyhtosehxo ahtao, 3 orame ahtao tomehse ropa. 46 Morarame 3 orame ahtao kui tykase
Jezu opore. Ynara tykase ynororo,

—Eri, Eri, rema sapahtani, tykase. Morara kary, “Ritondpo kapuaono, oty katoh
kurumekano?” kary Tumy a.

47 Morarame morotokd Jezu kui kary etaryke tyya xine ynara tykase toto,

—Metatou, Eria kohmako mana, tykase toto.

48 Mokyro toiro tururume toytose, kaxiri pand enehse, jehnahpyry enehse. Mame
mauru pand tyrise eya mara pisarara pokona, tuhpaséme. Eukuru aka moro tyrise tyya
ahtao tanyse Jezu mytaka tyritohme, isuhmatohme eya.

49 Mame imehnd ynara tykase,

—Seraximatone. Otardme Eria oepyry enéko sytatose, ipynanohse, tykase toto.

50 Mame kui tykase ropa Jezu ahtao komih tykakehse. Kynorihne.

51 Morarame apurutoh toexihkase Ritondpo maro oturutoh tao. Kamisa risé toex-
ihkase kaino zuhkurenaka. Nono roropa kywyhkywyh tykase. Topu konéto roropa
toehmose kehko. 52 Aorikyhpyry t& ekepyry esary roropa toétakase. Ritondpo poetory
ekepyry tdsemise ropa tuhke. 53 Tonétopdpyrykd poe toytose toto. Morarame tdsemase
ropa Jezu ahtao Jerusaré pona toytose toto. Moroto tonese toto tuhkikomo a.

54 Morarame soutatu t6 esé moroto kynexine, typoetory td maro. Jezu enéko toh
kynexine aorikyry eraximako. Nono kywyhkywyh kary tékehko eneryke tyya tdserehse
ynororo itamurume. Ynara tykase ynororo,

—Ajohpe pyra ro rukuh nexiahse. Mose Ritondpo mikurume nymyry nexiahse,
tykase ynororo.



MATEU 27:55 63 MATEU 28:9

55 Mame nohpo t6 moroto kynexine tuhke amekeino roké enéko. Orihpyra ro Jezu
ahtao toytose toto imaro Karirea poe. Takorehmase roropa eya xine Jezu. >¢ Mokaro
esetykd Maria Matarena, imepy Maria roropa Tiaku td eny Joze maro. Zepeteu mitkuru
€ roropa moroto kynexine.

Jezu ekepyry zonétopdpyry
(Mak 15.42-47; Ruk 23.50-56; Jo 19.38-42)

57 Mame kokonie pukuro Arimateapd toeporehkase.  Esety kynexine Joze.
Tymdkomoke exikety kynexine ynororo. Jezu poetoryme roropa kynexine. 58 Pirato a
toytose ynororo Jezu ekepyry ekaropose. Mame aomiry etaryke tyya typoetory tomo a
Jezu ekepyry tonehpose tyya, Joze a ekarotohme, zonétohme. 59 Naeroro Jezu ekepyry
tarose eya, jototohme tyya kamisa ke, karimutuma ke, epekahsena ke. ¢©® Mame tykyryry
aka okepy tdmase, topu eutary risé aka. Pake hkopyra moro eutary tahkapose eya topu
kondto aka. Morarame moro aka Jezu ekepyry tdmase ahtao tyya, topu parihma ke
okepy € tapuruse eya. Mame toytose ropa ynororo. ¢! Maria Matarena moroto kynexine
imep§ Maria maro. Kohrame roké toh kynexine zonétopdpyry enéko roké toh kynexine.

Zonétopdpyry erase ritopopyry

62 Yrokokoro parixeu to toytose Pirato a Ritondpo maro oturuketd tuisary t6 maro
juteu to oserematohae. 3 Mame ynara tykase toto eya,

—Etako pahne tuisa, mokyro onekunohto nexiase. Orihpyra ro tahtao ynara nase
ynanetaryme, “Oseruao tomehse ahtao ésemandko ropa ase,” nase ynororo ynane-
taryme. ©4 Morara exiryke soutatu t6 aropoko mokyro ekepyry zonétopdpyry eraxi-
matohme. Soutatu td pyra ahtao otardme ipoetohpya ytdko ekepyry ematonanohse.
Otardme imehnd zuriiko ma toto. Ynara dko ma toto, “Y, tdsemase ropa mana,” dko
ma toto. Mame morara kary etaryke tyya xine tuhkikd osenekunohndko ma toto.
Popyrahxo exiko ma yna a, tykase toto.

65 —Tyritoko, tykase Pirato eya xine. —Zonétopdpyry erase to tyritoko, tykase
ynororo.

66 Naeroro toytose toto. Azawa pand tyrise eya xine okepy & apuhtohme, Jezu ekepyry

ematonanopyryino imehnomo a. Mame soutatu td tyrise moroto eya xine okepy &
eraseme.

28

Esematopdpyry ropa
(Mak 16.1-10; Ruk 24.1-12; Jo 20.1-10)

1 Mame oserematoh tykohmase. Mame nomiko émepyryae nohpo t6 toytose ekepyry
zonétopdpyry enese. Maria Matarena imep§y Maria maro toytose toto. 2 Mame tuaro
pyra toto ahtao nono kywyhkywyh tykase jamihme. Mame Ritondpo nenyokyhpyry
tyhtose kapu ae. Jezu ekepyry étypyry apurutoh tysyryhmase ropa eya. Mame epona
typorohse ynororo topu pona. 3 Mokyro eneryhtao nenenehkane si ezuru kynexine.
Zupd roropa karimutume potu kynexine. * Mame soutatu td tdserehse itamurume.
Tykytyky tykase toto. Mame aorihtya s toehse toto. Nono pona toepukase toto.

5 Morarame ynara tykase Ritondpo nenyokyhpyry nohpo tomo a,

—Oserehpyra ehtoko. Jezu zupiko hmatou wewe pokona exixihmahpyry? Zuaro ase.
6 Arypyra reh taro nahse. TGsemase ropa mana tomihpyryae ro. Enetoko ke se ao.
Esahpyry roké moro. 7 Axi sa ke ytotoko. Ipoetory t6 zurutatoko ropa. “Tdsemase ropa
mana. Seromaroro Karirea pona ytdko mana osemazuhme. Moroto enéko ropa matose,”
kaxitatoko eya xine, enara rokene. Wenikehpyra ke ehtoko. Jomihpyry ke ekarotoko,
tykase Ritondpo nenyokyhpyry eya xine.

8 Morara kary etaryke tyya xine axi toytose toto okepy esahpyry poe. Oserehndko ro
toh kynexine. Yrome takye kuhse toh kynexine. Tururume toytose toto Jezu poetory t&
zuruse. ® Morarame tdseporyse toto Jezu maro.

—Torétyke pyra ehtoko, tykase Jezu eya xine. Mame eya toytose toto. Ipupuru tapoise
toto a.

—Kure mase Tamuxi. Ritondpo nymenekahpyryme mase. Yna eséme mase, tykase
toto.

10 —QOserehpyra ehtoko, tykase Jezu eya xine. —Ytotoko jakord td zurutatoko.

Enyohtatoko Karirea pona toto ytotohme. Moroto oseporyko ropa sytatose toto maro,
tykase Jezu eya xine.

ZonétopOpyry erase nurutopdpyry

11 Morarame nohpo t6 toytose ahtao soutatu td roropa toytose okepy esahpyry poe
pata pona ropa. Ritondpo maro oturuketd tuisary td zuruse toytose toto tynenehpyrykd
poko emero porehme. 12 Mame Ritondpo maro oturuketd tuisary tdximdse toto juteu
t0 tuisary t6 maro tdturutohkome tynyrirykd poko. Morarame tineru tokarose eya xine
soutatu tomo a, pitiko roké pyra. 13 Ynara tykase toto soutatu tomo a,

—Ynara roké kahtoko imehnomo a, “Ipoetohpyry tomo a ekepyry tomatonanohse
tynyhse yna ahtao,” kaxitoko, tykase ynaroro soutatu tomo a. 14 —Morarame moro
poko kowenatu tutuardtase tahtao imaro oturliko ynanase ozehno xine pyra achtohme.
Morara exiryke torétyke pyra ehtoko. Yna omipona roké ehtoko, tykase toto.

15 Naeroro soutatu tomo a tineru tapoise. Mokaro omihpyry omipona roké toehse
toto. Naeroro seroae ro morara dko ro juteu té mana, “Jezu ekepyry tomatonanohse
ipoetohpyry tomo a,” dko ro toh mana.

Typoetory tomo a Jezu osenepotopdpyry ropa
(Mak 16.14-18; Ruk 24.36-49; Jo 20.19-23; At 1.6-8)

16 Morarame Jezu poetory td toytose Karirea pona, 11midkomo. Mame ypy pona
toeporehkase toto Jezu omipona. 17 Morarame Jezu tonese moroto eya xine. Mokyro
eneryke tyya xine,

—Kure mase, Ritondpo nymenekahpyryme mase, yna eséme, tykase toto. Yrome
toitoine onenetupuhpyra ro toh kynexine. 18 Morarame typoetory tomo a Jezu toytose
tahtao ynara tykase ynororo,

—Emero eséme toehse ase Ritondpo poe. Kapuadkd eséme ase, sero nonopdkd eséme
roropa ase. 19 Morara exiryke ytotoko emero pata td pona. Emero patapdkd amorepata-
toko jomipona toto ehtohme, ypoetoryme toto ehtohme. Mame épurihkatoko toto Papa
kapuad omi poe, Imiikuru omi poe, Zuzenu omi poe, enara. 20 Amorepatoko toto emero
jomipona toto ehtohme, amorepatopdpyryké omipona toto ehtohme. Etatoko pahne,
amaro xine ase jlime joepyry ropa ponamero, tykase Jezu eya xine. Enara.

Maku Zurutopdpyry sero Jezu poko
Sero pape tymerose Jodo Maku a. Toerohse ynororo omi kura ekarory poko Jezu poko.
Tyekyry maro toytose ynororo Panape maro tuhke pata td poro, imehnd amorepase Jezu
poko. Peturu maro tdtamorepase ynororo. Naeroro Peturu namorepahpyry tymerose
eya pape pokona Jezu nyrihpryry poko.
Sero pape ao kuamorepatorjko mana Ritondpo miikurume nymyry Jezu exiry poko.
Jamihme kuhse Jezu mana kuakorehmaryké poko, ko mana.

Jodo ahno épurihkane nurutopdpyry
(Mat 3.1-12; Ruk 3.1-18; Jo 1.19-28)

1 Sero nase omi kurano Jezu Kyrixtu Ritondpo miikuru poko. 2 Apitoryme ynara

tymerose Izaja a Ritondpo omi poe,
“ ‘Eneko ke ynaropohpyry,” dko Ritondpo mana.
‘Ytoko ma osemazuhme, oesemary kurakase.’
3 Opore oturiiko mana ona po.
Ynara dko ynororo mana,
‘Kuesékd esemary tyritoko.
Esemary esemahtotoko sorohme,” iko mana,”
katoh tymerose Izaja a pake.

4 Morarame mokyro Jodo toeporehkase ona pona ahno esaka pyra, ahno
épurihkaneme. Mame ynara tykase ynororo,

—Ise awahtao xine oépurihkatoryko ase, Ritondpo a okuradkatohkéme, oorypyrykd
korokatohme. Yrome oépurihkarykd se pyra ase oorypyrykd rumekary se pyra awah-
tao xine, tykase ynororo. 5 Morarame emero toytose toto eya, mokd Juteapdkomo,
Jerusarépdkomo emero. Mame tdpurihkase toto eya Joatdo kuaka.

—Popyra ase. lirypyryme ase, tykase toto tyyrypyrykd tokarose irumekatohme.
Morara exiryke topurihkase toto Jodo a. ® Mame Jodo zupony okyno hpoty risé kynexine
kameru hpoty. Imety earyme roropa kynexine okyno pihpyry. Wexixi roké zohme, ano
zeni roropa aukurume kynexine. 7 Mame ynara tykase Jodo,

—Okomino imepy oehndko mana. Orépyra mokyro mana. Imehxo mokyro mana.
Thxitapandko ase eponaro toehse jahtao, isataja poko jahtao roropa. 8 Amarokd
topurihkase ya nakuaka repe, yrome mokyro Ritondpo zuzenu ekardko mana oya xine,
tykase ynororo.

Jezu épurihkatopdpyry
(Mat 3.13-17; Ruk 3.21-22; 4.1-13)

9 Morarame Jezu tooehse Nazare poe, Karirea poe. Karirea pata tamuru kynexine.
Mame Jezu tépurihkase Jodo a Joatdo kuaka. 10 Towdse ropa ahtao tuna ehpikoxi, kapu
tonese eya xine toepiakase. Mame Ritondpo zuzenu tyhtose utukuimo panono. Jezu
zuhpokoxi typorohse. 11 Morarame Ritondpo omiry totase eya xine kaino,

—Umiikuru nymyry mase, osehxo ywy rahkene. Yzamaro mase, tykase kaino omi
inetarykome.

Jezu kuhtopdpyry joroko tamuru a
(Mat 4.1-11; Ruk 4.1-13)

12 Morarame tarose Jezu ahno esaka pyra Ritondpo zuzenu a. 13 Moero tuhke tdmehse
ynororo 40me.

Mame joroko tamuru tooehse eya. Jezu riry se iirypyryme kynexine repe. Yrome kure
roké kynexine ynororo. Onokyro esao roké kynexine moroto.
Morarame Ritondpo nenyohtya tooehse kapu ae. Jezu takorehmase eya xine rahkene.

Imehnd amorepapitotopdpyry Jezu a Karirea po
(Mat 4.12-22; Ruk 4.14-15; 5.1-11)

14 Morarame dpuruhpyry taka Jodo tdmapose ahtao Erote a, Jezu toytose ropa Karirea
pona. Ritondpo omiry poko imehnd amorepase toytose ynororo.

15 —_Ritondpo emero se typoetoryme. Seromaroro ah oesékdme nexino. Oorypyrykd
irumekatoko. Aomipona ehtoko, tykase ynororo morotdkomo a.

16 Morarame toytoryhtao Karirea ikuhpo ehpikuroko Ximao Peturu enene Jezu,
zakord maro, Atare maro. Tardpa emako toh kynexine nakuaka, kana anjyndko, kana
anynandme toexirykdke.

17 _Kana anyndko matou? Ehmaropa ymaro. Amorepatorjko ase imehnd amorepa-
tohme oya xine jenetupuhtohme eya xine, tykase ynororo eya xine.

18 Mame axi tardpa tynomose eya xine Jezu maro toytotohkome. Jezu tokahmase eya
xine rahkene.

19 Morarame moino pitiko Zepeteu miikuru enene, Tiaku, Jodo, enara. Kanawao toh
kynexine. 20 Tardpa tuipokary poko toh kynexine. Mame toto eahmane. Mame tumykd

tynomose eya xine. Zepeteu tynomose kanawao, ipoetory t3 maro. Jezu maro toytose
toto.

Jorokohpe aexihpyry poko
(Ruk 4.31-37)

21 Morarame Kapanaii pona toytose toto. Mame juteu to oserematohae toto oturutoh
taka Jezu tomdse mokaro amorepatohme tyya. 22 Mame tdsenuruhkase toto Jezu omiry
etaryke tyya xine.

—To! Orépyra amorepato mose nase. Moeze omihpyry poko amorepatdkd sa pyra
nase. Orépyra nase, tykase toto. 23 Morarame jorokohpa tooehse morotona. Toto
atamorepatoh taka tomdse ynororo. Ynara tykase ynororo opore,

24 —QOty se hma Jezu, Nazarepohno? Yna enahkapory se hmahno? Awaro ase.

Ritondpo mikurume oexiry waro ase. Inenehpohpyry kurdme mase, tykase jorokohpa
Jezu a opore.

25 Mame joroko tyenonohse eya,

—Mynyhme exiko. Otiitako ropa mokyro ae. Jiime irumekako ropa, tykase Jezu eya.

26 Morarame jorokohpa tdsétorimase. Kui tykase ynororo opore. Morarame tuttitase
ropa joroko mokyro ae. 27 Mame tdsenuruhkase morotadkd emero.

—Enéko matose tyoro inamorepatary. Orépyra mana. Joroko to tiitanohpory ropa
waro roropa ynororo, tykase toto oxime rokene.

28 Morarame Jezu tokatose moerdkomo a Karireapdkomo a.

Peturu merenoty kurdkatopdpyry ropa poko Jezu a
(Mat 8.14-15; Ruk 4.38-39)

29 Morarame juteu td atamorepatoh tae tutlitase ropa ynororo. Mame Ximao Atare
maro tytapyiko taka toytose toto, Tiaku, Jodo, Jezu, enara. 30 Mame Ximio merenoty
kure pyra kynexine oxirohndko. Tohrame kynexine. Jezu turuse eya xine,

—Kure pyra mose mana, tykase toto eya. 31 Morarame kurakara anjne ropa tomary ke.
AXi téxirohkehse ropa ynororo. Towdse ropa ynororo. Mame tautuhmase toto mokyro
a, kurandpokara a.

Kurakokara kurakatopdpyry ropa Jezu a
(Mat 8.16-17; Ruk 4.40-41)

32 Mame kokonie pukuro kurdkékara tarose imehnomo a tuhke Jezu a, toto kuraka-
tohme ropa. Jorokohpaké roropa tarose eya xine. 33 Kapanatipoké roropa tooehse tuhke
imoihme. Tapyi eutary pota taka tdximdse toto. 34 Mame kurakokara tukuridkase ropa
eya, tuhke. Joroko to tutfitanohpose roropa eya mokaro ae. Joroko a sekerekamex-
ipopyra kynexine ynororo, “Awaro ynanase,” karyke eya xine.

Karirea po Jezu ehtopdpyry
(Ruk 4.42-44)

35 Morarame kuratiri etaryhtao towdse ropa Jezu. Tokare pyra toytose ynororo ahno
esaka pyra oturuse Ritondpo maro. 3¢ Mame okomino Ximao a tokahmase tymardkd
maro. 37 Mame Jezu tonese ropa tyya xine ahtao ynara tykase toto eya,

—Emero oupiko toh mana, tykase toto eya.

38 Morarame ynara tykase Jezu eya xine,

—Ehmaropa tyord pata pona, morotokd amorepase Ritondpo omiry poko. Moro poko
oepyase, tykase Jezu.

39 Morarame kyk§jtone Karirea poro Ritondpo omiry ekarory poko juteu t6 atamorepa-
tohtond takuroko. Joroko to tutlitanohpose roropa ahno ae eya.

Ipt imotahpyry kurdkatopdpyry Jezu a
(Mat 8.1-4; Ruk 5.12-16)

40 Morarame tupil motaryke toytose imepyny Jezu a toetuarimaryke. Tosekumuru po
typorohse ynororo Jezu épataka.

—Ajohpame s3 ynara dko ase oya, kukurdkako ropa ukurdkary se awahtao. Imepy
tukurakase oya exiryke oya tuaro oehno, tykase ynororo Jezu a.

41 Mame nupunato mokyro eneryke tyya tapose tomary ke.

42 ¥, okurdkako ropa ase, tykase Jezu eya. Axi ipii totyhse ropa. Kure ropa toehse
ynororo. 43 Morarame ynara tykase Jezu tunukurdkahpyry a,

44 —QOsekatopyra ke exiko. Topohme roké ytoko Ritondpo maro oturukety a.
Osenepota eya. Moeze nekaropohpyry ekarota eya, kure roké oehtohme, imehnd
tuardtatohme roropa okurakatopdpyry ropa poko, tykase ynororo eya repe.

45 Yrome toytory ropahtao tokatose eya itamurume. Emero tdsekdtose rahkene.
Morara exiryke Jezu tokare ytoytosaromepyra toehse pata to pona. Ahno esao pyra roké
ynororo ehse. Mame patapdko tuhke toytose eya.

2

Pakaihkap§y kurakatopdpyry ropa Jezu a
(Mat 9.1-8; Ruk 5.17-26)

1 Morotoino toytose ropa Jezu Kapanail pona. Mame imehné tdturuse ipoko. Ynara
tykase toto,

—Tooehse ropa Jezu mana tytapyi taka, tykase toto ipoko. 2 Mame morotona
tooehse toto imoihme. Tapyi typehkase eya xine. Tapyi eutary pota tao toximdse
toto. Morarame tamorepase toto Jezu a Ritondpo omiry poko. 3 Morarame pakaihkapy
tonehse imehnomo a Jezu a ikurdkatohme ropa. Asakoropane kynexine enehnanomo.
4Yrome omdsaromepyra toh kynexine ahno tuhke exiryke. Morarame tapyi mypatara-
naka tdnuhse toto. Tapyi typiapose eya xine Jezu etonie. Mame kurdkara tonyhtose eya
xine moro ae etueh maro Jezu myhtokoxi.

5 —Kurakatd mokyro, tykase toto tukurohtao xine. Mame toto kurohtao tonetuputyry
waro Jezu kynexine. Mame ynara tykase ynororo kurakara a,

—Aimo, oorypyry korokako ase, tykase ynororo eya.

6 Moroto Moeze nymerohpyry poko amorepatdkéd kynexine, typorohse. Tohne toehse
toto Jezu omiry etaryke tyya xine.

7 —To! Morara kary popyra mana. Ritondpo poenohndko roké mose mana. Ritondpo
roké popy rypyry korokary waro mana, tykase toto. Jezu kerekeremako toh kynexine

tukurohtao xine.
8 Yrome Jezu tuaro kynexine. Tykerekeremary tonetupuhse eya.

—Oty katoh ykerekeremako matou okurohtao xihne? tykase ynororo eya xine. —
Ywy ase Kapu ae Ayhtohpyry. ¢ lirypyrymakd rypyry korokary waro ase. Kurdkokara
kurakary waro roropa ase. 10 Naeroro mose kurakako ropa ase, iirypyrymaké rypyry
korokary waro jexiry waro oehtohkdme, tykase ynororo eya xine.

Mame ynara tykase pakaihkapyny a ynororo,

11 —Tukurakase ropa mase. Owdko ropa. Oetueh aroko ropa atapyi taka, tykase
ynororo eya.

12 Mame kurandpokara towdse ropa totueh tapoe. Totueh tarose ropa eya. Mame
tutditase ropa ynororo tapyi tae imoihmaké neneryme. Mame tdsenuruhkase toto.

—To! tykase toto. —Kure Ritondpo imehtiko. Mosero pand onenepitopyra sytatose,
tykase toto.

Rewi eahmatopdpyry Jezu a tymaro aytotohme
(Mat 9.9-13; Ruk 5.27-32)

13 Morarame tutiitase ropa Jezu. Ikuhpo ehpikoxi toytose ynororo. Moroto ahno
imoihme Jezu zomye toehse toto. Mame tamorepase toto eya. 14 Morarame mdpozakoxi
toytose tahtao Rewi tonese eya, Aupeu mikuru. Kohrame ynororo kynexine kowenu
tiner{ apoitoh tao.

—Ymaro eropa, ypoetoryme, tykase Jezu eya.

Mame toytose ynororo imaro. 15 Morarame Rewi tapyi taka toytose Jezu. Typorohse
ynororo meza myhtokoxi. Tuhke kowenu tinerii apoinand moroto kynexine. Mokaro
maro, Jezu typorohse. Ipoetory td roropa imaro typorohse. lirypyrymakd roropa
moroto kynexine tuhke. 16 Morarame moroto Moeze nymerohpyry poko amorepatdkd
kynexine, parixeu t6 maro. Jezu otukuru tonese toto a iirypyrymakd maro, kowenu
tinerd apoinand maro. Ynara tykase toto Jezu poetory tomo a,

—Oty katoh oeséké otuhndko hnae kowenu tinerli apoinand maro iirypyrymakd
maro? tykase toto téturupose.

17 Morarame toto omiry totase Jezu a. Ynara tykase ynororo eya xine,

—Kurakd topinopyry se pyra ma toto, kure toexirykdke. Kurakokara roké topinopy-
rykd se ma toto. Morararo kurakéd kurdkase pyra oepyase. lirypyrymaké roké kurakase
oepyase, Ritondpo omipona toto ehtohme, tykase Jezu eya xine.

Amotyryae roké otuhtoh poko
(Mat 9.14-17; Ruk 5.33-39)

18 Morarame Jodo poetory td amotyryae roké otuhse toto Ritondpo maro totu-
rurukdke. Parixeu td roropa amotyryae roropa otuhse toto juteu tamuru omipona
toehtohkdme. Morarame imehno toytose Jezu a oturupose. Ynara tykase toto eya,

—Jodo poetory td amotyryae roké otuhndko. Parixeu poetory td roropa otuhndko
amotyryae rokene. Oty kahtohme hkoh opoetory td roké tuenikaroro otuhndko nae
kokoro rokene? tykase toto, téturupose Jezu a.

19 Mame ynara tykase Jezu eya xine,

—Toipe tosékd maro toexirykdke, ymaro toexirykoke tuenikaroro roké otuhnéko nase
toto. 20 Imeipo ma emynyhmako ma toto tymaro xine pyra toehse jahtao. Morara ahtao
roké amotyryae roké otuhnéko ma toto toemynyhmarykéke, tykase Jezu eya xine.

21 —Upo pakato toexihkase ahtao, kamisa kasenato ke pyra, ipand ke roké ixixindko
ropa sytatose. Kamisa kasenato ke typitahmase ahtao exihkiko ropa mana itamurume-
hxo. (Naeroro atamurukd omihpyry maro jomiry onoximara ehtoko. Atae pyra ma
jomiry atamuruké omihpyry maro.) 22 Morararo eukuru éme okyno pihpyry tyrise
ahtao. Mame eukuru tyrisena onyripyra sytatose pakato étypyry aka. Tyrise eukuru
kasenato zaka ahtao ehmoko mana pakatome exiryke. Mame eukuru ekuidndko mana
atahnikako. Eukuru & roropa atahnikako. Mapyra eukuru € tyrisend aka eukuru tyrisena
tyrise ahtao atahnikara mana asakororo eukuru, eny, enara. (Moro s ynekarohpyry éme
matose tyrisena s3 toehse awahtao xine,) tykase Jezu eya xine.

Oserematoh eséme Jezu ehtoh poko
(Mat 12.1-8; Ruk 6.1-5)
23 Morarame oserematohae Jezu toytose tupito ranakuroko, typoetory t& maro.
Tiriiku ranaka toytorykohtao ipoetory tomo a tiriiku tytahkase omise toexirykdke.

Toipe juteu té pake. “Ematonanohndko mase,” kara toto imepy tupi po tonahsé
apoiryhtao omise exikety a enahtohme. 24 Moro eneryke tyya xine ynara tykase parixeu
toJezua,

—Eneko ke! Oty katohmehko moxid tiriiku poko erohnéko nae? Popyra mana.
Pake Ritondpo omi poe ynara tymerose Moeze a pape pokona, “Erohpyra ehtoko
oserematohae,” me tymerose pake, tykase parixeu tomo.

25 Morarame Jezu a tozuhse toto. Ynara tykase ynororo,

—Pape imerohpyry onenepitopyra hmatou Tawi ehtopdpyry poko, typoetory td
maro omise toto ahtao? 26 Ritondpo maro oturutoh taka tomdse ynororo typoetory
to maro Ritondpo zuru pokona. Apiata moro tapyi eraseme kynexine. Ritondpo
nukurakapohpyry roké kynexine, tymaro oturuketd zurume. Moro tohse Tawi a omise
toexiryke. Tawi Ritondpo maro oturuketd maro pyra kynexine repe. Yrome moro wyi
tohse eya. Tymardkd tupase roropa eya. (Mame moro wyi enahxipo Tawi tomo a,
“Popyra matose,” kara Ritondpo kynexine eya xine. Morara ahtao oty katoh ypoetory
t6 hxiroko matou?) 27 Mame ynara tykase Jezu parixeu tomo a,

—Oserematoh tyrise Ritondpo a kuoserematohkome. Yrome sero nonopdkd tyrise eya
oserematohme roké pyra. 28 Ywy ase oserematoh eséme, oserematoh rihpdme jexiryke,
Kapu ae Ayhtohpyryme jexiryke, tykase Jezu eya xine.

3

Aosemahmirihmahpyry kurakatopdpyry ropa poko
(Mat 12.9-14; Ruk 6.6-11)

1 Morotoino juteu t& atamorepatoh taka Jezu toytose ropa. Moroto aosemahmir-
ihmahpyry kynexine. 2 Morarame parixeu td Jezu enéko toh kynexine aehxirotohme
repe.

—Otardme kurakara kurakako ropa mana oserematohae, tykase toto. 3 Mame Jezu
toturuse aosemahmirihmahpyry a. Ynara tykase ynororo eya,

4 —Aimo, osehko irdnaka, tykase eya. Mame tonenanomo a ynara tykase ynororo,

—Oty kurehxo oya xine oserematohae nae? Kure ehtopo? Popyra ehtopo? Oty oya
xine kurehxo oserematohae nae? Kurakara kurakatoh ropa? Imep¥y etapatopo? Oty

pake tyripose oserematohae Moeze a Ritondpo omi poe? tykase Jezu, téturupose eya
xine.
Yrome onezuhpyra toh kynexine. 5 Mame tikye pyra Jezu tdsenuhmase. Tomyé&kd

tonese eya. Tohne roropa kynexine toehse otato pyra toto exiryke. Mame kurakara a
ynara tykase ynororo,

—Oemary anyko, tykase eya ynororo. Mame tdtaporamase ynororo. Emary osepune
toehse ropa. ¢ Morarame parixeu t6 tutiitase ropa moro tae. Morarame toximdse toto,
Erote epe t6 maro, Jezu poko tdturutohkome, Jezu etapary se toexirykoke.

Imoihmakd poko ikuhpo ehpio

7 Morotoino toytose ropa Jezu typoetory té maro ikuhpo pona, Karirea pona.
Mame tokahmase ynororo imoihmikomo a Karireapdkomo a, Juteapdkomo a,
8 Jerusarépdkomo a, ItumeapSkomo a, Joatdo moindkomo a, Tiropdkomo a,
Xitdpdkomo a, enara. Tokahmase ynororo imoihmakomo a. 9 Inukurakatary enery se
toexirykdke toytose toto, tuhke tukurdkase kurakdkara eya exiryke. 10 Morara exiryke
epuepurohmako toh kynexine kurakokara Jezu apotohme tyya xine. Mame kanawa
tohpiké tonehpose typoetory tomo a totyritohme, tykorémaryino imoihmakomo a.
11 Morarame jorokohpakd Jezu eneryhtao, toepukase toto épataka,

—Ritondpo mitkuru nymyry mase, tykase toto. Kui tykase roropa toto.

12 Mame turuse toto Jezu a.

—Jekaropyra ehtoko, tykase ynororo eya xine.

Orutua ko menekatopdpyry Jezu a 12me tymaro toto ytotohme
(Mat 10.1-4; Ruk 6.12-16)

13 Morarame toytose ynororo ypy pona. Typenery td roké tarose eya. 14 Moroto
tymenekase toto eya 12me tymaro toto ytotohme.

—Amarokd tymenekase ya ymaro oytotohkdme, tykase ynororo eya xine. —
Ynenyokyryme roropa matose exiko Ritondpo omiry ekarotohme imehnomo a.
15 Yjamitunuru ekardko ase oya xine joroko to tiitanohpotohme oya xine imehno ae,
tykase ynororo eya xine.

16 Ynara toh kynexine, Ximdo. Mokyro tosehpase ropa Peturume Jezu a. 17 Zepeteu
poend kynexine. Tiaku, Jodo, enara toh kynexine. Konomerume tosehpase roropa toto
Jezu a. 18 Imehnd roropa moroto kynexine, Atare, Firipe, Patoromeu, Mateu, Tome,
Tiaku. Aupeu miikuru kynexine ynororo, Tateu maro, imepy Ximdao roropa. Juteu td
esary pynoto kynexine ynororo te, 1° Juta Ixikariote. Tosé ewokahpd ynoro kynexine.
Enara tymenekase toh kynexine Jezu a typoetoryme.

Peuzepu poko
(Mat 12.22-32; Ruk 11.14-23; 12.10)

20 Morarame Jezu toytose ropa ahtao tytapyi taka tuhke ahno moroto kynexine
toximdse. Morara exiryke otuhpyra kynexine ynororo. 2! Mame morara aexiry totase
epe tomo a. Morara exiryke tooehse toto morotona Jezu poko.

—Otarame rowotdko mana, tykase toto ipoko repe.

22 Morarame Moeze omihpyry wardkd, Jerusaré poe aehtya ynara tykase toto ipoko,

—Jorokohpe mana, Peuzepuhpe, tykase toto Jezu poko. (Peuzepu joroko tamuru esety
akorony.)

—Joroko tamuru poe joroko t& tiitanohpdko mana ahno ae, tykase imehnd roropa
ipoko.

23 Morarame Jezu a imoihmakd tykohmase tyya, toto amorepatohme. Ynara tykase
ynororo eya xine,

—Otatohxo joroko td na etlitanohpéko ropa nah oxime? Imepy joroko onutiitanoh-
posaromepyra imep§y joroko mana ynarohndome toexirykdke. 24 Morararo pata tamu-
rupdkd oseosetaparyhtao, osenahkako roké ma toto. 25 Tapyitadkd roropa osetapary-
htao, osenahkako roké toto. 26 Morararo joroko tamuru joroko t& maro osetaparyhtao
okyna pyra osenahkako ma toto oxime toexirykdke.

27 —Etatoko pahne, jamitu tapyi taka omdsaromepyra imepy mana ematonase, esé
jamihme exiryke. Yrome tapyi esé tymyhse ahtao roké, imékomory ematonanohndko
mana esé tymyhse exiryke s3 rokene. (Morararo joroko tamuru tymyhse ahtao roké
joroko td tiitako ropa s mana.)

28 —Ynara kary se ase oya xine, emero oorypyrykd korokdko Ritondpo mana.
29 Tykerekerematopdpyry korokako roropa mana. Toiro roké onykorokara ekurehnéko
mana. Tuzenu kerekerematopdpyry onykorokara mana jiime. Ehxirokehpyra Zuzenu
kerekeremahpdkd mana. Etuarimakehpyra roropa toh mana jiime.

30 Morara tykase Jezu typoko, “Jorokohpe nase,” tykase mokaro exiryke.

Jezu eny, zakord tomo, enara
(Mat 12.46-50; Ruk 8.19-21)

31 Morarame Jezu & tooehse zakord t& maro. Jezu maro tdtururu se toh kynexine repe.
Yrome omdpyra toh kynexine tapyi taka. Jardnao roké toh kynexine. 32Jezu zomye ahno
typorohse kynexine imoihme. Ynara tykase toto eya,

—Asa oya kynako. Moky reh oeraximako jardnao, akord td maro, tykase toto eya.

33 Yrome ynara tykase Jezu eya xine,

—Onoky aja mokyro? Onoka jakord t6 mokaro? tykase. 34 Tomyékd eneryme ynara
tykase ynororo,

—Tardkd ajame toh mana, jakord tdme roropa ma toto. 3% Ynara exiryke, Ritondpo
omipona exiketd wekyryme ma toto, jakordme, woryxiryme, ajame, enara, tykase
ynororo eya xine.

Otyro puhturu arykane
(Mat 13.1-9; Ruk 8.4-8)

1 Morotoino tamorepase ropa toto Jezu a ikuhpo ehpio. Ahno imoihme exiryke
totyrise ynororo kanawa tohpike aka. Typorohse ynororo kanawa aka. 2 Moroto ahno
tuhke tuna ehpio. Mame Ritondpo omiry enetupuhtoh poko tamorepase toto eya. Ynara
tykase ynororo,

3 —Etatoko pahne, otyro puhturu arykane toytose. Sapararahme ipuhturu pahne sa
mana ahtatohme. 4 Osema taka ipuhturu ohpahngko roropa sa mana. Moroto tord td
enahndko sa mana osema tao exiryke. > Topuxikiri htaka roropa ohpahnéko sa ipuhturu
mana. Moroto éxihtako sa ma repe, nono pitiko nae exiryke. ¢ Yrome xixi tutiitase ahtao,
axi aremandko mana. Orihndko ropa axiny. Tymise pitiko toehse repe. Yrome ahtara
ekurehndko mana. 7 Mame ataryka htaka roropa ipuhturu ohpahnéko sa roropa mana.
Morararo dtarykahma etko. Ahtara ekurehndko roropa mana ataryka htao toexiryke.
8 Mame nono kura pona ohpahndko roropa ipuhturu mana. Moroto ahtiko kure mana
otyro zamaro nono exiryke. Kure ekutdko mana. Kure eperytdko roropa mana. Tuhke
eperytako mana, tykase Jezu eya xine.

9 Morarame ynara tykase ynororo eya xine,

—Otatohxo awahtao xine menetupuhtory, metatory roropa, tykase Jezu eya xine.

Jezu namorepatopdpyry poko
(Mat 13.10-17; Ruk 8.9-10)

t1° Moromeipo ipoetory td tdturupose Jezu a ahno amereh tykase ahtao. Ynara tykase
toto,

—Oty poko hkoh moturuno ynanetaryme? Onenetupuhpyrahme sd ynanakene,
tykase toto, tdturupose.

11 —Arypyra, Ritondpo omiry poko oturiiko akene oya xine, Ritondpo enetupuhtohme
oya xine oesékdme. Ynekarohpyry tupime ma onenetupuhpynomo a. 12 Naeroro,
“Etako toh ma repe. Yrome jomiry onenetupuhpyra ma toto.

Enéko roropa ma toto. Yrome zuaro pyra sa ma toto,

tyyrypyrykd onurumekara toexirykoke,

Ritondpo a tyyrypyrykd onykorokapopyra roropa toexirykoke,
tykase Jezu typoetory tomo a.

Otyro puhturu arykatopdpyry poko amorepary poko
(Mat 13.18-23; Ruk 8.11-15)

13 Morarame typoetory t6 turuse eya. Ynara tykase ynororo eya xine,

—Amorepatopdpyrykd onenetupuhpyra ro oexirykd popyra mana. S&é onenetupuh-
pyrta awahtao xine, imepy ke dmoreparykohtao roropa morararo onenetupuhpyra
matose.

14 —Mokyro tykyryry puhturu arykane poko sd oturuno. Mokyro sd ma imepyny,
Ritondpo omiry poko urutono. 1> Mame moro osema taka aohpahtya sa Ritondpo
omiry etanand ma repe. Mame joroko tamuru oehndko axiny, Ritondpo omiry enahse
ikurohtaka xine. 16 Morararo mokaro imehnomo, Ritondpo omiry etdko roropa toh
ma repe. Yrome topuxikiri htaka aohpahtya sd mokaro mana. Ritondpo omiry etiko
toh ma repe. Atdkyemdko roropa toh mi repe. 17 Yrome mitara Ritondpo omiry
ma ikurohtao xine ekurehnéko. Ahtara ekurehndko roropa mana. Morotoino okyna
pitiko toehse ahtao, tyhtomarykohtao, tykerekeremarykohtao roropa Ritondpo omiry
pokoino, poremandko toh ma rahkene. Urumekako toh mana. 18 Mame tyoro roropa
ataryka htaka aohpahtyamo. Moro si Ritondpo omiry etanand kurohtao ataryka samo.
Ritondpo omiry etdko toh ma repe. 19 Yrome torétyke roké toto tyord poko, tytineruke se
roké toehtohké poko, tymokomoke se toehtohkd poko roropa. Ritondpo omiry emapyra
ikurohtao xine, ekurehndko ataryka htaka aohpahtya samo. 20 Yrome mokaro ma nono

kurd pona arykahpyry samo. Ritondpo omiry etaryhtao tyya xine jamaro toh mana.
Emandko roropa ikurohtao xine mana, aomipona toto exiryke. Ehmatadtdko sa roropa

ikurohtao xine mana. Masa roké pyra Ritondpo omipona exiko toh mana, tykase Jezu
eya xine.

Saerehkatoh poko
(Ruk 8.16-18)

21 Morarame ynara tykase ropa Jezu eya xine,

—Kasana mitaka ndparina onyripyra exino mana. Zara zopikoxi onyripyra roropa
exino mana. Esaka roké tyriko exino mana saerehkatohme. Emero zeipdko mana.
22 Moro sd emero zonétya enepdko ropa Ritondpo mana. Emero enepynypotd enepdko
ropa mana. 23 Otato awahtao xine menetupuhtory, tykase ynororo eya xine.

24 Morarame tdturuse ropa ynororo,

—Jomiry etdko matose repe, jomipona ehtoko. Otato awahtao xine atamorepako
matose kure, tuhkehxo apoiko matose. 25 Morararo otato awahtao xine, itamu-
rumehxo otuardtanohtorjko Ritondpo mana. Yrome otato pyra awahtao xine,
dmorepatopdpyrykd poko wenikehndko matose emero porehme.

Otyro puhturu ahtary poko

26 Morarame ynara tykase ropa Jezu,

—Ritondpo tuisame exiry otyro puhturu arykane sd mana. Mame otyro puhturu
arykako sd mana tupito pona. 27 Mame tuenikaroro exiko mana. Okyna pixo toehse
ahtao ipuhturu éxihtako mana, ahtdko roropa mana onenepyra ahtao. 28 Nono roké
éxihtanohpdko mana. Morarame ekutdko mana. Mame eperytdko ma rahkene. 2° Mame
otyro toehkehse ahtao tupito esé atarypokety sa tuhme tahkako mana, isapakamyryke.

Moxitatu puhturu ehtopdpyry poko
(Mat 13.31-32,34; Ruk 13.18-19)

30 —Moro sa matose Ritondpo tupime. Oty sa ropa Ritondpo tuisame exiry? 31 Otyro
s4 mana. Moxitatu samo. Ipuhturu pisarara repe. 32 Yrome tarykase ahtao ahtdko zumo.
Amorihtako. Tord to esaryme amoriry exiko mana.

33 Mame tuhke turuse toto, “Ynara sa Ritondpo tuisame exiry,” katoh poko turuse toto
enetupuhtohme eya xine. 34 Imoihmakd maro tahtao enetupuhtoh roké tokarose eya.
Mame typoetory maro tahtao enetupuhtoh poko tutuarémase ropa toto.

Tyryrykane mynyhpdkatopdpyry poko Jezu a
(Mat 8.23-27; Ruk 8.22-25)

35 Morarame tykohmadse ahtao,

—Ehmaropa ikuhpo mdpozakoxi, tykase Jezu typoetory tomo a. 3¢ Morarame imoih-
makd enyokyryhtao tyya xine totyrise toto kanawaka, Jezu arotohme kanawae. Imep§y
kanawa roropa ikapo toytose. 37 Morarame tyryry tykase itamurume. Tyryry karyhtao
sapararah tykase pohkane kanawa pokona. Kanawa nerymary se toehse pohkane. 38 Jezu
nyhndko kynexine kanawa atykyo. Zupuhpyry tapdke kynexine.

—Tuisa, yna pyno pyra hma? Neryko reh sytatohse, tykase toto eya.

39 Mame typakase ropa Jezu. Tyryrykane tymynyhpakapose eya,

—Omynyhpako, pohkara exiko, tykase Jezu. Mame tyryry tykakehse, mynytyme
kondto roké toehse. 40 Mame ynara tykase typoetory tomo a,

~—Oty katoh oserehndko matou? Jenetupuhpyra ro hmatohu? tykase ynororo eya
xine.
41 _Tol tykase toto tyya xine tdsenuruhkase toto,
—Mosehxo reh imehxo nahse. Tyryrykane mynyhpakapono, pohkane roropa mynyh-
pakapono, tykase toto oseya rokene.

Jorokohpa kurdkatopdpyry poko Jezu a
(Mat 8.28-34; Ruk 8.26-39)

1 Morarame toeporehkase toto Keraza pona, ikuhpo mopozakoxi. 2 Morarame
kanawae Jezu towdse. Mame mokyro jorokohpd tooehse okepypo td poe. 3 Moroto
okepypo td po esary kynexine.  Pake mokyro jorokohpad emyhpopyra ehse.
4 0semazuhme tymytymyhse repe keti ke. Yrome tymyhtoh kurimene risé tamohmohse
eya.

—Sukurematatose, tykase imehno repe. Yrome onukuremasaromepyra toh kynexine.
5 Nyhpyra ehse ynororo. Okepjpo td poro ytoytose ynororo ypy poro. Kui kakehpyra
ehse, topu ke tdtokotokose roropa ynororo. ¢ Morarame Jezu eneryke tyya, moe ahtao ro
tururume toytose ynororo eya. Tosekumuru po typorohse ynororo Jezu épataka. 7 Opore
ynara tykase,

—Oty se hma Jezu ya? Ritondpo kapuad mitkuru mase, imehxo exikety mikuru.
Ajohpame s3 josanumara ke exiko, tykase ynororo opore.

8 Osemazuhme Jezu ynara tykase exiryke,

—Mose ae otlitako ropa joroko kahpyry, tykase Jezu exiryke.

9 Mame,
—Onoky oesety? tykase ropa Jezu eya.

—Ekuhpyme yna esety nase, tuhke yna exiryke, tykase ynororo Jezu a.

10 —Yna onenyohpyra exiko mya, tykase jorokohpa Jezu a.

11 Mame moroto tuhke poinokoimo kynexine otyro étuhkako ypy émory po.

12 _Yna enyohko yna ométohme poinokoimo aka. Ah ynanoméxi, tykase toto
otuhparo Jezu a.

13 Morarame torekohmaryke tonyohse toto Jezu a. Orutua ae tutiitase ropa
toto. Poinokoimo aka tomdse toto, joroko tomo. Morarame tururume toytose toto
poinokoimo emero porehme. Tyhtose toto ypy émory poe nakuaka. Tyneryse toto
emero. Asakoro miume tyneryse poinokoimo.

14 Mame inahpahpdkd toepase patapdokd zuruse, pata moindkd zuruse roropa.
15 Morarame tuhke panatase tooehse toto Jezu a osenuhmase. Jorokohpandpo tonese
toto a typorohse. Upo tamuruse eya. Zae oturiiko kynexine Jezu maro. Mame tdserehse
toto. 16 Morarame morotdkd ynara tykase toto mokyro enese aehtyamo a,

—Mose jorokohpandpo. Joroko to tiitanohpo ropa Jezu, tuhke zae. Mame tyneryse
poinokoimo t6 emero, tykase toto mokaro a oehsendakomo a. 17 Morarame Jezu a ynara
tykase poinokoimo esamdpyamo,

—Ytoko ropa oesaka, tykase toto. Otuhparo tonyohse ropa Jezu eya xine tosae xine.

18 Morarame kanawaka Jezu aotyriryhtao, mokyro jorokohpandpo téturuse imaro,

—Tuisa, amaro ytoxi ajohpame samo, tykase ynororo eya repe.

19 —Arypyra. Atapyi taka roké ytoko ropa. Oepe t6 maro oturuta. Kure ke oturuko
okurakatopdpyry ropa poko, opyno jexiry poko roropa, ypoetoryme oexiry poko, enara,
tykase Jezu eya.

20 Morarame toytose ropa jorokohpandpo pata kondto poro, Tekapori poro. Moroto
tdturuse ynororo, tukurdkatopdpyry ropa poko. Mame emero tatakyemase toto, “Emese
kure Jezu mana,” tykase toto.

Jairu ytotopdopyry Jezu a
(Mat 9.18-19; Ruk 8.40-42)

21 Morarame tatakuohse ropa Jezu kanawae mopozakoxi. Ahno imoihme tooehse ropa
eya morotona, ikuhpo ehpikoxi. 22 Morarame juteu td atamorepatoh esé tooehse, esety
Jairu. Jezu pupuru myhtokoxi typorohse ynororo.

23 —Tuisa kuakorehmako ajohpdme samo. Jéxiry orihnéko mana. Ymaro eropa
ajohpame samo. Oemary tyrikose epona aekurdkatohme ropa, orihpyra aehtohme,
tykase ynororo eya.

24 Mame imaro toytose Jezu. Yrome ahno imoihmaké Jezu maro toytose. Ytopyra s3
kynexine tuhke ahno exiryke.

Jezu zupd apotopdpyry nohpo a
(Mat 9.20-22; Ruk 8.43-48)

25 Morarame nohpo moroto kynexine munuimohpano. Pakero kure pyra toehse
ynororo. 12me jeimamyry taropose kure pyra toexiry poko rokene. 26 Toanahtose eya
itamurume. Tuhke opi wardkomo a tukuhse roropa repe, yrome epona pyra, kure pyra
itamurume exiryke. Tytinerukehse rokene. 27 Jezu ekary totase tyya exiryke, ikapo
toytose ynororo tuhkaké ratakuroko.

28 —Jezu zupd temuhmaryhtao roké ya ekurakiko ropa ase, tykase ynororo tukuro-
htao. 2 Morarame zupd tytemuhmase eya. Axi imunuru tymynyhpase, kure toehse ropa
ynororo. Mame toekurakary ropa waro toehse ynororo. 3°Jezu roropa tunukurdkahpyry
waro kynexine. Tdsenuhmase ynororo tykakoxi.

—Onoky jupd temuhmano? tykase ynororo.

31 Morarame ipoetory tomo a tozuhse. Ynara tykase toto,

—Imoihmakd enéko mase. Epurohpurohmako roké toh mana. Oty katoh, “Onoky
ytemuhmano?” dko mahno? tykase toh Jezu a repe.

32 Yrome Jezu tdsenuhmase ropa tykakoxi tytemuhmahpd enetohme. 33 Mame
mokyro toserehse. Tykytyky tykase ynororo tukurakase ropa toexiryke. Jezu épataka
tooehse. Tosekumuru po typorohse. Emero kure turuse inukurakahpyry a. 3 Morarame
ynara tykase Jezu,

—Kuku, jupd mytemuhmano okurdkatohme. Kuenetupuhno. Morara exiryke kure
ytoko ropa. Tukurzkase ropa mase, tykase Jezu eya.

Jairu éxiry ésemakatopdpyry ropa Jezu a
(Mat 9.23-26; Ruk 8.49-56)

35 Morara karyrohtao Jairu tapyi tae tooehse toto.

—O&xiry norihno. Amorepatd onerekohmara exiko, tykase toto aorikyhpyry zumy a.

36 Yrome mokaro otururu totase Jezu a,

—Oserehpyra exiko. Akorehmary enetupuhko ya, tykase Jezu aorikyhpyry zumy a.

37 Morarame typoetory to roké tarose eya, Peturu, Tiaku, Jodo, enara rokene. Tiaku
akord Jodo kynexine. 38 Morarame toeporehkase toto Jairu tapyi taka. Tuhke ahno
moroto kynexine xitaketomo, aorikyhpyry hnamonanomo, enara. 3° Morarame tapyi
taka tomomyryhtao ynara tykase ynororo eya xine,

—Oty katoh panaikato matou, xitdko? Xitara ehtoko. Mose orihpyra nase. Nyhndko
rokeé nase, tykase Jezu eya xine.

40 Morarame tounohse eya xine. Mame emero Jezu a tutlitanohpose ropa toto tapyi
tae. J@l maro roké tomdse toto, jumy, jeny, typoetory td oseruao. Enara toh tomdse
aorikyhpyry enese. 41 Morarame emary tapoise Jezu a.

—Tarita kumi, tykase ynororo aomiry ae. “Orymo, owdko ropa,” katopo.

42 Morara kaxipo sd roké tdsemase ropa ynororo. Toytoytose ropa ynororo toehse-
hxo exiryke. 12me ikonopory nae kynexine ynororo. Takye toehse ropa jii tomo.
43 Morarame ynara tykase Jezu eya xine,

—Jekatopyra ke ehtoko, tykase Jezu eya xine. —Mose kure autuhmatoko, tykase
roropa ynororo.

6

Jezu ehtopdpyry Nazare po
(Mat 13.53-58; Ruk 4.16-30)
1 Morotoino Jezu toytose ropa tosaka, Nazare pona, typoetory t& maro. 2 Mame juteu
to atamorepatoh taka toytose ynororo oserematohae, ahno amorepatohme tyya. Mame
aomiry etanand ynara tykase toto ipoko,

—Otokoino mose tutuardtase nae? Onoky poe tuaro nae? Onoky poe roropa
kurakdkara kurakako roropa nae? tykase toto.

3 —Yrome Jezu waro sytatose. Wewe poko erohkety mosero, Maria mitkuru. Zakoro to
moxiamo, Tiaku, Joze, Juta, Ximao, enara. Aoryxiry td kymaro xine roropa mana, tykase
toto ipoko.

Morara exiryke aomiry etary se pyra toh kynexine. 4 Mame ynara tykase Jezu eya xine,

—Ritondpo poe urutdkd se imehnd ma repe. Yrome esarypdkd ise pyra ma toto. Jekyry
to roropa ise pyra. Itapyitadko roropa ise pyra, tykase Jezu eya xine.

5Naeroro inukurakatya kynexine moroto tuhke pyra. Toitoine roké kurakdkara tapose
eya toto ekurdkatohme ropa.

6 —To! Jenetupuhpyrahme sa taroké nase, tykase ynororo tyya rokene.

Typoetory t3 aropotopdpyry Jezu a, 12mdkomo
(Mat 10.5-15; Ruk 9.1-6)

Morarame pata pisarardkd pona toytose ynororo imehné amorepase. 7 Mame
typoetory td tykohmase tyya 12me, toto enyohtohme. Asasakoro roké tonyohse toto
eya. Ynara tykase ynororo eya xine,

—Joroko t6 ititanohpotatoko ropa ahno ae Ritondpo omi poe. & Otyro anaropyra ke
ytotoko. Tymyxike roké ytotoko. Wyi anaropyra ke ytotoko, saku tineru eny tytineruke
pyra, enara ke ytotoko, tynaroke pyra. ¢ Asapatiikd roké amurutoko, toiro roké kamisa

amurutoko.
10 —_Mame pata pona tooehse awahtao xine, “Jepe, ytapyi taka onyhtokose. Ymaro

matose otuhndko,” karyhtao roké eya xine imaro xine mytotatose. Moroto roké
mehtatose imepy pona oytorykd pondmero. 11 Mame imehnd typataka xine oytoryko se
pyra toto ahtao, 6mirykd etary se pyra roropa toto ahtao mepuhsasakatatose oytorykd
ropahtao inenerykdme turumekaryké oya xine enetupuhtohme eya xine, tykase Jezu
typoetory to turuse.

12 Morarame toytose toto Ritondpo omiry poko imehnd amorepase.

—Oorypyrykd irumekatoko emero porehme, tykase toto imehnd amoreparyme tyya
xine. 13 Joroko td tutiitanohpose roropa eya xine tuhke. Kurakdkara tukurdkase roropa
eya xine. Zupuhpyryko pona ikasery pand tyrise eya xine toto kurakatohme ropa.

Jodo ahno épurihkane zuhkatop&pyry
(Mat 14.1-12; Ruk 9.7-9)

14 Morarame Erote a morohne totase, Jezu tdsekatose exiryke emero pata to punero.
Ynara tykase toto toitoine Jezu poko,

—Mokyro ahno épurihkahpono. Tdsemise ropa mana toorihxipo. Morara exiryke
imehnd kurakako mana, tykase toto ipoko.

15 Mame imehno ynara tykase,

—Mokyro Eria, tykase toto. Imehno roropa ynara tykase,

—Mokyro Ritondpo poe urutono, pake ahtao Ritondpo poe urutondpo pand mokyro,
tykase toh repe ipoko.

16 Mame morara kary etaryke tyya ynara tykase Erote,

—Arypyra. Otardme Jodo zuhkahpyry tdsemase ropa mana, tykase ynororo, Jodo
tuhkapose tyya exiryke.

17 Apuruhpyry taka tdmapose kynexine pake eya Erotia omi poe, takord Firipe pyty
omi poe. Takord pyty maro torénase ynororo tdseporyxipo. 18 Morara exiryke Jodo
toturuse eya repe,

—Akord pyty maro torénase awahtao popyra mase, tykase ynororo eya repe.

19 Morara exiryke Erotia Jodo zehno toehse yronymyryme. 20 Yrome Jodo etapapory
se pyra Erote kynexine zuno toexiryke, kure exiryke, otyro kara Jodo exiryke. Morara
exiryke ipynoto sa kynexine. Jodo omiry etaryhtao tyya toepohnohse repe, yrome otara
se s3 roké toehse ynororo.

21 Zomory Jodo omiry etary se toehse ynororo. Morarame Erote aniwesario toehse.
Tope td toahmase eya, tuisa tomo, pata esamo, Karireapdkomo, enara, toto otuhtohme
tymaro. 22 Erotia éxiry roropa tooehse morotona wase. Mokyro eneryke tyya xine takye
toehse morotokomo, Erote, tyneahmatya maro zua kure exiryke. Tuakehse ahtao ynara
tykase Erote nohpo a,

—Oturupoko ya dpenery se awahtao. Otytyko se awahtao ekardko ase oya. 23 Jesary
apiakako ase irdnakuroko oya ekarotohme. Mapyra jomihpyry omipona pyra tokurehse
jahtao, ah Ritondpo judnohno, tykase ynororo eya.

24 Mame morara kary etaxipo tyya toytose nohpo oturupose tyse a,

—Oty se dkohxo ke ha aja Erote a, tykase ynororo tdturupose tyse a. Mame ynara
tykase jeny eya,

—“Ahno épurihkane zupuhpyry se roké ase,” kaxiko eya, tykase jeny tdxiry a.

25 Mame toytose ropa Erote a ynororo.

—Ahno épurihkane zupuhpyry se roké ase paratu ao, tykase ynororo eya.

26 Moro etaryke tyya sekese pyrah tykase Erote, Jodo zuhkapory se pyra toexiryke.
Tatasamase ynororo repe. Yrome tdmihpyry poko tutuardtase ynororo. “Openery
ekardko ase oya. Jesary apiakako ase irdnakuroko oya ekarotohme,” katopdpyry poko
tutuardtase ynororo. Katond td netaryme morara tykase toexiryke roropa, 27 Jodo
zuhkane tonyohse eya apuruhpyry taka. 28 Zupuhpyry tonehse toto a paratu ao
ekarotohme nohpo a. Mokyro a tarose tyse a rahkene. 2 Morarame Jodo poetohpyry
tomo a ekary totase tyya xine ahtao ekepyry poko tooehse toto zonétohme tyya xine.

Imoihmakd otuhmatopdpyry Jezu a, 5.000méakomo
(Mat 14.13-21; Ruk 9.10-17; Jo 6.1-14)

30 Morarame Jezu nenyohtya tooehse ropa toto. Emero toerohtopdpyrykd poko
toturuse ropa toto, imehné amorepatopdpyry poko roropa tyya xine. 31 Morarame ahno
imoihme kynexine moroto. Oehndko morotona toh kynexine. Oseosesahpokoxi dko toh
kynexine. Jezu otukuhtome toh kynexine typoetory t& maro. Morara exiryke ynara
tykase Jezu typoetory tomo a,

—Ehmaropa tokare pyra. Soserematatose, tykase Jezu typoetory tomo a.

32 Mame toytose toto ahno esaka pyra kanawae. 33 Yrome tonese ynororo tuhkakomo
a aytoryhtao. Morara exiryke tutuardtase toto. Zuapdmase toh toytose tururume pata
to poe, tuna ehpikuroko. 34 Morarame towomyryhtao kanawae ahno imoity tonese eya.
Toenupunase ynororo toto poko okyno td sa toto exiryke, tosékakara samo. Morara
exiryke tamorepase toto eya itamurume. 35 Morarame kokonie pukuro toehse ahtao
ipoetory td tooehse eya. Ynara tykase toto Jezu a,

—Ahno esary kara sero. Moxid aropoko ropa pata t6 pona. Kohmandko nase.
36 Tynapyrykd epekahtohme aropoko toto, tykase toh repe.

37 Yrome Jezu a tozuhse toto,

—Autuhmatoko toto, tykase ynororo eya xine.

—Oty ke? tykase toto. —Yna ytory se hma wyi epekahse? Tineru 200ma ke wyi
topekahse ahtao ipune pyra mana, ahno tuhke exiryke, tykase toto tosékomo a.

38 —Qtdto wyi nahe? Enetoko keh aporo, tykase ynororo eya xine.

Mame toytose toto enese.

—Omame wyi pisarara nae nase. Kana roropa asakoro nae nase, tykase toto eya.

39 Morarame typorohkapose toto atakenaka ona hpoty htaka. 40 Typorohse toto
emero. 4! Mame wyi tapoise tyya ahtao kana maro, kakoxi tdsenuhmase ynororo,

—Kure mase Papa, tykase ynororo. Moromeipo wyi tytohtohkase eya typoetory
a ekarotohme imoihmakomo a ekarotohme. Kana roropa tapiakase eya emero toto
zopatohme. 42Totuhse toto tuesapare toh toehse rahkene, emero. 43 Mame t3sé akoipyry
tanyse ropa eya xine, 12me ruto pehme wyi akoipyry maro. 44 Mokaro autuhtya orutua
ko roké ahtao, tuhke exiry 5.000me kynexine toto.

Tuna poro Jezu ytotopdpyry
(Mat 14.22-33; Jo 6.15-21)

45 Morarame typoetory t6 tyripose ropa kanawaka, osemazuhme toto atakuohtohme
mdpozakoxi, Petesaita pona. Jezu moroto ro kynexine. Imoihmaké osekazumary tyya
eraximako kynexine. 46 Morarame tdsekazumakehse toto ahtao toytose Jezu ypy pona
oturuse Tumy maro, Ritondpo maro. 47 Mame tykohmase ahtao, ipoetory t& tuna ranao
toh kynexine. Jezu roké toiroro kynexine ipll po. 48 Mame typoetory td tonese eya,

koehako toto etuarimako. Tyryrykane kondto toto ytohtome kynexine. Mame kuratiri
etapitory zano, toytose ynororo typoetory tomo a. Tuna poro toytose ynororo. Kanawa

kuroko toytory se kynexine repe.

49 Yrome ipoetory tomo a tundmase tuna poro ayaytory eneryke tyya xine.

—Ahno akuaryhpyry mokyro, tykase toto, tykohkohtase. 50 Eya xine Jezu tonese.
Toserehse toto emero. Yrome eya xine ynara tykase Jezu,

—Juno pyra ehtoko. Ywy ase. Enaromyra ehtoko, tykase eya xine ynororo.

51 Mame kanawaka totyrise ropa ynororo. Mame tyryrykane tymynyhpakapose.
Moro eneryke tyya xine tdsenuruhkase toto ipoetory to itamurume onenetupuhpyra
ro toexirykdke. 52 Wyi emakapotopdpyry poko eya tuenikehse toto, onenetupuhpyra ro
toexirykoke.

Kurakokara kurdkatopopyry ropa Jezu a Kenezare po
(Mat 14.34-36)

53 Morarame tatakuohse toh rahkene Kenezare pona Jezu maro. Kanawa tymyhse eya
xine. 54 Mame aowomyryhtao Jezu tonetupuhse imehnomo a. 55 Tururume toytose toto
kurakokara enehse. Toto etueh tapo tonehse toto aJezu a toto kurdkatohme ropa. Emero
roké kurdkokara tukurdkase ropa eya. 56 Mame pata td poro toytose Jezu, pata pisarara
poro, pata kondto t6 poro. Emero roké pata td poro ayaytoryhtao kurdkdkara tonehse
imehnomo a puroro pona,

—Ajohpame sa oupd ehpiry ytemuhmaxi, tykase toto Jezu a. Mame zupd tytemuh-
mase ahtao tyya xine toekurakase ropa toto emero.

7

Juteu tamuru t6 namorepatopdpyry
(Mat 15.1-9)
1 Morarame parixeu to toytose Jerusaré poe Moeze omihpyry poko amorepatdkd
maro Jezu enese. 2 Mame Jezu poetory td tonese eya xine. Osemahpyra otuhndko toh
kynexine. Parixeu t6 omihpyry omipona pyra sa toh kynexine.
3Mokaro parixeu td, tytamurukd omihpyry poe, tdsemahse tahtao xine roké otuhndko
toto. Morararo imehnd emahpoko roropa toto. 4 Tooehse ropa osepekahtoh poe tahtao
xine otuhpyra ehse toto osemahpyra tahtao xine. Tynepekahtyakd kurikase roropa toto.
Tuhke juteu t& namorepatoh ehse roropa kaneku kurikary poko, oripo tékehko kurikary
poko kurimene risé tokehko kurikary poko. Morohne poko juteu t6 namorepatoh ehse.
5 Mame tdturupose toto Jezu a, ynara tykase toto,
—Oty katoh koh opoetory t& putu pyra roké nae? Osemahpyra roké otuhnéko toto,
tykase toto Jezu a.
6 Mame Jezu a tozuhse toto,
—Ajoajohpakdme matose. Zae I1zaja opoko xine kynoturune. Ynara tykase ynororo,
“Omirykd ke roké kure jyriko matose.
Yrome okurohtao xine ymaro pyra matose ipunaka.

7 Toiparo roké kure jyriko matose, jomipona pyra awahtao xine.
Jomiry tytyordmase oya xine.

Tymyakamase roropa oya xine dmiryka ke.
Morara exiryke dmirykd etary se hkopyra ase,”

tykase Izaja pake opoko xine, tykase Jezu eya xine.

8 —Ritondpo nyripohpyry onyripyra matose. Atamurukd omipona roké matose.

9 —Ritondpo nyripohpyry myakdmako matose atamurukd namorepatopdpyry ke.
10 Ynara Moeze nekarohpyry Ritondpo omi poe, “Omykd poko oenupunatoko, asakd
poko roropa oenupunatoko. Taorihmaposéme roké tumyko kerekeremanané ma kure,”
tykase Moeze nymerohpyry. 11 Yrome ynara matose Ritondpo omiry tyordmako. Ynara
dko matose imehnomo a, “Omykomo a otyro ekarory se pyra awahtao xine, ynara
kahtoko roké eya xine, ‘Otyro pyra ase,’ kaxitoko roké eya xine. ‘Nae ase repe, ynekarory
roké Ritondpo a,” kaxitoko omykomo a,” ko matose imehnd amorepako. 12 Oty katoh
tumyké poko aenupunahtome matou morara dko? 13 Imehnomo a Ritondpo omiry
etahtome matose morara dko. Atamurukd namorepatopdpyry ke roké Ritondpo omiry
tyordmako matose. Morara matose tyriko, tykase Jezu eya xine.

lirypyryme ehtoh poko
(Mat 15.10-20)

14 Morarame imoihmaké tykohmase ropa tyya. Ynara tykase ynororo eya xine,

—Kuetatoko emero, otato oehtohkdme. 1> Otyro iirypyryme ahno onyripyra mana.
Yrome tukurohtao iirypyryme ahno ahtao roké& ma iirypyryme samo. 16 (Amoreparykd
waro se awahtao xine, otato ehtoko, tykase ynororo eya xine.)

17 Mame ahno turumekase ropa eya. Mame tapyi taka tomdse ahtao, ipoetory td
tSturupose Jezu a tamorepatopdpyrykd poko. 18 Mame tozuhse toto eya,

—Amarokd roropa onenetupuhpyra matou? Etatoko pahne, emero otyro enapyryhtao
oya xine iirypyryme rito pyra mana. ! Waku aka roké tykyrysa omdndko mana. Yrome
kuzenukd aka omdpyra mana. Mame wekanohtao tiitako ropa mana, tykase ynororo.

(Morara exiryke emero t3sé kure Jezu omi poe.)

20 Morarame toturuse ropa ynororo eya xine. Ynara tykase ynororo,

—Okurohtao xine popyra awahtao xine iirypyryme exiko matose. 2! Ynara exiryke,
tukurohtao xine iirypyryme epohnohketd popyra exiko roropa mana. Ematonako te, ka-
rimotako te, imehnd pyty poko exiko te, 22imehnd mokomory poko typenetarykd poko
te, imehnd ryhmary poko te, imehnd enekunopyry poko te, typenetatoh xihpyry poko
te, imehnd zumoxike exiry poko te, imehnd kerekeremary poko te, tdsenetaonopyry
poko te, ajoajohpe toexirykd poko, enara. 23 Morohne tlitdko ma okurohtae xine.

Naeroro iirypyryme exiko matose, okurohtao xine popyra oepohnopyrykdke, tykase
Jezu eya xine.

Jezu enetupuhtopdpyry nohpo a
(Mat 15.21-28)

24 Morotoino toytose ropa ynororo Tiro ehpikoxi, Xitd ehpikoxi roropa. Mame tapyi
taka tomdse ynororo tokare pyra repe. Yrome otdnésaromepyra kynexine ynororo.
25 Morarame nohpo tooehse Jezu a. Tosekumuru po typorohse ynororo nono pona, Jezu
épataka, Jezu ekary totase tyya exiryke. 26 Mokyro nohpo éxiry jorokohpe kynexine.
Juteukara kynexine ynororo, Xiro Penixiapd kynexine,

—Joroko ititanohpoko ropa jéxiry ae, ajohpame samo, tykase ynororo Jezu a.
27 Morarame Jezu a tozuhse,

—Ah poetohti t& osemazuhme notuhno. Popyra ma kaikuxi zopary poetohti zoh ke,
poetohti otuhpyra ro ahtao, tykase ynororo nohpo a.

28 —Ajohpe pyra mase Tamuxi. Kaikuxi s3 ynanase katohto. Morara exiryke poetohti
napyry akumuru eraximako sa ynanase, tykase, nohpo a tozuhse.

29 Mame toturuse ropa Jezu eya,

—Kure kuezuhno kuku. Morara tykase oexiryke ytoko ropa atapyi taka. Oéxiry ae
joroko tutiitanohpose ropa mana, tykase Jezu eya.

30 Mame tytapyi taka toytose ropa nohpo. Toxiry tonese, tohrame nyhtoh po. Pake
joroko tutiitanohpose ropa zae.

Typanarékara pusopusome aomiry aexihpyry kurakatopdpyry ropa

31 Morarame toytose ropa Jezu Tiro ehpioino Xitd poro, Karirea kuaka, ikuhpo kuaka.
Tekapori ranakuroko toytose ynororo, omame porehme pata ranakuroko. 32 Mame Jezu
a typanaré kara tonehse imehnomo a. Pusopusome roropa tomire kynexine,

—Mose apoko ajohpame samo, aekurdkatohme ropa, tykase toto Jezu a. 33 Morarame
kurakara arone myahxo. Morarame tomary tdmase ipanary aka. Ituh tykase roropa
ynororo. Moromeipo inuru tytemuhmase tomary ke. 34 Mame kakoxi tésenuhmase
ynororo. Pusuh tykase. Mame ynara tykase ynororo kurakara a,

—Otato exiko, tykase eya.

35 Mame otato toehse ropa kurandpokara. Pusopusome pyra roropa aomiry toehse.
Kure ropa toehse ynororo.

36 —jekatopyra ehtoko, tykase Jezu imoihmakomo a repe. Yrome itamurume tokatose

toto a. 37 Tdsenuruhkase toto emero.
—To! Emero Jezu nukurdkatya kure. Typanarem§ypokara otato ropa toehse. Pusopu-

some tomirem§po aomiry kure toehse ropa, tykase toto tdsenuruhkase.

8

Imoihmakd otuhmatopdpyry Jezu a 4.000méakomo
(Mat 15.32-39)
1 Morotoino imoihmaké tdximdse ropa. Mame tohke pyra toexirykoke otuhpyra toto.
Mame Jezu a typoetory tykohmase tyya. Ynara tykase ynororo toto a,
2 —Imoihmakd pynanohndko ase ymaro oseruao tohke pyra tynyhse toto exiryke.
3Toto aropory ropahtao ya itapyiké taka etuarimako ma toto tynahke pyra toexirykoke.

Moino tooehse toto tarona.
4 Mame ipoetory tomo a tozuhse,

—Otatohxo ke imoihmaké otuhmako sytatou osepekahtoh pyra ahtao? tykase toto.

5 Mame ynara tykase ynororo,

—Otato wyi nae matou? tykase.

—7me rokene, tykase toto.

6 Morarame imoihmaké typorohkapose Jezu a nono pona. Mame wyi tapoise eya.
Mame, “Kure mase Papa,” kaxipo Ritondpo a, wyi tytohtohkase rahke eya. Typoetory
tomo a tokarose ekarotohme imoihmaké otuhtohme. 7 Mame kana inundkara roropa
nae kynexine tuhke pyra.

—Papa, kure mase, tykase ropa ynororo. Morara kaxipo tyya typoetory tomo a
tapiakapose kana imoihmakd zohme. 8 Mame t&tuhse toto tuesapare. Mame zohkd
akoipyry tanyse ropa eya xine, 7me ruto pehme. ° Mokaro t6sé dnyhpoké tuhke exiry
4.000me exisasaka kynexine.

Morarame imoihmakd tonyohse ropa eya. 10 Moromeipo kanawaka tdtyrise ynororo,
typoetory td maro. Toytose toto Taumanuta pona.

Jezu jamitunuru enery se parixeu to ehtopdpyry
(Mat 16.1-4)

11 Morarame parixeu t6 tooehse Jezu a. Sekere tykase toto Jezu a. Jezu nukurakatary
enery se roropa toh kynexine repe, zuaro toehtohkdme. 12 Yrome Jezu typoihtose eya
xine. Morara exiryke pusuh tykase ynororo moe toko. Ynara tykase ynororo eya xine,

—Unukurakatary enery se matose repe, yrome onenepopyra ase oya xine, tykase Jezu
eya xine.

13 Mame tynomose ropa toto Jezu a. Kanawaka totyrise ropa toytotohme mépozakoxi.

Otyro porutatoh sd parixeu to ehtopdpyry
(Mat 16.5-12)
14 Morarame ipoetory t6 turuké poko tuenikehse toto. Toiro wyi pitiko roké kanawao
kynexine. 1> Morarame ynara tykase Jezu typoetory tomo a,
—Tomeseke ehtoko parixeu td poko Erote to poko roropa. Otyro porutatoh sa ma toto.

16 —Qtara ako hkoh Jezu nae? Otardme wyi pyra kuexirykdke, tykase toto oxime

rokene.
17Yrome mokaro etaryke tyya ynara tykase Jezu eya xine,

—Oty katoh wyi poko oseosezuhndko matou wyi pyra oexirykd poko? Jomiry
onenetupuhpyra ro matou? Oty katoh tlipore sd oupuhpyrykd nae? 18 Tonure amarokd
repe yrome onetokara sa matose. Typanare roropa amarokd repe yrome otato pyra
amarokomo. Amorepatopdpyryké poko wenikehndko matose. 19 5ma wyi tytohtohkase
ya, 5.000makd otuhmatohme. Mame otato tonahsé akoipyry manymyatose ruto pehme?
tykase Jezu eya xine.

—12me ruto pehme, tykase toto.

20 —Moro ke roropa 7me wyi ahtao 4.000makd otuhmatohme, otdto manymyatose
tonahsé akoipyamo? tykase ynororo, téturupose eya xine.

—7me ruto pehme, tykase toto eya.

21 —Moro poko onenetupuhpyra ro matou? tykase Jezu eya xine.

Tonurékara kurdkatopdpyry Jezu a Petesaita po

22 Morarame Petesaita pona toytose toto. Mame ahno a tonurékara tonehse Jezu a,

—Ajohpame sa mose apoko, tykase toto. 23 Mame Jezu a kurakara tarose ameke emary
poko pata ehpikoxi. Ituh tykase ynororo enuru pona. Mame enuru tapose eya,

—Osenuhmako ma? tykase, tokaropose eya.

24 Mame mokyro tdsenuhmase repe,

—Ahno t6 enéko ase repe. Yrome wewe pand roké ytoytdko nase, tykase ynororo eya.

25 Mame enuru tapose ropa Jezu a. Mokyro kure toehse ropa. Kure tdsenuhmase ropa
ynororo rahkene.

26 —Atapyi taka topohme ytoko ropa. Pata pona ke ytopyra exiko, tykase Jezu
tonuremypokara a.

Peturu nurutopdpyry Jezu poko
(Mat 16.13-20; Ruk 9.18-21)
27 Morarame Jezu mya toytose typoetory t6 maro imehnd pata pona, Sezarea Piripopd
pona. Osemae toytorykohtao Jezu tdturuse,
—Onokyme ha ahno a? tykase.
28 [poetory tomo a tozuhse,
—Ahno épurihkane Jodome oekardko ma toto. Imehnomo, “Eria,” dko. Imehnomo,
“Ritondpo omi poe urutono,” dko, tykase ipoetory tomo.
29 Téturupose ropa Jezu eya xine,
—Yrome oya xine ke? Onokyme ha oya xine? tykase ynororo.

Mame Peturu a tozuhse,
—Ritondpo nymenekahpyry mase sero nonopdké kurdkaneme, tykase ynororo eya.

30 —Jekaro pyra ke ehtoko! tykase Jezu typoetory tomo a.

Toorikyry poko Jezu oturutopdpyry, tosemamyry ropa poko roropa

(Mat 16.21-28; Ruk 9.22-27)
31 Mame typoetory td maro toturuse Jezu,

—Kapu ae Ayhtohpyry ase. Yrome tuhke roké urumekiko ma toto, oesékomo,
Ritondpo maro oturuketomo, Moeze omihpyry warékomo, enara. Utuarimapdko ma

toto. Jorihmako ma toto. Yrome oseruao tdmehse ahtao ésemandko ropa ase, tykase
ynororo.

32 Zae tGturuse ynororo eya xine. Mame Peturu a tarose ynororo mya zupokatohme
repe. 33 Mame Jezu toeramase tykakoxi typoetory enetohme. Peturu turuse ropa eya.
Ynara tykase ynororo eya,

—Mynyhme exiko! Joroko tamuru si mase. Jakorekehkiko mase. Amoreme roké mo-
rohne poko osenetupuhndko mase ahnome oexiryke. Ritondpo poe pyra dsenetupuhtoh
mana, tykase Jezu Peturu a.

34 Mame emero imoihmakd tykohmase tyya typoetory maro.

—Jenetuputyryhtao oya xine oesékdme jomipona ehtoko. “Ywy roro ynyriry
menekako ase,” kara ehtoko. Ymaro oorikyrykd enetupuhtoko oorypyryké poko. Ymaro
roké ehmaropa. 3° Toetuarimary kuriike ypoetoryme se pyra exiketd ma ytopyra ma toto
Ritondpo esaka toorihse tahtao xine. Yrome torétyke pyra exiketd ma typenetatohkd
poko jomipona se toexirykdke, toetuarimarykohtao ro, mokaro ytdko ma toto Ritondpo
esaka. Owdndko ropa ma toto.

36 —Qtatohxo kure emero porehme apoiryhtao oya, oorikyry ke roké epehmatohme?
37 Om&komorykd ke matose orihpyra oehtohké onepehmara ekurehndko. 38 Thxipyke
awahtao xine ypoko jomihpyry poko roropa apatao xine oepe té iirypyryme exiketd
maro, ywy roropa ihxipyke exiko ase opoko xine jyhtory ropahtao kapu ae Ritondpo
nenyohtya kuraké maro, tykase Jezu eya xine.

9

1 Moromeipo ynara tykase ropa Jezu,
—Otuardtatoko. Toitoine matose orihpyra ro awahtao xine Ritondpo tuisame exiry
enéko, tykase Jezu eya xine.

Jezu maro Moeze ehtopdpyry Eria maro
(Mat 17.1-13; Ruk 9.28-36)

2 Morarame 6me tdmehse ahtao, typoetory t3 tarose ypy kae tokd pona. Peturu
te, Tiaku te, Jodo, enara toh tarose eya. Moroto tanyhtase ynororo. 3 Zupd saereme
toehse, karimutume konoto toehse, emero ikurikasend motye toehse, karimutume
kuhse. 4 Morarame Eria td tooehse Moeze maro, pake Ritondpo omi poe urutondpo tomo.
Mame toto neneryme Jezu maro oturiiko toh kynexine. 5 Morarame toto eneryke tyya
ynara tykase Peturu,

—Jezu, kure reh taro sytatohse. Tapyi pitiko ynanamoxi oseruao axitao rokene,
toiro atapyime, toiro Moeze tapyime, toiro roropa Eria tapyime, enara ehtohme, tykase
ynororo eya.

¢ Tdserehse toexiryke morara tykase Peturu. 7 Mame Jezu t6 otururuhtao ro akuri
tooehse.

—Umikuru nymyry mosero, Umikuru kurano. Mose omiry etatoko, tykase Ritondpo
akuru htae.

8 Morarame,

—Ykae enexi ropa, tykase toh repe. Toto esahpyry pona roké tdsenuhmase toto. Jezu
roké moroto, toto esahpyry po.

9 Morarame tyhtoryko ropahtao ypy poe ynara tykase Jezu typoetory tomo a,

—Kapu ae Ayhtohpyry ase. Ajohpdme sd ynaenetopdpyry oya xine onekatopyra
ehtoko aporo. Jorihxipo tdsemase ropa jahtao roké mekarotatose, tykase ynororo
typoetory tomo a. 10 Morara exiryke onekatopyra tokurehse toto. Oxime roké téturuse
toto.

—Otara nyka hkoty, “Jorihxipo tdsemase ropa jahtao roké mekarotatose,” nykano,
tykase toto oxime rokene. 1! Morarame tSturupose ropa toto Jezu a,

—Oty katoh Moeze omihpyry wardké ynara ko nae, “Eria osemazuhme oehndko
mana. Okomino Ritondpo nymenekahpyry,” dko toh nae? tykase toto Jezu a.

12-13 Ynara tykase Jezu eya xine,

—Ajohpe pyra. Oehndko osemazuhme mana imehnd tuardtanohpotohme Ritondpo
poko, toto a Ritondpo enetupuhtohme repe. Yrome Eria tooehse. Mame taosanumase
toto a iiryhmary se toexirykdke. Ritondpo omi poe urutd nymerohpyryae ro tyhtomase
eya xine. Etatoko pahne. Oty katohme roropa ynara dko Ritondpo omihpyry, “Kapu ae
Ayhtohpyry etuarimako mana itamurume. Irumekako roropa ma toto” dko Ritondpo
omiry nae? tykase Jezu eya xine.

Poeto kurdkatopdpyry ropa Jezu a
(Mat 17.14-21; Ruk 9.37-43)

14 Morarame tyhtose ropa tahtao, typoetory t6 maro, imoihmakd tonese. Moeze
omihpyry wardkd maro oseosezuhndko toh kynexine. 15> Mame Jezu tonese tyya xine
ahtao tatakyemase toto imoihmakomo. Eya toytose toto axiny, aomikase. 1 Mame Jezu
téturupose eya xine,

—Oty poko oseosezuhndko matokene mokaro maro? tykase Jezu eya xine.

17 Toirono a Jezu tozuhse,

—Umiikuru enehno oya repe jorokohpe exiryke. Tunurékara sd roropa mana.
18 Ayaytoryhtao emapdko ma joroko nono pona. Mame akuakurotdko mana. Taryhtaryh
dko mana. Etoetopohmaiko roropa mana. “Joroko itlitanohpoko ropa,” yka repe

opoetory tomo a. Yrome onutiitanohposaromepyra toh kynako, tykase ynororo Jezu
a.
19 Morarame ynara tykase Jezu eya xine,

—Otara ahtao jenetupuhndko matou? Amaro xine ase repe dmorepatoryko. Okyna
amaro xine ywy repe. Yrome jomiry onenetupuhpyra ro amarokomo. Omiikuru enehta
xiaro yneneryme, tykase Jezu eya xine.

20 Mokyro tarose toto aJezu neneryme. Jezu eneryke tyya mokyro tytotytopohmapose

joroko a. Toepukase ynororo nono pona. Tdsétoritorimase. Takutakurotase roropa
ynororo.

21 —Pake serara nah? tykase Jezu kurdkara zumy a.

—Pake moinoro nase serara, pitiko ro tahtao. 22 Tuhke roké apoto htaka tomapose
nase joroko a. Nakuaka roropa tomapose aorihtohme repe. Tkurdkary waro awahtao
umiikuru ikurdkako, yna pyno awahtao, tykase jorokohpa zumy Jezu a.

23 Ynara tykase Jezu eya,

—Enetuputyryhtao oya emero riry waro ase Ritondpo poe. Wenetupuhko pahne,
tykase Jezu jorokohpa zumy a.

24 Morara kary etaryke tyya tosenakiinuhse,

—Enetupuhndko ase! Wakorehmako oenetupuhtohme nymyry ya, tykase ynororo
tyxitaryme.

25 Morarame imoihmaké atanonopyryke tymyhtokoxi, ynara tykase Jezu joroko a,

—Tunurékara mase joroko, typanare pyra roropa mase. Mose ae otiitako ropa jiime,
tykase ynororo.

26 Kui tykase joroko tykytyky tykamexipose tutiitaryme. Mame aorikyhpyry s toehse
ynororo joroko esahpyo. Moro eneryke tyya xine,

—Norihno hro, tykase imoihmakomo. 27 Mame tanyse ropa Jezu a tomary ke. Towdse
ropa. 28 Morarame tapyi taka tomdse ahtao, ipoetory té tdturupose Jezu a,

—Oty katohme joroko tiitara kynako yna omipohna? tykase toto Jezu a.

29 Ynara tykase Jezu,

—Joroko t6 tiitara oturupyra awahtao xine Ritondpo a. Morara exiryke tiitara kynako,
tykase.

Toturuse ropa toorikyry poko, tésemamyry ropa poko, enara
(Mat 17.22-23; Ruk 9.43-45)
30 Morotoino toytose toto Karirea ranakuroko. Tokare pyra toytory se Jezu typoetory
amorepatohme. 31 Mame ynara tykase ynororo typoetory tomo a,
—Kapu ae Ayhtohpyry ase. Yrome jewokako toh mana ahno ajorihmapotohme. Mame

taorihmapose jahtao &semandko ropa ase oseruao tomehse ahtao, tykase Jezu typoetory
tomo a.
32 Zuaro pyra si ipoetory t6 kynexine. Yrome oturupopyra toh kynexine aomihpyry

poko tyhxirorykdino.

Tuisamehxo ehtoh poko
(Mat 18.1-5; Ruk 9.46-48)

33 Morarame Kapanaii pona toytose toto. Tapyi taka tomomyryhtao tdturupose
typoetory tomo a Jezu,

—Oty poko moturutou osemae? tykase toto a ynororo.

34 Yrome onezuhpyra toh kynexine, tdsezusezuhse toexirykdke tamuxime toehtohkd
poko. 35 Mame typorohse tahtao typoetory td tykohmase tyya, 12makomo.

—Tuisame se oexirykd se awahtao xine imehnd akorehmatoko, tykase Jezu eya xine.

36 Mame poeto pitiko tyrise eya toto ranaka, xikihme. Mame tonaka tyrise eya
eahmatohme. Ynara tykase ynororo,

37 —Poeto pyno awahtao xine ypoetoryme aexiryke ypyno roropa matose. Morararo
ypyno awahtao xine ywy ro roké kara pyno matose. Ritondpo maro roropa yna pyno
matose, jenehpohpdme Ritondpo exiryke, tykase ynororo eya xine.

Kyzehno xine pyra exiketé ma kuakorehmanekome
(Ruk 9.49-50)

38 Mame ynara tykase Jodo,

—Jezu, imepy ynanenease joroko to tlitanohpdko oesety poe. Morara kamexipopyra
ynanexiase eya kymaro xine pyra aexiryke, tykase ynororo repe.

39 Yrome ynara tykase Jezu eya,

—Ah joroko t6 tlitanohpo ropa jesety poe. Imepy kurdkary waro tahtao jesety
poe kure ymaro mana. Ykerekeremara mana. 40 Imehnd kyzehno xine pyra ahtao
kuakorehmatorjko mana. 4! Etatoko pahne, imepy tuna ekaroryhtao Skurukéme
ypoetoryme oexirykdke epehmary poko wenikehpyra Ritondpo mana.

Popyra kyyrypyrykd exiry poko
(Mat 18.6-9; Ruk 17.1-2)

42 —Yrome imepyny a jenetupuhkehporyhtao poetohti a jomiry enetupuhpitoryh-
tao eya xine, kurehxo mokyro pymyry ae topu kondto mykyry, ematohme nakuaka
inerytohme. Ahtao poetohti onenekunohpyra mana. 43 Mame oemarykomo a popyra
orirykohtao osemahkatoko! Kurehxo oya xine etone tomahke awahtao xine Ritonpo
esaka omdnoko matose. Popyrahxo oya xine oemarykd osetato ahtao apotoimo htaka
roké omondko matose, ezehpy htaka. 44 Moroto moromoro poend enahpyra mana.
Apoto roropa ezehpyra mana. 45 Opupurukd roropa popyra etone ahtao epuhkatoko!
Kurehxo oya xine Ritondpo esaka dmomyrykd etone tupuhke pyra. Popyrahxo oya xine
ma osetato opupuruké ahtao apotoimo htaka roké ytdko matose. 4 Moroto moromoro
poend enahpyra mana. Apoto roropa ezehpyra mana. 47 Morararo oenurukd etone
popyra ahtao toutoko! Kurehxo oya xine ma Ritondpo esaka Gmomyrykd etone tonure
awahtao xine. Popyrahxo oya xine ma osetato tonure awahtao xine apotoimo htaka

roké ytdko matose. 48 Moroto moromoro poend enahpyra mana. Apoto roropa ezehpyra
mana.
49 —Apoto ke uuru zahkako exino mana zemimehxo aehtohme. Moro s oetuari-

marykd ke kurehxo exiko matose, Ritondpo omiponahxo. Morararo tdsé sautu maro
ahtao, tomepore exiko. Moro saaro oetuarimarykohtao tomeporehxo sa exiko matose
Ritondpo a. 50 Sautu sdme ahtao kure rahkene. Yrome sdme pyra toehse ahtao otyme
kure? Arypyra. Typahséme roké mana. Amaroké ke? Sautu kura sa ehtoko. Kure ehtoko
imehnd maro. Oseosezuhpyra ehtoko roropa, tykase Jezu eya xine.

10

Typyxiakd rumekary poko
(Mat 19.1-12; Ruk 16.18)
1 Morotoino Jezu toytose ropa Jutea pona, Joatdo mdpozakoxi. Moroto ahtao ahno

imoihmakd toytose eya. Mame tamorepase ropa toto eya. Toipe ynororo ehse
amorepato.

ZMorarame parixeu t6 tooehse Jezu kuhse.
—Kurehxo hna Ritondpo a orutua a typyty rumekary? tykase toto eya.

3 Ynara tykase Jezu eya xine,

—Otara dko hna Moeze omihpyry moro poko? tykase, téturupose ynororo eya xine.

4 —Moeze omihpyry ynara dko, “Ah pape merono typyty rumekary poko, typyty a
ekarotohme. Moromeipo ah typyty rumekano,” dko, tykase toto eya.

5 Mame ynara tykase Jezu eya xine,

—Zehnotokdme oexirykoke moro tymerose Moeze a repe. © Yrome emero tyrikehse
ahtao Ritondpo a, ynara tykase ynororo, “Orutua tyrise ya nohpo maro. 7 Naeroro
orutua tumy rumekako mana, tyse rumekako roropa mana typyty maro roké toehtohme.
8 Mame mokaro asakoro toiro pil s3 exiko mana, typyty maro rokene,” tykase Ritondpo
toto poko. Naeroro asakoro piime pyra sa toh mana. Toiro piime roké ma toto typyty
maro. ° Oximaro tyripose Ritondpo a exiryke, ah oxirumekara toh nexino, tykase Jezu
eya xine.

10 Morarame tapyi tao ahtao ipoetory t& tdturupose ropa moro poko. 1! Mame ynara
tykase Jezu eya xine,

—Imepy nohpo maro oerénatohme opyxidkd rumekaryhtao oya xine iirypyryme
matose. 12 Morararo nohpo imepy maro torénatohme tynio rumekaryhtao eya,
morararo exiko mana iirypyrymame rokene, tykase Jezu eya xine.

Kure poeto té riry poko Jezu a
(Mat 19.13-15; Ruk 18.15-17)

13 Mame typoendkd tonehse nohpo tomo aJezu a, toto eahmatohme. Yrome ipoetory
opore toturuse nohpo tomo a. 14 Autururukd etaryke tyya tohne toehse Jezu typoetory
td poko.

—Ah poetohti noehno ya tooepyrykd se toto ahtao. Toto anaropopyra ehtoko
ywinoino. Moxiaropakd Ritondpo esaka ytdko mana, tosékdme axi enetuputyryke eya
xine. 15 Etatoko ke. Ritondpo enetuputyryhtao oya xine oesékdme poetohti saaro,
omondko matose Ritondpo esaka. Mapyra onenetupuhpyra awahtao xine omdpyra
matose Ritondpo esaka ekurehndko, tykase Jezu. 16 Morara kaxipo poetohti tapoise
Jezu a eahmatohme. Zupuhpyryké pona tomary tyrise eya kure roké toto ripotohme
Ritondpo a.

—Kure roké oripotoryko ase Papa kapuaono a, tykase ynororo eya xine.

Tymokomoke itamurume exikety
(Mat 19.16-30; Ruk 18.18-30)

17 Morarame aytory ropahtao, orutua toytose tururume eya. Tosekumuru po ty-
porohse ynororo Jezu épataka.

—Tamuxi, kure amorepatd mase. Naeroro ekaropoxi oya. Oty riko ha Ritondpo
neneryme imaro jehtohme jlime, toorihse jahtao? tykase ynororo Jezu a.

18 —QOty katoh “Kure mase,” myka ya? Ritondpo roké kure mana. 19 Ritondpo omiry
waro mase. Aomiry tymerose Moeze a, “Imehnd nohpo poko pyra ehtoko. Imehnd
onetapara roropa ehtoko. Omatome pyra ehtoko. Imehnd onenekunohpyra ehtoko.
Ajoajohpe pyra ehtoko. Kure asakd tyritoko. Omykd roropa kure tyritoko,” ako Ritondpo
omiry, tykase Jezu eya.

20 Mame mokyro a tozuhse,

—Moino ro ase Ritondpo omipona ypoetoae ro, tykase ynororo eya.

21 Mame mokyro pyno toexiryke Jezu ynara tykase eya,

—Toiro mase onyripyra ro. Ytoko, omdkomory emero ekamota tineru apoitohme
oya. Moromeipo otineri ekaroko tymokomokakara a. Imeipo osehko ropa xiaro, ymaro
oytotohme. Morara ahtao tymdkomoke exiko ropa mase Ritondpo esao, tykase eya Jezu.

22 Morarame akye pyra toehse ynororo. Tymdkomory mynyhmaryme toytose ropa
ynororo, tymdkomoke itamurume toexiryke. 23 Mame tjkakoxi tdsenuhmase Jezu.
Ynara tykase typoetory tomo a ynororo,

—Tuhke pyra tymokomoka Ritondpo poetoryme exiko mana, tykase ynororo.

24 Mame morara kary etaryke tyya xine ipoetory t6 toemynyhmase itamurume. Mame
ynara tykase ropa Jezu,

—Etatoko pahne, tuhke tytinerukd Ritondpo onenetupuhpyra tosékéme torétyke
toexirykdke tytinertikd poko. 25 Kameru kawaru sia kondéto. Jawi eutary pitiko
nae. Kameru jawi eutary aka omdpyra mana ipune pyra exiryke. Moro saaro
tuhke tymokomokda omd&pyra Ritondpo esaka mana, tosékdme Ritondpo onyripyra
toexirykoke.

26 Mame toepohnohse toto morara kary etaryke tyya xine.

—To! Morara ahtao, onoky Ritondpo poetoryme exiko na? Ekurehnoko roké exino,
tykase toto oxime rokene.

27 Mokaro etaryke tyya ynara tykase Jezu,

—Amoreme xine matose omdpyra Ritondpo esaka. Yrome Ritondpo typoetoryme
orirykd waro mana, tykase Jezu eya xine.

28 Morarame ynara tykase Peturu,

—Etako ke, emero ynanurumekase amaro yna ytotohme, tykase Peturu.

29 Mame Jezu a tozuhse,

—Etako pahne, emero turumekase oya xine ahtao jomi poe, atapyiny te, akordkomo,
oryxirykomo, asakomo, omykomo, opoendkomo otupikomo, emero turumekase oya
xine ahtao 30 imotye ekardko ropa ma Ritondpo, atapyikomo, akordkomo, oryxirykomo,
asakomo, opoendkomo, otupikomo emero. Yrome etuarimako roropa matose sero nono
po. Moromeipo Ritondpo esao orihpyra matose jiime. 3! Mame tuhke tuisapo té tuisame
pyra exiko Ritondpo esao. Tuhke tuisdpo kara roropa tuisame exiko Ritondpo esao,
tykase Jezu eya xine.

Jezu oturutopdpyry ropa toorikyry poko
(Mat 20.17-19; Ruk 18.31-34)

32 Morarame toytose toto Jerusaré esemary ae, Jezu osemazuhme, ipoetory t& ikapo.
Emynyhmako toh kynexine. Imehnd roropa imaro ytoketd enaromyke sa ytoko toh
kynexine.

Mame typoetory td 12makd turuse ropa eya totapary poko.

33 —Etatoko pahne, Jerusaré pona ytdko sytatose. Kapu ae Ayhtohpyry ase. Yrome
Ritondpo maro oturuketd tuisary td jewokdko mana. Moeze omihpyry wardkd roropa
jewokako jorihmapotohme ahno a juteutdkara a. 34 Jeunohndko ma toto, jetakurdko.
Ypipohndko roropa ma toto. Moromeipo jorihmapdko ma toto rahkene. Yrome oseruao
tdmehse jahtao ésemandko ropa ase, tykase Jezu eya xine.

Tiaku t6 nekaropotopdpyry Jodo maro
(Mat 20.20-28)

35 Morarame Tiaku t6 toytose Jezu a Jodo maro, oturupose. Ynara tykase toto eya,

—Tamuxi, ynaporotyry se pyra hma opiitokoxi? tykase toto eya.

36 —Oty katohme? tykase Jezu eya xine.

37 —Arypyra, ynaporotyry se ynanase opiitokoxi tuisa kondtome toehse awahtao, toiro
dpotunuru wino, toiro opoozery wino, dkorehmaneme yna ehtohme, tykase toh repe
eya.

38 Yrome ynara tykase Jezu eya xine,

—Otururuké waro pyra matose. Oetuarimarykd se hmatou ysahmo? Orikyryké se
roropa hmatou ymahro? tykase ynororo eya xine.

39 —[se ynanase, tykase toto eya. Yrome ynara tykase Jezu eya xine,

—Ypokoino etuarimiko matose. Orihndko roropa matose. 40 Yrome ywy tuisame
oripyra xine ase. Ywy kara ase oporohkapotoryko ymyhtokoxi. Ritondpo nymenekah-
pyry roké ma porohndko ymyhtokoxi, tykase Jezu eya xine.

41 Morara kary etaryke tyya xine imehnd mokaro zehno toehse Jezu poetory tomo,

10makomo. 42 Morarame typoetory to tykohmase tyya tdturutohme toto a. Ynara tykase
ynororo eya xine,

—Ahno waro matose. Ahno tuisame ahtao imehnd rohmanohpéko roké mana.
Tuisame exiryke tynamotoke toto. 43 Yrome amarokd tyoro. Imehxo oexirykd se
awahtao xine imehnd akorehmatoko. 44 Tuisame oexirykd se awahtao xine, imehnd
namotome ehtoko. 4> Kapu ae Ayhtohpyry ase. Imehné namotomase pyra aepyhpyry
ase. Emero roké akorehmatome aepyhpyry ase. Orihse roropa oepyase emero pohnd
kuradkatohme roropa, tykase ynororo eya xine.

Patimeu kurdkatopdpyry ropa poko Jezu a, tonurékara
(Mat 20.29-34; Ruk 18.35-43)

46 Morarame Jeriko pona toytose toto. Morotoino pata poe toytose ropa toto,
typoetory té maro, tuhkdkd maro. Moroto tonurékara kynexine Patimeu, Timeu
miikuru. Typorohse ynororo osema ehpio tineru eraximase. 47 Morarame Jezu Nazarepd
oepyry ekary totase tyya ahtao tykohmase eya.

—Jezu, Tawi parypyry, ypyno myhé exiko, tykase ynororo opore.

48 —_Mynyhme exiko, tykase toto eya imoihmakomo. Yrome tykohmase oporehxo
ynororo.

—Tawi parypyry, ypyno myhé exiko, tykase ropa ynororo opore.

49 Morarame Jezu totypohse osema tao.

~—Moky enehpoko xiaro, tykase ynororo eya xine. Mame tonurékara tykohmase eya
xine,

—Enaromyra exiko. Owdko. Jezu oya kynako, tykase toto eya.

50 Mame tupd xihpyry tomase eya. Towdse ynororo. Jezu a toytose.

51 —Qty se hma ya, tykase Jezu eya.

—Ritondpo mitkuru nymyry mase. Josenuhmary se ropa ase, tykase eya.

52 Mame Jezu a tozuhse,

—Ytoko. Tonetupuhse oya jexiryke okurakako ropa ase.

AXi tonure toehse ropa ynororo. Mame Jezu maro toytose ynororo osemae.

11

Jerusar€ pona Jezu ytotopdpyry
(Mat 21.1-11; Ruk 19.28-40; Jo 12.12-19)

1 Morarame eporehkasasaka toh kynexine Jerusaré pona. Oriwera dkataka toe-
porehkase toto. Atameke pyra pata td kynexine Pehpaje, Petania ypy Oriwera maro.
Mame typoetory to tonyohse Jezu a asakoro.

2 —MJ pata pona ytotoko. Morotona toeporehkase awahtao xine jumétu mikuru
enéko matose, tymyhse. Ahno anaropitopy enéko matose. Mypokatatose enehtohme
xiaro ya. 3 Mame, “Oty kahtohko aréko matou?” karyhtao imehnomo a, ynara kaxitoko
eya xine. “Arypyra, ardko roké ynanase. ‘Enehta aporo,” tykase tuisa exiryke yna a.

Axitao roké arko ynanase. Enehndko ropa ynanase,” kahtoko eya xine, tykase Jezu
typoetory tomo a.

4 Morarame toytose toto. Jumétu mitkuru tonese eya xine rahkene, tapyi eutary pota
tao, osema ehpio. Mame tymyhpokase eya xine ahtao,

5 —Oty katoh jumétu mitkuru myhpokako matou? tykase imehnd eya xine, tdturu-
pose.

6 Mame tosékd omihpyry tokarose eya xine.

—Ahtao arotoko, tykase toto eya xine. 7 Mame jumétu miikuru tarose rahke eya xine
Jezu a. Morarame tupdkd tyrise toto a jumétu mypataranaka Jezu porohtohme epona.
8 Imoihmakomo a roropa tupdkd tyrise osema taka. Marariary pand tapukase roropa
eya xine osemae tyritohme, eporo jumétu ytotohme. ® Mame emero tatdkyemase toto,
osemazuhme ytoketomo, okomino ytoketd roropa. Ynara tykase toto,

—Kure Ritondpo mana. Imehxo reh nahse Ritondpo omi poe aepyhpyry. 1°Kuesékdme
exiko mana, tuisa kondtome, pake tuisame Tawi ehtopdpyry samo. Ahtao kure rahkene.
Kure Ritondpo, imehxo! tykase toto takye toexirykdke.

11 Morarame Jerusaré pona toeporehkase toto. Ritondpo maro oturutoh taka axi roké
tomdse Jezu osenuhmase rokene. Tykohmadse exiryke toytose ropa ynororo Petania pona
typoetory té maro, 12makd maro.

Epery zoko orihmapotopdpyry Jezu a
(Mat 21.18-19)

12 Yro kokoro Petania poe toytory ropahtao omise Jezu kynexine. 13 Amekeino
tykyrysa tonese eya. Wikeira tonese atarykara ro. Mame toytose ynororo wikeira epery
enahse repe. Yrome topere pyra kynexine zary rokene, takehse exiryke.

14 _Taroino oepery onenahpyra exiko exino mana, jiime, tykase Jezu tykyrysamo a.

Morara kary totase ipoetory tomo a.

Ritondpo maro oturutoh taka Jezu ytotopdpyry
(Mat 21.12-17; Ruk 19.45-48; Jo 2.13-22)

15 Morarame Jerusaré pona toeporehkase rahkene. Ritondpo maro oturutoh taka
tomdse Jezu. Moro tae osepekahketd tutlitanohpose ropa eya okyno ekamonané maro.
Tineru emetakamanand meza tdtorimase roropa eya. Parutopuruimo ekamonand apd
totorimapose roropa eya. 16 Otyro anaropopyra Ritondpo maro oturutoh takuroko
kynexine ynororo.

17 Morarame tamorepase toto eya. Ynara tykase ynororo,

—Ynara tymerose Ritondpo omiryme, “Emero ahno ytapyi esehtoko Ritondpo maro
oturutohme,” me tymerose. Yrome ityordmako matose omato k& tapyime ehtohme,
tykase Jezu eya xine.

18 Morarame Jezu otururu totase Ritondpo maro oturuketd tuisary tomo a, Moeze
omihpyry wardkd maro. Jezu etapary se toehse toto zumoxike toexirykdke, emero Jezu
poko imehnd atdkyemary eneryke tyya xine.

19 Mame tykohmase ahtao typoetory maro Jezu toytose ropa pata poe.

Epery zoko orihmapotopdpyry enetupuhtopdpyry
(Mat 21.20-22)

20 Morarame yrokokoro pakeimo toytorykohtao ynara katopSpyry Jezu a tonese eya
xine, “Oepery onenahpyra exiko exino mana jiime” katopdpyry tonese eya xine. 2! Pake
toorihse tonese eya xine. Mame wenikehpyra Peturu kynexine moro katopdpyry poko
eya.

—Jezu eneko ke! Moro anaorihmapohpyry pake toorihse, tykase Peturu eya.

22 Mame ynara tykase Jezu eya xine,

—Wenikehpyra ehtoko. Ritondpo enetuputyryhtao oya xine, 23 mo ypy aroporyhtao
oya xine tuna konéto kuaka aepukatohme, “Epukiko hna reh,” kara ehtoko okurohtao
xine., Mame tuna kongto kuaka Ritondpo omi poe epukidko mana. Ritondpo roké
enetupuhtoko okurohtao xine. 24 Morara exiryke ynara dko ase oya xine, Ritondpo maro
Stururukohtao &penerykd poko, inekarory enetupuhtoko. Mame Spenerykd ekardko
oya xine mana. 2> Mame &tururukohtao Ritondpo a imehnd zehno pyra ehtoko. Zae
pyra toto ehtopdpyry poko tuenikaro roké ehtoko, Omykd kapuad ozehno xine pyra
ehtohme roropa, oorypyrykd korokatohme roropa eya. 26 Mapyra imehnd rypyry poko
tuenikaroro pyra awahtao xine, Omykd kapuad roropa oorypyrykd onykorokara mana,
tykase Jezu eya xine.

Onoky omi poe Jezu ehtopdpyry
(Mat 21.23-27; Ruk 20.1-8)
27 Morarame toeporehkase toto Jerusaré pona. Jezu ytoytoryhtao Ritondpo maro
oturutoh tao, morotdkd toytose eya oturuse, Ritondpo maro oturuketd tuisary tomo,
Moeze omihpyry wardkomo, juteu t& tamuximakomo, enara. Ynara tykase toto eya,

28 —0Onoky omi poe senohne riko mah? Onokyh, “Ikyryko,” nyka oya? tykase toto Jezu
a.
29 Mame Jezu a tozuhse toto,

—Ywy roropa oturupdko ase oya xine. Zae jezukuruhtao oya xine senohne kyrypone
ekardko ase oya xine. 30 Kaxitoko kuezuhtoko. Onoky omi poe roropa ahno épurihkane
Jodo? Ritondpo omi poe, ahno omi poe? tykase Jezu eya xine.

31 Mame toturuse toto oxime rokene,

—“Ritondpo omi poe ahno épurihkane Jodo,” karyhtao kyya xine, ynara ako ma Jezu
kuezuhtoryko, “Morara ahtao oty katohme Jodo omiry onenetupuhpyra matou?” ako
mi kyya xine. 32 Yrome, “Ahno roké omi poe ahno épurihkane Jodo,” karyhtao kyya
xine imoihmakd kyzehno xine exiko mana, urutdme nymyry Jodo Ritondpo omi poe
ekaroryke eya xine, tykase toto oxime rokene. 33 Morara exiryke Jezu tozuhse toto a,

—K{, zuaro pyra reh ynanahse, tykase toto Jezu a.

~—Morara ahtao roropa senohne kyrypone onekaropyra ase roropa, tykase Jezu eya
xine.

12

Popyra mokaro tupito poko erohketd ehtopdpyry
(Mat 21.33-46; Ruk 20.9-19)

1 Morarame Ritondpo namorepatoh poko téturuse ropa ynororo. Ynara tykase
ynororo,

—Imep¥ orutua a otyro tarykase eya, uwa tomo, tupito pona. Mame tapuruse tupito
eya. Nono tahkase eya pékame uwa euhkatoh ritohme tyya. Tapyi tamose roropa
eya kaetoko, emero enetohme. Morarame tutupi emero tokarose eya erohketomo a.
2Mame toytose ynororo imepy pona. Moromeipo uwa toehse ahtao typoetory taropose
eya mokaro a, uwa epery apiakase, enehtohme tyya. 3 Mame inaropohpyry tapoise
tupito poko erohketomo a. Typipohse ynororo eya xine. Tynaroke pyra taropose ropa
eya xine. 4 Morarame imepy typoetory taropose ropa eya repe. Mame tuhtatdmase
ropa tupito poko erohketomo a taosanumase itamurume eya xine. 5 Mame imepy
inaropohpyry totapase roropa eya xine. Morararo tuhke inaropotya tyhtomase eya
xine ipoetory tomo. Totapase roropa tuhke inaropotyamo tupito poko erohketomo a.
6Mame uwa esé poetory toiro roké nae kynexine, imtikuru rokene, ipynu rokene. Morara
ahtao ro tumiikuru taropose eya. “Otardme ma toto kure umiikuru riko, umtikurume
exiryke,” tykase esé repe. Mame taropose tumiikuru. 7 Yrome mokyro eneryke tyya xine
ynara tykase tupito poko erohketomo, “To! Uwa esé mlikuru mokyro tumy myakame.
Setapatone uwa esary kutupikdme ehtohme,” tykase toto oxime rokene.

8 —Imiikuru tapoise eya xine rahkene. Totapase eya xine. Ekepyry tomase tupito
ehpikoxi eya xine.

9 —Naeroro otara dko uwa esé nae tumiikuru etapatopdpyry ekary totase tyya ahtao?
Ytoko ma rahkene mokaro etapase. Mame imehnomo a uwa esary ekardko mana, tykase

Jezu totananomo a. 19 —Ritondpo omiry onenepyra ro matou? Meneatose ro. Ynara
tymerose eya,

“Tapyi rinand nurumekahpyry, ‘Wewe popyra,’ karyke eya xine,

mororo tyrise ropa tapyi nikapuru apoihtyme,

kure exiryke tlipore, jamihme tapyi ehtohme.
1 Ritondpo nyrihpyry moro. Kure mana.

Kyzamaro xine mana,”
me tymerose Ritondpo omiryme, tykase Jezu eya xine.

12 Morarame Jezu turutopdpyry typoko xine tonetupuhse toto a, uwa esary poko

erohketd sa toexirykdke. Naeroro Jezu apoiry se toehse toto ématohme repe. Yrome
tuhkaké zuno toexirykdke anapoipyra tokurehse toto.

Kowenu tinerti epehmary poko
(Mat 22.15-22; Ruk 20.20-26)

13 Morarame parixeu t6 taropose Erote epe t& maro, Jezu omiry azahkuru etatohme
ihxirotohme tyya xine repe. 14 Mame toytose toto Jezu a. Ynara tykase toto eya,

—Amorepatd mase. Awaro ynanase. Ajohpe pyra mase ipunaka. Imehnd zuno pyra
roropa mase. Tuisame ahtao, tuisame pyra ahtao, oxisa roké ma toh oya. Zae Ritondpo
omiry poko amorepatd mase. Yrome kure kowenu tinerii epehmary yna a? Kure
onepehmara yna exiry? Oty kurehxo? tykase toto eya, tdturupose.

15 Yrome Jezu tuaro kynexine, ajoajohpe toto exiry waro.

—Oty katohme jenekunopyry se hmatou? Tineru puhturu enehta. Enexi aporo, tykase
ynoro eya xine.

16 Toiro tonehse toto a. Morarame ynara tykase Jezu eya xine,

~—Onoky ekuhtopdpyry mokyro ipoko? Onoky esety roropa ipoko? tykase ynororo eya
xine.
—Kowenu tuisary mokyro, tykase toto.

17 Morarame ynara tykase Jezu eya xine,

—Morara ahtao kowenu kyryry ekarotoko ropa kowenu tuisary a. Morararo Ritondpo
kyryry ekarotoko Ritondpo a, tykase Jezu eya xine.

Morarame toepohnohse toto Jezu otururu etaryke tyya xine.

Aorihtyd ésemakapory ropa poko
(Mat 22.23-33; Ruk 20.27-40)

18 Morarame satuseu td toytose Jezu a. (Mokaro ynara kanand kynexine, “Toorihse
kuahtao xine jlime &semapyra ropa sytatose,” kanand kynexine.) Mame Jezu a ynara
tykase toto,

19 —Amorepatdme mase. Etako pahne, Moeze nymerohpyry ynara dko, “Oru-
tua toorihse ahtao tumiikue pyra ro ahtao, kure ipytypyry maro zakoronjpyry a
erénanopyry aemiltkuatohme aorikyhpyry mitkurume samo,” me tymerose Moeze a.
20 Ynara kynexine orutua komo. 7me kynexine. Esemazupuruké torénase nohpo maro.
Yrome emiikuara ro tahtao toorihse ynororo. 2! Okomino zakoronypyry ikaponato
imaro torénase, turui pytjpyry maro. Yrome morararo emiikuara ro tahtao toorihse
roropa ynororo. 22 Mame ikaponato mokyro ro saaro toorihse. Morara roké emiikuara
tokurehse toto. Mame porehme toorihse toto emiikuara ro tahtao xine. Etyhpyrykome
nohpo roropa toorihse. 23 Imeipo aorihtya ésemamyry ropahtao, onoky pytyme na
nohpo exiko? 7me imaro torénase exiryke, tykase, téturupose toto Jezu a.

24 Morarame Jezu a tozuhse toto,

—Azahkuru matose, Ritondpo omiry waro pyra oexirykdke, ijamitunuru waro pyra
roropa oexirykoke. 25 Aorihtyd td ésemdkary ropahtao pytara exino mana, niotara
roropa nohpo tomo, enara. Ritondpo nenyohtya s3 roké exiko ma exino. 26 Aorihtya
&semamyry ropa poko Moeze omihpyry onenepitopyra ro hmatou? tykase Jezu eya xine.
—Moeze a Ritondpo tdturuse pika myhto. Ynara tykase ynororo, “Apardo eséme ase,
Aparido te, Izake te, Jako te, enara ase toto eséme,” tykase Ritondpo Moeze a aorihtya
poko. 27 “Aorihtya eséme ase,” kara Ritondpo kynexine Moeze a aésematya ropa eséme
toexiryke. Azahkuru roké matose, “Ahno ésemipyra ropa mana,” karyhtao oya xine,
tykase Jezu eya xine.

Zae ehtoh poko Ritondpo omipona
(Mat 22.34-40; Ruk 10.25-28)
28 Morarame Moeze omihpyry ward tooehse, mokaro oseosezukuru etase. Jezu a toto
ezukuru kure etaryke tyya ynara tykase ynororo Jezu a,
—Ritondpo poe Moeze nymerohpyry tuhke nae, aomipona kuehtohkéme. Morara
exiryke oty riry kurehxo nae Ritondpo a? tykase ynororo téturupose Jezu a.
29 Ynara tykase Jezu eya,
—Ynara kure Ritondpo a, “Etatoko pahne, Izyraeu tomo. Toiro roké Ritondpo nae.
Ynoro roké oesékdme mana. 30 Morara exiryke ipyno ehtoko ipunaka. Oesékdme

tyritoko okurohtaka xine. Imehxo tyritoko dmiryké ke. Kure roké tyritoko dsenetupuh-
tohkd ae oorikyrykd pondmero.” 31 Ynara katoh roropa kure Ritondpo a mana, “Osepyno
oexirykd sd imehnd pyno ehtoko,” katoh kure roropa Ritondpo a mana. Morara katoh
asakoro kure Ritondpo a mana, tykase Jezu eya xine.

32 Mame ynara tykase ynororo Jezu a,

—Zae amorepatd mase. Ajohpe pyra mase. Toiro roké Ritondpo mana. Imepy
pyra mana. 33 Ipyno kuexirykohtao ipunaka kure mana. Kuesékdme tyriryhtao kyya
xine kukurohtao xine, kure roké Ritondpo riryhtao kyya xine kuosenetupuhtokdke
kuorikyrykd pondmero. Mame osepyno kuexiryké sd imehnd pyno kuahtao xine zae
exiko sytatose. Naeroro moro asakoro omipona kuexiryks kure kuhse mana, kaneru
zahkary motye, tykase ynororo Jezu a.

34 Azazahkuru pyra tozuhse eya Jezu. Morara exiryke ynara tykase Jezu eya,

—Ritondpo enetupuhsasaka mase. Ipoetoryme exisasaka roropa mase, tykase Jezu
eya.

Mame morara kary etaryke tyya xine, imehnd Jezu a téturuporykd se pyra toehse toto.

Ritondpo nymenekahpyry ehtoh poko
(Mat 22.41-46; Ruk 20.41-44)

35 Morarame toto amoreparyhtao ro Ritondpo maro oturutoh tao ynara tykase Jezu
eya xine,

—Oty katohme Moeze omihpyry wardké ynara dko Ritondpo nymenekahpyry poko
nae, “Tawi par§pyry mokyro,” dko? Yrome Ritondpo nymenekahpyryme ynororo.
Naeroro otdtohxo Tawi par§pyryme nah? 3¢ Ynara tykase Tawi Ritondpo zuzenu omi
poe,

“Ritondpo tdturuse jesé maro,

‘Oporohko seino japotunuru wino.

Ozehno exiketd riko ase opoetory tdme,’ tykase Ritondpo,”
me tymerose Tawi a pake Ritondpo omiryme. 37 Toséme tosehtose ahtao Tawi a, otdto
iparypyryme nah? tykase Jezu eya xine tSturupose.

Osenekunohpopyra ehtoko zae pyra amorepatokomo a
(Mat 23.1-36; Ruk 20.45-47)

Mame takye toehse toto imoihmakomo morara kary etaryke tyya xine. 38 Morarame
ynara tykase Jezu imoihmakomo a,

—Tomeseke ehtoko Moeze omihpyry wardkd poko. Upo kura ke otupohtéko ma toto,
ynara kary etatohme imehnomo a, “Moehno amorepatono,” kary etatohme imehnomo
a osepekahtoh tao. 39 Epehtoh kura se rokeé toto tapdkdme Ritondpo maro oturutoh tao.
Tuisa apd se roropa ma toto tapdkdme otuhtoh kondto ahtao. 40 Morarame pytjpo t6
enekunohndko ma toto. Ematonanohndko roropa ma toto. Moromeipo oturiiko sd ma
toto Ritondpo maro yronymyryme, imehnd enekunohtohme tyya xine. Itamurumehxo
toto wanohndko Ritondpo mana, tykase ynororo eya xine.

Pytypo nekarohpyry
(Ruk 21.1-4)

41 Morarame Jezu typorohse tineru € etonie tineru émary enetohme tyya, imehnomo
a tineru & aka, Ritondpo tinertime. Tuhke tymdkomokamo a tytineriikd tdmase repe
pitiko roké pyra. 42 Mame okomino pytypo a tytinerii tdmase roropa. Tymokomokékara
kynexine. Tineru puhturu roké tdmase eya & aka, asakoro rokene. 43 Moro eneryke tyya
typoetory td tykohmase Jezu a. Ynara tykase ynororo,

—Moky hkoh pytypo enetoko. Ajohpe pyra imehnd nekarohpyry motye tineru
tokarose eya Ritondpo a. 44 Mokaro a zokonaka roké tytiner{ikd tokarose. Yrome mose
nohpo a emero tytinert tokarose, tykase Jezu eya xine.

Jezu oturutopdpyry Ritondpo maro oturutoh kararahtoh poko
(Mat 24.1-2; Ruk 21.5-6)
1 Morarame Ritondpo maro oturutoh tae tutiitase ropa tahtao xine, tapyi td tonepose
ipoetory a topu risemy,
—Tamuxi eneko ke, tapyi pohtomo, topu kurd ke roké tyrise, tykase ynororo eya.
Yrome ynara tykase Jezu eya,

2 —Tapyi kure ma repe. Yrome ta pixo roké mana etohtohkiko mana emero, tykase
Jezu eya Xine.

Etuarimatoh poko, ooryhmaryké poko roropa
(Mat 24.3-14; Ruk 21.7-19)

3 Morarame ypy pona Jezu tdnuhse, Oriwera pona. Typorohse ynororo moroto ypy
po. Ritondpo maro oturutoh enéko kynexine. Mame Peturu to toytose eya oturupose,
Peturu, Tiaku, Jodo, Atare, enara. Ynara tykase toto Jezu a,

4 —Qtara ahtao hkoh senohne etohtohkako nae? tykase ynaroro tapyi t6 poko. —Yna
zuruko aetohtohkary poko. Otara ahtao aetohtohkary enepitdko ynanah? tykase toto
Jezu a toturupose.

5 Morarame Jezu a tozuhse toto,

—Tomese ke ehtoko oenekunohpyra xine imehnd ehtohme. ¢ Tuhke oehnéko jesetyae
osesehtoketd mana. “Kyrixtu ase, Ritondpo nymenekahpyry,” dko toh ma repe.
Tuhkdkd enekunohndko toh mana. 7 Mame oxiehnotokd osetapary etdko matose.
Mokaro ekary etaryhtao torétyke pyra ehtoko sero nono enahkary poko. Morara exiko
ma repe. Yrome nono onenahkapopyra ro Ritondpo mana. 8 Mame ahno td osetapako
ma toto. Pata kondtopdkad roropa imehnd etapako mana. Mame nono kywyhkywyh ako
roropa mana tuhke pata tamuru punero. T3sé penery rohndko roropa ma toto. Morara
toehse ahtao etuarimapitdko exino mana poeto € enurupitory samo.

9 —Naeroro tomeseke ehtoko. Aarotoryko imehnd mana terekatu épataka. Opipo-
htoryko roropa imehnd mana wewe ke atamorepatoh tao. Kowenu épataka aarotoryko
roropa toh mana, tuisa kondto épataka roropa, ypokoino. Mame moroto awahtao
xine zurutoko toto Ritondpo omiry kurd poko zuaro toto ehtohme. 10 Emero pata
tamuru po toto zuriiko matose jomiry poko. (Mame tosékdme jenetuputyryhtao eya
xine, tyyrypyrykd rumekaryhtao roropa eya xine Ritondpo poetoryme exiko toh mana.)
11 Morarame terekatu a tarose awahtao xine oémapotohkdme, torétyke pyra ehtoko.
“Otara dko hano,” kara ehtoko. Moroto awahtao xine Ritondpo zuzenu nekarohpyry
roké ekarotoko morotékomo a. Amoreme xine pyra oturiiko matose, Ritondpo zuzenu
poe. 12Morarame orutua ko takord té ewokako toh mana ekarotohme terekatu tomo a,
aorihmapotohme. Imehnd tumiikuru ewokako roropa ma toto. Imehnd roropa tumykd
zehno exiko. Aorihmapdko roropa mi toto. 13 Mame emero porehme ozehno xine exiko
ma toto ypoetoryme oexirykdke. Yrome oryhmatopdpyryké eanahtoryhtao oya xine,
jurumekara roropa awahtao xine oorikyrykd pondmero opynanohtoryko ase.

Ahno nyrihpyry xihpyry
(Mat 24.15-28; Ruk 21.20-24)

14 —_Mame Tanieu Ritondpo omi poe urutdme kynexine pake. (Morara exiryke
inymerohpyry enetoko kure enetupuhtohme oya xine.) Ynara ko Tanieu nymerohpyry,
“Ahno nyrihpyry xihpyry eneryhtao oya xine kohrame, Ritondpo maro oturutoh tao
tuardtako matose,” dko Tanieu nymerohpyry. Morara toehse ahtao ah Juteapokd
nepi toto ypy td pona, orihpyra toehtohkdme. 15 Zara tao awahtao xine, epatoko
omdkomorykd poko pyra. 16 Tupito po awahtao xine, ytopyra ropa ehtoko oupdkd
pokona. Topohme roké mepatatose. 17 Amarokd roropa nohpo tomo, poetoéme
awahtao xine myhene. Etuarimako matose oeparykohtao poeto pitiko enurusena maro.
18 Oturutoko Ritondpo a morara exipyra ehtohme ikonoporyae popyra exiryke ipunaka.



MAKU 13:19 92 MAKU 14:2

19 Morara toehse ahtao t3sé penery rohndko ma toto, tyrohsé zetunuru rohnéko roropa
ma toto. Moro pand onenepitopyra sytatose, moinoro nono ritopdpyry poe Ritondpo a.
Moromeipo moro pand onenezomopyra sytatose exiko. 20 Tuhke pyra émepyry morara
tyriko Ritondpo mana. Ritondpo hnao emero enatyry. Yrome tynymenekatya pokoino
tuhke pyra emehkapdko ma Ritondpo.

21 —Morarame oururukohtao imehnomo a, “Enetoko ke. Ritondpo nymenekahpyry
mokyro,” dko toh ma repe oya xine. 22 Morara exiryke osenekunohpopyra ehtoko.
“Ritondpo nymenekahpyry ase,” kanandé ma oehndko, osesehtoketomo, ajohpakomo.
Kurakara anypdko ropa toh ma repe. Pyaxime roropa toh ma repe. Ypoenohnéko ma toh
repe. Imehnd enekunopyry se ma toh repe. Ypoetory t6 enekunopyry se roropa ma toto.
23 Morara exiryke jomiry etatoko tuaro oehtohkdme, osenekunohpopyra oehtohkdme,
tykase Jezu eya xine.

Kapu ae Ayhtohpyry oepyry ropa
(Mat 24.29-31; Ruk 21.25-28)

24 _Morara toehkehse ahtao xixi ezehndko mana. Nuno osenepyra exiko. 2> Xirikuato
t6 epukako kapu poe kapu kywyhkywyh karyke, kapu esa esyryhmaryke. 26 Morarame
emero porehme jenéko ma toto, Kapu ae Ayhtohpyryme jexiryke. Akuru ae jyhtory
enéko. Saerehkane s3 jenéko toh mana. Jamihme ma jyhtory exiko. 27 Mame Ritondpo
namoto td enyohndko ase ynymenekatya enehtohme emero pata td poe, moino nono
etyhpyry poe, kapu etyhpyry poe roropa, enara.

Wasasa poko jeimamyry enetuputyry sd joepyry ropa enetuputyry
(Mat 24.32-35; Ruk 21.29-33)

28 —_Mame wasasa tokehko waro matose. Toto etaryhtao jeimamyry enetupuhndko
matose. 29 Moro saaro ourutopdpyrykd poko ya tuaro ehtoko. “Oehsasaka ropa
mana,” kaxitoko ypoko. Axi oehndko ropa ase, tykase Jezu eya xine. 30 —Etatoko
pahne, ynekarohpyry oya xine emero osenéko mana. Mame morohne enenand toitoine
orihpyra exiko toh mana joepyry ropa pondmero. 3! Kapu enahndko mana. Sero nono
roropa enahndko ma repe. Yrome jomiry jiime enahpyme exiko mana, tykase Jezu.

Otdto ahtao? Zuaro pyra seropoké mana
(Mat 24.36-44)

32 —Joepyry ropa waro pyra matose. Ritondpo nenyohtya zuaro pyra roropa mana.
Ywy roropa zuaro pyra ase. Papa roké zuaro mana. 33 Tuaro si roké ehtoko.
Kueraximatoko, joepyry ropa waro pyra oexirykdke, tykase Jezu eya xine. 34 —
Tapyi esé samo. Mame toytoryhtao tytapyi tae typoetory riko tytapyi eraseme mana,
erohketd rohmanohpotohme. Toiro tapyi eutary erase riko roropa mana tooepyry ropa
eraximatohme eya. 35 Mokaro sd roké weraximatoko joepyry ropa waro pyra oexirykdoke.
Otardme ikohmamyryme oehnoko ropa ase. Otardme onoa. Otardme kuratiri etaryhtao.
Otardme pakeimo. 3¢ Tokare pyra joepyry ropa mana. Jeraximara awahtao xine ehxirdko
matose joepyry ropahtao. 37 Ourutopdpyrykd ya ekardko roropa ase imehnomo a.
Joepyry ropa imomohtoko, tykase Jezu eya xine.

14

Tdatamorepase toto Jezu apoiry poko
(Mat 26.1-5; Ruk 22.1-2; Jo 11.45-53)

1 Morarame asakoro émepyry se ro kynexine Paxikoa ritohme otuhtoh konéto, wyi
pipahma ritohme roropa. Moroto Jezu apoiry se toh kynexine Ritondpo maro oturuketd
tuisary tomo, Moeze omihpyry wardkomo, enara. Omatome apoiry se toh kynexine repe,
etapatohme repe. 2 Ynara tykase toto oxime,

—Otuhtohtao Jezu anapoipyra sehtone ahno tuhke exiryke. Otarame kyzehno xine
exiko toh mana, tykase toto.

Jezu ehtopdpyry poko Petania po
(Mat 26.6-13; Jo 12.1-8)

3 Morarame Petania po Jezu kynexine Ximdo tapyi tao. Ximdo mokyro ipli imotah-
pyrypyry. Meza po otuhndko toh kynexine. Mame nohpo a ixtaratu tonehse Jezu a topu
kura risé ao, arapaxturu risé ao. Ixtaratu esety naatu. Mame ixtaratu & tuhkohse eya
Jezu ziisety popatohme. 4 Morarame enenand oseya roké tdturuse toto, ixtaratu poko
zumoxike toexirykdke,

—Oty katohme mose ixtaratu ahnikako roké nae? 5 Tokamoséme ahtao, tuhke tineru
atapoiry tymdkomokakara a ekarotohme, tykase toto. Nohpo tykerekeremase eya xine.

6 Yrome Jezu a tozuhse,

—Oty katoh mose kerekeremiko matou ixtaratu pokoino? Inykyryhpyry kure ya.
7 Tymokomokakara ma enahpyra amaro xine. Moka akorehmary se awahtao xine
akorehmatoko toto. Yrome ywy okynd pyra ase amaro xine. 8 Ixtaratu nae toexiryke,
jlsety popano tamoreme. Joko popano orihpyra ro jexiryke, toorihse jahtao joko
zonétohme. ° Etatoko pahne, emero pata to poro jomiry poko imehnd amoreparyhtao
oya xine mose nyrihpyry poko roropa oturiiko matose. Mame oesahpyo xine roropa

mose poko oturiiko imehnd mana wenikehpyra ehtohme jiime inyrihpyry poko, tykase
Jezu eya xine.

Jezu ewokary se Juta ehtopdpyry poko
(Mat 26.14-16; Ruk 22.3-6)

10 Morarame Juta Ixikariote Jezu poetoryme kynexine repe. Mame toytose ynororo
Ritondpo maro oturuketd tuisary tomo a Jezu ewokase. ! Mame aomiry etaryke tyya
xine takye toehse toto.

—Oepehmako reh ynanahse, tykase toto Juta a. Naeroro toytose ropa ynororo.
Tatamorepase itamurume Jezu ewokatoh poko tyya.

Paxikoae otuhtopdpyry Jezu a typoetory t6 maro
(Mat 26.17-25; Ruk 22.7-14,21-23; Jo 13.21-30)
12 Morotoino wyi pipahma ohpitotoh ae, kaneru miikuru wotoh ae roropa Paxikoae
toséme, toturupose Jezu a ipoetory tomo,
—Aza ytdko ynana tdsé etapase? tykase toto.
13 Mame typoetory td tonyohse Jezu a asakoro,
—Ytotoko pata pona. Moroto orutua enéko matose, tuna puimane enéko.
14 Mekahmatatose kene. Mame tapyi taka aomomyryhtao ynara kahtoko tapyi esemy
a, “Otoko amorepato esary nahe Paxikoae autuhtohpo, typoetory mahro?” kahtoko eya.
15 Mame tapyi tyarake enepoko ma oya xine. Emero nae exikety, meza te, epehtopo,
apoto esary roropa, enara exikety. Moro tao tdsé ikyrytoko kuotuhtohkdme, tykase Jezu
eya xine.
16 Morarame toytose toh rahkene pata pona. Mame tonese rahkene eya xine Jezu
oturutopdpyamo. Morarame t3sé tykyryse eya xine rahkene.
17 Morarame kokonie pukuro Jezu toytose rahkene otuhse typoetory td maro. 18 Toto
otukuruhtao ro Jezu a turuse toto,

—Etatoko pahne, taro ypoetory toiro jewokdko mana, ymaro otuhkety, tykase
ynororo.

19 Mame takye pyra ipoetory td toehse morara kary etaryke tyya xine.

—Onoky? Ywy? tykase toto tSturupose atatakomino. Mame tozuhse toto Jezu a,

20 —Arypyra. Toiro mana, wyihpako paratu aka ymaro, tykase ynororo eya xine.
21 —Kapu ae Ayhtohpyry ase. Ritondpo nekarotopdpyryae ro orihndko ase. Yrome
etuarimako ma jewokahpono, irohnéko. Enurupyra ahtao kurehxo eya exiry, etuarimara
exiry, tykase Jezu eya xine.

Otuhtoh moro Jezu orihtopdpyry poko wenikehpyra ehtohme
(Mat 26.26-30; Ruk 22.15-20; 1 Kor 11.23-25)

22 Morarame tdtukuruhtao ro wyi tapoise Jezu a. Mame Ritondpo a ynara tykase
ynororo,

—Yna zuru seny onekarohpyry yna a. Kure mase Papa Ritondpo, tykase ynororo.
Mame morara kaxipo tyya wyi tytohtohkase eya typoetory punero ekarotohme.

—Apoitoko, upii sero, tykase ynororo eya xine.

23 Morararo eukuru tapoise eya. Mame toturuse ropa Ritondpo a,

—Uwa eukuru onekarohpyry seny. Kure mase Papa Ritondpo, tykase. Morarame
eukuru ekarone typoetory té punero. Tdse toto a emero.

24 —Umunuru seny. Umunuru kudndko ase tuhke iirypyrymakd kurakatohme.
Umunuru ekuamyryhtao tuhkdkd Ritondpo poetoryme exiko mana. 25 Etatoko pahne,
uwa eukuru onépyra ropa ywy, orihpyra ro jahtao. Tyoro éndko ase, euhkasenano,
Ritondpo esao rokene, tykase Jezu eya xine. 26 Morarame Ritondpo omiryae toremiase
toto. Morarame eremiakehxipo toytose toto ypy pona, Oriwera pona.

Peturu zurutopopyry Jezu a
(Mat 26.31-35; Ruk 22.31-34; Jo 13.36-38)

27Mame ynara tykase Jezu eya xine,

—Urumekako matose emero, ynara tymerose exiryke Ritondpo omiryme, “Esékd
etapako ase. Mame ekjpya atahpahnoko mana,” me tymerose. 28 Yrome tGsemdse ropa
jahtao ytdko ase osemazuhme Karirea pona, awapo xine. Moroto jenéko ropa matose,
tykase eya xine Jezu.

29 Mame Peturu a tozuhse,

—Emero orumekiko toh mi repe, yrome ywy orumekara ase, tykase Peturu eya.

30 Mame Jezu a tozuhse ynororo,

—Etako pahne, sero kohmamyryae kuratiri etara ro asakoro ahtao poremandko mase.
Oseruao mase, “Jezu waro pyra ase,” dko mase. 31 Mame opore Peturu a tozuhse,

—Jorikyry pondmero orumekara ase, tykase ynororo Jezu a.

Morara tykase imehnd Jezu poetory td roropa emero.

Jezu oturutopdpyry Tumy maro Ketysemane po
(Mat 26.36-46; Ruk 22.39-46)
32 Morarame toeporehkase toto Ketysemane pona.

—Oporohtoko taro. Ytdko ase aporo Papa maro oturuse, tykase Jezu typoetory tomo
a

33 Morarame Peturu t& roké tarose eya, Peturu, Tiaku, Jodo, enara rokene. Morarame
tomuhtapdse ynororo toemynyhmaryke yronymyryme.

34 —Samii dko ase itamurume, jorikyry pondmero tykase ynororo. —Morara exiryke
taro ehtoko. Kueraximatoko, tykase Jezu tynarotyamo a.

35 Mame mya pitiko toytose ynororo porohse nono pona Tumy maro oturuse,
etuarimara toehtohme.

36 —Papa Ritondpo jamihme mase. Emero Ritd mase. Jorikyry se pyra ase repe. Yrome
jorikyry se awahtao orihndko ase. Omipona se roké ase, tykase ynororo Tumy a.

37 Morarame toytose ropa Jezu typoetory t6 tynyhse ahtao. Mame ynara tykase
ynororo Ximao Peturu a,

—Ximdo, nyhndko mah? Toiro pixo eraximary se pyra hma ymahro? 38 Nyhpyra
ehtoko. Oturutokohxo ty Ritondpo maro oenekunohpyra xine joroko tamuru ehtohme.
Onykyrykd se pyra matose repe. Yrome jamihme pyra matose.

39 Morarame myaro ropa toeramase Jezu oturuse ropa Ritondpo maro, osemazuhme
toturutopdpyry saaro. 40 Morotoino typoetory a toytose ropa. Nyhndko roké toh
kynexine tuetiikd jamitunurume pyra toexirykoke. Toehxirose toh kynexine. Morara
exiryke onezuhpyra toh kynexine.

41 Morotoino oseruao toeramatoh toehse ahtao ynara tykase Jezu typoetory tomo a,

—Nyhnoko ro matou? Nyhpyra ehtoko imeipo onyhtohkdme. Seromaroro jewokako
toh mana, yzehnotokomo. 42 Apakatoko! Ehmaropa! Jewokane enetokose. Mosero ro
jewokdko mana, tykase Jezu typoetory tomo a.

Jezu apoitopdpyry juteu tomo a
(Mat 26.47-56; Ruk 22.47-53; Jo 18.3-12)

43 Morarame Jezu otururuhtao ro Juta tooehse eya. 12me toto ehtoh mokyro
kynexine ewokane. Imaro tooehse imehnd roropa tapema ke tomahpoke. Kaparu ke
roropa tomahpdke toh kynexine. Ritondpo maro oturuketd tuisary nenyohtya mokaro
kynexine, Moeze omihpyry wardkd nenyohtya maro, juteu t6 tuisary nenyohtya maro.
44 Mame eporehkara ro tahtao xine ynara tykase Jezu ewokary se exikety tymardkomo
a, “Etatoko pahne, Jezu maro roké oturiiko ase. Eahmako s3 ase. Ipohngko ase. Moro
eneryhtao oya xine enetupuhndko matose. Jezu mokyro. Apoitoko,” tykase Juta eya
xine.

45 Mame tooehse ynororo topohme Jezu a.

—Tamuxi, taro hma? tykase eya. Mame toahmase. 46 Morarame Jezu tapoise eya xine.
47 Toiro Jezu marono a tytapema tanyse. Ritondpo maro oturuketd tuisary namoto roké
tapurose. Typanasahkase rokene. 4¢ Morarame Jezu tturuse eya xine,

—Omatome pyra ase. Oty katohme tykaparuke moehtou japoise tytapemake roropa?
49 Kokoro roké amorepato exiasene Ritondpo maro oturutoh tao. Oty katoh moroto jah-
tao japoipyra mexiatose? Seromaroro roké tokoh japoise mexitou Ritondpo omihpyryae
ro japoiko matose, tykase Jezu eya xine.

50 Mame Jezu turumekase ipoetory tomo a. Toepase toto.

51 Moroto nuasema kynexine Jezu maro, tymetyke rokene. Mokyro apoiry se toehse
toh repe. 52 Yrome toepase ynororo tymetyke pyra, enara.

Tamuxi td épataka Jezu ehtopdpyry
(Mat 26.57-68; Ruk 22.54-55; Jo 18.13-14,19-24)

53 Morotoino Jezu tarose eya xine, Ritondpo maro oturuketd tuisary tapyi taka.
Moroto kynexine Ritondpo maro oturuketd tuisary tomo, juteu td tamuxiry tomo, Moeze
omihpyry wardkomo, enara toh kynexine moroto oximdme.

54 Morarame Peturu toto mykapo toytose Ritondpo maro oturuketd tuisary esaka.
Jarakapyhpyry aka tomdse ynororo. Soutatu td maro typorohse ynororo osiise apoto
myhtokoxi. 55 Mame tapyi tao Jezu hxironand zupiko toh kynexine Ritondpo maro
oturuketd tuisary tomo, Jezu orihmapory se toexirykdke. Yrome onenepyra tokurehse
toto. 6 Tuhkakomo a tyhxirose repe, yrome tdsezusezuhse roké toto.

57 Morarame orutua ko xikihme toehse Jezu hxirotohme repe. Ynara tykase toto,

58 —Ynara nase mose ynanetaryme, “Ritondpo maro oturutoh seny, ahno nyrihpyry.
Ikararahndko ase. Mame oseruao roké tdmehse ahtao imyaka riko ase, ahno nyriry sa
pyra, ynyriryme ro,” nase mose ynanetaryme, tykase toto.

59 Yrome tdsezusezuhse roké toto.

60 Mame Ritondpo maro oturuketd tuisary xikihme toehse toto ranaka. Ynara tykase
ynororo Jezu a,

—Moxid onezuhpyra hma ohxiroryke toto a? tykase eya.

61 Yrome mynyhme roké Jezu kynexine. Onezuhpyra kynekurehne. Mame ynara
tykase ropa ynororo eya,

—Ritondpo nymenekahpyry mahno? Imitkurume roropa mahno? tykase ynororo eya
téturupose.

62 Mame Jezu a tozuhse,

—Ywy ase. Moromeipo jenéko matose, typorohse jahtao tuisame Ritondpo maro.
Joepyry ropa enéko roropa matose akuru htoko, tykase Jezu eya.

63 Mame morara kary etaryke tyya tupd tyxihkase eya. Ynara tykase ynororo,

—Epo mana. Tyord se pyra sytatose ihxironeme. % Mose metatou? Popyra nase.
“Ritondpo miikuru ase,” nykano. Otara dko matou ipoko taroino? tykase ynororo
téturupose.

—Popyra nase, tykase toto. —Aorihmapoko hkoty, tykase toh emero.

65 Totatotakurose eya xine. Mame émyty tapuruse soutatu tomo a kamisa ke
ipipohtohme tyya xine. Moromeipo téturupose toto,

—Onoky opipohno? Esehtoko, tykase toto Jezu a ipiipipohxipo tyya xine.

“Jezu waro pyra ase,” katopopyry Peturu a
(Mat 26.69-75; Ruk 22.56-62; Jo 18.15-18,25-27)

66 Morarame jarao ro Peturu kynexine tapyi mykae osindko. ¢7 Mame morotona
toytose nohpo. Ritondpo maro oturuketd tuisary namoto kynexine ynororo. Peturu
eneryke tyya ausumyryhtao, ynara tykase ynororo,

—Omoro roropa Jezu maro mexiase, Nazarepd maro, tykase eya.

68 Yrome Peturu a tozuhse,
—Onoky? Ywy? Arypyra. Zuaro pyra ase. Otara dko mah? Onenetupuhpyra ase

ipunaka, tykase Peturu eya.

Mame tutiitase ropa Peturu tapyi eutary pota taka. Mame kuratiri totase eya. ©®Mame
imepy nohpo a tonese ropa. Imehnomo a ynara tykase ynororo,

—Mose roropa imarono, tykase.

70 —Ajohpe, tykase Peturu.

Moromeipo imehno osenuhmaketd tdturupose Peturu a. Ynara tykase toto,

—Ajohpe pyra, omoro roropa imard mexiase. = Yna onenekunohpyra mase
Karireapdme oexiryke, tykase toto eya.

71 Mame opore tozuhse Peturu a toto,

—Juanohndko ma Ritondpo ajohpe jahtao. Mokyro waro pyra satase, tykase ynororo
eya xine.

72 Mame kuratiri totazomose ropa. Mame Jezu a turutopdpyry poko tutuardtase
ynororo. “Kuratiri etara ro asakoro ahtao, ‘Jezu waro pyra ase, Jezu waro pyra ase,’

dko mase oseruao,” katopdpyry poko tutuardtase Peturu. Mame toehxirose ynororo
yronymyryme. Tyxitase roropa ynororo.

15

Pirato &pataka Jezu ehtopdpyry
(Mat 27.1-2,11-14; Ruk 23.1-5; Jo 18.28-38)

1 Morarame émepyryme tdximdse toto Ritondpo maro oturuketd tuisary tomo te,
juteu tamuru t& maro te, Moeze omihpyry wardkd maro, enara. Pata esd maro tGturuse
toto tynyrirykd waro toehtohkdme. Mame Jezu tymyhpose toto a, arotohme kowenu
tuisary a, Pirato a. 2 Mame Pirato tdturupose Jezu a,

—Juteu t6 tuisary hmahno? tykase ynororo eya.

—Y, ywy ase, tykase Jezu. 3 Mame Jezu tyhxirose tuhke Ritondpo maro oturuketd
tuisary tomo a. 4 Naeroro Pirato tdturuzomopose ropa eya,

—Oty katoh toto onezuhpyra mah ohxiroryke toto a? tykase eya Pirato.

5 Yrome onezuhzomopyra Jezu kynexine. Morara kaxipo tyya Pirato toemynyhmase
tozuhzomopyra Jezu exiryke.

Jezu ekarotopdpyry aorihmapotohme
(Mat 27.15-26; Ruk 23.13-25; Jo 18.39-19.16)

6 Morarame dpuruhpyry tao tuhke émapotyd kynexine. Mame otuhtoh konéto
ae toine emapotya tiitanohposene kowenu, jeimamyry punero, imoihmaké omi poe.
7 Kowenu zehno aehtya roropa tdmapose kynexine dpuruhpyry taka, ahno etapah-
pokomo. Toiro esety Parapa kynexine. & Imyhpokary poko oturuse tdximdse imoihmakd
ahtao Pirato épataka, 9 ynara tykase Pirato eya xine, tSturupose,

—Juteu t6 tuisary myhpokapory se hmatou ya? tykase ynororo eya xine. 10 Tuaro
kynexine ynororo. Jezu tapoise Ritondpo maro oturuketd tuisary tomo a ekarotohme
eya zumoxike toexirykoke. Moro waro Pirato kynexine.

11 Mame Ritondpo maro oturuketd tuisary omi poe Parapa tltanohpory se toehse
imoihmakomo. 12 Morarame tdturupose ropa Pirato eya xine,

—Otara mokyro juteu td tuisary ripdko hano? tykase ynororo eya xine repe.

13 Opore tozuhse ynororo eya xine. Kui tykase toto,

—Wewe pokona exixihmapoko! tykase toto.

14 —Oty katohme? Azahkuru pyra mana. lirypyryme pyra roropa mana, tykase Pirato
eya xine.

Oporehxo tozuhse ynororo eya xine. Kui tykase rokeé toto,

—Wewe pokona exixihmapoko! tykase toto.

15 Mame imoihmaké akyemapory se Pirato exiryke, Parapa tutlitanohpose ropa
eya. Mame Jezu typipohpose Pirato a. Moromeipo tokarose ynororo soutatu tomo a
aorihmapotohme.

Jezu eunohtopdpyry soutatu tomo a
(Mat 27.27-31; Jo 19.2-3)

16 Morarame Jezu tarose soutatu tomo a jarakapyhpyry aka, (kowenatu tapyi kura
taka). Moro taka roropa imehnd soutatu t6 toahmase. Tuhke oximdme toehse toto.
17 Mame Jezu tupohtose eya xine ezuezumi ke. Parima sa tyrihpyry omoxino tyrise
roropa eya xine Jezu zuhpokoxi. 18 Morarame taomikase eya xine.

—Moehno tamuxi. Juteu td tuisaryme exikehpyra mase, tykase toto Jezu a.
19 Tymerehtatimase toto a zupuhpyry pokona wewe pitiko ke. Ituh tykase toto Jezu
pona. Mame épataka tosekumuruké po typorohse toto. Atahmakako roké toh kynexine.
20 Morotoino ihtomakehxipo tupokase ropa eya xine. Ezuezuma touse ropa eya xine.
Zupd ro tamurupose ropa eya xine. Morarame tarose rahkene eya xine wewe pokona
exixihmatohme.

Exixihmatopdpyry wewe pokona
(Mat 27.32-44; Ruk 23.26-43; Jo 19.17-27)

21 Mame imepy tapoise eya xine, wewe arotohme eya, exixihmatoh arotohme. Mokyro
esety Ximdo kynexine. Tupito poe pata pona ytoko kynexine repe. Xirenepd kynexine.
Ipoend Arexatere kynexine Rupo maro. Mame wewe tarose eya, Jezu exixihmatopo,
soutatu td naropohpyry. 22 Mame Jezu tarose eya Koukota pona. (Upuhpdpo esary,
“Koukota,” kary.) 23 Morarame uwa epery ke Jezu tauhpase repe, toximase mira maro,
karapa sd itlinety maro. Yrome onépyra kynexine ynororo. 24 Mame wewe pokona
toxixihmase rahkene. Mame zuponypyry tapiakase eya xine, tupdkdme. Topu pisarara
tomase eya xine upo apoitohme tyya xine. 25 Xixi tonuhsehxo ahtao Jezu toxixihmase
wewe pokona eya xine. 26 Morarame ynara tymerose Jezu exixihmatoh pokona, “Juteu
td tuisary mosero,” katoh tymerose ipokona. 27 Morarame omato td toxixihmase
roropa Jezu maro, asakoro, apotunuru wino, ipoozery wino, enara. 28 (Pake Ritondpo
nymeropohpyryae ro Jezu poko, “Pohnd maro zuanohpdko toto,” katopdpyryae ro.)

29 Morarame tésenuhnuhmase osemae ytoketomo. Jezu tounohse eya xine. Ynara
tykase toto,

—Ehé! Otara ahtao Ritondpo maro oturutoh kararahndéko mah? Otara ahtao
imyakamako ropa mah oseruao tdmehse ahtao? 39 Moro waro awahtao oenupunako
roropa. Eropa, wewe poe oyhtoko ropal! tykase toto.

31 Mame Ritondpo maro oturuketd tuisary a roropa Jezu tounohse, Moeze omihpyry
wardkomo a roropa. Ynara tykase toto,

—Imehnd poko toenupunase ynororo repe. Oty katoh tdsepynanopyry waro pyranae?
32 Ekuhko ke, oyhtoko ropa morotoino. Ritondpo nymenekahpyryme awahtao oyhtoko

ropa, juteu to tuisaryme awahtao. Tyhtose ropa awahtao oenetupuhndko ynanase,
tykase toto eya.
Morarame imaro exixihmatyamo a roropa tounohse ynororo.

Jezu orihtopdpyry
(Mat 27.45-56; Ruk 23.44-49; Jo 19.28-30)
33 Morarame taxiahtao tyarumakapose Ritondpo a pata td punero. Mame xixi

tyhtosehxo ahtao tdmehse ropa. 34 Morarame opore Jezu tykohtase. Ynara tykase
ynororo,

—Eroi, Eroi, rema sapahtani, tykase. Tdmiryae morara kary ynara katopo, “Ritondpo,
Ritondpo oty katohme kurumekano?” katopo.

35 Mame enenand ikui etaryke tyya xine, ynara tykase toto,

—Etatoko ke! Eria kohmako mana, tykase toto. 3¢ Mame imep§ axi tururume toytose
mauru pand zumyhkase ikatainety aka. Wewe pitiko pokona tyrise eya Jezu ohpatohme.

—Seraximatone. Senetone. Otardme Eria oehnoko mana mose ouse wewe poe, tykase
toto, toturuse.

37 Morarame Jezu kui tykazomose ahtao komih tykakehse. Toorihse rahkene.

38 Morara ahtao dpuruhpyry toexihkase Ritondpo maro oturutoh tao, kamisa risemy.
Kaino toexihkase zuhkurenaka. 3° Morarame soutatu t6 esé Jezu épataka kynexine. Jezu
a komihkakepyry eneryke tyya ynara tykase ynororo,

—Ajohpe pyra ro rukuh Ritondpo mitkurume nexiahse, tykase ynororo.

40 Morarame nohpo td moroto kynexine amekeino roké enéko, Maria Matarena te,
Sarome te, Maria Tiaku eny, enara toh kynexine. Tiaku, Joze, enara mokyro poend
kynexine. 4! Mokaro a Jezu tokahmase akorehmase orihpyra ro ahtao, Karirea poro
ahtao. Tuhke roropa nohpo té moroto kynexine, ytoketomo Jezu maro Jerusaré pona.

Zon€topopyry
(Mat 27.57-61; Ruk 23.50-56; Jo 19.38-42)
42 Morarame kokonie pukuro otuhtoh riryhtao, oserematoh pyra ro ahtao roropa Joze
a tundkase Pirato. 43 Eya toytose Jezu ekepyry ekaropose. Joze Arimateapd kynexine,
imehnd tuisaryme exikety kynexine. Ritondpo omipona exikety roropa kynexine.

44 Mame Pirato a tozuhse,
—Ajohpe pyra rukuh norihno? tykase ynororo. Soutatu td esé tonehpose tyya

toturupotohme Jezu orihtopdpyry waro toehtohme. 4> Mame turuse tahtao eya Jezu
orihtopdpyry waro toehse Pirato.

—Ekepyry arotoko, tykase ynororo Joze a. 46 Morarame kamisa karimutuma topekahse
eya Jezu ekepyry zototohme. Touse ahtao wewe poe tyGtose eya topu eutary risé aka
tyritohme. Morarame topu parihma ke okepy € tapuruse eya. 47 Mame Jezu émary

tonese nohpo tomo a Maria Matarena a, Maria a roropa Joze eny. Enara toh kynexine
enenanomo.

16

Esematopdpyry ropa
(Mat 28.1-8; Ruk 24.1-12; Jo 20.1-10)

1 Morotoino oserematoh tétyhkase ahtao ixtaratu topekahse toto a okepy popatohme,
Maria Matarena a, Sarome a, Maria Tiaku eny a. Enara ixtaratu epekatyhpdkd kynexine.
2 pakeimo yrokokoro toytose toto okepy enese, xixi tlitara ro ahtao. 3 Toytorykohtao
toturuse toto,

—Otarahxo koh topu syryhmako sytano? tykase toto, (zumo topu exiryke).

4 Mame toeporehkase tahtao xine topu tysyryhmase tonese eya xine okepy apuru.
5> Mame okepy & aka tomdse toto. Moro tao nuasemd tonese eya xine, typorohse
tapotunuru wino, karimutuma ke tupoke.

6 Mame tdserehse toto. Mokyro a turuse nohpo tomo. Ynara tykase ynororo eya xine,

—Oserehpyra ehtoko. Jezu zupiko matou, Nazarepono, exixihmahpyry? tykase
mokyro eya xine. —N&ésemano ropa. Nowdno ropa. Taro arypyra mana, esahpyry roké
taro mana. Enetoko pahne. 7 Morara exiryke ytotoko. Jezu poetory td zurutatoko.
Peturu roropa ké zurutoko. Jezu ytoko mana osemazuhme Karirea pona. Moroto
eporyko matose inekarotopdpyryae ro, tykase mokyro nohpo tomo a.

8 Morarame tutiitase ropa toto. Okepy esahpyry poe toepase toto. Tdmikehse toto
enaromyke toexirykoke.

Aosenepotoplpyry ropa
(Mat 28.9-10; Jo 20.11-18)

9 Morarame pakeimo nomikoae tdsemase ropa tahtao Jezu kynosenepone ropa Maria
Matarena a. Mokyro jorokohpandpo kynexine. Pake Jezu a joroko t6 tutlitanohpose ropa
zae, 7me. 10 Mame toytose ynororo Jezu omihpyry ekarose ipoetory tomo a. Xitako ro
toh kynexine. 11 Mame ynara tykase ynororo eya xine,

—Jezu nésemano ropa! Eneno, tykase ynororo eya xine. Yrome,

—Ajohpe mase, tykase toto eya. Aomiry onenetupuhpyra toh kynexine.

Typoetory tomo a Jezu osenepotopdpyry, 2makomo a
(Ruk 24.13-35)
12 Moromeipo tdsenepose rahkene Jezu typoetory tomo a, 2makomo a, osemae toto
ytoryhtao. Yrome onenetupuhpyra toh kynexine aporo. Tyordme tokarose eya xine.
13 Morarame Jezu tonetupuhse tyya xine ahtao toytose ropa toto Jerusaré pona
imehnd zuruse tynenehpyrykd poko. Yrome,
—Ajohpe matose, tykase toto, morotdkomo eya xine.

11makomo a Jezu osenepotopdpyry
(Mat 28.16-20; Ruk 24.36-49; Jo 20.19-23; At 1.6-8)
14 Morotoino typoetory tomo a Jezu tdsenepose rahkene, 11makomo a, toto otukuruh-
tao. Orépyra toturupose,
—Oty katohme axi jenetupuhpyra matou? Oty katoh, “Ajohpe rokene,” dko matou
jésematopdpyry ropa poko? tykase Jezu eya xine.
15 Morarame typoetory té taropose eya,
—Ytotoko emero pata td punero. Jomiry ekarotatoko emero ahno a.
16 Jenetuputyryhtao eya xine tosékdme Ritondpo poetoryme exiko ma toto, tdpurihkase
ahtao. Yrome jenetuputyry se pyra toto ahtao, Ritondpo roropa toto se pyra exiko
mana, apotoimo htaka roké toto aropdko mana. 17 Yrome jenetuputyryhtao toto
jamihtanohpdko Ritondpo mana. Joroko td tlitanohpdko toto jesety poe. Imehnd
omiry ae oturiiko roropa ma toto. 18 Okoi t6 apoiryhtao eya xine toto onesekara mana.
Orihmat6 enyryhtao eya xine orihpyra toh mana. Tomary ke kurakékara apdko toto
aekurakatohme ropa.

Jezu arotopdpyry kakoxi kapu aka
(Ruk 24.50-53; At 1.9-11)

19 Morarame tdturukehse tahtao Jezu tdnuhse rahkene kapu aka. Mame typorohse
ynororo Ritondpo apotunuru wino. 20 Morarame Jezu poetory td toytose Ritondpo omiry
ekarose emero pata to poro. Mame typoetory t& maro toerohse Jezu. Tyjamihtanohse
toto eya tdmiry ekarotohme eya xine, kurdkdkara kurakatohme roropa eya xine. Enara.

Ruka Zurutopdpyry sero Jezu poko

Sero pape tymerose Ruka a. Opi wardme kynexine ynororo. Tuhke pata td poro
toytose ynororo Ritondpo nymenekahpyry maro Pauru maro.

Tynymerohpyryae kuamorepatorjko mana Jezu ytoytopdpyry poko sero nono po,
Jezu nyrihpyry poko, imoihmaké amorepatopdpyry poko roropa eya, enara.

Kuamorepatoryko roropa Ruka urutdme Jezu ehtopdpyry poko Ritondpo poe. Sero
nonopdme Jezu kynexine kysa xine. Naeroro kypynopyryké se mana. Kukurakaryko se
roropa mana. Morohne poko kuamorepatoryko Ruka mana.

1Ynymerohpyry moro oneneryme, jepe kurd mase Teopiro.

Imehnomo a Jezu ehtopdpyry poko tymerose pape pokona. 2 Imehnd omiry etaryke
tyya xine tutuardtase toto, Jezu enehpdkd omiry etaryke tyya xine. Apitoryme Jezu
maro aehtyd omiry etaryke tyya xine, pape pokona morohne tymerose eya xine.
3 Naeroro, Teopiro, morohne poko tatamorepase jexiryke emero porehme, pape merdko
ase oneneryme, zuaro oehtohme, 4 amorepatopdpyry zae ehtoh waro oehtohme.

Sé nase Kapirieu oturutopdpyry pokoJodo enurutoh poko

5 Teopiro, osemazuhme imerdko ase Zakaria poko, ipyty poko roropa, enara.

Pake Erote Juteapdkd tuisaryme kynexine. Zakaria roropa Ritondpo maro oturuket-
yme kynexine. Apia parypyryme kynexine roropa. Emero Apia pakomotya Ritondpo
maro oturuketyme toh kynexine. Zakaria pyty Izapeu kynexine, Ardo parypyry
kynexine. © Mokaro oxipytyme toh kynexine. Ritondpo a kure roké toh kynexine.
Ritondpo omipona toh kynexine roropa ipunaka, inymeropohpyry omipona roropa toh
kynexine. 7 Morarame tumiikue pyra toh kynexine emiikuasaromepyra Izapeu exiryke.
Kunumixime toehse nohpo, tamuxime roropa inio. Enara toh kynexine.

8 Morarame Ritondpo maro oturutoh tao toerohtoh poko Zakaria kynexine, Ritondpo
maro oturuketyme toexiryke. Toerohse ynororo, Apia parypyry t& maro. ° Morarame
Zakaria tymenekase toto a Ritondpo maro oturutoh kura taka omdketyme, ixtaratu pand
zahkatohme roropa apd pona téturutohme Ritondpo maro. Toipe toto, torénase moro
poko. Naeroro tomdse Zakaria moro taka oturuse. 1© Moro myhto oximdmaké oturiiko
roropa toh kynexine Ritondpo a ixtaratu pand zatyryhtao. 1! Morarame Ritondpo
nenyokyhpyry toeporehkase. Tdsenepose eya. Xikihme kynexine ixtaratu zahkatoh
apotunuru wino. 2 Mokyro eneryke Zakaria a kynoserehne. Kynenaroxitapane roropa
ynororo. 13 Yrome ynara tykase Ritondpo nenyokyhpyry eya,

—Enaromyra exiko, Zakaria. Oturutopdpyry totase Ritondpo a mana, poeto poko.
Morara exiryke opyty poetoéme exiko mana. Enuriiko mana, orutuame. Morara
exiryke Jodome esehpako. 14 Takye exiko matose mokyro enurusé poko. Imehnd roropa
tuhkaké takye exiko ma toto. 15 Imehxo mokyro enéko Ritondpo mana. Naeroro eukuru
jehnahpyry onépyra monehtane. Ritondpo zuzenu imaro exiko mana aenurutopdpyry
poe ro. 16 Tuhkakd Izyraeu td Ritondpo poko enetupuhpdko ropa mana, toto eséme
enetupuhpdko ropa mana aomipona toto ehtohme. 17 Osemazuhme ytoytdko mana
Kuesékd oehtine. Orépyra roropa exiko mana. Ritondpo zuzenu imaro, urutd Eria maro
ehtopdpyry saaro. Aomiry etaryke tyya xine typoendke exiketd ma typoend t6 maro
oxiehno pyra exiko ropa ma toto. Aomiry etaryke roropa tyya xine Ritondpo omipona
pyra exiketd ma tyyrypyryko se pyra exiko ma toto. Zae toexirykd se roké exiko ma
toto. Aomiry etaryke tyya xine Kuesékd poetory to tosékd oepyry eraximapitdko ma
toto, tykase Ritondpo nenyokyhpyry eya.

18 Yrome ynara tykase Zakaria Ritondpo nenyokyhpyry a,

—Emiikudkohxo nary ke hano? Oty rikohxo hko hma oenetupuhtohme ya? Tamuxime
reh toehse ahse. Kunumixime roropa kuh ypyty mah, emiikuapyme, tykase Zakaria eya.

19 Mame ynara tykase Ritondpo nenyokyhpyry Zakaria a,

—Ywy ase Kapirieu, Ritondpo épataka exikihmakety ase. Eya tonyohse ywy ouru-
tohme, tdmiry kura ekarotohme oya repe. 20 Yrome jomiry ajohpa sd menetupuhno.
Emero tyriko Ritondpo mana jomihpyryae ro. Onenetupuhpyra oexiryke tdmire pyra
exiko mase ipunaka. Mynyhme roké mase exiko omiikuru enurutoh ponamero, tykase
Ritondpo nenyokyhpyry eya.

21 Morarame oximdmakd Zakaria eraximako toh kynexine. Osenetupuhnéko toto,

—Oty pokohkoh okyni nae, Ritondpo maro oturutoh tao? tykase toto oxime
rokene. 22 Morarame tutiitase ropa tahtao, toto anaomiropyra kynexine, tdmikehse
toexiryke. Mame Ritondpo maro oturutoh tao Ritondpo nenyokyhpyry enetopopyry eya
tonetupuhse eya xine. Mame tdmikehse toexiryke tomary ke roké mokaro turuse ropa
Ritondpo nenyokyhpyry oehtopdpyry poko.

23 Morarame toerohtoh poko tdtyhkase tahtao Ritondpo maro oturutoh tao, toytose
ropa ynororo tytapyi taka. 24 Moromeipo ipyty Izapeu poetoéme toehse. 5me nuno
taropose eya tiitara tytapyi tae. 25 Ynara tykase ynororo,

—Kure Ritondpo jyriko ropa mana. Thxipyke exiase. Jemikuatohpopyra kunumixime
toehse. Yrome jehtopdpyry tymyakamase tikye jehtohme poetoéme jexiryke, tykase
tyya rokene.

Sé nase Kapirieu oturutopdpyry pokoJezu enurutoh poko

26 Morarame 6me nuno Izapeu tuesapare ahtao Kapirieu tonyohse ropa Ritondpo
a, Nazare pona, Karirea ranaka. 27 Nohpo zurutohme tonyohse mokyro Ritondpo
nenyokyhpyry, orutua ké poko exipitopy zurutohme oryxi. Mokyro esety Maria
kynexine. Joze nerenanopyry kynexine. Tawi parypyryme kynexine Joze. 28 Morarame
nohpo a toytose Ritondpo nenyokyhpyry.

—Oehno kene! tykase. —Oserehpyra ke exiko orymo. Kuesékd amaro mana, kure roké
oriry se mana. Opyno mana, tykase ynororo eya.

29 Mame Ritondpo nenyokyhpyry eneryke tyya, aomiry etaryke roropa tyya torétyke
toehse Maria. Toemynyhmase. “Otara nyka hko hmose?” tykase tukurohtao. 30 Ynara
tykase Ritondpo nenyokyhpyry eya,

—Enaromyra exiko, Maria. Opynanohnd&ko Ritondpo mana. 31 Poetoéme exiko mase.
Emiitkudko mase orutuame. Jezume ke mesehpatase. 32 Tuisamehxo exiko mana.
Ritondpo mikuru imehxo exiketyme esehtdko imehnd mana. Emero eséme tyripoko
roropa Kuesékd Ritondpo mana. Tytamuru Tawi ehtopdpyry si exiko mana. 33 Jako
pakomoty3 tuisaryme roropa exiko mana jiimame. Toto eséme exikehpyra mana, tykase
Kapirieu eya.

34 —To! tykase Maria eya. —Orutua k& poko exipitopyra ase. Otdto keh morara exiko
nae? tykase, toemynyhmase.

35 Ynara tykase Ritondpo nenyokyhpyry eya ropa,

—Ritondpo zuzenu oehndko mana oya. Iljamitunuru poe emiikudko mase. Morara
exiryke, “Kurd nymyry mosero,” ako imehnd mana. Ritondpo miikurume esehpako ma
toto. 3¢ Etako ke, oekyry Izapeu kunumixime ma repe. Emiikuapitopyra ma repe. Yrome
em{ikudko mana. Poetoéme ynororo toehse 6me nuno, 37 emero tyriry waro Ritondpo
exiryke, tykase.

38 Ynara tykase Maria,

—Kuesékd poetoryme ase. Tomihpyryae ro ah morara jyrino. Tyriry se tahtao tyriko
mana, tykase ynororo. Mame Ritondpo nenyokyhpyry toytose ropa.

S& nase Maria ytotopdpyry poko Izapeu enese
39 Moromeipo Maria titakimase. Mame toytose Juteapd pona, ypy td ranad pona.
40 Morarame toeporehkase tahtao, Zakaria tapyi taka tomdse. Izapeu taomirose eya.
41 Mame Maria omiry totase tyya ahtao, imlikuru zuakuru ao pau pau tykase. Mame
Izapeu kurohtaka Ritondpo zuzenu tomdse. 42 Opore ynara tykase Izapeu eya,

—Kurdme mase tyrise, imehnd nohpo motye, Ritondpo mikuru éme oexiryke.
Kurdme tyrise roropa omiikuru mana, awakuruaono. 43 Opoetoryme roké sia ywy,
Kuesékd éme oexiryke. Kure Ritondpo ya, tooehse roropa xiaro ya oexiryke. 44 Taomirose
oya jahtao umtikuru pau pau nykano takye exiryke. 45> Kuesékd omiry totase oya. Zae
aomiry ehtoh tonetupuhse roropa oya. Morara exiryke takye mase. Tdmihpyryae ro
tyriko Ritondpo mana emero, tykase Izapeu.

Sé nase Maria eremiatopdpyry poko
46 Mame toremiase Maria Ritondpo netaryme,

—Ftakure ase eremiako.
Imehxo ma jesemy, Ritondpo.

Ynororo roké kure mana, ako ase ukurohtao.
47 Takye kuhse ase Ritondpo poko,

ypynanohneme aexiryke. Ypyno mana.
48 Typoetory tonese kure Ritondpo a imepyra jahtao ro.
Taroino emero ynara ko toh ma ypoko.
“Mokyro nohpo kure kuhse tyrise Ritondpo a,” ko ma toto ypoko.
49 Jamihme Ritondpo mana. Tuhke jakorehmase.
Kurame nymyry mana.
50 Imehnd pyno roropa Ritondpo mana.
Tdmipona exiketd pyno kuhse mana.
Pakatokd pyno kynexine.
Seromatokd pyno roropa mana.
Moromeipo ypakomotya pyno exikehpyra mana.
Mya otuotuhpondmako mana.
51 Tyjamitunuru enepdko mana.
“Kure ase, imehnd motye,” kanand tahpahpose eya imehxo se toto exiryke.
52 Ahno t0 tuisary tuisame pyra tyripose ropa eya.
Jamihme exiketd tuisame pyra tyripose ropa eya.
Yrome, “Tuisame pyra ase. Ime pyra ase,” kanand tuisame tyrise eya.

53 Omise exiketd tautuhmase kura ke.
Yrome tymokomoka tonyohse ropa eya tymdkomoke pyra ropa, tomahpoke pyra
roropa.

54 Yrome typoetory td Izyraeu td typynanohse eya tomihpyryae ro,
pake morara katopSpyryae ro kytamurukomo a.
55 Kytamuru ekepyry Apario typynanohse roropa eya.
Ipakomotyamo typynanohse eya roropa jiime,
tykase Maria.
>6 Morarame 3me nuno taropose Maria a moroto Izapeu maro. Morotoino toytose ropa
ynororo tytapyi taka ropa.

S€ nase Jodo enurutopdpyry poko

57Morarame Izapeu toxietiitose ahtao tonuruse ynororo orutuame. Takye toehse toto,
jekyry tomo. 58 Epe t6 roropa takye toehse.

—Aimo eny kure tyrise, takorehmase Ritondpo a, tykase toto.

59 Mame 8me tdmehse ahtao poeto aipotapihpyry sahkase tooehse jekyry tomo, “Mose
Ritondpo poetoryme,” katohme. Mame Zakariame esehpary se toh kynexine repe, jii
esetyae ro, repe. % Yrome,

—Na, arypyra, tykase jeny. —Jodome ro esety mana, tykase.

61 Mame ynara tykase toto eya,

—Oty katohme? Oekyry to htao Jodome tosehke pyra ma toto ipunaka, tykase toto
eya. %2 Morarame tomary ke téturupose toto a jumy a,

—Onokyme mose esehpako sytatou? tykase toto.

63 Mame pape tapoise tyya ahtao ynara tymerose jumy a,

—Jodome mose esety, tykase ynororo.

—To! tykase toto, tdsenuruhkase toto. ¢4 Morarame axi toekurakase ropa ynororo.
Taomitanohpose ropa.

—Kure Ritondpo mana, tykase ynororo. ¢ Moro eneryke tyya xine tonaroxitapase
toto morotdkomo, jekyry tomo, emero. Jodo enurutopdpyry tokatose eya xine ypy to
poro, Jutea po. 6 Morarame morohne etahpdkd morohne poko tdsenetupuhse toto
yronymyryme. Ynara tykase toto poeto poko,

—Otara mokyro exiko nah? Orépyra exiketyme ma otardme, tykase toto, Ritondpo
jamitunuru imaro ehtoh waro toexirykdke.

Zakaria eremiatoh poko nase sero
67 Morarame Zakaria maro toehse Ritondpo zuzenu yronymyryme, poeto zii maro.

Ynara tykase ynororo Ritondpo zuzenu poe, imeipo aehtoh poko,
68 —*“Kure mase,” sykatone Ritondpo a,

“Yna eséme mase, Izyraeu eséme!” sykatone eya.
Typoetory to akorehmatohme tooehse ynororo iirypyryké korokatohme, toto myhpoka-

tohme ropa samo.

9 Kypynanohnekd enehpone kyya xine.

Orépyra exikety mokyro.

Tawi parypyryme ynororo.
70 Ynara tykase Ritondpo pake, typoetory td omihpyryae,
71“Opynohtoryko ase opoko xine pyra ozehnotoké ehtohme.

Jamihme ozehnotokd ahtao ro opynanohtorjko ase oryhmara xine toto ehtohme.
72Kure oritoryko ase.

lirypyryme ro awahtao xine ro awanohpyra xine ase,” tykase kytamurukomo a.
Morara katopdpyry poko wenikehpyra mana.

Témihpyryae ro mana.
73 Morara tykase Ritondpo kytamurukd Apardo a,

“Ekurehpyra ase.
74 Opynanohtoryko ase ozehnotokd opoko xine pyra ehtohme.

Ekurehpyra ase,” tykase ynororo.
“Akorehmatoryko ase, imehnd zuno pyra oehtohkdme jomiry poko awahtao xine,”

tykase.

75 “Akorehmatoryko ase kure oehtohkdme

zae roké oehtohkdme yneneryme, oorikyrykd ponamero,” tykase Ritondpo Aparao

a,
tykase Zakaria toremiaryme.
76 Mame tumiikuru a ynara tykase Zakaria,

—Aimo, Ritondpo poe urutdme exiko mase, Kuesékd imehxo exikety poe.
Osemazuhme s ytoko mase Kuesékd esemary akorokaneme samo,

ipoetory t& tuardtatohme tosékd oehtoh poko.
77 Toto zuruneme ytdko mase,

iirypyrykd korokary poko Ritondpo a ipynanohtohkdme.
78 Ynara exiryke, kypyno xine Ritondpo mana,

iirypyryme ro kuahtao xine, poeto pitiko pyno jiiké ehtoh samo.
Naeroro xixi Emepyry sa mokyro Kypynanohnekd oehnéko mana.
79 Saereh ako xixi kapu ae emero pona, sero nono pona.

Moro saaro ma Kypynanohnekomo.
Emero kuenetoryko mana.

Toorikyrykd zuno exiketd pynanohndko roropa mana.
Enaromyra toto riko ropa mana, torétyke pyra toto riko roropa mana,
tykase Zakaria tumiikuru a.

80 Morarame kure imtikuru tudtase. Zumo tudtase. Yronymyryme Ritondpo omipona
toehse roropa ynororo. Mame ahno esao pyra ehse ynororo ytopyra ro tahtao Izyraeu
té amorepase.

2

Sé nase Jezu enurutopdpyry poko
(Mat 1.18-25)

1Morarame Seza Aukuxtu tuisa kondtome kynexine, emero pata t6 eséme. Mame pape
tymerose eya emero patapdkd neneryme. Taropose eya pata td punero. Ynara tykase,

—Atamuruké enurutopdpyry pona ytotoko ropa emero porehme, oesetykd meropo-
tohme ypapé pokona, tykase ynororo tymerose pape pokona. 2 Moro poko onukuhpi-
topyra ro tahtao pape tymerose eya, tuhke typoetory exiry waro toehtohme. Typoetory
kuhtoh tymeropose eya, Xireniu kowenatume ahtao Xiria po. Xiria nono esety. 3 Naeroro
ahno emero toytose tytamuruké enurutopdpyry pona, tosetykd meropose tuisa papé
pokona.

4 Joze roropa toytose Nazare poe, Karirea poe. Nazare Karirea rdanad kynexine.
Toytose ynororo Beré pona, Jutea ranaka. Morotona toytose Tawi enurutopdpyry pona
Tawi parjpyryme toexiryke. 5 Tosetykd meropose toytose ynororo tynerenanopyry
maro, Maria maro. Poetoéme ynororo, Ritondpo miikuru éme. Enurusasaka toehse.
6 Morarame Beré€ pona toehse tahtao xine, toxietiitopitose rahkene. Tonuruse rahkene
moroto. 7 Aemiikuapitory kynexine orutuame. Ahno eky tapyi tao tonuruse ynororo
katond nyhtoh pehme exiryke. Mame tumiikuru titose jeny a kamisa ke. Pui napyry &
aka tyrise eya inyhmatohme tosake pyra toexirykdke.

Sero Ritondpo nenyohtyd osenepotopdpyrykaneru erase tomo a

8 Morarame kaneru erase t3 Beré ehpio kynexine. Tokyké enery poko tdmehse toto,
moroto ona po. 9 Moroto toto ahtao Ritondpo nenyokyhpyry tdsenepose eya xine.
Ritondpo ezuru a tyeipose toto. Epona xine saereh tykase kaino. Saereme potu toehse.
Syh tykase toto. Tdserehse toto saerehkane eneryke tyya xine. 10 Yrome ynara tykase
Ritondpo nenyokyhpyry eya xine,

—Oserehpyra ke ehtoko. Omi kurd ekarose oehno oya xine, takye oehtohkome.
Imehnd roropa tikye exiko mana porehme. 1! Sero koko tao nenuruno, opy-
nanohnekomo. Atamurukd Tawi enurutopdpyry po nenuruno. Ritondpo nymenekah-
pyry Kyrixtu mokyro. Kuesékdme inymenekahpyry. 12 Mame mosero poko enetupuh-
ndko matose, ynara eneryhtao oya xine. Enurusend enéko matose kamisa ke tatose.

Tohrame mana pui nahpatoh tao. Ourutoryko ase ipoko enese oytotohkome, tykase eya
Xine ynororo.

13 Mame mdtoino roké kapuadks imehnd tdsenepose eya xine. Ritondpo nenyokyh-
pyry tomo. Morarame toremiase toto, kapuadkomo, Ritondpo kure exiry poko. Ynara
tykase toto toremiase,

14 _Kure kuhse mase Ritondpo, kapuaono.

Nonopdkd torétyke pyra riponeme mase.
Kure roké toto riponeme mase roropa,

tykase toto toremiarykohtao, kapuadkomo.

15 Morarame toremiaxipo xine tdnuhse ropa toto tosaka xine kapu aka. Mame ynara
tykase kaneru erase tomo tyya xine rokene,

—Ehmaropa ty Peré pona. Poeto senetatose, Ritondpo nekarohpyry, tykase toto.

16 Morarame toytose toto axiny, poeto enurusend enese. Mame toeporehkase toto.
Tonese eya xine pui td nahpatoh tao. Moroto roropa jeny tynio maro. 17 Mame mokyro
tonese tyya xine ahtao, tdkye toehse toto. Morarame toytose ropa toto. Ritondpo
nenyohtya oturutopdpyry tokarose eya xine emero netaryme. Poeto enurusé roropa
tokarose eya xine. 18 Morarame kaneru to erase omiry etaryke tyya xine, tdsenuruhkase
toto emero porehme.

—To! ajohpe pyra roh nexiahse, tykase toto. ! Morarame mokaro omihpyry poko
wenikehpyra Maria kynexine. Morohne poko tdsenetupuhse ynororo. 20 Morarame
toytose ropa kaneru erase tomo. Toytorykd ropahtao toremiase toto. Ynara tykase toto
Ritondpo a,

—Kure kuhse mase, Ritondpo. Imehxo mase, tykase toto, toremiarykohtao. Takye
toehse toto tynenehpyrykd poko, tynetahpyrykd poko roropa, Ritondpo nenyokyhpyry
omiry zae toehse exiryke.

Sero nase Jezu esehpatopdpyry poko
21Ppake, “Jezume esehpako,” tykase Ritondpo nenyokyhpyry Maria a, emitkuapitopyra
ro ahtao. Morara exiryke 8me tdmehse ahtao tosehpase Jezume, esehpapotopdpyryae
ro. Jai potapihpyry tysahkapose jlimane a tytamurukd omi poe.

Sero nase Jezu ekarotopdpyry poko Ritondpo a

22-23 Morarame 40me aenurutopdpyry tomehse ahtao, Jezu tarose jiimane a. Jerusaré
pona toytose toto typyty maro. Jezu tarose enepotohme Ritondpo maro oturuketomo a
Moeze omihpyryae ro. Ynara tymeropose pake Ritondpo a, “Orutuame tonuruse ahtao,
osemazuhme ahtao, umiikurume ma exiko,” tykase. Morara exiryke Jezu tarose Jerusaré
pona, ekarotohme Ritondpo a, imaro oturutoh taka, “Mose omiikurume nase,” katohme
eya. 24Naeroro asakoro utukuimo tarose eya xine tynekarorykdme Ritondpo a, Ritondpo
nymeropohpyry omipona toehtohkdme. Ynara tymeropose Ritondpo a pake, “Orutua
osemazupu tonuruse ahtao, oeky ekaroko ymaro oturukety a, ekarotohme ya, asakoro
utukuimo. Arypyra ahtao, imepy utukuimo pand ekaroko,” tykase pake.

Sero nase Ximedo oturutopdpyry poko

25 Moroto kynexine orutua Jerusaré po. Mokyro esety Ximedo. Ritondpo zuzenu imaro
kynexine. Kure ynororo, Ritondpo omipona roropa. Izyraeu té pynanohne eraximako
kynexine, Kyrixtu eraximako, Izyraeu t6 kurakary enery se toexiryke orihpyra ro tahtao.
26 Pake ro ynara tykase Ritondpo zuzenu eya, “Orihpyra mase aporo. Ynymenekahpyry
enéko mase aporo, Kyrixtu enéko. Imeipo orihndko mase,” tykase eya. Morara
katopdpyry tonetupuhse Ximedo a, “Orihpyra ase, Ritondpo nymenekahpyry onenepyra
ro jahtao,” tykase ynororo tukurohtao. 27 Mame Ritondpo zuzenu poe toytose ynororo
Ritondpo maro oturutoh taka. Moroto ynororo ahtao jé to tooehse. Tumiikuru Jezu
tonehse. Moeze omihpyry poe tynekarory ekarose toytose toto. Mame Jezu tonese eya
j€ enao. 28 Mame tapoise eya. Ynara tykase ynororo Ritondpo a,
—Kure rukukuh Ritondpo nae.
29-30 Seromaroro dmihpyryae ro onenehpohpyry enéko ase rahkene, orihpyra ro jahtao.

Amonohkara mase.
Jenuru ke nymyry onenehpohpyry enéko ase,

seropdkd pynanohneme,
Morara exiryke takye ase.
Torétyke pyra exi rahkene jorikyry poko.
31 Osenetupuhtopdpyryae ro mosero tonehpose oya emero toneséme.
32 Tozuré si exiko ma mose.
Juteutdkara amorepako roropa mana zae toto osenetupuhtohme,
kure toto ehtohme roropa.
Izyraeu td roropa imehxo tyriko toh mana,
tykase Ximedo Ritondpo a.
33 Mame morara kary etaryke tyya xine tdsenuruhkase toto, Joze jé maro.
34-35 Morarame ynara tykase Ximeao,

—Papa kapuaono, kure roké moxia tyriko, tykase ynororo. Mame ynara tykase
ynororo Maria a,

—Pake mose poeto tymenekase Ritondpo a. Yrome tuhkaké Izyraeu t6 ise pyra exiko
toh mana ipunaka. Naeroro toto enahkapdko Ritondpo mana. Imeipo omoro roropa

atasamako mase. Okurohtao jetii exiko mase tapema ke tuohpyry samo, tykase Ximeado
Maria a. —Yrome tuhkaké ise exiko ma toto. Takye exiko ma toto ipoko. Mose pokoino
toemynyhmatohkd toh mana, tykase Ximedo Maria a.

Ana ehtopdpyry poko sero

36 Moroto roropa toehse kunumiximano, esety Ana, Panueu éxihpyry. Azee parjpyry
roropa kynexine. Ritondpo omiry ekaroneme roropa kynexine. Pytypome roropa
ynororo. Apitoryme tyniotase. Yrome 7me jeimamyry toehse ahtao toorihse inio.
37 Mame 84me ikonopory taropose eya. Ritondpo maro oturutoh onurumekara toehse,
saereme, koko, enara. Kure Ritondpo tyrise eya. Amotyryae roké otuhndko roropa
kynexine tétururuke Ritondpo maro. 38 Morarame toeporehkase ynororo. Moroto poeto
tonese eya jé maro,

—Kure rukukuh na Ritondpo, tykase ynororo. Poeto poko tdturuse roropa ynororo
Jerusarépdkd pynanohne eraximanand netaryme.

Nazare pona aytotopdpyry poko sero
39 Moromeipo tdtyhkaxipo xine toytose ropa toto tosaka xine, Ritondpo nymeropoh-
pyry poe tynekarohpyrykd ekaroxipo. Toytose ropa toto Nazare pona, Karirea ranaka
ropa. 40 Mame imiikuru tuitase, tomesetase roropa. Jamihme roropa toehse ynororo.
Tutuardtase roropa. Otupipyra toehse. Ritondpo tymaro exiryke, kure tyrise eya.

Jezu ehtopdpyry sero Ritondpo maro oturutoh tao

41 Mame jeimamyry punero Maria td ytosene Jerusaré pona, Paxikoa otuhtopdpo
ritohme tyya xine. (Paxikoa kary Ejitu poe Izyraeu td oehtopdpyry poko wenikehpyra
ehtoh poko.) 42 Mame 12me tyeimdse ahtao tyse maro toytose Jezu Jerusaré pona,
otuhtopdpo ritohme ropa tyya xine. Ytosene toto. 43 Morarame otuhtopdpo riry poko
totyhkase tahtao xine toytose ropa toto, tosaka xine. Jezu roké tamoreme téxinomopose
moroto Jerusaré po. Tuaro pyra jé to kynexine. 44 Tumikuru toytose ropa tyekyry maro
tokarose repe. Morarame kokonie pukuro Jezu tupise jé tomo a repe jekyry to htao repe.
Yrome arypyra kynexine. 4> Mame onenepyra tokurehse toexirykdke, toeramase ropa
toto mya roropa zupise Jerusaré pona ropa. 4 Mame oseruao tdmehse moroto zupiry
poko rokene. Mame tonese ropa eya xine Ritondpo maro oturutoh tao. Amorepatdkd
maro typorohse ynororo. Aomirykd etiko roropa kynexine. Eya xine oturupdko roropa
kynexine. 47 Morarame mokaro Jezu omiry etahpoké tdsenuruhkase toto ipoko, tuaro
Jezu exiryke, otupipyra autururuke. 8 Jé roropa tynio maro tdsenuruhkase toto Jezu
eneryke ropa. To! tykase toto. Mame ynara tykase jé eya,

—Aimo, oty katohme yna a motupipoase? = Kupiasehxo reh omy mahro.
Ynanoserepyasehxo reh opoko, oupiry poko, tykase jeny eya.

49 Mame tyse tozuhse eya. Ynara tykase,

—Aja, oty katohme kupiatohse? Papa maro oturutoh tao se jexiryke ytopyra exiase,

jotururu se jexiryke taro, tykase Jezu. >0 Yrome aomiry onenetupuhpyra toto jeny tynio
maro.
51 Morotoino Jezu toytose ropa imaro xine Nazare pona. Mame tyse t6 omiry

tymoise rahké eya. Morarame tumiikuru omiry jiime tukuradkase tukurohtaka jeny a.
52 Morarame Jezu tudtase rahkene. Jamihme toehse. Tutuardtase. Ritondpo zamaro
toehse. Ahno roropa zamaro toehse. Kure Ritondpo a, kure imehnomo a roropa. Enara.

3

Jodo omihpyry sero
(Mat 3.1-12; Mak 1.1-8; Jo 1.19-28)
1-2 Mame Ritondpo tdturuse Jodo a, Zakaria mikuru a, ahno esao pyra ynororo ahtao.
—Jomiry ekaroko zuaro pyra exiketomo a, tykase Ritondpo eya.
Morara tykase Ritondpo Jodo a Tiperiu Seza Romapdkd tuisaryme ahtao, 15me
tyeimakapose eya tuisa kondtome. Morarame ahtao ro Pirato roropa Juteu t& tuisaryme

toehse. Te, Erote roropa Karireapdko tuisaryme kynexine. Te, irui Firipe Itureapokd
tuisaryme roropa toehse, Tarakonitepdkd tuisaryme roropa, enara. Te, Risania Apirene
td tuisaryme roropa kynexine. Te, Anasa, Kaipa maro Ritondpo maro oturuketd
tuisaryme roropa toehse toto. Morara toehse ahtao Ritondpo omiry totase Jodo a.

3 Mame Joatdo poro toytoytose Jodo, kokoro roké oturuse ahno td maro. Ynara tykase
ynororo,

—Oorypyrykd irumekatoko oépurihkatohkéme. Oorypyryks turumekase oya xine
ahtao okorokatoryko Ritondpo mana, tykase Jodo toytoytoryhtao Joatdo poro. *Izaja
ekepyry nymerohpyryae ro Jodo toehse. Pake Ritondpo poe urutdme Izaja. Ynara
tymerose eya Jodo poko pake Ritondpo omiryme typapé pokona,

“Opore mokyro oturiiko mana, ahno esao pyra.

Ynara dko mana,
‘Kuesékd oehsasaka mana.
Naeroro topohme osema tyritoko.

Esemahtotoko.
5 Jakanama apurutoko osepune ehtohme,
ypy tokehko inondtotoko roropa osepune ehtohme.
I[jome exikety osema ahtao topohme tyritoko.
Osema akorokapy akorokatoko roropa osepune osema ehtohme.
6 Morarame kypyno xine Ritondpo ehtoh enéko imehnd mana,
Ritondpo nymenekahpyry enéko, kypynanohnekomo,” dko mana,”
me tymerose Izaja ekepyry a pake.
7 Morarame tuhkakd toytose Jodo a osépurihkapose. Yrome ynara tykase Jodo eya
Xine,

—lirypyryme matose. Oty katohme Ritondpo zuno pyra matou? Oorypyrykd
onurumekara ro matose. Ritondpo ozehno xine ro mana. Awanohtorjko mana.
8 Qorypyryké irumekatoko. Kure ehtoko, iirypyryme pyra, oorypyrykd turumekase oya
xine exiry waro imehnd ehtohme. Ynara kara ehtoko roropa, “Tuisamehxo Apardo
ekepyry kynexine. Naeroro kudnohpyra xine Ritondpo mana, Apardo pakomotyame
kuexirykoke,” kara ehtoko. Ynara ko ase oya xine, Apardo pakomotyame senohne topu
tokehko riry waro Ritondpo mana. Ise tahtao tyriry, tykase Jodo eya xine. 2 —Wewe sa
matose toperé samo. Tomeseke ehtoko. Imep§ oehndko mana, wywy ke wewe mity
poro akohtohme, eperytara ahtao, apoto htaka ipahtohme, tykase eya xine. —Moro
saaro tomipona pyra awahtao xine awanohtorjko Ritondpo mana, seromaroro, wewe
toperékara sa awahtao xine, tykase Jodo eya xine.

10 Morara kary etaryke tyya xine ynara tykase toh eya,

—Morara ahtao oty poko ynanah yna onudnohpyra Ritondpo ehtohme? tykase toto
toturupose.

11Ynara tykase Jodo eya xine,

—Imehnd pyno ehtoko. Asakoro oupdks ahtao, toiro ekarotoko arypyra exiketomo a.
Anapyrykd roropa apiakatoko tynahkakara napyryme, tykase eya xine.

12 Morarame kowenu tinerli poko erohketd tooehse roropa Jodo a
tdsépurihkapotohkdme repe. Ynara tykase toto, tdturupose eya,

—Yna ke? otara dkohxo ynanah yna rypyry rumekary waro oehtohme? tykase toto.

13 Mame ynara tykase Jodo eya xine,

—Ynara roké ehtoko, zae roké tineru apoitoko kowenu tinertime. Onymotyékara
ehtoko. Aomipona ehtoko, tykase eya xine.

14 Mame soutatu t& tdturupose roropa eya. Ynara tykase toto,

—Yna ke? Otara dko ynanah rorohpa? tykase toto. Ynara tykase Jodo eya xine,

—Amarokomo? Ynara roké ehtoko. Imehnd onyryhmara ehtoko. Ajohpe pyra ehtoko
imehnd hxiroryhtao roropa oya xine. Osetaehkara ehtoko oerohtamituké apoitoh poko
oya xine, tykase eya xine.

15 Mame Ritondpo poe typynanohnekd eraximako toh kynexine. Naeroro Jodo omiry
etaryke tyya xine tdsenetupuhpitose toto Jodo poko.

—Otardame Ritondpo nymenekahpyry mose kypynanohnekdme, tykase toto Jodo poko
repe. 16 Naeroro ynara tykase Jodo eya xine,

—Arypyra, ywy kara, nakuaka roké oépurihkatoryko ase. Yrome imepy oehndko
mana ymotye kuhse exikety. Tuisamehxo mokyro exiryke isataja onymyhpokara ase,
ihxike jexiryke, ymotye aexiryke. Mame Ritondpo zuzenu kura ekardko oya xine mana.
Otuarimapotorjko mana zae oehtohkéme. 17 Arexi tokehko tohmane sd Ritondpo
mana. Arexi kurd kurdkako esé mana tytapyi taka. Ipihpyrjpyry pahndko mana apoto
htaka. Moro saaro Ritondpo kuapiakatoryko mana. Tédmipona exiketd menekako mana
tdmipona pyra exiketoh tae, tdmipona exiketd jlime tymaro ehtohme. Yrome tdmipona
pyra exiketd pahndko mana, apoto htaka, ezehpy htaka, tykase Jodo eya xine.

18 Mame orépyra Jodo téturuse toto maro. Omi kura tokarose eya xine, tyyrypyrykd
rumekatohme eya xine. 1 Imeipo Jodo tdmapose Erote a dpuruhpyry taka. Mokyro
kynexine Karireapoko tuisaryme. Ynara kakehpyra Jodo ehse eya, “Orui pyty poko pyra
exiko,” kakehpyra, turui pyty poko aexiryke. Mokyro nohpo esety kynexine Erotia.
Moro roké kara poko kynexine tyyrypyry imepy poko roropa kynexine. 20 Morarame
tyekitapase Erote tyhxirose toexiryke Jodo a. Tyyrypyry tymotyékase eya dpuruhpyry
taka Jodo tdmapose exiryke tyya.

Jezu épurihkatopdpyry poko
(Mat 3.13-17; Mak 1.9-11)

21 Mame ahno td tépurihkakehse ahtao Jodo a, Jezu roropa tdpurihkase eya. Mo-
romeipo Tumy maro autururuhtao kapu toepiakase. 22 Morotoino Ritondpo zuzenu
tyhtose Jezu pona. Utukuimo pand tdsenepose. Morotoino kapu poe ynara tykase
Ritondpo,

—Umiikurume nymyry mase, opyno ase ipunaka. Takye ase opoko, tykase kaino.

Sero nase Jezu ekyry to ekepyd poko
(Mat 1.1-17)

23 Morarame 30me tyeimase ahtao toerohpitose Jezu, imehnd amorepary poko. Joze
mitkurume tokarose ynororo imehnomo a repe.
Joze mokyro Eri mikuru.

24 Eri mokyro Matate miikuru.
Matate mokyro Rewi miikuru.
Rewimokyro Mauki miikuru.
Mauki mokyro Janai mitkuru.
Janai mokyroJoze mikuru.
25 Joze mokyro Matatia miikuru.
Matatia mokyro Amoxi miikuru.
Amoxi mokyro Nali mikuru.
Nat mokyro Exiri miikuru.
Exiri mokyro Nakai miikuru.
26 Nakai mokyro Maate miikuru.
Maate mokyro Matatia miikuru.
Matatia mokyro Semei miikuru.
Semei mokyro Joze mikuru.
Joze mokyro Jota miikuru.
27 Jota mokyro Joand mikuru.
Joana mokyro Reza miikuru.
Reza mokyro Zoropapeu miikuru.
Zoropapeu mokyro Saratieu miikuru.
Saratieu mokyro Neri miikuru.

28 Neri mokyro Meuki mikuru.
Meuki mokyro Ati miikuru.
Ati mokyro Koza mikuru.
Koza mokyro Eumatdo miikuru.
Eumatdo mokyro Ere mikuru.
29 Ere mokyro Jozue miikuru.
Jozue mokyro Erieze mikuru.
Erieze mokyro Jori mitkuru.
Jori mokyro Matate miikuru.
Matate mokyro Rewi miikuru.
30 Rewi mokyro Ximedo miikuru.
Ximedo mokyro Juta miikuru.
Juta mokyro Joze mikuru.
Joze mokyro Jona miikuru.
Jond mokyro Eriaki miikuru.
31 Eriaki mokyro Merea mikuru.
Merea mokyro Mena miikuru.
Mena mokyro Matata miikuru.
Matata mokyro Natd miikuru.
Natd mokyro Tawi mikuru.
32 Tawi mokyro Jese miikuru.
Jese mokyro Opete miikuru.
Opete mokyro Poaze miikuru.
Poaze mokyro Sara miikuru.
Sara mokyro Nasd mikuru.
33 Nas6 mokyro Aminatape miikuru.
Aminatape mokyro Atimi mikuru.
Atimi mokyro Ani miikuru.
Ani mokyro Ezerd miikuru.
Ezerd mokyro Pereze miikuru.
Pereze mokyro Juta miikuru.
34Juta mokyro Jako miikuru.
Jako mokyro Izake mikuru.
I1zake mokyro Apardo miikuru.
Apardo mokyro Tera miikuru.
Tera mokyro Nakoa miikuru.
35 Nakoa mokyro Seruke mikuru.
Seruke mokyro Rakau miikuru.
Rakau mokyro Pareke miikuru.
Pareke mokyro Epea mikuru.
Epea mokyro Sara miikuru.
36 Sara mokyro Kaind miikuru.
Kaina mokyro Apaxati mitkuru.
Apaxati mokyro Sem miikuru.
Sem mokyro Noe miikuru.
Noe mokyro Rameke mikuru.
37 Rameke mokyro Metuzaré miikuru.
Metuzaré mokyro Enoke miikuru.
Enoke mokyro Jarete miikuru.
Jarete mokyro Marareu miikuru.
Marareu mokyro Kaind miikuru.
38 Kaind mokyro Enoxi miikuru.

RUKA 3:38

Enoxi mokyro Sete miikuru.
Sete mokyro Atdo mikuru.
Atdo mokyro Ritondpo miikuru.

4

Sero nase Jezu kuhtopdpyry poko joroko tamuru a
(Mat 4.1-11; Mak 1.12-13)

1 Mame Jezu maro Ritondpo zuzenu kynexine yronymyryme. Iljamitunuru imaro
kynexine. Jezu tarose eya ahno esaka pyra Joatdo mopozakoxi. 2 Moroto Jezu
tukuhpitose joroko tamuru a. 40me émepyry taropose iirypyryme aehtohme repe.
Otuhpyra roropa Jezu toehse. Morarame 40me tdmehse ahtao, tomitapase ynororo.

3 Mame ynara tykase joroko tamuru eya,

—Ritondpo mitkurume awahtao, senohne topu anyhtanohpoko ourume, tykase eya.

4Mame Jezu a tozuhse. Ynara tykase eya,

—Arypyra. Ynara tymerose Ritondpo omiryme, “Wyi enapyryhtao roké isene ex-
izomopyra kuzenukd mana. Yrome Ritondpo omipona kuahtao xine orihzomopyme
exiko sytatose,” dko Ritondpo omiry, tykase Jezu eya.

5> Morotoino joroko tamuru a tarose ynororo ypy pona. Moro poe ahno td emero axi
tonepose eya, pata tokehko roropa tonepose eya. Ynara tykase eya,

6 —Eneko ke. Moxid emero opoetoryme ekardko ase pata tdkehko maro, tykase. —
Ykyryry sero kehko repe ya ekarotyamo. Yrome ise exiketomo a ekarory se jahtao
ekardko ase. 7 Morara exiryke emero ekardko ase oya opoetoryme toto ehtohme,
oesekumuru po typorohse awahtao jépataka, “Kure mase, imehxo mase,” katohme ya,
tykase eya joroko tamuru ajohpe rokene.

8 Morarame ynara tykase Jezu eya,

—Arypyra. Ynara dko Ritondpo omiry, “Oesékd roké eahmatoko, Ritondpo. Aomipona
roké ehtoko roropa,” ko Ritondpo omiry, tykase Jezu joroko tamuru a.

9 Morotoino Jerusaré pona tarose ropa Jezu eya. Morotona Ritondpo maro oturutoh
pona tarose eya, kaetokd pona, tapyi mypatardnaka. Ynara tykase ynororo eya,

—Ritondpo mitkkurume awahtao, sero poe epukako nono pona. 10 Ynara tymerose
exiryke Ritondpo omiryme, “Tynenyohtya aropdko Ritondpo mana oewomatohme,” me
tymerose. 1 Ynara roropa, “Tomarykd ke dpoiko toto opupuru osetapara ehtohme topu
pona,” me tymerose roropa, tykase joroko tamuru Jezu a.

12 Morarame Jezu a tozuhse. Ynara tykase,

—Arypyra. Ynara ako Ritondpo omiry, “Oesékéme Ritondpo exiryke onukuhpyra
ehtoko ipunaka,” dko, tykase Jezu eya.

13 Mame tokurehse joroko tamuru Jezu kukuru poko. lirypyryme onyripyra tokurehse
ynororo. Mame toytose roké aporo.

Jezu a imehnd amorepapitotopdpyry sero Karirea po
(Mat 4.12-17; Mak 1.14-15)

14 Morotoino toytose ropa Jezu Karirea ranaka ropa. Imaro Ritondpo zuzenu jami-
tunuru kynexine. Morarame Jezu poko tokdtose Karireapdkomo a pata td punero,
imehnd kurdkatopdpyry poko eya. 15 Jutea td atamorepatoh tao tamorepase toto eya.

—To! Kure rukukuh mose amorepato nahe? tykase toto, Jezu etanand emero.

Jezu ehtopdpyry poko Nazare po

(Mat 13.53-58; Mak 6.1-6)
16 Morotoino Nazare pona toytose ropa Jezu, tudtatopdpyry pona ropa. Mame

oserematohae toytose ynororo atamorepatoh taka. Torénase ytose ynororo moro taka.
Mame moro tao xikihme toehse Jezu Ritondpo omiry sekerematohme imehné netaryme.
17 Mame Izaja nymerohpyry tokarose imepyny a isekerematohme eya. Mame pape
typiapose eya ahtao, tynymenekahpyry tysekeremase eya, ynara tykase,

18 “Kuesékd Ritondpo zuzenu ymaro mana,
tymenekase jexiryke eya imehnd amorepaneme,
etuarimaketd amorepaneme, tomiry kura poko.

‘Totapuruhmakase ropa matose,’ kase tonehpose ywy apuruhpyrytadks sa exiketomo a.
‘Tonure ropa matose,” kase tonehpose roropa ywy tonurakara a.

Ataosanumaketd osanumakehpose ropa tooehse ywy.

19Tonehpose roropa ywy ynara kase ipoetory tomo a, ‘Seroae opynanohtoryko Ritondpo

r”n

mana,
tykase Jezu, Izaja nymerohpyry tysekeremase eya.

20 Morotoino pape totapuruse ropa eya isekeremaxipo. Mame tokarose ropa orutua
a, atamorepatoh erase akorehmane a. Mame typorohse ropa ynororo kohrame. Mame
tonese eya xine tyme. 21 Mame tGturupitose eya xine. Ynara tykase,

—Seromaroro sero ynysekeremahpyry ypoko kynako. Onetahpyryké morararo ypoko
kynako, tykase Jezu eya xine.

22 Mame tdsenuruhkase toto,

—To! Mose nysekeremahpyry hxo reh kure kynako, tykase. Imehnd roropa ynara
tykase,

—Joze mitkuruhxo t3 mosero roropa, tykase toto.

23 Mame ynara tykase Jezu eya xine,

—Ynara katopdpyryae ro matose ynara ako ya, “Opi wardme awahtao dmoreme os-
epinohko,” katopdpyryae ro, morara dko matose ya. “Kapanaii po Ritondpo jamitunuru
tonepose oya imehnd neneryme. Moro si tyriko taro, oesary nymyry po,” dko roropa
matose ya, tykase Jezu eya xine.

24 —Yrome ynara dko ase oya xine, urutokd eahmako imehnd ma repe. Yrome
esarypdkd mi oneahmara mi toto. (Ritondpo omiry ekarone omiry etary se pyra
imardkd mana.) 25 Etatoko pahne, zae roké ynara dko ase oya xine. Pake Eria maro tuhke
pytypo td kynexine Izyraeu tomo, konopo oehpyra toehse ahtao. Oseruao jeimamyry
motye taropose konopo oehpyra. Moromeipo tjkyryneke pyra toehse toto Izyraeu td
esary po. Tuhke pytypo td toetuarimase. 26 Yrome eya xine Eria onenyohpyra Ritondpo
kynexine. Imep¥ pytypo a roké tonyohse, Saretapono a roké tonyohse ynororo Ritondpo
a, akorehmase. Juteukara a tonyohse ynororo Xitd ranadpono a. 27 Mame tuhke roropa
ipli imotatya moroto Izyraeu tomo Eriseu maro. Yrome toto onukurdkara tokurehse
Eriseu. Naama roké tukurakase eya. Xiriapd roropa mokyro kynexine juteukara, tykase
Jezu eya xine.

28 Morarame morara kary etaryke tyya xine tyekitapase toto, atamorepatohtadkomo.
29 Towdse roropa toto. Jezu tapoise eya xine. Tarose roropa pata poe eya xine kaetoko
exikety jakanamaka Jezu ematohme repe tyya xine. Japery epoe kynexine pata. Moro
poe Jezu emapory se toh kynexine repe. 30 Yrome imoihmaké ratakuroko toytose ropa
Jezu. Mame toytose ropa rahkene. Enara.

Jorokohpa kurdkatopdpyry ropa poko
(Mak 1.21-28)

31 Morotoino Kapanati pona toytose Jezu, Karirea ranaka. Moroto ahno tamorepase
eya oserematohae rokene. 32 Mame tosenuruhkase toto Jezu omiry etaryke tyya xine.
Orépyra tamorepase toexirykdke eya.

—Zae mose omiry, tykase toto. 33 Moro tao atamorepatoh tao jorokohpe exikety
kynexine. Tykohkohtase ynororo opore, jorokohpe toexiryke.

34 —Jezu Nazarepono, oty se hma yna a? Oty kase moehno? Yna enahkapose? Yna
irumekako. Awaro ase. Ritondpo mikurume oexiry waro ase. Inenehpohpyry kurad
mase, tykase jorokohpa Jezu a.

35 Mame ynara tykase Jezu joroko a,

—Mynyhme roké exiko. Mose ae otiitako ropa, tykase eya. Mame mokyro jorokohpa
tomapose joroko a nono pona repe. Yrome onyryhmara. Moromeipo tutiitase ropa
rahkene mokyro ae. Morarame toekurakase ropa.

36 Mame tdsenuruhkase toto, morotadkd emero. Ynara tykase toto oseya,

—Otato puhko keh mose omiry nae? Joroko té tiitanohpdko ropa nae, tomiry ke
rokene. Orépyra toexiryke, aomiry jamihme nase, tykase toto. 37 Mame Jezu tokatose
eya xine pata to punero, Karirea zomye, enara.

Sero nase kurdkékara kurdkatopdpyry ropa poko Jezu a
(Mat 8.14-17; Mak 1.29-34)
38 Morotoino atamorepatoh tae toytose ropa Jezu Ximao tapyi taka. Ximao merenoty

oxirohnoko kynexine itamurume. Mokyro kure pyra exiry tokarose Jezu a imardkomo
a.
—Mokyro ikurdkako ropa, tykase toto. 3° Mame Jezu toytose mokyro enese. Mame

tomiry ke oxirohno tymynyhpakapose ropa eya. Axi towdse ropa ynororo tdxirohkehse
ropa toexiryke. Mame tautuhmase ropa Jezu tomo kurandpokara a.

40 Morarame kokonie pukuro imehnomo a tope td tonehse, kurdkdkara tonehse
ikurdkatohme ropa Jezu a. Mame tomary tyrise toto pona ahtao, emero tukurdkase
ropa toto eya. 4! Joroko td roropa tutiitanohpose ropa eya mokaro ae. Mame joroko
to tykohtase tutiitarykdme. Ynara tykase toto,

—Ritondpo mikurume mase, tykase toto. Jezu waro toto, Ritondpo nymenekah-
pyryme. Morara exiryke tymynyhpakapose toto Jezu a Ritondpo miikurume toehtoh
ekarory se pyra eya xine toexiryke.

Sero Jezu enetupuhtopdpyry Juteapdkomo a
(Mak 1.35-39)

42 Mame émepyryme pata poe Jezu toytose toiroro toehtohme tapyi pyra exikety
pona. Morarame ahno tomo a tupise ynororo. Mame toporyse ropa tyya xine ahtao,
turumekarykd se pyra toh kynexine Jezu a. 43 Yrome ynara tykase Jezu eya xine,

—Ritondpo omiry kurd poko imehnd patapokd amorepary se ase, tuisame aehtoh
poko. Morara kase Ritondpo jenehpoase, tykase Jezu eya xine.

44 Naeroro pata td poro toytose ynororo imehné amorepase, toto atamorepatohtond
takuroko. Jutea nonory poro toytose ynororo, enara.

5

Jezu a typoetory eahmatopdpyry tymaro toto ehtohme
(Mat 4.18-22; Mak 1.16-20)

1 Morarame Kenezare ikuhpo esety kynexine. Moro ehpio Jezu kynexine, imehnd
amorepdko Ritondpo omiry poko. Ahno tuhke kynexine. Epuropurohmiko toh
kynexine, Jezu omiry etary se toexirykoke. 2Mame asakoro kanawa tonese eya nakuatao
tymyhse. Tykanarykd tynomose kana anynanomo a. Tardpa kurikdko toh kynexine.
3 Morarame kanawaka tdtyrise Jezu, Ximao kanary aka,

—Kanawa isyryhmako pitiko irdnakahme samo, tykase Jezu Ximao a. Mame typorohse
ynororo kanawao. Mame ahno td tamorepase eya kanawao tahtao.

4 Mame tamorepakehse tyya ahtao ynara tykase Ximao a,

—Kanawa isyryhmakohme s3 irdnaka kana anjtohme, tykase ynororo eya. Mame
tysyryhmase irdnaka. Mame,

—Atarapako ematoko kana anjtohme, tykase ropa Jezu eya.

5 Mame ynara tykase Ximao eya,

—Y toerohse yna itamurume repe. Kana anjse yna némehno repe. Yrome ananypyra
yna nekurehno, tykase ynororo eya. —Yrome omorohko. Omi poe tardpa emiko ropa
ase, tykase Ximdo eya. ¢ Morarame tardpa to tomase ropa eya xine. Kuhxo, tuhke kana
tapoise. Tardpa kararahpoise roké toehse, tuhke kana exiryke. 7 Morara exiryke imep¥y

tykohmase, kanawa enehtohme eya xine kanawa pehme exiryke. Mame kanawa tonehse
rahkene. Asakoro typehkase kehko kana ke eya xine. Neryise roké toehse toto, kanawa
td pehme exiryke. 8 Yrome moro eneryke Ximdo Peturu a tosekumuru po typorohse
ynororo Jezu épataka imehxo Jezu enetuputyryke tyya. Ynara tykase ynororo Jezu a,

—Tamuxi, amekehme s3 exiko ypoko. Popyra ase, iirypyryme, tykase ynororo.

9 Tosenuruhkase toto tuhke kana eneryke tyya xine. 10 Morararo Ximdo mardkomo,
Tiaku tomo Jodo maro, atakordmakomo, Zepeteu poenomo. Mokaro tdsenuruhkase
roropa. Mame ynara tykase Jezu Ximao a,

—Enaromyra exiko. Seromaroro kana poko oerohtoh rumekako mase. Taroino jomiry
ekarory poko roké erohnéko mase. Imehné ahno akorehmako mase Ritondpo poko toto
osenetupuhtohme, tykase Jezu eya.

—Y, tykase Xim3o.

11 Morarame tykanaryko tyryhkase eya xine ehpikoxi ropa. Emero tynomose eya xine,
Jezu maro toytotohkdme.

Ipt imotahpyry kurakatopdpyry ropa poko Jezu a
(Mat 8.1-4; Mak 1.40-45)
12 Morarame pata pona tooehse Jezu. Moroto ipl imotahpyry kynexine. Morarame
Jezu eneryhtao tépatapoe toehse ynororo Jezu épataka. Ynara tykase ynororo Jezu a,
—Tamuxi, ajohpame s ukurakary se awahtao kukurakako ropa, tykase.
13 Mame Jezu a tomary tyrise epona. Ynara tykase eya,
—Y, okurakary se ase. Tukurdkase ropa mase, tykase eya Jezu. Morara kaxipo s roké
toekurakase ropa ynororo ipli imotahpyry. 14 Mame ynara tykase Jezu eya,
—Osekatopyra ke exiko. Okurdkatopdpyry ropa onekaropyra exiko imehnomo a.
Topohme rokeé ytoko Ritondpo maro oturutoh taka. Osenepota Ritondpo maro oturukety
a, okurdkatopdpyry ropa enetohme eya. Morotoino onekarory ekarota eya, Moeze
nymerohpyry omi poe, imehnd tuardtatohme okurakatopdpyry ropa poko, tykase Jezu
eya.
15 Yrome Jezu poko totase toto a moropdkd punero. Mame tuhke ahno tooehse eya
aomiry etase. Tuhke roropa kurakékara tooehse ekurakapose ropa eya. 16 Morarame
ytosene Jezu ahno esaka pyra, Tumy maro oturuse toiroro.

Pakaihkapy kurdkatopdpyry ropa poko Jezu a
(Mat 9.1-8; Mak 2.1-12)

17 Morarame tyord émepyryae ahno amorepako Jezu kynexine. Parixeu td roropa
moroto kynexine typorohse, Moeze nymerohpyry poko amorepatdkd maro. Imepypokd
kynexine mokaro, Karirea ranadpdkomo, Jutea ranadpdka roropa, Jerusarépoka roropa.
Ynara toh kynexine. Morotohno toh tdximdse kynexine. Ritondpo jamitunuru Jezu
maro kynexine. Naeroro kurdkdkara kurdkaneme kynexine. 18 Morarame pakaihkapy
tonehse imehnomo a otuato tapo. Tapyi taka kurdkara arory se toh kynexine Jezu
épataka repe. 1° Yrome omdsaromepyra toh kynexine ahno tuhke exiryke. Tapyi
mypataranaka roké tonuhse toto. Kurdkara roropa taunuhmase eya xine. Morarame
tapyi mypataranao typiapose eya xine Jezu etonie. Mame otuato tapo ro tonyhtose
kurakara rahkene eya xine, ahno ranaka, Jezu épataka. 20 Ynara Jezu tuaro toehse,

—Moxia juaro, Papa miikurume jexiry enetupuhnéko ma toto, tykase tyya rokene.
Ritondpo mitkurume aexiry tonetupuhse eya xine. Moro eneryke tyya, ynara tykase
Jezu kurakara a,

—Aimo, oorypyry korokako ase, tykase eya.

21 Yrome morara kary etaryke tyya xine ynara tykase Moeze nymerohpyry poko
amorepatokomo, parixeu td maro,

—Onokyhxo keh mosero Ritondpo poenohndko. Imepy rypyry korokasaromepyra
sytatose ahnome roké kuexirykdke. Ritondpo poenohndko mana, tykase. —Ritondpo
roké ahno rypyry korokary waro mana, tykase toto oseya rokene.

22 Mame aosenetupuhtohké waro Jezu kynexine. Ynara tykase eya xine,

—Oty katohme ykerekeremako matou okurohtao xine? 23 Oty kary tupime hkopyra
oya xine nahe? Ynara kary, “Oorypyry tykorokase mana,” kary te, ynara kary roropa,
“Owoko, xikihxikihme ytoytoko,” kary roropa. Oty kary tupime pyra oya xine nahe?
24 Asakororo tupime pyra ya. Ahno rypyry korokary waro ase Ritondpo poe Kapu ae
Ayhtohpyryme jexiryke. Moro poko otuardtanohtoryko ase, tykase Jezu eya xine. Mame
ynara tykase Jezu ytoytopyny a,

—Owdko. Oetueh anyko. Atapyi taka ytoko ropa, tykase Jezu eya.

25 Mame axi towdse ropa ytoytopynypo oximdmaks neneryme. Mame totueh tanyse
eya, tytapyi taka toytotohme ropa.

—Kure nymyry mase Ritondpo, tykase ynororo toytoryme ropa. 26 Mame morotdkd

tdsenuruhkase.
—To! Mosero pand onenepitopyra reh sytatose, tykase toto. Enaromyke toh toehse.

—Kure nymyry mase Ritondpo, tykase roropa toto. —Ritondpo jamitunuru kurd
senetou seromaroro, tykase toto.

Typoetoryme Rewi eahmatopdpyry poko Jezu a
(Mat 9.9-13; Mak 2.13-17)

27 Morotoino toytose ropa Jezu. Mame kowenu tineril apoine tonese eya. Mokyro
jesety kynexine Rewi. Tineru apoitohtao kynexine kohrame. Morarame ynara tykase

ezu eya,

—Ymaro eropa, tykase Jezu. 28 Morara kary etaryke tyya towdse Rewi. Emero
tynomose eya jiime Jezu maro toytotohme.

29 Morarame tytapyi tao otuhtoh kondto tyripose Rewi a Jezu otuhtohme. Tuhke
kowenu tiner(i apoinand roropa tooehse otuhse imaro xine. Imehné roropa morotona
tooehse otuhtoh pona. 30 Morarame Jezu poetory t6 tykerekeremase parixeu tomo a,
Moeze nymerohpyry poko amorepatdkomo a roropa. Ynara tykase toto,

—Oty katohme otuhndko matou eukuru roropa éndko, kowenu tineri apoinand maro,
iirypyrymaké maro? tykase toto.

31Yrome Jezu a tozuhse ynaroro. Ynara tykase,

—Kurako topinopyrykd se pyra ma toto. Kurdkdkara roké topinopyry se mana.
32 Moro saaro tooehse ywy, kurdkd eahmase pyra, zae exiketd eahmase pyra.
lirypyrymakd eahmase oepyase, ynara katohme eya xine, “Oorypyrykés irumekatoko,”
kase oepyase, tykase Jezu eya xine.

Otuhpyra ehtoh poko amorepatoh poko Jezu a
(Mat 9.14-17; Mak 2.18-22)

33 Moromeipo ynara tykase toto Jezu a ikerekerematohme,

—Jodo poetory Ritondpo maro otururuhtao otuhpyra toto, kurehxo Ritondpo maro
toturutohkdme. Morararo parixeu poetory tomo otuhpyra toto. Otidtome opoetory to
roké emero otuhndko, eukuru éndko? tykase Jezu a toto.

34 Morarame Jezu a tozuhse toto, ynara tykase eya xine,

—Ypoetory td emero otuhndko tymaro xine jexiryke, tykase. —Ywy pytakety sa roké
ase. Erénatoh toehse ahtao pytakety epe t& ma tuenikaro roké otuhnéko, eukuru éndko.
Takye roropa toto, pytakety maro toexirykdke, topekd maro toexirykdke. 35 Morarame
imeipo pytakety ardko imehnd mana. Morara ahtao roké pytakety epe t& ma otuhpyra
exiko ma toto toemynyhmarykoke. Morararo ypoetory td tymaro xine pyra jahtao
otuhpyra ma toto, typoe xine rokene, tykase Jezu eya xine.

36 Morarame osenetupuhtoh tokarose eya xine Jezu a. Ynara tykase ynororo,

—Upo kura onyxihkara sytatose upo pakato pitahmatohme. Upo kurd xihkaryhtao
upo pakato pitahmatohme, upo kura ahnikako sytatose. Upo pakato pitahmako sytatose
mdpame rokene. 37 Morararo uwa eukuru tyrisend onyripyra sytatose & pakato aka. E
pakato aka uwa eukuru tyrisena riryhtao, ixihkdko mana eukuru jehnahpyry ke. Mame

eukuru ekuingdko, atahnikako. Etypyry roropa popyra exiko mana. 38 Mapyra eukuru
€ tyrisend aka eukuru tyrisend tarykase ahtao atahnikara mana. 3° Morararo eukuru
jehnahpyry énanomo. Jehnahpyry éxipo eukuru tyrisena se hkopyra ma toto. “Eukuru
pakato kurehxo,” dko toh mana. (Morararo atamurukd omihpyry se roké awahtao xine
jomiry se pyra matose,) tykase Jezu eya xine.

6

Oserematoh eséme Jezu ehtoh poko
(Mat 12.1-8; Mak 2.23-28)

1 Morarame tupito pona toytose Jezu oserematohae, typoetory td maro. Mame arexi
pand typohse ipoetory tomo a. Tamixihse eya xine ihmomikatohme. Tonahse roropa
eya xine. 2 Yrome ynara tykase parixeu tomo eya xine.

—Oty katohme erohndko matou? Moeze nymerohpyry omipona pyra matose,
“Oserematohae erohpyra ehtoko,” katopdpyry omipona pyra matose, tykase toto Jezu
a. (Ipihpyry amixikyryhtao erohtoh sa parixeu tomo a kynexine. Morara exiryke Jezu to
popyra sa tokarose eya xine.)

3 Morarame Jezu a tozuhse ynaroro,

—Tawi to ehtopdpyry poko onysekeremara roh matou? Mokyro omise toehse,
typoetory td maro. 4 Mame Ritondpo maro oturutoh taka tomdse ynororo typoetory
td maro. Wyi tonese eya xine. Imehnd nekarohpyry kynexine Ritondpo zurume.
Moro onenahpopyra kynexine Moeze omihpyryae ro. Ardo paké zurume roké kynexine
repe. Yrome moro tonahse Tawi tomo a. (Mame moro enahxipo Tawi tomo a, “Popyra
matose,” kara Ritondpo kynexine eya xine.)

5 —Ywy ase oserematoh eséme oserematoh rihpdme jexiryke, Kapu ae Ayhtohpyryme
jexiryke, tykase Jezu eya xine.

Aosemahmirihmahpyry kurdkatopdpyry ropa poko Jezu a
(Mat 12.9-14; Mak 3.1-6)

6 Morarame imepy oserematohae ropa tomdse Jezu atamorepatoh taka imehnd
amorepase. Morarame ahno tooehse Jezu a, apotunuru wino aosemahmirihmahpyry.
7 Moro tao Moeze nymerohpyry poko amorepatdkd kynexine parixeu td maro. Ahno
kurdkary enery se toh kynexine Jezu a oserematohae. “Mokyro popyra mana. Moeze
nymerohpyry omipona pyra mana,” kary se toh kynexine. Morara exiryke toraximase
eya xine, Jezu hxirotohme tyya xine. 8 Yrome toto osenetupuhtoh waro Jezu kynexine.
Ynara tykase Jezu aosemahmirihmahpyry a,

—Osehko xiaro yna rataka, tykase eya.

Mame towdse ynororo. Toytose ahno rataka. ® Morarame ynara tykase Jezu eya xine,

—Kuezuhtoko. Oty riry kure kyya xine oserematohae Moeze nymerohpyry omipona
kuahtao xine, ahno kurakary, imehnd ryhmary? Oty riry kure kyya xine, imehnd poko
kuenupunarykomo, imehno enahkary? tykase Jezu eya xine.

10 Morarame tykakoxi tdsenuhmase Jezu. Ynara tykase ynororo aosemahmirihmah-
pyry a,

—Oemary enuhmako xiaro, tykase eya.

Morarame tataporamase eya. Kure ropa toehse ynororo. 11 Mame moro eneryke tyya

xine tyekitapase toto yronymyryme. Tdximdse toto oturutohme Jezu ryhmary poko
tyya xine.

12maké menekatopdpyry poko Jezu a
(Mat 10.1-4; Mak 3.13-19)
12 Morarame Jezu toytose ypy pona Tumy maro oturuse. Moroto tdmehse ynororo
totururu poko Tumy maro, Ritondpo maro. 13 Morarame tdmehse ahtao, tymardkd
tykohmase tyya. Mame 12me tymenekase eya tynenyokyryme.

—Jomi poe ytoytoko matose jomiry ekarose pata td punero, tykase ynororo eya xine.
14 Mame ynara inymenekatya kynexine. Ximao, mokyro tosehpase ropa Peturume Jezu
a. Zakord roropa tymenekase Atare, Tiaku te, Jodo roropa te, Firipe te, Patoromeu roropa
tymenekase te, 1> Mateu te, Tome te, Tiaku, Aupeu miikuru kynexine te, Ximao imepyny,
Juteu td esary pynoto te. 16 Juta, Tiaku miikuru ynororo kynexine te, Juta Ixikariote
roropa. Jezu ewokaneme kynexine ynororo. Enara tymenekase toto Jezu a.

Ahno amorepatopdpyry poko, ikurdkatopdpyry poko
(Mat 4.23-25)
17Morarame ypy poe tyhtose ropa Jezu 12makd maro. Mame jakurarama pona tooehse

tahtao totypohse ynororo typoetory té maro. Imoihme ipoetory té kynexine. Imehnd
roropa tuhke tooehse morotona Jutea nonorypdkomo, Jerusarépdkd roropa. Tuna
kongto ehpidkd tooehse roropa Tiropdkomo, Xitdpdkomo, enara tooehse toto morotona.
18 Jezu omiry etase tooehse toto. Kurakokara ekurdkapose roropa tooehse toto. Joroko
td nyryhmatya roropa tooehse ekurdkapose roropa. Morarame tukurikase ropa toto
eya. 19 Jezu temuhmary se toh toehse, emero, toekurdkapotohkéme eya, ijamitunuru
enetuputyryke tyya xine. Mame toekurakase ropa toto. Enara.

Takye ehtoh poko, emynyhmatoh poko roropa
(Mat 5.1-12)

20 Morarame typoetory td tonese Jezu a. Ynara tykase ynororo eya xine,

—Takye matose, tymdkomokakara.

Ritondpo oesékdme enetuputyryke oya xine takye exiko matose.
21 —Takye roropa matose omise exiketomo.

Imeipo otuhndko matose. Tuesapare exiko roropa matose.
—Amarokd roropa xitaketomo, takye ehtoko.

Imeipo exiandko ropa matose.

22 —Takye matose ozehno xine imehnd ahtao Kapu ae Ayhtohpyry poetoryme
oexirykdke. Orumekatorjko imehnd ma repe, opoihtotorjko roropa toh ma repe,
onetdpatoryko roropa ma toto ypokoino. 23 Takye roké ehtoko morara ahtao, itamurume
kura tukurakase exiryke kapu ao Papa esao, okyryrykdme. Ozehno xine toto ehtoh
sa urutdkd zehno itamuru td kynexine roropa pake, Ritondpo omiry poko imehnd
amoreparyhtao eya xine, tykase Jezu eya xine.

24 —Naeroro tomeseke ehtoko tymdkomoke exiketomo.
Atakyemako matose seromaroro tymdkomoke oexirykdke repe, oepehpyrykd oe-
marykd po toehse exiryke.
Yrome imeipo atasamako myhé matose.
25 —Atakyemako matose repe, tuesapare exiketomo. Imeipo atasamako ropa matose.
Emitapandko roropa matose.
—Amarokd roropa exianaketomo, imeipo atasamako ropa matose,

ihnamdko matose, xitako.
26 —Tomeseke ehtoko imehnomo a oeahmarykohtao oenekunohpyra xine toto

ehtohme. Ynara exiryke, pake oeahmarykd sa urutd ké toahmase roropa azahkuru
exiketomo a oxisa toexirykdke, tykase Jezu eya xine.

Ozehnotokd pyno ehtoko
(Mat 5.38-48; 7.12)

27 Morarame ynara tykase Jezu totananomo a,

—Ose xine pyra exiketd pyno ehtoko. Kure roké ozehnotokd tyritoko roropa. 28 Kure
roké okerekeremanand tyripotoko Ritondpo a. Oturutoko Ritondpo a ohtomanandkd
poko roropa kure toto ritohme roropa. 2° Mame imepyny a oépatapihmorykohtao,
osetoro osépatapihmopotoko eya. Oupdkd tapoise ahtao imepyny a, ometykd roropa
ekarotoko eya. 30 “Okyryryké se ase,” karyhtao imehnomo a oya xine, ekarotoko roké
eya xine. Mame okyryrykd tarose axitao roké ahtao imehnomo a moro onupuxihkara

ropa ehtoko. 31 Kure roké orirykd se matose imehnomo a. Naeroro imehnd kure roké
tyritoko roropa, kure oriryké se oehtohkd sa imehnomo a.

32 _Morarame opyno exiketd se roké awahtao xine, popyra matose. Kure oripyra xine
Ritondpo mana opyno exiketd se roké awahtao xine. Pohnd ma morararo. Typyno xine
exiketd se roké ma toto, typyno xine exiketd kara se pyra ma toto. 33 Morararo kure
orinandkd roké riryhtao kure oya xine, popyra matose. Kure oripyra xine Ritondpo
mana morara awahtao xine. lirypyrymakd morararo, kure tyrinandkd roké maro kure
ma toto. 34 Morararo omdkomory ekardko matose imehnomo a axitao rokene, toto waro
oexirykdke. Ekardko ropa oya xine, “Ise ropa ase,” karyhtao oya xine. Morara awahtao
xine oty katohme, “Kure ase,” dko matou? Popynd morararo omomyke pyra ma toto
tymdkomorykd ekarory ropa waro toexirykdke. 3> Morara exiryke ynara roké ehtoko,
asatokdkara pyno ehtoko. Kure roké tyritoko toto. Akorehmara xine exiketd roropa
akorehmatoko. Morara awahtao xine kura ekardko Ritondpo oya xine mana itamurume,
imeipo kapu ao. Mame Ritondpo imehxo exikety poendme exiko matose, kure Ritondpo
exiryke, “Kure mase,” kara exiketomo a roropa, iirypyrymakomo a roropa. 3¢ Mame
imehnd poko oenupunatoko, Omyko kapuad samo, opoko xine aenupunatoh sa roropa
oenupunatoko imehnd poko, tykase Jezu eya xine.

Imehné apiakary poko
(Mat 7.1-5)

37 —Imehnd onekaropyra ehtoko popyra, popyra oekaropyra xine Ritondpo ehtohme
roropa. Imehnd onyhxiropyra ehtoko ohxiropyra xine Ritondpo ehtohme roropa.
Imehnomo a oryhmatopdpyrykd poko awamekaro xine ro ké ehtoko. Morarame
oorypyrykd korokadko Ritondpo mana. 38 Imehnomo a okyryryké ekarotoko itamurume.
Mame oya xine kure toehtoh ekaréko ma Ritondpo roropa onekarohpyryké saaro. Moro
motyékako kuhse Ritondpo mana. Oemarykd pehkdko mana onekarohpyrykd saaro
imehnomo a. Moro saaro ekardko ropa Ritondpo oya xine mana, tykase.

39 Morarame ynara tykase ropa Jezu eya xine, enetupuhtohme eya xine,

—Otdto tonurékara tysd exikety ardko hnae? Arypyra, tysd exikety aroryhtao
tonurékara a epukdko roké toh mana oramai etonie toytoytorykohtao. 40 Morarame
tamorepanekd onymotyékara ma toto. Tatamorepakehse tahtao xine tamorepanekd sa
exiko toh mana, tykase.

41 —Qtardme imepy ma iirypyryme pitiko roké repe. Wewe akumuru pitiko enuru
ao exikety sd@ mana. Yrome oorypyrykéd pitiko roké pyra mana, wewe konéto onu ao
exikety s3 mana. Morara awahtao xine imehnd rypyry enéko roké matose. Yrome
oorypyrykd onenepyra amarokomo. 42 Imehné kerekeremaryhtao oya xine otardme
ynara dko matose eya xine, “Wewe akumuru pitiko moro oenuru ao. Ouxi,” dko matose
repe. Yrome oenurukd ao roropa wewe kondto exiry waro pyra matose. Onekunohto
roké matose. Osemazuhme aporo wewe konéto toutoko oenurukd ae. Moromeipo
kurehxo enéko matose. Imepy enuru ae wewe akumuru oiiko ropa matose kure
dsenuhmarykdke. Moro saaro osemazuhme oorypyrykd irumekatoko. Moromeipo

kurehxo imehnd akorehmako matose, iirypyrykd rumekapory poko, enara, tykase Jezu
eya xine.

Otyro eperytatoh poko sd amorepatopdpyry sero
(Mat 7.16-20; 12.33-35)

43 Morarame ynara tykase Jezu roropa,

—Morarame otyro zoko kurd eperytara mana xihpyryme. Morararo ataryka xihpyry
kurdme eperytara mana. 44 Morarame topere eneryhtao kyya xine otyro zoko ene-
tupuhndko sytatose. Ynara exiryke murukuhja epery exipyra mana omoxino eperyme.
Morararo oroxi roropa exipyra mana pdnoko eperyme. 4> Kure awahtao xine kure
osenetupuhndko matose okurohtao xine. Mame Smirykd roropa kure exiko. Mapyra

popyra awahtao xine popyra roropa osenetupuhnéko matose okurohtao xine. Omirykd
popyra roropa exiko mana, enara.

Tapyi riry poko sd@ amorepatopdpyry sero
(Mat 7.24-27)

46 Morarame ynara tykase ropa Jezu eya xine,

—Oty katohme hkoh ynara dko matou ya, “Jeséme mase. Jeséme mase,” ko matose
repe ya, yrome jomipona pyra matose. 47 Jomiry etaryhtao oya xine, jomipona awahtao
xine roropa, tuaro exiko matose. Imepy tuaro exikety sa matose. 48 Tuaro exikety a
tytapyi tamose tiiporé po. Mame konopo tooehse itamurume. Tuna tukumase. Mame
tyryrykane konoto tooehse, jamihme tapyi pokona tooehse. Yrome tapyi onemara kure
tyrise exiryke tliporé po. 4° Yrome jomiry etanand jomipona pyra toehse ahtao tuaro
pyra exiketdme ma toto. Imepy tuaro pyra exikety sd roropa exiko ma toto. Tytapyi
tyrise eya isawd po repe. Mame konopo tooehse itamurume. Tuna tukumase roropa.

Mame itapyi tomase tyryrykane a nakuaka. Mame tuna a tarose tapyi, tykase Jezu eya
xine.

7

Sajétu poetory kurdkatopSpyry poko Jezu a
(Mat 8.5-13)

1Morarame morohne poko mokaro amorepakehxipo Jezu toytose ropa Kapanaii pona.
Moroto soutatu esé kynexine, sajétu. Ipoetory td 100me kynexine, soutatu tomo.
Romanome kynexine ynororo, juteukara. 2 Inamoto kure pyra toehse. Tpyno pohto
roké pyra kynexine. Orihsasaka toehse ynororo. 3 Mame Jezu ekary totase ahtao sajétu
a, imehnd tonyohse eya Jezu enehtohme. Juteu tamuxiry t6 tonyohse eya mokyro
kurakatohme. 4 Mame Jezu a toytose tahtao xine, ynara tykase toto eya,

—Oenehse ynanoehno Sajétu omi poe, inamoto kurdkatohme ropa oya. Oytory kure
yna a ynororo kure yna a exiryke. Yna pyno mana, > Juteu td pyno. Atamorepatoh
tyripose roropa eya yna atamorepatohme. Morara exiryke kyryh kaxiko, aomipona,
tykase toto Jezu a.

¢ Naeroro toto maro toytose Jezu. Mame moe hkopyra toehse ahtao tope t& tonyohse
ropa sajétu a, Jezu maro toto oturutohme ropa. Morarame tdsépatakdmase toto. Ynara
tykase toto Jezu a, sajétu omihpyry tokarose eya xine,

—Oserekohmara exiko ytapyi taka ooepyry poko. Tuisa kondto kara ase nyka rehne.
7 Ime pyra roropa ase. Naeroro ytopyra roropa ase oya ihxipyke jexiryke, nyka rehne.
Omiry ke roké ypoetory ikurdkako aekurdkatohme ropa, nyka rehne. 8 Ywy roropa
toséke ase, typoetoke roropa ase soutatu to ke, “Ytoko,” karyhtao ya, ytdko ypoetory
mana, jomipona. “Osehko,” karyhtao imepyny a, oehnéko roropa ma ya. “Enara tyriko,”
karyhtao ya, tyriko ma toh roropa jomipona. Moro saaro mase dmiry ke kurakdkara
kurakary ropa waro mase, nyka reh sajétu, tykase nenyohtya Jezu a.

9 Mame morara kary totase ahtao Jezu a,

—To! tykase. Tésenuruhkase. Mame tymardkomo a toeramase ynororo, ynara tykase
eya xine,

—Tonetupuhse ywy mokyro a yronymyryme. Juteukara mokyro repe yrome jene-
tupuhno. Mokyro pand onenepitopyra reahse Izyraeu to htao. Morara exiryke inamoto
kurakako ropa ase, tykase eya xine Jezu.

10 Mame mokyro poetory td toytose ropa, tosékd tapyi taka. Moro tao kurandpokara
kure ropa tonese eya xine, toekurakase ropa, Jezu omiry ke rokene. Enara.

Pytypo mitkuru ésemakatopSpyry ropa poko Jezu a
11 Moromeipo imepy pata pona toytose Jezu Nai pona, typoetory t& maro. Tuhkakd
roropa toytose Jezu maro. 12 Mame pata apuru eutary pota tao tooehse tahtao xine
ekepyry aronand tonese eya xine. Pytypo miikuru kynexine aorikyhpyry, toiré kynexine
imtkuru. Mame tuhke patapdkd mokyro maro toehse, pytypo maro zonemyry enese.

13 Morarame mokaro eneryke tyya samii tykase Jezu tukurohtao. Toenupunase roropa
ynororo pytypo poko. Ynara tykase eya,

—Xitara exiko, tykase eya Jezu.

14 Morarame toytose ynororo, ekepyry & apose. Mame aronand totypohse ahtao ynara
tykase Jezu, aorikyhpyry a,

—Aimo owdko ty, tykase eya.

15 Mame sépe towdse ynororo. Mame tomitase ropa ynororo. Mame Jezu a
tynésemakahpyry ropa tokarose ropa jeny a. 1¢ Moro eneryke tyya xine tdsenuruhkase
toto. Kure Ritondpo tyrise eya xine. Ynara tykase toto,

—Kure kuhse mase, Ritondpo. Ritondpo omiry poko urutd imehxo exikety kymaro
xine mana. Kypynanohse xine Ritondpo tooehse, tykase toto.

17 Morarame Jezu tokatose eya xine Juteu td patary punero, imehnd patapdkd punero,
enara.

Jodo a typoetory td enyohtopdpyry pokoJezu maro toto oturutohme
(Mat 11.2-19)

18 Jodo poetory tomo a Jezu ehtopdpyry tokarose ropa tosékomo a. Mame asakoro
typoetory té tykohmase ropa tyya. 1 Mame toto enyohne ropa toto oturupotohme ropa
Jezu a. Ynara tykase Jodo, eya xine,

—Ynara kahtoko Jezu a, “Ritondpo nymenekahpyry eraximiko ynanase. Ynoro
hmahno? Ynorome pyra awahtao, imepy eraximako ynanah?” kahtoko ke Jezu a, tykase
Jodo tynenyohtyamo a.

20 Morarame tooehse toto Jezu a. Ynara tykase eya,

—Ahno épurihkahpd yna enyohno oya yna oturupotohme oya. Omoro toko hma,
“Oehndko mana,” katopdpyry Jodo a. Ynorome pyra awahtao imep§y eraximako ynanah?
tykase toto Jezu a.

21 Morarame mokaro morotona toytose ahtao tuhke kurakdkara kurakako Jezu kynex-
ine. Inyrokurukd roropa tymynyhpakapose ropa eya. Jorokohpakéd roropa kure ropa
tyripose eya. Tonurdkara roropa tonutanohpose ropa eya. 22 Morarame ynara tykase
Jezu Jodo nenyohtyamo a,

—Jodo a ytotoko ropa. Zurutatoko ynyrihpyry poko, onetahpyryké poko, oneneh-
pyrykd poko, enara. Ynara enéko matose, tonurdkara kure osenuhmako ropa mana.
Ytoytopynjpotd kure ytoytéko ropa mana. Xikihxikihme ytoytdko ma toto. Ipii
imotatya kure exiko ropa mana. Otato pyra aehtya otato exiko ropa mana. Aorihtya
ésemindko ropa ma toto. Te, kure Ritondpo ehtoh waro pyra exiketd tuardtiko ma
toto Ritondpo omiry poko, enara. 23 Mame takye kuhse matose exiko jenetupuhkehpyra
awahtao xine, poremapyra awahtao xine, kahtoko Jo3o a, tykase Jezu eya xine.

Sero Jezu oturutopdpyry Jodo poko

24 Mame Jodo nenyohtya toytose ropa toto ahtao, ynara tykase Jezu imoihmakomo a
Jodo poko.

—Jodo maro mytoatose ahno esaka pyra. Oty enesehxo mytoatose morotona.
Pyrouimo pand tyryrykane naronarory enese mytoatose repe? Orutua jamitu kara enese
mytoatose? 25> Onoky enese mytoatose? Kurdke autupohtohpyry eneseh mytoatose?
Yrome kurdke autupohtotyd tapyi kura tao roké ma toto, pata esa tapyi tao roropa
ma toto. 26 Kuurutoko. Onoky enese mytoatose? Ritondpo omiry poko urutd enese
mytoatohse? “Y,” kahtoko, kuezuhtoko. Ynara ko ase oya xine, Ritondpo omiry
poko urutd motye exikety kuhse tonese oya xine, Jodo mokyro. 27 Etatoko ke, mokyro
poko ynara tymerose Ritondpo omiryme, “Ynenyokyhpyry mosero, dko Ritondpo.
Osemazuhme mosero aropdko ase oesemary rineme samo. Imehnd tuarStanohneme
mana,” katopdpyry Ritondpo a tymerose mokyro poko, tykase Jezu.

28 —Ynara dko ase oya xine, ahnome aenurutyd motye Jodo mana, ahno
épurihkahpono. Emero motye mana. Yrome Ritondpo poendme aenurutyd ma imepyra
ro tahtao xine Jodo motye ro toh mana, tykase Jezu eya xine.

29 Tuhkdkomo a totase Jezu omiry, kowenu tinerli apoinanomo a roropa totase.

—Zae Ritondpo mana, tykase toto. Pake Jodo omiry etahpdkd kynexine. Ritondpo
omipona toehse toto. Tosépurihkapose roropa toto Jodo a tonetupuhse tyya xine
exiryke. 30 Yrome parixeu td Ritondpo omipona se pyra toh kynexine, Moeze nymeroh-
pyry poko amorepatokd maro. Pake Jodo a ytopyra toh kynexine osépurihkapose.

31 Morarame ynara tykase Jezu eya xine,

—Oty sd seromatokomo? Izyraeu tomo? Onoky sd roropa matou? 32 Ynara si
matose. Poetohti s3 matose osepekahtoh tao. Kohrame exiketd s3 matose. Ynara ako
toto poetohti tomo oxime roké kohkohtako, “Ynaneto rue repe onetarykdme. Yrome
wara matokene. Mame ynanyhnamd roropa repe onetarykdme. Yrome onyhnamopyra
matokene. Oty se keh matou?” 3ko toto oseya rokene. 33 Mokaro sa matose.
Ynara exiryke, Jodo, ahno épurihkaneme tooehse oya xine repe. Toitoine otuhpyra
kynexine tétururu poko Ritondpo maro, jehnahpyry roropa onépyra kynexine. Yrome
amarokd ynara tykase ipoko, “Jorokohpe mokyro,” matose ipoko. 34 Morarame Kapu ae
Ayhtohpyry tooehse roropa oya xine. Tétuhse ynororo. Eukuru tdse roropa eya. Yrome
ynara matose ipoko, “Enetoko ke, moky kahpyry autukurujano, eukuru éne, kowenu
tinerdi apoinand epeme, iirypyrymakd epeme roropa,” matose ipoko roropa. 35 Yrome
Ritondpo omipona se exiketd ma tuaro Ritondpo ehtoh enetupuhndko. Zae aehtoh
enetupuhndko roropa ma toto.

Sero Jezu otuhtopdpyry poko parixeu tapyi tao

36 Morarame Jezu toahmase parixeu a tytapyi taka aytotohme otuhse. Parixeu
esety Ximdo kynexine. Mame itapyi taka toytose Jezu. Mame typorohse kohrame
otuhtoh pona. 37 Moro pata po nohpo kynexine, iirypyrymano, orutua ko poko exikety.
Morarame, “Jezu toytose parixeu tapyi taka otuhse,” kary totase tyya ahtao, parixeu
tapyi taka toytose roropa ynororo. Mame ixtaratu typyne exikety tarose eya topu
risé ao, arapaxturu ao. 38 Mame Jezu mykakoxi typorohse ynororo, eponaro. Tyxitase
ynororo, tyyrypyry rumekary se toexiryke. Tonakuru ke Jezu pupuru tysiisiimase eya.
Moromeipo tisety ke ipupuru tykorokase ropa eya tyxitakehxipo. Typohse roropa
ipupuru pona eya. Ixtaratu ke roropa typopase roropa eya, eahmaryme tyya, ipyno
toexiryke. 39 Moro eneryke tyya, ynara tykase Jezu kohmahpono, parixeu tukurohtao,

—Mose Ritondpo poe urutdme nymyry ahtao, nohpo tupupuru poko exikety ene-
tuputyry. lirypyryme mose nohpo ehtoh waro exiry, tykase ynororo tukurohtao rokene.

40 Morarame ynara tykase Jezu Ximao a,

—Ximao, jotururu se ase amaro, tykase.

—Oty poko? tykase. —Kaxiko, kuuruko, tykase Ximao Jezu a. Mame ynara tykase Jezu,

41 —Asakoro orutua kd kynexine, tosé€ké tinerti apoihpdkomo. Toiro orutua a tineru
tapoise 500 miume. Imepyny a 50 miume roké tapoise. 42 Morarame tynapoihpyrykd
epehmary se ropa toh toehse repe. Yrome tosékd onepehmasaromepyra toh kynexine
asakororo, tytineruke pyra toexirykdke. Moro eneryke tyya toenupunase toto poko
esékomo. Ynara tykase ynororo, “Otara kara ywyroro moro epehmako ase onepehmara
oehtohkdme,” tykase typoetory tomo a esékomo.

—Ximdo, morara ahtao onoky tokoh tosé sehxo nae? tykase Jezu, téturupose parixeu
a.
43 Mame ynara tykase Ximao,

—Otarame mokyro, tuhkehxo tineru apoihpono. Mokyro tosé sehxo mana, tykase
Xim3o. Ynara tykase Jezu eya,

—Zae mase morara karyke oya.

44 Morarame nohpo a toeramase Jezu. Ynara tykase ynororo Ximdo a,

—Mose nohpo enéko mase. Atapyi taka oehno. Yrome jepuhkurikatoh onekaropyra
maké ya. Mose nohpo roké upupuru kurikano tonakuru ke. Tisety ke upupuru
tykorokase roropa eya. 45> Tomdse atapyi taka jahtao ypohpyra roropa makene. Yrome
mose nohpo jeahmakehpyra mana upupuru pona. 4¢Jlsety anahpara roropa makene
typoxiné ke. Mose nohpo roké upupuru popano ixtaratu ke. 47 Morara exiryke ynara
ako ase oya, mose ypoko toenupunatohke otuardtanohtorjko mana tyyrypyry tuhke
korokatopdpyry poko ya. Imepy ma pitiko tyyrypyry tykorokase ahtao, morararo pitiko
roké ypoko enupunako mana, tykase Jezu parixeu a.

48 Morarame ynara tykase Jezu nohpo a,

—Oorypyry ykorokano, tykase.

49 Mame imehnd otuhketd ynara tykase toto oseya rokene,

—Onoky mosero iirypyry korokane? tykase toto.

50 Mame ynara tykase Jezu nohpo a,

—Tonetupuhse oya jexiryke typynanohse mase. Ytoko ropa. Torétyke pyra exiko,
tykase Jezu eya.

8

Sé nase nohpo td ytotopdpyry poko Jezu maro

1 Moromeipo Jezu toytose pata td poro Ritondpo omiry kurd poko imehnd amorepase.
Toto eséme Ritondpo exiry poko tamorepase toto eya. Ipoetory td roropa 12maké
toytose imaro. 2Nohpo td roropa toytose imaro inukurakatyamo, jorokohpandpo tomo,
kurandpotdkara, enara toytose toto. Toiro esety Maria kynexine, mokyro esety akord
Matarena kynexine. Mokyro ae 7me joroko t& tutlitanohpose ropa pake Jezu a. 3 Joana
roropa imaro toytose, Erote poetory esé pyty. Tuisamehxo kynexine inio, esety Kuza.
Te, Suzana roropa toytose. Imehnd nohpo t6 roropa tuhke toytose Jezu maro. Mokaro
toenupunase Jezu poko. Ipoetory té poko roropa toenupunase toto. Tymdkomorykd
tapiakase eya xine, ekarotohme Jezu tomo a. Zotyko tahnose eya xine, enara.

Sé nase ipuhturu pahne poko si ahtatohme
(Mat 13.1-9; Mak 4.1-9)

4 Morarame imehnd oehkehpyra ehse Jezu a, imeimehno pata tdpdkomo. Morarame
imoihme toehse toto ahtao tamorepase toto Jezu a. Ynara tykase ynororo eya xine,
enetupuhtohme toto a.

5 —Qrutua toytose otyro puhturu pahse, ahtatohme. Mame ipuhturu papyryhtao eya
tupito po ipuhturu toepukase roropa osema tao. Moro tutiimase ahno a. Tord tomo
a roropa tonahse. © Mame ipapyryhtao, topuxikiri htaka toepukase roropa, ipuhturu.
Moro toxihtase axi repe. Yrome taremaise ropa tuna pyra exiryke nono ao. 7 Mame
ipapyryhtao ro ipuhturu toepukase roropa ataryka htaka. Moro tahtase repe yrome
dtaryka a toise. 8 Morarame nono kurd pona toepukase ipuhturu. Moroto kure tahtase,
toperytase roropa. Tuhke toperytase, enara.

Mame etyhpyryme ynara tykase Jezu,

—Typanare awahtao xine etdko matose, tykase Jezu eya xine.

Typoetory t3 tuardtanohtopdpyry pokootyro puhturu arykahpd poko
(Mat 13.10-23; Mak 4.10-20)

9 Morotoino ynara tykase ipoetory td Jezu a,

—Oty poko hko moturuno moro poko samo? tykase toto eya. 19 Mame Jezu a tozuhse
toto. Ynara tykase,

—Kuesékdme Ritondpo ehtoh poko zuaro exiko matose enetuputyryke oya xine.
Yrome imehnd amorepako ase tupima ke rokene, enetupuhtohme eya xine repe. Yrome
onenetupuhpyra toh mana. Etatohme roropa eya xine repe. Yrome onenetupuhpyra ma
toto, tykase Jezu eya xine.

11 Mame ynara tykase ropa Jezu eya xine,

—Ynekarohpyry otyro puhturu papyry poko ynara mana, ipuhturu sa Ritondpo omiry
mana. 12 Mame ipuhturu aepukahpyry osema taka s Ritondpo omiry etanand repe.
Mame joroko tamuru oehndko mana Ritondpo omiry apoitohme ropa ikurohtaka xine,
aomipona pyra toto ehtohme, osepynanohpopyra Ritondpo a toto ehtohme. 13 Mame
ipuhturu aepukahpyry topuxikiri htaka, imehno Ritondpo omiry etanand samo. Mame
omi kurd etaryke tyya xine tdkye exiko toh ma repe. Yrome toto kurohtaka aomiry
omdpyra samo. Axitao roké enetupuhndko toh ma repe. Yrome toetuarimarykohtao axi
poremandko ropa ma toto. 14 Morararo imepy ipuhturu toepukase ahtao dtaryka htaka,
moro sa Ritondpo omiry etanand ma repe. Mame torétyke toexirykdke tymdkomoke se
roropa, typenetarykd poko roropa. Morohne ma Ritondpo omiry eiko, ataryka samo.
Eperytara s3 ma toto tukurohtao xine, ekurehndko. 1> Mapyra ipuhturu aepukahpyry
nono kurd pona, moro s3 Ritondpo omiry etanand mana. Kure Ritondpo omiry etiko
toto. Wenikehpyra roropa exiko toto. Aomipona roropa toh exiko. Penekehpyra roropa
toh mana. Aomiry ekardko imehnomo a enetupuhpotohme. Mame enetupuhporyhtao
eya xine eperytako sd mi toto, tykase Jezu eya xine.

Oezurukd ononépyra ehtoko katopdpyry poko Jezu a
(Mak 4.21-25)

16 Mame ynara tykase Jezu eya xine,

—Ndparina pitiko saerehkane zukaxipo onyripyra sytatose mukuxi mitaka. Onyripyra
sytatose epehtoh zopikoxi roropa. Jarao roké tyriko sytatose kae, apd pona saerehka-
tohme, oehket6 zeipotohme, toto osenuhmatohme roropa, tykase ynororo. 17 —Emero
zonétya zumakdko mana aryhnaka tyripdko Ritondpo mana. Emero etapuruhpyry
etapuruhmakako roropa mana jarao ehtohme, tykase Jezu eya xine.

18 _Naeroro tuaro ehtoko, tomeseke roropa ehtoko onetahpyryké poko. Nae
exiketd tuhkehxo apoiko. Yrome arypyra exiketd ikyryryks ipuxihkdko emahpoe xine.
Morararo kure jomiry etaryhtao oya xine tuhkehxo enetupuhndko matose. Yrome

jomiry kure onetara awahtao xine jomiry poko wenikehndko matose, tykase Jezu eya
Xine.,

Jezu & ytotopdpyry poko Jezu enesezakord t& maro
(Mat 12.46-50; Mak 3.31-35)
19 Mame Jezu € toytose Jezu enese repe zakord td maro. Yrome ytopyra tokurehse
ynaroro, ahno imoihme exiryke. 20 Mame imepy ynara tykase Jezu a,
—Asa noehno moky akord t6 maro. Moka jardnao. Tétururu se ma toto amaro, tykase.
21 Morarame ynara tykase Jezu eya xine,
—Ritondpo omiry etanand ma aomipona roropa exiketd ma mokaro ma ajame exiko
jakord tdme roropa, tykase Jezu eya xine.

Tyryrykane mynyhpdkatopdpyry poko Jezu a
(Mat 8.23-27; Mak 4.35-41)

22 Morarame imepy émepyryae kanawaka tGtyrise Jezu typoetory t6 maro. Ynara
tykase ynororo eya xine,

—Ehmaropa ikuhpo mépozakoxi, tykase eya xine. Mame toytose toto. 23 Mame
toytorykohtao tynyhse Jezu kanawao. Morarame tyryrykane konéto tooehse ypy poe
ikuhpo pona. Pohkane kongto toehse. Kanawa nerymary se pohkane toehse. Mame
enaromyke toehse toto tyneryrykd poko. 24 Morara exiryke axi Jezu tdpakase ropa eya
xine. Ynara tykase toto,

—Jezu, Jezu, neryko reh sytatohse, tykase toto. Mame Jezu towdse ropa. Tomiry ke
tyryrykane tymynyhpakapose eya, pohkane roropa tymynyhpakapose. Mynytyme tuna
toehse ipunaka. 2> Mame ynara tykase ynororo typoetory tomo a,

—Otoko ahtao keh jenetupuhndko matou? tykase Jezu eya xine.

Tosenuruhkase toto. Enaromyke roropa toh toehse. Ynara tykase toto oseya rokene,

—Onoky keh mosero? Tomiry ke roké tyryrykane mynyhpakapone, pohkane roropa
aomi poe tymynyhpase, tykase toto oseya rokene.

Joroko tiitanohpotopdpyry poko orutua ae Jezu a
(Mat 8.28-34; Mak 5.1-20)

26 Morotoino toeporehkase toto Keraza pona, Karirea mdpozakoxi. 27 Morarame
towdse ropa tahtao ikuhpo ehpikoxi ahno toporyse eya, moro patapono. Jorokohpe
ynororo kynexine moinoro. Pake ro tupd turumekase eya, tytapyi tao nyhpyra roropa
ynororo, okepy zonétoh po ehse ynororo. 28 Mame Jezu eneryke tyya kui tykase ynororo.
Jezu &pataka toepukase. Mame ynara tykase ynororo opore,

—Jezu, Ritondpo kapuad mikuru mase, imehxo exikety mikuru. Oty se hma
ya? Judnohpyra exiko ajohpadme samo. Utuarimapopyra exiko roropa, tykase joroko
ahnoaono Jezu a. 2% Morara tykase ynororo Jezu a tutiitanohpory ropa waro toexiryke
eya. Tuhke roké tynadmahpyry tomatomase joroko a dpuruhpyry tao ahtao ro. Keti ke
tymyhse ynororo repe emary poko ipupuru poko, enara. Yrome keti tamohmohse eya,
joroko a taropose ahtao ahno esaka pyra.

30 Morarame ynara tykase Jezu eya,

—Onoky nah t3 oesety?

—Ekuhpyme yna esety nase, tykase, tozuhse eya, tuhke joroko td tomdse exiryke zaka.
31 Morarame ynara tykase toto tataryporykoke Jezu a,

—Yna onenyohpyra exiko apotoimo htaka, tykase toto Jezu a.

32 Moroto poinokoimo t6 kynexine, otuhndko, ypy po. Mame ynara tykase joroko to
Jezu a,

—Ynanytoxi poinokoimo aka, ajohpame samo, tykase toto Jezu a. Morarame Jezu
a taropose toto. 33 Tynadmahpyrykd ae tutfiitase tahtao xine toytose toh rahkene
poinokoimo td aka. Mame poinokoimo td tururume toytose toto. Ypy émory poe
tohpahse toto ikuhpo kuaka. Tyneryse toto.

34 Moro eneryke poinokoimo t3 erasépya toepase toto pata pona. Toytose tahtao xine,
imehnd turuse eya xine, apetadkomo, patapdkomo, emero turuse eya xine. 35 Mame
patapdkd toytose osenuhmase Jezu a. Toeporehkase tahtao xine, jorokohpandpo tonese
eya xine Jezu maro. Typorohse kynexine Jezu pupuru myhto. Tupoke ropa toehse
kynexine. Kure osenetupuhndko ropa kynexine. Moro eneryke tyya xine tdserehse
toto. 3¢ Mame oehsendkd turuse roropa eya xine. Joroko to tiitanohpotopdpyry ropa
poko turuse eya xine. 37 Morarame Kerazapdkomo a Jezu taropose ropa, enaromyke
toexirykdke. Morara exiryke Jezu totyrise ropa kanawa aka.

38 —Amaro ytoxi, ajohpdme samo, tykase jorokohpandpo Jezu a.

Yrome tonyohse ropa ynororo Jezu a,

—Arypyra, atapyi taka ytoko ropa. 39 Atapyitadkd zuruko okurdkatopdpyry ropa poko
Ritondpo a, opyno aexiry poko roropa, tykase Jezu eya.

Mame toeramase ropa ynororo. Tukurakatopdpyry ropa poko Jezu a tokarose eya
patapdkomo a emero. Mame Jezu td titakuohse ropa.

Jairu éxiry ésemakatopdpyry ropa poko Jezu a
(Mat 9.18-26; Mak 5.21-43)

40 Mame toeporehkase ropa Jezu ahtao Karirea pona, tikye toehse imoihmakomo,
toraximase tyya xine exiryke. 4! Morarame imepy orutua tooehse. Mokyro esety
kynexine Jairu. Juteu t6 atamorepatoh eséme kynexine. Mame Jezu épataka typorohse
ynororo. Ynara tykase ynororo Jezu a,

—Eropa ytapyi taka ajohpame samo. 42]Jéxiry itamurume kure pyra mana. Orihndko
mana, tykase ynororo Jezu a. Exiry 12me jeimamyry nae kynexine, toirono.

Morarame imaro Jezu toytose ahtao imoihmakomo a tapurupose, tuhke ahno exiryke.
43 Mame toto rataka nohpo toytose, munuimohpano. 12me jeimamyry taropose eya
kure pyra toexiry poko rokene. Tytinerukehse roropa ynororo, topity poko tytineri

tonahkase eya. Morararo kynexine pohtohkara ro. Topinopyry pona pyra kynexine.
44 Mame mokyro tooehse Jezu mykapo zupd ehpiry temuhmase. Mame tytemuhmase
eya ahtao axi tumikehse ynororo. Toekurakase ropa ynororo, tytemuhmase zupd tyya
exiryke.

45 —Onoky keh ytemuhmano? tykase Jezu eya xine.

—Arypyra, tykase toto eya. Mame ynara tykase Peturu,

—Tuhke nase ahno epuepurohmako. Otardme moxiaro kynako oexiehtonanomo,

46 —Arypyra, tykase Jezu. —Kurdkara ytemuhmano. Zuaro exino nekurdka ropa
ynororo yjamitunuru poe, tykase Jezu. 47 Morara kary etaryke tyya tdsenetupuhse
nohpo,

—To! Tuaro rukuh Jezu nahe. Tytemuhmatopdpyry waro ya, tykase nohpo tukuro-
htao rokene. Mame tooehse eya. Tykytyky tykase ynororo. Enaromyke toehse. Jezu
myhtokoxi typorohse ynororo nono pona. Tdsekarose ynororo imoihmakés netaryme.
Ynara tykase ynororo,

—Pakero munuimohpe exiase. Morara exiryke oupd ytemuhmano. Axi umiikehno,
tykase nohpo Jezu a. 4¢ Morarame ynara tykase Jezu eya,

—Kuku, tonetupuhse jexiryke oya tukurakase ropa mase. Naeroro oserehpyra exiko.
Kure rokeé ytoko ropa, tykase Jezu eya.
| 49Mame nohpo maro autururuhtao ro ahno tooehse Jairu tapyi tae. Ynara tykase toto
airu a,

—O&xiry norihno, tykase toto Jairu a. —Kuamorepanekd erekohmakehko, tykase.

50 Yrome autururukd totase Jezu a. Ynara tykase ynororo Jairu a,

—Oserehpyra exiko. Wenetupuhko hkoty. Kure exiko ropa oéxiry mana toorihxipo,
tykase Jezu eya.

51 Mame itapyi taka toeporehkase tahtao tymaro imehné anaoménohpopyra kynex-
ine. Peturu td roké tymaro tarose eya, Peturu, Jodo, Tiaku, poeto zumy, jeny, mokaro
roké tarose tapyi taka. 52 Emero tyhnamose tapyitakomo a. Kui tykase roropa toto.
Yrome ynara tykase Jezu eya xine,

—Xitara ehtoko. Orihpyra nase. Nyhndko roké nase, tykase ynororo.

53 Yrome Jezu tounohse eya xine, aorikyhpyry waro toexirykoke. 54 Mame aorikyh-
pyry emary tapoise Jezu a. Ynara tykase ynororo opore eya,

—Orymo, owdko ropa ty, tykase eya. 5 Morara kaxipo sa roké Jezu a tdsemakase ropa
aorikyhpyry. Towdse ropa ynororo. Morarame,

—Autuhmatoko ropa, tykase Jezu eya xine. 5¢ Mame tdsenuruhkase jumy jé maro.
Mame ynara tykase Jezu jé tomo a,

—Mose oéxirykd ésemakatopdpyry ropa onekdtopyra ehtoko, tykase Jezu eya xine.
Enara.

9

S€ nase 12makd enyohtopdpyry poko Jezu a
(Mat 10.5-15; Mak 6.7-13)

1 Morarame Jezu a tynamorepatya tykohmase tyya 12makomo. Mame tyjamitunuru
tokarose eya xine orépyra toto ehtohme, joroko t& titanohpory poko, kurdkdkara
kurakary poko, enara. Toto tyripose orépyra. ZMame imehnd amorepatohme tonyohse
toto eya, tosékdme Ritondpo enetupuhtohme imehnomo a, kurakdkara kurakatohme
roropa eya xine. 3 Ynara tykase Jezu eya xine,

—Omd&komorykd anaropyra ehtoko. Omyxirykd anaropyra ehtoko, apakaraké roropa.
Ourukomo, otineriikd roropa anaropyra ehtoko. Oupdkd akord roropa anaropyra
ehtoko. 4 Mame imep§ tapyi taka dmomyrykohtao moroto roké ehtoko. Onyhtoko moro
tao oytotohkd ropa pondmero. > Mame dmirykd etary se pyra toto ahtao, opyno xine

pyra toto ahtao roropa, esae xine ytotoko ropa. Mame oytorykd ropahtao epuhsasaka-
toko, toto neneryme, “Ritondpo awdnohtoryko mana, aomiry se pyra oexirykdke,”
katohme s3 oya xine inetarykdme. Mame imepy pata pona ytotoko, tykase Jezu eya xine.

6 Morarame toytose toto pata td punero Ritondpo omiry kurd poko imehnd
amorepase. Kurakokara tukurakase roropa eya xine.

Sé nase Erote oserekohmatopdpyry poko Jezu poko
(Mat 14.1-12; Mak 6.14-29)

7 Mame Erote Karirea ranadkd tuisaryme kynexine. Morarame emero Jezu nyritya
ekarory totase eya. Morara exiryke tdsetaehkase. Torétyke toehse ynororo, ynara
karyke imehnomo a Jezu poko,

—Jodo ahno épurihkahpd tésemase ropa mana, kary etaryke tyya.

8 —Arypyra, tykase imehnomo. —Eria ekepyry mokyro tGsemase ropa mana, tykase
toto. Jezu poko imehnd roropa ynara tykase,

—Arypyra, pake Ritondpo poko urutondpo ekepyry mokyro, tdsemise ropa mana,
tykase toto Jezu poko. 9 Yrome ynara tykase Erote,

—Jodo tuhkapose ya, onoky keh mokyro osekatokety. Tuaro pyra reahse, tykase.
Mame Jezu enery se toehse ynororo rahkene.

Sero nase 5.000mdké otuhmapotopdpyry poko Jezu a
(Mat 14.13-21; Mak 6.30-44; Jo 6.1-14)

10 Mame inenyohtya tooehse ropa Jezu a. Emero tynyrityakd tokarose ropa eya xine.
Morarame tymaro typoetory to tarose Jezu a tokare pyra Petesaita pona. !! Yrome
imoihmaka tuaro toehse Jezu ytory poko. Tokahmase eya xine. Mame toporyse ropa toto
a ahtao, toto anaropopyra ropa kynexine. Tamorepase toto eya, toto eséme Ritondpo
ehtoh poko. Kurakokara tukurakase roropa eya.

12 Mame xixi tyerukumase ahtao 12maké toytose Jezu a. Ynara tykase toto eya,

—Imoihmakéd enyohko ropa métohne toto ytotohme ahno esaka ropa. Moero tahtao
xine otuhndko ma toto. Nyhnoko roropa ma toto. Ahno esary kara taro, tapyi pyra,
tykase toto.

13 Morarame Jezu a tozuhse typoetory. Ynara tykase ynororo eya xine,

—Amarokd ro inahpatoko, tykase eya xine.

Mame ynara tykase toto,

—Otarahxo? 5me roké wyi nae ynanase, kana roropa asakoro roké inund kara. Morara

exiryke otara dkohxo ynanah? Yna ytory se hma moxia zuru epekahse? tykase toto Jezu
a.
14 Mame ynara tykase, Jezu a tozuhse,

—Arypyra, iporohkapoko toto. Oseosetyoro tyripotoko toto, 50me roké tuhke toto
exiry tyripotoko, tykase Jezu eya xine. Moroto 5.000me orutua k& kynexine tuhke exiry.

15 Morarame ahno t typorohkapose eya xine emero. 16 Mame wyi tapoise Jezu a 5me.
Kana roropa tapoise eya asakoro. Morarame kakoxi tdsenuhmase,

—Kure mase Papa kapuaono, tykase ynororo. Moromeipo wyi tytohtohkase eya kana
maro. Morotoino tokarose typoetory tomo a, imoihmakomo a ekarotohme ropa eya
xine. 17 Mame tdtuhse toh rahkene. Tuesapare roropa toh toehse. Mame akoipyry
tanyse roropa eya xine. 12me ruto typehkase akoipyry ke. Enara pitikono emakaposemy
tyamene xine autuhtohkdme. Imeipo taropose ropa toto esaka xine.

“Kyrixtu mase,” katopdpyry sero Peturu a
(Mat 16.13-19; Mak 8.27-29)
18 Morarame toiroro Jezu kynexine oturliko Tumy maro. Mame ipoetory td 12makd
kjtone eya. Mame téturupose eya xine,
—Onokyme imoihmakd jekardko nae? tykase ynororo typoetory tomo a.
19 Mame ynara tykase toto eya,

—Otardme Jodome oekardko toh mana, ahno &purihkahpome. Imehnd roropa
otarame Eriame oekardko toto. Imehnd roropa otardme pake Ritondpo poe urutondpo
ésemakaséme ropa oekardko toh ma otardme, tykase toto Jezu a.

20 Morarame eya xine Jezu toturupozomose ropa. Ynara tykase ynororo eya xine,

—Amarokd ke? Onokyme roropa jekardko matohu? tykase eya xine.

Mame Peturu a tozuhse,

—Ritondpo nymenekahpyry mase yna pynanohneme, tykase Peturu eya.

21 Mame Jezu a tymynyhpakapose toto. Ynara tykase ynororo eya xine,

—Imehnomo a moro onekaropyra ropa ehtoko, tykase eya xine.

Toorihtoh poko ekarotopdpyry sero Jezu a
(Mat 16.20-28; Mak 8.30-9.1)

22 Mame ynara tykase ropa ynororo typoetory tomo a,

—Kapu ae Ayhtohpyry htomako ma Izyraeu t6 tamuxiry tomo. Tutuisarykdme yse
pyra exiko ma toto. Jetapary se exiko ma toto, Ritondpo maro oturuketd tuisary t6 maro,
Moeze nymerohpyry poko amorepatdkd maro roropa. Mame jexixihmapoko toh mana
jorihmapdko. Yrome moromeipo oseruao tdmehse jahtao &emandko ropa ase, tykase
eya xine.

23 Moromeipo ynara tykase ropa Jezu imoihmakomo a,

—Ymardme oexirykd se awahtao xine, ypoe oehtohkd roké poko ehtoko. Opoe
xine oehtohko irumekatoko. Kokoro roké oorikyrykd enetupuhtoko oorypyrykéd poko,
ymardme oehtohkdme, tykase. 24 —Mapyra opoe xine oehtohkd poko roké awahtao xine,
orihndko matose. Ymardme pyra exiko matose. Yrome ypokoino oorikyrykohtao ymaro
exiko matose jlime. 25 Otyme kure oerokurukd mdkomo apoiry poko rokene? Otyme
kure imdkomoryje oexirykomo oorikyrykohtao? Arypyra. Oorikyrykohtao dkorehmara
xine moro mana omdkomohpyrykomo. Ritondpo pilitome pyra exiko matose jime.
Moro poko roké kuh osenetupuhndko matohse. Yrome Ritondpo omiry apoiry poko
osenetupuhpyra amarokomo. 26 Etatoko pahne, ihxipjke awahtao xine ypoko, jomiry
poko roropa ihxipyke awahtao xine, Kapu ae Ayhtohpyry roropa ihxipyke exiko opoko
xine mana, tuisamehxo tooepyry ropahtao Tumy kur esae, Ritondpo nenyohtya kuraké
maro tooepyry ropahtao, tykase Jezu eya xine. 27 —Sero poko wenikehpyra ehtoko.
Ynara dko ase oya xine, kymaro xine exiketo toitoine orihpyra ro tahtao xine, Ritondpo
tuisame ehtoh enéko toto, tykase Jezu eya xine.

Moeze maro Eria maro Jezu ehtopdpyry sero
(Mat 17.1-8; Mak 9.2-8)

28 Morarame 8me tynyhse ahtao Peturu t6 tarose Jezu a ypy pona, Jodo maro, Tiaku
maro. Tarose toto eya oturuse Ritondpo maro. 22 Morarame autururuhtao ro émyty
tytyordtase. Zupd roropa karimutume toehse, saereh tykase. 30 Morara toehse ahtao
asakoro orutua ko tdsenepose eya xine. Mame Jezu maro tSturupitose toto. Ynara
toh kynexine, Moeze, Eria, enara, pakatokomo. 3! Morararo toh kynexine saereh ako
roropa. Morarame tdturuse toto Jezu maro aorikyry poko, aetuarimary poko, enara,
Jerusaré po. Aorikyry se Ritondpo exiry poko tdturuse toto. 32 Yrome Peturu t6 tynyhse
kynexine tyrdnaka xine. Mame typakase ropa toto ahtao, Jezu saereme exiry tonese
eya xine. Asakorokd roropa tonese eya xine, Jezu maro. 33 Mame mokaro asakordkd
onuhpitoryhtao ropa, ynara tykase Peturu Jezu a,

—Pina, kure taro kuexirykomo. Tapyi ynanamoxi, oseruao, axitao rokene, toiro
atapyime, toiro Moeze tapyime, toiro Eria tapyime, enara ynanamoxi, tykase Peturu.
Morara tykase ynororo onenetupuhpyra toexiryke moro poko.

34 Mame Peturu otururuhtao ro akuri tooehse toto poro. Mame akurii eneryke tyya
xine enaromyke toehse Peturu tomo. 3> Morarame omi totase akuru htae. Ynara tykase,

—Umitkuru nymyry mose ynymenekahpyry. Morara exiryke aomiry etatoko, tykase
Ritondpo.

36 Morarame omi tymynyhpase ahtao, Jezu roké tonese eya xine. Mynyhme roké toh
toehse. Tynenehpyryké poko oturupyra toh toehse roropa imehnomo a.

Joroko tiitanohpotopdpyry ropa poko poeto ae Jezu a
(Mat 17.14-18; Mak 9.14-29)

37 Morarame tdmehse ahtao ypy poe tyhtose ropa toto. Morarame tuhkdkomo a Jezu
toporyse ropa. 38 Toto ratao toehse ahno. Jamihme Jezu tykohmase mokyro a. Ynara
tykase,

—Tamuxi, umiitkuru eneko ajohpame samo. Ipyno ase toird myhe exiryke. 39 Joroko
mose apoiko mana. Métoino roké kui dko mose nase. Mame akyakyhndko roropa nase.
Akuakurotako roropa nase itary ae. Iryhmako joroko mana. Onurumekara roropa mana.
40 Opoetory tomo a oturu repe itlitanohpotohme ropa repe. Yrome onutiitanohpopyra
toh nekurehno, tykase Jezu a ynororo.

41 Mame Jezu a tozuhse. Ynara tykase ynororo,

—To! Otara ahtaohxo keh jenetupuhndko matou? Jenetupuhpyra ro rukuh matou,
popyra oexirykdke. Amaro xine ywy repe. Yrome jenetupuhpyra ro amarokomo.
Typenekehse ywy opoko xine, tykase. Mame ynara tykase ynororo jumy a,

—Omiikuru enehko ya, tykase.

42 Mame jumy a tonehse ahtao, joroko a tomapose ropa nono pona. Takurotanohpose
roropa eya. Mame ynara tykase Jezu joroko a,

—Otf{itako ropa joroko, tykase Jezu. Mame tutiitase ropa rahkene. Tukurikase ropa
poeto eya. Morotoino jumy a tokarose ropa eya. 43 Morarame tdsenuruhkase morotokd
emero Ritondpo jamitunuru eneryke tyya xine.

Jezu oturutopdpyry poko toorikyry poko
(Mat 17.22-23; Mak 9.30-32)

Mame mokaro osenuruhkaryhtao ro téturuse ropa Jezu typoetory tomo a,

44 —Wenikehpyra mehtatose sero jomihpyry poko, Kapu ae Ayhtohpyry ekaréko ma
toto jehno exiketomo a, tykase Jezu eya xine typoko. 45 Morarame aomiry onenetupuh-
pyra toh kynexine tonése sa exiryke eya xine.

—Oty kary se mose nae? tykase toto oseya rokene. Yrome eya, “Oty kary se hko
hmano?” kara toh kynexine, ihxipyke toexirykoke.

“Onoky imehxo nae, tuisamehxo?” katopdpyry poko sero
(Mat 18.1-5; Mak 9.33-37)

46 Morarame oseya toh toturuse 12makomo,

—Onokaké imehxo nae taro, tuisamehxo? tykase toto, typoko xine rokene. 47 Yrome
toto otururu waro Jezu kynexine. Morara exiryke poeto tapoise eya tupiitokoxi
tynyriryme. 48 Mame ynara tykase ynororo eya xine,

—Mose poeto poko oenupunarykohtao ypokoino ypoko enupuniko roropa matose.
Morararo ypoko oenupunarykohtao jenehpohpd poko enupuniko roropa matose. Ynara
exiryke, tuisamakdékara poko roropa oenupunarykohtao tuisamehxo matose exiko.

Tymard onyhxiropyra Jezu ehtopdpyry poko
(Mak 9.38-40)

49 Morarame ynara tykase Jodo Jezu a,

—Imepy ynanenease. Joroko tiitanohpdko ropa nexiase ahno ae oesety poe. Morara
kamexipopyra ynanexiase eya kymaro xine pyra aexiryke, tykase Jodo Jezu a. 59 Mame
ynara tykase Jezu Jodo tomo a,

—Arypyra, “Ipoko pyra exiko,” kara ehtoko imehnomo a. Kyzehno xine pyra exiketd

kymaro xine mana. Akorekehkara xine imehng ahtao dkorehmatorjko ma toto, tykase
Jezu eya xine.

Apoto enehpory se Jodo td ehtopdpyry poko

51 Morarame kapu aka ropa ytosasaka ropa tahtao, toytory se ropa toehse Jezu Jerusaré
pona. >2 Mame osemazuhme typoetory to tonyohse eya, tuapo. Mame toytose toto
Samaria pata pona. Moroto osa tokaropose eya xine Jezu nyhtohme repe. 53 Yrome
morotdkd osa ekarory se pyra Jezu a toh kynexine Jerusaré pona aytory eneryke
tyya xine. (Mame moro tokarose ropa Jezu a, nyhtoh onekaropyra toto ehtopdpyry.)
54 Morara exiryke ynara tykase Jodo tomo, Tiaku maro Jezu a,

—Otarame, kure oya apoto kohmary yna a kapu ae, moxid enahkapotohme, pake
ehtopdpyry samo, Eria a apoto kohmatopdpyry samo, tykase toto Jezu a.

55 Mame toeramase Jezu toto épataka. Toto zehno roropa toehse ynororo morara kary
etaryke tyya.

—Ritondpo zuzenu poe pyra matose morara dko. 56 Ahno enahkase pyra tooehse ywy
Ritondpo nymenekahpyryme. Toto pynanohse roké tooehse ywy, tykase Jezu eya xine.
Mame imepy pata pona toytose toto.

Jezu maro toexiry se exiketd ehtopdpyry poko
(Mat 8.18-22)

57 Morarame osema tao Jezu ahtao typoetory t& maro ynara tykase imepy Jezu a,

—Jytory se ase amaro emero roké pata pona. Orumekary se pyra roropa ase jiime,
tykase ynororo Jezu a.

58 Yrome ynara tykase Jezu eya,

—Oytory se hmah ymahro? Onokyro t& tosake mana. Tord td roropa tymyke mana.
Mipyra Kapu ae Ayhtohpyry tosake pyra mana, tykase Jezu eya. —Oytory se roh mah
ymahro? tykase eya. 5 Mame imepyny a ynara tykase Jezu,

—Ymaro eropa ypoetoryme, tykase ynororo eya.

Yrome ynara tykase ynororo,

—Ajohpame si ytoxi aporo papa tapyi taka. Tahpome toehse papa mana. Mame

toorihse ahtao zonéndko ase. Moromeipo oehndko ropa ase amaro jytotohme, tykase
ynororo Jezu a.

Mame ynara tykase Jezu eya,

60 —Ah imehnd omy ekepyry zonéno toto. Eropa hkoty ymaro imehné amorepatohme
kuesékdme Ritondpo ehtoh poko, tykase Jezu eya.

61 Morarame imepy ynara tykase Jezu a,

—Ywy kuhse amaro ytdko ano. Apo ke aporo osekazumati aporo wekyry tomo a,
tykase ynororo eya.

62 Yrome ynara tykase Jezu eya,

—Etako pahne, ijoijome kanawa ardko dpuine mana tykakoxi tdsenuhmaryke. Mokyro
sa mase. Ymaro se mase repe, emero roké poko penetdko mase roropa. Morara awahtao
Ritondpo maro se nymyry pyra mase, tykase Jezu eya.

10

Sero nase 72makd enyohtopdpyry poko Jezu a
1 Morarame orutua kd tymenekase Jezu a, 72makomo tdmiry ekarotohme imehnomo

a. Morarame asasakorone roké tonyohse toto eya, tuapo pata td punero. 2 Ynara tykase
ynororo eya xine,

—Oenyohtoryko ase jomiry ekarotohme imehnomo a, tupito esé typoetory td
enyokyry samo. Tupito kondto po tiritku ahpiratya sa Ritondpo omiry onetapitopynd
mana, sero nono po. Yrome tuhke pyra Ritondpo omiry ekaronand nae. Naeroro oturu-
toko Ritondpo a, “Papa kapuaono tuhke 6miry ekaronand enyohko 6miry ekarotohme
imehnomo a,” kahtoko eya. 3 Mame ytotoko. Tomeseke ehtoko roropa. Oty katohme?
Oenyohtorjko ase kaneru miikuru enyokyry sa kaikuxi to htaka. Ytoytoko matose
ozehno exiketo htakuroko. 4 Tineru & anaropyra ehtoko, pakara tdkehko sapatu roropa
anaropyra ehtoko amaro xine. Mame etypohpyra ehtoko Sturutohkéme imehné maro
osema tao. Topohme ytotoko. 5 Morarame tapyi taka dmomyrykd se awahtao xine,

ynara kahtoko tytapyikemy a, “Taro hmatou? Kure pana matou repe,” kahtoko. “Opyno
xine Ritondpo mana,” kahtoko roropa morotadkomo a. ¢ Mame tapyi esé ajoajohpame
pyra ahtao, dmirykd etary se exiko mana. Yrome ajoajohpe exiketyme ahtao, 6mirykd
etary se pyra ynororo ahtao eramatoko ropa rokene. 7 Yrome dmirykd etary se ahtao
moroto roké ehtoko. Otuhtoko, eukuru étoko, enara, owohparykohtao eya xine. Moro
Stuhtohkd oepehpyrykdme sd mana, jomiry ekaroryke oya xine. Thximyra ehtoko
Stukuruké poko. Ynara exiryke, erohketd toerohtamitukd apoiry zae mana. Esyryhmara
ehtoko morotoino imehnd tapyi taka.

8 —_Mame emero roké pata pona oytorykohtao, “Otuhtokose,” karyhtao oya xine,
motuhtatose rokene. 9 Kurdkdkara nae moro pata po ahtao, ikurdkapotoko ropa toto
Ritondpo a. Ynara kahtoko roropa eya xine, “Ritondpo omiry ekardko ynanase oya xine
enetupuhtohme oya xine oesékdme. Ameke pyra Ritondpo tuisame ehtoh mana oya
xine,” kahtoko eya xine. 10 Morarame imepy pata pona toytose awahtao xine, yrome
Omirykd omipona pyra toto ahtao, osema taka mytotatose ropa. Ynara kahtoko eya
xine, 11 “Oesarykd nonory nosexihno yna pupuru rary pokona. Naeroro isasakako ropa
ynanase otuardtatohkdme awanopyrykd poko Ritondpo a. Yrome wenikehpyra ehtoko,
Ritondpo omiry tooehse oya xine mana. Oesékdme enetupuhtohme oya xine repe.
Yrome ise pyra matose,” kahtoko eya xine, tykase Jezu eya xine.

12 —Ynara dko ase oya xine. Ajohpe pyra, kurdké apiakaryhtao Ritondpo a moro
patapdkd wanohndkohxo Ritondpo mana, Sotomapdkd wanopyry motye. Sotomapdkd
pynohxo Ritondpo exiko mana, tykase Jezu toto enyokyryme tyya.

Pata topoka Jezu onenetupuhpyra ehtopdpyry poko
(Mat 11.20-24)

13 Mame ynara tykase ropa Jezu,

—Jetli myhé exiko ma oya xine taroino Korazipdkomo, oya xine roropa Pete-
saitapdkomo. Jetli ma oya xine exiko myhene. Awanohtoryko Ritondpo mana. Yjami-
tunuru meneatose repe apatarykoé ranao. Yrome jenetupuhpyra matose. Oorypyrykd
onurumekara roropa matose. Onenehpyrykd tonese ahtao Tiropokomo a XitdpSkomo
a roropa, tyyrypyrykd turumekase eya xine exiry pake. Saku risé tyrise eya xine exiry
tupokome. Oruno roropa tyrise eya xine exiry tokokd pokona, tyyrypyryké rumekary
se toto exiry enetupuhpotohme imehnomo a. 14 Etatoko pahne, kurdkd apiakatohpo
awanohtoryko Ritondpo mana. Tiropdkd wanohndko roropa mana. Xitdpokd roropa
wanohnoko mana. Yrome mokaro wanopyry motye awanohtorjko Ritondpo mana,
tykase Jezu eya xine. 15 —Amarokd roropa Kapanatipdkomo, epyrypako matose imehxo
oexirykd poko repe. Yrome osenekunohndko roké matose. Imeipo oematorjko
Ritondpo mana apotoimo htaka, tykase Jezu eya xine.

16 Mame ynara tykase Jezu typoetory tomo a,

—Omirykd etahpdkd jomiry etdko roropa toh mana. Morararo ose xine pyra exiketd
yse pyra roropa toh mana. Jenehpohpd se pyra roropa toh mana, yse pyra toehtohkd

samo. (Ytotoko rahkene. Jomiry ekarotatoko emero pata té punero, tykase Jezu eya
xine.
—Y, tykase toto. Mame toytose toh rahkene omi kura ekarose.)

Sé nase 72maké eramatopdpyry ropa poko

17 Mame mokaro 72maké tooehse ropa toto. Takye toh toehse ropa. Ynara tykase toto
Jezu a,

—Joroko td roropa ynanutiitanohpoase ropa ahno ae. “Jezu omi poe otiitatoko ropa,”
tykase ahtao roké yna a nutiitase ropa toto, tykase toto Jezu a.

18 Yrome ynara tykase Jezu eya xine,

—Y, joroko tamuru mokyro. Aepukary enene nenenehkane samo, kapu ae. 19 Etatoko
pahne, yjamitunuru ekardko ase oya xine. Orépyra oritoryko ase. Mame okoi tiimary-
htao oya xine, mynoto roropa tlimaryhtao oya xine dsanumara xine toh mana. Joroko



RUKA 10:20 130 RUKA 10:34

tamuru motyékako matose, ypoe oexirykdke. 20 Etatoko pahne, dmirykd poe joroko to
tutditase ropa ahtao ahno ae kure mana. Yrome moro poko roké pyra atdkyematoko.
Ritondpo poendme oexirykd poko atdkyematokohxo yronymyryme. Oesetykd tymerose
pape pokona Ritondpo esao. Moro poko atdkyematoko, tykase Jezu eya xine.

Jezu dkyematopdpyry poko
(Mat 11.25-27; 13.16-17)

21Mame Jezu tatakyemase yronymyryme Ritondpo zuzenu poe. Ynara tykase ynororo
Tumy a,

—Papa kapuaono, kapuadkod eséme mase. Sero nonopdké eséme roropa mase. Kure
mase Papa tuaro pyra exiketd amoreparyke oya dsenetupuhtoh poko. Opoe zuarohxo
exiko toh mana. Tuaro exiketd motye exiko toh mana. Atamorepaketd motye roropa
tuaro exiko toh mana. Opoe roropa tuaro exiketd zuaro pyra toehse ropa mana.
Amoreme morohne tyrise oya Papa, tyriry se oexiryke, tykase Jezu Tumy a.

22 Mame ynara tykase roropa Jezu eya xine,

—Emero Papa kynekarone ya. Ritondpo miikuru waro pyra matose repe. Papa roké
juaro mana. Papa waro pyra roropa matose. Ywy imiikurume jexiryke zuaro ase.
Ynymenekatyamo a roropa Papa enepdko ase zuaro toto ehtohme, tykase Jezu eya xine.

23 Mame toeramase ropa Jezu typoetory tomo a. Ynara tykase ynororo eya xine.

—Téakye ehtoko onenehpyryké poko. 24 Ynara ko ase oya xine, tuhke Ritondpo omiry
poko urutdkd pake, tuisa td roropa onenerykd enery se toh kynexine repe. Onetarykd
etary se roropa toh kynexine repe. Yrome onetara tokurehse toto. Onenepyra roropa
tokurehse toto, tykase Jezu eya xine.

Imepy akorehmatopdpyry poko Samariapono a
25 Morarame Moeze nymerohpyry poko amorepatd tooehse Jezu a tdturupotohme.
Ynara tykase ynororo, Jezu kuhnéko roké kynexine,

—Otara akohxo ke hano orihpyra jehtohme jlime, Ritondpo maro jehtohme? tykase
ynororo eya,

26 Mame ynara tykase Jezu eya,

—Otara dko Ritondpo nymeropohpyry nah? Oty enetupuhnéko hma? tykase Jezu eya.

27 Mame tozuhse ropa Jezu eya. Ynara tykase ynororo,

—Ynara enetupuhndko ase, Ritondpo pyno ehtoko ipunaka. Yronymyryme ipyno
ehtoko okurohtao xine oorikyrykd pondmero. Kure roké tyritoko dsenetupuhtohkd ae.
Oemynyhmarykohtao ipyno ehtoko ipunaka. Mame osepyno oehtohkd sa imehnd pyno
ehtoko, katohtono waro ase, tykase ynororo Jezu a.

28 —Y, tuaro oehtoh zae. Moro omipona awahtao, orihpyra exiko mase, jlime,
Ritondpo maro, tykase Jezu eya.

29 Mame mokyro, Moeze nymerohpyry poko amorepatd, imehnd pyno ehtoh poko
ekaropory se toehse. Ynara tykase ynororo Jezu a,

—Onokako mokaro ipyno jehtopo? tykase ynororo Jezu a.

30 Mame Jezu a tozuhse. Ynara tykase ynororo eya aosenetupuhtohme,

—Ahno toytose Jerusaré poe Jeriko pona. Juteu mokyro. Morarame osemae
aytoryhtao omato komo a tapoise ynororo. Imdkomory roropa tarose eya xine.
Totatotapase roropa ynororo eya xine. Mame moroto ro turumekase eya xine orihsasaka
ahtao. 31 Moromeipo Ritondpo maro oturukety toytose moro osemae. Mame mokyro
etaetapahpyry tonese eya. “Tee, jam,” tykase roké ynororo. Zomye roké toytose
ynororo. Enupunara myhehxo ipoko. Osema ehpikuroko roké toytose. 32 Morarame
imepy roropa toytose moro osemae. Ritondpo maro oturutoh tao erohkety kynexine
ynororo. Morararo ikuroko roké toytose ynororo. Enupunara myhé ipoko. 33 Mame
imep§ roropa moro osemae toytose roropa. Samariapd kynexine. Toipe Samariapdkd
maro juteu td oxise pyra toto. Yrome mokyro toenupunase etaetapahpyry poko.
34 Eya toytose ynororo. Tonaka tanyse eya. Etapatopdpyry tysereseremase opi ke

eya. Tyotose roropa eya. Morarame toky pona mokyro tyrise eya, jumétu pona.
Mame tapyi taka tarose eya ahno nyhtoh taka. Mame kure mokyro tyripose eya tapyi
esemy a. 35 Morarame yrokokoro toytory ropahtao, tineru tokarose eya, tapyi esemy
a. Ynara tykase ynororo eya, “Mose pyno exiko,” tykase ynororo tapyi esemy a.
“Tooehse ropa jahtao, oepehmako ropa ase onepekahtya epehmako ropa ase,” tykase

mokyro Samariapono tapyi esemy a. Mame ynara tykase Jezu Moeze nymerohpyry poko
amorepatono a.

36 —Ftaetapahpyry tonese oseruadkomo a repe. Yrome onoky roké akorehmaneme
nexiahse? tykase Jezu Moeze nymerohpyry poko amorepatono a. Mame eya tozuhse,

37 —Mokyro rokene, ipyno aexihpyry rokene, tykase ynororo eya.

Mame ynara tykase Jezu eya,

—Naeroro ytoko. Mokyro sd imehnd pyno exiko, tykase eya Jezu. Mame toytose ropa
ynororo Jezu maro ehxipo.

Jezu ytotopdpyry poko Maata to tapyi taka

38 Mame Jezu toytose typoetory td maro. Toeporehkase toto pata pona. Moroto nohpo
kynexine esety Maata. Mokyro a toahmase toto tytapyi taka toto ytotohme. Moroto
ehse to aporo. 39 Mame Maata akord moroto kynexine esety Maria. Mame Jezu otururu
etary se kynexine ipunaka. Morara exiryke Jezu myhtokoxi typorohse ynororo. 40 Maata
roké kynexine tjpokdnohke. Tonahsé riry poko kynexine. Mame Jezu a toytose ynororo.
Ynara tykase eya, takord takorehmara exiryke,

—Pihpi, ypoko oenupunary se pyra mahno? Eneko ke, jakord jakorehmara nase.
Ajohpame s3 wakorehmapoko aporo eya, tykase Maata Jezu a repe.

41 Mame Jezu a tozuhse ynororo. Ynara tykase eya,

—Xihxi, torétyke mase senohne poko, otyro riry poko. 42 Toiro se roké matose
enetupuhtohme. Senohne irumekako aporo, jomiry etatohme oya, dkord samo. Zae
ehtoh tymenekase eya. Naeroro anaropopyra ase aporo ywinoino, tykase Jezu eya.

11

Ritondpo maro Gtururu poko amorepatoh sero
(Mat 6.9-13; 7.7-11)
1 Morarame Ritondpo maro oturiiko Jezu kynexine. Mame téturukehse ahtao ynara
tykase ipoetory eya,
—Jodo a typoetory td tamorepase Ritondpo maro oturutoh poko. Morara se ase. Yna
amorepako Ritondpo a yna oturutoh poko, tykase ynororo Jezu a.
2 Mame ynara tykase Jezu eya xine,
—Ritondpo maro Stururukohtao ynara kahtoko,
“Papa kapuaono, kure mase.
Yna akorehmako kure roké oritohme yna a,
yna eséme oenetupuhtohme roropa yna a.
3Yna nykyryry ekaroko yna a kokoro rokene.
4Yna rypyry ikorokako ropa imehné rypyry korokapotoh si yna a oya.
Moromeipo wenikehndko mase yna rypyry poko
imehnd rypyry poko yna wenikehtoh samo.
Joroko tamuru a yna onukuhpopyra exiko,”
kaxitoko Ritondpo a, tykase Jezu eya xine.
5Mame ynara tykase ropa Jezu typoetory tomo a, téturutoh poko Ritondpo maro,
—Ynara dko ase oya xine dsenetupuhtohkdme rokene. Otardme omoro wyi epekatyry
se mase onoa. Morara exiryke oepe tapyi taka ytoko mase. Ynara dko mase eya otarame,
“Jepe, wyi se pitiko hano ajohpame samo, oseruao rokene nae awahtao rokene. ¢ Wekyry
noehno ya, imepypono. Morara exiryke autuhmary se ake repe. Yrome wyi pyra jexiryke
anautuhmara jekurehno. Naeroro oya oehno wyi epekahse repe.”

7 —Morarame tytapyi tae oezuhndko oepe mana. Ynara dko otardme mana,
“Jerekohmara exiko. Tapuruse nase tapyi. Nyhnoko ynanase. Ypoend jowomyhtome
nase xitako. Owdpyra ase,” ako ma repe, tykase Jezu.

8 —Morarame otarame otuhparo, “Ise, ise,” ako mase. Morara ahtao otara exiko hnae
moromeipo? Etatoko pahne, oepe owdndko mana wyi ekarose oya. Yrome oepeme
toexiry pokoino pyra owdndko mana, orépyra torekohmaryke oya 6penery ekarotohme
oya, otuhparo oexiryke. Morara exiryke sd roké owdndko mana, tykase Jezu eya xine.
9 —Naeroro ynara dko ase oya xine, moro saaro ekaropotoko Ritondpo a. Mame ekardko
oya xine mana. Onupiryké ekaropotoko Ritondpo a. Mame onupiryké waro exiko
matose. Tapyi tapuruse ahtao roropa ikohmatoko. Mame esé apuruhmakiko mana.
Moro saaro tahxime Stururukohtao Ritondpo a, oezuhtorjko mana. 10 Ynara exiryke
ekaroponand tynekaropohpyryké apoiko mana. Zupinané tunupihpyrykd enéko ropa
ma toto. Tapyi taka tomomyry se exiketd ikohmaryhtao, tapyi apuruhmakako ma toto.
Oméndko roropa ma toto. 1 Morararo ynara karyhtao omiikuru a oya xine, “Papa, omise
ase,” karyhtao oya xine, okoi onekaropyra matose eya. 12 “Papa kuratirihmo se ano,”
karyhtao roropa oya xine, mynoto onekaropyra matose omiikurukomo a. 13 lirypyryme
matose repe, yrome otyro kuradkd roké ekardko matose opoendkomo a. Amarokd motye
kuhse Papa kapuaono. Tuzenu kura ekaroko oya xine mana ekaroporyhtao oya xine,
tykase Jezu eya xine.

Peuzepu tiitanohpotopdpyry poko ahno ae
(Mat 12.22-30; Mak 3.20-27)

14 Morarame joroko tutlitanohpose ropa Jezu a tomirékara ae. Mame joroko tutiitase
ropa zae ahtao, jorokohpandpo témitase ropa. Moro eneryke tyya xine tdsenuruhkase
toto imoihmakomo. 15> Yrome toitoine ynara tykase toto,

—Peuzepu omi poe roké joroko t& tiitanohpdko ropa mana, joroko tamuru omi poe.
(Peuzepu, joroko tamuru esety akorony.)

16 Morarame imehnd Jezu kukuru se toehse. Ynara tykase toto eya,

—Ajamitunuru enepoko yna a amaro Ritondpo ehtoh waro yna ehtohme, tykase toto.
17Yrome aosenetupuhtohkd waro Jezu kynexine. Ynara tykase ynororo eya xine,

—Pata tamurupdkd osetaparyhtao osenahkiko roké toh mana. Morararo tyekyry
maro oxiehno toehse ahtao osenahkdko roké tapyitackd mana. Atahpahnoko toto
sapararahme exiko toto oxiehno toexirykdke. 18 Moro saaro joroko tamuru typoetory
maro oxime tdsetaparykohtao osemetaka, osenahkako roké toto. Ynara dko matose ya,
“Y, Peuzepu omi poe joroko té tiitanohpdko mose mana,” dko matose ypoko. 19 Morara
jahtao, Peuzepu omi poe joroko t6 tlitanohporyhtao ya, opoetorykd ke? Onoky omi poe
roropa joroko té tlitanohpdko toh nahe? tykase Jezu eya xine. —Yrome opoetorykd
tyoro roké otuardtanohtorjko mana zae pyra oehtohkd poko. 20 Arypyra, Ritondpo
jamitunuru poe joroko td tiitanohpdko ase ahno ae. Moro eneryke oya xine tuarétako
matose Ritondpo oesékdme exiry poko.

21 —_Mame tapyi esé tomahpo typyre ahtao ynara dko ma ynoro, “Orépyra ase typyreke
jexiryke imehnd omdpyra mana ytapyi taka ymdkomory poko,” dko ma ynororo.
22 Yrome jamihmehxo exikety tooehse ahtao iporemakiko mana ipyre roropa apoiko
mana. Mame ipyre apoixipo imdkomohpyry ardko mana, apiakatohme typoetory tomo
a. (Moro saaro joroko tamuru, tymyhse si ya. Jamihme pyra roropa ma tyripose ya,
tymyhse ya exiryke.)

23 —Ymardkdme pyra awahtao xine, yzehno matose, jakorehmara awahtao xine
roropa, jakorekehkako matose, tykase Jezu eya xine.

S€ nase joroko omdtopdpyry ropa poko
(Mat 12.43-45)
24 Mame tSturuse ropa Jezu. Ynara tykase ynororo,

—Joroko tutiitase ropa tahtao ahno ae ytoytdko mana nono poro, tosary imepy zupiko.
Mame onenepyra tahtao, ynara dko ma tyya rokene, “Ytdko ropa ase jesahpyry aka ropa,
unurumekahpyry aka ropa, ahno aka” dko mana. 25 Mame ytdko ropa mana, tosahpyry
pona ropa. Morarame kure tosahpyry enéko ropa mana ahno kurohtao. Tapyi sa ahno
kurohtao mana tutumehse sd zao. Saereme potu enéko mana. Mame omdpyra ma
aporo. 26 Ytdko roké ma aporo joroko imehnd enehse tymardme toto ehtohme. Mame
popyrahxo exiketd enehndko mana, 7me osesarise mokyro aka. Mame itamurumehxo
jorokohpe exiko mokyro mana. Osemazuhme toehtopdpyry motye kuhse exiko mana.

Takye nymyry ehtoh poko
27 Morarame morara kary etaryke tyya ynara tykase nohpo tuhkakohtae,
—Takye kuhse asa mana, oenurumahpono, isuhsuru onenyhpyry, tykase nohpo eya.
28 Mame mokyro tozuhse Jezu a. Ynara tykase,
—Amaroko hkotano. Takye exiko matose Ritondpo omiry etaryhtao oya xine,
aomipona toehse roropa awahtao xine, tykase Jezu eya.

Ahno hxirotoh poko kurdké apiakatohpo
(Mat 12.38-42)
29 Morarame imoihmakd tooehse ahtao Jezu a, ynara tykase ropa Jezu eya xine,
—Popyra matose ipunaka juteu tomo. “Ajamitunuru enepoko yna a oenetupuhtohme
yna a,” dko matose repe ya. Yrome yjamitunuru onenepopyra ase oya xine. Toiro
poko roké amorepatorjko ase, Jona ehtopdpyry poko. 30 Jona tonahse aporo kanaimo
kondto a. Oseruao tynyhse Jona kanaimo wakuru ao. Imeipo tuamise ropa ynororo
kanaimo a nono pona. Mame ipoko tutuardtase Niniwepdkomo. Tonetupuhse toto
a, “Ritondpo nenehpohpyryme mose nase,” tykase toto ipoko. Moro saaro Ritondpo
jenyokyase oya xine. Ywy ase Kapu ae Ayhtohpyry. 31 Morararo Saapa tuisary kynexine
nohpo, ikurenaéké tuisary. Imeipo ohxirotorjko ynororo mana seropdkd apiakatohpo
Ritondpo épataka. Ynara exiryke, mya toytose ynororo pake Saromio otururu kurd
etase. Yrome Saromdo motye kuhse ywy. Taro ase amaro xine. Yrome jomiry etary
se hkopyra matose. 32 Morararo kurakd apiakatohpo Niniwepdkd ohxirotorjko ma
toto seropdkomo, Ritondpo neneryme. Jona omiry totase tyya xine ahtao tyyrypyrykd
turumekase eya xine. Mokaro ma ohxirotorjko. Ynara exiryke, taro ase amaro xine.
Jona motye kuhse ase. Yrome jomipona se pyra matose, tykase Jezu eya xine.

Sé nase ahno enuru poko
(Mat 5.15; 6.22-23)

33 —Mame ndparina zukaxipo ononépyra sytatose. Onyripyra sytatose apipa no-
taka. Aryhnaka roké tyriko sytatose apd pona omdketd zeipotohme tyriko sytatose.
34 Kuenurukd ndparina ezuru sd mana. Kure oenurukd ahtao kure s osenuhmako
matose, saereme sd oya xine exiryke. Yrome oenurukd popyra ahtao, osenuhmara
matose. Xinukutume s3 oya xine exiko mana oenurukd popyra exiryke. 3> Morara
exiryke tomeseke ehtoko. Onenetuputyhpyrykd onurumekara oehtohkéme. Tu-
rumekase oya xine ahtao xinukutuma sa exiko ropa matose okurohtao xine. 3¢ Yrome
okurohtao xine saereme ahtao xinukutume pyra roropa ma okurohtao xine, kure

enetupuhnoko matose. Mame naparina kura sa saereh ko mana okurohtao xine, tykase
Jezu eya xine.

Parixeu to zurutopdpyry poko Jezu a
(Mat 23.1-36; Mak 12.38-40)
37Mame tSturukehse Jezu ahtao, parixeu a toahmase tytapyi taka autuhtohme. Mame
toytose ynororo itapyi taka, otuhse. Mame osemahpyra ro typorohse ynororo otuhtoh
pona. 38 (Juteu t6 osemahndko itamurume tdtuhtohto Moeze omihpyry poe.) Mame
ynara tykase parixeu tyya rokene,

—Tee! Osemahpyra mosero nah otuhnoko, tykase parixeu tukurohtao rokene.
39 Mame ynara tykase Jezu eya,

—Parixeu t6 matose. Ynara exiketd matose. Akasanarykd akurihndko matose ipary
rokene, paratu tékehko maro. Yrome zao nymyry anakurihpyra sa matose. Xikurome
ma ipunaka. Moro sd okurohtao xine mana, xikurome. Oyamene se matose. lirypyryme
matose. 40 Onenetupuhpyra matose. Okokd rihpdme Ritondpo mana. Okurohtao
xine tyrihpdme roropa mana. *! Morara exiryke omdkomory apiakako ekarotohme
etuarimaketomo a. Imehnd pyno roropa ehtoko. Morara awahtao xine takye exiko
Ritondpo mana opoko xine. Okurohtao xine ikurikako roropa mana.

42 —Jetuhxo exiko matose parixeu tomo. Ynara exiryke, okyryrykd omame porehme
ahtao apiakdko matose. Toiro ekardko matose Ritondpo a repe. Anarykahpyrykd
roropa otyro tdkehko apiakdko matose. Emero apiakdko matose zokonaka pitiko
onekarorykdme Ritondpo a. Yrome zae pyra ro matose. Imehnd ryhmako ro matose.
Ritondpo pyno pyra roropa matose. Morohne okyryrykd tapiakase oya xine ahtao, kure
roropa ma repe imehnd pyno awahtao xine roropa, Ritondpo pyno roropa awahtao xine.

43 —Jetuhxo exiko matose parixeu tomo. Ynara exiryke, Ritondpo maro oturutoh tao
imehxo se roké oexirykdke. Osepekahtoh taka oytorykohtao, “Kure mase,” kary etary se
oexirykoke.

44 —Jetuhxo exiko matose! Ynara exiryke, okepy zonétopdpyry sa matose. Moroto ro
imehnd ytoytdko tuenikaro rokene, tuaro pyra toexirykoke. Moro saaro kure oehtohkd
enepdko matose repe, yrome popyra ro matose, tykase Jezu eya xine.

45 Morara kary etaryke tyya, ynara tykase Moeze omihpyry waro exikety Jezu a,

—Morara karyhtao oya, yna hxirdko roropa mase, tykase ynororo.

46 Mame ynara tykase Jezu eya,

—Jetuhxo exiko matose roropa Moeze omihpyry waro exiketomo, imehnd osanu-
maryke oya xine. Tupime eya xine anaosanumatatohkomo. Ynara dko matose, “Moeze
omihpyry omipona ehtoko,” dko matose repe. Yrome amarokd ke? Aomipona pyra
matose. Ourutopdpyrykd omipona pyra matose. 47 Jetuhxo exiko matose, otonétoh
kurd riko matose repe, Ritondpo poko urutondpo té zonétohme. Yrome mokaro
urutondpo td totapase atamurukomo a. 48 Atamurukomo a Ritondpo poko urutondpo
to etapatopdpyrykd kure ekardko matose. Ynara exiryke, atamurukomo a totapase toto.
Yrome oya xine roropa toto zonétoh tyrise. 4 Morara exiryke ynara tymerose Ritondpo
omiryme, zae mana, “Jomiry poko urutokd enyohndko ase eya xine. Mame toitoine
toto etapako toh mana. Toitoine toto htomako roropa toh mana,” ko Ritondpo omiry.
50 Naeroro awanohtorjko Ritondpo mana, urut6kd etapatamitume. Moinoro nono
ritopdpyry poe ro urutdkod totapase. Mokaro etapatamitume awanohtoryko Ritondpo
mana. 5! Apeu etapatopdpyry poe tuhke urutdkd totapase. Zakaria roropa totapase.
Ritondpo maro oturutoh myhto totapase ynororo, kaneru zahkatoh myhto. Ajohpe pyra,
mokaro etapatamitu epehpyryme awanohtoryko Ritondpo mana seropdkomo.

52 —Jetuhxo exiko matose Moeze omihpyry poko amorepatékomo. Ynara exiryke,
imehnd enekunohndko matose, zae omi waro pyra toto ehtohme. Zae omi enetuputyry
se pyra matose. Mame imehnd roropa akorekehkdko matose. Onenetupuhpyra toto
ehtohme, tykase Jezu eya xine.

53 Mame moro tae toytose ropa Jezu ahtao parixeu td tyekitapase, Moeze omih-
pyry wardkd maro. Jezu tokahmase toto a téturupotohkéme, ihxirotohme repe.
54 Auturutopdpyry poko Jezu hxirory se toh kynexine repe.

12

Sé nase ajohpe ehtoh poko
(Mat 10.26-27)
1 Mame tuhkakd toximdse. Epuhtiitimako toh kynexine tuhke toexirykdke. Mame
ynara tykase Jezu typoetory tomo a,

—Tomeseke ehtoko parixeu td ajohpe ehtoh poko. Pou porutatoh sa ajohpe toto
exiry mana. Kure osekardko toh ma repe iirypyryme toto ahtao. 2 Yrome emero
apurutya aryhnaka exiko ropa mana. Emero zonétya roropa zumakapdko ropa mana.
3 Mame totase pyra Oturutopdpyrykd emero atahpahnoko mana jarao exiko mana.
Morararo moe roké oturiiko matose repe apuruhpyry tao, puti putime roké repe. Yrome
moromeipo dmihpyrykd otumakdko mana, tykase Jezu eya xine.

“Ritondpo zuno ehtoko,” katopdpyry sero Jezu a
(Mat 10.28-31)
4 Mame ynara tykase Jezu,
—Ynara dko ase oya xine wekyry tomo, oetapanekd zuno pyra ehtoko. Oetapatorjko
roké mana. Yrome ouzenukd onetapara mana. > Toiro roké zuno ehtoko, Ritondpo roké
zuno. Oetapaxipo xine oemarykd waro mana apotoimo htaka. Naeroro mokyro roké

zuno ehtoko.
6 —Mame 5me tord pisarara epehpyry pitiko rokene. Otardme tuhke pyra tineru

puhturu rokene. Yrome tord pisarara toiro ahtao ro wenikehpyra Ritondpo mana ipoko.
7Morararo olisetyko tuhke exiry waro Ritondpo mana. Naeroro oserehpyra ehtoko. Tord
pisarara pyno toehtoh motye kuhse opyno xine Ritondpo mana, tykase Jezu eya xine.

Thximyra Jezu poko ehtoh poko sero
(Mat 10.32-33; 12.32; 10.19-20)

8 Mame ynara tykase Jezu typoetory tomo a,

—Ynara karyhtao oya xine imehnd netaryme, “Ywy ase, Jezu poetoryme ase,” kary-
htao oya xine, morararo ase, “Mose ypoetoryme mana,” dko ase opoko xine Ritondpo
nenyohtya netaryme. ° Yrome ihxipyke awahtao xine ypoko, “Jezu poetory kara ase,”
karyhtao roropa oya xine imehnd netaryme, morararo ase, “Mokyro ypoetoryme pyra
mana,” dko ase opoko xine Ritondpo nenyohtya netaryme.

10 —_Mame Kapu ae Ayhtohpyry kerekeremaryhtao oya xine, yrome oorypyrykd
tokarose ropa oya xine ahtao Ritondpo a, moro korokdko ropa Ritondpo mana. Yrome
Ritondpo zuzenu kerekeremaryhtao oya xine onykorokara ma Ritondpo ekurehndko
ipunaka.

11 —Mame juteu td atamorepatoh taka aarorykohtao, ohxirotohkdme pata esé tomo
a te, kowenu poetory tomo a roropa, torétyke pyra ehtoko ezuhtohkd poko oya
xine. “Otara dko ke hano?” kara ehtoko roropa. 1% Ynara exiryke, Ritondpo zuzenu
akorehmatoryko mana ezukurukd poko moro tao awahtao xine, tykase Jezu eya xine.

Sero tymédkomoké ehtopdpyry poko

13 Mame ynara tykase ahno ranaono Jezu a,

—Amorepatono, oturuko awihwi a Papa ekepyry mdkomohpyry apiakatohme eya
zokonaka ekarotohme ya, tykase ynororo Jezu a.

14 Yrome ynara tykase Jezu eya,

—Arypyra, moro pokd kara ase. Omdkomorykd apiakane kara ase, tykase Jezu eya.
15 Ynara tykase ropa Jezu totananomo a,

—Etatoko kure. Tuaro ehtoko, dpynukdme rokeé pyra tyritoko. Ynara exiryke, toipame
roké omGkomorykd mana. Yrome dkorehmara xine mana oytorykohtao Papa esaka,
tykase Jezu eya xine.

16 Mame ynara tykase ropa Jezu eya xine toto osenetupuhtohme,

—Tupito kondto esé narykapohpyry toperytase itamurume. 17 Mame ynara tykase
ynororo tukurohtao rokene, “Oty riko hxo ke hano? Tosake pyrahxo hnae ynapyry
tomo,” tykase ynororo. 18 “Ytapyi t& kararahpdko ropa ase zumo tyritohme ropa
ynapyry esaryme, ymdkomory esary maro. 19 Mame ynara dko ase ya rokene, ohkato
ke senohne nae toehse hano. Ymékomory enahpyme nase. Ynapyry tékehko enahpyme
nase tuhke jeimamyry aropoko ase. Oseremako roropa ase. Otuhnéko potu ase. Eukuru
éndko roropa ase, takye roké ase,” dko mana tymdkomokemy tyya rokene. 20 Mame



RUKA 12:21 136 RUKA 12:35-36

ynara tykase Ritondpo eya, “Oepyrypary hmoro. Seroae ro orihndko mase. Mame onoky
omdkomohpyry eséme exiko nae? Onoky onukurdkatyd eséme exiko nae? Imehnd

Skyryrypyry eséme exiko mana,” tykase Ritondpo eya. Mame toorihse ynororo, tykase
Jezu eya Xxine.

21 Mame etyhpyryme ynara tykase Jezu,

—Moro sd exiko md mokomo dnonohnand roké tymékomorykome. Tymdkomoke
ynaroro repe, yrome Ritondpo a tymdkomoke pyra s ma toto, omomyke toexirykoke,
tykase Jezu eya xine.

Ritondpo enetuputyry poko sero nase
(Mat 6.25-34)

22 Mame ynara tykase Jezu typoetory tomo a,

—Naeroro ynara dko ase oya xine, 6tyko poko torétyke pyra ehtoko. Anapyrykd poko
roropa torétyke pyra ehtoko. Oupdkd poko roropa torétyke pyra ehtoko. Tupoke pyra
oehtohkd poko torétyke pyra ehtoko. 23 Ynara exiryke, kure kuehtohkd ma tonahsa
motye kuhse, t6sé motye kuhse mana. Morararo upo motye kuhse kuokoké mana, tykase
Jezu. 24 —Tord poko enetupuhtoko. Tynapyrykd anarykara toto. Onypohpyra roropa ma
toto. E onyripyra roropa mi toto. Tynapyryké onukurdkara roropa ma toto. Yrome toto
nahpako Ritondpo mana. Mame amaroké tord motye kuhse matose. Opyno xine ipunaka
Ritondpo mana, tykase Jezu eya xine. 25-26 —QOsenetupuhtoko. Toiparo roké senohne
poko torétyke matose. Otara tyriko matou okynd orihpopyra oehtohkéme. Torétyke
oehtohkoke okyna orihpopyra exiko matou? Arypyra. Ritondpo roké okyna orihpopyra
ehtoh waro mana. Naeroro oty katohme torétyke matou emero poko? Toiparo roké
torétyke matose. 27 Ona ekuru enetatoko. Tamoreme ahtdko mana. Erohpyra mana.
Ekurdkara roropa mana. Tamoreme roké kure exiko mana. Yrome ynara ako ase oya
xine, Saromao tupoke kura ke kynexine. Tytineruke roropa kynexine. Yrome Saromao
zupd kure exiry motye kuhse ona ekuru mana. Kure kuhse mana. 28 Onahpoty rineme
roropa Ritondpo mana. Okyna pyra onahpoty mana. Naero ma repe seromaroro. Yrome
yrokokoro pake tonahse. Zahndko roropa mana apoto ke, xixi ke, enara. Otytyko ekuru
typyne pyra mana. Yrome Ritondpo ipyno ro mana. Morohne pyno exiry motye kuhse
Ritondpo opyno xine exiry mana. Naeroro dpenerykd ekardko oya xine mana. Morara
exiryke, “Nary rokene,” kara ehtoko kure Ritondpo ehtoh poko. Enetupuhtoko Ritondpo
opyno xine exiry. 29 Morara exiryke torétyke pyra ehtoko tdsé poko, eukuru poko
roropa. Tonahsa poko roropa torétyke pyra ehtoko. 30 Morohne poko torétyke imehnd
mana, Ritondpo waro pyra exiketomo. Morohne se oexirykd waro Omyké kapuad mana.

31 Yrome osemazuhme Ritondpo enetupuhtoko oesékdme. Mame morohne ekardko oya
xine mana.

Tymdkomoke ehtoh poko Ritondpo esao
(Mat 6.19-21)

32 —Enaromyra ehtoko ypoenomo. Tuhke pyra matose Ritondpo enetupuhnanomo.
Yrome imeipo ahno eséme oehtohkd ekardko ma oya xine Omykd kapuaono. 33 Morara
exiryke omdkomoryké ekamotoko tineru apoitohme. Mame moro tineru ekarotoko
etuarimaketomo a. Ekaroryhtao okyryryké tuhke exiko ma kapu ao. Moroto okyryrykd
kurakako Ritondpo mana. Enahpyra moero mana Ritondpo esao. Moero ma omato pyra
ipunaka, nuko pyra roropa mana, enahne pyra ma moero. 34 Morarame omokomorykd
kurakaryhtao kapu ao oya xine morotona oytorykd se exiko matose. (Yrome sero nono
po roké omdkomorykd tomakase oya xine ahtao sero nono po se roké exiko matose.
Ritondpo poko nymyry onenetupuhpyra matose.)

“Tuaro ehtoko,” katopdpyry sero Jezu a
35-36 Mame ynara tykase Jezu,
—Joepyry ropa eraximatoko, tosékd eraximary sd ahno poetory tomo a. Mokaro
saaro kueraximatoko. Mokaro esé toytose erénatoh enese. Typoetory td tynomose

tytapyi tao. Aepyry ropa eraximako toto itapyi tao. Ndparina roropa nae ezurukdme.
Mame tdtuhxipo oehndko ropa mana tytapyi taka. Mame isekere etaryhtao axi tapyi
apuruhmakako ipoetory t6 mana. 37 Mame tikye exiko ma toto tosékd toraximase tyya
xine exiryke. Nyhpyra toh toehse tosékd eraximary poko. Morara exiryke takye exiko
mi toto. Etatoko pahne, typoetory t& porohkapoko mana toto otuhtohme. “Otuh-
tokose,” dko mana. Mame typoetory td otuhmapdko mana. 38 Takye toh exiko mana.
Otardme esékd oehndko ropa onoa. Otarame émepyryme oehndko ropa mana. Yrome
oserehnohpyra tosékd eraximary poko. Moroto ro eraximako toto. Morara exiryke takye
mai toto. 39 Omato oepyry waro tapyi esé ahtao, tytapyi taka omato anamonohpopyra
aexiry mana, tymdkomory onematonanohpopyra toehtohme. 40 Amarokd roropa tuaro
ehtoko. Kapu ae Ayhtohpyry oehndko ropa mana. Aepyry ropa oneraximara awahtao
xine ro oehndko ropa mana, tykase Jezu eya xine.

Peturu oturutopdpyry sero Jezu maro
(Mat 24.45-51)

41 Mame ynara tykase Peturu Jezu a,

—Yna a roké morara dko mah? Emero roké netaryme roropa morara dko mah? tykase
Peturu, toturupose Jezu a.

42 Mame ynara tykase Jezu eya,

—Onoky emese kure nahe tosé mdkomory poko? Emese kure exikety roké riko
tytapyi eraseme mana. Typoetory t& otuhmaponeme tyriko mana. 43 Mame zae roké
exiketyme ahtao takye mokyro exiko mana, tytapyiké tooehse ropa ahtao. 44 Ajohpe
pyra tymdkomory eraseme mokyro riko mana, imehxo. 45 Yrome ynara karyhtao tyya
rokene, “Jesé ma okyna oehpopyra mana,” karyhtao tyya rokene, mame ipoetory to
htomako mana orutua komo, nohpo tomo, enara toto htomako mana. Mame otuhnéko
ma ynororo eukuru éndko. Etyjndko roropa mana. 46 Mame mokyro esé oehndko ropa
mana, tuenikaroro typoetory ahtao. Aepyry ropa onenetupuhpyra ynororo. Mame
mokyro kahpyry pipohndko mana, ajoajohpe toehse exiryke. Imehnd iirypyrymakd
maro tyripoko mana, tykase Jezu Peturu tomo a.

47 —_Mame tosékd omiry waro ro tahtao xine, yrome aomipona pyra toto ahtao,
toto wanohnokohxo eséké mana, yronymyryme, tdmipona pyra toehse toto exiryke.
48 Morararo imehnomo. Tuenikaroro roké popyra toehtohkd poko tosékd omihpyry
waro pyra toexirykoke, mokaro wanohnéoko roropa ma esékomo pitiko rokene. Ynara
exiryke, itamurume tokarose ahtao typoetory a mokyro wino itamurume ise ropa ma
esemy. Tuhke tokarose eya exiryke tuhke ise ropa ma eya esemy, tykase Jezu eya xine.

“Apiakatome tooehse ywy,” katopdpyry sero Jezu a
(Mat 10.34-36)

49 Mame ynara tykase Jezu eya xine,

—Apoto zukase s tooehse ywy sero nonopdkd rypyry zahkatohme samo. Seromaroro
tukase ahtao takye kuhse exiry. 50 Epurihkety &purityry sd zue aka. Mokyro sa ytdko
ase jetuarimatoh pona. Itamurume etuarimako ase. Samii dko ase. Typenekehse ase
jetuarimakepyry eraximary poko. 5 “Mokyro noepyase sero nono pona emero osepeme
ehtohme,” dko matose repe ypoko. Arypyra. Nae jomiry enetupuhnanomo. Nae roropa
jomiry onenetupuhpynomo. Osepeme pyra toto ypokoino. 52 Taroino 5me exiketd
tapyitadko atapiakdko toh mana. Esyhmara toh exiko mana. 2me exiketd 3me exiket6
esyhmara exiko ma toto. 3me exiketd 2me exiketd esyhmara exiko roropa ma toto
ypokoino. 53 Mame tumiikue exiketd ma typoend onysyhmara roropa ma exiko. Tumykd
onysyhmara roropa ipoend exiko mana. Toxike exiketd ma toxirykd onysyhmara roropa
exiko ma toto. Tysekd onysyhmara roropa éxirykd exiko mana. Typatiike exiketd
roropa ma typattikd onysyhmara exiko roropa ma toto. Tymerenohke exiketd roropa

ma tymerenotykd onysyhmara exiko ma toto. Oxiekyryme pyra s exiko ma toto, tykase
Jezu eya xine.

“Tuaro ehtoko,” katopdpyry sero Jezu a
(Mat 16.2-3)

54 Mame ynara tykase ropa Jezu tuhkdkomo a,

—Akurii eneryhtao oya xine xixi ométoh wino, ynara enetupuhnéko matose, “Konopo
oehndko mana,” dko matose. Moromeipo konopo oehndko ma rahkene. 55 Mame
tyryrykane eneryhtao ikurenaino, ynara dko matose, “To! Moro esahpyo ke onaku-
tanohto mana zii karyke,” dko matose. Moromeipo xixi jetll exiko ma rahkene. 56 Mame
ajohpako sa matose. Morohne eneryhtao oya xine tuaro s matose. Morararo Ritondpo
jenyohne tarona dsenuruhkatohké ritohme onenerykdme repe. Yrome onenetupuh-
pyra matose ypoko, tykase Jezu eya xine.

“Axi oxiehno pyra ehtoko ropa,” katopdpyry sero Jezu a
(Mat 5.25-26)

57 Ynara tykase ropa Jezu eya xine,

—Oty katohme dmoreme xine zae ehtoh poko pyra matou? 58 Ozehnotokd aaroryko se
ahtao terekatu épataka, axi ekurdkatoko ropa ozehnotoké maro, osema tao ro awahtao
xine, terekatu a aaropyra xine ro toto ahtao, soutatu tomo a oekaropyra xine toto
ehtohme, oémapopyra xine toto ehtohme roropa apuruhpyry taka. 59 Etatoko pahne,
dpuruhpyry taka tomdse awahtao xine, tiitara ropa matose emero onepehmara ro
awahtao xine, tykase Jezu eya xine.

13

“Oorypyrykd irumekatoko,” katopdpyry sero Jezu a

1 Mame morotdkomo a Jezu turuse Karireapdkd etapatopdpyry poko Pirato a, kowenu
poetory a.

—Tynekarorykd ekaroryhtao ro Ritondpo a, totapase toto Pirato a, tykase toto,
tokarose. ZMame ynara tykase Jezu eya xine,

—Otara dko hmatou mokaro poko? Imehno Karireapdkd motye iirypyryme nexiase
toto? Morara exiryke moro emetakdme taorihmapose toh nae? tykase Jezu eya xine,
toturupose. 3 —Arypyra. Ynara dko ase oya xine. Amarokd roropa oorypyrykd
onurumekara awahtao xine, mokaro s3 orihndko matose, tykase Jezu eya xine. 4 —
Mokaro roropa ke, Xiroepdkomo? Otara dko roropa hmatou 18maké pona tapyi
epukatopdpyry poko? Jerusarépdkd motye roropa iirypyryme nexiase toto? > Arypyra.
Ynara dko ase oya xine, amarokd roropa emynyhmara awahtao xine oorypyrykd poko,

oorypyrykd onurumekara awahtao xine, mokaro saaro orihnéko matose, tykase Jezu eya
xine.

Sero nase topere pyra otyro zoko ehtopdpyry poko

6 Mame ynara tykase Jezu, enetupuhtohme eya xine,

—Ahno tupinao ma wikeira zoko kynexine. Mame esé toytose epery pohse repe.
Yrome arypyra kynexine topere pyra ipunaka. 7 Morara exiryke ynara tykase tupito esé
typoetory a, “Etako pahne, oseruao tyeimase ywy otyro eperytary eraximary poko repe.
Yrome eperytara ro nase. Akohko,” tykase esemy. “Popyra nase. Toipadme roké ma taro,”
tykase esemy erase a. 8 Yrome ynara tykase erase eya, “Apoaporo, toiro roké jeimamyry
eraximako aporo. Ahkaxi aporo oeky ety ritohme imyhtokoxi. ° Moro tyrise ahtao,
otardme eperytdko mana. Toperytase kure ahtao, anakohpyra ase. Yrome eperytara
ro ahtao makohpotase rahkene,” tykase ynororo tupito esemy a, tykase Jezu eya xine.

Tupue aexihpyry kurdkatopdpyry sero Jezu a
10 Mame Jezu a tamorepase toto juteu atamorepatoh tao oserematohae. ! Moroto
nohpo kynexine tupue aexihpyry 18me ikonopory taropose eya kure pyra. Joroko poe
morara toehse ynororo jiime tupue. Xikihme owdpyra toehse ynororo. 12 Mame mokyro
eneryke tyya, Jezu a tykohmase. Ynara tykase ynororo eya,

—Xihxi, okurakako ropa ase seromaroro, tykase Jezu eya. 13 Mame Jezu a tomary ke
tapose ahtao, axi xikihme toehse ropa ynororo. Mame,

—Kure mase Ritondpo, tykase ynororo, tukurakase ropa toexiryke.

14 Mame juteu atamorepatoh esemy tyekitapase oserematohae nohpo tukurakase ropa
exiryke Jezu a. Ynara tykase ynororo morotokomo a,

—6me émepyry nae erohtohme. Moro ae roké osehtoko ekuridkapose ropa. Yrome
oserematohae oehpyra ehtoko, tykase ynororo, eya xine.

15 Mame ynara tykase Jezu eya,

—Oty katohme popyra oya xine nohpo kurdkary ropa nae oserematohae? Ajoajohpe
roké matose. Yrome amarokd otdtome oekykd myhpokiko matou oserematohae,
pui, kawaru roropa, tuna pona toto arotohme, aohpatohkdme oya xine? 16 Mose
Apardo paryme nase. Mose tymyhse nexiase joroko tamuru a. 18me ikonopory
taropose eya kure pyra toexiry poko. Oty katohme mose onymyhpokapopyra sa matou
oserematohae? tykase Jezu eya xine.

17 Mame morara kary etary ke tyya xine, Jezu zehnotokd toehxirose. Yrome takye
toehse toh kynexine imoihmakomo, kure Jezu nukurakahpyry eneryke tyya xine.

Moxitatu puhturu poko sero
(Mat 13.31-32; Mak 4.30-32)
18 Mame ynara tykase Jezu eya xine,
—Tyoro sd Ritondpo kuesékdme exiry. Ynara sd mana enetupuhtohme rokene.
19 Moxitatu puhturu ke mana pitiko. Mame tarykase ahtao tupito pona, ahtadko mana.
Mame tamorihtase ahtao wewe kondto sd exiko mana. Tord td esaryme roropa exiko.
Osesariko tord td mana, amoriry htaka. Moro sd ma kuesékdme Ritondpo enetuputyry
kyya xine, tykase Jezu eya xine.

Tiriiku risé porutatoh poko
(Mat 13.33)

20 Mame ynara tykase ropa Jezu,

—Tyoro si roropa kuesékdme Ritondpo enetuputyry mana. 2! Otyro porutatoh si
mana nohpo a toximase ahtao tiriiku maro. Mame emero porutiko mana, tykase Jezu
eya xine. (Moro s3 emero patapdko etdko toh mana. Ritondpo kuesékdme exiry poko
etako toh mana.)

Ométoh pitiko poko sero
(Mat 7.13-14,21-23)

22 Mame pata td poro Jezu toytose. Pata kondto td poro, pata pisarara poro roropa
toytose. Imehnd amorepako kynexine toytoryme Jerusaré pona. 2> Mame ynara tykase
imepyny Jezu a,

—Tuhke pyra roké ipynanohndko Ritondpo nahe? tykase, toturupose.

24 Mame tozuhse Jezu a, ynara tykase,

—Ritondpo esary eutary ométoh pitiko samo. Tkuhtoko pahne. Ométoko eutary pitiko

aka. Ynara exiryke, tuhkako tomomyry se exiko ma repe. Yrome omdsaromepyra toh
mana.
25 —Mame tapyi esé tapyi apuriiko mana. Moromeipo tooehse awahtao xine tapyi

myhtokoxi, sekere dko matose. Ynara dko matose, “Apuruhmakako yna omdtohme,”
dko matose repe. Mame ynara dko oezuhtorjko mana, “Awaro pyra xine ase. Ozeino
moehtou?” dko mana. 26 Mame ynara dko matose eya, “Ynanotuhnehxo puhko amaro.
Eukuru ynanéne amaro roropa. Yna roropa mamorepane yna esao awahtao,” ako matose
repe. 27 Yrome ynara ako ropa ma oya xine, “Awaro xine pyra ase. Oty kase moehtou?
Ytotoko ropa kehne. Oorypyrykd poko roké mexiatosene,” dko ma ynororo. 28 Mame
Ritondpo esadkd enéko matose, Apario, Izake, Jako. Imehnd urutondpo td enéko roropa
matose. Xitdko yronymyryme matose. Kuikui dko matose mokaro eneryke oya xine,
Ritondpo esaka omdpyra oexirykdke. 29 Mame imehnd enéko matose. Oehnédko toto

Xixi tlitatoh wino, xixi omdtoh wino, ikurenaino, inikahpoino, enara oehnéko toh
mana. Mame porohndko ma toto otuhtohme Ritondpo esao. Yrome amarokd ke?
Aaropotoryko roké mana. 30 Mame tuhke tuisdpo td kara tuisame exiko mana moero.
Tuhke tuisamehxo aehtya roropa tuisame pyra exiko mana moero, tykase Jezu eya xine.

Jerusarépdka pyno Jezu ehtopdpyry sero
(Mat 23.27-39)

31 Morara ahtao Jezu otururuhtao parixeu t tooehse eya. Ynara tykase toh eya,

—Ytoko ropa taroino imep¥ pona, Erote oetapdko mana, tykase toto.

32 Mame ynara tykase Jezu eya xine,

—Arypyra. Ytopyra ase. Orihndko ase Ritondpo poe rokene. Erote oenekunohtoryko
roké mana. Kaikuxi ituhtad sd mana. Ytotoko ropa. Ynara kaxitatoko eya, “Oseruao
jemepyry se roké ase taro oesao xine. Seroae joroko t6 tiitanohpdko ropa ase aporo.
Kurakdokara kurdkako roropa ase. Kokoro morararo erohndko ase. Mame yrokokoro
otyhkako ase, nykano,” kaxitatoko eya, tykase Jezu eya xine.

33 —Mame jytojytory se ro ase sero osema ae Jerusaré pona, seroae, kokoro, mokokoro,
enara. Oesao xine orihpyra ase. Jerusaré po roké orihndko ase, tykase Jezu eya xine.

34 Mame ynara tykase ropa,

—Jerusarépdkomo, Ritondpo poko urutdkd etapanandme matose. Topu emanandme
matose Ritondpo naropotya pona, oya xine aropotya pona. Tuhke roké oeahmaryké se
exiase repe. Oewomarykd se roropa exiase repe kuratiri nohpory a typoend ewomary
samo taporiry zopikoxi. Yrome yse pyra mexiatose. 35 Taroino oesarykd patdpome exiko
mana. Etatoko pahne, taroino jenezomopyra matose aporo. Ynara katoh pona roké
jenéko ropa matose, “Kure roké mose tyriko, Ritondpo. Omiry poe aepyhpyry mosero,”
katoh pona roké jenéko ropa matose, tykase Jezu eya xine.

14

Kurakara kurdkatopopyry ropa poko Jezu a
1 Mame parixeu tapyi taka toytose Jezu otuhse, oserematohae. Moroto imehnd
parixeu td roropa kynexine. Jezu enéko tyme toh kynexine. 2Mame imep§ tooehse Jezu
a, jaxiry jaohpyry, apory jaohpyry. Mokyro tooehse Jezu a. Mame Jezu enéko toh kynex-
ine. Kurdkara kurakaryhtao, popyra ekardko toh kynexine, oserematohae kurakara

kurakaryke eya. 3 Mame ynara tykase Jezu Moeze omihpyry poko amorepatdkomo a,
parixeu tomo a roropa,

—Moeze nymerohpyry omi poe oty riry kure nae oserematohae? Kurakdkara
kurakary ropa? Kurakdkara onukurakara ropa ehtopo? Oty kure nae? tykase Jezu eya
xine.

—Tee, tykase roké toto.

40Onezuhpyra toehse toto. Mame kurakara Jezu a tapoise. Mame tukurakase ropa eya.
Mame tonyohse ropa eya. > Mame ynara tykase eya xine ynororo,

—Tumiikue awahtao xine omiikuruké toepukase ahtao tuna eutary aka oserematohae
ananypyra ropa mehtory? Arypyra, axi anjndko matose. Oekykd roropa ke? Tuna
eutary aka toepukase ahtao oserematohae mokyro ananjpyra roropa mehtory osere-
matohae ro? Arypyra, mokyro anynoko roropa matose axiny, tykase Jezu eya xine.

6 Mame morara kary etaryke tyya xine,

—Tee, tykase roké toto. Onezuhpyra ropa toehse toto.

Imehnd motye se pyra ehtoh poko sero
7 Mame imehnd tosarykd kurd menekako toh kynexine tosarykdme, otuhtoh po.
Mokaro eneryke tyya ynara tykase Jezu eya xine, toto amorepatohme,
8 —Pytakety autuhtoh pona toahmase awahtao xine epehtoh kurd pona porohpyra
ehtoko. Otardme okomino imehxo exikety oehndko mana, otuhse. 2 Mame esé ma
oehndko oya xine. Ynara dko ma oya xine, “Mose esary taro. Esyryhmako,” ko ma oya

xine esemy. Mame ehxirdko matose, imepy pona porohndko ropa matose etyhpyry pona
myhene. 10 Yrome toahmase awahtao xine otuhtoh pona, ytotoko. Mame ehpié pona
roké oporohtoko epoehtoh pona, imdkdkara esary pona. Morarame otardme oeahmahpd
oehndko mana. Ynara dko ma oya xine, “Xiaro osehko, sé pona, epehtoh kura pona,”
dko mi oya xine. Mame kure oexirykd enéko imehnd mana emero porehme, tykase
Jezu eya xine. 1! —Ynara exiryke, tuisamehxo oexirykohtao dmoreme xine, tuisame
pyra oritorjko Ritondpo mana. Yrome imehnd motye oexiryko se pyra awahtao xine
tuisamehxo oritoryko ma Ritondpo, tykase Jezu eya xine.
12 Mame ynara tykase ropa Jezu toahmahpono a,

—Otuhtoh tyrise oya ahtao oepe t& roké kara eahmako. Oekyry t& roké kara roropa,
tymdkomoke exiketd roké kara roropa. Mokaro roké eahmaryhtao oya emetakamako
ma toto. Mame toahmase awahtao eya xine pake topehmase omoro, kure oehtoppyry
tometakdmase exiryke eya xine. 13 Otuhtoh tyrise ahtao oya tymokomoke pyra exiket
eahmako, kurdkdkara roropa, ytoytopyra exiketd roropa te, tonuradkara roropa, enara.
14 Morara awahtao kure oriko ma Ritondpo, oepehmara tokurehse ynaroro exiryke,
onemetakdmara tokurehse toto exiryke roropa. Kura ekaréko ma Ritondpo oya. Kurakd
&semakatohpo ropa tyya oepehmako ma Ritondpo, tykase Jezu eya.

Otuhtoh kondto poko sero

(Mat 22.1-10)
15 Mame morara kary etaryke tyya toiro Jezu mard ynara tykase Jezu a otuhtoh po,
—Takye exiko ma toto Ritondpo maro otuhtoh kondto po exiketomo, tykase ynororo.
16 Mame ynara tykase Jezu eya,

—Etako pahne, imepy orutua otuhtoh konéto riry se toehse. Mame tuhkakd toahmase
eya toto oehtohme otuhtoh pona. 17 Morarame otuhtoh konéto tdtyhkase ahtao emero,
typoetory tonyohse tyneahmatya kohmatohme repe. Ynara tykase toto, “Ehmaropa
rahkene otuhse. Otuhtoh notyhkano,” tykase toh repe.

18 —Yrome ineahmatya ytopyra tokurehse toto, typokdke toexirykdke emero
porehme. Ynara tykase toiro orutua otuhtoh aporesemyry nenyokyhpyry a, “Arypyra,
ytopyra ase. Tupito epekatyase. Jytory se ase utupi enese. Ajohpame si kyryh kara
ekurehndko ase,” tykase ynororo eya.

19 —Mame ynara tykase imepyny, “Ytopyra ase, ajohpdme samo. Pui epekatyase
omame osetato erohketomo. Mokaro kuhse ytdko ase. Morara exiryke sd roké
oekahmapy s3 ase,” tykase ynororo eya.

20 —_Mame imepyny a roropa, “Eropal!” tykase repe. “Arypyra, ytopyra ase.
Seromaroro ypytano. Morara exiryke ytosaromepyra ase,” tykase ynororo eya.

21 —Mame tosemy a toytose ropa ipoetory, turuse ropa eya. Morara exiryke tohne
toehse otuhtoh rihpono, tymoipyra mokaro tokurehse exiryke. Ynara tykase ynororo
typoetory a, “Axi ytoko pata poro osema td ae. Etuarimaketd ke enehko xiaro
ymoipynypo t6 myakdme. Emero enehko toto. Tymoékomokakara roropa enehko,
ytoytopyra exiketomo, tonurdkara, dtakamatyamo. Emero roké enehko toto,” tykase
ynororo typoetory a.

22 Mame aporesé omipona toytose ipoetory. Mame tooehse ropa tahtao, ynara
tykase ynororo otuhtoh esemy a, “Omipona akene. Enehno toto. Kyryh nyki toto,
etuarimaketomo. Yrome pehme pyra ro atapyi nase. Naero osa. Naero tdsemy,” tykase
ipoetory eya.

23 Mame ynara tykazomose aporesemy eya, “Ytozomoko ropa pata zomye osema to ae
imehnd enehtohme oya, pehme ytapyi ehtohme,” tykase ropa aporesemy typoetory a.
24 “Ajohpe pyra ase. Moka osemazuhme yneahmatya ymaro otuhpyra ekurehnéko ma
toto,” tykase ynororo, otuhtoh esemy, tykase Jezu eya xine. Mame toesyryhmase ropa
ynororo parixeu tapyi tae, toto amorepaxipo.

Tupime Jezu poetoryme ehtoh poko sero
(Mat 10.37-38)

25 Mame ahno imoihme Jezu maro ytdko kynexine. Mame toeramase Jezu toto
épataka, toto amorepatohme. Ynara tykase ynororo eya xine,

26 —Ypoetoryme oexirykd se matose repe. Yrome omykd pyno oehtohkd motye pyra
ypyno pyra awahtao xine, ypoetoryme exipyra ekurehndko matose. Morararo asakd
pyno, opyxidkd pyno, opoendkd pyno, dkordkd pyno, ooryxirykd pyno, oruikd pyno,
mokaro pyno oehtohkd motye ypyno awahtao xine ypoetoryme exiko matose. Osepyno
oehtohkd motye roropa ypyno awahtao xine ypoetoryme exiko matose, tykase Jezu
eya xine. 27 —Mame Ritondpo zamard poko roké ehtoko, ypoetoryme oehtohkdme.
Oorikyryké kuriike jomipona se hkopyra awahtao xine ypoetoryme exipyra ekurehndko
matose, tykase Jezu eya xine. 286 Mame ynara tykase ropa ynororo eya xine,

—Tapyi kaetokd riry se awahtao xine osemazuhme osenetupuhtoko aporo tyritoh
poko ipune otineriikd waro oehtohkdme. 29 Osenetupuhpyra awahtao xine, otineriikd
ipune pyra ahtao, tapyi nepuru xikihmako roké matose. Otyhkara ekurehndko matose.
Mame onyrihpyrykd eunohnéko imehné mana. 30 Ynara dko opoko xine mai toto.
“To! Mokyro a tapyi tyrise zokonaka rokene. Yrome otyhkara tokurehse ynororo,”
dko ma toto opoko xine oeunohtorjko ma toto. Naeroro tapyi riry se awahtao xine
otiner{iké ikuhtoko aporo osemazuhme. Moro saaro ypoetoryme oexirykd se awahtao
xine osenetupuhtoko aporo, “Serara hano jetuarimary zuno Jezu poetoryme jahtao?”
kahtoko aporo, tykase Jezu eya xine.

31 —Morararo ma pata esemy typoetoke exikety tuhke 10.000me ipoetory tomo,
soutatu tomo. Mame imepy oehndko mana eya esary pynanohse, tosaryme. Mokyro
ma oehndko tuhke typoetoke 20.000me, soutatu tomo. Mame osemazuhme aporo
pata esé porohndko mana tdsenetupuhtohme aporo orépyra toexiry poko poremapyra
toehtohme. 32 Mame mokyro maro tdsetaparykd se pyra tahtao, typoetory té aropéko

mana moe roro ahtao, kure toto oturutohme toto maro, toto ekurematohme.
33 —Morararo, ypoetoryme oexirykd se awahtao xine, emero okyryryké pyno pyra

ehtoko, tykase Jezu eya xine.

Sautu papyry poko popyra toehse ahtao
(Mat 5.13; Mak 9.50)

34 —Kure sautu ma repe. Yrome same pyra toehse ahtao oty katohme kure? 3> Arypyra,
popyra mana. Tupito pona tyrise ahtao popyra mana. Pui ety htaka roropa tyrise ahtao,
morararo popyra mana ipunaka. Typahséme roké kure mana. (Morararo Ritondpo
poetoryme awahtao xine, yrome opoe xine roké oyoytorykohtao, otara exiko matou.

Arypyra, typahséme roké matose.) Mame typanare awahtao xine etdko matose, tykase
Jezu eya xine.

15

Kaneru tahtopdpyry poko sero
(Mat 18.12-14; 1 Pe 2.25)

1 Mame Jezu a toytose tuhke kowenu tinerti apoinanomo, pohnd maro, aomiry etary
se toexirykoke. 2 Morarame parixeu tomo a Jezu tykerekeremase mokaro eneryke tyya
xine. Moeze omihpyry wardkomo a roropa tykerekeremase Jezu. Ynara tykase toto Jezu
poko.

—Popynd se roké mokyro nah. Imaro xine otuhnoéko roropa mana, tykase toto Jezu
poko. 3 Morara exiryke ynara tykase Jezu eya xine, aosenetupuhtohkdme typoko,

4 —Etatoko pahne, kaneru esé mana. Mame tuhke ma kaneru, 100me mana. Mame
kaneru otuenikdko mana toiro. Mame esé zupiko mana. Imehné nomdko mana, 99maké
nomdko aporo mokyro zupitohme tyya. Toiro itatyhpyry zupiko ropa mana eporyry
ropa pondmero. 5 Mame tonese ropa ahtao, takye exiko ropa mana. Enehnéko ropa mana
tymota po. © Mame tytapyi taka tooehse ropa tahtao tope t& kohmako mana, tyekyry

td maro roropa. Ynara dko ma eya xine ynororo, “Ene ropa jeky. Takye sehtone jeky
enetopdpyry ropa poko,” dko ma ynororo eya xine.

7 —Etatoko pahne, toiro tyyrypyry poko aexihpyry mokyro kaneru itatyhpyry sa
mana. Mame kuraké poko takye Ritondpo ma repe. Mame toiro popy toséme Ritondpo
enetuputyryhtao, tyyrypyry turumekase ahtao roropa eya takye kuhse Ritondpo exiko
mana. Imardkd roropa takye exiko toh mana, tykase Jezu eya xine.

Tineru otuenikatopdpyry poko sero

8 Mame ynara tykase ropa Jezu,

—Otardme nohpo nae tytinerukemy. 10me itinerili nae parata risemy, typynemy,
parihmakomo. Mame toiro itinerll tétuenikase repe. Mame oty tyrise eya otardme?
Naparina tukase eya. Tytapyi tutumehse eya tytinerii zupitohme. Kure tupise eya otyro
akoko. 9 Mame tytineri tonese ropa tyya ahtao, tyekyry td tykohmase tyya tope td maro.
Ynara tykase ynororo eya xine, “Takye exi ropa ynemapohpyry tonese ropa ya exiryke.
Morara exiryke takye sehtone,” tykase ynororo.

10 —Ynara ako ase oya xine. Morararo Ritondpo nenyohtya atdkyemako ma toto toiro
iirypyryme exikety a tyyrypyry rumekary ropahtao, tykase Jezu eya xine.

Sé nase tumy rumekahpd poko

11 Mame téturuse ropa Jezu eya xine aosenetupuhtohkdme Ritondpo poko. Ynara
tykase ynororo,

—Orutua kynexine tumiikue asakoro. 12 Morarame akomihpyry ynara tykase tumy
?, “Papa,” tykase. “Jime roké kymokomohtoko orihpyra ro awahtao,” tykase ynororo

umy a.

—Mame jitkomo a tym&komory tapiakase typoend mékomoryme asakororo. Typyne
exiketd tokarose eya xine. 13 Morarame tuhke pyra tdmehse ahtao tumy nekarotya
tokamose ropa imiikuru a, akomihpyry a. Tineru tapoise eya moro epehpyryme. Mame
typenekehse ynororo tumy maro toexiry poko. Morara exiryke typatary poe toytose
ynororo mya imepy pata pona. Pore toeporehkase ynororo. Moero tytinert tahnikase
eya, typenery tomo a rokeé tokarose, typenetatohtond poko tahnikase tytinerti eya.

14 —_Mame okynd pyra itinerti tonahse. —Moromeipo konopo toehkehse mo-
roto. Morarame wato pixo morotdkd tynahkehse toto. Mokyro tynahkehse roropa
tytinerukehse toexiryke. 15 Morara exiryke toerohtoh tupise eya. Imepy poetoryme
toerohpitose ynororo. Ahno eky nahpaneme toehse, poinokoimo nahpaneme. 16 Mame
omise toehse ipunaka. Poinokoimo napyry enapyry se toehse repe tomiryke. Yrome
morotokd anautuhmara myhé toehse. 17 Morarame ynara tdsenetupuhse ynororo, “Papa
typoetoke tuhke. Tynahke roropa tuhke. Atahnikdko roropa toto napyry. Yrome ywy
taro, jemiryke roké myhé orihngko ase,” tykase ynororo tukurohtao rokene. 18 “Morara
exiryke ytoko ropa ase papa esaka mya roropa. Ynara dko ase papa a, ‘Oehno ropa ké
papa. lirypyryme roké ase oya, Ritondpo a, enara. !° Omiikurume pyra ase otarame,
popyra jexiryke. Morara exiryke opoetoryme roké kyriko rahkene, dko ase papa a,”
tykase tukurohtao ynororo. 20 Morotoino toytose ropa ynororo tumy a ropa.

—Mame amekeino tumiikuru tonese jii a ahtao, nupunato tonese tumiikuru. Turu-
rume toytose ynororo tumiitkuru eahmase. 2! Morarame ynara tykase imikuru, “Papa,
oehno ropa. lirypyryme roké ase Ritondpo a, oya, enara. Otardme omiikuru kara ase,
popyra jexiryke,” tykase imiikuru tumy a. “Arypyra, umiikuru ro mase,” tykase jumy
eya.

22 —_Mame ynara tykase jumy typoetory tomo a, “Axi umikuru zupd enehtoko, kurano,
amurutohme eya,” tykase. “Omahtao roropa ke ématoko emary aka. Sapatu roropa
ekarotoko eya. 23 Pui miikuru ikasetahpyry enehtoko etapatohme, otuhtoh kondto
ritohme, takye kuehtohkdme,” tykase jumy typoetory tomo a. 24 “Ynara exiryke,
umiikuru aorikyhpyry sd monexiano. Mame aésemamyhpyry sd toehse ropa nase.

Itatyhpyry sd roropa monexiano. Mame seromaroro aosenepohpyry ropa si nase,”
tykase jumy. Morara exiryke takye toehse ropa toto. Tdtuhse toto. Tatakyemase toto.

25 —Morarame irui kynexine, tupito po. Morarame tooehse ropa tahtao tapyi
myhtokoxi, rue totase eya, waketd roropa totase eya. 26 Mame tumy poetory tykohmase
tyya tdturupotohme, “Otara ako hkoh moxid nae?” tykase ynororo tdturupose eya.

27 —Mame tozuhse eya, “Arypyra, dkord noehno ropa. Morara exiryke pui mikuru
kura totapapose omy a kure tooehse ropa tumiikuru exiryke,” tykase ynororo eya.

28 —Mame tohne toehse irui ipunaka. Tapyi taka tomomyry se pyra toehse. Morarame
ji toytose eya imaro tdturutohme. “Oty katohme koh omdépyra mano tapyi taka?
Aimo, omgko,” tykase jumy eya. 2 “Etako pahne papa,” tykase tumy a. “Tuhke
jeimamyry taropose ya amaro jexiry poko. Opoetoryme roropa toerohse ywy. Omiry
onymoikehpyra roropa ase. Yrome poti miitkuru onetapara mexiasene takye jehtohme
jepe td maro. 30 Yrome mokyro omiikuru kahpyry omdkomory eya pake tahnikase.
Nohpo t& poko roké tonahkase eya. Mame tooehse ropa ynororo ahtao pui mikuru kura
totapapose oya otuhtoh ritohme ipoko. Naeroro samd, dko ase papa,” tykase imiitkuru
tumy a.

31 —_Mame ynara tykase ji eya, “Aimo, etako pahne. Ymaro mase jime. Mame
ymdkomory omdkomoryme mana, emero porehme. 32 Yrome dkorony aorikyhpyry s
monexiano amerehme. Mame aésemamyhpyry ropa sa noehno ropa. Itatyhpyry si
roropa monexiano. Mame seromaroro aosenepohpyry ropa sa nase. Naeroro otuhtoh
kongto yripono takye kuehtohkome,” tykase jumy eya. Morara tykase Jezu eya xine.

16

Mdkomo erase tuaro ehtopdpyry poko sero

1 Mame ynara tykase ropa Jezu typoetory tomo a,

—Tymdkomokeé kynexine. Typoetoke kynexine roropa ynororo. Mame typoetory
tyrise eya tymokomory eraseme. Yrome tosé enekunohndko kynexine. Itinerdi apoiko
kynexine tytinerime. Mame imehnomo a turuse ropa esemy. Ynara tykase toto eya,
“Opoetory reh oenekunohndko mahna,” tykase toto. ZMame typoetory tykohmase tyya.
Ynara tykase ynororo eya, “Otara dko hkoh opoko toh nahe. Ymoékomory ahnikary poko
oya? Ymdkomory eraseme pyra exiko ropa mase. Naeroro ymdkomory papé ikurdkako
enepotohme ya, emero porehme, oytotohme ropa,” tykase tymdkomokemy typoetory
a. “Y,” tykase ynororo. Mame toytose ropa ynororo.

3 —Mame toemynyhmase ipoetory yronymyryme tukurohtao. Ynara tykase ynororo
tyya rokene, “Jesé poetoryme pyra exiko ase. Naeroro otara exiko hano taroino? Oty
pokohxo ke erohndko hano taroino? Jemary ke jerokuru waro pyra ase. Imehnomo
a tineru ekaropory poko ihxipyke roropa ase. ¢ Ynara ko ase topeke jehtohme
toerohtohke pyra jahtao, tytapyikd taka jeahmatohme roropa eya xine,” tykase ynororo
tyya rokene.

5 —Mame tosé mdkomory apoihpdkd tykohmase tyya onepehmara ro exiketomo.
Ynara tykase ynororo osemazupu a, “Otatoh jesé mdkomory oemahpo nahe?” tykase
eya.

6 —*“100me tdpoo nae ase tdsé aitopo, oriu,” tykase eya. Mame ynara tykase mokomo
erase eya, “Seny, apapeny. Oporohko aporo. 50me tdpoome roké imeroko,” tykase
ynororo eya, zokonaka roké tyripose.

7 —Mame imepyny a roropa ynara tykase ynororo, “Otatoh jesé mokomory nahe
owino?” tykase. “Miume saku nae ase tiriiku rokene,” tykase eya. Mame ynara tykase
mdkomo erase eya, “Ynara imeroko apapé pokona, 800me roké imeroko,” tykase ynororo
eya.

8 —_Mame zae pyra aehtopdpyry waro toehse esemy. Osenekunohpopyra toehse.
Ynara tykase ynororo typoetory a, “To, orépyrahxo reh mahse opyno si mokaro

ehtohme. Zae pyra mase repe. Yrome tuaro mase,” tykase typoetory a. Moro poko
toturukehxipo eya xine, ynara tykase ropa Jezu,

—Ritondpo onenetupuhpynd orépyrahxo tjpokonopyryké poko tuarohxo mai toto.
Ritondpo poetory td tuaro hkopyra sd ma toto t§pokonopyryké poko te, Ritondpo
enetuputyry poko tyya xine, enara. ° Ynara tykase ropa Jezu eya xine,

—Omokomorykd ke imehnd akorehmatoko oepekdme toto ehtohme Ritondpo waro
toto ehtohme roropa. Mame toorihse awahtao xine oseporyko ropa matose imaro xine,
jlmame Ritondpo esao, tykase Jezu eya xine. 10 —Zae roké awahtao xine mékomo pitiko
eraseme awahtao xine, morararo matose zae ro matose tuhka poko eraseme toehse
awahtao xine. Morararo zae pyra awahtao xine tuhke pyra mékomo eraseme awahtao
xine, zae pyra ro matose exiko tuhkakd poko eraseme toehse awahtao xine. 1! Morararo
tineru poko zae pyra awahtao xine sero nono po, ahnikdko roké matose. Imeipo kurd
onekaropyra Ritondpo oya xine mana. 12 Tomeseke pyra awahtao xine imep§ mdkomory
poko, oya xine mékomo onekaropyra ma Ritondpo omdkomorykome.

13 —Asakoro toséke exiry tupime mana. Ynara exiryke, toird pyno awahtao xine imepy
se hkopyra exiko matose mokyro pokoino. Mokyro maro oerokurukdke imepy maro
oerokurukd se pyra roropa exiko matose. Morararo Ritondpo poetoryme awahtao xine

tyord onyripyra matose oesékdme, Ritondpo poetoryme oexirykdke, tykase Jezu eya
Xine.

Jezu namorepatopdpyry
(Mat 11.12-13; 5.31-32; Mak 10.11-12)
14 Mame parixeu tomo a Jezu omiry totase. Mékomo satokd ynaroro, tineru roropa

se ynaroro. Naeroro Jezu typoihtose eya xine. 15 Morara exiryke ynara tykase Jezu eya
Xine,
—Amarokd kure oexirykd enepdko matose imehnomo a repe. Yrome Ritondpo

oenetoryko okurohtao xine mana. Onyrityakd kure oya xine ma repe. Yrome Ritondpo
a popyra mana.

16 —pake kuekyryko ekepya toytoytose Moeze nymerohpyry poe. Urutondpo td omi
poe roropa toytoytose toto. Moromeipo Jodo, ahno épurihkane tooehse. Mame ynara
tykase Jodo, “Emero ahno eséme exiko ma Ritondpo,” tykase Jodo. Seromaroro morararo
Ritondpo omiry ekaronand moro poko ma ekardko. Tuhke ahno moro poko ma etiko
toto. Ritondpo riry se toto tosékdme.

17 —Moeze nymerohpyry kure ro mana. Moromeipo otardme kapu enahnéko mana.
Sero nono enahndko ropa ma otardme. Yrome Moeze nymerohpyry onenahkapopyra
mana, zae roké exiryke Ritondpo poe.

18 —_Mame orutua typyty rumekaryhtao imep§ nohpo maro toehtohme, iirypyryme
exiko mana imepy nohpo poko exiryke. Popyra Ritondpo a mana. Morararo tynio

rumekahpd maro ipytaryhtao iirypyryme exiko mana imep¥ pyty poko toexiryke, tykase
Jezu eya xine.

Sero Razaru ehtopdpyry poko tymokomoké maro

19 Mame ynara tykase ropa Jezu eya xine,

—Tymdkomoke exikety kynexine tupoke kura ke. Typynehxo exikety zup6 kynexine.
Itamurume tohke kurd ke kynexine roropa, tokuke roropa. 20 Mame imep§ moroto
roropa kynexine tymdkomokeékara, esety Razaru. Orukoimohpe kynexine ynororo.
Emepyry pune Razaru anarokehpyra imehnd kynexine tymdkomokeé tapyi pota taka.
21 Tymokomokeé napyry akumuru se roké kynexine, tynapyryme. Mame erukoimory
tometomese kaikuxi tomo a. Toetuarimase ynororo pitiko roké pyra. 22 Mame mokyro
tymdkomokeékara toorihse. Apardo piitokoxi zuzenu tarose Ritondpo nenyohtyamo a,
otuhtoh kondto pona kapu aka. Morarame tymokomoké toorihse roropa. Ekepyry
tonése nono aka jekyrypyamo a. Zuzenu toytose popynd esaka etuarimatoh pona.
23 Mame samfl tykase ynororo myhene, popjyno esao tahtao. Mame kakoxi tdsenuhmase
ynororo ahtao, moero Apardo tonese eya, Razaru roropa tonese, Apardo maro. 24 Mokaro

eneryke tyya opore tykohtase ynororo, “Tam, Apardo, nupunato kueneko myhene.
Razaru enehpoko xiaro ya. Tuna enehpoko eya ajohpadme samo ypotapihpyry piuka dko
nase apoto ke,” tykase ynororo.

25 —Mame Apardo a tozuhse. Ynara tykase ynororo eya, “Kuku, oehtopdpyry poko
enetupuhko. Orihpyra ro awahtao itamurume mokomo kurd tapoise oya. Yrome
Razaru arypyra, ehtomase myhé rokene. Ixihpyryme toehtoh roké tapoise eya. Yrome
seromaroro taro nase ymaro atakyemako. Mapyra mase etuarimako seromaroro. 26 Oya
xine ytotoh pyra nase, jakaname konéto. Morara exiryke oya xine ytopyra ma tardkomo.
Morararo tarona oehpyra matose,” tykase Apardo eya.

27 —Mame ynara tykase tymdkomokem§ypo Apardo a, “Y, Tam, ajohpame s3 Razaru
enyohko papa tapyi taka. 28 Moroto ma jakord tomo, 5me orihpyra ro mi toto.
Toto zurupoko Razaru a oehpyra toto ehtohme tarona etuarimatoh pona,” tykase
tymdkomokemypo eya.

29 —Mame ynara tykase Apardo, “Akord td Moeze nymerohpyry nae. Ritondpo poe
urutdkd omihpyry nae roropa ma toto, ituardtatohkdme. Ah mokaro omihpyry et toto,
dkord tomo,” tykase Apardo eya.

30 —“Arypyra, Tam. Onetara md toto. Yrome imepy tdsemakapose ropa ahtao
orihxipo, mame mokyro toytose ahtao eya xine axi tyyrypyhpyrykd rumekako ma toto,”
tykase ynororo Apario a.

31 —_Mame ynara tykase Apardo, “Arypyra. Moeze t& omihpyry omipona pyra toto
ahtao, Ritondpo poe urutdkd omihpyry omipona pyra roropa toto ahtao, morararo ma
toto turuse tahtao xine ésemakapohpyry ropa a. Aomipona pyra toto exiry mana,”
tykase Apardo eya, tykase Jezu eya xine. Enara.

17

lirypyrymakd poko
(Mat 18.6-7,21-22; Mak 9.42)

1 Mame ynara tykase Jezu typoetory tomo a,

—lirypyryme ripotdkd nae. Enahpyme ma toto. Yrome mokyro, iirypyryme imehnd
rihpd wanohnoko Ritondpo mana yronymyryme. 2 Kurehxo eya exiry topu konéto
tymyhse ahtao ipymyry pokona inerymapotohme zue aka, popyra ma exiko eya imepy
iirypyryme tyripose ahtao eya. Jenetupuhnang iirypyryme tyripose ahtao eya. Mokyro
wianohnoko Ritondpo mana ipunaka. 3 Tuaro ehtoko!

—Akordkd tyyrypyry poko amaro toehse ahtao zurutoko tuaro aehtohme. Mame
tyyrypyry rumekary se tahtao, “Popyra akene amaro,” karyhtao eya, ynara kahtoko eya,
“Y, oorypyry a wenikehndko ase rahkene,” kahtoko eya. 4 Morarame tyyrypyry poko
ropa ehxipo aytory ropahtao oya xine 7me, moro émepyryae ro, “Popyra ase iirypyryme
amaro,” karyhtao eya ynara kahtoko roké eya, “Y, oty kara, Ritondpo roké ikorokako
mana. Wenikehnoko ase taroino moro poko,” kahtoko roké eya, tykase Jezu eya xine.

Ritondpo enetuputyry poko

5Mame ynara tykase 12makd Jezu a,

—Yna akorehmako yronymyrymehxo Ritondpo enetupuhtohme yna a, tykase toto.

®Ynara tykase esékd eya xine,

—Ritondpo omiry enetuputyryhtao oya xine pitiko roké repe, onekaropohpyrykd
ekardko Ritondpo mana. Ynara karyhtao oya xine sero oroxi pand a, “Otouko omity
maro tuna konoto kuaka atarykata ropa,” karyhtao oya xine, Smipona xine ototiko mana,
tykase Jezu eya xine.

Sero Ritondpo poetoryme ehtoh poko
7 —Otara ako typoetokd typoetory a erohkehxipo tooehse ropa ahtao tapyi taka?
Otardme ipoetory itupi poko toerohse. Otardme kaneru t& nahpary poko toerohse.
Mame tapyi taka tooehse ahtao otara dko hna typoetory a? “Otuhkose aporo!” ako

nah eya? Arypyra. 8 Ynara dko roké eya, “Joh tyriko aporo. Tahnose ahtao enehko
ya wyi maro,” dko mana. “Eukuru enehko roropa,” dko mana. “T&tuhkehse jahtao
otuhndko mase. Eukuru éndko, enara,” ko mi eya. °“Kure mase,” karahme sa typoetoka
typoetory a. 10 Morararo matose. Ritondpo omipona emero tyrise oya xine ahtao,
ynara kahtoko eya, “Opoetoryme roké ase. Mdpame roké dmipona exiasene,” kahtoko.
Epyrypara ehtoko kure oehtopdpyryké poko, tykase Jezu eya xine.

Sé nase 10me ipii imotatya poko

11 Mame Jerusaré pona Jezu ytoryhtao, Samaria ehpikuroko toytose ynororo, Karirea
ehpikuroko, enara. 12 Mame pata pitiko pona toeporehkase ahtao tdseporyse Jezu ipii
imotatyd maro, 10me. Amekeino roké tdsenuhmase toto torukoimorykohxike. 13 Mame
Jezu tykohmase tyya xine. Ynara tykase toto,

—Nupunato yna eneko myhene, tykase toto.

14 Ynara tykase Jezu eya xine,

—Y, nupunato oenetoryko ase. Ytotoko Ritondpo maro oturuketomo a. Osenepota-

toko eya xine, okurakatopdpyrykd enetupuhtohme eya xine, tykase Jezu ipti imotatyamo
a.
Morarame toytorykohtao, kure toehse ropa toto, ipli imoimotahpyry pyra. 1> Mame

toekurakary ropa eneryke tyya, toird toeramase ropa Jezu a.
—Kure Ritondpo mana, tykase ynororo opore. 1¢Jezu épataka typorohse ynororo nono
pona,
—Kure mase, tykase ynororo Jezu a, kure toehse ropa toexiryke. Samariapd kynexine
ynororo. 17 Mame ynara tykase Jezu,
—10me orutua ko tukurdkase ropa. Otokoh mokaro nahe, 9makohmo? tykase Jezu
eya.
18 _Mose roké, juteukara roké noehno ropa, “Kure mase Ritondpo,” kase, tykase Jezu.
19 Mame ynara tykase ynororo ipli imotahpyrypyry a,
—Owdko. Ytoko ropa. Ritondpo enetuputyryke oya tukurakase ropa mase, tykase Jezu
eya.
Tuisa konGtome Ritondpo ehtoh poko
(Mat 24.23-28,37-41)
20 Ynara tykase parixeu to Jezu a,

—Otatahtao Kuesékdme toexiry enepdko Ritondpo nah? tykase toto. Ynara tykase
Jezu eya xine,

—Kuesékome Ritondpo ehtoh osenepyra mana. 21 Morara exiryke ynara kara imehno
mana, “Enetoko ke moro yro,” kara ma toto. “Yrorohxo rukuh moro,” kara roropa ma
toto, tuisame Ritondpo ehtoh okurohtao xine exiryke, tykase Jezu eya xine.

22 Mame ynara tykase Jezu typoetory tomo a,

—Okyna pixo Kapu ae Ayhtohpyry enery se exiko matose yronymyryme. Yrome
onenepyra matose. 23 Morarame ynara dko imehnd ma repe ypoko, “Moroto Kapu ae
Ayhtohpyry mana,” dko reh ma toto. “Taro mana,” dko roropa imehnd mana. Yrome
morara karyhtao oya xine aomipona xine pyra ehtoko. 24 Saereh dko ma nenenehkane,
xixi tiitatoh wino xixi porohtoh pona. Moro s ma Kapu ae Ayhtohpyry oehnéko ropa
mana. Emero enéko exino mana. 25 Yrome osemazuhme aporo osanume exiko ynororo
mana. Etuarimako itamurume mana. Mame tosékdme ise pyra roropa exiko seromatokd
mana. 26 Pakatokd ehtopdpyry sd Noe orihpyra ahtao ro, moro sa exiko taroké mana,
Kapu ae Ayhtohpyry oehsasaka ropa ahtao. 27 Tétukurukd poko roké toh kynexine,
eukuru enyry poko roropa. Typytarykd poko toh kynexine, tyniotaryké poko roropa
kanawaka Noe t& otyriry pondmero. Morarame tuna kumary ke tyneryse toto, emero
porehme. 28 Moro saaro kynexine Ro ehtopdpyry roropa. Tétukurukd poko roké toh
kynexine. Eukuru enyry poko roropa toh kynexine. Tosepekatyrykd poko, mdkomo
ekamory poko roropa toh kynexine. Tupito pomory poko, tapyi amory poko roropa toh
kynexine. 29 Morara kynexine Ro ehtopdpyry pake. Morotoino Ro toesyryhmase ahtao,

apoto toepukase kapu ae sautu pand maro moropoké zahkatohme emero. 30 Moro saaro
exiko ma seropdkomo Kapu ae Ayhtohpyry oehtoh ropa toehse ahtao, tykase Jezu.

31 —Morara ahtao tapyi mypatardnao awahtao xine tapyi taka omdpyra ehtoko
omokomorykd poko. Morararo tupito po awahtao xine eramara ropa ehtoko atapyikd
taka omdkomorykd poko. 32 Ro pytjpyry ehtopdpyry poko wenikehpyra ehtoko.
(Toeramary se ropa kynexine ynororo repe tunurumekahpyry pona ropa repe. Mame
topume tanyhtase ynororo. Sautume roropa toehse.) 33 Morarame tdsepynanopyry
poko exiketd orihndko ma toto. Yrome Ritondpo omipona exiketd ésemandko ropa
ma toto. 34 Etatoko pahne, joepyry ropahtao koko ahtao, asakoro orutua ké nyhnoko
tynyhtohkd po. Mame toiro ardko ma Ritondpo. Témipona exikety roké ardko mana.
Imard nomdko mana. 35> Morararo asakoro nohpo td erohketé ahtao, tonahsé riry poko
toto erokuruhtao toiro ardko Ritondpo mana. Imaré nomdéko mana. 3¢ Asakoro orutua
ko tupito po ahtao, toiro aréko ma Ritondpo. Imard nomdko mana, tykase Jezu eya xine.

37 Morarame ynara tykase ipoetory to Jezu a,

—Otoko morara exiko nahe? tykase toto. Ynara tykase Jezu eya xine,

—Imotahpyry ahtao, morotona ayra tdkehko oximdndko mana, tykase Jezu eya xine.
(Morararo Ritondpo oehndko mana iirypyrymaké wanohse.)

18

Terekatu a pytjpo ytotopdpyry poko

1 Mame typoetory t6 tamorepase Jezu a toto osenetupuhtohme tétururukd poko
Ritondpo maro. Ynara tykase ynororo eya xine,

—Ritondpo maro oturukehpyra ehtoko. Penekehpyra ehtoko Stururukd poko Ri-
tondpo a, tykase ynororo eya xine.

2 —Etatoko pahne, terekatu kynexine pata kondto po, zae pyra exikety. Ritondpo
omipona pyra exikety kynexine. Imehnd pyno pyra roropa kynexine. 3 Morarame
moro pata po pytypo kynexine aosanumase morotdkomo. Kokoro roké ytosene oturuse
terekatu a takorehmatohme repe. Ynara tykase ynororo eya, “Kuakorehmako ajohpame
samo. Josanumary imypoko,” tykase pytypo terekatu a.

4 —0Osemazuhme pytjpo akorehmary se pyra terekatu kynexine repe. Yrome kokoro
roké toytose pytypo oturuse. Mame okynd ahtao ynara tykase ynororo tyya rokene,
“Ritondpo zuno pyra ase. Imehnd pyno pyra ase roropa repe. > Yrome jerekohmaryke
pytypo a, akorehmako ase. Imypoko ase tahxime jerekohmaryino, yporemakaporyino
roropa eya,” tykase ynororo tukurohtao, tykase Jezu eya xine.

6 Mame ynara tykase ropa Jezu eya xine,

—Mokyro terekatu omihpyry metatou? Zae pyra kynexine. Nohpo akorehmary se
pyra. Yrome imeipo takorehmase. 7 Mokyro motye kuhse ma Ritondpo. Tynymenekatya
omiry etdko mana. Toto mypdko roropa mana kokoro roké toto otururu ke tyya,
pakeimo, koko, enara. Ekurehpyra mana typoetory akorehmary poko. 8 Axi toto
mypdko mana. Yrome Kapu ae Ayhtohpyry oepyry ropahtao oty enéko na taro nono
po. Tdmipona exiketd tuhke enéko nah? Arypyra otarame.

Parixeu ehtopdpyry poko kowenu tinerii pokoerohkety maro

9 Morarame, “Kure ase, imehnd s pyra,” kanand amorepary se toehse Jezu. Ynara
tykase ynororo eya xine, aosenetupuhtohkdme,

10 —Qrutua k& toytose asakoro, oturuse Ritondpo maro oturutoh taka. Toiro parixeu
kynexine. Imaro kowenu tinerdi poko erohkety kynexine. 1! Mame towdse xikihme
parixeu toiroro téturutohme Ritondpo a. Ynara tykase ynororo, “Kure mase, Ritondpo,
yamene se pyra jexiryke. Ajohpe pyra ase. Nohpo t& poko pyra roropa ase, imehnd
iirypyrymaké sa pyra ase. Mose kowenu tineri poko erohkety iirypyryme mana. Takye
ase isd pyra jexiryke. 12 Toitoine otuhpyra ase jotururuke oya. Emero ynapoihpyry

apiakako ase, omame porehme ahtao, toiro ekarotohme oya,” tykase parixeu, epyrypako
kure toexiry poko.

13 _Mame mokyro, kowenu tinerii poko erohkety ameke roké toexikihmase Ritondpo
maro oturutohme. Kakoxi osenuhmara kynexine Ritondpo épataka, popyra toexiry
enetuputyryke tyya. Toepurotdtdmase ynororo toemynyhmaryke. Ynara tykase
ynororo, “Ritondpo, iirypyryme roké ase, nupunato kueneko myhene,” tykase ynororo.

14 _Ftatoko pahne, tykase Jezu eya xine. —Mokyro rypyry roké tykorokase Ritondpo
a tosekarose exiryke eya. Yrome parixeu rypyry onykorokara toehse Ritondpo. Ynara
exiryke, “Kurehxo ywy, imehnd sd pyra,” kanand poremakapdko Ritondpo mana.
Yrome, “Popyra ase,” kanand kurdkako roké Ritondpo mana. Orépyra tyriko roropa
mana, tykase Jezu eya xine.

Sero kure poetohti riry poko Jezu a
(Mat 19.13-15; Mak 10.13-16)

15 Morarame typoendkd tonehse jékomo a, jitkomo a roropa Jezu a, onao ro exiketomo,
toto apoitohme eya, kure toto ripotohme Ritondpo a. Mame mokaro eneryke tyya xine,
ynara tykase Jezu poetory tomo,

—Oty kase moehtou Jezu erekohmase totaehse ro ahtao? Ytotoko ropa, tykase toto.
16 Yrome Jezu a poetohti tykohmase tyya. Ynara tykase ynororo typoetory tomo a,

—Ah poetohti noehno ya, tooepyrykd se toexirykdke oehndko ma toto. Toto
anaropopyra ropa ehtoko ywinoino. Axi Ritondpo enetupuhnéko ma toto tosékdme,
poetohtime ro toexirykdke. 17 Etatoko pahne, Ritondpo enetuputyryhtao oya xine
poetohti a Ritondpo enetuputyry saaro, omondko matose Ritondpo esaka. Mapyra
onenetupuhpyra awahtao xine omdpyra matose Ritondpo esaka, tykase Jezu eya xine.

Tymokomoke aexihpyry poko sero
(Mat 19.16-30; Mak 10.17-31)

18 Morarame juteu tamuxiry tooehse Jezu a oturupose. Ynara tykase ynororo,

—Amorepatd kurd mase. Naeroro oturupdko ase oya. Oty riko ha Ritondpo maro
jehtohme jlime, toorihse jahtao? tykase ynororo Jezu a.

19 Ynara tykase Jezu eya,

—Oty katoh, “Kurd mase,” myka ya? Kurakd nymyry pyra taro nase. Ritondpo roké ma
kure. 20 Inymeropohpyry Moeze a moro waro mase. “Imehnd nohpo poko pyra ehtoko
te, imehnd onetapara ehtoko te, ematonara ehtoko te, onekunohto pyra ehtoko, kure
omyk® tyritoko te, asakd roropa kure tyritoko,” katoh waro mase, tykase Jezu eya.

21 Mame ynara tykase ynororo Jezu a,

—Moinoro poetome jehtopdpyry poe ro emero Moeze omihpyry tymoise ya, tykase.

22 Mame morara kary etaryke tyya ynara tykase Jezu eya,

—Toiro ise ro mase. Omdkomory emero ekamoko, tineru apoitohme oya. Mame
otinerti ekaroko tymdkomokakara a, etuarimaketomo a, enara. Morara tyrise oya ahtao
tymdkomoke exiko mase Ritondpo esao kapu ao. Moromeipo osehko ropa ya ymaro
oytotohme, ypoetoryme oehtohme, tykase Jezu eya. 23 Yrome morara kary etaryke
tyya, “Teh,” tykase ynororo. Toemynyhmase yronymyryme tymdkomoke itamurume
toexiryke.

24 Mame aemynyhmary eneryke tyya ynara tykase Jezu,

—Tupime kuhse tymdkomokamo a Ritondpo enetuputyry tosékéme. 25 Kameru
kawaru s3 kondto. Jawi eutary pitiko kuhse. Jawi eutary aka kameru omdpyra
mana. Moro saaro tymdkomoka omdpyra ma toto Ritondpo esaka tosékdme Ritondpo
onyripyra toexirykoke, tykase Jezu.

26 Ynara tykase aomiry etananomo,

—Morara ahtao otara Ritondpo esaka omdndko ynanah, jlime imaro yna ehtohme?
tykase toto, téturupose Jezu a.

27 —Y, dmoreme xine ro osepynanohsaromepyra matose. Yrome Ritondpo opy-
nanopyrykd waro mana, tykase Jezu eya xine.

28 Mame ynara tykase Peturu,

—Etako pahne, yna tapyi t6 turumekase yna a amaro yna ytotohme, tykase.

29 —Y, tykase Jezu eya xine, —tuaro ehtoko. Atapyikd rumekaryhtao oya xine te,
opyxidkomo te, akord tomo, omykomo te, opoendkd roropa, mokaro rumekaryhtao
oya xine oesékdme Ritondpo enetuputyryke oya xine, 30 mokarohne motye apoiko ropa

matose sero nono po ro. Mame imeipo orihpjme exiko roropa matose jimame, tykase
Jezu eya xine.

Toorikyry poko Jezu oturutopdpyry sero
(Mat 20.17-19; Mak 10.32-34)

31 Mame Jezu a imoihmakohtae typoetory t6 tykohmase tyya 12makomo, toturutohme
toto maro. Ynara tykase ynororo eya xine,

—Etatoko pahne, ytdko sytatose Jerusaré pona. Moroto Kapu ae Ayhtohpyry ryhmako
ma toto. Ritondpo poe urutdkd nymerohpyryae ro, ihtomako ma toto. Katopdpyryae
ro emero exiko ma seromaroro. 32 Jekardko mi toto juteutdkara a. Ypoihtdko mokaro
mana. Yhtomako roropa ma toto. Ypona ituh dko ma toto. 33 Ypiypipohndko ma toto.
Moromeipo jetapako toh ma rahkene. Yrome oseruao tdmehse ahtao ésemandko ropa
ase, tykase Jezu.

34 Yrome morara katopdpyry onenetupuhpyra Jezu poetory t6 kynexine. Jarao pyra
Jezu nurutatoh kynexine eya xine. Thtomary poko onenetupuhpyra toh kynexine.

Sero tonurékara kuradkatopdpyry poko
(Mat 20.29-34; Mak 10.46-52)

35 Morarame Jezu ytoryhtao Jeriko pona, moro osema tao tonurékara kynexine,
kohrame osema ehpio. Tineru eraximary poko kynexine repe. 3¢ Mame tuhkakd ytory
etaryhtao tdturupose ynororo,

—Oty kase hkoh imoihmakd ytdko nae? tykase.

37 —Mokyro Jezu Nazarepd okuroko ytoko mana, tykase toto eya.

38 Morara kary etaryke tyya tykohtapitose tonurékara,

—Jezu, Tawi parypyry, nupunato myhé kueneko, tykase ynororo.

39 0Osemazuhme imynyhpakapory se ytoketd kynexine repe,

—Ajoajohpe pyra exiko. Mynyhme exiko, tykase toto eya. Yrome jamihmehxo
tykohtase ynororo,

—Tawi parypyry, ypyno exiko! tykase ynororo.

40 Mame totypohse Jezu osema tao morara kary etaryke tyya.

—Moky enehtatoko ya, tykase. Ameke pyra toehse tonurékara ahtao, ynara tykase
Jezu eya,

41 Oty se hma ya? tykase eya.

—Josenuhmary se ropa ase, tykase ynororo.

42Ynara tykase Jezu eya,

—O0senuhmako ropa. Tonetupuhse jexiryke oya tukurakase ropa mase, tykase.

43 AXi tdsenuhmapitose ropa ynororo. Mame Jezu tokahmase eya, kure Ritonpo
ekardko tonure ropa toehse toexiryke. Mame moro eneryke tyya xine, imoihmakomo
a roropa kure Ritondpo tokarose.

—Kure kuhse Ritondpo mana, tykase toto.

19

Jezu maro Zakeu ehtopdpyry poko
1Mame Jeriko pona toytose Jezu. Pata ranakuroko ytdko kynexine. ZMame moro pata
po kowenu tinerl poko erohkety kynexine, orutua, esety Zakeu. Tytineruké kynexine
ynororo. Kowenu tiner{i poko erohketd tuisaryme roropa kynexine. 3 Mame Jezu enery



RUKA 19:4 151 RUKA 19:22

se toehse ynororo repe. Yrome onenesaromepyra kynexine, ahno imoihme exiryke,
kae pyra pixo toexiryke. 4 Morara exiryke Jezu onenepyra tokurehse toexiryke, osemae
osemazuhme toytose ynororo tururume, Jezu wapdmase. Wewe pona tdnuhse ynororo,
Jezu enetohme tyya aepyryhtao. > Morarame wewe zopikoxi tooehse Jezu ahtao kakoxi
tdsenuhmase ynororo Zakeu enetohme tyya. Ynara tykase ynororo Zakeu a,

—Zakeu, oyhtoko axiny. Atapyi taka jytory se ase, tykase Jezu eya.

¢ Morara kary etaryke tyya, axi tyhtose ropa. Takye toehse ynororo tomiroryke Jezu
a. Mame tytapyi taka toytose Jezu maro. ? Morarame Zakeu maro Jezu eneryke tyya xine
tykerekeremase imoihmakomo a. Ynara tykase toto oseya rokene,

—Oty katoh omato maro ytdko mose nae? tykase toto.

8 Mame towose xikihme Zakeu tytapyi tao. Ynara tykase ynororo Jezu a,

—Etako pahne, yyrypyry rumekary se ase. Ymdkomory apiakiko ase, ekarotohme
tymokomokakara a. Pake imehnd tinerli ematonanopyasene. Yrome seromaroro
ynematonanopyhpyry motye ekardko ropa ase eya xine, asasakoropane ekaréko ropa
ase eya xine, tykase Zakeu Jezu a.

9 Morara kary etaryke tyya ynara tykase Jezu eya,

—Seroae Ritondpo opynanohno. Imiikurume mexino. Apardo paryme nymyry mase.
10 Morara exiryke Kapu ae Ayhtohpyry tooehse tarona, iirypyrymaké menekase, toto
pynanohtohme, tykase Jezu Zakeu a.

Typoetory tomo a uuru ekarotopopyryyme toto ehtohme ipoko
(Mat 25.14-30)

11 Mame Jezu omiry etdko imoihmaké kynexine, Zakeu a autururu etdko. Mame, “Axi
tuisa kondtome Ritondpo osenepdko mana,” tykase toh repe, moe pyra Jerusaré toehse
exiryke. 12 Mokaro osenetuputyry waro toehse Jezu. Naeroro ynara tykase ynororo eya
xine toto osenetupuhtohme,

—Pata esé kynexine. Pata tamuru pona toytory se kynexine, moé pona, tuisamehxo
toehtohme. Mame tuisamehxo toehse tahtao tooehtohme ropa, tosaka ropa. 13 Mame
ytosasaka tahtao typoetory t& tykohmase tyya 10makomo. Tytinerii tokarose toitoine
eya xine uuru risemy. Toiro ahtao toiro tokarose eya xine ipoko erohtohme. Ynara
tykase ynororo eya xine, “Sero tineru ke ikuhko, itamurumehxo apoitohme ytinertime,
joepyry ropa pondmero,” tykase eya xine. Mame toytose rahkene.

14 _Morarame imehno ipatadkd tosékdme ise pyra toh kynexine. Zehno toh kynexine.
Ahno tonyohse eya xine ikapo, ynara katohme, “Mose se pyra ynanase yna eséme,”
katohme repe.

15 —Morarame pata tamuru eséme imehxo toehse ynororo. Moromeipo toytose
ropa ynororo tosaka ropa. Mame typoetory td tykohmase tyya, tytinerti apoihpdkomo
10makomo. “Otato ytinerii tomase nae, ypoetory td emahpo,” tykase tyya rokene.
16 Mame osemazupu tooehse. Ynara tykase ynororo tosemy a, “Seny, onekarohpyry
tomdse jemahpo. Toiro kynexine uuru risemy. 10me apoiase ropa,” tykase ynororo eya.

17 —“Emese kure mase,” tykase esemy eya. “Kure mase ypoetoryme. Tymoise oya
jexiryke pitiko roké ynekarohpyry poko itamurumehxo ekaréko ase oya. 10me pata
eséme oriko ase,” tykase eya esemy.

18 —_Morarame ikapo roropa tooehse imepyny. Ynara tykase ynororo tosemy a,

“Onekarohpyry ke uuru risé toiro, tuhkehxo apoiase omame etone uuru risemy,” tykase
ynororo eya.

19 —Ynara tykase esemy eya, “Kure omame etone pata eséme oriko ase,” tykase.

20 —_Mame imepy tooehse. Ynara tykase ynororo tosemy a, “Seny, onekarohpyry ro
uuru risemy. Tukurdkase ya kamisa muahtaka. 2! Ouno jexiryke onemyase, tykaripase
oexiryke, jamihme 6miry exiryke. Onyrihpyry kara apoiko mase, anarykahpyry kara
epery apoiko roropa mase,” tykase ynororo eya.

22 —Ynara tykase esé eya, “Popyra mase. Omihpyryae ro oriko ase pohnd esaka.
Juaro mase. Jamihme jomiry exiry waro. Ynyrihpyry kara apoiry ya waro roropa mase.

Ynarykahpyry kara epery apoiry ya waro roropa mase. 23 Morara exiryke oty katoh
ytinerli onekaropyra mexihne tineru poko erohketd esemy a. Morara ahtao ytinerd
tomdse exiry repe,” tykase eya esemy.

24 —Mame ynara tykase tymyhtdkomo a, “Uuru apoitoko mose wino ekarotohme
mokyro a, 10me uuru esemy a,” tykase.

25 —Ynara tykase toto eya, “Yrome nae ynororo 10me,” tykase toto.

26 —“Etatoko pahne,” tykase esékomo. “Itamurume nae exikety ahtao itamurumehxo
eya ekardko imehnd mana. Yrome arypyra exiketyme ahtao ikyryry akoipyry puxihkako
ropa imehnd mana ewinoino. 27 Mame seromaroro moxid yzehnotokomo, tosékome
jexiry satokdkara, enehko toto xiaro ya. Etapatoko toto yneneryme,” tykase esékomo,
tykase Jezu eya xine.

Jezu ytotopdpyry poko Jerusaré pona
(Mat 21.1-11; Mak 11.1-11; Jo 12.12-19)

28 Morarame Jezu toturukehse. Mame tymarokd esemazupurume toytose Jerusaré
pona. 29 Mame Pehpaje pata moe pyra ahtao Petania pata moe pyra roropa kynexine.
Moroto typorohse Jezu ypy Oriwera myhtokoxi. Mame typoetory asakoro tonyohse eya
osemazuhme toto ytotohme. 30 Ynara tykase ynororo eya xine,

—Ytotoko m& pata pona. Mame pata pona oytorykohtao, jumétu mikuru enéko
matose tymyhse, ahno anaropitopyny. Mokyro imyhpokatoko enehtohme xiaro.
31 Mame ynara karyhtao imehnomo a, “Oty katohme imyhpokako matou?” karyhtao
oya xine, ynara kahtoko eya xine, “Tuisa ise kynako,” kahtoko.

32 Mame inenyohtyd toytose. Emero tonese eya xine, Jezu nekarotopdpyryae ro.
33 Mame jumétu miitkuru t§pokase eya xine ahtao, ynara tykase esé tomo,

—Oty katohme yna eky myhpokako matou? tykase toto.

34 —Y, yna esé ise kynako, tykase toto.

—Y, arotoko, tykase eya xine ynororo. 35 Mame Jezu a tonehse eya xine. Mame
tupdkd tyrise eya xine jumétu mikuru mypatardnaka. Epona Jezu tyrise eya xine
rahkene. 36 Mame aytorykohtao tupdkd tyrise eya xine osema taka eporo Jezu ytotohme,
tuisamehxo Jezu enetuputyryke tyya xine.

37 Morarame Jerusaré ameke pyra toehse ahtao ypy Oriwera poe osema yhtoryhtao
imoihmakd ynara tykapitose,

—Kure mase Ritondpo, tykase. Tatdkyemase toto. Opore toremiase toto Ritondpo
nyrihpyry eneryke tyya xine.

38 —Kure yna tuisaryme tyriko, Ritondpo. Kuesékd omi poe aepyhpyry ynororo.
Torétyke pyra ehtoko, kapuadkomo. Kure roké Ritondpo syritone, tykase toto.

39 Mame tdturuse parixeu tomo Jezu a. Imoihmaks maro toh kynexine. Ynara tykase
toto,

—Tamuxi, opoetory t6 imynyhpakapoko, tykase toto Jezu a.

40 Mame Jezu a tozuhse toto,

—Etatoko pahne, mynyhme moxia toehse ahtao, axi topu t& jomikary, tykase ynororo
eya xine.

Jezu xitatopdpyry poko Jerusarépdkd poko

41 Mame ameke pyra Jerusaré toehse ahtao pata tonese Jezu a. Eneryke tyxitase epdkd
poko, tuhkaké Jerusarépdkd Ritondpo omipona pyra exiryke. 42 Ynara tykase ynororo
toemynyhmaryme,

—Jerusarépdkomo, jenehpoase Ritondpo oya xine kure oripotohkdme repe. Moro
poko otuardtanohporykd se ase repe. Yrome jomiry etary se pyra matose. Morara
exiryke ekurehndko roké matose. 43 Imeipo ozehnotokd oehndko oya xine mana.
Oesarykd apuriiko ma toto. Nono riko toh mana oesarykd zomye kaetokohxo tiitara
oehtohkdme, osemae ytopyra oehtohkdme roropa, epara oehtohkdme. 44 Tuhke
ozehnotokd exiko mana dmye xine. Oryhmatoryko ma toto. Oesadkd ryhmako roropa

ma toto emero porehme atapyitadkd maro. Oesarykd pahndko ma toto. Topu riséme
tapyi ahtao, topu pahnoko roropa ma toto. Oya xine jenehpoase Ritondpo repe, typoko
ourutohkdme repe. Yrome yse pyra matose. Morara exiryke oryhmatoryko ma toto.
Osepynanohpyra matose emero porehme, tykase Jezu Jerusarépokd poko.

“Ritondpo maro oturutoh sero,” katopdpyry Jezu a
(Mat 21.12-17; Mak 11.15-19; Jo 2.13-22)

45 Mame Ritondpo maro oturutoh taka toytose Jezu. Tomdse tahtao tokykd ekamo-
nand tuttitanohpose ropa eya moro tae. 46 Ynara tykase ynororo eya xine,

—Ynara ma Ritondpo nymeropohpyry. “Ytapyi ymaro oturutoh moro.” Yrome omato
td otonétohme tyrise oya xine mana, omato esaryme, tykase Jezu eya xine.

47 Mame kokoro roké morotadkd tamorepase Jezu a, Ritondpo maro oturutoh tao.
Mame Jezu zehno toehse Ritondpo maro oturuketomo, juteu té tamuxiry td roropa.
Moeze omihpyry wardkd roropa Jezu zehno toehse. Mame Jezu etapary se toehse toh,
repe. 48 Yrome Jezu omiry etary se imoihmaké exiryke, onetapara toehse toh aporo.

20

“Onoky omi poe urutome mah?” katopdpyryjuteu tomo a
(Mat 21.23-27; Mak 11.27-33)

1 Morarame Ritondpo maro oturutoh tao Jezu kynexine, morotadkd amorepako
Ritondpo omiry kurd poko. Mame Ritondpo maro oturuketd tuisary t6 tooehse eya
Moeze omihpyry waroks maro, tamuximakd maro. 2 Ynara tykase toh eya,

—Onoky omi poe moxid amorepiko mah? tykase toto. —Onoky omi poe mokaro
maropoase ropa sero tapyi tahe, tokyké ekamonanomo? Yna zuruko, tykase toto Jezu
a

3 Ynara tozuhse toto Jezu a,
—Morararo toiro joturupory se ase oya xine. Kuezuhtoko aporo. 4 Onoky omi poe

ahno topurihkase Jodo a? Ritondpo omi poe? Ahno roké omi poe? Kuezuhtoko, tykase
Jezu eya xine.

5 Mame oxime roké tdturuse toto. Ynara tykase toto,

—Otara dkohxo keh sytatou? “Ritondpo omi poe Jodo toehse,” karyhtao kyya xine
ynara ako mana, “Morara ahtao oty katohme aomiry onenetupuhpyra matou?” ako ma
kyya xine. ¢ Mapyra, “Ahno omi poe roké kynexine,” karyhtao kyya xine, kuetapatoryko
ma imoihmakomo, Ritondpo omi poe urutdme Jodo ekaroryke eya xine, tykase toto oseya
rokene. 7 Naeroro ynara tozuhse eya xine,

—Zuaro pyra ynanase. Onoky omi poe Jodo toehse otardme? tykase roké toto Jezu a.

8 Mame ynara tykase Jezu eya xine,

—Morararo ase onekaropyra ase oya xine onoky omi poe morara ko ha, tykase Jezu
eya xine.

Uwa esary esd ehtopdpyry poko
(Mat 21.33-46; Mak 12.1-12)

9 Mame Jezu toturuse typoko, toto osenetupuhtohme Ritondpo omi poe toexiry poko.
Ynara tykase ynororo eya xine,

—Tutupi po uwa tarykase ahno a. Morotoino tutupi tokarose imehnomo a eraseme
toto ehtohme epery apiakatohme tyya. Morotoino mya toytose ynororo. Moroto ehse.
Moroto ehse. Moroto ehse. Okyna moroto ehse. 1 Mame uwa epery ahpirasasaka ahtao
typoetory tonyohse eya tutupi pona ropa, erase zurutohme uwa epery apiakatohme.
Mame ipoetory toytose morotona, pore, tupito pona. Yrome mokyro eneryhtao tyya
xine typipohse eya xine. Mame tonyohse ropa roké eya xine. Uwa epery anaropopyra
tokurehse toto. Tomahpdke pyra taropose ropa ynororo eya xine. 1 Moromeipo
typoetory imep§y tonyohse ropa uwa esemy a. “Utupi pona ytoko. Uwa epery enehta
jokurume,” tykase typoetory a repe. Mame toytose ynororo. Yrome morararo mokyro
typipohse roropa eya xine. Tyyryhmase roropa eya xine. Mame tonyohse ropa eya

xine tomahpdke pyra. 12 Moromeipo typoetory imepy tonyohse ropa esemy a. Mokyro
roropa tyyryhmase erase tomo a pitiko roké pyra. Mame tomapose eya xine tupito
poe. 13 Mame ynara tykase tupito esemy tyya rokene, “Otara dkohxo ke hano? Otardme
umikuru nymyry enyohnoko ase. Ipyno ase ipunaka. Mame umiikuru eneryhtao eya
xine otardme zuno exiko ma toto. Aomipona exiko roropa mi toto,” tykase ynororo

rahkene.
14 __Morarame tumiikuru tonyohse eya rahkene, tutupi pona. Toytose ynororo. Mame

toeporehkase, pore. Yrome mokyro eneryhtao tupito erase tomo a, ynara tykase toto
oseya rokene, “Moky kuesékd mikuru. Setapatone imokomohpyry apoitohme kyya
xine. Itupi roropa kutupikdme ehtohme,” tykase toto.

15 _Mame tomase ynororo eya xine tupito poe. Morarame totapase ipunaka eya xine.
Toorihse roropa ynororo, tykase Jezu eya xine.

—Morara exiryke oty riko otardme nae tupito esemy tutupi erase td maro? tykase Jezu,
tdturupose. 16 Arypyra, tutupi pona ytoko mana. Erase t3 etapdko mana. Mame mokaro
ajoajohpikd enahkaxipo, imehnomo a tutupi ekardko mana eraseme toto ehtohme,
tykase Jezu eya xine.

Morara kary etaryke tyya xine ynara tykase toto,

—Ko! Morara tokoh tyriko na Ritondpo?

17 Mokaro eneryhtao ro ynara tykase Jezu,

—Morara exiryke ynara tymerose ypoko Ritondpo omiryme,

“Moro topu turumekase tapyi rinanomo a.

‘Popyra mana, tykase toto oseya.
Typahse roropa eya xine repe.

Yrome inypapyhpyryké tapoise ropa eya xine kurdme kuhse exiryke.
Ipoe roké tapyi jamihme mana,”
me tymerose Ritondpo omiryme. 18 Naeroro moro topu pona aepukahpyry osexidko
mana. Yrome moro topu epukaryhtao ahno pona, mokyro akurihmdko mana. (Ywy topu
pahsé sa roké ase. Tuhkakd jenetuputyry se pyra. Popyme sa jekardko ma toto. Morara
exiryke etuarimdko ma toto sero nono po. Mame sero etyhpyrypo toto enahkapdko
Ritondpo mana. Jiime etuarimaketdme exiko ma toto, tykase Jezu eya xine.)

Jezu kuhtopdpyry kowenu epehmary poko
(Mat 22.15-22; Mak 12.13-17)

19 Morara kary etaryke tyya xine, Jezu apoiry se toehse toto, Moeze omihpyry
wardkomo, Ritondpo maro oturuketd tuisary t& maro. Typoko xine Jezu oturuto
waro toh kynexine. Naeroro Jezu ryhmary se toehse toto. Yrome imoihmakd kuriike
anapoipyra tokurehse toto. 20 Naeroro Jezu apoitoh eraximako roké toh kynexine.
Enenand topehmase eya xine Jezu enekunohtohme repe.

—Kure sa oturutoko imaro. Oturupoko roropa eya. Mame yronymyryme aomiry
etatoko. Otardme azahkuru ynororo mana. Otardme kowenu kerekeremako mana.
Morara ahtao kowenatu a ekardko sytatose. Kowenatu omi poe roké etapako sytatose,

tykase toto Jezu poko. 21 Morara exiryke enenand toytose Jezu ekahmase. Ynara tykase
toto Jezu a,

—Amorepatd mase, zae roké yna amoreparyke oya. Imehnd zuno pyra mase. Ritondpo
omiry zae ekar6ko mase imehnomo a, tykase toto. Kure sa tSturuse toto eya repe.

22 _Toiro ekaropory se ynanase oya. Ynara dko romano tomo, “Otineriikd apiakatoko
ekarotohme yna tuisary kondto a, Seza a, dko toto. Yrome oty zae na oya? Yna tinerd
epehmary Seza a?” Onepehmara yna exiry? Oty zae oya nae? tykase toto, tSturupose
Jezu a. 23 Yrome ajoajohpe toto exiry waro Jezu kynexine. “Ukuhndko matose,” tykase
ynororo tyya rokene.

24 _Tineru enepotoko ya, tykase eya xine.

—Seny, tykase toh tonepose.

Mame ynara tykase Jezu,

—Onoky ekuhtopdpyry ipoko nah? Onoky esety roropa tymerose ipoko nah? tykase,
téturupose eya xine.

Ynara tykase toto,

—Romano tuisary kondto mose, Seza, tykase toto.

25 Mame ynara tykase Jezu eya xine,

—Seza kyryry ekarotoko Seza a. Yrome Ritondpo kyryry ekarotoko Ritondpo a, tykase
Jezu eya xine.

26 Mame aomiry onezuhpyra toehse toto zae roké exiryke. Jezu onyhxiropyra
tokurehse toto imoihmaké ranaka. Onyporemakapopyra tokurehse toto. Naeroro
mynyhme roké toehse toto tdsenuruhkarykdoke.

—To! tykase roké toto.

Aorihtyd ésemamyry ropa poko sero
(Mat 22.23-33; Mak 12.18-27)

27 Morarame satuseu td tooehse Jezu a. Juteu t6 mokaro. Ynara dko ma toto azahkuru,
“Aorihtya ésemipyra ropa mana. Orihndko rokene,” dko toh ma repe. Ynara tykase toto
Jezu a,

28 —Amorepatd mase. Etako pahne. Ynara tymerose Moeze a Ritondpo poe, “Orutua
toorihse ahtao tumiikue pyra ro ahtao, kure zakordnypyry a ipytypyry apoiry typytyme,
emiikuatohme, turuipyry poendme, aorihtyd myakdme toto ehtohme,” me tymerose,
tykase toto.

29 —Etako pahne, 7makéd kynexine atakordmakomo. Morarame osemazupu typytase.
Morotoino toorihse tumiikue pyra ro tahtao. 30 Mame ikaponato a turui pytypyry
tapoise eya typytyme. Mame toorihse roropa ynororo emiikuara ro tahtao. 3! Mame
ikaponato a turui pytypyry tapoise roropa. Toorihse roropa ynororo emiikuara ro tahtao
roropa. Morararo 7makomo, tumiikue pyra toorihse toto. 32Mame etyhpyryme toorihse
nohpo roropa, ipytypyrykomo. 33 Naeroro aorihtya ésemakatoh po onoky pytyme exiko
mokyro nohpo nae 7maké pytyme toehse exiryke, tykase toto Jezu a.

34 Morarame Jezu a tozuhse toto, ynara tykase,

—Serdkd pytako ma toto, niotdko roropa ma toto. 3% Yrome tyyrypyrykd rumekah-
pokd ésemakapdko ropa Ritondpo mana jlime tymaro toto ehtohme. Mame pyta-
zomopyra kapu ao toh mana. Morararo nohpo td niotazomopyra mi toto. 3¢ Ritondpo
nenyohtya sd orihzomopyra exiko ma toto ésemakapotyamo. Ritondpo poendme ma
toto, tdsemdse ropa toexirykdke orihxipo. 37 Azahkuru matose ynara karyhtao oya
xine, “Aorihtyd ésemapyra ropa mana, orihndko roké ma toto,” karyhtao oya xine
azahkuru matose. Esemandko ropa toh mana. Moeze a roropa tutuardtanohpose
aorihtyd ésemamyry ropa poko. Pika zatyry poko ekaroryhtao ynara tymerose eya,
“Ritondpo Apardo eséme mana, Izake eséme roropa, Jako eséme roropa,” tykase Moeze,
mokaro poko aorihtya poko. 38 Aorihtya ekepyry eséme roké pyra Ritondpo mana. Isene
exiketd eséme roropa mana. Morara exiryke aorihtya ésemamyry ropa enetupuhnoko
sytatose. Ritondpo a emero isene ma toto, tykase Jezu eya xine.

39 Morarame ynara tykase Moeze omihpyry wardkd Jezu a,

—Emese kure kuezuhtou. Ajohpe pyra mase, tykase toto.

. t40 Typenekehse toto Jezu ekaropory poko orépyra Jezu exiryke. Mynyhme roké toehse
oto.
Ritondpo nymenekahpyry Tawi parypyrymeehtoh poko
(Mat 22.41-46; Mak 12.35-37)

41 Mame ynara tykase Jezu eya xine,

—Oty katohme ynara dko matou, “Tawi par§pyryme ma Ritondpo nymenekahpyry,”
dko matou? 42 Ynara tymerose exiryke Tawi a eremiatoh tymerose ahtao eya,

“Ynara tykase Ritondpo Jesemy a,
‘Oporohko seino, japotunuru wino.
43 0zehnotokd eséme oriko ase.

Opupuru apdme si oepe t0 kara riko ase,” tykase Ritondpo,”
me tymerose Tawi a. 44 Morara exiryke, “Jesemy,” karyke Tawi a Ritondpo nymenekah-
pyry poko, otara Tawi parjpyryme exiry? tykase Jezu eya xine.

“Tomeseke ehtoko Moeze omihpyry waroké poko,” katopdpyry Jezu a
(Mat 23.1-36; Mak 12.38-40)

45 Ynara tykase Jezu typoetory tomo a, 12makomo a emero toto netaryme,

46 _Tomeseke ehtoko Moeze omihpyry wardkd oenekunohpyra xine ehtohme.
Toepyryparykd se ma toto typoko xine. Toytorykd se toh mana upo kurd ao. Pata
rdnao tahtao xine, “Taro mah Tam?” kary etary se toh mana. Ritondpo maro oturutoh
tao imehxo exiketd apd po roké porohnoko ma toto. Morararo otuhtoh kondto htao
kura roké apoiko ma toto tosarykome. 47 Pytypo t6 mokomory apoiko roropa ma toto
tykyryrykome, itapyiké apoiko roropa ma toto, iniokd toorihse ahtao. Mame okyna sa
oturiiko toh ma repe Ritondpo a imehnd neneryme, “Kure moxiamo,” kary etatohme
typoko xine imehnomo a. Yrome imeipo itamurumehxo toto wanohndko Ritondpo
mana apotoimo htaka toto pahndko mana, tykase Jezu eya xine.

21

Sero pytypo nekarohpyry poko Ritondpo a
(Mak 12.41-44)

1 Morarame tdsenuhmase Jezu tjkakoxi. Tineru & tonese eya kaxo konéto Ritondpo
maro oturutoh tao. Mame tytineruke exiketd tineru emako kynexine kaxo aka tynekaro-
rykdme Ritondpo a, pitiko roké pyra. Moro tonese Jezu a. 2 Morarame pytjpo roropa
tonese eya. Tymokomokékara kynexine ipunaka. Tineru puhturu roké témase eya kaxo
aka, asakoro rokene. 3 Moro eneryke tyya ynara tykase Jezu,

—Tuaro ehtoko, mose pytypo nekarohpyry mokaro nekarohpyry motye kuhse ky-
nako. * Mokaro nekarohpyry ynara kynako. Tymd&komorykd wino zokonaka roké
tokarose eya xine. Yrome tytinerli emero tokarose mose pytypo a, tykase Jezu.

Jerusaré enahkary poko
(Mat 24.1-2; Mak 13.1-2)

5 Morarame Ritondpo maro oturutoh poko oturiiko Jezu poetory t& kynexine,

—Tapyi kurd sero. Emese kure tyrise, topu kurd ke roropa. Ahno nekarotya ke
topehmase pitiko roké pyra, tykase toto tapyi poko. Mame ynara tykase Jezu eya xine,

6 —Sero onenerykd pahndko ropa imehné mana topu risemy. Emero topu pahnéko,
oxioxirehpo onyrizomopyra ehtohme, tykase Jezu eya xine.

7 Mame ynara tykase toto eya,

—Tamuxi, otara ahtao morara exiko nae? Oty eneryke yna a enetupuhndko ynanah,
sero papyry ameke hkopyra toehse ahtao? tykase toto Jezu a.

8 Morarame ynara tykase Jezu eya xine,

—Tuaro ehtoko osenekunohpopyra oehtohkome. Tuhkakd oehndko oya xine mana,
jesety ke osesehtoko toh ma repe, “Kyrixtu ase, Ritondpo nymenekahpyry ase”, ako toh
ma repe. “Oesékd tooehse ropa mana,” dko toh ma repe. Ajohpe roké mokaro omiry
ehtoh enetupuhtoko. Toto maro pyra ehtoko. ® Tuhke patapokd oxiehno exiko toh mana
imep§ patapokd maro. Otuotudko ma toto. Yrome morohne poko etaryhtao, enaromyra
ehtoko sero nono enahkary poko. Morohne exiko ma repe yrome sero nono okynahxo
enahpyra ro mana, tykase Jezu eya xine.

10 Ynara tykase roropa ynororo,

—Pata tamuru poe soutatu td ytdko imepy pata esé poremakapose. Imoihmaka imepy
pona ytdko morotdké etapase roropa. 11 Nono jamihme kywyh kywyh dko roropa mana.
Imehnd emitapandko ma toto. Enaroxitapandko roropa ma toto. Tyrohsé kondto roropa
exiko. Kapu pokona tuardtatoh exiko. Oserehtoh roropa exiko mana.

12 _Mame morohne exipyraro ahtao dpoitoryko toh mana. Ohtomatoryko roropa
mi toto. Juteu td porohtoh taka aarotorjko ma toto ohxirotohkdme oémapotohkdme
dpuruhpyry taka. Oekarotoryko toh mana tuisa kondto tomo a, kowenu tomo a roropa,
jomipona oexirykdke. 13 Moroto awahtao xine tuaro ehtoko. Jomiry kurd ekarotohme
imehnomo a moroto matose. 14 Yrome, “Oty kara,” kahtoko okurohtao xine, “Otara
ako ywy?” kara ehtoko toto ezuhtoh poko. 1> Toto ezuhtoh ekaréko ase oya xine.
Tuaro oritoryko roropa ase zae roké ozehnotokd ezuhtohme oya xine. Oezuhpyra
xine exiko toh mana. 1© Mame dpuruhpyry taka oematorjko ma toto omykomo, asakd
roropa, oruikd roropa, akordkd roropa, oekyrykd roropa, oepekd roropa. Ozehno xine
exiko ma toto. Toitoine oetapatoryko roropa ma toto. 17 Ozehno xine exiko mi toto
ymardme oexirykdke. 18 Yrome oewokdme ase. Opyno xine ase. Amaro xine exiko
ase jiime. Otsetykd epukara mana. Onemapopyra Ritondpo ahtao epukara mana.
19 Atasamarykohtao ro poremapyra awahtao xine, Ritondpo kure exiry eraximaryhtao
roropa oya xine, opynanohtoryko Ritondpo mana.

Jerusaré enahkapory enetuputyry poko
(Mat 24.15-21; Mak 13.14-19)

20 —_Mame soutatu tomo a Jerusaré tomyehmase ahtao, enetupuhnéko matose. Okyna
pyra Jerusaré enahkary poko enetupuhnoko matose. 2! Morara ahtao Juteapokomo,
kurehxo oeparykd ypy td pona axiny. Jerusarépdkomo, kurehxo otiitaryké pata poe.
Pata ehpidkomo, ytopyra ropa ehtoko pata pona. 22 Morara ahtao morotdkd wanohnéko
Ritondpo mana, tynymeropohpyryae ro. 23 Myhé matose poetoéme exiketomo, tusuhsu
ke tumtikurukd ohpanand roropa. Etuarimiko matose. Etuarimdko myhene taroko
itamurume. Opoendkd etuarimary enéko roropa matose. Sero nonopokd wanohndko
roropa ma Ritondpo. 24 Toto etapdko imehnd mana. Typoetoryme opoendkd apoiko
roropa imehnd mana toto arotohme emero pata té punero. Morarame Jerusarépdkd
enahkapdko Ritondpo waro pyra exiketé mana. Ipataryké maro toto enahkapdko mana.
Mame Ritondpo a toto tuarimakehporyhtao, toto tuarimakehpoko mana. Enara.

“Kapu ae Ayhtohpyry ma oehnéko ropa,” katopdpyry Jezu a
(Mat 24.29-31; Mak 13.24-27)

25 —Morarame tyord sd ma exiko xixi, nuno, xirikuato roropa, tuarétatohme, ene-
tupuhpotohme. Mame popy eneryke tyya xine oserehndko ma toto, pata td punero,
tytyordtase xixi to exiryke. “Otara exiko taroino nae?” kary poko roké ma exiko toto.
Sokane s3 panaikato tuna kondto exiko. Poh dko kondto mana. Morohne zuno exiko
ma toto. 26 Xirikuato to tosary hnaka esyryhmako kehko. Mame tykytyky dko ma toto.
Morohne eneryke tyya xine poremandko ma toto pata td punero, popy eneryke roké
tyya xine. 27 Mame Kapu ae Ayhtohpyry enéko toh mana, aepyryhtao akuru htoko.
Tuisamehxo oehndko mana, tyjamitunuru maro, saereh ako roropa mana. 28 Morohne
exipitoryhtao owdtatose xikihme. Mosenuhmatatose kakoxi opynanohnekd oehsasaka
exiryke, tykase Jezu eya xine.

Otyro zoko kutuardtatohkdme roropa mana
(Mat 24.32-35; Mak 13.28-31)
29 Morarame toto osenetupuhtoh tokarose eya xine. Ynara tykase Jezu eya xine,
—Enetupuhtoko eperytakety poko, wikeira poko, emero roké otyro zoko poko roropa.
30 Zary arytaryhtao, ikonopotary enetupuhndko matose. 3! Moro saaro ma serohne
oryhmatopdpyrykd eneryhtao oya xine. Ynara enetupuhndko matose, okyna pyra ma
Ritondpo emero eséme exiko. Moro enetupuhndko matose, tykase Jezu eya xine.
32 —Etatoko pahne, seromatokd orihpyra ro exiketd enahpyra ahtao ro emero exiko
ynekarohpyryae ro mana. 33 Kapu enahngko mana nono roropa. Yrome jomiry
enahpyme mana, jimame, tykase Jezu eya xine.

“Joepyry ropa eraximatoko,” katopdpyry poko Jezu a

34 Mame etyhpyryme ynara tykase Jezu,

—Joepyry ropa eraximatoko. Otuhtohkd poko onymotyékara ehtoko. Okurukd
enyry poko roropa emotyékara ehtoko. Torétyke pyra ehtoko omokomorykd poko.
Joepyry ropa eraximatoko osenuruhkara oehtohkdme joepyry ropahtao. 35 Tuenikaroro
awahtao xine osenuruhkdko matose joepyry ropa eneryke oya xine. Onokyro tomdse
ahtao tapuru aka, mokyro s exiko matose. Epara matose exiko, emero nonopdkomo.
36 Naeroro joepyry ropa eraximatoko. Kokoro roké oturutoko Ritondpo maro,
poremdpyra oehtohkdme serara tooehse ahtao. Mame ehxiropyra matose Kapu ae
Ayhtohpyry épataka oytorykohtao, tykase Jezu eya xine.

37 Morarame Ritondpo maro oturutoh tao toto amorepary poko kohmise Jezu.
Moromeipo ytose ynororo ypy pona, Oriwera pona. 3% Mame émepyryme oehse ropa
ynororo Ritondpo maro oturutoh taka, tuhkdké amorepase ropa.

22

Jezu zehno exiketd toemynyhmase toto
(Mat 26.1-5; Mak 14.1-2; Jo 11.45-53)

1 Mame otuhtoh kondto ameke pyra toehse, epozakuroko Ritondpo nenyokyhpyry
ytotopdpyry kuhtopo. Moro otuhtoh kondto esety Paxikoa. Esety akord wyi poru-
tapynjpome kynexine. 2 Morarame Jezu etapary tupise eya xine, Ritondpo maro
oturuketd tuisary tomo a, Moeze omihpyry warékomo a roropa. Imoihmaké zuno
toexirykdke onetapara toh kynexine.

Jezu ewokary se Juta ehtopdpyry
(Mat 26.14-16; Mak 14.10-11)

3 Mame joroko tamuru tomdse Juta kurohtaka. Juta esety akord Ixikariote kynexine.
Jezu poetory td maro kynexine repe 12makd maro. 4 Morarame toytose ynororo oturuse
Ritondpo maro oturuketd tuisary tomo a, Ritondpo maro oturutoh erase tomo a roropa.
Ynara tykase ynororo eya xine,

—Jezu apoiry se awahtao xine ekardko ase oya xine, tykase ynororo eya xine. 5 Takye
toehse toto morara kary etaryke tyya xine.

—Y, kure oepehmako reh ynanahse, tykase toto.

6 —Kure, tykase Juta eya xine. Morarame toytose ropa ynororo. Jezu ewokary poko
tatamorepase ynororo. Tokare pyra Jezu ekarory se kynexine zuaro pyra imoihmaké
ehtohme repe.

Paxikoae Jezu otuhtopdpyry typoetory té maro
(Mat 26.17-25; Mak 14.12-21; Jo 13.21-30)

7Morarame Paxikoame tooehse ahtao juteu td ma wyi porutapy roké ohndko ma toto.
Kaneru miikuru roropa dndko ma toto, toipe. 8 Morara exiryke Paxikoae tdmehse ahtao,
Peturu to tonyohse Jezu a, Jodo maro, pata pona toto ytotohme. Ynara tykase ynororo
eya xine,

—Paxikoa otuhtoh tyritatoko, kuotuhtohkdme, tykase ynororo eya xine.

9 —QOtoko tyriko ynanah? tykase toto.

10 Ynara tykase Jezu eya xine,

—Etatoko pahne, pata pona oytorykohtao oseporyko matose tuna puimane maro,
orutua. Mokyro ekahmatoko tapyi taka. 11 Mame ynara kahtoko tapyi esemy a, “Ynara
dko yna amorepane oya, ‘Otoko Paxikoae otuhtoh esary nah yna otuhtohme, ypoetory td
maro?’ ” kahtoko eya. 12 Mame osa kondto enepdko ma oya xine, tyarake, tytadke, tdse
apony, epehtopo, enara. Moroto kuotuhtohko tyritoko, tykase eya xine Jezu.

13 Mame toytose toto. Mame emero tonese eya xine Jezu omihpyryae ro. Mame
otuhtoh tyrise eya xine rahkene.

Kues€kd otuhtopopyry poko
(Mat 26.26-30; Mak 14.22-26; 1 Kor 11.23-25)

14 Morarame t3sé tahnose ahtao Jezu typorohse tapd pona typoetory té maro, 12makd
maro. 15 Ynara tykase ynororo eya xine,

—Yronymyryme sero otuhtoh amaro xine jotukuru se exiase, epozakuroko Ritondpo
nenyokyhpyry ytotopdpyry poko oseahmatohme amaro xine, etuarimara ro jahtao.
16 Etatoko pahne, sero otuhtoh po otuhzomopyra ase sero po amaro xine. Yrome moe
Ritondpo esao, otuhndko ropa ase emero eséme toehse Ritondpo ahtao, tykase Jezu toto
a.

17 Morarame kasana tapoise eya, uwa eukuru eny. Mame ynara tykase ynororo
Ritondpo a,

—Kure mase Ritondpo, tykase. Mame typoetory tomo a ynara tykase ynororo,

—Sero, uwa eukuru. Etoko, opune xine ro. 18 Etatoko pahne, taroino uwa eukuru
onézomopyra ase taro. Ritondpo emero eséme toehse ahtao roké éndko ropa ase, tykase.

19 Mame wyi tapoise eya. Ynara tykase,

—Kure mase Papa kapuaono, tykase. Mame wyi tytohtohkase eya, typoetory tomo a
ekarotohme. Ynara tykase ynororo eya xine,

—Sero uplime nase. Orihndko ase oemetakakdme. Sero enapyryhtao oya xine
osenetupuhtoko jorikyry poko, tykase ynororo eya xine. 20 Morararo otuhkehxipo
kasana tokarose eya xine. Ynara tykase ynororo eya xine,

—Sero uwa eukuru enyryhtao oya xine osenetupuhndko matose imeipo umunuru
kudtopdpyry poko ya. Taroino oorypyryké korokako Ritondpo mana umunuru ke. Sero
Ritondpo omiry kasenato, tykase Jezu eya xine. 21 —Naeroro osenuhmatoko. Jewokane
mose, ymaro otuhndko nase. Jekaroko mana yzehno exiketomo a. 22Kapu ae Ayhtohpyry
ase. Orihnodko ase Ritondpo omihpyryae ro. Yrome mose roké myhe jewokahpd
etuarimako mana.

23 Morara kary etaryke tyya xine tdturuse toto oseya rokene,

—Onokyh koh Kueséko ewokako nae? tykase toto oseya rokene.

Tuisamehxo ehtoh poko sero

24 Morarame oseosezuhndko Jezu poetory td kynexine imehxo toexiryké poko, tu-
isamehxo se toexirykdke. 25 Ynara tykase Jezu eya xine,

—Seropdkd tuisary td tdmipona imehnd riko ma toto. Morarame, “Kure matose,
yna epeme matose,” kamexipory se ma toto, tdmipona xine achtyamo a imoihmakomo
a. 26 Yrome amarokd mokaro sd pyra matose. Tuisame sehxo awahtao xine imehnd
maro atakordme si ehtoko. Toto omipona roropa ehtoko. Toto eséme se awahtao
xine akorehmatoko toto. 27 Onoky tuisamehxo oya xine nae? Otuhkety? Td&sé rine?
Mokyro otuhkety tuisamehxo mana. Yrome ywy amaro xine jahtao tdsé rine sa ase,

dkorehmanekome.

28 —Morarame urumekara mexiatose jetuarimaryhtao. 2° Naeroro Ritondpo tu-
isame jyritopdpyry saaro tuisame oritorjko roropa ase ymaro tuisame oehtohkdme.
30 Morarame emero eséme toehse jahtao ymaro otuhndko matose Ritondpo esao. Mame
ymaro tuisa apd pona porohndko matose sero nonopdkd apiakatohme. Ritondpo
omipona pyra exiketomo a ynara dko matose, “lirypyryme matose Ritondpo a,” dko
matose. Yrome aomipona exiketomo a, “lirypyryme pyra matose Ritondpo a,” dko
matose. Morara dko roropa matose Izyraeu mitkuru té pakomotyamo a.

Peturu maro Jezu oturutopdpyry poko sero
(Mat 26.31-35; Mak 14.27-31; Jo 13.36-38)

31 —Ximdo, tykase Jezu Ximao Peturu a. —Etako pahne! Ynara tykase s joroko tamuru
opoko, “Ximao kuhngko ase iirypyryme aehtohme,” tykase sa repe, jurumekapory se
toexiryke oya. “Ikuhko toto, ypoetory td emero,” ase eya repe. 32 Yrome opoko oturuase
Papa kapuad maro jenetupuhkehpyra oehtohme. Mame ya tooehse ropa awahtao moxia
akord td ijamihtanohko ropa, yronymyryme jenetupuhtohme eya xine, tykase Jezu eya.

33 Ynara tykase Peturu eya,

—Yna eséme mase. Orumekara ase. Opyno exikehpyra roropa ase jime. Apuruhpyry
taka aaroryhtao, amaro ytoko ase dpuruhpyry taka. Totapase awahtao eya xine jorikyry
se ase amaro, tykase Peturu Jezu a, repe.

34 —Etako pahne Peturu, kuratiri etararo ahtao seroae, “Jezu waro pyra ase! Jezu waro
pyra ase!l” dko mase oseruao, tykase Jezu eya.

Pakara arory poko, tineru eny, tapema, enara

35 Mame ynara tykase Jezu 12makomo a,

—Osemazuhme oenyokyrykohtao ya tineru anaropyra mexiatose. Saku te, sitaja
roropa anaropyra mexiatose. Oty se ro mexiatose etuarimara oehtohkdme?

—Arypyra, tykase toto.

36 —Yrome seromaroro etatoko pahne, tykase Jezu eya xine. —Tineru & nae awahtao
xine, saku roropa, arotatoko amaro xine. Tapema nae ahtao arotatoko. Arypyra ahtao,
oupdkd ekamotoko tapema epekahtohme, tykase Jezu eya xine. 37 —Etatoko pahne,
ynara katopdpyry zae mana. Ypoko ynara tymerose Ritondpo omiryme pake, “Popy
sa mokyro riko pohnd mana,” me tymerose. Morara katopdpyry anamonohpyra mana,
tykase Jezu eya xine.

38 Ynara tykase Jezu a ipoetory tomo,

—Eneko ke. Seny, asakoro tapema, tykase toto.

—Epo mana, tykase roké Jezu eya xine.

Jezu oturutopdpyry Tumy maro
(Mat 26.36-46; Mak 14.32-42)

39 Morotoino pata poe toytose ynororo ypy pona, Oriwera pona. Toipe Jezu ypy
Oriwera pona ytosene oturuse Tumy maro. Mame imaro toytose ipoetory tomo.

40 Morarame morotona toeporehkase tahtao xine ynara tykase Jezu typoetory tomo a,

—Oturutoko Ritondpo a oorypyrykd poko oripopyra xine joroko tamuru ehtohme,
tykase.

41 Morotoino toytose ynororo myahme sa pitiko toiroro toehtohme. Tosekumuru po
typorohse tSturutohme Tumy a. 42 Ynara tykase ynororo,

—Papa kapuaono, ypynanopyry waro mase, orihpyra jehtohme. Jorikyry se pyra
ase. Zuaro mase. Yrome Omipona se roké ase. Naeroro jorikyry se awahtao, oty
kara ase, tykase Jezu Tumy a. 43 Mame Ritondpo nenyokyhpyry kapu ae tyhtose Jezu
jamihtanohtohme. 44 Morarame samii tykase Jezu tukurohtao. Yronymyrymehxo
toturuse Ritondpo a ynororo. Munume tondkutase ynororo toemynyhmaryke. Pitah
tykase enakuru nono pona.

45 Mame téturukehxipo, towdse ropa ynororo xikihme. Typoetory tomo a toytose
ynororo. Nyhndko toh kynexine toemynyhmarykdke. 46 Ynara tykase ynororo eya xine,

—Oty katohme nyhnéko matou? Apakatoko ropa sahxo ty! Oturutoko roropa
Ritondpo a, oorypyrykd poko pyra oehtohkdme, tykase Jezu eya xine.

Sé nase Jezu apoitopdpyry poko
(Mat 26.47-56; Mak 14.43-50; Jo 18.3-11)

47 Morarame autururuhtao ro, tuhkdkd tooehse morotona. Juta tooehse esemazupu-
rukdme Jezu enepotohme eya xine. 12makd marondpo Juta kynexine. Mame Jezu a
toytose ynororo eahmase repe. 48 Yrome ynara tykase Jezu eya,

—Juta, Ritondpo nymenekahpyryme ase. Oty katoh jeahmako mah jewokatohme
rokene? Yzehnotokomo a jenepotohme roké mase, tykase. Onezuhpyra Juta toehse.

49 Morarame tosékd apoiry waro toehse tahtao xine ynara tykase Jezu a ipoetory tomo,

—Moxid akohndko ynanah? tykase toto. 50 Mame tytapema ke imepy takohse Jezu
poetory a, toiro. Ritondpo maro oturuketd tuisary namoto typanasahkase eya.

51 —Epo hnae, tykase Jezu eya xine. Mame ipanary tapose eya. Kure totyhse ropa
axiny.

52 Mame ynara tykase Jezu Juta mardkomo a, Ritondpo maro oturuketd tuisary tomo
a, Ritondpo maro oturutoh erase td maro, tamuximakd maro roropa,

—Oty kase moehtou? Japoiry se mexitou omato apoiry samo? Tytapemake matose,
tykaparuke roropa. 53 Kokoro roké amaro xine exiase Ritondpo maro oturutoh tao. Moro
tao jahtao japoipyra mexiatose. Sero kohmamyryae roké japoiko matose tykohmase
exiryke. lirypyrymakd esé oesékdme mana, joroko tamuru. Oesékdme aexiryke
aomipona matose, tykase Jezu eya xine.

“Jezu waro pyra ase,” katopdpyry Peturu a
(Mat 26.57-58,69-75; Mak 14.53-54,66-72; Jo 18.12-18,25-27)

54 Mame Jezu tapoise eya xine rahkene. Tarose roropa eya xine Ritondpo maro
oturuketd tuisary tapyi taka. Ameke roké Peturu a tokahmase toto. 55 Mame apoto
tukase kynexine tapyi myhto, apuruhpyry ranao. Moro apoto zomye kohrame toehse
toto. Peturu roropa toto maro kohrame toehse. 56 Mame apoto piito Peturu tonese
nohpo a. Ynara tykase ynororo,

—Mose roropa Jezu maro nexiase, tykase.

57 —Atahmakara exiko. Mokyro waro pyra ase, tykase Peturu eya.

>8 Moromeipo orutua a tonese Peturu.

—Omoro mase Jezu poetoryme roropa, tykase ynororo eya.

—Arypyra, ywy kara. Ipoetoryme pyra ase, tykase Peturu.

59 Morarame okyna pitiko ahtao imep§y roropa orépyra téturuse Peturu maro.

—Ajohpe pyra. Jezu marondpome mase, Karireapdme oexiryke, tykase.

60 Yrome ynara tykase Peturu,

—Otara dko mahno? Zuaro pyra reh ahse, tykase Peturu eya.

Mame autururuhtao ro kuratiri totase eya. ¢! Mame toeramase Jezu. Tykakoxi
tdsenuhmase. Peturu tonese eya. Mame tosé omihpyry poko wenikehpyra toehse
Peturu, “Kuratiri etara ro ahtao seroae, ‘Mose waro pyra ase. Mose waro pyra ase,” dko
mase oseruao,” katopdpyry poko wenikehpyra toehse. 62 Mame moro tae tutiitase ropa
Peturu. Itamurume tyhxitapase ynororo tdmihpyry poko, “Jezu waro pyra ase. Epeme
pyra ase,” katopdpyry poko tyya. Mame tyxitase ynororo yronymyryme.

Jezu pipohtopdpyry apoihpdkomo a
(Mat 26.59-66; Mak 14.65)
63 Mame Jezu tounohse apoihpdkomo a. Typipohse roropa eya xine. 64 Mame kamisa
ke tépuruse eya xine. Typipohse roropa eya xine.
—Onoky opipohndko nae? Kaxiko, tykase toto, atahmakako. 65 Xihpyryme aomirykd
toehse. lirypyryme tdturuse toto eya.

Jezu ehtopdpyry juteu tamuxiry to Epataka
(Mat 26.59-66; Mak 14.55-64; Jo 18.19-24)

66 Mame tomehse ahtao, juteu td tamuxiry to toximdse, Ritondpo maro oturuketd
tuisary to6 maro, Moeze omihpyry poko amorepatdkd maro. Mame Jezu tarose oximotoh
taka. 67 Ynara tykase toto,

—Kaxiko yna a. Ritondpo nymenekahpyryme mahno? tykase toto.

Yrome ynara tykase Jezu eya xine,

—“Y ynoro ase,” karyhtao ya, “Ajohpe mase,” dko roké matose ya. 68 Mame oya
xine joturuporyhtao, jezuhpyra roropa mehtory. ¢ Yrome taroino Kapu ae Ayhtohpyry
porohndko mana Ritondpo apotunuru wino. Emero motye jamihme Ritondpo omiry
mana. Jomiry roropa isaaro jamihme mana, tykase Jezu eya xine.

70 —Morara ahtao Ritondpo mitkurume mahno? tykase toto, téturupose.

—Zae matose jenetupuhndko. Ywy ase, tykase Jezu.

71 —Epo hnae! tykase toto. —Imepy ihxirone se pyra sytatose. Kyya xine ro aomiry
totase. Morara nyka ynororo kynetarykdme, tykase toto.



RUKA 23:1 162 RUKA 23:21

23

Jezu arotopopyry Pirato a
(Mat 27.1-2,11-14; Mak 15.1-5; Jo 18.28-38)

1 Morarame oximdmakd towdse ropa. Jezu tarose eya xine Pirato a ekarotohme.
ZMame Jezu tyhxirose eya xine. Ynara tykase toto,

—Mose yna ekyry enekunohndko mana. Azahkuru toto amorepako mana. Ynara nase,
“Tineru onekaropyra ehtoko sero pata tamuru esemy a, Seza a,” nase mosero, tykase toto
ajohpe rokene. “Ritondpo nymenekahpyryme ase, oesékdme ase,” nase roropa ynororo,
tykase toto Pirato a. 3 Mame ynara tykase Pirato Jezu a,

—Juteu td tuisary mahno? tykase.

—Y, ywy ase, tykase Jezu.

4 Morarame ynara tykase Pirato Ritondpo maro oturuketd tuisary tomo a, tuhkakomo
aroropa,

—Mose hxirory se pyra ase azahkuru pyra exiryke ya, tykase.

5Yrome orépyrahxo ynara tykase toto eya,

—Azahkuru opoetory td amorepako ma mosero, tykase toto ajohpe rokene. —Karirea
po imoihmakd tamorepapitose eya, kutuisarykd omipona pyra toto ehtohme, Seza
omipona pyra toto ehtohme. Seromaroro tarona tooehse rahkene. Azahkuru ro toto
amorepase tooehse ynororo tarona.

Jezu arotopdpyry Erote Epataka

6 Morara kary etaryke tyya ynara tykase Pirato,

—Karireapoh mosehro? tykase, tokaropose eya xine.

7 Mame Erote nonorypd Jezu exiry waro toehse Pirato ahtao Jezu tonyohse eya Erote
a, Jerusaré pona Erote tooehse exiryke. 8 Mame Jezu tarose eya xine Erote a. Mame
Jezu eneryke tyya takye toehse Erote. Moinoro Jezu enery se kynexine, ipoko totase
exiryke. Iljamitunuru enery se ynororo. Kurakara kurakary ropa enery se ynororo repe.
9 Tuhke téturupose ynororo Jezu arepe. Yrome onezuhpyra tokurehse ynororo. 1 Mame
Jezu tyhxirose Ritondpo maro oturuketd tuisary tomo a, Moeze omihpyry wardkomo
a roropa. 1 Mame Jezu tounohse Erote tomo a, soutatu t& maro. Tatahmakase ipoko
roropa toto. Mame tuisa kondto zupd ke s3 tupohtose eya xine. Mame Jezu taropose
ropa eya xine Pirato a ropa. 12 Moro émepyryae ro osepeme toehse Pirato Erote maro.
Osemazuhme aporo, oxiehno toh kynexine.

Aorihmatohme Jezu ekarotopdpyry Pirato a
(Mat 27.15-26; Mak 15.6-15; Jo 18.39-19.16)

13 Morarame Ritondpo maro oturuketd tuisary td tykohmapose Pirato a, juteu td
tuisary t6 roropa, oximdme oturutohme. 14 Ynara tykase ynororo eya xine,

—Mose menehtou ya. Imoihmaké enekunohnéko mana, mykatou ya. Morohne poko
ekaropd eya onetarykdme. lirypyryme pyra mana ya. Ipoko dturutopdpyrykd poko pyra
nexiase. 15 Erote roropa onyhxiropyra kynako. Morara exiryke xiaro ropa tonehpose
ropa ynororo. Azahkuru pyra exiryke anaorihmapopyra ase ipunaka. Ya aorihmapory
zae pyra mana. 16 Morara exiryke ipipohpdko roké ase aporo. Mame aropdko ropa ase
tosaka aytotohme, tykase Pirato repe.

17-18 Yrome imoihmaka tykohtase opore. Ynara tykase toto,

—Arypyra! Etapapoko! Parapa roké ittitanohpoko ropa, tykase toto. (Toipe kynexine
kowenu omi poe otuhtoh kondto ahtao roké toiré dpuruhpyrytad tiitanohpose roké
Pirato, tosaka aytotohme ropa.)

19 Parapa tapuruse kynexine oxiehno imehng riryke eya, kowenu esemy myakamary
se exiryke. Imehnd totapase roropa eya.

20 Mame Jezu myhpokary se toehse Pirato repe. Naeroro tdturuse imoihmakomo a.
21Yrome orépyra tozuhse toto a. Ynara tykase toto,

—Wewe pokona roké exixihmapoko! Wewe pokona exixihmapoko! tykase toto opore
tomitase toto.

22 —QOty katohme morara dko matou? Otara tykase ynororo oya xine? lirypyryme pyra
nase ya, totapaséme pyra. Ipipohkehxipo soutatu tomo a aropdko ropa ase aytotohme
ropa esaka, tykase Pirato. Moro saaro tdturuse ropa ynororo oseruao.

23 Yrome opore tdmitase toto imoihmakomo. Ynara tykase toto,

—Wewe pokona exixihmapoko, tykase roké toto. Morara exiryke orépyra imoihmakd
omiry exiryke,

—Amarokohko, tykase Pirato, otuhparo toto exiryke. 2* —Amarokd omi poe mose
exixihmapdko ase, tykase Pirato imoihmakomo a. 2> Mame mokyro ipenehpyrykd
tutfitanohpose ropa eya. Mokyro imoihmaké oxiet anjpohpd kynexine kowenu tuisary
myakadmatoh poko. Ahno etapahpd roropa kynexine ynororo. Imoihmakd omi poe
mokyro tutlitanohpose dpuruhpyry tae tosaka aytotohme ropa. Jezu roké tokarose eya
soutatu tomo a exixihmapotohme eya xine.

Jezu exixihmatopdpyry wewe pokona
(Mat 27.32-44; Mak 15.21-32; Jo 19.17-27)

26 Morotoino Jezu tarose eya xine. Mame toytorykohtao tdseporyse toto imepy maro.
Esety Ximdo kynexine. Xirenepd mokyro kynexine. Ytdko kynexine pata pona repe
tupito poe. Mame mokyro tapoise toto a. Wewe taropose eya xine, Jezu exixihmatopo.
Mame tarose eya Jezu mykapo.

27 Mame tuhke toh kynexine Jezu ekahmako. Nohpo td roropa kynexine xitako, Jezu
hnamoko toytorykohtao. 28 Mame Jezu toeramase tdturutohme eya xine. Nuh tykase
ynororo. Ynara tykase eya xine,

—Xihxi tomo, Jerusarépdkomo, opoko xine roké oxitatoko. Ypoko xitara ehtoko.
Opoendkd poko roropa oxitatoko. Oty katohme? Arypyra. 29 Etatoko pahne! Moromeipo
etuarimdko matose. Ynara dko matose, “Ohkato nohpo tomo emiikuapitopyra ahtao,
poetoéme exipitopyra ahtao roropa. Ohkato ma tusuhsuke exipitopyra exiketd roropa,”
dko matose. Oty katohme? Arypyra. Tupime opoendkd etuarimary eneryke oya
xine. 30 Morara ahtao tuhkakd toorikyry se exiko ma toto toetuarimarykoke. Ynara
dko ma toto ypy tomo a, “Yna pona epukatoko yna etapatohme. Yna zonétoko yna
enahkatohme,” 3ko ma toto ypy tomo a repe. 3! Morara dko ma toto seromaroro, tupito
zatyry samo akohsend wewe zatyry samo. Orihkone wewe ahtao ro zahpyrahme sa tupito
mana. Imeipo, wewe toorihse ahtao itamurumehxo zahnéko mana. Moro sd ma tardkd
exiko imeipo, tykase Jezu xitaketomo a.

32 Mame kowenu omipona pyra aehtya tarose eya xine, asakoro, Jezu maro exixihma-
tohme. 33 Mame ypy pona toeporehkase toto ahtao, Jezu toxixihmase eya xine wewe risé
pokona. Moro ypy esety Opuhpdpo kynexine. Mokaro roropa toxixihmapose eya xine
omato komo kowenu omipona pyra aehtyamo. Toiro Jezu apotunuru wino kynexine,
toiro ipoozery wino roropa kynexine.

34 Mame ynara tykase Jezu Ritondpo a toxixihmaponand poko,

—Papa, moxid onudnohpyra exiko yryhmatopdpyry epehpyryme. Tuaro pyra roké ma
toto tynyrirykd poko, tykase ynororo.

Mame Jezu zuponypyry tapoise eya xine tupdkdme. Topu pisarara tomase eya xine
upo apoitohme tyya xine. 35> Mame tuhkakd totypohse tdsenuhmatohkdme. Mame Jezu
tounohse eya xine, juteu to tuisary tomo a. Ynara tykase toto,

—Imehnd typynanohse eya. Seromaroro osepynanohnéko roropa mana Kyrixtume
tahtao, Ritondpo nymenekahpyryme tahtao, tykase toto tounohse eya xine.

36 Mame soutatu tomo a roropa tounohse. Toytose toto eya kaxiri pand ke aohpa-
tohme, jehnahpyry ke. 37 Ynara tykase toto eya,

—Juteu tuisaryme awahtao, osepynanohko, tykase soutatu té Jezu a.

38 Mame ynara tymerose pape kynexine, “Mose, juteu td tuisary.” Enara tymerose
kynexine kyreku omiryae te, rati omiryae roropa, epereu omiryae, enara. Mame tyrise
Jezu epozakoxi emero neneryme.
| 39 Mame toiro omato a exixihmahpyry a roropa Jezu tounohse. Ynara tykase ynororo

ezu a,

—Ritondpo nymenekahpyryme awahtao osepynanohko. Oyhtoko ropa moro poe, yna
roropa touko ropa, tykase ynororo eya.

40Yrome morara kary etaryke tyya ynara tykase imepyny exixihmahtozopyry,

—Ritondpo zuno pyra hma? Oxisa kymoro toxixihmapose mose maro. 41 Zae tudnohse
sytase kyyrypyry epehpyryme. Yrome mose tyyrypyhpyke pyra mana, tykase eya.

42 Mame Jezu a ynara tykase ynororo,

—Ypoko wenikehpyra exiko Jezu, tuisame toehse awahtao, tykase ynororo eya.

43 Ynara tykase Jezu eya,

—Etako pahne, seroae ro ymaro exiko mase pata kura po, tykase Jezu eya.

Sé nase Jezu orihtopdpyry poko
(Mat 27.45-56; Mak 15.33-41; Jo 19.28-30)

44 Mame kynyarumane taxiahtao okynahxo. Xixi tywykahme ahtao tdmehse ropa.
45 Mame Ritondpo esary apuru toexihkase, Ritondpo maro oturutoh tao. Kamisa risé
toexihkase iranakuroko. 46 Mame opore Jezu tdturuse Ritondpo a. Ynara tykase ynororo,

—Papa, kueneko. Orihndko ase 6mi poe. Oya juzenu ekardko ase, tykase ynororo.

Morara kaxipo sa roké toorihse ynororo. 47 Mame Jezu orihtopdpyry eneryke tyya
soutatu t esé ynara tykase,

—To! Kure mase Ritondpo. Imehnd motye kuhse mase, tykase. —Mose kure nexiase
ipunaka. Tyyrypyhpyke pyra nexiase, tykase ynororo.

48 Morarame Jezu orihxipo, exixihmary enehpdkd toytose ropa tosaka xine.
Toepurotdtdmase toto toytorykd ropahtao, samii karyke tukurohtao xine. 4° Mame
imarondpo t& ameke roké osenuhmako toh kynexine. Nohpo t& roropa, Karirea poe Jezu
ekahmahpokomo, amekeino roké osenuhmako roropa toh kynexine.

Jezu zonétopdpyry sero
(Mat 27.57-61; Mak 15.42-47; Jo 19.38-42)

50-51 Morarame Joze toytose Pirato a. Arimateapd Joze kynexine juteu patarypono.
Orutua kura kynexine, zae exikety roropa. Tuisame Ritondpo ehtoh eraximako kynex-
ine. Juteu t& tuisaryme ynororo kynexine. Tuisamakd maro toerohse roropa ynororo
kynexine. Yrome toto maro atae pyra kynexine. Imehnd emero Jezu exixihmapory
se kynexine. Yrome Jezu exixihmapory se pyra kynexine ynororo. 52 Mame toytose
ynororo Pirato a Jezu ekepyry ekaropose.

—Jezu ekepyry ouxi wewe poe, tykase ynororo eya.

—Y, touta ropa, tykase eya Pirato. Mame toytose ynororo rahkene touse ropa.
53 Mame typorohkase eya. Mame kamisa ke tyStose. Topu oramaka Jezu ekepyry tomase
eya. Moro aka imepy ekepyry zonépitopyra kynexine. 54 Sextafeirae morara toehse.

Kohmasasaka kynexine. 6 orame toehse ahtao oserematohpo toehse kynexine juteu
tomo a.
55 Mame nohpo t& Jezu maro aehtya Karirea poe Joze maro toytose zonétoh enese.

Jezu ekepyry tonese roropa eya xine moro ao. 36 Mame toytose ropa toto tapyi taka ropa
ixtaratu tdkehko zoximase Jezu ekepyry pona tyritohme imeipo.
Mame tGseremase toto oserematohae Moeze omihpyryme ro.

24

Jezu Esemdtopdpyry ropa poko
(Mat 28.1-10; Mak 16.1-8; Jo 20.1-10)
1 Morarame nomikome tdmehse ahtao pakeimo nohpo to toytose ropa zonétopdpyry
pona. Tynyrihpyrykd typoxiné tarose eya xine Jezu ekepyry popatohme tyya xine.

Mame toeporehkase toto Jezu zonétopdpyry pona. 2 Mame zonétopdpyry apuru topu
tysyryhmase tonese eya xine. 3 Naeroro tomdse toto. Yrome tosékd Jezu ekepyry
onenepyra tokurehse toto.

4 —Otarah koh nexiase? tykase toto oseya rokene. Mame tuaro pyra toto ahtao ro,
mdtoino roké asakoro orutua kd tdsenepose eya xine. Zupdkd karimutume kynexine.
Saereh dko si kynexine. > Tdserehse toto mokaro eneryke tyya xine. Tupueh tykase toto
nono pokoxi. Mame ynara tykase mokaro eya xine,

—Oty katoh aésemamyhpyry ropa zupiko matohu zonétopdpyry ao? tykase toto. ¢ —
Taro pyra mana. Tdsemase ropa mana. Aomihpyry poko wenikehpyra ehtoko. Karirea
poro tahtao ynara nase ynororo onetarykdme, 7 “Ritondpo poe Kapu ae Ayhtohpyry
ekardko ma toto iirypyrymakomo a. Wewe pokona exixihmiko ma toto. Morarame

&semandko ropa mana oseruao tdmehse ahtao,” nase ynororo oya xine, tykase toto eya
xine.

8 Mame moro poko tuaroh tykase toto Jezu omihpyry poko. ° Zonétopdpyry poe toy-
tose ropa toto. Emero tynenehpyrykd poko tokarose eya xine 11makomo a, imardkomo a
roropa. 19Maria Matarena a turuse toto emero, Joana a roropa, Maria a roropa Tiaku eny
a. Imehnd nohpo tomo a roropa Jezu poetory té turuse tynenehpyryké poko. 11 Yrome,

—Ajohpe matose, tykase rokeé toto, zae aomiryko ehtoh onenetupuhpyra toexirykdke.
12Mame Peturu towdse. Tururume toytose ynororo zonétopdpyry pona. Toeporehkase
tahtao tupueh tykase zaka tosenuhmatohme. Kamisdpo karimutuma roké tonese eya,
Jezu pyra. Morotoino toytose ropa tosaka. Tynenehpyry poko toemynyhmase ynororo
yronymyryme.

—Otara toehse Jezu ekepyry nae? tykase ynororo tyya rokene.

S& nase Emausopdkd poko
(Mak 16.12-13)

13 Mame moro émepyryae ro Jezu poetory asakoro ytéko kynexine Emauso pata
esemary ae. Emauso Jerusaré poe moe exiry 10 kirometurume kynexine. 14 Oturiiko toh
kynexine tynenehpyrykd poko, tynetahpyryké poko roropa. 1> Mame autururukohtao
ro Jezu toytose eya xine toto maro toytotohme. 16 Enéko ro toh kynexine repe, ahnome
roké ekardko toh kynexine, imehndme rokene. 17 Ynara tykase Jezu eya xine,

—Oty poko oturiiko matou? Oseosezuhndko oytorykéme? tykase ynororo eya xine.
Emytyko akye pyra kynexine.

Mame totypohse toto, toemynyhmarykdke. 18 Mame Kereopa a Jezu tozuhse. Ynara
tykase ynororo,

—Ko! Jerusarépdkd emero zuaro senohne ehtopdpyry poko. Otardme omoro roké
mase zuaro pyra Jerusarépdkd nyrihpyry poko, tykase ynororo Jezu a.

19 _Qtara? tykase ynororo. Mame ynara tykase toto eya,

—Jezu Nazarepd poko oturiiko ynanase. Ritondpo poe urutdme nexiase. Orépyra
aomiry nexiase Ritondpo a, ahno a, enara. Orépyra inyritya roropa nexiase. 20 Yrome
Ritondpo maro oturuketd tuisary tomo a taorihmapose. Yna tuisary tomo a roropa wewe
pokona toxixihmapose ynororo. Toorihse. 21 Izyraeu eséme ynanekaroase repe. Yrome
mokyro orihtopdpyry poe oseruao tdmehse. 22 Mame yna mardko nohpo td yna erehno
tomirykd ke. Toytose toto pakeimo zonétopdpyry pona. 23 Yrome ekepyry onenepyra
tokurehse toto. Mame tooehse ropa tahtao xine, “Ritondpo nenyohtya ynaneneno,”
nyka toto. “ ‘Tdsemase ropa mana,” nyka toto Ritondpo nenyohtya yna a,” nyka nohpo
td yna a. 24 Mame yna mardkd toytose zonétopSpyry pona. Nohpo omihpyryae ro emero
tonese eya xine. Yrome ekepyry onenepyra tokurehse toto, tykase toto.

25 Mame ynara tykase Jezu eya xine,

—Tuaro pyra ro rukukuh matohu ipunaka. Oupuhpyryké tpore mana. Okyna
urutdkd omihpyry zae ehtoh onenetupuhpyra matohu. 26 Zae nexiase Ritondpo a
tynymenekahpyry etuarimary aporo aorikyry roropa. Zae roropa aunukuru mana
kapu aka emero eséme ehtohme Ritondpo maro, tykase Jezu eya xine. 27 Mame

Moeze omihpyry poko, urutoké omihpyry poko roropa tamorepase toto eya. Typoko
tamorepase toto eya Ritondpo nymeropohpyry poe.

28 Mame eporehkasasaka tahtao xine Emauso pona, ynara tykase Jezu eya xine,

—Y ytoko ase myahxo, tykase. 2° Yrome anaropopyra toehse toto,

—Yna maro exiko. Kohmandko nase. Ytoto pyra nexino, tykase toto otuhparo eya.
Naeroro itapyikd taka toytose Jezu imaro xine. 30 Morarame typorohse toto ahtao
otuhtoh pona, wyi tapoise Jezu a. Mame,

—Kure mase Papa, kaxipo tyya wyi tytohkase eya ekarotohme eya xine. 3! Mame
morara kary etaryke tyya xine tonetupuhse ynororo eya xine.

—Tee! Jezu hmosero, tykase toh rahkene. Mame Jezu tétuenikase ropa mokaro maro
toehxipo. Esahpyry pona roké tésenuhmase toto. 32 Mame ynara tykase toto oseya

rokene,
—To! Kure rukuh kynako. Sekese sexi ropa aomiry etaryke kyya. Osemae kuamorepa

roropa kuoepyryhtao, Ritondpo omiry poko, tykase toto.

33 Mame yroromero axi towdse ropa toto. Mororomero toeramase ropa toto Jerusaré
pona. Toeporehkase toto. Moroto 11maké tonese eya xine imehnd maro. 34 Oturiiko toh
kynexine,

—Kuesékd ma tdsemase ropa rahkene. Tdsenepose Ximao a, tykase toto asakorokomo

a.
35 Morara kary etaryke tyya xine, tynenehpyrykd tokarose roropa eya xine, tynetah-

pyryko roropa, Emauso esemary ae toytotopdpyryké poko. Mame ynara tykase toto eya
Xine,
—Jezu waro ynanexi ropa. Wyi apiakaryhtao ynanenetupuhno, tykase toto.

11mdkomo a Jezu osenepotopdpyry poko sero
(Mat 28.16-20; Mak 16.14-18; Jo 20.19-23; At 1.6-8)
36 Mame moro poko autururukohtao ro métoino roké tdsenepose esékomo, Jezu,
oximomakd ranaka.
—Enaromyra ehtoko, tykase ynororo eya xine.

37 Yrome tonaroxitapase toto. Akuaryhpome tokarose eya xine. 38 Mame ynara tykase
Jezu eya xine,

—Oty katohme oserehndko matou? Oty katoh, “Nary rokene,” dko matou okurohtao
xine? Jésematopdpyry ropa poko onenetupuhpyra ro matou? 39 Enetoko ke jemary,
upupuru roropa. Juotopdpyry eutahpyry seny. Ywy roro ase. Jemary apoitoko juaro
oehtohkéme. Akuaryhpo tuplike pyra mana, tyehpyke pyra roropa. Yrome jenéko
matose. Tupiike ase, tyehpyke roropa ase, enara, tykase ynororo eya xine.

40 Mame morara kaxipo tomary tonepose eya xine, tupupuru roropa. 4! Yrome
onenetupuhpyra ro toto, tatakyemarykoke itamurume, tdsenuruhkarykdke roropa.

—To! tykase roké toto. Mame ynara tykase Jezu eya xine,

—Tohke matou? tykase. 42 Mame kana ahnohpyry tokarose eya, ano roropa. 43 Moro
tapoise Jezu a. TOse eya toto neneryme.

44 Mame ynara tykase Jezu eya xine,

—Senohne poko kuuruatose amaro xine ro jahtao. Ypoko Moeze nymerohpyryae ro
emero toehse, Ritondpo poe urutékd omihpyryae roropa, Tawi eremiatopdpyryae ro
roropa, tykase.

45 Mame tutuardtanohpose toto, Ritondpo nymeropohpyry enetupuhtohme eya xine.
Ynara tykase ynororo eya xine,

46 —Ynara tymerose Ritondpo omiryme, “Ynymenekahpyry ypoe ro etuarimiko
mana. Orihndko mana. Mame ésemandko ropa mana oseruao tdmehse ahtao.” 47 Aomi
poe ro, “Ipoetory td ytdko imehnd amorepase omi kurd poko emero pata td punero.
‘Oorypyrykd irumekatoko, eya ikorokatohme,” ako ma toto. Osemazuhme aporo Jerusaré
p6 amorepapitdko ma toto.” Morara tymerose Ritondpo omiryme. 48 Morohne tonese
oya xine exiryke, imehnd tuarétanohneme matose ypoko. 4° “Orépyra oritoryko ase,
kura Zuzenu poe,” tykase Papa oya xine pake. Naeroro kurd Zuzenu enyohnéko ase oya

xine. Yrome taro ehtoko aporo pata po. Papa jamitunuru eraximatoko aporo, tykase
Jezu eya xine. (Tyjamihtase awahtao xine imehnd tuardtanohndko matose ypoko.)

Sé nase Jezu onuhtopdpyry ropa poko kapu aka
(Mak 16.19-20; At 1.9-11)

50 Morotoino tarose toto Jezu a pata poe Petania myhtokoxi. Mame toto poko tturuse
ynororo Tumy a,

—Papa, kure roké moxia tyriko, tykase. 5! Tétururuhtao ro ténuhse toto maroino.
Kapu aka toytose. >2 Mame ynara tykase toto,

—Kure mase Jezu, Ritondpo nymenekahpyry mase, tykase toto. Mame toytose ropa
toto Jerusaré pona. Tatdkyemase toto. 53 Mame kokoro roké kohmase toto Ritondpo

maro oturutoh tao.
—Kure mase, Ritondpo, kakehpyra toh kynexine. Enara.

Jodo Nymerohpyry sero Jezu poko

Sero pape tymerose Jodo a. Jezu poetoryme kynexine ynororo. Apitoryme kana
anyneme kynexine. Mame Jezu mardme toehse ynororo. Imehnd motye ipyno Jezu
toehse roropa.

Tynymerohpyryae Jezu ytoytopdpyry poko ekardko mana sero nono po. Aomihpyry
poko ekardko mana, inyrihpyry poko roropa.

Tynymerohpyryae kuamorepatorjko mana Jezu enetupuhtohme kyya xine
kuesékdme. Oty katohme? Ritondpo mikuru nymyryme exiryke. Ipoe roké isene
exiko sytatose jlime Ritondpo maro, dko mana.

1Nono onyripitopyra ro Ritondpo ahtao Jezu Kyrixtu naero ehse. Kuamorepanekdme
ynororo Ritondpo poko. Ritondpo maro ynororo ehse, Ritondpomero toexiryke. 2Pakero
Ritondpo maro ehse Kuamorepanekd Ritondpo poko. 3 Eya tyripose Ritondpo a emero
porehme. Imepy nyrihpyry pyra. Emero porehme inyritya rokene. 4 Typoero isene
toehse. Morara exiryke tarona tooehse saerehkaneme samo. Saerehkane saereh
dko. Moro s3 tooehse ynororo seropdkd amorepase Ritondpo omiry poko, tuaro
kuehtohkdme. 5 Tuhke ajoajohpakd kynexine. Yrome Jezu mynyhpakaposaromepyra
toh kynexine. Ritondpo omiry poko imehnd anamorepakehpyra kynexine ynororo.

6 Mame Ritondpo nenyokyhpyryme mokyro, esety Jodo. 7 Kuuruse xine tooehse
ynororo saerehkane sa exikety poko. Kuuruse xine tooehse aomiry etatohme kyya xine,
Jezu enetupuhtohme roropa kyya xine. 8 Mokyro nymyry saerehkaneme pyra kynexine
repe. Yrome saerehkane poko urutdme ehtohme tymenekase ynororo Ritondpo a.
9 Saerehkane sa ma mokyro, nono pona ayhtohpyry. Kuamorepatorjko ma emero,
Ritondpo omiry poko.

10 Ritondpo poko amorepatdme nymyry mad mokyro nono pona tooehse. Sero
nono tyripose eya Ritondpo a. Yrome seropdkd tyrihpokd onenetupuhpyra toto.
1 Tosaka tooehse ynororo repe, yrome jekyry t6 ise pyra. 12 Yrome toitoine ise toehse
toto. Tonetupuhse eya xine. Morara exiryke mokaro tyrise typoendme Ritondpo a
tonetupuhse eya xine exiryke. 13 Moro enetuputyryke kyya xine Ritondpo poendme
enuriiko sa sytatose, kysekd ae kuenurutopdpyrykéd pokoino pyra, imehnd pokoino pyra
roropa. Ritondpo poe roké enuriiko sa sytatose, typoendme kyrirykd se toexiryke.

14 Mame mokyro, Ritondpo poko amorepatd ahnome tonuruse. Yna maro ehse
ynororo. Kure nymyry aexiry tonese yna a. lirypyrymakd pyno aexiry tonese yna a. Zae
aexiry roropa tonese yna a. Kure roké Tumiikuru tyrise Ritondpo a imehxo aehtohme,
Tumiikuru nymyryme exiryke.

15 Ipoko imehnd turuse Jodo a. Ynara tykase ynororo imoihmaké netaryme,

—Mose poko kuuruatosene. Ynara asene oya xine, “Imepy oehndko mana okomino
imehxo exikety. Ywy ime hkopyra ase, ynororo ime kuhse mana. Osemazuhme jenurune
repe. Yrome ynororo osemazuhme nymyry. Enurupyra ro jahtao naero ehse ynororo,”
ase oya xine mosero poko, tykase Jodo eya xine.

16 Kypyno xine ro mana iirypyryme kuahtao xine. Morara exiryke kure kyriatosene.
17Ritondpo nymeropohpyry Moeze a ynara tykase, “Kure roké ehtoko iirypyryme pyra,”
tykase. Yrome Jezu Kyrixtu kypyno xine ro mana iirypyryme kuahtao xine ro. Ynoro
roké zae kyritoryko ropa mana. 8 Ritondpo onenepitopyra sytatose ipunaka. Toiro
roké ma ipoko kuamorepatorjko. Mokyro Ritondpo mitkurume exikety. Tumy maro
exiketyme roropa ynororo mana.

Jodo nekarohpyry
(Mat 3.1-12; Mak 1.1-8; Ruk 3.1-18)
19 Morarame juteu tomo a typoetory té tonyohse.

—Ytotoko, oturupotatoko Jodo a, “Onoky nymyry ke hmano?” kaxitatoko eya, tykase
toto tynenyokyry tomo a. Inenyohtyaké Ritondpo maro oturuketd kynexine, Rewi
pakomotya kynexine, enara. Toto enyokyhpdkd juteu td kynexine Jerusarépdkomo,
parixeu tomo, enara enyokyhpokd kynexine. Mame toytose toto oturupose,

—Onoky nymyry ke hmano? tykase toto, juteu t6 nenyohtya JoZo a.

20 Mame Jodo mynyhme pyra toehse. Ynara tykase ynororo, tozuhse toto eya,

—Kyrixtu kara ase. Ritondpo nymenekahpyry kara ase. Nonopdkd kurdkaneme
imenekahpyry kara ase, tykase eya xine.

21 —Ynorome pyra awahtao onoky ke hma roropa? Eria hmahno? Moepyase ropa toko
hro kapu ae? tykase toh eya.

—Arypyra, ynoro kara ase, tykase Jodo eya xine.

—Pakato ro hmahno, urutono? Moepyase ropa toko hro kapu ae? tykase toto eya.

—Arypyra, tykase ynororo eya xine.

22 —Yna zuruko, tykase toto. —Onokyh koh ma roropa? Otara oekary ardko ynanah
osekaropyra awahtaho? tykase toto eya.

23 Mame ynara tykase Jodo eya xine,

—Ritondpo omiry ekaroneme roké ase. Imiikuru oehtdne roké ase urutdme.
Oorypyryké irumekatoko. Kuesékdé oehndko mana. Morara exiryke oorypyrykd
irumekatoko aomiry etatohme oya xine. Morara kynako Izaja ekepyry, Ritondpo omi
poe urutd pake. Moro saaro morara dko roropa ase oya xine, tykase Jodo eya xine.

24 Mame ynara tykase parixeu td omihpyry arohpdka Jodo a,

25 —Kyrixtume pyra awahtao oty katohme imehné épurihkdko mah? Eriame pyra
awahtao, pake ro urutdme pyra roropa awahtao? tykase toto eya.

26 Mame Jodo a tozuhse toto,

—Nakuaka roké toto épurihkidko ase. Yrome ardnao xine imepy mana. Mokyro
waro pyra matose. 27 Okomino oehndko mana imehxo exikety ipunaka. Imaro jahtao
ihxitapandko ase kure aexiryke, kure jexiry motye kuhse ynororo, tykase eya xine Jodo.

28 Morara toehse Petania po, Joatdo mdpoe, Jodo a ahno épurihkatopdpyry po.

Kaneru miikuru sd Ritondpo miikuru

29 Yrokokoro Jezu oepyry tonese Jodo a. Ynara tykase ynororo,

—Kaneru mikuru kurd etapdko ma toto Ritondpo maro oturuketomo. Yrome
Ritondpo nymenekahpyry mosero, kaneru miikuru s mose orihndko mana, nonopdkd
rypyry korokatohme. 30 Mosero poko kuuruatosene. Ynara ase, “Imepy oehndko mana
okomino, imehxo exikety ipunaka. Osemazuhme jenurune repe. Yrome osemazuhme
kuhse ynororo mana. Enurupyra ro jahtao naero ehse ynororo,” ase oya xine mosero
poko. 31 Pake onenetupuhpyra exiase repe. Ritondpo mikurume pyra ekaroase repe.
Yrome ahno épurihkase oepyase Ritondpo omi poe, Imitkuru waro Izyraeu td ehtohme.

—Mame Ritondpo zuzenu yhtory enease. Ynara nase Ritondpo ya, 32 “Juzenu yhtory
enéko mase orutua pona. Mokyro Juzenu ekaroneme nymyry mana oya xine,” nase
mokyro ya, ahno épurihkaneme jenyokyhpono. 33 Mame imeipo Ritondpo zuzenu
yhtory kapu ae enease rahkene. Utukuimo pand nyhtoase Jezu pona. 34 Moro enease.
Morara exiryke, Ritondpo miikuru nymyry mosero, ako ase oya xine, tykase Jodo eya
xine.

Jezu poetory t3 osemazuhmakomo

35 Yrokokoro Jodo moroto ropa kynexine, typoetory t& maro oseruao kynexine.
Ipoetory td asakoro. 3¢ Jezu ytory eneryhtao tyya ynara tykase Jodo typoetory tomo a,

—Ritondpo nymenekahpyry mosero. Kaneru mikuru sd mose orihndko mana,
nonopdka rypyry korokatohme, tykase Jozo.

37 Morara kary etaryke Jodo poetory tomo a Jezu tokahmase eya xine. 38 Jezu

tdsenuhmase tykakoxi toto &pataka. Tokahmary eneryke tyya ynara tykase Jezu eya
xine,
—Oty se hko hmatou? tykase ynororo eya xine, tdturupose.

—Arypyra. Otoko oesary nah? tykase toto Jezu a.

39 —Ehmaropa, tykase ynororo. —Senetatose jesary, tykase ynororo toto a.

Toytose toto esary enese. Mame 4 orame toytose exiryke, tykohmase toto Jezu maro.

40 Toiro Jezu ekahmahpd esety Atare, Ximao akord mokyro Atare. Ximio esety akord
Peturu. 4! Axi toytose Atare turui zuruse,

—Kyrixtu ynaneneno, tykase ynororo eya. (“Kyrixtu,” kary, “Ritondpo nymenekah-
pyry, Kukurdkanekome,” kary.) 42 Morarame Ximao tarose zakorony a Jezu enese.

Mame Ximao eneryhtao ynara tykase Jezu eya,

—Ximdo mase, Jodo mikuru. Tyoro oesehpidko ase, Peturume, tykase Jezu eya.
(“Peturu,” kary, “topu,” kary.)

Firipe t6 eahmatopdpyry Natanaeu maro

43 Yrokokoro Jezu toytose Karirea pona. Firipe toporyse ahtao tarose eya toytotozome.

—Eropa, tykase ynororo eya.

44 (Firipe patary Petesaita, Firipe te, Atare te, Peturu, enara. Toto esary moroto
kynexine Petesaita.) 4> Mame Firipe toytose Natanaeu enese. Ynara tykase, eya turuse,

—Mokyro ynanenease Ritondpo nymenekahpyry. Ipoko tymerose Moeze a pake,
Ritondpo nymeropohpyryme. Ipoko tymerose roropa pake urutékomo a. Jezu mokyro
Joze mitkuru, Nazarepono, tykase Firipe Natanaeu a.

46 _Naary rokene! Imehxo exikety pyra reh moroto mana Nazaré po, tykase Natanaeu
eya.

—Senetase, tykase Firipe. Natanaeu tarose Firipe a.

47 Natanaeu oepyry eneryhtao tyya, ynara tykase Jezu,

—Izyraeu paryme nymyry mahno, ajoajohpe pyra exikety mahno, tykase eya Jezu.

48 —Qtdto puhkoke juaro mano? tykase Natanaeu Jezu a.

—Pakero oenéko akene, wikeira zopino ro awahtao. Moeroro awahtao oenéko akene
okohmara ro Firipe ahtao. Moroto wikeira zopino makene, tykase eya Jezu.

49 —To! Urutdme mase, tykase Natanaeu eya. —Ritondpo miitkuru nymyryme mase.
Izyraeu t6 eséme mase, tykase ynororo Jezu a.

50 Ynara tykase Jezu eya,

—Kuenetupuhno jomiry pokoino? “Wikeira zopino kueneno,” katopdpyry pokoino?
Moro jomihpyry motye kuhse etdko mase, yjamitunuru roropa enéko mase, tykase Jezu
Natanaeu a. 5 Ynara tykase ropa Jezu eya xine,

—Ajohpe pyra ase, ywy ase Kapu ae Ayhtohpyry. Imeipo kapu eutary enéko matose
totapuruhmakase. Ritondpo nenyokyry to enéko roropa matose onuhnéko, yhtdko,
enara, Kapu ae Ayhtohpyry pona, tykase Jezu eya xine.

2

Imep§ pytatoh po Kanaa po

1 Morarame asakoro tdmehse ropa ahtao juteu td pytatoh toehse Kanaa po, Karirea
ranao. Jezu & moroto kynexine. 2Jezu roropa toahmase ipoetory td maro toto ytotohme
myaro. 3 Morarame ynara tykase Jezu eny,

—Aimo, pake eukuru nenahno, toto okuru, tykase ynororo tumtkuru a, eukuru
tonahse exiryke.

4 —Aja, tykase Jezu, —Oty katohme Omipona jyriry se mano? Papa roké mai
tyjamitunuru enepopitory waro ma imehnomo a. Morara exiryke aomipona roké ase
erohndko, tykase Jezu eya.

5 Mame tapyi esé poetory tomo a ynara tykase Jezu eny,

—Mose omipona roké ehtoko, umiikuru omipona, tykase ynororo eya xine.

6 Toipe juteu tomo, otytyko akurihndko toto. Osemahndko roropa toto itamurume.
Morara exiryke moroto kynexine otytyko akurihtoh eny topu risemy, 6me, sé rituru
pune exiketomo. 7 Mame,

—Moro aka arykako, tykase Jezu tuna poko, tapyi esé namoto tomo a.

Tuna & typehkase eya xine tuna ke.

_8—Seromaroro eukuru angtoko, ekarotohme erénatoh aporesemyry a, tykase Jezu eya
xine.

Mame eukuru taropose eya xine rahkene. Uwa eukurume tanyhtanohpose eya
tundpo. 2 Morarame eukuru tukuhse aporesemy a. Tuaro pyra ynororo tuna risé poko,
Jezu nyrihpyry poko. (Mokaro roké tuaro, tonese tyya xine exiryke.) Morara exiryke
aporesemy a erénakety tykohmase tyya, orutua. 10 Ynara tykase ynororo eya,

—Oty katoh sé& ke yna anauhpara make apitoryme hro? tykase ynororo pytakety a.
—Seromaroro ke tokoh sero kurd ekamopitdko ma, tykase eya aporesemy.

11 Moro ke Ritondpo jamitunuru tonepopitose Kanaa po, Karirea rdnao. Moroto
Ritondpo miikurume toexiry tonepopitose Jezu a. Morarame ipoetory tomo a tone-
tupuhpitose.

12 Moromeipo Kapanail pona toytose toto, Jezu, jeny, zakord tomo, ipoetory tomo.
Enara toh toytose morotona. Tynyhse toto tuhke pyra moroto.

Ritondpo maro oturutoh taka Jezu ytotopdpyry
(Mat 21.12-13; Mak 11.15-17; Ruk 19.45-46)

13 Mame juteu t6 otuhtoh kondéto ameke pyra ahtao Jezu toytose Jerusaré pona.
Otuhtoh kondto esety kynexine Paxikoa. 14 Mame Ritondpo maro oturutoh taka
toytose tahtao pui ekamonand tonese eya moro myhto, pui ekamonanomo, kaneru
ekamonanomo, parutopuruimo ekamonand roropa. Enara moroto toto. Tonese Jezu
a toto. Mokaro tonese eya eky t6 maro. Tineru emetakamanand roropa tonese eya
itineriikd maro tonese eya meza po. 15 Mokaro pipohtoh tyrise eya apopitu panono.
Moro ke emero taropose ropa toto eya. Itinerikd tuputokapose roropa eya. 16 Ynara
tykase ynororo parutopuruimo ekamonanomo a,

—O0ekykd arotoko ropa taroino. Osepekahtoh tapyime sero tapyi onyripyra ehtoko.
Sé tapyi Papa maro oturutopo. Osepekahtoh kara, sero, tykase Jezu toto a.

17Mame moro eneryke tyya Ritondpo omihpyry poko tutuarétase ropa toto, ipoetory
tomo. Ynara tymerose aomiryme pake, “Samii dko ase Papa, amaro oturutoh eneryke

ya, amaro oturutoh se nymyry jexiryke,” katoh tymerose pake. Moro poko tutuardtase
toto Jezu poetory tomo.

18 Morarame tdturupose juteu td tuisary to Jezu a,

—Onoky omi poe moxid maropd rohpa taroino? Oty riko hma taroino awaro yna
ehtohme? tykase toto eya.

19 Ynara tykase Jezu eya xine,

—Sé tapyi kararahndko matose repe. Yrome oseruao tdmehse ahtao imyakamako ropa
ase, tykase Jezu eya xine.

20 —S¢ tapyi myakamako ropa ma oseruao roké tdmehse ahtaho? tykase toto, Jezu a
toturupose. —Tuhke sdtd ma jeimamyry taropose sé tapyi riry poko, 46me jeimamyry
taropose, tykase toto eya.

21 Yrome toorikyry poko roké oturiiko Jezu kynexine. 22 Imeipo tGsemase ropa Jezu
ahtao, aorihxipo, tutuardtase ropa ipoetory tomo aomihpyry poko. Zae aehtopdpyry

poko tonetupuhse toto a. Zae Ritondpo omihpyry exiry poko tonetupuhse roropa eya
Xine.,

Ahno ehtoh waro ma Jezu

23 Mame Jerusaré po ro Jezu ahtao tuhke kurdkdkara tukurdkase ropa eya.
Inukurdkatyd tonese otuhtoh kondto pokdkomo a.  Morara exiryke Ritondpo
nymenekahpyryme Jezu tonetupuhse eya xine. 2% Yrome Ritondpo poe toexiry
onekaropyra kynexine, emero ahno ajohpanory waro toexiryke. 25 Imehnomo a tururu
se pyra roropa kynexine, ahno kurohtao zuaro toexiryke.

3

Jezu maro Nikotemu oturutopdpyry
1 Mame orutua mokyro, esety Nikotemu. Tuisame ynororo kynexine, juteu eséme.

Parixeume roropa kynexine. 2 Koko toytose ynororo oturuse Jezu a. Ynara tykase
ynororo,

—Amorepatdme mase. Awaro ynanase. Ritondpo nenyokyhpyryme mase yna
amorepaneme. Ynara exiryke, Ritondpo poe pyra awahtao Ritondpo jamitunuru
onenepopyra mexiry yna a, tykase eya Nikotemu.

Ynara tykase Jezu eya,

3 —Zae roké ynara ako ase oya, enuruzomopyra awahtao xine, Ritondpo tuisame exiry
onenepyra ekurehnéko matose, tykase Jezu eya.

4 —QOtdtohxo orutua kondto enuruzomdko ropa nahe otomose? tykase Nikotemu eya,
toturupose. —Kysekd wakuru aka omdzomopyme sytatose toehse intime. Otdtohxo
enurtiko ropa yna nah? tykase Nikotemu eya.

5 —Zae roké ase ynara dko oya, topurihkase awahtao xine kure repe. Yrome Ritondpo
zuzenu poe oenururukohtao roké Ritondpo poendme exiko matose. Morara ahtao
roké Ritondpo esaka omdndko matose. © Opiikd poe ahnome enuriiko matose. Yrome
Ritondpo zuzenu poe Ritondpo poendme enuriiko matose. 7 Osenuruhkara exiko jomiry
poko, ynara karyhtao, “Oenururu se ropa mase aporo Ritondpo esaka oytotohme,” kary
poko osenuruhkara exiko. 8 Tyryrykane ke mana xia xia ke tyryry dko. Moro etdko
mase repe. Yrome, “Ozeino ke oehndko nae? Aza ytdko nae?” ko matose zuaro pyra
oexirykoke. Moro sd ma Ritondpo zuzenu poe enuruketomo. Zuaro pyra matose repe
yrome Ritondpo zuzenu poe Ritondpo poendme exiko matose, tykase Jezu eya.

9 —Otato keh morohne nae? tykase Nikotemu Jezu a. 19 Ynara tykase Jezu eya,

—Juteu td amorepaneme mase repe. Otdtome serohne waro pyra mahno? tykase
Jezu Nikotemu a. 1! —Zae roké ynara dko ase oya, zuaro jehtoh poko ase ouriiko.
Josenuhmatopdpyry poko oya ekardko ase roropa. Yrome jotururu etary se pyra matose.
12 Ajohpe roké jekardko mase otardme senohne poko oururuke ya. Morararo kapuadkd
poko oururuhtao ajohpe roké jekardko mase roropa. 13 Sero nonopdkd onuhpitopyra
mana kapu aka. Ywy roké ase Kapu ae Ayhtohpyry.

14 —pake Moeze a okoi pand tyrise, Ritondpo omi poe, metau risemy. Mokyro
tanyse eya ona po wewe pokona, okoi nesekatya neneryme, orihpyra toto ehtohme.
Mokyro sd ma Kapu ae Ayhtohpyry anjnoko ma toto wewe pokona, 15 emero porehme
enetupuhtohme, orihpyra toehtohkdme jlimame. 16 Ritondpo sero nonopdkd pyno
ipunaka. Morara exiryke Tumiikuru toird tonehpose eya, emero porehme jenetupuh-
tohme tosékdme, orihpyra ehtohme, jime ymaro ehtohme. 17 Seropokd pynanohse
Tumikuru tonehpose Ritondpo a, apotoimo htaka omopyra toto ehtohme.

18 —Ritondpo mikuru enetupuhnand omdpyra ma toto apotoimo htaka. Mapyra
onenetupuhpynd omdndko ma toto apotoimo htaka, onenetupuhpyra toexirykoke.
19 Oty katoh toto wanohndko Ritondpo nae? Ynara exiryke, Tumiikuru tonehpose
eya repe. Yrome tyyrypyrykd se roké seropokd mana. Ritondpo mikuru saerehkane
sa mana. Yrome saerehkane se hkopyra seropoké mana. Xinukutuma se roké toto
iirypyryme toexirykoke. 20 Tyyrypyrykd poko exiketd Ritondpo mikuru se pyra,
saerema pona ytopyra toehtohké samo, tyyrypyrykd enepory se pyra toexirykdke.
21 Yrome zae roké exiketé ma oehndko Ritondpo miikuru a, aomipona toto exiry waro
imehnd ehtohme, tykase Jezu Nikotemu a.

Jezu maro Jodo ehtopdpyry
22 Morarame typoetory maro toytose Jezu Jutea pona. Okyna pohto roké kynexine mo-
roto typoetory t6 maro. Moroto typoetory tomo a imehné tdpurihkapose morotdkomo.
23Jodo roropa imehnd épurihkako kynexine Aend po, tuna nae exiryke itamurume. Sari

pata maro Aend atameke pyra kynexine. Morot6kd toytose Jodo a osépurihkapose eya.
24 (Omdpyra ro kynexine Jodo dpuruhpyry taka.)
25 Morarame tdsezusezuhse toto, Jodo poetory tomo juteu maro. Toekurdkary poko

kure ehtohme Ritondpo a, tdsezusezuhse toto. 26 Mame Jodo a toytose ipoetory td
oturupose,

—Wenikehpyra ro hma, oximaro oehtopdpyrykd poko Joatdo mé poe? Mokyro poko
moturuase yna a. Mokyro ma imehno épurihkako. Emero ma ytéko toto eya, tykase toto

tosékomo a.
27 Ynara tykase Jodo eya xine,

—Kure ehtoh anapoipyra sytatose, onekaropyra Ritondpo ahtao. 28 Jomiry metatose
ynara karyhtao ya, “Ritondpo nymenekahpyry kara ase. Yrome osemazuhme tonehpose
ase Ritondpo a.” 29 Pytaketd ké pytdko mana. Epe td roropa tikye exiko mana topekd
pytaryke. Ywy mokaro s3 ase takye. 30 Imehxo exiko mokyro mana. Ywy ime hkopyra
exiko ase. Poremangko sd ase. Yrome takye ro ase, tykase Jodo typoetory tomo a.

Kapu ae Ayhtohpyry

31 Mame Kapu ae Ayhtohpyry imehxo mana, emero motye mana. Sero nonopdkd
senohne waro rokene. Senohne poko roké oturtiko toto. Yrome Kapu ae Ayhtohpyry
ma seropdkd motye mana imehxo. 32 Tynenetya poko oturiiko mana. Tynetatya poko
roropa oturiiko mana. Yrome aomiry onetara seropdké mana. 33 Aomiry se exiketd roké
imehnd tuarétanohndko mana kure Ritondpo exiry poko. 34 Ritondpo nenyokyhpyry
zae Ritondpo omiry ekardko mana, Ritondpo zuzenu nae toexiryke. 35 Jumy Tumikuru
pyno ipunaka. Morara exiryke emero tokarose eya, emero eséme achtohme. 3¢ Ritondpo
milkuru enetupuhnand orihpyme exiko. Jiime Ritondpo maro exiko ma toto. Yrome
aomipona pyra exiketd orihketdme ro mana. Ritondpo maro exipyra toh ekurehnoko
mana. Toto zehno exikehpyra Ritondpo mana Tumiikuru omipona pyra tokurehse toto
exiryke.

4

Jezu a Samariapd nohpo tuardmatopdpyry

1Mame, “Jodo tuapdkase Jezu a ahno épurihkary poko. Ipoetory roropa tomase,” kary
totase roropa parixeu tomo a. 2 (Yrome Jezu nymyry toto onépurihkara. Typoetory to
a rokeé tdpurihkapose toto.) 3 Morara kary totase Jezu a ahtao, Jutea poe toytose Karirea
pona ropa. 4 Samaria esemary ae toytose ynororo typoetory té maro.

5 Mame Xika pona toeporehkase toto Samaria ranao moro pata kynexine. Moe pyra
tupito, Jako nekarohpyry tumiikuru tupime, Joze tupime. ¢ Jako tunahpyry moroto
kynexine. Mame taxiahtao toehse ahtao typorohse Jezu. Tuna & piitokoxi typorohse
ynororo, typenekehse toytory poko toexiryke.

7 Morarame nohpo tooehse, Samariapono, tuna anyse.

—Ajohpame sa tuna anyko jokuru, tykase Jezu eya. 8 Pata pona toytose ipoetory td
osemazuhme tonahsé epekahse.

9 Mame ynara tykase nohpo Jezu a,

—Juteume mase Samariapd ase. Oty katohme ma tuna ekaropoko ya? tykase nohpo
eya. (Toipe juteu tomo tytamurukd omi poe imehnd otuhtopdpyry aka otuhpyra toto.)

10 Ynara tykase Jezu eya,

—Ritondpo nekarory onenetupuhpyra mase. Jenetupuhpyra roropa mase. Tone-
tupuhse oya jahtao, “Oya hko tuna se ano,” mykary ya. Mame tuna kura ekarory oya
soesoekane pand ekarory oya, orihpyra oehtohme jiime, tykase Jezu nohpo a.

11 —Yrome moe tuna. Tuna puimatoh pyra roropa mase. Otokoinohxo ke morohne
riko ma roké? 12 Seny kytamuruké nahkahpyry rokene tuna eny, tykase nohpo eya Jako
nahkahpyry poko. —Sero tuna tose eya, ipoenomo a, eky tomo a, enara. Kytamurukd
motye hmahno? tykase nohpo eya, téturupose.

13 Ynara tykase Jezu eya,

—Sé tuna enyryhtao oya ise ropa exiko mase, 14 Yrome ynekarohpyry enyryhtao oya
tuna se pyra ropa mase exiko jlime. Ynara exiryke, ynekarohpyry oya soesoekane sa
exiko okurohtao mana. Moro pokoino orihpyra exiko matose jlime, tykase Jezu eya.

15 —Ynara dko oya hano, tuna se pitiko oya hano, jlime tuna se pyra ropa jehtohme,
typenekehse jexiryke tuna puimary poko, tykase nohpo eya.

16 —Onio ikohmata, tykase Jezu eya. —Imaro osehko ropa, tykase.

17 —Tynioke pyra reh ahse, tykase, tozuhse eya.

—Ajohpe pyra mase. “Tynioke pyra ase,” mykano. 18 Onidpyamo 5me turumekase
oya. Mokyro onio seromato onio nymyry kara. Ajohpe pyra ro mase, tykase Jezu eya.

19 —To! Urutdme mase Ritondpo poe, tykase nohpo eya morara kary etaryke tyya.
20 —Toiro joturupory se ase oya. Oty katohme juteu td Jerusaré po roké Ritondpo poko
atdkyemako toh nae? Yna tamuru t6 sero Samariapokd md ypy pona roké oturuse ytose
toto, tykase nohpo Jezu a.

21Ynara tykase Jezu eya,

—Etako pahne, okynd pyra sero Samaria po roké pyra Ritondpo poko atdkyemako
matose. Jerusaré po roropa sero ro saaro exiko mana. 22 Samariapdkd matose.
Oneahmahpyrykd onenetupuhpyra matose. Yrome yna juteu té asa xine pyra. Ritondpo
waro ynanase juteu td poe seropdkd kurdkane tdtumakase exiryke. 23 Okynd pyra
Ritondpo zuzenu poe Ritondpo eahmiko ma toto, zae Ritondpo omipona se toexirykadke.
Mokaro se ma Ritondpo, tdmipona nymyry exiketd se. 24 Ritondpo ma zuzenume.
Morara exiryke ipoko exiket6 Zuzenu poe roké eahmako ma toto. Zae aomipona exiketd
ma eahmako ma toto, tykase Jezu eya.

25 Ynara tykase nohpo eya,

—Ritondpo nymenekahpyry oehndko mana, Kyrixtu oehndko. Tooehse ynororo ahtao
emero kuamorepatoryko mana, tykase.

26 —Ywy ase Kyrixtu, Ritondpo nymenekahpyry, amaro oturukety, tykase Jezu nohpo
a.
27 Morara karyhtao ro eya ipoetory t& tooehse ropa. Tdsenuruhkase toto jarao Jezu

otururu ke nohpo maro. Morard nohpo amorepane jarao oturukety onenepitopyra
toexirykdke, juteu td morara pyra exiryke, nohpo maro jarao oturupyra toto exiryke
tytamuruké poe. Yrome, “Oty se hko maké eya?” kara toh kynexine nohpo a. “Oty
katohme mose maro oturiiko make?” kara roropa toh kynexine Jezu a ipoetory tomo.
28 Morarame tuna € tynomose nohpo a axi toytotohme pata pona, morotoké zuruse.
29 —Ehmaropa!l Ahno senetatose, tykase nohpo. —Jenetupuhno mokyro emero

ipunaka. Otardme Kyrixtu mokyro, Ritondpo nymenekahpyry, tykase morotdkomo a
ynororo.

30 Morarame tuhke toytose toto nohpo maro Jezu enese.

31 Mame,

—Otuhkose, tykase ipoetory t6 eya. Yrome ynara tykase ynororo tozuhse toto,

32 —Tyoro tynahke ase. Zuaro pyra matose, tykase ynororo eya xine.

33 Mame t&turuse toto oseya rokene,

—Otokoino tynahke nexino? Otardme imepy inapyry enehno, tykase ipoetory tomo
oseya rokene.

34 —Jenyokyhpo omipona jexiry se roké ase. Moro ke roké otuhndko ase. Imehnd
tynapyry se ehtoh si ase jerohtohme ekarohpyry otyhkary se roké ase, tykase Jezu
typoetory tomo a. 35 —Ynara dko matose ahno tupi poko, “Okynaro mana. Asakoropane
nuno naero tykyrysa anjtohme,” dko matose repe. Yrome ynara dko ase oya xine, sero
nonopdkd utupime s3 nase. Enetoko ke. Seromaroro oehndko toto Ritondpo mitkuru
enetupuhse. Tamorepanekd se roké toh nase, tykase Jezu typoetory tomo a. 36 —
Kure roké ypoetory epehmako ase imehno enehtohme ya, orihpyra toto ehtohme jiime.
Otato ykyryryme exiko? Jenetuputyryhtao rokene. Jenetupuhpyra ahtao jkyryryme
exipyra exino. Morarame arykanand ma takye exiko jkyryry anynand maro, ypoetory

emamyry eneryke tyya xine, orihpyra toto exiry roropa eneryke tyya xine. 37 Zaero ahno
oturutopdpyry ynara karyhtao, “Toiro arykako, imepy anynoko.” 38 Kuaropoatose tupito
pona oerohtopdpyrykd kara pona, tykyrysad anjtohme. Imehné toerohse arykary poko
samo. Aerohtopdpyrykd anyndko s3 matose, tykase Jezu typoetory tomo a.

39 Morarame tuhke Jezu tonetupuhse Samariapékomo a. Nohpo omi poe tonetupuhse
toto a, ynara tykase exiryke, “Jenetupuhno mokyro emero ipunaka. Otardme Kyrixtu
mokyro,” tykase nohpo exiryke. 40 Morarame toytose toto Jezu a Samariapdkomo.

—Taro exiko aporo yna maro, tykase toto. Otuhparo toh kynexine tamorepary se
toexirykdke. Morara exiryke asakoro tdmehse Jezu moroto.

41Tuhkehxo tonetupuhse morotdkomo a Jezu omiry etaryke tyya xine. 42 Ynara tykase
toto nohpo a,

—Seromaroro Kyrixtu enetupuhndko ynanase 6mi poe roké pyra. Yna a nymyry
aomiry totase. Zuaro ynanase. Kukurdkaneké nymyry mokyro, tykase toto, Samari-
apokomo.

Soutatu miikuru kurdakatopdpyry ropa poko Jezu a

43 Morarame asakoro tdmehse ahtao toytose ropa Jezu Karirea pona. 44 Ynara tykase
ynororo, “Toipe Ritondpo poe urutdkd oneahmara toto ipatadkomo. Yrome imehnd
patadkd Ritondpo poe urutdkd eahmako toto.” 45 Morarame Karirea pona toeporehkase
Jezu ahtao taomikase morotdkomo a. Takye toehse toto Jezu eneryke tyya xine. Pake
tonese tyya xine Jerusaré po, otuhtoh kondto pona toytose tahtao xine. Jezu jamitunuru
tonese tyya xine exiryke Jezu waro toto. Wenikehpyra toehse toto.

46 Mame Kanaa pona toytose ropa Jezu Karirea ranad pona uwa eukurume tuna
anyhtanohpotopdpyry pona tyya. Moroto kowenu poetory miikuru kure pyra kynexine
Kapanail po. 47 Mame, “Jezu tooehse ropa Karirea pona, Jutea poe,” kary etaryke tyya
toytose ynororo kurakara zumy Jezu eahmase Kapanail pona aytotohme repe, tumiikuru
kurakapotohme ropa, orihsasaka tumiikuru exiryke. 48 Ynara tykase Jezu eya,

—Oty katoh jenetupuhpyra matou yjamitunuru onenepyra awahtao xine samo?
tykase.

49 —Ajohpame sd ymaro eropa aporo. Umiikuru orihndko mana, tykase ynororo Jezu
a.
50 Ynara tykase Jezu eya,

—Ytoko ropa. Omiikuru nekuraka ropa, tykase.

Aomiry zae ehtoh tonetupuhse kowenu poetory a. Toeramase ropa ynororo tosaka
ropa. 51 Mame aytory ropahtao tdsépatakdmase toto typoetory maro,

—Omiikuru kure ropa nexino, tykase toto, ipoetory tomo.

52 —Qty orame ahtao nekuraka ropa? tykase tokaropose jumy a.

—Kokonie, xixi toetokorihmase ahtao, noxirohkehno omikuru, tykase toto. 53 Moro
poko tutuardtase jumy Jezu omihpyry poko, “Omiikuru kure ropa nexino,” katopdpyryae
ro imiitkuru tdxirohkehse. Naeroro Jezu tonetupuhse eya toséme, typoetory td maro.

54 Mokyro kurdkary poko, tyjamitunuru tonezomopose ropa Jezu a, Jutea poe tooehse
ropa tahtao Karirea pona.

5

Kurakara kurakatopdopyry ropa poko Jezu a

1 Morarame juteu tomo a otuhtoh konéto tyrise ropa, Ritondpo poko atakyematohme.
Mame Jerusaré pona Jezu toytose. 2 Mame moroto kynexine pata tapuremy. Yrome
tuhke omotoh kynexine Jerusaré pona ytotopo. Toiro esety kaneru ométopo. Moro
piito kynexine tuna pékama ao, okyokyna kurokuro kara exikety. Omame etone omé&toh
kynexine tuna zomye. Tuna tapyime roropa kynexine esety Petezata, epereu omiryae.
3 Mame kurakdkara kynexine moroto tapyi tao. Imoihme kynexine zara po rokene,
tonurdkara te, jaxiry sekunahme exiketomo te, emary pakaihkahnomo, enara toh
kynexine moroto imoihme. (Tuna kurokuro kary eraximako toh kynexine moro ao.

4 Okyokynahtao Ritondpo nenyokyhpyry morotona oehse tuna kurokuro kamexipose.
Kurdkdkara ehse osemazuhme aepukahpyry roké kurokuro kane aka mokyro roké
ekurdkase ropa.) 5 Kurdkara kynexine moroto orutua. Tuhke roké ikonopory taropose
eya kure pyra toexiry poko rokene, 38me taropose kurakara a. ¢ Mokyro tonese ahtao
Jezu a okyni kure pyra aexiry tonetupuhse eya. Ynara tykase ynororo eya,

—Aimo oekurdkary se ropa hmah? tykase.

7 —Y, tykase kurdkara, Jezu tozuhse. —Yrome topeke pyra myhé ase, jarone pyra
nakuaka kurokuro karyhtao. Jytory se jahtao imepy juapdkiko mana, tykase.

8 Ynara tykase Jezu eya,

—Owdko ropa hkoty. Awiaty anjko. Ytoytoko ropa, tykase. ¢ Axi toekurikase ropa
mororomero. Taty tanyse eya toytotohme ropa.

Oserematohae kynowdne ropa. 10 Morara exiryke juteu td tdturupose eya,

—Oty katoh erohndko mano? Awaty aroaroko mano? Erohtoh kara sero seroae. Ri-
tondpo nymeropohpyry Moeze a omipona pyra mase, tykase juteu t6 esa kurandopokara
a.

11 —Yrome jukurdkahpd omi poe jowdno ropa. “Awdty anyko. Ytoytoko ropa,” tykase
exiryke ya, tykase ynororo eya xine, ikurakahpyry ropa.

12 _QOnokyh mokyro awdty anjpohpd rohpa? tykase toto eya téturupose.

13 Yrome ynororo tukurakahpd waro pyra kynexine, toesyryhmase Jezu exiryke, ahno
imoihme moro tao exiryke.

14 Tmeipo tunukurdkahpyry ropa tonese ropa Jezu a Ritondpo maro oturutoh tao.
Ynara tykase ynororo eya,

—Enéko mase. Kure mexi ropa. Morara exiryke oorypyry irumekako, popyra ipunaka
oehtoh anapoizomopyra oehtohme, tykase Jezu eya.

15 Morarame mokyro toytose, Jezu ekarose juteu tomo a.

—Jezu mokyro, ukurakahpd ropa, tykase ynororo eya xine. 16 Morara exiryke mokaro a
Jezu tykerekeremapitose, kurdkara tukurakase ropa oserematohae eya exiryke. 17 Ynara
tykase Jezu eya xine,

_—Papa kapuaono erohkehpyra mana. Papa saaro ase erohkehpyra, tykase Jezu eya
xine.

18 Morara kary etaryke tyya xine juteu t6 esd Jezu etapary se toehse yronymyryme
oseremara Jezu exiryke oserematohae, tumyme Ritondpo tokarose eya exiryke roropa.

Morara exiryke Ritondpo miikurume aosekaroryke eya Jezu etapapory se toehse juteu
to tuisary tomo.

Tumy omipona Jezu ehtopdpyry

19 Ynara tykase Jezu eya xine,

—Ajohpe pyra ase. Toipe Kapu ae Ayhtohpyry Tumy omipona roké senohne riko.
Tamoreme senohne onykyrypyra mana. Morararo Papa kapuaono erokuru eneryhtao
ya isaaro erohndko ase. Ipoenohndko ase imiikurume jexiryke. 20 Papa kapuaono
Tumfiikuru se ipunaka. Morara exiryke tynyriry t6 enepdko ma Tumikuru a, ise
toexiryke. Imeipo Papa ma tyord enepoko ma ya senohne motye kuhse 6senuruka-
tohkdme. 21 Aorihtyd ésemakaponeme ropa ma Papa kapuaono. Isaaro ase aorihtya
ésemdkaponeme ropa ase. 22 Ritondpo nymyry seropokd anapiakara mana. Tumiikuru
aroké toto apiakapdko mana, 23 emero porehme Imiikuru ime exiry enetupuhtohme, Jii
ime exiry roropa enetupuhtohme eya xine. Imiikuru ime exiry onenetupuhpyno J@ ime
exiry onenetupuhpyra roropa toh mana.

24 —Zae roké ase ynara karyhtao, jomiry etanand ma jenehpohpd enetupuhnéko
ma toto. Orihpyra exiko roropa mai toto jiime. Toto onemapopyra Ritondpo mana
apoto htaka. Pakero ma Ritondpo a typoendme tyrise toto. Orihpyme tyrise toto
eya, tykase Jezu eya xine. 25 —Mame zae roké ynara dko ase oya xine, okyna pyra
Ritondpo mitkuru omiry etdko aorihtyd mana. Seromaroro aomiry etapitéko ma toto.
Morarame aomiry etaryhtao tyya xine ésemandko ropa ma toto. Isene exiko ropa ma

toto. 26 Ritondpo ma isene exiketd rihpdme. Isaaro ase Papa poe aorihtyd anypdko
ropa ase isene aechtohkdme ropa. 27 Papa poe ahno apiakaneme ase, pohnd apiakaneme
roropa ase, kapu ae aepyhpyryme jexiryke.

28 —Osenuruhkara ehtoko jomiry poko. Imeipo ma aorihtya to ésemandko ropa mana
emero porehme, jomiry totase exiryke eya xine. 2° Tiitdko ropa ma toto okepypo td
esae. Mokaro ma kurdkd ekepya isene exiko ropa mana jlimame. Orihpyndme exiko
ropa ma toto. Morarame pohnd ésemakapdko roropa mana. Yrome apoto kondto htaka
toto emapdko mana, jiimame roropa, tykase Jezu eya xine.

Zae Jezu ehtoh poko

30 —Jamoreme ase toto onypokdnohpyra. Ritondpo omi poe roké toto apiakdko
ase. Morara exiryke zae roké ase, jamoreme pyra jexiryke. Jenehpohpd omi poe roké
morohne poko ase erohndko.

31 —Jamoreme roké ypoko otuarGtanohpyra xine ase. Jomi poe roké otuard-
tanopyrykohtao zae pyra jekarSko matose. 32 Yrome imepy nae mana ypoko otu-
ardtanohnekdme Ritondpo. Inekarohpyry ypoko zae. Moro waro ase. 33 Imehnd
maropoatose Jodo a oturupose. Kure toto zuruase Jodo zae jexiry poko. 34 Ynara kara
ase imehnomo a, “Wekatotatoko,” kara ase. Ynara kary se rokeé ase, “Jodo omihpyry zae
ypoko,” kary se roké ase oya xine, okurakarykd se jexiryke.

35 —QOzeiponekdme sd kynexine Jodo, tororo dko samo saereh kaneme, otuard-
tanohnekdme. Axitao roké Jodo se mexiatose ozeiponekdme. 3¢ Yrome otuarétanohnekd
nae, Jodo omiry motye. Ritondpo poe yjamitunuru tonepose ya. Morohne eneryke
oya xine Papa nenyokyhpyryme jenetupuhndko matose. 37 Ritondpo roropa ma ypoko
otuardtanohtoryko mana, jenehpohpono. Yrome aomiry onetapitopyra matose. Emyty
onenepitopyra roropa matose. 38 Morara exiryke aomiry pyra matose okurohtao xine,
inenehpohpyry onenetupuhpyra oexirykdke. 3% Atamorepako matose repe Ritondpo
omiry poko orihpyra oehtohkdme repe. Yrome ypoko ro aomiry mana. 4 Yrome
ooepyrykd se pyra matose ya. Ya ooepyrykohtao orihpyra matose exiko rahkene.

41 _*Kure mase,” kary etary se pyra ase oya xine. 42 Yrome awaro xine ase. Ritondpo
se pyra matose yronymyryme okurohtao xine. 43 Ritondpo omi poe tarona tooehse
ywy. Yrome jomipona pyra matose. Imepy tooehse tamoreme ahtao, mokyro omipona
roké matose. 44 Opoko xine roké, “Kure mase,” kary etary se matose imehnomo a.
Yrome, “Kure mase,” kary etary se hkopyra matose Ritondpo a. Morara exiryke Ritondpo
onenetupuhpyra matose. 45-46 “Moeze omihpyry enetupuhndko ynanase,” dko matose
repe. Yrome Moeze omihpyry ma ypoko ro mana oturiiko. Morara exiryke Moeze
omihpyry omipona nymyry pyra matose. Opoko xine, “Popyra nase moxiamo,” kara
ase Ritondpo a. Yrome Moeze, “lirypyryme matose,” dko oya xine mana aomihpyry
omipona pyra oexirykdke. 47 Aomihpyry onenetupuhpyra oexirykdke jomiry roropa
onenetupuhpyra matose, tykase Jezu eya xine.

6

5.000maké otuhmatopdpyry Jezu a
(Mat 14.13-21; Mak 6.30-44; Ruk 9.10-17)

1 Moromeipo Jezu toytose ropa Karirea moino akoxi, ikuhpo moino akoxi. Tkuhpo
esety akord Tiperiati. 2 Tokahmase roropa ynororo imoihméakomo a ijamitunuru tonese
tyya xine exiryke, kurdkdkara kurdkary ropa tonese tyya xine exiryke. 3 Morarame
ypy taunuhmase Jezu a. Ypy €mory po typorohse ynororo, typoetory té maro.
4 Okynahkopyra kynexine juteu té otuhtoh konédto exitopo, Paxikoa exitopo. >-¢ Mame
tykakoxi tdsenuhmase Jezu. Tomyékd tonese eya. Imoihmakd oepyry tonese roropa
eya. Mame ynara tykase Jezu otardme tyya rokene, “Taroino moxia otuhmapdko ase.
Otardme yjamitunuru waro pyra Firipe. Ukuhxi pahne. Oturupoxi,” tykase Jezu tyya
roké otardme. Mame ynara tykase ynororo Firipe a,

—Otoko moxid nykyryry epekahnéko exino nah? Imoihmaké napyry? tykase Jezu
Firipe a.

7Ynara tykase Firipe Jezu a,

—Kii. Tuhke tineru se mana moxid napyry epekahtohme, tuhke toto exiryke, tykase
Firipe Jezu a.

8 Imepy Jezu poetory moroto kynexine, Ximao Peturu akorony, esety Atare. Ynara
tykase ynororo Jezu a,

9 —Poeto napyryme roké enepyhpyry seny, 5me tiriiku pang risé pisarara, kana roropa
asakoro. Ise awahtao ekardko ase oya. Moxid ke, imoihmakomo? Oty kehxo moxid
atautuhmako nah? tykase Atare.

10 Mame ynara tykase Jezu,

—Imoihmaka iporohkapotoko, tykase typoetory tomo a. Mame onahpoty kura pona
typorohkapose toto. Typorohse toto emero porehme. 5.000me toto tuhke aexirykomo,
orutua ko rokene. Nohpo t6 roropa tuhke kynexine. 1! Morarame tiriiku pand risé
tapoise Jezu a,

—Kure mase Papa, tykase ynororo. Mame tokamose iporohtyamo a. Tuhke tomaka-
pose eya. Morararo kana tomakapose roropa eya. Totuhse toto emero porehme.

Tuesapare toh toehse. 12 Totuhkehse toto ahtao emero porehme, ynara tykase Jezu
typoetory tomo a,

—Moxia napyry akoipyry anytoko ropa kana akoipyry maro, atahnikara aehtohme,
tykase Jezu eya xine. 13 Mame 12me ruto tanyse eya xine tonahsé akoipyry ke pehme.

14 Morarame Jezu jamitunuru eneryke tyya xine ynara tykase imoihmakomo,

—Ajohpe pyra, urutd nymyry mosero, Ritondpo nenyokyhpyry sero nono pona.
Kyneraximahpyrykd mosero, tykase toto. 15> Morarame orépyra tutuisarykdme tyriry
se imoihmaké exiryke toesyryhmase ropa Jezu toiroro ypy pona.

Tuna po ro Jezu ytotopopyry
(Mat 14.22-33; Mak 6.45-52)

16 Morotoino kokonie pukuro toehse ahtao ipoetory té toytose ikuhpo pona Jezu
eraximase repe. 17 Yrome tykohmase ahtao, Jezu oehpyra ro kynexine. Morara exiryke
kanawaka tGtyrise toto Kapanail pona toytotohkdme. 18 Okyna pyra tyryrykane kondto
toehse. Pohkane kondto toehse roropa. 1° Koeh tykase toto okyna repe, tyryrykane
itamurume exiryke. Morarame ikuhpo ranao toto ahtao Jezu tonese eya xine. Tuna poro
ytoytdko kynexine. Tyya xine aepyry eneryke tdserehse toto itamurume.

20 —Qserehpyra ehtoko. Ywy ase Jezu, tykase ynororo eya xine kanawadkomo a.

21 —Qtyriko, tykase toto eya. Mame tdtyrise ropa Jezu kanawaka, toto kanary aka.
Mame axi toeporehkase ropa toto pata pona, Kapanaii pona.

Jezu zupitoh poko imoithmakomo a
22 Yrokokoro imoihmakd moroto ro toh kynexine, Jezu a tonahsé emakapotopdpyry
po ro. TotuhtopSpyrykd po roropa toh kynexine. Toemynyhmase toto Jezu poko, aytory
onenepyra tokurehse toexirykdke. Ipoetory td ytory roké tonese eya xine. 23 Moroto
nakuatao imehno kanary roké tonese eya xine, Tiperiati poe aehtya kdnary. 24 Mame
Jezu onenepyra toexirykdke moro kanawae toytose toto Kapanail pona Jezu enese ropa.

Wyi sd Jezu ehtoh poko orihpyme imehnd ehtohme

25 Mame tonese ropa Jezu ahtao, toéturupose toto,

—Otara ahtao hkoh moepyase ropa? tykase toto eya.

26 Ynara tykase Jezu eya xine,

—Zae roké ourutoryko ase. Totuhse oexirykdke s roké jupiko mexiatose, tuesapare
toehse oexirykdke sd rokene. Yrome Ritondpo poe jexiry onenetupuhpyra matose.
27 Torétyke pyra ehtoko tonahsé poko. Erohtoko Kapu ae Ayhtohpyry omipona
oehtohkéme, orihpyra oehtohkdme jiime. Yjamitunuru enepdko ma Papa oya xine
inymenekahpyryme jenetupuhtohme oya xine, tykase Jezu eya xine.

28 Ynara tykase toto, eya tdturupose,

—Oty poko erohnoko ynanahe Ritondpo omipona yna ehtohme? tykase toto eya.

29 Mame Jezu a tozuhse toto,

—Ynara roké Ritondpo nyrohmanohpotoh mana oya xine, tynenehpohpyry roké
enetuputyry se ma oya xine, tykase eya xine Jezu.

30 Ynara tykase toto,

—Oty riko hmah yna neneryme Ritondpo jamitunuru enetohme yna a, oenetupuh-
tohme yna a. Yna zuru ekaroko kokoro rokene, tykase toto eya. 31 —Kytamurukomo a
wyi pand tonahse kapu ae enehpohpyry, ahno esao pyra toytoytorykohtao. Ritondpo

omiry ynara dko moro poko, “Toto napyry tonehpose Moeze a kapu ae,” dko, tykase toto
Jezu a.

Ynara tykase Jezu eya xine,

32—Ajohpe pyra ase ynara karyhtao, Moeze nekarohpyry kara kynexine. Papa kapuad
nekarohpyry kynexine. Seromaroro ourukdé nymyry ekarory se Ritondpo mana oya
xine. 33 Ourukdme nymyry ma mokyro Ritondpo nenehpohpyry kapu ae. Orihpyme ma
oritoryko jlime, tykase Jezu eya xine.

34 —Moro ekaroko yna a kokoro rokene, tykase toto Jezu a.

35 —Qurukdme nymyry ase, tykase Jezu eya xine. —Ya ooepyrykohtao omise pyra
exikety sd exiko matose. Takye roké exiko matose jenetuputyryhtao oya xine. Tuna
se pyra exikety s exiko matose roropa takye rokene, tykase ynororo eya xine.

36 —Ynara ase oya xine, jenéko matose repe. Yrome jenetupuhpyra matose
ekurehnoko, ase oya xine. 37 Ritondpo nekaroryme awahtao xine ya jenetupuhndko
matose. Ya oehndko roropa matose emero porehme. Mame ooepyrykohtao ya
aaropopyra xine ropa ase jiime. 38 Kapu ae jyhtoase jenehpohpd omipona jehtohme.
Jamoreme pyra oepyase. 3% Mame ynara se ma jenehpohpd ya, jenetuputyhpoké
ahpahpory se pyra ma ya. Imeipo toto ésemakapory se ropa ma ya emero porehme,
aorihtya td ésemakapotoh ropa po. 40 Ynara se ma Ritondpo. Tumilkuru enery se ma
roropa imehnomo a enetupuhpotohme eya xine, orihpyra toto ehtohme jime. Mame
toto &semakako ropa ase aorihtya t6 &semakapotoh ropa po, tykase Jezu juteu tomo a.

41 Morarame moro etaryke tyya xine Jezu tykerekeremase eya xine, “Ywy ase
ourukdme kapu ae aepyhpyry,” kary etaryke tyya xine. 42 Morara exiryke ynara tykase
toto,

—Jezu mosero, Joze miikuru. Jii waro sytatose. Jé waro roropa sytatose. Otara dkohxo
ke hnae? “Kapu ae aepyhpyry ase,” dko. Epyrypako roké hnae, tykase toto.

43 Ynara tykase Jezu eya xine,

—Ykerekeremara ehtoko. 44 Ritondpo jenetupuhpopyra oya xine ahtao, ya oeh-
pyra matose. Yrome ya ooepyrykohtao oésemakapotoryko ropa ase aorihtyd td
&semakapotoh ropa po. 4> “Emero ahno amorepiko Ritondpo mana,” tykase urutokd
pake. —Papa omiry etaryhtao tuaro exiko toto. Mame ya oehndko toto. 46 Yrome
Ritondpo nymyry onenepyra matose, ya roké tonese.

47 —Zae roké ynara ko ase, jenetupuhnand mi orihpyme exiko. 48 Ourukdme
nymyry ase orihpyra oehtohkdme. 4°Kapu ae enehpohpyry tonahse atamurukomo a
ona po. Toorihse toto. 50 Yrome kapu ae aepyhpyry nymyry tonahse oya xine ahtao
orihpyra exiko matose. 51 Ourukdme nymyry ase, kapu ae aepyhpyryme jexiryke. Upli
enapyryhtao oya xine orihpyra exiko matose jiime. Upil nase wyi samo, ynekaroryme
oya xine, emero porehme, orihpyra oehtohkdme jiime, tykase Jezu eya xine.

52 Morara kary etaryke tyya xine tdsezusezuhse toto juteu t6 tuisary tomo,

—Otatohxo ke tupii ke kuopatoryko hnae? tykase toto, oxime roké tdturuse toto.
(“Upii tonahse oya xine ahtao,” kary, “Tonetupuhse oya xine jahtao,” katopo.) Yrome
moro onenetupuhpyra tokurehse toto.

53 Morara tykase ropa Jezu eya xine,

—Ajohpe pyra kapu ae aytohpyry ase. Upii onenahpyra awahtao xine orihketdme
roké matose. Umunuru roropa onépyra awahtao xine orihketdme matose. 54 Upil
enapyryhtao oya xine orihpyme exiko matose. Umunuru tse roropa oya xine ahtao
oésemakapotoryko ropa ase aorihtya td &semakapotoh ropa po. 5° Upli ma tonahséme
nymyry. Umunuru eukurume nymyry, tdséme. 56 Upil tonahse oya xine ahtao
umunuru maro ymaro exiko matose. Ywy roropa amaro xine exiko ase okurohtao xine.
57 Tamoreme Ritondpo isene mana. Ijamitunuru poe isene exiko ropa ase, jenehpohpd
jamitunuru poe. Moro saaro matose upil tonahse oya xine ahtao ypoe isene exiko
ropa matose. 58 Ywy ase ourukd nymyry kapu ae aepyhpyryme jexiryke. Atamurukd
napyrypyry sa pyra ase, nono pona aepukahpyry sa pyra ase. Moro tonahse mokaro a
repe. Imeipo toorihse toto emero porehme. Yrome upii tonahse oya xine ahtao orihpyra
exiko matose jlime, moro si pyra jexiryke, tykase ynororo eya xine.

59 Morara tykase Jezu eya xine toto amoreparyme, juteu to atamorepatoh tao, Kapanaii
po. (“Upli tonahse oya xine ahtao,” kary, “Tonetupuhse oya xine jahtao,” katopo.
“Umunuru enyryhtao oya xine,” kary roropa, “Tonetupuhse oya xine jahtao,” katoh
sero. Yrome juteu td esd onenetupuhpyra moro poko toh kynexine.)

Jezu omi poe orihp§me exiko sytatose
60 Morara kary etaryke tyya xine ynara tykase ipoetory tomo,
—To! Tupimehxo reh ma kuamorepatohkd eya. Onetarahme sa reh sytatohse, tykase

toto oxime rokene.
61 Tdmiry poihtory waro Jezu kynexine, kara ro mokaro ahtao eya. Morara exiryke

ynara tykase ynororo eya xine,

—Poremandko matohu jomiry etaryke oya xine? Poremapyra ehtoko. ¢2 Poremandko
kuhse matose jonukuru ropa eneryhtao oya xine kapu aka. ¢3 Ritondpo zuzenu
poe ipoendme enuriiko matose. Opilikd poe exipyra matose. Ritondpo zuzenu poe
kuamorepatose isene oehtohkdme. ¢4 Yrome toitoine ro matose jenetupuhpyra, tykase.

Apitoryme ro tonetupuhpynd waro Jezu kynexine. Towokane waro roropa kynexine.

65 Naeroro ynara tykase ropa Jezu eya xine,

—Morara exiryke morara tykase ywy oya xine, “Papa nekarohpyryme awahtao xine
jenetupuhndko matose. Ya oehndko roropa matose,” ase, tykase Jezu eya xine.

66 Morara kary etaryke tyya xine toeramase ropa toto tuhke, Jezu ekahmahp&komo.

67 —Amarokd ke? tykase Jezu, toturupose mokaro a, 12makomo a. —Urumekako
roropa hmatohu? tykase eya xine.

68 Ynara tykase Ximdo Peturu,

—Omoro roké yna eséme mase. Onekarohpyry ke roké orihpyra exiko ynanase jiime,
tykase eya Peturu. ¢ —Seromaroro oenetupuhndko ynanase, awaro yna exiryke. Kure
mase ipunaka. Ritondpo poe mase, tykase Peturu eya.

70 Ynara tykase Jezu,

—Tymenekase matose ya 12me. Yrome toiro joroko tamuru omipona exikety, tykase
ynororo eya xine.

71 Juta poko morara tykase Jezu, Ximao Ixikariote miikuru. 12makd maro kynexine
repe. Yrome mokyro towokaneme exiry waro kynexine Jezu.

7

Jezu maro zakoré tomo

1 Moromeipo Karirea poro Jezu toytoytose. Jutea poro toytory se pyra toehse juteu td
esd moroto totaparyino. 2Juteu t6 otuhtoh konéto okynahkopyra toehse. Otuhtoh esety
Tatome tyrityamo. 3 Ynara tykase Jezu akord t6 eya,

—Ytoko taroino Jutea pona. Opoetory tomo a ajamitunuru enepota, tykase toto.

4 —Oty katoh taro roké otonéndko mahno kure oexiry ekatopory se awahtao? tykase
toto, typoihtose eya xine. 5 (Zakord td roropa onenetupuhpyra kynexine.)

6 Ynara tykase Jezu eya xine,

—Jytotohpo pyra ro mana. Oytotohkd emero roké kure oya xine mana, 7 Ritondpo
zehno exiket6 ozehno xine pyra exiryke. Yrome yzehno toh mana. “lirypyryme matose
popyra ipunaka,” karyke ya eya xine. Moro poko jotururuke ma yzehno toto. 8 Otuhtoh
pona ytotoko. Ytopyra ase aporo jytotohpo pyra ro exiryke, tykase Jezu eya xine.
9 Morarame morara kaxipo moroto roké ehse Jezu kynexine Karirea po.

Jezu ytotopdpyry otuhtoh kondto taka

10 Morotoino zakord td toytose ahtao Jezu roropa toytose otuhtoh kondto pona,
okomino. Tokare pyra toytose ynororo. 1! Morarame otuhtoh kondto po tupise juteu
td tuisary tomo a repe. Yrome osenepopyra toehse ynororo.

—Otoko nae? tykase toto, tokaropose.

12 putiputime tturuse toto itamurume Jezu poko imoihmaké ratao.

—Kura mokyro, tykase toto, emero pyra.

—Arypyra, tykase imehnomo. —Onekunohtd roké mokyro, tykase toto. 13 Yrome
aryhnaka oturupyra toto, juteu t6 tuisary zuno toexirykdoke.

14 Morarame otuhtoh konéto irdnaka toehse ahtao, Jezu toytose Ritondpo maro
?tgrutoh taka ahno amorepase. 15> Aomiry etaryke tyya xine tdsenuruhkase juteu td

uisary,

—Otokoino mose amorepato toehse nae? Atamorepatoh taka ytopitopyra mana,
tykase toto.

16 Tozuhse toto Jezu a,

—Jamoreme amorepato pyra ase. Ritondpo poe roké dmorepatorjko ase, eya
tonehpose jexiryke. 17 Ritondpo omipona exiketd roké ma jomiry enetupuhndko ma
toto. Ritondpo poe jomiry ehtoh enetupuhndko roropa ma toto Ritondpo omipona se
toexirykdke.

18 —Tamoreme rokeé oturukety ahtao tdmiry roké eahmako mana. Yrome tonehpohpd
poe oturukety tonehpohpd omiry kure tyriko mana. Mokyro ajohpe pyra exikety
ipunaka. 19 Moeze omihpyry nae matose, Ritondpo nymeropohpyry eya. Yrome
aomipona pyra matose. Oty katoh jetapary kuhnoko matou? tykase Jezu eya xine.

20 —Jorokohpe mase, tykase imoihmakomo. —Onoky oetapary se nahe? tykase toto
eya.

21 Ynara tykase Jezu,

—Toiro toerohse ywy oserematohae. Ritondpo jamitunuru enepoase oya xine. Moro
poko mosenuruhkatose. 22 Yrome matose Moeze omi poe omiikurukd aipotapihpyry
sahkdko ro 8me aenurutopdpyry tdmehse ahtao. Oserematohae ro oseremara matose.
Aipotapihpyry sahkdko matose Moeze omipona oehtohkdme repe. (Osemazuhme
nymyry pyra Moeze a aipotapihpyry tysahkapose. Atamurukomo a osemazuhme
tysahkapose.) 23 Oty katohme oserematohae kurdkara kurakatopdpyry poko ya yzetii
manymyatohse? Morara ahtao yzehno pyra ehtoko. 24 “Popyra mase,” kara ehtoko
imehnomo a zae aehtoh waro pyra awahtao xine. Ipiikd enery poko roké oya xine,
“lirypyryme mase,” kara ehtoko imehnomo a, tykase Jezu eya xine.

“Mose Ritondpo nymenekahpyryme nahe?” katopdpyry

25 Morarame Jerusarépdkd ynara tykase,

—Mosero etapary se toh nahe? 26 Enetoko ke totaséme roké oturiiko mana. Yrome
imehnd ma onyhxiropyra. Ajohpe pyra hnah, tuisa t& mosero enetupuhndko nah
Ritondpo nymenekahpyryhme? 27 Yrome Ritondpo nymenekahpyry tooehse ahtao,
ozeino oehndko nae? Aehtoh waro pyra sytatose exiko. Yrome mosero oehtopSpyry
waro sytatose, tykase toto.

28 Morarame toto amoreparyhtao Ritondpo maro oturutoh tao ynara tykase Jezu
opore,



JOAO 7:29 182 JOAO 7:49

—Juaro nymyry hmatohu? Joehtopdpyry waro roropa hmatou ipunaka? Jamoreme
oehpyra exine. Jenehpohpd ma zae roké exikety mokyro. Yrome zuaro pyra matose.
29 Zuaro ase, Ritondpo winoino tooehse jexiryke, inenehpohpyryme jexiryke.

30 Morarame Jezu apoiry se toehse toh repe. Yrome anapoipyra toh tokurehse

apoitohpo pyra ro exiryke. 31 Yrome tuhke tonetupuhse imoihmakomo a. Ynara tykase
toto,
—Ritondpo nymenekahpyry imepy pyra mana. Orépyrahxo rukuh mosero nae

Ritondpo jamitunuru nae, tykase toto ipoko.

Soutatu t6 aropotopopyry Jezu apoise

32 Morarame imehnd putiputi kary totase parixeu tomo a Jezu enetuputyry poko.
Morara kary etaryke tyya xine Ritondpo maro oturutoh erase td taropose eya xine,
Ritondpo maro oturuketd tuisary tomo a roropa, taropose toto Jezu apoitohme repe.

33 Morarame ynara tykase Jezu imoihmakomo a,

—Okyna pyra ase amaro xine. Esyryhmako ropa ase Jenehpohpono a. 34Jupiko matose.
Yrome jenezomopyra matose, jesaka ytosaromepyra oexirykdke, tykase Jezu eya xine.

35 Mame oseya roké tturuse toto juteu tomo,

—Azahko yt6ko na roropa osenezomopyra toehtohme?  Otardme juteutokara
esaka ytoko mana kuekyrykd sapararahme exiketé amorepase. Otardme juteutdkara
amoreparyme ytoko mana, tykase toto oxime rokene. 3¢ —Ynara nase ynororo, “Jupiko
matose. Yrome jenezomopyra matose. Jesaka ytosaromepyra matose,” nyka kyya xine.
Otara dko hko hnae? tykase toto oseya rokene.

Iporiry sararakane sd Ritondpo zuzenu mana

37 Toipe juteu td otuhtoh kondto etyhpyry yronymyryme. Moroto towdse Jezu
xikihme toto zurutohme opore.

—Tuna se awahtao xine osehtoko. Tuna étokose ya. 38 Ynara tymerose pake sero
poko Ritondpo omiryme, “Jenetuputyryhtao oya xine iporiry sararakane si exiko ma
okurohtao xine,” tykase Jezu eya xine. (“Tuna &tokose,” kary, “Wenetupuhtokose,”
katopo. “Iporiry sararakane sd m3,” kary, “Ritondpo zuzenu kure,” katopo.) 39 Morara
tykase Jezu Tuzenu ekarosasaka Ritondpo exiryke tonetupuhnanomo a. Tuzenu
onekaropitopyra ro Ritondpo kynexine, Jezu Esemapyra ro exiryke.

Imoihmaké oseosezukuru poko

40 Morara kary etaryke imoihmakomo a ynara tykase toto,

—Urutd nymyry mosero Ritondpo poe, tykase toto.

41Imehnd roropa ynara tykase,

—Ritondpo nymenekahpyry mosero, kukurakanekdme, tykase.

Yrome imehnd roropa ynara tykase,

—Ritondpo nymenekahpyry kara mosero. Ritondpo nymenekahpyryme ahtao Karirea
po pyra enururu. Beré po enururu. 42 Ynara karyke Ritondpo a, “Tawi paryme enurtiko
Ritondpo nymenekahpyry. Beré po enuriiko mana Jutea ranao, Tawi esaryme Beré
exiryke,” ako Ritondpo omiry, tykase toto. 43 Atae pyra toh toehse Jezu poko. 44 Imehnd
Jezu apoiry se toehse repe. Yrome anapoipyra tokurehse toto.

Onenetupuhpyra juteu t tuisary ehtopdpyry

45 Morarame toytose ropa toto Ritondpo maro oturuketd tuisary tomo a ropa.

—Otoko na? Menehtou? tykase toto téturupose eya xine.

46 —Arypyra. Kure roké aomiry ynanetano. Morara kane onetapitopyra ynanase,
tykase erase tomo tonyokyhpdkomo a.

47 —To! Oenekunohtou ropa nytdmya? tykase parixeu tomo, morara kary etaryke
tyya xine. 4 —Oesékdme ynanase. Tuarohxo exiketdme ynanase. Mokyro Ritondpo
mitkurume onenetupuhpyra ynanase. Parixeu t6 roropa ma mokyro onenetupuhpyra
toto Ritondpo miikurume. 49 Yrome mokaro roké ma Moeze nymerohpyry omipona pyra



JOAO 7:50 183 JOAO 8:19

toto. lirypyryme toto Ritondpo a. Morara exiryke ma toto wanohndko Ritondpo, tykase
toto imoihmaké poko.

_*9Nikotemu mokaro maro kynexine, Jezu a aytohpyry koko. Ynara tykase ynororo eya
xine,
51 —Moeze omi poe, “Imehnd popyra mana,” kara sehtone aomiry onetapitopyra
kuahtao xine, iirypyrykd waro pyra roropa kuahtao xine, tykase eya xine.
52 —To, omoro roropa tokoh ma Karireapono? Ritondpo nymeropohpyry poko
atamorepako, zuaro oehtohme. Karirea po ma Ritondpo poe urutd ma enurupyra sata
mana moroto, tykase toto. 3 Morarame tatahpahse ropa toto tosaka xine ropa.

8

Nohpo apoitopdpyry imehnomo a

1 Mame ypy pona toytose Jezu, Oriwerahpd pona. 2 S3, yrokokoro toytose ropa
ynororo Ritondpo maro oturutoh taka. Imoihmaké toximdse ahtao Jezu typorohse, toto
amorepatohme. 3 Morarame nohpo tonehse parixeu tomo a. Moeze omihpyry poko
imehnd amorepananomo a roropa takorehmase toto. Imepy orutua maro osenao ahtao
tonese exiryke tonehse toto a Jezu épataka.

4 —Mose imepy orutua poko kynako. Tonese yna a osenao toto ahtao. > Morara ahtao,
“Nohpo etapatoko topu ke, aorihtohme,” me tymerose Moeze a kynenerykdme. Yrome
otara dko mahno? tykase toto Jezu a.

6 Morara tykase toto Jezu tahkapotohme repe, Jezu hxirotohme. Yrome toto onezuh-
pyra Jezu kynexine aporo. Nono roké tymerose aporo tomary ke. 7 Mokaro otururuhtao
ro towdse ropa Jezu. Ynara tykase ynororo eya xine,

—Epona topu ematoko tyyrypyhpyke pyra ipunaka awahtao xine, tykase Jezu eya xine.

8 Mame toepuise ropa Jezu nono pokona imerotohme ropa. ¢ Morara kary etaryke
tyya xine toesyryhmase ropa toto atatakomino emero porehme. Tamuxime exiketd
osemazuhme toesyryhmase toto. Jezu roké moroto, tynomose eya xine, nohpo maro
xikihme. 19 Towdse ropa Jezu. Ynara tykase ynororo nohpo a,

—Ohxironand pyra nexi? tykase Jezu nohpo a.

11 —Arypyra, tykase nohpo.

—Morara ahtao ohxiropyra roropa ase. Ytoko ropa. Oorypyry poko pyra ropa ke exiko,
tykase Jezu eya.

Saerehkatoh sd Jezu exiry sero nono po

12 Morarame ynara tykase Jezu imoihmakomo a,

—Emero ezurume ase. Ymaro ytoketd ma saeremae ytoko toto. Zae roké toh exiko
isene roropa toh mana. Xinukutuma htaka ytopyra toh mana, tyyrypyryké poko pyra
toexirykoke, tykase eya xine Jezu.

13 Ynara tykase parixeu tomo eya,

. t—Amoreme mase morara dko opoko. Yna onutuardtanohpopyra 6miry mana, tykase
oto.

14 _Arypyra, tykase Jezu. —Ypoko jotururuhtao zaero jomiry, joehtopdpyry waro
jexiryke, jytory ropa waro roropa jexiryke. Yrome joehtopdpyry waro pyra matose.
Jytory ropa waro pyra roropa matose. 15 Kurd enéko matose popyrahme samo, pop¥y
enéko matose kure samo ahnome roké oexirykoke. Morara exiryke ywy ahno t& pii
enery poko roké toto anapiakara ase. 1 Yrome imehnd apiakaryhtao ya, zae roké
toto apiakary ya mana, jamoreme roké pyra jexiryke, Papa jenehpohpd ymaro exiryke.
17 Ynara tymerose Moeze omihpyryme, “Asakoro tuardtanoh td ahtao, atae aomirykd
ahtao, zae mi toto.” 18 Ypoko otuardtanohtoryko ase. Papa jenehpohpd roropa ypoko

otuardtanohtoryko mana. Atae yna exiryke Papa maro zae roké ynanase, tykase Jezu
toto a.
19 —Qtoko omy nae? tykase toto tdturupose eya.

—Juaro pyra matose. Papa waro pyra roropa matose. Juaro awahtao xine, Papa roropa
waro oexirykd mana, tykase Jezu eya xine, tozuhse toto eya.

20 Morara tykase Jezu toto amoreparyhtao Ritondpo maro oturutoh tao, tineru & esao,
ahno nekarohpyry esao. Yrome Jezu anapoipyra tokurehse toto, apoitoh po pyra ro
exiryke.

“Ytosaromepyra ymaro matose,” katopdpyry Jezu a

21 Morarame ynara tykase ropa Jezu eya xine,

—Ytoko ropa ase. Mame jupiko matose. Yrome oorypyrykd maro orihndko matose.
Ymaro ytosaromepyra matose, tykase eya xine.

22 Morara exiryke toturuse toto oseya rokene,

—Ynara nykahro, “Ymaro ytosaromepyra matose.” Otarah koh exiko nae? Oseatakako
hnah? tykase toto.

23 Ynara tykase Jezu,

—Sero nonopdkdme matose, yrome ywy tardkara ase. Tardkdme amarokomo,
nonopdkomo. Yrome ywy tardkara ase, kapuaono. 2* Morara exiryke morara yka
oya xine, “Oorypyrykd maro orihndko matose,” ykano oya xine. Orihndko matose
oorypyrykd maro jenetupuhpyra awahtao xine. Ywy ase Ritondpo nymenekahpyry
okurakanekdme, tykase Jezu eya xine.

25 —0Onoky keh ma roropa? tykase toto Jezu a.

—Ywy roro ase. Apitorymero aosekarohpyry oya xine, tykase Jezu eya xine. 26 —Tuhke
naero ase otuardtanohtohkomo. Tuhke roropa ohxirorykd se jahtao kyhxirotory, tuhke
oorypyryko exiryke. Yrome ohxiropyra xine ase. Jenehpohpd omiry ekardko roké ase
oya xine. Zae ynororo, tykase Jezu eya xine.

27 Ritondpo poko toturuse Jezu, yrome onenetupuhpyra toto. 28 Morara exiryke ynara
tykase Jezu eya xine,

—Kapu ae Ayhtohpyry tanjse oya xine ahtao wewe pokona jenetupuhndko matose.
Ywy ase Ritondpo nenehpohpyry okurdkanekdme. Morara jahtao jamoreme pyra
jerohtopdpyry exiry waro exiko matose. Papa nekarohpyry roké ekaroase oya xine.
Moro waro exiko matose, ynekarohpyry waro. 29 Jenehpohpd ymaro mana. Urumekara
mana tdmipona ipunaka jexiryke, tykase Jezu eya xine.

30 Morara kary etaryke tyya xine Jezu tonetupuhse eya xine tuhkdkomo a.

Tymyhse exiketd sd matose

31 Morarame ynara tykase Jezu tonetuputyhpdkomo a, juteu tomo a,

—Jomipona awahtao xine ypoetoryme nymyry matose. 32 Zae ehtoh waro exiko
matose. Mame zae ehtoh waro awahtao xine Gsanumanekd poetoryme pyra exiko
matose. Yrome zae ehtoh waro pyra awahtao xine 6sanumanekd poetoryme ro matose.
Onurumekasaromepyra matose, tykase Jezu eya xine.

33 —Yrome Apardo pakdme ynanase. Osanumatdkd poetoryme exipitopyra ynanase,
tykase toto. —Oty kary moro, “Osanumanekd poetoryme pyra exiko matose,” dko?
tykase toto Jezu a, tdturupose.

34Ynara tykase Jezu eya xine,

—Oorypyrykd poko awahtao xine toséke matose, oorypyrykdke rokene. Oorypyrykd
namotome sd matose toehse. Oorypyrykd onurumekasaromepyra roropa matose.
35 Toipe namoto. Axitao roké tytapyiké poend maro mana, jlime pyra. Tapyi esé poend
sd pyra mana. Mapyra tapyi esé miikurume ahtao jlime tumykd maro mana. 3¢ Ritondpo
miikuru maro toehse awahtao xine, dsanumanekd poetoryme pyra oripotoryko ropa
mana. Ajamihtanohtorjko roropa mana oorypyryké poko pyra oehtohkdme. 37 Apardo
pakdme oexiryké waro ase. Yrome jetapary se ro matose dmoreparykd se pyra
oexirykdke ya. 38 Papa a jamorepatopdpyry ekardko ase repe oya xine. Yrome

atamurukd omipona roké matose. Joroko tamuru omipona roké matose, tykase Jezu eya
Xine.

39 —Apardo yna tamurume mana, tykase toto.

—Apardo paryme awahtao xine mypoenohtory. Isaaro mehtory. 40 Zae ase Ritondpo
omiry ekardko oya xine. Yrome aomiry se pyra matose. Jetapary se roké matose. Apardo
morara pyra ehse. Zae Ritondpo omipona ynororo ehse, asd xine pyra. 4! Yrome omykd
poenohndko matose, joroko tamuru poenohndko, tykase Jezu eya xine.

—Arypyra, anoryme pyra ynanase. Yna zii miikurume roké ynanase, Ritondpo
mikurume, tykase toto eya.

42Ynara tykase Jezu eya xine,

—Ritondpo poendme nymyry awahtao xine ypyno mehtory, Ritondpo wino tooehse
jexiryke. Jamoreme pyra oepyase tarona aomipona jexiryke. 43 Jotururu onenetupuh-
pyra matose etary se pyra oexirykdke. 44 Omyké miikurume matose, joroko tamuru
mitkurume. Omykd sd matose. Pake ro oatdkatondpo mokyro omykomo. Zae pyra
ynororo ipunaka, ajohpe roké exiryke. Ajohpe ynororo ahtao, toipe, ajohpame exiryke.
45 Zae roké ase. Morara exiryke jenetupuhpyra matose. 4¢Jyhxirosaromepyra matose
tyyrypyhpyke pyra jexiryke. Zae roké ourutoryko ase repe. Yrome zae pyra otardme
jekardko matose jenetupuhpyra oexirykdke. 47 Ritondpo poendme awahtao xine aomiry

metatory. Yrome aomiry onetara matose ipoendme pyra oexirykoke, tykase Jezu eya
Xine.

Apardo ehtopdpyry motye Jezu ehtopo
48 Ynara tykase toto Jezu a,
—Ajohpe pyra ynanase opoko, “Samariapd mase, azahkuru exikety. Joroko omi poe
roké urutdme mase,” karyhtao yna a ajohpe pyra ynanase, tykase toto Jezu a.
49 —jorokohpe pyra ase, tykase Jezu. —Papa eanohmako roké ase. Yrome matose
jeunohndko. 50 Kueahnohmatoko, kara ase oya xine repe. Yrome mokyro imepy
jeahnohmapone. Mokyro zae jexiry enetupuhndko mana. 5! Zae roké ase ynara

karyhtao, “Jomipona awahtao xine orihpyra exiko matose jiime,” karyhtao ya, tykase
Jezu eya xine.

52 Ynara tykase juteu to eya,

—Seromaroro jorokohpe oexiry waro ynanase. Apardo toorihse. Urutdkd toorihse.
Yrome mase ynara dko, “Jomipona awahtao xine orihpyra exiko matose jiime,” dko mase.
53 Kytamurukd Apardo toorihse. Apardo motyehxo reh mahse? Urutdkd roropa toorihse.
Onokyh koh mano? tykase toto tdturupose eya.

54Ynara tykase Jezu,

—Jamoreme roké ase ime jehtoh onekaropyra. Yrome Papa kapuad roké ma ime
jehtoh ekardko ya. “Kyrihpoké mokyro,” ako matose repe. 55 Yrome mokyro waro pyra
matose, onenetupuhpitopyra oexirykdke. Yrome zuaro ase. “Ritondpo waro pyra ase,”
karyhtao ya, ajohpe roké jexiry mana, asa xine. Yrome ywy zuaro. Aomipona roropa

ase. 56 Atamurukd takye toehse jeneryke. Tonese tyya jexiryke tatakyemase toto, tykase
Jezu.

57 —Yrome mase 50 anome pyra ro mase. Apardo menene? tykase toto tSturupose
eya.

58 Ynara tykase Jezu eya xine,

—Apardo enurupyra ro ahtao, nae ro exine, tykase Jezu eya xine.

59 Morarame Jezu omiry etaryke tyya xine topu tanyse juteu tomo a Jezu etapatohme.
Ajohpe Jezu tokarose eya xine. Morara exiryke topu tanyse eya xine. Yrome kynotonéne

roké ynororo, imoihmakd ranaka. Mame Ritondpo maro oturutoh tae kunutiitane ropa
Jezu.

9

Tonurékara kurdkatopdpyry ropa Jezu a
1 Mame Jezu t6 ytoryhtao orutua tonese tonurékara. Tonurutopdpyry poe ro tonure
pyra kynexine. 2 Morarame ynara tykase Jezu poetory tomo,

—Onoky rypyry poe tonure pyra tonuruse nahe? Tyyrypyry poe roh morara tonuruse
nahe? Tumy t6 rypyry poe morara tonuruse nahe? tykase toh Jezu a, tdturupose.

3 —Arypyra, tykase Jezu. —lirypyrykd poe pyra tonure pyra tonuruse mana.
Tonurékara mosero Ritondpo jamitunuru enepotohme ro aexihpyry mosero. 45 Xixi
saereh karyke kuesemaryké waro sytatose. Moro saaro Ritondpo omiry poko imehnd
amorepako ase zae ehtoh waro toto ehtohme. Toorihse jahtao ma ikohmamyhpyry sa
exiko tardkomo, tamorepaneke pyra toehse toexirykdke, tykase Jezu toto a.

6 Morara kaxipo ituh tykase Jezu nono pona. Orino pitiko tywyrywyrymase tomary ke
totakuru maro. Morarame orino tyrise enuru pona. 7 Ynara tykase eya,

—Ytoko. Osékurikata Xiroe kuaka, ariama kuaka, tykase. (Aomiryae, “Xiroe,” kary,
“Tonyohse,” katopo.) Morarame toytose ynororo. Mame tésékurikase. Mame tooehse
ropa ynororo kure osenuhmako ropa rahkene.

8 Morarame mokyro waro exiketd moroto kynexine. Tonure pyra ahtao ro tonese eya
xine osema tao ro ahtao, tineru pitiko eraximaryhtao ro eya. Ynara tykase toto,

—Mosero puhko tonurem§po kara, tykase toto ipoko.

9 —Mokyro roh mosero kynenehpyrykd ro, tykase imehnomo. Yrome imehnd ynara
tykase,

—Ynoro kara mosero. Ipand roké mosero, tykase toto.

—Ynororo ase, tykase, tonuremypokara a tozuhse toto.

10 —Qtato tonure ropa toehse mahno? tykase toto téturupose eya.

'Ynara tykase ynororo,

—Orutua orino pitiko tyrise jenuru pona. Mame, “Ytoko, osékurikata Xiroe kuaka,”
tykase exiryke ytono. Morarame tosékurikase jahtao jenuta ropa rahkene, tykase toto a.

12 _QOtoko mokyro nae? tykase toto.

—K{, zuaro pyra ase, tykase tonuremypokara eya xine.

Parixeu to oturupotopopyry

13 Morarame tonuremypokara tarose eya xine parixeu tomo a. 4 Moro émepyryae
oserematoh kynexine. Moro émepyryae orino pitiko tyrise Jezu a tonurékara enuru
kurakatohme ropa. 15 Morarame tonuremypokara a téturupose parixeu tomo,

—Otato puhkoke oenutd ropa puhko? tykase toto eya.

—Orino pitiko jenuru pokona tyrise mokyro a. Morara exiryke tdsékurikase ropa
jahtao jenuta ropa samo mokyro poe, tykase ynororo eya xine.

16 Mame ynara tykase parixeu tomo,

—Mokyro Ritondpo poe pyra mana, aomipona pyra exiryke. Oseremara mana
oserematohae, tykase toto.

Yrome imehnd ynara tykase,

—lirypyryméame ahtao kurdkokara onukurakara exiry, tykase toto. Atae pyra toto.

17 Morara exiryke toturupose ropa parixeu tomo. Ynara tykase toto tonuremjpokara
a7

—Oenuru tukurdkase ropa na eya? Morara exiryke oty ko ipoko mah? tykase toto
toturupose.

—Urutd mokyro Ritondpo poe, tykase ynororo eya xine.

18 Yrome tonure pyra aexihpyry ajohpe roké tokarose juteu tomo a. Morara exiryke jii
tonehpose jé maro tyya xine téturupotohkdéme eya xine. 1° Ynara tykase toto eya xine,

—Omiikuru mosehro? Ajohpe pyra moinoro tonure pyra tonuruse nahe? Ahtao otdto
tonure ropa toehse nae? tykase toto tSturupose eya xine.

20J{1 td ynara tykase,

—Yna mikuru mosero. Tonure pyra tonuruse nase. Moro waro ynanase. 2! Yrome
otato toekurdkase ropa nahe? Onoky a tukurdkase ropa nahe? Kii, zuaro pyra reh
ynanahse. Eya ekaropotoko. Poetome pyra toehse ynororo nase. Oezukuruké waro
mana, 22 tykase toto eya xine, juteu td esd zuno toexirykoke. Ynara tykase juteu to
esa exiryke typoetory tomo a, “Jezu enetupuhndko ase, Ritondpo nymenekahpyryme

kanand suttitanohpotone ropa atamorepatoh tae,” tykase toto, atae toexirykdke typoe-
tory td maro. 23 Morara exiryke, toto zuno toexirykdke, jii td morara tykase, “Poetome
pyra toehse mana. Eya ekaropotoko,” tykase toto.
24 Morarame tonuremypokara tykohmase ropa tyya xine. Ynara tykase toto eya,
—Zae roké yna zuruko. Ritondpo ma oetdko azahkuru awahtao. Morara exiryke zae

roké yna zuruko. Mokyro iirypyryme exiry waro sytatose, tykase toto tonuremjpokara
a

25 Yrome ynara tykase ynororo,
—lirypyryme aexiry waro pyra ase. Ynara roké zuaro ase, tonure pyra exiase. Yrome
seromaroro ase osenuhmako ropa ipoe, tykase tonuremypokara eya xine.

26 —Qtara sd ke orino oenuru kurdkatohme ropa? tykase toto tdturupose ropa eya
toto.

27 —Kuurutouhxo puhko seromaroro. Yrome jomiry onetara sa matokeh. Oty katoh
jomiry etary se ropa hmatou? Otardme amarokd roropa ipoetoryme exiko matose,
tykase ynororo eya xine.

28 —Arypyra. Omoro mase ipoetoryme. Yna Moeze poetoryme. 2° Ritondpo téturuse
Moeze a. Moro waro sytatose. Yrome mokyro otokoino tooehse? Zuaro pyra ynanase,
tykase toto.

30 —To! Otadto puhkoke zuaro pyra hmatou? Yrome jenuru tukurdkase ropa eya.
3 irypyrymakd omiry onetara Ritondpo mana. Moro waro sytatose. Yrome tuno exiketd
etako mana. Témipona exiketd etdko roropa mana, enara rokene. 32 Moinoro sero pand
onenepitopyra sytatose. Tonure pyra aexihpyry kurakary ropa onenepitopyra sytatose.
33 Ritondpo poe pyra tahtao tyjamitunuke pyra exiry, kurdkdkara onukurakara exiry,
tykase tonuremypokara eya xine.

34Yrome ynara tykase toto eya,

—To! Tyyrypyhpyke oenurune. Tuidtase mase iirypyryme ro. Yna anamorepara exiko,
tykase toto eya. Morarame atamorepatoh tae tonuremypokara tupurohpurohmase toto
a oehzomopyra aehtohme.

Tonurdkara sd onenetupuhpynomo

35 Mokyro tiitanohpory totase Jezu a ahtao toytose eya. Ynara tykase eya,

—Kapu ae Ayhtohpyry enetupuhndko mah? tykase Jezu eya.

36 —Onokyh mokyro enetupuhtohme ya? tykase tonurem§ypokara Jezu a.

37 Ynara tykase Jezu eya,

—Meneno. Seromaroro oturiiko oya mana, tykase Jezu eya.

38 —Y, enetupuhndko ase, tykase. Tosekumuru po typorohse ynororo Jezu &pataka,
tuisame imehxo enetuputyryke tyya. Morara exiryke tosekumuru po typorohse ynororo
Jezu épataka tonuremypokara.

39 Ynara tykase Jezu,

—Sero po tonurakara pandké nae Ritondpo omiry waro pyra toexirykdke. Yrome
zuaro toexiryko se toto. Morara exiryke toto kurakdko ropa ase. Imehnd nae roropa.
Ritondpo omiry waro ynanase emero porehme, kanand nae. Yrome aomipona pyra toto.
Tonure toh repe tyya xine rokene. Yrome Ritondpo a tonurepyra sa toto. Morara exiryke
toto se pyra ma Ritondpo, tdmipona pyra toto exiryke, tykase Jezu.

40 Morara kary etaryke tyya xine ynara tykase parixeu tomo Jezu a,

—Yna ke. Tonurékara sah ynanah? tykase toto tdturupose.

41Ynara tykase Jezu eya xine,

—Ynara karyhtao oya xine, “Pitiko roké Ritondpo omiry waro ynanase. Yrome
aomiry waro se ynanase aomipona yna ehtohme,” karyhtao oya xine, iirypyryme pyra
oripotory repe. Mapyra, “Ritondpo omiry waro ynanase emero porehme,” karyke oya
xine iirypyryme ro matose ipunaka Ritondpo a, tykase Jezu eya xine.

Tosaka xine kaneru omomyry sdjezu enetuputyry kyya xine

1 Mame ynara tykase Jezu,

—Ajohpe pyra ase. Imepy mokyro kaneru omdtoh kuroko s3 ytdko omato, imepy
toro tdnuhtohme, moroadkd ematonanohtohme tyya. 2 Yrome esé nymyry ma omdtoh
eutary ae roké omdndko. 3 Apuruhpyry etapuruhmakiko mi erase, esé omdtohme.
Tosékd omiry etdko kaneru t6 mana, tosetykd ae tykohmarykohtao tosékomo a. Morara
exiryke tosékd ekahmako ma toto. Esékd roké ma toto tlitanohpdko ko ae tymaro
toto ytotohme. 4 Tutfitase toto ahtao, toto esemazupurume ma esékd exiko mana.
Tosékd ekahmako ma toto, aomiry waro toexirykdke. Tkapo toh ytdko mana. 5 Imep§
onekahmara ma toto. Epako roké ma toto, aomiry waro pyra toexirykdke.

6 Typoetory td poko morara tykase Jezu, kaneru t6 poko samo, toto amorepatohme.
Yrome kaneru poko roké autururu kynexine onenetupuhpyra toto exiryke.

Kuesékome ma kurd Jezu

7 Morara exiryke ynara tykase ropa Jezu,

—Ajohpe pyra ase. Kaneru omotoh si ase. Ypoetory t& ewome ase. Kaneru td
omato omiry onetara ehtoh sa ypoetory t6 omato omiry onetara mana. & Mokaro sa
ma azahkuru amorepat6kd omipona pyra ma ypoetory tomo. ° Kaneru ométoh si ase.
Omondko ma toto, kaneru tomo. Toto onyryhmara ma imehnomo. Tiitdko roropa
toto otuhse. Morara exiryke moro si ase Gm&tohkdme. Jenetuputyryhtao oya xine
opynohtoryko ase. Oewomatoryko ase, enara. 10 Omato oehndko mana morotadkd
ematonanohse, toto etapase roropa, toto enahkase roropa, enara. Yrome tooehse ywy
tarona orihpyra ypoetory td ehtohme, isene nymyry toto ehtohme.

11 —Toto esé ase kurano. Morara exiryke ypoetory td pyno ase. Kaneru esé ke mana
toky t6 pyno. Mokyro si ase. Jorikyry se pyra ase repe, yrome ypoetory té pynuke
jorikyry se ase, toto pyno jexiryke, orihpyra toto ehtohme. 12 Yrome esé namoto ma
kaneru eséme nymyry pyra mana. Toto poko erohketyme roké mana tineru apoitohme
roké tyya. Yrome kaikuxi oepyry eneryhtao ma epako mana. Kaikuxi a toto esekapdko
mana. Toto onewomara mana. Toto ahpahpdko roké mana. 13 Epdko ma mokyro, toto
erasépyry, tineru poko roké erohketyme toexiryke, toto pyno nymyry pyra toexiryke.
14-15Yrome ypoetory to esé ase kaneru esé kurd samo. Papa waro ase. Juaro roropa Papa
mana. Moro saaro ypoetory td waro ase. Juaro roropa toh mana, Papa waro jehtoh sa
ya. Jorikyry se pyra ase repe, yrome ypoetory td pynuke jorikyry se ase toto ewome,
orihpyra toto ehtohme. 16Kaneru esé imehnd kaneru nae imep§y po. Moro saaro imehnd
ypoetoryme roropa mana imepy po. Toto enehpory se ase ya, jomiry etatohme toto a,
ypoetory t& morohndme ehtohme tosékd maro, ymaro toto ehtohme.

17 —Papa kapuad ma ypyno, jorikyry se jexiryke aomi poe. Imeipo ma jésemakapdko
ropa ypyno toexiryke. 18 Jorikyry se pyra jahtao jetapara ma toto. Yrome ynara tykase
Ritondpo ya, “Orihndko mase. Moromeipo oésemikapdko ropa ase,” nase ya. Morara
tykase ya Ritondpo exiryke aomipona ase, tykase Jezu.

19 Morara kary etaryke tyya xine tdsezusezuhse toto, juteu tomo, Jezu omiry etaryke
tyya xine.

20 —jorokohpe nase mose. Otardme rowohpe nase roropa. Oty katoh aomiry etdko
matou? tykase toto, imoihmakomo.

21Yrome ynara tykase imehnomo,

—Jorokohpd omiry mose omiry sd pyra exiry, tyoro. Jorokohpd tonurdkara
onukurdkara ropa exiry. Morara pyra nase mosero. Tonurdkara enutanohpdko ropa
nase, tykase toto mokaro a.

Tosékdme Jezu se pyra juteu td kynexine
22 Morarame otuhtoh kondto tyrise ropa eya xine Jerusaré po, Ritondpo maro
oturutoh kurikatopdpyry poko wenikehpyra toehtohkdme. 23 Ikonoporyae kynexine.

Mame Jezu toytose tuisa Saromdo namohpyry takuroko, Ritondpo maro oturutoh tao.
24Juteu td esd tdximdse moro taka. Ynara tykase toto Jezu a,

—Oty katoh yna onurupyra mexiase? Morara exiryke zae yna zuruko rahkene. Kyrixtu
nymyry mahno? Ritondpo nymenekahpyry mahno? Ynaneraximahpyry mahno?
tykase toto eya téturupose.

25 Ynara tykase Jezu,

—Pake kuuruatose repe. Yrome jomiry onetara mexiatose jenetupuhpyra oexirykoke.
Otuardtanohpotohkd nae ase yjamitunuru Papa poe. 26 Yrome jenetupuhpyra mexi-
atose, ypoetoryme pyra oexirykdke. 27 Ypoetory td roké waro ase. Jomiry etdko ma toto.
Jomipona roropa ma toto. 28 Orihpjme toto ripdko ase, jiime orihpyra toto ehtohme.
Imep¥y ma toto onupuxihkara ywinoino. 29 Jenetupuhponeme ma Papa ypoetory tomo a.
Emero motye Papa mana. Imehnd ma ypoetory td onupuxihkara Papa winoino. 30 Papa
ime exiry ime jexiry samo. Oxisd ynanase.

31 Morara kary etaryke tyya xine topu tanyse toto a Jezu pona ematohme. 32 Ynara
tykase Jezu eya xine,

—Tuhke toerohse ywy. Yjamitunuru enepoase oya xine Papa omi poe. Oty pokoino
jetapary se matou? tykase Jezu eya xine.

33 Ynara tykase juteu tomo,

—Ajamitunuru enepory pokoino pyra oetapary se ynanase. Ritondpo ime exiry
ime oexiry sa pyra mana. Ahnome roké mase. Yrome Ritondpome osekaréko mase,
epyrypako roké mase, tykase toto eya.

34Ynara tykase Jezu,

—Sero nase Ritondpo nymeropohpyry tdmiryme Moeze a, “Ynymenekatyd matose
ypoe urutdme,” katoh sero ahno tomo a, Ritondpo a tymenekase toto exiryke. 35 Zae
roké Ritondpo omiry, tyotyordtara mana. Zae aexiry waro sytatose. Moroaero imehnd
tokarose Ritondpo a tynymenekatydme. “Ynymenekatydme matose,” tykase tomiry
etananomo a. 3¢ Ywy ase, Papa kapuad nymenekahpyry. Inenehpohpyry roropa ase
sero nono pona. Morara exiryke, “Ritondpo miikurume ase,” karyhtao ya epyrypara
ase Ritondpo poko. Morara exiryke, “Ritondpo poko epyrypako mase,” kara ehtoko
ya. 37 Ritondpo omipona pyra jahtao jenetupuhpyra ehtoko. 38 Yrome aomipona ase.
Jenetuputyry se pyra awahtao xine yjamitunuru roké enetupuhtoko, ymaro Papa exiry
waro oehtohkdme, Papa maro jexiry waro roropa oehtohkdme, otuardtatohkdme ypoko,
tykase Jezu toto a.

39 Mame Jezu apoiry se toh kynexine repe. Yrome kjtone ropa ynororo toto maro
ehxipo.

40 Joatdo mdpozakoxi kitone ahno épurihkatopdpyry pona Jodo a. Moroto ke ehse
rahkene. 41 Morarame tuhke toh toytose eya. Ynara tykase toto,

—Jodo kynexine tyjamitunuke pyra. Yrome aomiry kynexine zae mosero poko,
tykase toto, juteu tomo, oxime rokene. 42 Morarame Jezu tonetupuhse morotékomo a
tosékome.

11

Razaru orihtopdpyry

1 Orutua kynexine, Petaniapono. Esety kynexine Razaru. Aoryxiry td roropa moroto
kynexine. Maria, Maata, enara toh kynexine. 2 Mokyro Maria Jezu pupuru kurikahpd
kynexine ixtaratu ke. Tisety ke ikorokahpd roropa kynexine. Mokyro piry kynexine
kure pyra. 3 Morara exiryke Jezu a tdmihpyry roké taropose.

—Oepe reh ma takuruhtase, katoh taropose eya tdmiry.

4 Moro totase Jezu a ahtao ynara tykase ynororo typoetory tomo a,

—Mokyro ma takuruhtase toorihtohme pyra. Ritondpo a tyjamitunuru enepotohme
rokene, Tumikuru jamitunuru enepotohme roropa, “Ritondpo kure, Imiikuru kure,”
katohme imehnomo a.

5> Maata pyno Jezu kynexine, zakord pyno roropa kynexine. Ipirykd pyno roropa
kynexine. Enara kynexine, toto pyno Jezu. ¢ Razaru kure pyra exiry poko turuse tahtao
moroto ro tdmehse Jezu. Asakoro kynémehne moroto, teh rokene. 7 Moromeipo ynara
tykase ynororo typoetory tomo a,

—Ehmaropa Jutea ranaka Petania pona ropa, tykase Jezu typoetory tomo a.

8 —Arypyra, pake hkopyra oetapary se nexiase morotdkomo, juteu t6 esamo. Ytopyra
exiko morotona, tykase toh repe.

9 Ynara tykase Jezu eya xine,

—Ritondpo omipona kuahtao xine, “Epo,” kara ro Ritondpo ahtao orihpyra sytatose.
Mipyra, “Epo,” tykase Ritondpo ahtao orihndko sytatose. Morara exiryke ehmaropa
jetapatohpo pyra ro mana. 10 Xinukutumae sa oytorykohtao osetapako matose saereme

pyra exiryke, tozure pyra oexirykdke, tykase Jezu. 1! Morarame ynara tykase ropa
ynororo typoetory tomo a,

—Kuepekd ma nyhndko Razaru. Yrome épakase ropa ytoko ase, tykase Jezu eya xine.

12 Ynara tykase ipoetory t6 eya,

—Inykyryhtao kure. Ekurakako ropa mana, tykase ipoetory tomo Jezu a.

13 Yrome Razaru orihtoh poko tdturuse Jezu repe. Yrome tynyhse roké tokarose
ipoetory tomo a. 14 Morara exiryke typoetory tomo a ynara tykase ynororo,

—Razaru toorihse mana. 15 Enese ytopyra exiase aporo. Yrome seromaroro enese
ytdko ase rahkene. Seromaroro roropa Ritondpo jamitunuru enéko matose jenetupuh-
tohme yronymyryme oya xine. Morara ahtao takye exiko ase opoko xine. Ehmaropa,
senetatose, tykase Jezu tymardkomo a.

16 Tome esety akord Kamaramandpo watasemy. Ynara tykase ynororo imehno Jezu
poetory tomo a,

—Tuisa maro ehmaropa imaro kuorihtohkdme, tykase ynororo.

Jezu md aorihtyd ésemakaponeme ropa

17 Morarame morotona toeporehkase Jezu, Petania pona. Moroto asakoropane
aorikyhpyry émehtopdpyry waro toehse toto, tokarose exiryke imehnomo a. 18 Atameke
pyra Jerusaré kynexine Petania maro. ° Mame juteu td toytose tuhke, Maria tomo a,
xitase, ipiry hnamose.

20 Morarame Jezu oepyry waro toexiryke, kjtone Maata, épatakdmase. Maria moroto
roké kynexine tytapyi tao. 21 Ynara tykase Maata Jezu a,

—Taro awahtao otardme ypiry orihpyra exiry. 22 Yrome zuaro ase, ekaroporyhtao oya
emero ma ekardko Ritondpo oya, tykase nohpo Jezu a.

23 —Qpiry ésemandko ropa mana, tykase Jezu Maata a.

24 Y, zuaro ase. Aorihtya &semakatoh ropa po &semakapdko ropa Ritondpo mana,
tykase Maata eya.

25 Ynara tykase Jezu eya,

—Ywy ase ésemdkaponeme ropa. Ypoe roké orihpyme exiko matose. Jenetuputyry-
htao toorihse awahtao xine ro &semandko ropa matose. 2¢ Jenetuputyryhtao orihpyme
exiko matose jiime. Moro menetupuhno? tykase Jezu eya.

27 Y, enetupuhndko ase. Omoro mase Ritondpo nymenekahpyry ynakurdkaneme.
Omoro mase ynaneraximahpyry. Ritondpo nenehpohpyryme mase sero nono pona,
tykase Maata Jezu a.

Tyxitase Jezu

28 Morarame morara kaxipo kjtone ropa Maata takord kohmase tokare pyra.

—Tuisa kynako oya, tykase takorony a.

29 Morara kary etaryke tyya axi toytose ynororo Jezu enese. 30 (Pata pona eporehkara
ro Jezu kynexine. Maata maro tdseporytopdpyrykd poro kynexine.) 3 Morarame xitase
aytotoh rokeé tokarose toto a, juteu tomo a. Morara exiryke Maria tokahmase eya xine.
Mokaro Maria emuhkehkananomo, ixity akorehmanang roropa.

32 Morarame Jezu a toytose tahtao kjporohne imyhtokoxi xitase,

—Taro awahtao ypiry orihpyra exiry, tykase eya.

33 Mokyro xitary eneryke tyya, samii tykase Jezu titasamase tukurohtao. Juteu td
xitary etaryke roropa tyya samii tykase ynororo yronymyryme tukurohtao.

34 —Otoko monétohu? kynako Jezu kynekaropone.

—Seze, kynako toto, nohpo marékomo eya.

35 Tyxitase Jezu.

36 Morotdokd ynara tykase,

—Enéko matose. Ipyno yronymyryme nexiase, tykase toto ipoko.

37 Yrome imehnd ynara tykase,

—Otdtome tonurdkara tukurdkase ropa eya? Oty katoh mose onukurdkara ropa
kynako orihpyra ro ahtao? tykase toto ipoko.

Razaru semakapotopdpyry ropa

38 Sami tykase Jezu tatasamase yronymyryme. Morarame toytose ynororo aorikyh-
pyry ekepyry esaka. Ypy onuhtoh po kynexine okepy eny. Apuru kynexine topu risemy.

39 —Apuru isyryhmatoko, kynako Jezu.

Ynara tykase Maata, aorikyhpyry oryxiry,

—Otardme tymotase mana. Asakoropane némehno moroto, tykase eya aoryxiry.

40Ynara tykase Jezu eya,

—“Enetuputyryhtao oya, Ritondpo jamitunuru enéko mase,” yka puh oya, tykase Jezu
eya.

41 Morarame apuru tysyryhmase toto a. Morarame kakoxi tésenuhmase Jezu. Ynara
tykase ynororo,

—Kure mase Papa kapuaono. Takye ase jomiry etaryke oya. 42 Kokoro roké jomiry
etdko mase. Moro waro ase. Yrome tar6kd zuaro ehtohme oturiiko ase oya toto
netaryme, onenyokyhpyryme jenetupuhtohme toto a, tykase Jezu.

43 Morara kaxipo opore kynomitane Jezu,

—Razaru, osehko moro tae xiaro, tykase Jezu aorikyhpyry a.

44 Tutlitase ropa ynororo. Emary tyotyke ro kynexine. Ipupuru roropa tyétyke ro
kynexine. Emyty tydtyke ro roropa kynexine.

—Imyhpokatoko ropa aytotohme, tykase Jezu eya xine.

Tatamorepase toto juteu tomo Jezu etapatohme
(Mat 26.1-5; Mak 14.1-2; Ruk 22.1-2)

45 Morarame Maria marokd moro eneryke tyya xine Jezu tonetupuhse eya xine, Razaru
&semikapory ropa eneryke tyya xine. 46 Morarame imehnd toytose parixeu td zuruse.
Jezu ekatose toytose toto. 47 Morara exiryke toximdse toto parixeu tomo te, Ritondpo
maro oturuketd tuisary maro. Juteu td tuisary td maro. Enara toh kynexine tdximdse.

—Otara dkohxo sytatohu taroino Jezu poko? Orépyra kuhmahko, kurikdkara
kurakadko kuhmahko. 48 “Ah morara roké nexino,” karyhtao kyya xine, imoihmako
mi Jezu enetupuhndko tutuisarykdme. Morarame romano tuisary td ma soutatu td
enehpdko ma kyya xine. Ritondpo maro oturutoh kararahnéko toh mana. Kuaropo-
toryko roropa toh mana taroino imehnd poetoryme kuehtohkdme. Mame kytamuruké
omihpyry omipona pyra exiko sytatose, enara, tykase toto.

49 Toiro esety Kaipa. Moro jeimamyryae tuisame kynexine Ritondpo maro oturuketd
tuisaryme. Ynara tykase ynororo juteu tomo a,

—Tuaro pyra matose. >0 Senetupuhtone. Kurehxo toiro orikyry kuewomanekome,
orihpyra kuehtohkdme emero porehme, tykase ynororo. 5! (Yrome tdmi poe pyra
morara tykase. Ritondpo zuzenu poe roké morara tykase ynororo Ritondpo maro
oturuketd tuisaryme toexiryke moro jeimamyryae. Morara exiryke mokaro turuse eya
Jezu orikyry poko, juteu t6 ewome aorikyry poko. 52 Juteu t6 ewome roké pyra emero

Ritondpo poetory enehpotohme, sapararahme exiketd enehpotohme, oximdme toto
ehtohme roropa, toiro toséke toto ehtohme.)

53 Morotoino osenetupuhkehpyra toh kynexine, juteu tuisary tomo, Jezu etapary poko
tyya xine, etapary se toexirykdke. 54 Morara exiryke tokare ytopyra ropa Jezu toehse
juteu to htaka. Mame toytose ropa ynororo ahno htaka. Epyrai pona kjtone typoetory

t6 maro ehse.
55 Morarame juteu td otuhtoh kondto ameke pyra toehse. Paxikoa ameke pyra

toehse. Morara exiryke Jerusaré zomyéko toytopitose toto Jerusaré pona. Tyyrypyrykd
korokapose kjtone toto otuhtoh koné&to ritohto. 3¢ Ritondpo maro oturutoh taka
toximdse tahtao xine, Jezu tupise eya xine. Ynara tykase toto oseya rokene,

—Otara dko matou Jezu poko? Oehnékohxo hna reh otuhtoh konéto pona? tykase
toto. 57 Osemazuhme ynara tykase parixeu t& exiryke Ritondpo maro oturuketd tuisary

maro, “Jezu eneryhtao oya xine yna zurutoko,” tykase toto téturuse Jezu apoitohme tyya
xine.

12

Jezu ehtopdpyry Petania po
(Mat 26.6-13; Mak 14.3-9)

1 Morarame tuhke hkopyra roké émepyry ise ro kynexine otuhtoh kondto ri-
tohme, Paxikoa ritohme eya xine. Mame Jezu toytose Petania pona, Razaru esaka,
tynésemakapohpyry ropa esaka. 2 Morara exiryke autuhtoh tyrise Maria tomo a Jezu
otuhtohme. TG&sé aroaréko Maata kynexine. Razaru otuhndko kynexine Jezu maro.
3 Morarame Maria a ixtaratu tapoise typyne exikety, meju riturume exikety, naatu
risemy. Jezu pupuru pona tukulse eya. Ipupuru tykorokase ropa tiisety ke. Typoxine
itamurume toehse tapyi tao. 4 Juta Ixikariote moroto kynexine. Jezu poetoryme
kynexine repe. Jezu ewokaneme roropa ynororo kynexine. Ynara tykase ynororo,

5 —Kurehxo moro ixtaratu tokamoséme ahtao exiry. Tuhke tineru atapoiry tokamose
ahtao, tymdkomokakara a ekarotohme, tykase ynororo repe. ¢ Morara tykase ynororo
ajoajohpe toexiryke. Tymdokomokakara pyno nymyry pyra ynororo kynexine. Jezu
poetory tineril eraseme kynexine repe. Yrome toitoine toto tiner( touse tytinertime.

7Ynara tykase Jezu eya,

—Ah keh nyrino. Jekepyry popatoh kuhndko mana. 8 Tymokomokakara nae mosa
rokene. Yrome ywy ase okyna pyra taro amaro xine, tykase Jezu eya.

Tatamorepase toto Razaru etapary poko
9 Morarame, “Jezu Petania po mana,” kary totase toto a ahtao, tuhkaké toytose Jezu
enese. Razaru enese roropa toytose toto, Jezu nésemakapohpyry ropa enese. 10 Morara
exiryke Razaru etapary se toehse toto, Ritondpo maro oturuketd tuisary tomo. 11 Razaru
pokoino juteu to tuhke tosékd rumekary se toehse, Jezu enetupuhtohme rokeé tosékdme.
Morara exiryke Razaru etapary se toehse toto juteu t6 tuisary tomo.

Jerusaré pona Jezu ytotopopyry
(Mat 21.1-11; Mak 11.1-11; Ruk 19.28-40)

12 Yrokokoro, “Jezu oehndko mana Jerusaré pona,” kary totase imoihmakomo a,
Paxikoa pona ytoketomo a. 13 Morara exiryke marariary pand tysahkase eya xine.
Morarame toytose toto Jezu épatakdmase. Ynara tykase toto,

—Kure Ritondpo mana. Kure roropa inenehpohpyry mana. Ritondpo kapuaono, kure
roké Izyraeu t6 tuisary tyriko, tykase toto, toturuse toytorykdme.

14 Morarame jumétu pitiko tapoise Jezu a. Epona tdtyrise, pake Ritondpo nymeropoh-
pyry poero. 15 Ynara tykase Ritondpo pake,

“Emynyhmara ehtoko, Jerusarépdkomo.
Okynapyra oesékd ma oehnéko.

Jumétu pitiko po oehndko mana,”

me tymerose Ritondpo omiryme pake.

16 Yrome Jezu poetory kynexine onenetupuhpyra aporo moro poko. Imeipo tone-
tupuhse toto a, tdsemase ropa Jezu ahtao, tdnuhse ropa ynororo ahtao roropa kakoxi.
Emene tutuardtase ropa toto Ritondpo omiry poko. Ritondpo nekarotopdpyryae ro Jezu
poko tutuarétase toto.

17 Mame Razaru ésemakatopdpyry ropa enehpdkomo a imehné turuse. Imoihmakd
tutuarétanohse eya xine. Razaru &semdkatopdpyry ropa poko Jezu a. 18 Morara
exiryke imoihmakd toytose Jezu Epatakdmase, Jezu jamitunuru totase tyya xine exiryke.
19 Morarame parixeu td oseya roké tdturuse toto. Ynara tykase toto,

—Enéko matose. Sekurehtou. Emero porehme Jezu mardme nexi toto, tykase toto
imoihmaké poko.

Kyreku to oehtopdopyry Jezu enese

20 Morarame Jerusaré pona ytoketd maro kyreku td toytose Paxikoa pona. Jeimamyry
punero ytosene toto, juteu td maro. Ritondpo poko atdkyemase ytosene toto.
21 Morarame Firipe a toytose toto. Petesaitapd Firipe kynexine, Karirea ranadpono.
Ynara tykase toto Firipe a,

—Pana, Jezu enery se ynanase. Yna otururu se ynanase imaro, tykase toto Firipe a.

22 Firipe toytose Atare zuruse aporo. Mame asakororo toytose toto Jezu a,

—Kyreku t& ma tdtururu se amaro, tykase toto Jezu a. Ynara tykase Jezu eya xine,

23 —Kapu ae Ayhtohpyry ase. Okyna pyra orihndko ase. Mame toorihse jahtao
ésemandko ropa ase. Morarame ime jehtoh enetupuhnoko imehnd mana, tymyakakome
toorihse jexiryke. Jésematopdpyry ropa eneryke tyya xine ime jehtoh enetupuhnéko
toh ma rahkene. 24 Zae roké ynara dko ase oya xine, oxinase puhturu ke ma arykara
ahtao nono aka, ahtara ma ekurehnéko. Emapyra roropa mana. Mapyra tarykase ahtao
nono aka ahtiko mana. Emandko roropa mana. (Morara tykase Jezu toorikyry poko,
tdsemamyry ropa poko roropa, tonetuputyry poko tuhkikomo a, enara.) 25 —Ynara
karyhtao kyya xine, “Osepyno ase. Jetuarimary se pyra ase. Jorikyry se pyra ase roropa.
Penetidko ro ase. Morara exiryke jorikyry se pyra ase,” karyhtao kyya xine orihndko roké
sytatose. Mdpyra ynara karyhtao kyya xine, “Utuarimary zuno pyra ase. Jorikyry zuno
pyra ase. Ritondpo omipona se roké ase,” karyhtao kyya xine, orihpyra exiko sytatose.
26Ypoetoryme se awahtao xine jomipona ehtoko ymaro oehtohkdme. Jomipona awahtao
xine atakyematohkd ekardko ma Papa oya xine.

Toxixihmary poko Jezu oturutopdpyry

27 —Seromaroro emynyhmako ase yronymyryme. Otara dko hano? “Papa, jorikyry se
pyraase,” kary se ase repe. Yrome moro poko tooehse ywy kapu ae orihse tarona. 28 Papa
kapuaono, ime oexiry enepoko imehnomo a, “Kure mase,” katohme toto a, tykase Jezu.

Mame kaino omi totase toto a,

—Imehxo jehtoh tonepose ya eya xine. Imeipo enezomopdko ropa ase eya xine, tykase
omi kaino.

29 Moro omi etaryke tyya xine ynara tykase imoihmakomo,

—Konomeru kynako, tykase toto.

Imehno ynara tykase,

—Ritondpo nenyokyhpyry noturuno Jezu a, tykase toto.

30 Yrome ynara tykase Jezu eya xine,

—Moro omi kynako ynetaryme roké pyra. Sekere nykano onetarykdme roropa.
Otuardtatohkdme kynako, tykase eya xine. 3! —Okyna pyra iirypyrymaké iirypyryme
toto exiry enetupuhpdko ase. Okynd pyra Ritondpo omipona pyra exiketd esékd
poremakapdko ase, joroko tamuru poremakapdko. 32 Mame tanyse jahtao wewe pokona,
emero sero nonopdkomo a osenetupuhpdko ase, tykase Jezu eya xine. 33 (Morara karyke
toto a, toto zurune toorikyry poko, wewe pokona toxixihmapory poko.)

34 Mame ynara tykase imoihmakomo Jezu a,

—Ritondpo nymeropohpyry Moeze a ynara dko, “Ritondpo nymenekahpyry orihpyra
mana jlime,” ako. Yrome omoro ynara dko, “Kapu ae Ayhtohpyry orihnéko mana,” dko
mase. Onoky Kapu ae Ayhtohpyry na taro? tykase toto tdturupose eya.

35 Ynara tykase Jezu eya xine,

—Sero nonopdkd ezurume si ase. Otuardtanohnekdme ase, Ritondpo poko. Pohnd
apiakary poko roropa otuardtanohtoryjko ase apotoimo htaka toto omomyry poko,
enara. Okyna pyra ase amaro xine. Kuenetupuhtoko amaro xine ro jahtao omdpyra
oehtohkdme apotoimo htaka. Xinukutumae ytoketd tahndko roké toh mana, tose-
marykd waro pyra toexirykdke. Mokaro saaro jenetupuhpynd mana, tuaro pyra samo.
Apotoimo htaka toytorykd onenetupuhpyra toto, jenetupuhpyra toexirykoke. 3¢ Morara
exiryke oezurukdme jexiry enetupuhtoko amaro xine ro jahtao. Ritondpo poetoryme
oehtohkdme, tykase Jezu eya xine.

Onenetupuhpyra juteu to ehtopdopyry

Morara kaxipo toesyryhmase ropa. Ttonése tonepyra mokaro ehtohme. 37 Tuhke
roké tyjamitunuru tonepose repe eya xine. Yrome onenetupuhpyra tokurehse toto.
38 Morara exiryke zae kynexine uruté omihpyry pake, 1zaja omihpyry. Ynara tykase
ynororo,

“Ritondpo kapuaono, moxid nase yna omiry onenetupuhpyra nase toto.
Ajamitunuru roropa onenetupuhpyra nase toto,”
tykase Izaja pake. Zae morara tykase. Zaero aomihpyry ma seromaroro.
39 Morara exiryke 1zaja nekarotopdpyryae ro onenetupuhpyra toh toehse. Ynara
tykase roropa Izaja pake,
40 “Tuaro pyra tyripose Ritondpo a,
zupuhpyrykd tyripose tiipore roropa Ritondpo a.
Morara exiryke Ritondpo jamitunuru
eneryhtao ro onenetupuhpyra ma toto.
Aomiry etaryhtao ro onenetupuhpyra ma toto.
Tyyrypyrykd onurumekara roropa toto.
Morarame roké tyripose toto Ritondpo a.
Tyyrypyrykd onurumekapyme tyripose toto tdmipona pyra toto exihpyryme,”
41 me tymerose Izaja a pake, Jezu jamitunuru tonese tyya exiryke.

42 Morarame tuhke juteu td esamo a tonetupuhse. Yrome tynotao xine roké tone-
tupuhse eya xine parixeu t zuno toexirykdke, atamorepatoh tae tutlitanohporykoino
ropa eya xine. 43 “Kure mase,” kary etary se toh kynexine typoko xine parixeu tomo a.
Yrome, “Kure mase,” kary etary se hkopyra toh kynexine Ritondpo a.

Jezu omihpyry kuapiakatorjko mana

44 Morarame Jezu ynara tykase ropa opore,

—Jenetuputyryhtao oya xine, ywy ro roké kara enetupuhndko matose. Jenehpohpd
enetupuhnoko roropa matose. 45 Jenetuputyhpokd ma jenehpohpd enetupuhndko
roropa ma toto. 46 Oepyase xiaro sero nonopdkd ezurume. Amorepatorjko ase
Ritondpo omiry poko. Jenetuputyryhtao oya xine oorypyryké poko pyra exiko matose.
Ixinukuturu htoko ytoketd s pyra exiko matose. Saeremae ytoketd sd roké exiko
matose. 47 Jomiry etdko matose. Yrome jomipona pyra awahtao xine oemara xine ase.
Apiakase xine pyra oepyase aporo. Okurdkase xine roké oepyase. 48 Yse pyra awahtao
xine jomiry etary se pyra awahtao xine roropa, dpiakatorjko ma Ritondpo aorihty3a t6
&semakatoh ropa po tyya, jomipona pyra toehse oexirykdke. 4°Jamoreme ourupyra xine
ase. Papa kapuad nekarohpyry roké ekardko ase oya xine. >0 Inekarohpyry omipona
roké awahtao xine orihpyra exiko matose jiime. Moro waro ase. Morara exiryke Papa
nekarohpyry roké ekardko ase oya xine, tykase Jezu imoihmakomo a.

13

Typoetory pupuru kurikatopdpyry Jezu a

1 Morarame toiro tynyhse otuhtoh kondto pyra ro. Paxikoa otuhtoh kondto esety.
Morarame toytotoh poko tdsenetupuhse Jezu, sero nono rumekary poko tyya. Tumy
a toytotoh poko tdsenetupuhse. Moinoro typoetory pyno Jezu kynexine. Toto pyno
exikehpyra kynexine, toorikyry pondmero.

2 Morarame kokonie pukuro tétuhse Jezu typoetory t& maro. Morarame joroko
tamuru nymenekahpyry Juta kynexine, Ximdo Ixikariote miikuru. Jezu ewokaneme
tymenekase joroko tamuru a. 3 Ritondpo a tyjamitunuru tokarose Tumiikuru a emero
porehme. Moro waro Jezu kynexine. Toehtopdpyry Ritondpo poe waro roropa
kynexine. Eya toytotoh ropa waro roropa kynexine. 4 Morarame Jezu kynowdne ropa
totuhkehxipo. Mame tupd touse ropa ahtao kynosekunazdtone ropa tuaja ke. > Mame
eya tuna tarykase ahtao paxia aka, typoetory td pupuru tukurikase eya. Tuaja ke
tykorokase ropa eya. © Mame Ximdo Peturu a Jezu toytose ahtao, ynara tykase Peturu
eya,

—Upupuru kurikdko hma? tykase eya.

7Ynara tykase Jezu eya,

—Ynyriry onenetupuhpyra ro matose. Yrome imeipo zuaro exiko matose, tykase
ynororo eya.

8 —Upupuru kurikary se pyra ase oya, yna eséme oexiryke, tykase Peturu eya.

—Yrome opupuru onukurikara jahtao, ypoetoryme pyra mase, tykase Jezu eya.

9 Ynara tykase Peturu,

—Upupuru roké kara ikurikako jemary roropa, jupuhpyry roropa, ikurikako emero,
tykase Peturu eya.

10 Ynara tykase Jezu eya,

—Aepytyd sd oexirykoke Skoké ma kure. Morara exiryke 6kokod kurikary se pyra
ase. Opupurukd roké kurikdko ase. Amarokd emero aepytyd samo. Toiro mose roké
tyyrypyry onurumekara tokurehse nase. Epypy saaro nase, tykase Jezu eya xine.
11 Towokane waro toexiryke morara tykase Jezu, “Aepytyd sd matose. Toiro mose
tyyrypyry onurumekara tokurehse nase. Epypy saaro nase,” tykase Jezu eya xine.

12 Morarame toto pupuru tukurikakehse ahtao tyya, tupé tamuruse ropa eya. Meza
pona typorohse ropa. Ynara tykase ynororo typoetory tomo a,

—Menetupuhtou ynyrihpyry poko? 13 Tuisa, dko matose. Amorepatono dko roropa
matose ypoko. Zaero matose, oesékdme jexiryke, 14 Amorepanekdme roropa jexiryke.
Yrome anamotokdme s3 opupuruké ukurikano. Ysa ehtoko. Imehnd pyno ehtoko.
Imehnd akorehmatoko roropa. 15> Moro yrino onenerykdme. Morara exiryke moro
ipoenohtoko. 16 Ymotye pyra matose, ypoetoryme oexirykoke. 17 Oesékome ase yrome
opupurukd ukurikano, ysd imehnd akorehmatohme oya xine. Morara ahtao takye exiko
matose moro poenopyryhtao oya xine.

18 _Emero opoko xine kara ywy repe. Ynymenekatya waro ase. Yrome pake Ritondpo
nymeropohpyryae ro jewokaneme toehse, “Mose, ymaro otuhkety jewokaneme toehse,”
tykase pake. 19 Sero poko ourutorjko ase jewokara ro ahtao. Morarame morara toehse
ahtao jenetupuhnoko matose Ritondpo nymenekahpyryme. Morara exiryke jomihpyry
anamonohpyra ase. 20 Zae roké ase ynara karyhtao, ynenyokyhpyry pyno awahtao xine
ypyno roropa matose. Morararo ypyno awahtao xine jenehpohpd pyno roropa matose,
tykase Jezu eya xine.

Towokahpd ekarotopdpyry Jezu a
(Mat 26.20-25; Mak 14.17-21; Ruk 22.21-23)

21 Morarame t&turukehse tahtao samii tykase ynororo tukurohtao. Ynara tykase
ynororo,

—Ajohpe pyra, toiro mose jewokako nase, tykase Jezu eya xine.

22 T3senesenese toto oxime, owokato waro pyra toexirykdke. 23 Toiro ipoetory Jezu
zamaro exikety. Imaro typorohse kynexine. 24 Tomary ke mokyro tykohmase Peturu a.
Ynara tykase ynororo eya,

—Ekaropoko eya, “Onoky ewokaneme nae?” tykase Peturu eya.

25 Eponarohme sd toytose mokyro Jezu a ekaropotohme,

—Onoky mokyro oewokaneme? tykase.

26 Ynara tykase Jezu eya,

—Zupako ase zuaro oehtohme. Mosero ma jewokako, tykase Jezu eya.

Morarame wyi pand tytohkase Jezu a. Tuhpase ahtao tokarose Juta a, Ximao Ixikariote
miikuru a. 27 Moro wyi pand tapoise eya ahtao, Jezu zetll tanyse eya. Joroko tamuru
omipona toehse. Mame ynara tykase Jezu eya,

—Ehe axi ke ytoko oerétykyrypyry ekarota jiime rokene oerétykehtohme, tykase
ynororo eya. 28 Yrome imehnd Jezu maro exiketd aomiry onenetupuhpyra toto.
29 Tytineriikd eraseme Juta exiryke, osepekahse roké tonyohse tokarose eya xine.
Tymdkomokakara a tineru ekarose roropa tonyohse tokarose eya xine.

30 Morarame moro wyi pand tapoise tyya ahtao tutiitase Juta. Tykohmasehxo ahtao
toytose.

“Imehnd pyno ehtoko,” katopdpyry Jezu a

31 Morarame toytose Juta ahtao ynara tykase Jezu,

—Seromaroro Kapu ae Ayhtohpyry imehxo exiry enéko matose. Ritondpo imehxo
exiry roropa enetupuhndko matose jeneryke roropa oya xine. 32 Morara exiryke ime
jehtoh eneporyke oya xine Ritondpo a, ime toehtoh roropa enepdko ma oya xine.
Seromaroro ime jehtoh enepdko ma oya xine Papa. 33 Poetohti, okyna pyra ase amaro
xine. Jupiko matose repe. Yrome ymaro ytosaromepyra matose. Oya xine roké pyra
morara 3ko ase. Juteu tomo a roropa serara ase, “Ymaro ytosaromepyra matose,” ase eya
xine. Morara katopdpyry saaro, morara yka oya xine. 3¢ Mame jomiry kasenato nomoko
ase amaro xine. Imehnd pyno ehtoko. Opyno xine jexiry saaro imehnd pyno ehtoko,
yronymyryme. 35 Imehnd pyno awahtao xine ypoetoryme oexirykd enetupuhndko
seropdkd mana emero porehme, tykase Jezu eya xine.

Peturu zurutopdpyry Jezu a
(Mat 26.31-35; Mak 14.27-31; Ruk 22.31-34)

36 —Aza ytoko mah? tykase Ximdo Peturu. Ynara tykase Jezu eya,

] —Ymaro ytosaromepyra matose seromaroro. Yrome imeipo matose ya ytdko, tykase
ezu.

37 —Oty katohme amaro ytopyra ahno? Orumekary se pyra ase. Jorikyry zuno pyra
ase. Imehnd ynara karyhtao, “Jezu poetoryme awahtao oetapako ynanase,” karyhtao
ya, “Jezu poetoryme ase,” ko ase, orumekary se pyra jexiryke, tykase Peturu eya.

38 Mame ynara tykase Jezu eya,

—Oorikyry zuno pyrahxo hmah? Jurumekarahxo mahno? Etako pahne, kuratiri

onetara ro ahtao, “Jezu waro pyra ase. Ipoetory kara ase,” ko mase oseruao, tykase
Jezu eya.

14

Osemame Jezu Ritondpo a

1Ynara tykase roropa Jezu typoetory tomo a,

—Torétyke pyra ehtoko jytory poko. Emynyhmara ehtoko. Ritondpo enetupuhndko
matose. Kuenetupuhtoko roropa. 2 Tuhke osa nae Papa esao. Arypyra ahtao morara kara
exiry oya xine. Ytoko ase oesarykd kurdkase. 3 Imeipo, oesarykd otyhkaxipo oehndko
ropa ase tarona opoko xine, ymaro aarotohkdme kapu aka. 4 Esemary waro matose,
tykase Jezu eya xine.

5Ynara tykase Tome,

—Aza ytdko ma? Zuaro pyra ynanase. Oesemary waro pyra roropa ynanase, tykase.

6 Ynara tykase Jezu eya,

—Ywy ase oytotohkdme nymyry. Ukuroko ytopyra matose Papa a. Ywy ase
zae oriponekd nymyry. Jenetuputyryhtao oya xine ajoajohpe pyra exiko matose.
Oésemakaponekdme roropa ase. Jenetuputyryhtao oya xine orihpjme exiko matose.
7 Seromaroro juaro toehse matose. Papa waro exiko roropa matose. Taroino Papa waro
matose, tonetupuhse oya xine exiryke, tykase Jezu toto a.

8 Ynara tykase Firipe eya,

—Kumykd enepoko yna a. Enery se roké ynanase, tykase.

9 Ynara tykase Jezu eya,

—Pake ro ase amaro xine, mdtoino roké pyra. Oty katoh juaro pyra ro mahno Firipe?
Juaro awahtao xine Papa kapuad waro roropa matose. Oxisd ynanase Papa maro. Morara
exiryke oty katoh, “Kumykd enepoko yna a,” dko matou? 10 Onenetupuhpyra ro hma,
Firipe? Papa maro ase, ymaro roropa Papa mana. Ywy jomi poe pyra kuuruatose. Yrome
Papa poe kuuruatose. Ymaro mana erohndko. ! Jomiry enetupuhtoko, ynara karyhtao
ya, Papa maro ase, ymaro roropa Papa mana. Jomiry onenetupuhpyra awahtao xine
ynyrihpyry enery poko kuenetupuhtoko. 12 Zae ase ynara karyhtao, jenetuputyryhtao
oya xine ynyriry sd tyriko roropa matose. Ynyrihpyry motye roropa tyriko matose
toytose jahtao Papa esaka. 13 Mame ekaroporyhtao Papa a, emero ekardko ase oya
xine, Papa omi poe ekaroporyhtao, Papa ime exiry enepory se jexiryke oya xine.
14 Mame ynara karyhtao Ritondpo a, “Onekarohpyry se roké ase,” karyhtao oya xine
onekaropohpyrykd ekardko ase oya xine.

“Kurd Zuzenu ekardko ase oya xine,” katopdpyry Jezu a

15 —Mame yse awahtao xine amorepatopdpyryké ya omipona ehtoko. 16 Mame ekaro-
poryhtao ya Akorehmanekd ekaréko ma Papa oya xine. Tuzenu kura ekardko oya xine
mana jlime aehtohme amaro xine. 17 Ritondpo zuzenu anapoipyra jenetupuhpynomo,
onenetupuhpyra toexirykdke, zuaro pyra roropa toexirykdke. Yrome matose Ritondpo
zuzenu waro amaro xine exiryke, isene ro okurohtao xine exiryke.

18 _J{ime orumekara xine ase. Oya xine oehndko ropa ase. 1° Okyna pyra jenetupuh-
pynd jenekehndko toh mana. Yrome matose jenéko. Isene jexiryke, isene roropa exiko

matose. 20 Morara ahtao Papa maro jexiry waro exiko matose. Moro saaro ymaro matose,
amaro xine jexiry saaro.

21 —Jomiry se nymyry awahtao xine, jomipona roropa awahtao xine ypyno matose.
Morara ahtao opyno xine Papa exiko mana ypyno oexirykdke. Ywy roropa opyno xine
exiko ase. Ypoko otuarétanohtoryko ase, tykase Jezu eya xine.

22 Ynara tykase Juta (imepy Juta, Ixikariote kara),

—Oty katoh yna roké tuardtanohnoko mah? Oty katoh oenetupuhpyné onutuars-
tanohpyra mah? tykase Juta.

23 Ynara tykase Jezu eya,

—Ypyno awahtao xine, jomipona exiko matose. Opyno xine Papa exiko roropa mana.
Mame oehnédko ynanase Papa maro oya xine, jlime amaro xine yna ehtohme. 24 Ypyno
pyra exiketd jomipona pyra mana. Yrome ywy jomi poe pyra kuuruatose. Papa poe roké
kuuruatose, jenehpohpd omi poe.

25 —Moro poko kuurutou amaro xine jahtao. 26 Papa Tuzenu enehpdko mana
ymyakdme Akorehmanekdme. Amorepatorjko mana emero. Ynekarohpyry poko
otuardtanohtoryko roropa mana.

27 —Torétyke pyra oripotoryko ase. Torétyke pyra ypoe exiko matose. Jenetupuhpynd
poe torétyke pyra exipyra matose. Ypoe roké torétyke pyra exiko matose. Torétyke
pyra ehtoko. Emynyhmara roropa ehtoko. Oserehpyra roropa ehtoko. 28 Jomiry
metatou? “Ytdko ase. Yrome oehndko ropa ase. Jiime orumekara xine ase,” kary
metatou ya? Ypyno awahtao xine Papa a jytory poko tidkye exiko matose, ymotye
Papa exiryke. 2% Moro poko kuurutou seromaroro ytopyra ro jahtao. Morarame

toytose jahtao enetupuhnoko matose. “Sero poko kuuruatosene Jezu,” dko matose.
30 Okyna pyra oturukehnoko ase amaro xine, jenetupuhpynd tuisary oepyryke. Yrome
jesé kara mokyro. Ypoko pyra roropa mana tyyrypyhpyke pyra jexiryke. 3! Yrome
Papa pyno jexiry enetupuhtohme jenetupuhpynomo a, ipyno jexiryke roropa aomipona
yronymyryme ase.

—Pa, ehmaropa taroino, tykase Jezu typoetory tomo a.

15

Uwa zoko sd Jezu exiry

1Ynara tykase Jezu typoetory tomo a,

—Uwa zoko s ase. Uwa zoko eséme s3 Papa mana. Eséme roké pyra mana. Ikyryneme
roropa mana. 2 Amoriry pisarara sa ypoetory t6 mana. Eperytapy amoriry pisarara
ahtao, amorihkdko esé mana, eperytara exiryke. Eperytakety amoriry ahtao epery
td zomye amorisahkdko roropa esé mana kure aehtohme, itamurume eperytatohme.
Mokyro s3 ma Papa. Tdmipona se exiketd amorepako mana, tdmipona ipunaka toto
ehtohme. 3 Amarokd tukurdkase matose eya jomiry totase oya xine exiryke. Uwa
amoriry tapopohse ahtao tuhke eperytiko mana. Moro saaro okurdkatoryko Papa
mana, zae tdmipona oehtohkdme. * Ymardme ehtoko. Ywy roropa amaro xine exiko
ase. Ymardme pyra awahtao xine zae jomipona exipyra matose. Uwa amorirypyry
amorihkasé s exiko matose. Eperytapy sa exiko matose roropa.

5 —Okokdme si ase. Jamoriryme s3 matose. Ymaro awahtao xine zae jomipona exiko
matose. Eperytakety si exiko matose. Ymaro pyra awahtao xine Ritondpo zamaro pyra
matose. Aomipona pyra oexirykdke eperytapy sd exiko matose. ¢ Uwa amorirypyry
amorihkasé papyry sd ymaro pyra exiketd pahndko ma Papa. Tamorihkase ahtao
amorirypyry orihnéko mana. Mame iwynako toto apoto htaka ematohme jahkatohme.
7 Ymaro awahtao xine, jomiry okurohtao xine ahtao roropa emero ekardko ma Papa
ekaroporyhtao oya xine. & Morarame ypoetoryme nymyry awahtao xine eperytaketd
sa exiko matose, orépyra jomipona exiko matose. Mame jomipona awahtao xine
ypoetoryme oenetupuhtoryko imehnd mana. “Kure Ritondpo nase. Imehxo nase,”
dko ma toto jomipona oexirykdke. © Papa ypyno exiry saaro opyno xine ase. Morara
exiryke opynukd anahkohpyra ehtoko. 10 Jomipona awahtao xine opyno xine ase
dsepynuporykoke. Moro saaro ma Papa. Tomipona jexiryke ypyno mana.

11 —Naeroro otuardtanohtorjko ase moro poko ypoe roké tiakye oehtohkdme, takye
nymyry oehtohkdme. 12 Ynara dko ase oya xine, imehnd pyno ehtoko, opyno xine
jehtoh samo. 13 Tope to pyno nymyry exikety tope t& ewome ma orihnéko, orihpyra
tope t6 ehtohme. Moro kure kuhse Papa a. Onymotyékara exino. 14Jepeme matose
jomipona awahtao xine. 1°> Ynamotdme roké pyra matose. Jepeme nymyry matose.
Namoto tosé nyriry waro pyra mana. Yrome amarokd jepeme matose. Papa nekaroh-
pyry emero ekaroase oya xine. 16 Onymenekahpyrykd kara ase. Amaroké matose
ynymenekatyamo. Tymenekase matose ya eperytaketd sa oehtohkdme, jimanatome
jomipona oehtohkdme. Morarame emero ekardko ma Papa oya xine jomi poe ekaro-
poryhtao oya xine. 17 Naeroro ynara dko roké ase oya xine, imehnd pyno ehtoko, dko ase
oya xine, tykase Jezu eya xine.

Jezu poetory td ryhmdko imehnd mana

18 —Jenetupuhpynd ozehno xine toto ahtao, wenikehpyra ehtoko ypoko. Yzehno
toh kynexine roropa pake. 19 Jenetupuhpyra awahtao xine ozehno xine pyra ma toto,
topekdme oexirykoke. Yrome tymenekase ya oexirykdke jenetupuhpynd epeme pyra
toehse matose. Morara exiryke ozehno xine toh mana tysa xine pyra toehse oexirykéke.
20 Jomiry poko wenikehpyra ehtoko, “Ymotye pyra matose ypoetoryme oexirykdke.”
Yryhmaryhtao imehnomo a oryhmatoryko roropa ma toto ysaaro. Mapyra jomipona
toto ahtao 6mipona xine ma exiko roropa toto. 2! Yrome oryhmatorjko ma toto,

jomipona oexirykdke jenehpohpd waro pyra toexirykdke roropa. 22 Oehpyra jahtao toto
onyhxiropyra Ritondpo exiry toto rypyry poko, iirypyryké poko toto onurupyra jexiryke
roropa. Yrome tooehse jexiryke tutuardtase toto tyyrypyrykd poko. Morara exiryke
toto hxirdko ma Papa. 23 Yzehno exiketd ma Papa zehno roropa ma toto. 24 Mapyra
yjamitunuru onenepopitopyra jahtao toto onyhxiropyra Ritondpo exiry iirypyrykd
poko. Mame yjamitunuru enepoase toto a repe tuhke. Yrome onenetupuhpyra toto.
Naeroro toto hxirdko Ritondpo mana. Yjamitunuru enease toto yrome yzehno ro toto.
Papa zehno roropa toto. 25 Morara toehse Ritondpo nymeropohpyryae ro pake Moeze a.
Ynara tykase ynororo, “Yzetll tanyse eya xine epokapyme,” tykase ynororo.

26 —Akorehmanekd ma oehndko, Zuzenu. Zae Ritondpo ehtoh poko dmorepanekdme
ma ynororo. Oehndko mana Papa winoino. Mokyro enyohndko ase Papa poe. Morarame
ypoko otuardtanohtorjko mana. 27 Amarokd roropa ypoko imehné tuardtanohnéko
matose moinoro ymaro oexirykoke.

16
1—Moro poko kuurutou, poremapyra oehtohkéme. 2 Tatamorepatohkd tae otiitanoh-
potoryko ropa imehnd mana. Morarame okyna pyra oetaparykohtao, “Ritondpo ako-
rehmako sytatose. Aomi poe toto etapako sytatose,” dko toh ma repe oetaparykohtao.
30ryhmatoryko ma toto Ritondpo waro pyra toexirykdke, juaro pyra roropa toexirykdke.
4 Yrome moro poko kuurutou oryhmara ro xine toto ahtao. Imeipo oryhmarykohtao
tuardtako matose jomihpyry poko.

Kurd Zuzenu erohtoh poko

—Pake ourupyra xine exiase amaro xine ro jexiryke. 5> Mame seromaroro jytoryke
ropa ase otuardtanohtoryko ase. Jenehpohpono a ytdko ropa ase. “Aza ytdko ma?”
kara matose ya. ©Jytory poko turuse ya oexirykoke emynyhmako matose. 7 Yrome
etatoko pahne. Kurehxo jytory. Ytopyra jahtao Akorehmanekd oehpyra exiry. Yrome
toytose jahtao enehpdko ase oya xine. 8 Tooehse ahtao ma sero nonopdkd rypyry
zumakapdko mana. Ritondpo roké mai iirypyrymaké kurdkary waro. Moro poko toto
amorepako mana. Jenetupuhpynd wanopyry poko roropa toto tuarémako mana, enara.
9 Jenetupuhpyra sero nonopdkd mana. Morara exiryke toto rypyry zumakapdko mana,
jenetupuhpyra toto exiryke. 10 Papa a ytdko ase. Morara exiryke Ritondpo zuzenu
dmorepatoryko mana iirypyrymaké kurakary poko Ritondpo a. 11 Pake joroko tamuru
tapiakase Ritondpo a ematohme apotoimo htaka. Morara exiryke Ritondpo zuzenu
otuarématoryko mana pohnd apiakary poko toto papyry poko roropa apotoimo htaka.

12 _Tuhke ourutohkd nae ase repe. Yrome seromaroro pitiko roké dmorepatoryko
ase wenikehpyra oehtohkome, oweniketyrykoino. 13 Yrome Zae exikety zuzenu tooehse
ahtao otuarotanohtoryjko mana zae exiry poko emero. Ritondpo zuzenu ma tamoreme
oturupyra mana. Ritondpo nekarohpyry roké tyya ekardko ropa oya xine mana.
Ourutoryko ma aporo morohne poko osemazuhme. Morarame inekarotopdpyryae ro
exiko mana. 14 Imehxo jexiry enetupuhpdko ma oya xine. Jomiry etaryke tyya ekardko
ropa oya xine mana otuardtatohkdme. 15 Emero Papa zuaro exiry waro ase. Oxisa
ynanase. Morara exiryke morara yka oya xine, “Ritondpo zuzenu ynekarohpyry ekardko
ropa mi oya xine,” ykano.

Omuhpe aporo dkyetdko ropa

16 —QOkyna pyra jenekehndko matose. Yrome okyna pyra jenéko ropa matose, tykase
Jezu.

17 Ynara tykase ipoetory t6 oxime rokene,

—Otara exiko na moromeipo? “Okynd pyra jenekehndko matose. Moromeipo
jenezomoko matose,” dko nae? “Papa a jytoryke ropa,” dko nae? 18 Oty katohmehkoh
morara ko nae? Zuaro pyra sytatose, tykase toto. Oxime roké toh tturuse.

19 Toto otururu waro Jezu kynexine. Morara exiryke ynara tykase ynororo eya xine,

—Ynekarory poko oturupdko matou? “Okynd pyra jenekehndko matose aporo.
Moromeipo okyna pyra roropa jenéko ropa matose,” kary ya. Moro poko tokoh oturiiko
matou oxime rokene? 20 Etatoko pahne, yhnamdko matose, yrome jenetupuhpyno takye
exiko toh mana. Emynyhmako matose aporo. Yrome imeipo tikye exiko ropa matose
jenery ropahtao oya xine. 2! Nohpo ke mana enurusasaka tahtao tdkye pyra mana
aporo samil karyke tyya. Yrome tonuruse poeto ahtao toetuarimatopdpyry poko axi
wenikehnoko ropa mana. Takye roké exiko mana poeto eneryke tyya. 22 Mokyro si
roké matose. Emynyhmako matose aporo. Yrome oenetoryko ropa ase. Morarame
takye exiko ropa matose tdsenepose ropa oya xine jexiryke. Morara ahtao imehnd ma
omynyhmapopyra xine mana.

23 —Morarame Ritondpo zuzenu tooehse ahtao, ya onekaropopyra matose. Etatoko
pahne, topohme roké ekaropdko matose Papa a. Morarame oya xine emero ekardko
mana jomi poe ekaroporyhtao oya xine. 24 Ypoe onekaropopitopyra ro matose Papa a.
Ekaropotoko eya, apoitohme oya xine, takye yronymyryme oehtohkdme.

Tonetupuhpynd esé poremakaponeme ma Jezu

25 —Osemazuhme tupima ke kuamorepatose. Okynd pyra morohne ke dmorepake-
htorjko ase. Tupimakara ke amorepatoryko ase Papa poko. 26 Morara ahtao jomi poe
ekaropdko matose Papa a. Morara exiryke, “Ekaropdko ase Papa a,” kara exiko ase.
Amaroké roké oturiiko matose topohme Papa a, 27 opyno xine Papa exiryke. Ypyno
oexirykdke ma opyno xine roropa ma Papa, aepyhpyryme Papa poe tonetupuhse roropa
oya xine jexiryke. 28 Papa maro ehxipo tooehse ywy tarona. Seromaroro ytdko ropa ase
taroino Papa a ropa, tykase Jezu typoetory tomo a.

29 Ynara tykase ipoetory té eya,

—Seromaroro zae roké yna zuriiko mase. Tupimd ke pyra yna muruno. 30 Emero
zuaro mase. Seromaroro oenetupuhndko ynanase. Oturupono se pyra roropa mase,
zae roké toturuse oexiryke. Morara exiryke Ritondpo poe aepyhpyryme oenetupuhnéko
ynanase, tykase toto eya.

31Ynara tykase Jezu eya xine,

—Seromaroro menetupuhtou? 32 Yrome okynd pyra matose epdko oesaka xine.
Urumekako matose oenaroxirykoke. Toiroro exiko ase. Yrome toiroro nymyry pyra
ase. Papa maro ase. 33 Morara exiryke kuurutou moro poko, torétyke pyra oehtohkdme,
ypoetoryme oexirykdke. Jenetupuhpynd dsanumatoryko repe. Orépyra ehtoko. Jene-
tupuhpynd esé poremakapdko ase.

17

Jezu oturutopdpyry Tumy maro

1 Morarame tGturukehse tahtao, kakoxi Jezu tdsenuhmase. Ynara tykase ynororo,

—Papa, seromaroro jorihtohpo toehse nase. Ime jexiry enepoko imehnomo a.
Morarame kuakorehmako ime oexiry enepotohme imehnomo a. 2Emero eséme tyripose
ywy oya, toto kurdkatohme, jenetuputyhpdké orihpyra ehtohme jimanatome. 3 Ynara
ahtao orihpyra exiko toto, Ritondpome nymyry oenetuputyryhtao toto a, onenehpoh-
pyryme jenetuputyryhtao roropa eya xine. 4Ime oehtoh tonepose ya sero nonopdkomo
a. Onyrohmanohpotopdpyry taotyhkanohse ya. 5 Papa, nono onyripyra ro awahtao ke
amaro ehse ywy. Moro saaro kyriko ropa, amaro ime jehtopdpyry saaro.

6 —Seropdkd jenetuputyhpoké tutuardtanohpose ya opoko. Opoetoryme toh kynex-
ine. Naeroro mokaro mekarone ya. Omipona toh toehse. 7 Naeroro tuaro toehse
roropa toto onekarohpyry poko. Ya onekarohpyry enetupuhndko toto onekarohpyryme
exiryke. 8 Onekarohpyry ya ekaroase eya xine. Totase toto a. Zae enetupuhndko roropa
toto. Amaroino joehtopdpyry waro toto. Onenyokyhpyryme jenetupuhnéko toto.

9 —Kure toh tyriko, dko ase oya Papa. Emero jenetupuhpynd poko kara ase. Jene-
tuputyhpdkd poko roké morara dko ase, opoetoryme toehse toto exiryke. 10 Ypoetory

opoetoryme toh mana. Opoetory roropa ypoetoryme toh mana. Morara exiryke ime
jexiry enéko imehnd mana, kypoetory to eneryke tyya xine. 1! Seromaroro oya ytdko
ase. Sero nono rumekako ase. Yrome kypoetory td sero nono onurumekara toto. Papa
kurano, ewomako toto ajamitunuru ke, ya onekarohpyry pand ke. Opoend oximaro
osepynotokdme tyriko, kysa toto ehtohme. 12 Toto maro jahtao towomase toto ya
ajamitunuru ke. Jamihme kyriase Papa, toto ewomaneme. Toto onyhtomapopyra
exiasene. Mokyro a roké tonetupuhkehse ywy toiro. Tymenekase ynororo apotoimo
htaka omoketyme. Pake onekarotopdpyryae ro omoéndko mana apotoimo htaka.
13 Seromaroro ytoko ase oya. Morara exiryke morara dko ase taro ro jahtao, takye
ypoe toto ehtohme yronymyryme. 14 Onekarohpyry ekaroase eya xine. Morara
exiryke ma toto zehno jenetupuhpynomo, tysa xine pyra toto exiryke, ysa toehse toto
exiryke. 15 “Aroko toto taroino,” kara ase oya Papa. Yrome ewomako toto joroko
tamuru toto onyryhmara ehtohme. 16 Jenetupuhpyné si pyra ase. Morararo ma
jenetuputyhpdkomo, jenetupuhpyné sa pyra ma toto. 17 Opoendme tyriko toto, dmiry
etaryke eya xine, zae dmiry exiryke. 18 Toto aropdko ase sero nono poro, zae imehnd
amorepatohme toto a, oya jenehpotopdpyry saaro nono pona. ¥ Mokaro pyno jexiryke
orihnoko ase, opoetoryme nymyry toto ehtohme.

20 —Toto poko roké pyra oturiiko ase oya Papa. Imehnd poko roropa, imeipo opoeto-
ryme exiketd poko oturiiko ase. Kypoetory td omiry etaryhtao tyya xine jenetupuhnéko
toh mana. 21 Ynara dko ase oya Papa, osepyno tyriko toto, osepyno kuehtoh samo, ypyno
oexiry samo, opyno roropa jexiry samo, osepyno roropa toto ehtohme, onenehpoh-
pyryme jenetupuhtohme imehnomo a roropa. 2% Imehxo tyripose toto ya, ime jexiry
tonepose oya exiryke eya xine osepyno toto ehtohme osepyno kuexiry samo. 23 Toto
maro ywy, ymaro omoro, oximaro yronymyryme toto ehtohme, onenyokyhpyryme
jenetupuhtohme jenetupuhpynomo a, toto pyno oexiry enetupuhtohme roropa eya
xine, ypyno oehtoh saaro.

24 —Papa, wenetupuhpoase eya xine. Naeroro toto arory se ase jesaka, imehxo
jexiry enepotohme toto a. Ime jehtoh mekaroase ya ypyno oexiryke. Moinoro ypyno
omoro, nono onyripitopyra ro kuahtao. 25 Papa kurano, awaro pyra seropokomo.
Yrome awaro ase. Moxid roropa awaro toehse. Jenehpotopdpyry waro toehse toh oya.
26 Opoko tutuardtanohpose toh ya. Toto tuardtanohpdko ro ywy, ypyno oexiry waro toto

ehtohme, asamo ypyno toto ehtohme roropa, jiime toto maro jehtohme, enara, tykase
Jezu Tumy netaryme.

18

Jezu apoitopopyry juteu tomo a
(Mat 26.47-56; Mak 14.43-50; Ruk 22.47-53)

1 Morarame t&turukehse Jezu ahtao Tumy maro, toytose typoetory td maro. Keterd
iporiry mdpozakoxi toytose toto tupito pona. 2Moro waro kynexine Juta Jezu ewokane.
Morotona Jezu ytokehpyra ehse typoetory t& maro rokene. 3 Morara exiryke morotona
toytose Juta, tupito pona. Tymaro soutatu td tarose Ritondpo maro oturutoh erase
td maro. Ritondpo maro oturuketd tuisary naropotyd mokaro kynexine, parixeu to
naropotya roropa kynexine. Typyreke toytose toto. Tozure roropa toytose toto, koko
exiryke. 4 Morarame tuaro kynexine Jezu, towokary waro. Toorikyry waro roropa
kynexine. Morara exiryke toto patakdmase toytose ynororo. Ynara tykase eya xine,

—Onoky zupiko matou? tykase.

5 —Jezu Nazarepono, tykase toto.

—Ywy ha Jezu, tykase ynororo eya xine.

Juta mokaro maro kynexine, Jezu ewokane. ¢ Morarame, “Ywy ase,” kary etaryke tyya
xine myaro ropa toeramase toto. Nono pona toepukase roropa toto. 7 Téturupose ropa
Jezu eya xine,

—Onoky zupiko keh matou? tykase ynororo.

—Jezu Nazarepono, tykase toto.

8 —Ywy ase Jezu, ykahxo puhko oya xine. Jupiryhtao oya xine, moxia aropotoko ropa,
tykase ynororo eya xine.

9 Pake Tumy maro tdtururuhtao ynara tykase Jezu, “Papa, onekarotya ya poko ase
tomeseke. Toto onyhtomapopyra exiasene,” tykase. (Morara exiryke ynara tykase
ynororo Juta tomo a, “Jupiryhtao oya xine, moxid aropotoko ropa,” tykase Jezu eya xine.
Tomihpyryae ro morara tykase Jezu eya xine.)

10 Ximao Peturu kynexine tytapemake. Moro tapema ke imepy akotyry se kynex-
ine. Jezu ewomary se repe. Yrome Ritondpo maro oturuketd tuisary namoto roké
typanasahkase eya. Tapurose roké eya. Mokyro ipanakahpyry esety kynexine Mauku.
1 Ynara tykase Jezu,

—Atapema tyriko ropa & aka. Osepynoh wekaroh? Osepyno pyra reahse. Papa
omipona ase jorikyry pondmero, tykase Jezu Peturu a.

Jezu arotopdpyry Anasa épataka

12 Morarame Jezu tapoise soutatu tomo a. 13 Tymyhse tarose eya xine Anasa épataka.
Anasa, Kaipa meretamuru kynexine. Kaipa Ritondpo maro oturuketd tuisary kynexine.
14 Mokyro ynara kahp6 kynexine juteu tomo a pake Jezu orikyry poko, “Kurehxo toiro
orikyry kuewokdme, orihpyra kuehtohkéme emero porehme,” kahpd kynexine juteu
tomo a.

“Jezu waro pyra ase,” katopdpyry Peturu a
(Mat 26.69-70; Mak 14.66-68; Ruk 22.55-57)

15 Jezu tokahmase Ximdo Peturu tomo a imepy Jezu poetory maro. Mokyro, Peturu
mard waro kynexine Ritondpo maro oturuketd tuisary. Morara exiryke tomdse ynororo
Jezu maro jarakapyhpyry aka, Ritondpo maro oturuketd tuisary esaka. 16 Peturu
omdpyra kynexine aporo. Jarakapyhpyry eutary myhto kynexine. Morarame mokyro
Ritondpo maro oturuketd tuisary zuaro ehtoh kjtone mya roropa Peturu poko. Kyno-
turune aporo nohpo a, apuru eraximane a. Peturu tonehse tymaro moro taka rahkene.
17 Ynara tykase nohpo Peturu a,

—Jezu poetoryme pyrah mah? tykase, tGturupose.

—Arypyra, tykase Peturu.

18 Morarame osfitoh tukase soutatu tomo a, kdxikene toexirykdke. Oslindko toh
kynexine apoto myhto. Morarame toto a toytose Peturu osiise roropa. Xikihme roké
kynexine ynororo.

Ritondpo maro oturuketd tuisary épataka
(Mat 26.59-66; Mak 14.55-64; Ruk 22.66-71)
19 Morarame Jezu a tdturupose Ritondpo maro oturuketd tuisary ipoetory poko,
inamorepatopdpyry poko, enara. 20 Ynara tykase Jezu eya,
—Jarao roké uruase toto, atamorepatoh tao, Ritondpo maro oturutoh tao
amorepasene toto, juteu td oximdtoh tao, enara. Toneséme roké amorepase
toto. 21 Morara exiryke oty katoh oturupdko mah ya. Jetahpdkomo a ekaropoko

ynamorepatopdpyry poko. Jomihpyry waro ma toto, totase tyya xine exiryke, tykase
Jezu eya.

22 Morarame Jezu omiry etaryke tyya tétdmase soutatu a.

—Ritondpo maro oturuketd tuisary onypoihtopyra exiko, tykase ynororo Jezu a.

23 Yrome ynara tykase Jezu eya,

—Azahkuru jahtao, oty azahkuru kynahko? Azahkuru jehtoh ekaroko moxiamo a
etatohme. Yrome zae roké jomiry ahtao jétdmara exiko, tykase Jezu soutatu a.

24 Morarame Kaipa a Jezu aropone Anasa, tymyhse ro. (Kaipa roropa Ritondpo maro
oturuketd tuisary kynexine.)

“Jezu waro pyra ase,” katopdpyry ropa Peturu a
(Mat 26.71-75; Mak 14.69-72; Ruk 22.58-62)

25 Peturu oslindko ro kynexine. Ynara tykase imehnd eya, tdturupose,

—Mokyro poetoryme pyra hma? tykase toto, tdturupose Peturu a.

—Y, Ipoetoryme pyra ase, tykase, Peturu a tozuhse toto.

26 Ritondpo maro oturuketd tuisary namoto moroto kynexine. Peturu nypanakahpyry
ekyry kynexine. Ynara tykase ynororo Peturu a,

—Omoro make tupito po? tykase.

27 —Arypyra, ywy kara akene, tykase Peturu. Mame kuratiri totase eya.

Pirato &pataka Jezu ehtopdpyry
(Mat 27.1-2,11-14; Mak 15.1-5; Ruk 23.1-5)

28 Morarame Jezu tarose ropa toto a Kaipa tapyi tae kowenu tapyi taka. Emehsasaka
kynexine. Kowenu tapyi taka omdpyra juteu tomo tyyrypyhpyke toexirykdino, Paxikoa
pona tdtuhtohkdme. 29 Morara exiryke tutiitase Pirato, tapyi tae, toto épatakdmase.
Ynara tykase ynororo eya xine,

—Oty pokoino mose hxirdko matou? tykase.

30 Ynara tykase juteu tuisary to eya,

—Ajoajohpe pyra mosero ahtao, oya onenehpyra ynanexiry, tykase toto.

31Ynara tykase Pirato,

—Amarokd ikuhtoko atamurukd nymerohpyry poe, tykase eya xine.

Yrome ynara tykase toto eya,

—Omoro ro ikuhko kowenu omi poe aorihmapotohme. Kowenu omi poe ahno
anaorihmaposaromepyra ynanase, tykase toto eya. 32 Morara tykase toto Jezu omih-
pyryae ro wewe pokona exixihmary poko. “Kapu ae Ayhtohpyry anyndko ma toto wewe
pokona,” katopdpyryae ro eya. Morara tykase juteu tomo, aomihpyryae ro.

33 Tapyi taka toytose ropa Pirato. Ynara tykase ynororo Jezu a,

—Juteu td tuisaryme mahno? kynako kynoturupone Jezu a.

34Ynara tykase Jezu eya,

—Amoreme tokoh morara dko ma ya? tykase.

35 —Arypyra, ekaropoko roké ase, juteume pyra jexiryke. Oekyry t6 kuh oekard ya
hko. Ritondpo maro oturuketd tuisary té roropa oekard toh ya. Otyh mypokdnopyahse?
tykase ynororo eya, tdturupose.

36 —Ywy, sero po tuisame pyra ase. Sero po tuisame jahtao ypoetory td jewomary,
japoipopyra toh exiry juteu tomo a. Tuisame pyra ase taro, tykase Jezu eya.

37 Ynara tykase Pirato,

—Tuisame nymyry mah? tykase.

Ynara tykase Jezu eya,

—Zae morara mykano, tuisame jexiry poko. Moromero tooehse ywy sero nono pona,
zae roké imehno zurutohme. Zae exiketd jomiry etako, emero porehme.

38 —QOty moro zae exiry? tykase Pirato eya.

Jezu ekarotopdpyry aorihmapotohme
(Mat 27.15-31; Mak 15.6-20; Ruk 23.13-25)

Morarame mya roropa tutiitase ropa Pirato. Ynara tykase ynororo eya xine,

—Kure roké nase ynororo, orihpjme. 3% Yrome toipe matose Paxikoa riryhtao oya xine
imenekako toiro orihpyme ehtohme. Ititanohpdko ropa matose ya orihpyra achtohme.
Mosero se pyra hmatou otuisarykdme, kynako eya xine repe.

40Yrome ise pyra toh kynexine ipunaka.

—Arypyra, ise pyra ynanase. Parapa se roké ynanase, tykase toto Pirato a.

Mokyro Parapa kynexine karimotakehpyny.

19

1 Morarame Jezu typipohpose Pirato a. ZMame omoxino risé tyrise zuhpokoxi parima
sa tyrihpyry soutatu tomo a, “Tuisame mase,” katohme tyya xine. Eunohtohme roké

tyrise eya xine. Mame upo ke kura ke tupohtose eya xine roropa. 3Morarame eya tooehse

toto, imehnd soutatu td tooehse.
—Tuisa kondto, juteu té tuisary, tykase toto Jezu a, ipoihtoko roké toh kynexine.

Morarame tGtatdmase eya xine tomaryké ke.

4 Morarame Pirato tutiitase ropa tapyi tae. Ynara tykase ynororo imoihmakomo a,

—Mokyro enehse ropa ytdko ase onenerykdme. Aorihmapory se pyra ase. Oty
pokoinohxo aorihmapdko ha, tykase Pirato eya xine.

5Naeroro tuttitase Jezu tuhpdke, omoxino risé ke. Tupoke kura ke roropa kynexine.

—Mosero ynoro. Enetoko ke, tykase Pirato eya xine.

6 Morarame Jezu eneryke tyya xine ynara tykase toto opore,

—Wewe pokona exixihmapoko aorihtohme. Wewe pokona exixihmapoko aorihtohme,
tykase toto. Jamihme tdmitase toto.

Ynara tykase Pirato eya xine,

—Amarokd arotatoko. Exixihmatatoko. Ywy aorikyry se pyra ase repe. Morara
exiryke arotoko, tykase eya xine.

7Ynara tykase juteu tomo,

—Yna tamuru omihpyry poe aorikyry se ynanase. Ritondpo mitkurume tdsekarose
exiryke aorihmapory se ynanase.

8 Morara kary etaryke tyya Pirato tdserehse itamurumehxo mokaro omiry etaryke
tyya.  Kynomdne ropa tapyi taka Jezu a oturupose.

—0ze hmahno? kynako kynoturuzomopone ropa eya.

Yrome onezuhpyra kynexine Jezu. 10 Ynara tykase Pirato eya tozuhzomopyra exiryke,

—Oty katoh jezuhzomopyra mah? Tuisame ase. Otlitanohpory se ropa jahtao
otlitanohpdko ase. Yrome oexixihmapory se jahtao oexixihmapdko ase, tykase ynororo.

1 Ynara tykase Jezu Pirato a,

—Tuisame oehtoh onekaropyra Ritondpo ahtao, tuisame pyra mexiry. Yrome tuisame
oehtoh tokarose Ritondpo a exiryke sia roké tuisame mase toehse. Mokyro roké
hxirdkohxo ma Ritondpo jekarohpd oya. Ohxiropyrahko mana, tykase Jezu eya.

12 Morara kary etaryke tyya Jezu tlitanohpory se ropa toehse ynororo ipunaka. Yrome
juteu t6 sekere tykase opore,

—Mokyro tiitanohpory ropahtao oya Iperato epeme pyra mase exiko. “Tuisame ase,”
kahpd ma Tperato epeme pyra mana, tykase toto Jezu poko.

13 Morara kary etaryke Jezu tarose ropa eya jardnaka ropa. Morarame typorohse
Pirato, terekatu porohtoh pona. Moro esety Topu risé zara (juteu t6 omiryae moro esety
Kapata). 1 Mame tdmehse. Moroae ro kokonie pukuro Paxikoa riko toh kynexine. Ynara
tykase Pirato juteu tomo a,

—Mose otuisarykomo, tykase eya xine.

15 Mame ynara tykase toto eya,

—Etapapoko ty! Etapapoko ty! Wewe pokona exixihmapoko, tykase roké toh Pirato a.

—Otuisarykd exixihmapory se hmatou, wewe pokohna? tykase eya xine Pirato.

Mame ynara tykase toto eya,

—Toiro tutuisake ynanase. Tperato roké ma yna tuisaryme, tykase Ritondpo maro
oturuketd tuisary tomo Pirato a.

_16Morarame soutatu tomo a Jezu tokarose rahkene, wewe pokona exixihmatohme eya
xine.
Jezu exixihmatopdopyry wewe pokona
(Mat 27.32-44; Mak 15.21-32; Ruk 23.26-43)

Mame Jezu tarose soutatu tomo a rahkene. 17 Toxixihmatoh tarose roropa eya.
Toytose toto ypy pona. Ypy esety Upuhpdpo. (Epereu omiryae moro esety Koukota
kynexine.) 18 Moroto wewe pokona Jezu toxixihmase eya xine. Imehnd roropa toxixih-
mase wewe pokona eya xine Jezu maro. Toiro Jezu apotunuru wino toiro ipoozery wino,
enara. 1 Morarame wewe tymerose Pirato a rahkene. Jezu apd pokona tynymerohpyry

tyrise eya emero toneséme. “Jezu Nazarepono juteu td tuisary,” me tymerose eya.
20 Moro tonese juteu tomo a tuhke, atameke pyra pata exiryke exixihmatopdpyry a.
Oseruao omi kynexine tymerose eya, epereu omiryae, ratina omiryae, kyreku omiryae.
Enara kynexine tymerose eya. 2! Ynara tykase Ritondpo maro oturuketd tuisary tomo,
juteu to tuisary tomo,

—Oty katoh juteu to tuisaryme tymerose oya? Ynara roké imeroko, “Ywy ase juteu t&
tuisary, kahpd mosero,” katoh roké imeroko morotona, tykase toto eya.

22 Ynara tykase Pirato eya xine,

—Ynymerohpyry onytyordmara ase. Ah morara roké nexino, tykase eya xine ynororo.

23 Morarame Jezu toxixihmase ahtao wewe pokona soutatu tomo a, zuponjpyry
tapiakase eya xine tupdkdome. Asakoropane soutatu té kynexine. Mame upo mosd
tapoise roropa eya xine ixixipyny, tytororo exikety. 24 Ynara tykase toto,

—Onyxihxihkara sehtone. Topu pisarara roké sematone upo mosa apoitohme kyya
xine, tykase toto. Morara kynako toto pake Ritondpo nekarotopdpyryae ro,
“Juponypyry apiakako toh mana, tupdkdme.

Topu pisarara emako toh mana juponypyry mosa apoitohme tyya xine,”
katopdpyryae ro urutékomo a. Morara tyrise soutatu tomo a rahkene.

25 Moroto kynexine Jezu eny. Exixihmatoh myhto kynexine ynororo typaxiry maro.
(Imehnd nohpo t6 maro kynexine, Maria maro. Kyropa pyty Maria kynexine.) Maria
Matarena roropa, enara toh kynexine moroto. 26 Morarame tyse enene Jezu. Tonuru
zamaro exikety enene roropa. Ynara tykase ynororo tyse a,

—Aja omiikurume mose tyriko, tykase tyse a ynororo.

27 Morarame typoetory a ynara tykase roropa ynororo,

—Mose asame tyriko, tykase eya. Morara exiryke Jezu enypyry tarose tyya tytapyi
taka tymarome aehtohme.

Jezu toorihse rahkene
(Mat 27.45-56; Mak 15.33-41; Ruk 23.44-49)
28 Morarame toerohtopdpyry otyhkary waro toehse Jezu. Morara exiryke Ritondpo
omihpyryae ro,
—Tuna se hano, tykase ynororo.
29 Moroto kynexine kasana tadke ikatai exikety ke. Morarame mauru pand tyrise wewe
pokona, moro eukuru anjtohme, Jezu ohpatohme. 30 Exipo,
—Epo. Notyhkano, kynako eya xine toerohtopdpyry poko.
Morarame morara kaxipo sa roké toetywykase zupuhpyry. Kynorihne rahkene.

Jezu ekepyry tuose warata ke soutatu a

31 Morarame juteu t& tdturuse Pirato maro. Ynara tykase toto,

—Wewe pokona exixihmatya etapazomopoko. Jaximorykd zehpyry etapapoko axi
toto orihtohme, toto outohme ropa wewe poe. Morara se ynanase sextafeirame
exiryke. Ahno ekepyry nomory se pyra ynanase wewe poko oserematohme exiryke.
Paxikoame exiryke roropa, tykase toto. 32 Morarame soutatu to toytose wewe pokona
exixihmatya etapazomose jaximorykd pokona, axi toto orihtohme. Osemazuhme Jezu
maro exixihmatya jaximorykd pokona totapazomose eya xine. 33 Morarame Jezu tonese
tyya xine ahtao aorikyry tonese eya xine. Morara exiryke jaxiry pokona onetapara
toh tokurehse toorihse exiryke. 34 Toiro soutatu a tuose warata ke ikumikyhnyaka.
Tuotopdpyry ae munu axi tutfitase tuna maro. 35 Moro tonese ya. Morara exiryke
moro poko ourutorjko ase. Zae aehtoh waro yna exiryke, zae jexiry waro roropa
ase. Morara exiryke zae roké ynymerohpyry ma moro poko, enetupuhtohme oya xine.
36 Morara kynexine, pake Ritondpo nymeropohpyryae ro, “Jehpyry onuhmopyra ma
toto,” katopdpyryae ro, urutdkomo a, onuhkohpyra toh kynexine. 37 Moro roropa pake
Ritondpo nymeropohpyryae ro, “Tunuwohpyrykd enéko roké ma toto,” katopdpyryae
ro urutékomo a tunuwohpyryké tonese roké eya xine.

Jezu zonétopdpyry
(Mat 27.57-61; Mak 15.42-47; Ruk 23.50-56)

38 Morarame Joze moroto kynexine, Arimateapono. Toytose ynororo Pirato a. Ynara
tykase,

—Jezu ekepyry se ase zonétohme, tykase ynororo Pirato a. (Joze Jezu poetoryme
kynexine. Yrome juteu t& tuisary zuno toexiryke tokare pyra roké Jezu poetoryme
ynororo kynexine.) Morarame,

—Aroko, tykase Pirato exiryke Jezu ekepyry arone rahkene zonétohme. 3° Mame
Joze maro Nikotemu kynexine. Jezu ekepyry arotozome kynexine. Nikotemu mokyro,
pake orihpyra ro Jezu ahtao koko aytohpyry Jezu enese. Mokyro a tauku pand tarose,
33 kirume. Ixtaratu esety mira, aroe, enara kynexine, inarotyamo. 40 Jezu ekepyry
zOtone toto kamisa kurd ke. Ixtaratu ke typomase. Typutoputohmase roropa toto a
ixtaratu pand ke jotoryhtao. Toipe juteu tomo morara ehse tokepyryké zotdko, ipomako
zonétohme. 4! Mame moe pyra tupito kynexine Jezu exixihmatopdpyry a. Moroto
kynexine zonétopo, topu tyrisenano, moro tupito po. Imep§ ekepyry zonépitopyra
kynexine moro aka. 42 Morarame yrokokoro juteu td oserematohme exiryke, moe pyra
otonétoh exiryke roropa, moro aka roké tonése eya xine tataryporykake.

20

Jezu ésematopdpyry ropa
(Mat 28.1-8; Mak 16.1-8; Ruk 24.1-12)

1 Morarame pakeimo toytose Maria Matarena, xinuxinukutume ro ahtao, nomikoae,
okepy esaka. Morarame okepy apuru tysyryhmase tonese nohpo a topu risemy.
2 Morarame moro eneryke tyya toeramase ropa ynororo. Tururume toytose ropa
ynororo Ximao Peturu td zuruse. Peturu maro Jezu zamaro exikety kynexine. Ynara
tykase nohpo eya xine,

—Esae Jezu ekepyry tarose kynako imehnomo a. Aza tarose kynako otarame? tykase
ynororo eya xine.

3 Morarame Peturu td toytose Jezu poetory imepy maro tururume, Jezu ekepyry
esahpyry enese. 4 Asakoro toytose toto tururume. Yrome Peturu tymotyékase imarono
a. Imard toeporehkase osemazuhme okepy esahpyry pona. 5 Moroto tupueh tykase
tahtao kamisa tonese eya, okepy zotypyry, eutahpyry ao. Yrome omdpyra ynororo
kynexine. ¢ Morarame ikapo Peturu tooehse. Tomdse ynororo okepy esahpyry aka.
Eya tonese okepy zotypyry moro ao. 7 Zupuhpyry zotypyry tonese roropa eya. Imyhto
tonese eya. Atakahpo kara kynexine. & Morarame osemazuhme aepyhpyry tomdse
roropa. Moro eneryke tyya Jezu ésematopdpyry tonetupuhse eya.

—To! Tdsemdse ropa nae, tykase tyya rokene. ? (Ritondpo omihpyry poko tuardtara
ro toh kynexine Jezu &semamyry ropa poko aorihxipo.) 10 Morarame toytose ropa toto
tytapyiko taka.

Tdsenepose ropa Jezu Maria Matarena a
(Mat 28.9-10; Mak 16.9-11)
11 Morarame Maria xitdko kynexine okepy eutahpyry myhto. Morarame tupueh
tykase tyxitaryhtao ro. Eutary aka tésenuhmase. 12 Morarame Ritondpo nenyohtya
tonese eutary ao, asakoro, upo karimutuma ao toto. Moro tao typorohse toh kynexine,

Jezu ekepyry esahpyry pona. Toiro zupuhpyry esahpyry wino, toiro ipupuru esahpyry
wino roropa.

13 _Xihxi, oty katoh xitdko mah? tykase toto, tSturupose.

Ynara tykase Maria,

—Utuisary tarose imehnomo a. Otardme aza tarose toto a? Zuaro pyra ase, tykase
nohpo eya xine.

14 Morara kaxipo toeramase ropa ynororo. Jezu tonese tjkae xikihme. Yrome
imep§me tokarose nohpo a.

15 —Qty katoh xitdko mahno? Onoky zupiko mahno? tykase Jezu nohpo a.

Tupito eraseme tokarose nohpo a. Ynara tykase ynororo eya,

—Mokyro tarose oya ahtao kuuruko, zuaro jehtohme, ekepyry enehse ropa jytotohme,
tykase nohpo eya.

16 —Maria, tykase Jezu eya.

Tdsenuhmase ynororo. Ynara tykase epereu omiryae,

—Raponi, tykase nohpo, (Amorepatono, kary.)

17 —Apoipoito pyra exiko. Onuhpyra ro ase Papa a. Morara exiryke ytoko. Jakor6 td
zuruta ypoko. “Jezu eneno,” kaxita toto a. “Ytdko ma rahkene Tumy a, Kumykomo a,
Ritondpo a, Kyrihpdkomo a,” kaxita, tykase Jezu nohpo a.

18 Morarame Jezu poetory tomo a toytose.

—Jezu eneno, tykase nohpo toto a.

“Morarame Jezu omihpyry tokarose nohpo a, kaxiko katopdpyry tokarose ropa eya
xine.,
Tdsenepose ropa Jezu tymardkomo a
(Mat 28.16-20; Mak 16.14-18; Ruk 24.36-49)

19 Morarame tykohmase ahtao nomikoae ro tdximdse Jezu poetory tomo tapyi tao.
Tapyi eutary tapuruse toto a, juteu tuisary td zuno toexirykdke.

Morarame Jezu tooehse toto ranaka. Ynara tykase ynororo eya xine,

—Torétyke pyra ehtoko, tykase eya xine. 20 Morara kaxipo tomary tonepose eya xine.
Tuotopdpyry roropa tonepose eya xine warata eutahpyry tukumikyhny po tonepose eya

Xine. Tatakyemase toto Jezu eneryke tyya xine. 2! Morarame ynara tykase ropa Jezu eya
xine,
—Torétyke pyra ehtoko. Morara exiryke jenyohtopdpyry saaro Papa a oenyohtorjko

ase, tykase Jezu eya xine. 22 Morara kaxipo pii tykase ynororo toto pona. Ynara tykase
eya xine,

—Ritondpo zuzenu ekardko ase oya xine. Aomipona ehtoko. 23 Imehnd rypyry
tykorokapose oya xine ahtao, toto rypyry korokako Ritondpo mana. Yrome iirypyrykd
onykorokapopyra awahtao xine Ritondpo a, iirypyryme ro toh mana, tykase Jezu eya
xine.

Tome maro Jezu ehtopdpyry

24 Toiro Jezu poetory moroto pyra kynexine. Tome pyra kynexine. Kamaramandpo
watasé pyra kynexine, toto ranaka Jezu tooehse ahtao. 25> Morarame Tome tonese ropa
tyya xine ahtao,

—Jezu ynaneneno, tykase toh eya repe.

Yrome ynara tykase ynororo,

—Peréku eutahpyry enery se ase emary poko. Jemary onémara jahtao peréku
eutahpyry aka, warata eutahpyry aka roropa, “Ajohpe,” dko ase. Onenetupuhpyra ase.
Mipyra jemary tdmase ya ahtao, “Ajohpe pyra ro,” dko ase, tykase ynororo eya xine.

26 Toiro semana taropose ahtao toximdse ropa Jezu poetory tomo, tapyi tao. Tome
roropa toto maro kynexine rahkene. Tapyi tysorotohtose repe. Yrome Jezu tooehse toto
rdnaka. Ynara tykase eya xine,

—Torétyke pyra ehtoko, tykase ropa eya xine Jezu. 27 Morarame Tome a ynara tykase
ynororo,

—Jemary eneko. Oemary tyriko sé aka, peréku eutahpyry aka. Oemary tyriko
ukumikyhny aka roropa warata eutahpyry aka. “Ajohpe”, kara exiko jésematopSpyry
ropa poko. Wenetupuhko, tykase Jezu eya.

28 —Jesé mase. Ritondpome mase, tykase Tome.

29 Ynara tykase Jezu eya,

—Wenetupuhnohxo rahke? Osenepd puh oya rohke. Imeipo tikye kuhse imehnd
exiko mana jenepyra ro ahtao jenetuputyryke tyya xine, tykase Jezu eya.

Oty katohme sero pape tymerose Jodo a

30 Tuhke roké tyjamitunuru tonepose Jezu a typoetory td neneryme. Yrome sero poko
onymeropyra ase. 3! Ynara roké tymerose sero poko ya nase, Jezu enetupuhtohme oya
xine Ritondpo nymenekahpyryme kukurakanekdme. Morarame Ritondpo mitkurume
enetuputyryhtao orihpyra exiko matose jlime, katoh roké tymerose ya.

21

Jezu osenepotopdpyry ropa 7méakomo a

1 Moromeipo tdsenepose ropa Jezu typoetory tomo a ikuhpo ehpio, Tiperiati ehpio.
Ynara kynexine toto moroto, 2 Ximdo Peturu td oximdme kynexine Tome maro,
Natanaeu maro, Zepeteu miikuru td maro, imehnd asakoro Jezu poetory td maro.
(Natanaeu Kanaapd kynexine. Karirea rinadpd kynexine. Tome kamaramandpo watasé
kynexine). Enara toh kynexine moroto. 3 Morarame ynara tykase Peturu eya xine,

—Urakanase ytdko ase, kana anyse, tykase toto a.

—Amaro ytdko ynanase, tykase toto eya.

Morarame toytose toto. Kanawaka totyrise toto. Moromeipo toytose toh rahkene.
Kana anyse tdmehse toto. Yrome ananypyra tokurehse toto. ¢ Mame xixi poreh karyhtao
Jezu tonese toto a tuna ehpio. Yrome zuaro pyra toh kynexine, ahnome roké tokarose
eya xine. 5 Ynara tykase Jezu eya xine,

—Aimo tomo, onoky manjtou? tykase toto a.

—Arypyra, kana ananjpyra ynanekurehno. Toiparo roké ynanémehno, tykase toto
eya.

6 Ynara tykase Jezu eya xine,

—Tardpa ematoko ropa moino akoxi dpotunurukd wino akoxi, kana anjtohme oya
xine, tykase Jezu eya xine.

Morara exiryke tardpa tomase ropa eya xine tapotunuruké wino akoxi. Morarame
anymyry se ropa toehse toh repe. “Somoky,” ykaxi, tykase toh repe. Té omoxi toehse
kana ke. Itamurume kana exiryke, omoxi toehse.

7 Ynara tykase Jezu zamaro exikety Peturu a,

—Kutuisarykd mokyro, tykase. Morara kary etaryke tyya tupd tamuruse ropa Ximao
Peturu a, osemazuhme touse tyya exiryke toerohtohme. Morarame kuhparo tykase
Peturu nakuaka, Jezu maro toytotohme. 8 Mokaro imehné Jezu poetory to kanawae roké
ehpikoxi ropa toytose toto. Kuremyme tarose tardpa eya xine. Tuna ehpiry moe pyra
kynexine, otardme sé meturume rokene. ° Morarame toeporehkase toto ahtao apoto
tonese eya xine kana purutopo. Kana tonese epo epuriiko wyi maro.

10 —Ananymyhpyrykd enehko xiaro, tykase Jezu.

11 Kanawaka toytose Ximao Peturu kana enehse. Kana moity tarose eya tardpa ao,
soororome, Jezu a ekarotohme. Moroto kana tuhke, 153me tuhke exiry. Yrome tardpa
ekororohpyra.

12_0Qtuhtokose, tykase Jezu eya xine.

“Onokyh mahno?” kary se toh kynexine Jezu a repe. Thxipyke toexirykdke kara
tokurehse toto, zuaro toexirykdke roropa. 13 Morarame wyi tytohtohkase typoetory
punero. Morararo kana tokarose eya xine.

14 Oseruao aehtoh moro kynexine aosenezomopory ropa typoetory tomo a
tdsemaxipo ropa.

Peturu maro Jezu ehtopdpyry
15 Morarame tdtuhkehxipo xine ynara tykase Jezu Ximio Peturu a, (Jodo mikuru
Peturu kynexine).
—Ximdo, moxid motye ypyno mahno? tykase Jezu.
—Y, opyno jexiry waro mase, tykase Peturu Jezu a.
—Ypyno awahtao ypoetory t6 pyno exiko. Kaneru esé toky t& poend pyno ehtoh sa
poetohti pyno exiko, tykase Jezu eya.

16 Morarame tdturupose ropa Jezu,

—Ximado, ypyno mahno? tykase ropa eya.

—Y, opyno jexiry waro mase, tykase ropa Peturu.

—Morara awahtao ypoetory td pyno exiko, kaneru esé toky t& pyno ehtoh sa toto pyno
exiko, tykase Jezu eya.

17 Morarame Jezu tdturupose ropa oseruao,

—Ximao ypyno mahno? tykase ropa Jezu eya.

Morarame toemynyhmase Peturu, “Ypyno mahno?” katopdpyry oseruao Jezu a
exiryke. Ynara tykase ynororo,

—Jesé mase Jezu. Zuaro mase emero porehme. Opyno jexiry waro mase, tykase Peturu
eya.
—Morara ahtao ypoetory td pyno exiko. Kaneru esé toky td pyno ehtoh sa ypoetory
td pyno exiko, tykase ynororo Peturu a. 18 Mame ynara tykase ynororo eya,

—Poetome awahtao amoreme omety eary mykyry waro mexine, openetatoh pona oy-
totohme. Yrome tadhpome toehse awahtao oemary myhndko imehnd mana aarotohme
oytory se pyra oehtoh pona, tykase Jezu eya. 1° Moro poko Peturu turuse Jezu a aorikyry
poko, kure Ritondpo ehtoh enepory poko roropa imehnomo a. Mame ynara tykase ropa
Jezu eya,

—Ymaro eropa. Jomiry ekarokose imehnomo a, tykase eya.

Imepy tymard maro Jezu ehtopdpyry

20 Morarame tykakoxi tdsenuhmase Peturu. Jezu enuru zamaro exikety tonese eya.
Jezu orihpyra ro ahtao eponaro aexihpyry kynexine Jezu a otuhtoh po. Ynara kahpd
kynexine Jezu a, “Onoky mokyro owokatome,” kahpd kynexine, Jezu orihpyra ro ahtao.
21 Mokyro eneryke tyya ynara tykase Peturu Jezu a,

—Mose ke? Otara mosero exiko nae? tykase ynororo toturupose.

22 Ynara tykase Jezu eya,

—Aorikyry se pyra jahtao joepyry ropa momohnoko mana. Oty katoh oturupdko ma
ipohko? Eropa hkoty, tykase Jezu eya.

23 Morara exiryke moro poko tturuse toto, Jezu poetory tomo,

—Otarame orihpyra mokyro mana Jezu oepyry ropa pondmero, tykase toh repe ipoko.
Yrome, “Orihpyra mokyro mana,” kara Jezu toehse. Ynara tykase rokene, “Aorikyry se
pyra jahtao joepyry ropa momohndko mana,” tykase roké ynororo.

24 Ywy ase Jezu poetory. Morara exiryke moro poko ymerono onenerykome.
Ynymerohpyry waro matose, zae jexiry waro roropa matose.

Etyhpyry
25 Tuhke roké Jezu nyrityamo. Tymerose emero ahtao pape pokona, tuhke pape
exiry. Otardme sero nono motye exiry emero aerohtopdpyry tymerose ahtao. Sero nono
aerohtopdpyry merosé pune pyra exiry, emero Jezu nyritya tymerose ahtao. Enara.

Ritondpo Omiry Ekarotopdpyry poko sero 12 makomo a

Sero pape tymerose Ruka a. Toytoytose ynororo Pauru maro pata to punero.

Tynymerohpyryae Jezu poetory td ematopdpyry poko ekaréko mana sero nono po.
Tuhkakomo a Jezu tonetupuhse tosékdme, juteu tomo a, juteutdkara a, enara.

Ritondpo zuzenu nyrihpyry kura ekardko mana. Toerohse Ritondpo zuzenu Jezu
poetory td maro, tdnuhse Jezu ahtao kapu aka.

Imehnd amorepatopdpyry ekardko mana Ritondpo omiry poko Peturu tomo a, Pauru
a roropa emero pata td punero.

1Ynymerohpyry moro oneneryme jepe Teopiro. Ywy ase Ruka. Apitoryme Jezu poko
pape ymeroase oneneryme. Inyrihpyry poko ymeroase, kurakdkara kurakatopdpyry
poko eya, imehnd amorepatopdpyry poko eya roropa, 2 aunuhtopdpyry pona rokene
kakoxi, kapu aka, enara. Morohne poko ymeroase apitoryme. Mame onuhpyra ro tahtao
tomiry ekaroase typoetory tomo a, tynymenekatyamo a. Takorehmase roropa ynororo
Ritondpo zuzenu a typoetory rohmanohpory poko. 3 Orihxipo tésenepose ropa tuhke
typoetory tomo a, orihpynjpo samo. Tuhke tutuardmatopdpyry tokarose roropa eya
xine. 40me émepyry taropose eya tdsenepory poko eya xine, Kuesékdme Ritondpo
ekarory poko roropa eya xine. 4 Morarame t&ximdse tahtao typoetory té maro, toto
anaropopyra Jezu kynexine aporo. Ynara tykase ynororo eya xine,

—Ytoytopyra ehtoko aporo. Taro Jerusaré po Papa nekarory eraximatoko. Zuzenu
oepyry eraximatoko. Moro poko kuuruatose, > “Jodo oépurihkatone tuna kuaka. Yrome
tuhke pyra tynyhse awahtao xine, Tuzenu ekardko ma Papa oya xine,” ase oya xine,
tykase Jezu eya xine.

Jezu tonuhse kapu aka

6 Pake ahtao Romapdkd tuisary juteu td eséme kynexine. Mokyro se pyra juteu td
kynexine, Romapdkd tuisary se pyra tutuisarykdme. Morara exiryke tGximdse tahtao
xine Jezu a téturupose. Ynara tykase toto eya,

—Otdto ahtao tuisa kondtome exiko mahno yna tuisary myakdme? Seromaroro?
tykase toto eya.

7Jezu a tozuhse toto,

—Tamoreme roké tuisame jyriko Papa mana, ise tahtao. Naeroro zuaro pyra matose
onekaropyra oya xine exiryke. 8 Yrome tyjamitunuru ekaréko ma Papa oya xine, Tuzenu
ekardko. Morarame ypoko imehnd tuardtanohndko matose Jerusaré po te, Jutea po te,
Samaria po te, emero pata to punero, tykase Jezu eya xine.

9 Morarame tonuhse Jezu kapu aka typoetory t6 maro ehxipo. Morarame akuru htaka
toehse ahtao tonekehse ipoetory tomo a. 10 Morarame Jezu poetory t6 osenuhmaryhtao
ro kakoxi asakoro orutua k& toeporehkase toto ranaka, tupoke karimutuma ke.

11 _Karireapdkomo, oty katohme kakoxi osenuhmako ro matou, kapu enéko? Mokyro
Jezu taroino arohpyry, tysaaro oehndko ropa mana, kapu aka tdnuhtopdpyry saaro,
tykase toh aeporehkatyamo.

Juta myakamatopdpyry sero

12 Morarame toytose ropa toto, Jezu poetory tomo, ypy poe, Oriwera poe, Jerusaré
pona. Oriwera poe moe pyra moro toto esary kynexine Jerusaré. 13 Morarame tapyi
taka toytose ropa toto, Peturu tapyi taka. Tonuhse toto zara taka. Moroto Peturu
tytapyikemy. Peturu, Tiaku, Jodo, Atare, Firipe, Tome, Patoromeu, Mateu, Tiaku Aupeu
miikuru te, Ximao juteu t3 esary pynoto te, Juta Tiaku mikuru, enara toh tdnuhse zara
taka. 14 Mokaro tehme kynexine Ritondpo omiry poko rokene. Ritondpo maro oturiiko
roropa kynexine nohpo t& maro, Jezu € maro, Jezu akord t6 maro, enara.

15 Morarame Jezu poetory rdnao Peturu towdse toturutohme. Mokaro oximdme
120mako kynexine. Ynara tykase ynororo,

16 —Qrutua komo, wekyry tomo, etatoko ke jotururu. Pake Ritondpo a tymeropose Juta
poko, Jezu ewokahpd poko. Ritondpo zuzenu omi poe Tawi a tymerose, zuaro Ritondpo
exiryke. Morara exiryke morara toehse Juta. 17 Kymaro xine Juta nexiase repe. Yna maro

nerokuase.
18 (Yrome tineru tapoise eya tyyrypyry emetakidme, Jezu ewokatamitume. Moro

tineru ke tupito topekahse eya. Morarame toepukase ynororo tdsesenaxipo. Zuakuru
toehmose. Zuahxiriri tutlitase. Toorihse rahkene. 1° Moro poko zuaro toh toehse
Jerusarépdkomo. Morara exiryke tupito tosehpase Munuhpame. “Akeutama,” dko
aomirykomo.)
20 —Ynara tymerose pake Ritondpo papé pokona, Saumo pokona,
“Ah esahpyry patdpome nexino,
imep¥ osesaripyra ehtohme morotona,”

tykase.
—Ynara tymerose roropa,

“Apo imepy aorikyhpyry myakdme nerohno,”
me tymerose.

21 —Morara exiryke toiro Jezu mard symenekatone, kymaro xine Jezu ésemamyry
warono, 22 Jezu poko imehnd amorepatohme kymaro xine. Jezu maro ytoytokety se
sytatose épurihkatopdpyry poe Jodo a, kapu aka aunukuru ponamero.

23 Morarame asakoro tymenekase aporo eya xine, Joze Juxitu, (Pasapame roropa
tosehke ynororo), Matia maro. 24 Morarame toturuse toto Ritondpo a,

—Papa, emero ahno kurohtao enéko mase. Onoky mymenekano? Yna zuruko
onymenekahpyry poko, 2> yna maro aerohtohme Juta myakame. lirypyryme Juta toehse
exiryke esaka tonyohse ropa mana.

26 Morarame emenekatoh tapoise toto a, Ritondpo nymenekahpyry waro toe-
htohkdme. Morarame Matia a tapoise tymenekatopo, toerohtohme 11makd maro, 12me
toto ehtohme ropa.

2

Ritondpo zuzenu oehtopdpyry

1 Morarame oximdme toto ahtao ro juteu t6 otuhtoh konédto toehse, Pétekoxite toehse.
Moroto tapyi tao Jezu poetory to kynexine. 2 Morarame tyryrykane kondto pand totase
toto a topozakoxi xine. Tyhtose tapyi taka tyryrykane panono. 3 Morarame apoto pand
totumakase. Tororo kane pano toepukase tapyitadkd pona.  Morarame morotoko aka
Ritondpo zuzenu tomdse. Tyotyordkd omiryae tdturupitose toto Ritondpo zuzenu poe.

5 Moroto Jerusaré po juteu td kynexine, Ritondpo omipona exiketd tuhke. Juteu
td otuhtoh kondto pokoino, tuhke tosae xine toh tooehse, imeimehnd maro tuhke
toh tooehse morotona. ¢ Morarame moro ekary etaryhtao morohnome toytose toto
tururume, enese. 7 Tdsenuruhkase toto tdmirykdae Jezu poetory otururuke.

—To! Otdto yna omiry waro toehse matou? 8 Karireapdkd amarokd repe.
Yrome yna omiry waro amarokomo! ° Taro ynanase, Paratiapokomo, Metiapdkomo,
Erdopdkomo, Mesopotamiapokomo, Juteapdkomo, Kapatoxiapdkomo, P&tupdkomo,
Aziapdkomo, 10 Piritiapdkomo, Papiriapdkomo, Ejitupdkomo, Xirenepdkomo (Ripiapd
Xirene), Romapdkomo, 11 Arapiapdkomo, enara. Toitoine Kereta poe aehty3 ynanase.
Imehnd Arapia poe aehtya roropa ynanase. Toitoine juteu td ynanase. Toitoine juteu
poenopuhpdkd ynanase. Moxiaro etdko ynanase yna omiryae toto exiryke. Morararo
nase moxiamo tdmirykdme exiryke etako toto Ritondpo kypyno xine exiry poko, tykase
toto. 12 Moroto toh kynexine tdsenuruhkarykd poko. Toepohnohse toto.

—Oty moro? tykase toh téturupose. 13 Yrome imehnomo a tounohse toto,

—Moxia aetjtya rokene, tykase toto. Toetyse tokarose toto a.

Peturu zurutopopyry

14 Morarame Peturu tooehse 11maké maro. Opore tdturuse imoihmakomo a,

—Etatoko pahne Juteapdkomo, Jerusarépdkd roropa. 15 Oty katohme, “Toetyse,” dko
matou yna poko? Etytoh zano pyra nase. Xixi onuhpyra ro nase. Etypyra ynanase.
16 Yrome pake Ritondpo nymeropohpyry Joeu a sero poko. Ynara tykase,
17“Nono atakurohkary moe pyra ahtao ynara tyriko ase, ko Ritondpo.

Juzenu ekardko ase oya xine.
Morarame omiikuru td oéxiry t6 roropa jomiry ekaréko mana.
Nuasemakomo a osenepdko ase.
Tahpomakomo a oturtiko ase aosenety xine.
18Y, ypoetory pona emero Juzenu aropdko ase,
orutua k& pona, nohpo t pona roropa.
19 Morarame jomiry ekardko toh ma rahkene.
Tyoro sa tyriko ywy kapu ao, nono po roropa, dsenuruhkatohkéme, munu te, apoto te,
orexito konéto.
20 Xixi zarumakapdko ase.
Nuno kamirarame exiko mana munu samo.
Morarame okynd pyra ynymenekahpyry oehndko ropa mana, tuisamehxo, émepyry
kure moroto ahtao.
21 Morarame ‘Tuisa oenupunako ypoko,” karyhtao oya xine ynymenekahpyry a,
enupundko ma rahké opoko xine, tykase Ritondpo,”
me tymerose Joeu a Ritondpo omi poe.

22 —Etatoko pahne orutua komo, juteu tomo. Jarao nexiase Jezu Nazarepono.
Ritondpo zamaro ynororo kynexine. Morara exiryke tyjamihtanohpose eya kurakdkara
kurakatohme ropa eya. Zuaro ro matohu? 23 Pake Ritondpo zuaro kynexine, Jezu
exixihmapotoh waro. Toxixihmapose oya xine, zehnotokomo a. Moro waro Ritondpo
kynexine Jezu orihpyra ro ahtao. Yrome, “Ah nexixihma toto,” tykase Ritondpo.
24 Mame tdsemdkapose ropa ynororo Ritondpo a. Jiime orihpynypo sa toehse ropa
ynororo typoremakapory se pyra toexiryke toorihtopdpyry a. 2° Ynara tymerose
kytamurukomo a, Tawi a, Jezu omiryme, Ritondpo omi poe,

“Papa, kokoro roké oenéko ase ymaro.

Torétyke pyra ase, yjamihtanohneme oexiryke.

26 Takye ase opoko. Kure mase Papa.
Oeahmaiko ase ypyno oexiryke.

Torétyke pyra ase, jorikyryhtao ro urumekara oexiryke.

27 Toorihse jahtao jekepyry onymotanohpopyra mase
omiikuru nymyryme jexiryke.

28 J@semakapdko ropa mase, orihpyme jehtohme.

Takye roké jyripdko mase oémyty eneryke ya,”

me tymerose Tawi a Jezu omiryme.

29 —Wekyry tomo, topohme oturuxi amaro xine. Pake kytamuruké Tawi toorihse.
Ekepyry tonése. Ekepyry esary mto mana seroae ro. 30 Yrome Tawi urutdme kynexine
Ritondpo zuzenu omi poe. Zuaro ynororo Ritondpo omi poe, Kyrixtu typaryme exiry
waro. Tuisa kondtome Kyrixtu exiry poko tuaro roropa, tymyakdme aexiry waro.
31 Ritondpo omiry waro Tawi kynexine. Jezu ésemamyry ropa waro roropa kynexine.
Morara exiryke morara tykase ynororo,

“Zuzenu onynomopyra Ritondpo mana aorihtya esao.

Ekepyry motara roropa mana,”

tykase ynororo. 32 Tdsemdkapose ropa Jezu Ritondpo a. Ynanenease. Morara exiryke
ourutoryko ynanase. 33 Seromaroro Jezu tuisamehxo tyrise Ritondpo a. Ritondpo maro
mana. Pake Ritondpo toturuse eya, “Juzenu ekardko ase oya,” tykase Ritondpo. Mame
Tuzenu tokarose Jezu a rahkene. Morara exiryke senohne enéko matose. Omirykdae



ATOS 2:34 213 ATOS 3:8

Ritondpo omiry etdko matose. 34 Kapu aka onuhpyra Tawi ekepyry kynexine. Jezu roké
tonuhse. Ynara tymerose roropa Tawi a,
“Ritondpo tdturuse Kuesékomo a,
‘Oporohko seino, japotunuru wino, tuisame oexiryke,
35 oepetdkara ke anamotomatohto ya,” tykase Ritondpo Tumikuru a.”
Morara tymerose Tawi a pake.

36 [zyraeu tomo, tuaro ehtoko. Jezu mokyro onexixihmahpyrykomo. Tuisame tyrise
ynororo Ritondpo a Kuesékdme aehtohme, tykase Peturu eya xine.

37 Morarame toemynyhmase toto Peturu omiry etaryke tyya xine,

—Morara ahtao oty riko ynanah? tykase toto Peturu tomo a, tturupose.

38 Peturu a tozuhse toto,

—Oorypyrykd irumekatoko Jezu omipona oehtohkdme. Osépurihkapotoko Jezu
Kyrixtu omi poe, oorypyrykd korokatohme Ritondpo a. Mame Ritondpo nekarory
apoiko matose. Zuzenu kurd apoiko matose. 39 Ritondpo ma Tuzenu ekarory se oya
xine, opoenomo a, moemoékd patatdpokomo a roropa, emero tyneahmatyamo a, tykase
Peturu toto a.

40 Morarame Peturu toto zurune itamurume Jezu poko. Otuhparo turuse toto,

—Emero iirypyryme matose. lirypyryme oexirykd se pyra Ritondpo mana. Naeroro
oorypyrykd irumekatoko awanohpyra xine Ritondpo ehtohme, tykase Peturu eya xine.

41Morarame mokaro a Jezu tonetupuhse Peturu omiry etaryke tyya xine. Tépurihkase
toto Peturu tomo a. Moro émepyryae tuhke tomase toto Jezu poetoryme, 3.000me.
42 Morarame kokoro roké toximdse toto Jezu omiry etatohme, Peturu tomo a ekarory

etatohme. Kure toturuse toto. Oximdme tétuhse toto. Kokoro roké tdturuse roropa toto
Ritondpo maro.

Jezu poetory oximdme ehtopdpyry poko

43 Morarame emero Ritondpo zuno toehse toto, Peturu to nukurdkatyd eneryke
roropa tyya xine, kurdkokara tukurdkase ropa exiryke Peturu tomo a. 44 Morarame
Jezu omipona exiketd oximdme kynexine. Tymdkomorykd tapiakase eya xine imehnd
Jezu poetory tomo a. 45 Tymdkomorykd tokarose roropa eya xine imehnomo a
tineru apoitohme tyya xine, apiakatohme imehnd Jezu poetory tomo a, etuarimara
toehtohkdme. 46 Kokoro roké morohnome Ritondpo tapyi tao toh kynexine aomiry poko.
Morarame Ritondpo tapyi tae xiaxiake ttuhse toto. Takye roké toh kynexine,

47 —Ritondpo kure mana, tykase toto. Tatdkyemase toto. Jerusarépdkomo a
tyyrypyrykd turumekase Jezu omipona toehtohkdme. Kokoro roké Jezu poetory
tomakapose Ritondpo a.

3

Ytoytopy kuradkatopdpyry ropa

1 Morarame Peturu toytose Jodo maro Ritondpo maro oturutoh taka Ritondpo maro
toturutohkdme. Xixi tywykahme toehse ahtao toytose toto. 2 Mame toytorykohtao,
ytoytopy tonese toto a. Moinoro morara tonuruse ynororo ytoytopjmero. Kokoro
roké arosene toto onao Ritondpo tapyi pota taka, tineru apoitohme eya. Moro omé&toh
Kurdme tosehpase kynexine. 3 Mokyro a Peturu eneryhtao Jodo maro, toto ytoryhtao,
tineru tokaropose eya. * Mame kurakara tonese tyya xine ahtao ynara tykase Peturu,

—Xiaro kueneko, tykase Peturu.

5 Mame tésenuhmase mokyro. Tineru pitiko eraximane.

6 —Tineru pyra ynanase. Yrome tyoro ekardko ase oya. Owdko. Xikihme exiko. Jezu
Kyrixtu okurakako ropa mana, Nazarepono, tykase Peturu eya.

7 Mame kurdkara xikihme tanyse emary poko Peturu a. Ipyrakii toekurdkase
ropa. 8 Pyhsekyh tykase ynororo. Xikihxikihme toytoytose ynororo toekurdkase ropa
toexiryke.

—Kure Ritondpo mana, tykase ynororo. Peturu t& maro tomdse ynororo Ritondpo
maro oturutoh taka. Tatdkyemase ynororo. Pyhsekyhsekyh tykase. 910 Morotadkd
tutuardtase kurandpokara ytoytory eneryke tyya xine, “Kure Ritondpo,” kary etaryke
roropa tyya xine tutuardtase toto.

—Mose ytoytopyn§jpo, tineru eraximahpd sero pota tdo toekurakase ropa, tykase toto.

11 Tosenuruhkase toto mokyro eneryke tyya xine. Ritondpo maro oturutoh taka
omotoh Saromio tapyime tosehpase. Moro tdo Peturu kynexine Jodo maro. Mokaro
onurumekara aekurakahpyry ropa toehse. Moro taka toytose toto emero, enese.

—To! Kure matose, tykase toh eya xine.

Peturu zurutopopyry Ritondpo tapyi tao

12 Morarame morohnome aepyryké eneryhtao tyya ynara tykase Peturu,

—Orutua komo, wekyry tomo, serara ekurdkano onenepitopyra hmatou? Jezu roké
mose kurdka ropa, yna kara, kypyno xine toexiryke. 13 Ritondpo kytamurukd esemy,
Apardo esemy, Izake te, Jako, enara. Emero Kuesékdme roropa mana. Mokyro a
Tumiikuru kuesékdme tyrise, onurumekahpyrykomo, Jezu, onekarohpyrykomo Pirato
a exixihmatohme. Exixihmapory se pyra Pirato repe. 14 Yrome aomipona pyra oya xine
toxixihmase Jezu, tyyrypyhpyké kara. Inetapatahpyry roké mutiitanohpoatose ropa.
15 Kyrihpdkd mikuru mexixihmatose repe. Yrome Jumy a tdsemakase ropa. Moro poko
otuardtanohtoryko ynanase tonese ropa yna a exiryke tdsemdse ropa ahtao. 16 Mokyro
poe mose nekuraka ropa. Mose enéko matose, Jezu nukurakahpyry ropa. Tonetupuhse
toexiryke Jezu nukurdka ropa, tykase Peturu.

17 —Wekyry tomo. Awaro xine ase. Jezu exixihmahpdké matose, tuaro pyra
oexirykdke, oesékd maro. 18 Pake Ritondpo a tdmiry tymeropose urutdkomo a Jezu
poko, aetuarimary poko, aorikyry poko, ésemakapory ropa poko tyya. Ajohpe pyra
ro Ritondpo nexiase, tykase Peturu mokaro a. 19 —Oorypyryké irumekatoko. Jezu
eahmatoko oesékdme aehtohme, oorypyrykd korokatohme eya, 20 takye oehtohkdme
ipoko. Imeipo Jezu Kyrixtu enehpdko ropa Ritondpo mana tarona, Kuesékdme, tykase
Peturu. 2! —Kapu ao eraximiko mana tonehpory ropa Tumy a. Tooehse ropa tahtao,
kukurakatoryko ropa mana. Moro poko tymerose pake Ritondpo poe urutdkomo a.
22 Moeze a ynara tymerose,

“Kuekyrykd enehpdko ma Ritondpo, ysamo, ourunekdme.

Aomipona ke ehtoko.
23 Aoomipona pyra exiketd enahkapoko ma Ritondpo.”
24 Morara tymerose urutdkomo a pake. Samueu tomo a morara tymerose senohne
poko, onenehpyryké poko. 25 Samueu td ekepyd pakomotyd matose. Opoko xine
kynoturune Ritondpo atamurukomo a. Ynara tykase ynororo eya xine, “Apary riko ase
sero nonopdkd kurdkaneme,” tykase Ritondpo Apardo a.

26 —Naeroro Tumilkuru enyohne kyya xine Kuesékdme, kuatikyematohkdme
kyyrypyryké korokaryhtao eya, tykase Peturu eya xine.

4

Peturu ehtopdpyry kdseriu Epataka Jodo maro

1 Morarame Peturu t6 otururuhtao imoihmaké maro, Ritondpo maro oturuketd
tooehse eya xine, Ritondpo tapyi esé maro, satuseu té roropa, enara. Satuseu tomo
ahno &semamyry ropa wardkdkara kynexine. 2 Peturu td tyenonohse eya xine imoih-
makd amoreparyke eya xine, “Jezu tdsemase ropa mana toorihxipo,” karyke eya xine.
3 Morarame Peturu t3 tapoise toto a. Apuruhpyry taka tarose eya xine, moro tao toto
émehtohme, tykohmase exiryke. 4 Mame Peturu td otururu totase tyya xine exiryke Jezu
tonetupuhse imoihmakomo a tosékdme. Tuhke Jezu poetoryme toehse toto, 5.000me.

5 Mame yrokokoro juteu td esd toximdse Jerusaré po, Moeze omihpyry poko
amorepatdkd maro. ¢ Anasa Ritondpo maro oturukety kynexine. Imaro tdximdse toto
jekyry td maro, Kaipa, Jodo, Arexdtere, enara. 7 Mokaro épataka Peturu to tarose toto a.

—Onoky poe ahno kurakako ropa matou? tykase mokaro eya xine.

8 Ritondpo zuzenu Peturu ao kynexine. Aomi poe Peturu tdturuse,

—Tamuxi tomo, pata esamo, ? oty katoh, “Onoky poe ytoytopynypo mukurakatose
rohpa?” 2ako matou oturupdko yna a? 10 Jomiry etatoko Izyraeu tomo. Mokyro
ynanukurakase ropa Jezu poe. Jezu mokyro Nazarepono, Ritondpo miikuru. Onexix-
ihmahpyrykd mokyro. Yrome tésemakase ropa mana Ritondpo a. Jezu poe mokyro
toekurakase ropa mana. !1Jezu Kyrixtu poko pake tymerose Ritondpo omiryme. Ynara
tymerose urutékomo a,

“Tapyi rinanomo a wewe turumekase repe.
‘Popyra nase,’ tykase toh repe.
Yrome tapyi nikapuru apoihtyme tyrise ropa,
imepy pyra exiryke, jamihme tapyi ehtohme,”
tykase. 12Jezu roké kyyrypyryké korokaneme mana, toiro. Imepy kyyrypyryké korokane
pyra, Jezu rokene, tykase Peturu eya xine.

13 Morarame Peturu t6 otururu totase tyya xine ahtao, téturuse toto oxime rokene,

—Otokoino moxid enaromyra toehse nae? Atamorepara toh nase repe. Yrome Jezu
maro monexid toto atamorepako. Otardme morara exiryke zuaro toehse toh mana,
Jezu marondpotdme toexirykdke, tykase toto. Oxime toturuse toto. 14 Mame mokyro
kurandpokara eneryke tyya xine toto maro, “Ajohpe matose,” kara toto. 15> Morarame
tosae xine Peturu td tutlitanohpose ropa toto a, oxime roké tdturutohkdme,

16 —Qtara dko sytatou mokaro a Jezu poko toto oturukehtohme? tykase toto,
tSturuse oxime rokene. —Kurdkara kurdkahpd mokaro. Tar6kd emero zuaro mana,
Jerusarépdkomo. “Ajohpe,” kara sytatose ipoko xine. 17 Jezu poko oturupyra roké
syripotone toto. Senaroximatone toto imehnd onurupyra Jezu poko toto ehtohme,
tykase toto.

18 Morarame tykohmase ropa toto tyya xine,

—Imehnd onurupyra ehtoko Jezu poko, tykase toto. 1° Yrome ynara tykase Peturu
tomo,

—Oty Ritondpo a kure nae? Omipona xine yna exiry, témipona yna exiry? 20 Yna a
tonese exiryke oturukehpyra ynanase Jezu poko, tykase toto.

21 Morarame Peturu t6 enaroximary se toh kynexine repe,

—Ytotoko ropa. Awanohtoryko ynanase imehnd zururuhtao Jezu poko oya xine,
tykase aroporykdme ropa toto. Peturu té wanopyry se toh kynexine repe. Yrome
onudnohpyra tokurehse toto, tuhkakd Peturu td pyno exiryke.

—Kure Ritondpo mana, dko roké toh kynexine. 22 Tatdkyemase toto, ytoytopynjpo
ikaripamyhpyry tukurdkase ropa exiryke.

Jezu poetory tdturuse RitonGpo marooserehpyra toehtohkome
23 Morarame tonyohse ropa toexirykoke Peturu t6 toytose ropa Jodo maro, imehnd
Jezu poetory tomo a. Juteu td esd omihpyry tokarose eya xine. 24 Morarame toto omiry

etaryke tyya xine tturuse toto Ritondpo maro, Jezu poetory td oximdme. Ynara tykase
toto,
—Yna eséme mase Ritondpo. Kapu rihpd mase, kapu, nono, tuna, tunakuadkomo,

nonopdkomo, emero tyrise oya. 25Pake moturune yna tamuru a, Tawi a. Ynara tymerose
eya Omiryme Ouzenu poe,
“Oty katoh Izyraeu t6 maro imehnd maro yzehno toh nae?
26 Typatakd maro typoetory t6 maro Kuesékd zehno,
Kyrixtu zehno,”
tykase Tawi.

27 —Morararo taro nase Jerusaré po seromaroro, tykase Peturu Ritondpo a. —Erote
tuisame nase. P3tiu Pirato kowenatume roropa nase. Mokaro oximdme Romapdkd maro
Izyraeu t& maro Omiikuru zehno. 28 Zehnotokd moxiaro Omiikuru exixihmahp&komo.
Morara tyrise eya xine onekarotopdpyryae ro, tuarohxo oexiryke, orépyrahxo roropa

oexiryke. 29 Seromaroro mokaro eneko Papa kapuaono, yna enaroximary se aehtyamo.
Yna akorehmako enaromyra yna ehtohme, dmiry ekarotohme yna a. 30 Kurakdkara
ikurdkako ropa. Ajamitunuru enepoko ropa Omiikuru kurd pokoino, Jezu pokoino,
tykase Peturu Ritondpo a.

31 Morarame tGturukehse toto ahtao, moro tapyi kywyhkywyh tykase. Ritondpo
zuzenu tomdse toto aka. Orépyra Ritondpo omiry tokarose eya xine imehnomo a.

Oximdme toto tykyryrykd poko
32 Morarame Jezu poetory td oximdme toehse, omomyjke pyra toh kynexine
toenupunarykdke imehnd poko. 33 Orépyra imehn6 turuse eya xine Jezu ésemamyhpyry
ropa poko. Kure roké toh kynexine oximdme, takye rokene. Imehnd roropa ipyno xine.
34 Morara exiryke etuarimara toh kynexine emero. Tutupikamo a tutupikd tokarose
eya xine Peturu tomo a. Tytapyikamo a roropa tytapyikd tokarose tineru apoitohme
tyya xine, 35 ekarotohme Peturu tomo a, apiakatohme ise exiketomo a etuarimara

aehtohkdme.
36 Morarame Joze kynexine, Xiperepono, Rewi pary. Mokyro tosehpase Panapeme,

oxiehnotokd kurdakaneme ropa aexiryke. 37 Mokyro a tutupi tokarose tineru apoitohme
tyya. Mame Peturu tomo a tytinerdi tokarose emero.

5

Anania tomo Safira maro

1 Mame imepyny a roropa tutupi tokarose roropa, Anania a typyty maro. 2Ipyty esety
Safira. Emero pyra tytineriko tokarose eya xine,

—Seny, yna tupi epehpyry emero, tykase toh ajohpe. Typyty maro tdturuse toto.
“Senekunohne,” tykase toto. 3 Morarame Peturu tturuse Anania maro,

—Jepe, oty katoh joroko tamuru omipona mahno? Yna enekunopyry se hma repe?
Yrome Ritondpo zuzenu zuaro mana. Otupi epehpyry emero pyra mekaro yna a.
Makoinohno otineriikdme. 4 Otupi onekaropyra awahtao xine otupime ro exiry. Tupito
epehpyry morararo, otineriikdme ro exiry. Oty katoh popyra oexirykd se hmatou, yna
enekunopyry se? Ajohpe mase Ritondpo a yna a roké pyra, tykase Peturu eya.

5 Morara kary etaryke tyya nono pona toepukase Anania. Toorihse. Morarame,
“Mokyro norihno Ritondpo poe,” kary etaryke tyya xine tdserehse toto itamurume.
® Mame nuasemakomo a ekepyry tanjse. Tydtose, enara. Tarose toto a, zonétohme.

7 Morarame té pitiko tykase ahtao ipytypyry tooehse, tuaro pyra. & Mame Peturu
tdturupose nohpo a,

—Moro roké kynako otupi epehpyry?

—Y moro roké kynako, tykase nohpo.

9 Morarame Peturu a tozuhse. Ynara tykase ynororo,

—Oty katoh moturutou onio maro, “Senekunohne,” myka onio a? Yrome Ritondpo
zuzenu oenetou. Eneko pahne moxia, onio ekepyry zonemyhpdkd noehno ropa toto
tapyi eutary pota taka. Oekepyry ardko roropa toh mana zonétohme, tykase Peturu eya.

10 Axi toepukase nohpo nono pona. Toorihse. Morarame nuasemakd tooehse
ropa ahtao tapyi taka, nohpo orihsé tonese eya xine. Tarose toto a zonétohme inio
ekepyry myhtokoxi. 11 Morarame t3serehse Jezu poetory tomo. Mokaro ekary etahpdkd
tdserehse roropa toto.

Jamihme tyrise toto Ritondpo akurdkdkara kurdkatohme ropa

12 Kokoro roké tdximdse toh rahkene Peturu té maro, Ritondpo maro oturutoh
taka, Saromao nyrihpyry taka. Mame jamihme tyrise toto Ritondpo a kurdkdkara
kurakatohme ropa eya xine. 13 Mame imehnd mokaro maro oximdpyra toehse toto,
zuno toexirykoke. Yrome kure tdturuse toto ipoko xine. 14 Mame tuhke Jezu poetory td
toehse, orutua komo, nohpo tomo, enara. Tuhke tomise toto. 1> Morarame kurakdkara
kurakary ropa eneryke tyya xine tuhke kurdkdkara tonehse eya xine etuehkd tapo,

osema taka Peturu zuzenu roké ytotohme epozakuroko, osemae Peturu ytoryhtao.
16 Tuhke roropa imeimepy pata td poe tooehse toto Jerusaré pona. Kurdkdkara tonehse

roropa toto a, jorokohpakd roropa tonehse eya xine. Emero toh tukurakase ropa eya
xine.

Peturu té ryhmatopdpyry

17 Morarame Ritondpo maro oturuketd tuisary td, satuseu to maro Peturu t6 zumoxike
toehse toto. 18 Tapoise toto a ématohme dpuruhpyry taka. 1° Yrome Jezu nenyokyhpyry
toytose koko dpuruhpyry apuruhmakase ropa. Mokaro tutfitanohpose ropa eya.

20 —Ytotoko Ritondpo maro oturutoh taka. Oturutatoko mokamo a Jezu poko, Jezu
poetoryme toto ehtohme, orihpyra toto ehtohme jiime, tykase Jezu nenyokyhpyry eya
xine. 2! Morara tykase exiryke toytose toto pakeimo Ritondpo maro oturutoh taka
imehnd amorepase.

Yrome mokaro Ritondpo maro oturuketd tuisary tymardkd maro juteu td tuisary
tykohmase tyya xine. Peturu td enehnand taropose eya xine dpuruhpyry taka.
22 Morarame toytose toto dpuruhpyry taka. Yrome tynématyako onenepyra tokurehse
toto. Naeroro toytose ropa toto kdseriu a oturuse. Ynara tykase toto eya xine,

23 —Apuruhpyry tapuruse kynako. Erase t6 roké moroto kynako. Ynanetapuruhmaka
repe. Yrome arypyra toh kynako, tykase toto. 24 Morara kary etaryke tyya xine tdserehse
toto, Ritondpo maro oturuketd tuisary tomo, oturutoh erase td maro.

—Otara toehse toh nae?

—K{i. Aza roké nytd toto? tykase toto. 25 Morarame imepy tooehse oturuse. Ynara
tykase ynororo,

—Moka méto, onématyakomo. Oturiiko toto Ritondpo maro oturutoh tao. Imehnd
amorepako ma toto, tykase ynororo eya xine.

26 Morarame soutatu to esé toytose, typoetory té maro, Peturu td apoise ropa. Opore
pyra toturuse toto eya xine sekerereme, imehnd kurtike, totaparyka se pyra toexirykoke.

27 Morarame tarose ropa Peturu tomo koseriu épataka ropa.

28 —QOty katoh imehnd amorepako matou mokyro poko? Toto anamorepapopyra
ynanexiase ipoko oya xine. Seromaroro emero Jerusarépdkd tamorepase oya xine.
Ynahxirdko roropa matose mokyro exixihmatopdpyry poko, tykase mokyro Ritondpo
maro oturuketd tuisary.

29 Morarame Peturu tomo a tozuhse,

—Ritondpo omipona se ynanase. Omirykd omipona se hkopyra ynanase. 30 Ritondpo
mokyro kytamurukd esemy. Eya Jezu tdsemakase ropa onexixihmahpyrykomo wewe
pokona. 3! Mame tuisa kondtome tyrise ropa ynororo Ritondpo a, emero Kuesékdme
aehtohme. Kypynanohnekd mokyro. Kyyrypyrykd korokary se ynororo. Kyyrypyrykd
rumekary se kuahtao xine ikorokdko mana. 32 Naeroro imehnd tuardmako ynanase
morohne poko. Yna maro Ritondpo zuzenu mana yna akorehmako. Tdmipona
exiketomo a Tuzenu ekardko Ritondpo mana, tykase Peturu.

33 Mame morara kary etaryke tyya xine tyekitapase toto. “Setapatone,” tykase toto.
34 Yrome toiro towdse tdturutohme. Parixeume ynororo, esety Kamarieu. Moeze
omihpyry poko amorepatdme ynororo. Emero ise roropa toh kynexine. Mokyro a Peturu
td jardnaka taropose aporo. Mame ynara tykase ynororo,

35 —Izyraeu tomo, tomeseke ehtoko moka poko. 3¢ Pake imepy tamuxime toehse,
Teuta. Tuhke auturuhpyry ynororo tuisame toexiry poko. Imehné roropa toytose imaro,
400makomo. Yrome totapase ynororo ahtao, titahpahse toh emero, aomipona ae-
htyamo. “Tuisa kondto mokyro,” kara toehse toto. 37 Okomino tyoro, Juta, Karireapono
kowenu tineru apoiryhtao ahno a. Tuhke roropa imaro tatdnonohse toh repe. Yrome
toorihse ynororo ahtao ipoetohpya toytose ropa toto tosaka xine. 38 Naeroro ourutoryko
ase moka poko pyra oehtohkdme. Ah nyt6 toto. Ahno omi poe roké toto ahtao toto
namorepatary enahnoko roké mana. Yrome Ritondpo omi poe toto ahtao enahpyra

mana imehnd amorepary eya xine. 39 Morara exiryke tomeseke ehtoko. Typoetory
ryhmaryhtao ozehno xine exiko Ritondpo mana, tykase Kamarieu eya xine.

40 Y, tykase toh repe. Yrome Peturu td tonehse ropa tyya xine ahtao typipohse toto
a.
—Oturupyra ke ehtoko Jezu poko, tykase toh eya xine. Mame tonyohse ropa toto

ipipohxipo xine. 4! Morarame toytorykd ropahtao kdseriu wino tatakyemase toto.

—Jezu poetoryme kuexiryke kypipohno toto. Morara exiryke takye sytase, tykase
toto. 42 Mame kokoro roké Ritondpo maro oturutoh tao tdturuse toto Jezu Kyrixtu poko.
Imehno tapyi tao roropa oturukehpyra toh kynexine.

6

7me Jezu poetory akorehmananomo

1 Morarame Jezu poetory td tuhke tomase ahtao kyreku tomo a juteu t6 tykerekere-
mase.
—Oty katoh juteu t& pyxiamdpyamo a roké tosé ekardko toh nae? Kyya xine

onekaropyra mai toto, tykase toto. 2 Morarame Jezu poetory td tonehpose 12makomo
a téturutohkdme imaro xine. Ynara tykase Peturu t5 eya xine,

—Popyra Ritondpo omiry rumekary yna a nase dkyrynehtotohkéme rokene. 3 Morara
exiryke imehnd Jezu poetory t& akorehmanand menekdko ynanase, 7me ajoajoh-
pakdkara rokene, Ritondpo zuzenu omipona yronymyryme exiketomo, toerokurukd
wardké roropa. 4 Yrome yna kokoro roké Ritondpo maro oturiiko ynanase. Imehnd
amorepako roropa ynanase aomiry poko, tykase toto.

5 Morara kary etaryke tyya xine tatdkyemase toto. Ynara tyrise toto a Jezu poe-
tory td6 akorehmanandme, Exitewdo. Ritondpo zuzenu imaro kynexine. Aomipona
yronymyryme exikety ynororo. Ynororo, Firipe, Pyrokoru, Nikanoa, Timédo, Parymena,
Nikorau, enara. Nikorau juteume aeramahpyry kynexine. Atiokiapdkdme roropa
kynexine. ¢ Mokaro tooehse Peturu td épataka. Morarame tdtururukohtao Ritondpo
a tomarykad tyrise zuhpokoxi xine.

7 Morarame Ritondpo omiry totase tuhkdkomo a Jerusarépdkomo a. Jezu poetory
tomdse Jerusaré po. Tuhke Ritondpo maro oturuketd roropa Jezu omipona toehse toto.

Exitewdo apoitopopyry

8 Morarame Exitewdo Ritondpo omipona kynexine. Kure kynexine orépyra roropa
Ritondpo poe. Kurakokara kurdkary waro roropa ynororo kynexine. ° Yrome imehnd
moroto kynexine, aomipona se pyra exiketomo. Moino aehtya mokaro kynexine. Xirene
poe, Arexdtyria poe, Xirixia poe, Azia poe, enara tooehse toh kynexine morotona.
Tyord tao tdtamorepase ynaroro. Tosezusezukurukd se toh kynexine repe Exitewao
maro. 10 Yrome torése toto Exitewdo maro orépyrahxo exiryke Ritondpo zuzenu poe.
11 Morarame imehnd taomipohtomase eya xine.

—Mose ynanetase Moeze kerekeremako, Ritondpo kerekeremako roropa, tykase
toto imehnomo a Exitewdo poko ajohpe. 12 Morara kary etaryke tyya xine juteu t6
tyekitapase. Typataka maro toytose toto Moeze omihpyry wardkd maro Exitewdo apoise
kdseriu a arotohme. 13 Morarame tokarose eya xine rahkene.

—Mose sé tapyi poihtoase, Ritondpo maro oturutopo. Moeze omihpyry poihtoase
roropa. 14 Ynara nase mose, “Sé tapyi kararahnoko Jezu Nazarepd mana. Moeze
namorepatyd myakdmako roropa mana,” nase mose, tykase toto Exitewao poko ajohpe
rokene. 15 Morarame mokaro a emero terekatu t6 maro iporohtyamo a Exitewdo émyty
tonese, kapu ae Ritondpo nenyokyhpyry émyty samo.

7

Exitewdo oturutopdpyry
1 Morarame Ritondpo maro oturuketd tuisary a téturupose,
—Ajohpe pyra moxid na? tykase ynororo Exitewao a.

ZYnara tykase Exitewdo eya xine,

—Wekyry tomo, kuetatoko, orutua ké roropa. Pake Apardo a Ritondpo tdsenepose
saerehkane pand ezure, Mesopotamia po Apardo ahtao ro Xara pona ytopyra ro ahtao.
3Ynara tykase Ritondpo eya, “Oesary irumekako, oekyry t& roropa. Ymaro eropa. Imepy
pata enepdko ase oya,” tykase Ritondpo eya. 4 Morarame Kautea turumekase Apardo
a Xard pona toytotohme. Morarame tumy orihxipo tosary turumekase eya. Tarona
tooehse kuesaka xine. 5 Ritondpo onesaripopyra repe. Yrome ynara tykase ynororo
eya, “Sero imeipo ekardko ase oya oesaryme, oesahpyo apaké esaryme roropa toorihse
awahtao,” tykase Ritondpo Apardo a tumiikue pyra ro ahtao. ® Mame ynara tykase roropa
ynororo, “Apakd ma imehnd esaka ytoko osesarise. Moroto 400me zeimandko ma toto
imehnd esao.

7 —Morarame apakd tuarimahpoké wanohndko ase,” tykase Ritondpo Apardo a.
“Morotoino xiaro oehndko ropa toh mana jeahmatohme kure,” tykase Ritondpo Apario
a. 8 Morarame Apardo tamorepase Ritondpo a aipotapihpyry sahkary poko. Ynara
tykase ynororo, “Kure roké oritorjko ase. Morara exiryke aikdpotapihpyry sahkapéko
ase oya xine,” tykase Ritondpo eya. Morarame Apardo toemiikuase, Izakeme. Mame
oma etato irdnao ae aenurutopdpyry ahtao, tumikuru aipotapihpyry tysahkase eya.
Mame tudtase Izake ahtao toemiikuase ynororo Jakome. Mame Jako toemiikuase 12me,
kytamurukdme.

9 —Morarame kytamurukomo a takordké tokarose imehnomo a jehno toexirykdke.
Ejitu pona tarose ynororo. Yrome Ritondpo imaro kynexine. 10 Toenupunase ipoko.
Tutuarimakehpose eya. Morarame Ejitu esé Joze se toehse, tuaro aexiryke. Esety Parao
kynexine. Joze kowenatume tyrise eya tytapyi eséme roropa. 1! Morarame konopo
toehkehse Ejitu po, Kanad po, enara. Toetuarimase toto. 1% Kytamurukd nykyryry
tonahse. Yrome Ejitupdkd nykyryry nae ro kynexine. Morara kary etaryke tyya
tumikuru td tonyohse Jako a tjkyryrykd epekahse. 13 Morarame toytozomose toto
ahtao Joze tdsenepose turui tomo a. Tyekyry td tonepose Parao a eya. 4 Morarame,
“Kumykd enehtoko xiaro,” tykase Joze turui tomo a. Mame emero morotona toytose
toto, 75me. 15 Morarame kytamurukd toorihse moroto, 16 Jako, imiikuru td, enara.
Yrome toto ekepyry tarose Xiké patahpyry pona zonétohme, Apardo nepekatyhpyry aka.
Emo poenomo a topekahse eya orihpyra ro toto ahtao. Xiké z{i Emo kynexine.

17 —_Morarame Apardo pakd toemilkuase Ejitu po. Tuhke toehse toto moroto.
Morarame tynekarotopdpyryae ro toto arory se ropa Ritondpo kynexine esaka xine.
18 Morarame imepy Ejitu tuisaryme toehse, Joze wardkara. 19 Kytamurukd tonekunohse
eya. Tyyryhmase toto eya. Toto zehno toehse ynororo toto emamyryke. Imikurukd
typahpose eya nakuaka. 20 Morarame Moeze tonuruse, poeto kuranoryme. Tumy tapyi
tao oseruao roké nuno taropose eya. 21 Mame tapyi tae jeny a tarose ynororo nakuataka.
Mame Parao éxiry a tanyse ropa tunudtanopyryme tumikurume. 22 Ejitupdkomo a
tamorepase ynororo itamurume. T&tururu waro toehse. Emese kure toehse roropa
ynororo otyro riry poko.

23 —Morarame Moeze tykaripdse ahtao, 40me jeimamyry taropose ahtao tyekyry td
enese toytose ynororo, Izyraeu td enese. 24 Morarame tyekyry osanumary tonese tyya
ahtao typynohse eya. Ejitupd totapase eya. 25 “Wekyry t& pynohneme jenetupuhndko
toh mana. Ritondpo nenyokyhpyryme jekardko toh mana,” tykase Moeze tukurohtao
repe. Yrome onenetupuhpyra toh kynexine. 26 Yrokokoro tyekyry enese toytory
ropahtao, atatapoiketd tonese eya. Toto zupokary se kynexine repe. “Aimo, dkord
ananapoipyra exiko. Oxiehno pyra ehtoko,” tykase ynororo eya xine repe.

27 —Yrome ajoajohpano a tupurohmase. “Onoky omi poe upokato mano tuisame
awahtao samo? 28 Ejitupd etapahpd mase. Jetapary se roropa hma?” tykase ynororo
Moeze a. 22 Morara kary etaryke tyya toepase Moeze Mitid pona. Toetapyirise moero.
Toemiikuase asakoro.

30 —Morarame 40me tyeimdse ahtao moroto, Ritondpo nenyokyhpyry tdsenepose
Moeze a ona po, Xinai zopino. Xinai moro ypy esety. 31 Moroto pika zatyry tonese Moeze
atororo dko. Moro eneryke tyya toemynyhmase ynororo. “Otito puhkoke pika ezehpyra
nae? Eneta aporo,” tykase ynororo tukurohtao.

—Morarame enese toytose tahtao Ritondpo omiry totase eya, ameke pyra toehse
tahtao. Ynara tykase Ritondpo eya, 32 “Ritondpo ase, atamurukd esemy, Apario, 1zake,
Jako. Emero oesékdme roropa ase,” tykase ynororo eya.

—Morara kary etaryke tyya tykytyky tykase Moeze. Osenuhmara toehse ynororo
tdserepyryke. 33 Morarame ynara tykase Ritondpo eya, “Asapatli touko jépataka
oehtohme. Onoupyra awahtao orihndko mase,” tykase ynororo eya.

—Mame morara kary etaryke tyya tysapatii touse eya. Mame ynara tykase Ritondpo
eya, 34 “Ypoetory t& tuarimary enéko ase Ejitupdkomo a. Morara exiryke oehno toto
pynohse. Seromaroro aaropdko ase Ejitu pona,” tykase Ritondpo Moeze a.

35 —Moeze mokyro ro. Apitoryme ise pyra toh kynexine repe tutuisarykdme. “Onoky
omi poe upokato mano tuisame awahtao samo?” tykase toto eya. Yrome mokyro ro
tyrise Ritondpo a toto tuisaryme. Juteu to pynohneme tyrise ynororo Apotohtaondpo a.
36 Morarame tarose ropa toto eya Ejitu poe. Tyjamitunuru tonepose roropa eya moroto
Ejitu po, typoetory anaropopyra ropa Ejitupdkd exiryke. Tuna purohpokuroko tarose
toto eya. Moro tuna esety Tahpiremy. Mame ahno esao pyra 40me ikonopory taropose
toto a, Ritondpo jamitunuru enery poko roropa tyya xine. Tykyryneke pyra toto ahtao
tykyrynehtose toto Ritondpo a. 37 Mame Moeze ynara tykase Izyraeu tomo a, “Urutd
enehpdko Ritondpo mana, kuekyrykomo, ysd exikety,” tykase Moeze pake tyekyry
tomo a. 38 Moeze mokyro Ritondpo poetory amorepahpono ahno esao pyra. Ritondpo
nenyokyhpyry maro roropa kynexine ypy po, Xinai po. Imaro tdturuse ynororo moro

ypy po kytamuruké netaryme. Eya Ritondpo omiry tymerose, kyya xine ekarotohme
roropa.

39 —Yrome aomipona se pyra kytamurukd kynexine. Tymaro xine ise pyra toh
kynexine ipunaka. Ejitu pona ropa toeramarykd se ropa toh kynexine tukurohtao
xine. 40 Ardo a ynara tykase toto, “Rit6 tyriko Ritondpo myakame, kuesemazupurukéme
aytotohme. Aza roké nytoase Moeze, kuenepyhpékomo Ejitu poe? Zuaro pyra sytatose,”
tykase toto. 41 Moroto tahtao xine pui miikuru pand tyrise toto a. Morarame kaneru
to totapase eya xine uuru risé épataka, “Kure mase,” katohme tyya xine. “Kuesékome
mosero nase,” tykase toto. Tatdkyemase toto tynyrihpyrykd poko. 42 Morarame mokaro
turumekase Ritondpo a, “Kuesékdme sero nase,” kary etaryke tyya. Mame xirikuato
tokehko roropa tyrise eya xine tosékome. Ynara tymerose Ritondpo omiryme pake
urutdkomo a,

“Izyraeu tomo, oekykd mekarotone ya.
Onekarorykdme oekykd metapatone repe.
Yrome ya pyra mekarotone.
40me ikonopory taropose oya xine oyoytorykohtao ahno hnakuroko.
43 Tapyi pitiko maromarotone kamisa risemy,
ymyakame onyrihpyrykd tapyime,
onohpetu tapyime Moroke tapyime.
‘Kuesékdme sero nase,” matokene mokyro poko.
Répa roropa onyrihpyrykd xirikuato pand eséme repe.
Morara oexirykdke aarotoryko ase mya Papironia pona,”
tykase Ritondpo eya xine.

44 —Kytamurukd maro Ritondpo tapyi kynexine, okyno pihpyry risemy, ahno esao
pyra, typoko toto amorepatohme. Moeze a moro tapyi tyrise Ritondpo omi poe, imaro
toturuse exiryke. 4> Moro tonehse kytamurukomo a xiaro pake tooepyrykohtao. Mame
Jozue t& tosesarise ropa imehnd esahpyry po, taropose morotdkd exiryke Ritondpo a.
Morarame Tawi Izyraeu to tuisaryme toehse. 46 Ritondpo omipona exikety ynororo

kynexine. Tapyi amory se toehse repe Ritondpo tapyime. 47 Yrome imiikuru a roké
tamose, Saromao a, Ritondpo tapyime.

48 —Yrome imehxo Ritondpo kapuaono. Tapyi tao nyhpyra mana, ahno nyrihpyry tao,
tykase Exitewdo. —Ynara Ritondpo nekarohpyry sero poko pake urutondpo a,

49 “Kapu es€ ase, nono esé roropa.

Otato tapyi amoko matou ytapyime?

Tapyi amdko matose repe, yrome upune pyra mana.

50 Ywy roké Ritdme ase emero,”

tykase Ritondpo pake urutono a, tykase Exitewdo mokaro a.

Mame ynara tykase roropa eya xine,

51 —QOtato pyra matose, Ritondpo omipona pyra. Zuzenu okorokaryké se ma repe.
Yrome ise pyra matose. Atamurukd saaro matose. 52 Urutdko tyyryhmase atamurukomo
a emero. “Ritondpo mitkuru oehndko mana,” kanand totapase toto a. Mokaro saaro
matose. Mokyro mexixihmatose tooehse ahtao. 53 Ritondpo a tdmiry tokarose oya xine
inenyokyhpyry tomo a repe. Yrome aomipona pyra matose, tykase Exitewao eya xine.

Exitewdo etapatopdpyry topu ke

54 Morara kary etaryke tyya xine tyekitapase toto. Exitewdo &pataka tyeryko totose
toto a tynyetlikdke. 5° Yrome Ritondpo zuzenu Exitewdo maro kynexine. Kakoxi
tdsenuhmase tahtao Jezu tonese kapu ao xikihme, Ritondpo maro. Saerehkane konéto
tonese roropa eya Ritondpo ezurume. 5¢ Morarame ynara tykase ynororo,

—Enetoko ke! Kapu enéko ase tatapiakase. Jezu Kyrixtu enéko ase. Ahnome aexihpyry
enéko xikihme, Ritondpo maro, tykase ynororo eya xine.

57 —Ajohpe mase! tykase toto. Toepanapuruse toto. Axi toytose toto tururume
Exitewdo apoise. 58 Pata ehpikoxi tarose toto a topu ke etapatohme. Morarame
etapatohme tupdkd tapoipose nuasemano a. Toto zupd apoihpd Sauru kynexine.
59 Mame topu ke totaparyhtao ro ynara tykase Exitewao,

—Tuisa Jezu, kuaroko oesaka, tykase roké ynororo. ¢ Morarame tosekumuru po
toepukase tahtao opore tdmitase rahkene,

—Jezu kapuaono moxia onyhxiropyra exiko jetapary poko, tykase ynororo toorihto-
hto. Morara kaxipo sa roké toorihse ynororo rahkene.

8

Sauru a Jezu poetory ryhmatopdpyry

1 Morarame Exitewdo tominose Sauru a jehno toexiryke. Morarame Exitewdo
etapaxipo Jezu poetory td totapazomose moroto ro zehnotokomo a. Morara exiryke
tatahpahse toh emero Jutea pona, Samaria pona, enara. Peturu t3 roké epara kynexine.
Z Morarame Ritondpo omipona exiketomo a Exitewdo tyhnamose. Tatarerekase toto.
Ekepyry tarose eya xine zonétohme.

3 Mame Sauru toytose Jezu poetory zupise, toto zehno toexiryke. Emero roké tapyi
taka toytose ynororo toto apoise. Orutua k& tapoise aporykd poko, nohpo té maro
dpuruhpyry taka ématohme.

4 Morara exiryke toepase toto. Emero pata t6 poro toytose toto imehné zuruse
Ritondpo omiry poko.

Ritondpo omiry ekarotopdpyry Samaria po

5 Morarame Firipe toytose Samaria pona morotdkd amorepase Jezu Kyrixtu poko.
6 Kure Firipe omiry totase imoihmakomo a. Otato toehse toto kurdkdkara kurakary
ropa eneryke tyya xine. 7 Joroko t6 tutlitanohpose ropa eya ahno ae. Joroko to tiitary
ropahtao toto kurohtae kui tykase toto. Tuhke ytoytopynjpotd roropa tukurakase ropa
eya. 8 Morara exiryke tdtakyemase toto morotékomo, SamariapSkomo.

9Moroto pyaxi kynexine, esety Ximdo. Pake tunuhnatase itamurume ynororo Samaria
po.

—Pyaxime ase, tykase ynororo repe. 19Mokyro omipona toehse toto poetohtimadkomo,
ikaripatyamo, enara.

—Mokyro jamihme mana Ritondpo poe, tykase toh repe. ! Yrome joroko poe
uhnato ynororo kynexine, Ritondpo poe pyra. Pake aepyaximahpyryme aexiryke
toytose toto eya enetao. 12 Yrome Firipe tGturuse eya xine Ritondpo kuesékdme exiry
poko. Morarame zae aomiry tonetupuhse toto a. Jezu Kyrixtu poetoryme toehse toto.
Topurihkase roropa toto Jezu omi poe, orutua komo, nohpo tomo, enara. 13 Morarame
Ximdo a roropa Jezu tonetupuhse. Morarame Firipe a tépurihkase tahtao topurihkahpd
onurumekara toehse ynororo. Kurdkokara kurdkary ropa tonese eya. Tdsenuruhkase
ynororo pitiko roké pyra.

14 Morarame, “Samariapdkomo a Ritondpo omiry tapoise mana,” kary totase Jezu
poetory tomo a, Jerusarépdkomo a. Naeroro asakoro orutua tonyohse toto morotdkomo
a, Peturu, Jodo, enara tonyohse toto. 15> Morarame Samaria pona tooehse tahtao xine
téturuse toto Ritondpo a,

—Ouzenu ekaroko moxiamo a miry apoihpdkomo a, tykase toto Ritondpo a, 16 Tuzenu
onekaropyra ro Ritondpo exiryke toto a, nakuaka roké tépurihkase toto Jezu omi poe.
17 Morarame tomarykd tyrise ahtao eya xine morotdkd zuhpokoxi, Tuzenu tokarose
Ritondpo a eya xine rahkene.

18 Morarame moro eneryke tyya tytineri ekarory se Ximao toehse Peturu tomo a, toto
sa Ritondpo zuzenu ekaroneme toehtohme repe. 19 Ynara tykase ynororo eya xine,

—Ritondpo zuzenu ekaroneme kyritoko, imehné zuhpokoxi jemary riryhtao ya moxia
aka Ritondpo zuzenu omdétohme, tykase ynororo Peturu tomo a.

20 Yrome Peturu a tozuhse ynororo. Ynara tykase ynororo,

—Ritondpo oenyohsasaka mana apotoimo htaka otineri maro, inekarohpyry
epekatyry se oexiryke tineru poko. 2! Oesary kara sero taro, tykase Peturu eya. —
Ritondpo omipona pyra oexiryke ipoetoryme pyra mase. 22 lirypyryme mase okurohtao
Ritondpo a. Moro oorypyry irumekako! Ekorokapoko Ritondpo a. Otardme oorypyry
korokako ropa mana, tykase ynororo eya. 23 —lirypyryme oexiry waro ase. Itd si
okurohtao mana zumoxike oexiryke. Tymyhse sd roropa mase oorypyry a, tykase
Peturu, Ximao tyenonohse.

24 Mame ynara tykase Ximao eya xine,

—Ajohpame sa kaxitoko amarokd ypoko. Oturutoko Ritondpo a kure roké jehtohme,
juanohpyra Ritondpo ehtohme, tykase ynororo Peturu tomo a.

25 Morarame imehnd tamorepase Peturu tomo a Jodo maro Ritondpo omiry poko. Kure
roké turuse toto Jezu poko. Morarame axi pyra toytose ropa toto imehnd amoreparyme
pata td poro, tosaka xine, Jerusaré pona.

Firipe Etiopiapd maro oturutopopyry

26 Morarame Ritondpo nenyokyhpyry kapu ae toturuse Firipe a,

—Ytokose osemae Jerusaré esema taka, eporehkakety ae oytotohme ona pona, Kaza
pona. 27 Mame Firipe toytose moro ae. Moroto orutua tonese eya Etiopiapono. Mokyro
Katase mokomory esé kynexine. Kitase Etiopiapoko esé kynexine. Mokyro ipoetory
ytdko ropa kynexine Jerusaré poe Ritondpo omiry poko tdtamorepaxipo. Ritondpo
omipona toehtohme toytose ynororo Jerusaré pona. 28 Morarame Ritondpo omiry
sekeremaryme ytdko ropa kynexine kahosa ae, 1zaja nymerohpyry sekeremaryme.
29 Morarame Firipe taropose Ritondpo zuzenu a,

—Kahosa aka ytoko mose maro oytotohme, tykase ynororo eya. 30 Tururume toytose
Firipe kahosa aka. Morarame Izaja nymerohpyry sekeremary totase eya.

—Onysekeremary enetupuhndko hma? tykase ynororo Etiopiapono a.

31 —Arypyra, onenetupuhpyra reahse. Tamorepane ke jahtao enetuputyry. Otyriko.
Ymaro eropa, tykase ynororo Firipe a. 32 Ynara Ritondpo omiry sekeremako kynexine,
“Mokyro tarose kaneru samo, etapatohme.

Kaneru miikuru tuhpoty sahkaryhtao oty kara.

Mokyro s3 oty kara toehse ynororo tyyryhmaryhtao.
33 Mokyro tutuarimanohpose toto a.
Pohnomo a tyhtomase.
Tumiikue pyra ro ahtao taorihmapose eya xine,”
tykase, tysekeremase Firipe ytotozdpyry a.
34 Morarame Etiopiap0 tdturupose Firipe a,

—Onoky poko Izaja nymerohpyry sero? Typoko, imepy poko? tykase ynororo Firipe
a.
35 Mame Firipe tdturuse imaro Ritondpo omiry poko, inysekeremahpyry poko. Kure

turuse eya Jezu poko. 3¢ Morarame toytorykohtao tuna pona toeporehkase toto.

—Tunahxo mony. Jépurihkary se pyra hma? tykase mokyro Etiopiapd Firipe a.

37 —Arypyra, Jezu enetuputyryhtao oya oeséme oépurihkako ase, tykase Firipe eya.

—Y, Jezu Kyrixtu enetupuhndko ase, Ritondpo miikuru nymyry mokyro, jesemy,
tykase ynororo Firipe a.

38 Mame kahosa totypohkapose eya. Toytose toto nakuaka, Firipe maro. Mokyro
Etiopiapd tépurihkase eya Jezu omi poe. 39 Morarame towdse ropa nakuae toto ahtao,
Firipe tarose ropa Ritondpo zuzenu a. Onenepyra ropa toehse Etiopiapono. Mame
toytoryme ropa titdkyemase ynororo. 40 Morarame Firipe tonese ropa imehnomo a
rokene, Azotu po ahtao. Mame imeimep¥ pata t3 poro toytoryhtao Ritondpo omiry poko
toturuse ynororo morotdkd netaryme, Sezarea pona toytoryme.

9

Jezu enetupuhtopdpyry poko Sauru a

1 Morarame Jezu poetory td zehno ro Sauru kynexine. Toto ryhmary se ro kynexine.
Toto etapary se roropa toehse ynororo. 2 Naeroro Ritondpo maro oturuketd tuisary a
toytose ynororo pape meropose. Pape arory se kynexine Tamaxikupokd neneryme toto
atamorepatoh tao. Moro pape se kynexine Jezu poetory td moero ahtao enehtohme ropa
tyya, tymyhse, Jerusaré pona, orutua komo, nohpo tomo, enara.

3 Yrome aytory rohtao, moe hkopyra Tamaxiku toehse ahtao, métoino roké etonie
saereh tykase itamurume, kaino kapu ae. 4 Nono pona toepukase ynororo. Omi totase
roropa eya. Ynara tykase,

—Sauru, Sauru, oty katoh ypoetory t& ryhmako mah? Sami kamexipoko mase ya,
tykase.

5 —Onoky hma? tykase Sauru tdserehse toexiryke.

—Ywy ase, Jezu, tykase. —Oty katoh yryhmako mah? ypoetory ryhmako? ¢ Owdko
ropa hkoty. Ytokose pata pona. Morotona toytose awahtao ypoetory enyohnéko ase
oenese. Jomiry ekardko oya mana, tykase Jezu Sauru a.

7 Morarame Sauru mardkd mynyhme toehse. Omi totase eya xine repe. Yrome
oturukety onenepyra toh kynexine. 8 Mame Sauru towdse ropa. Yrome pipokah tykase
ropa tahtao onetopyra toehse. Emary poko roké tarose imehnomo a Tamaxiku pona.
9 Morarame moroto oseruao tdmehse ynororo enutara ro. Otuhpyra roropa kynexine,
tuna onépyra, enara. 1 Mame Jezu poetory moroto kynexine Tamaxiku po, esety Anania.
Mokyro a tdsenepose Jezu aosenety. Ynara tykase s3 ynororo,

—Anania, tykase.

—Otara ko ma Tuisa? tykase ynororo.

11 —Ytokose Topohma ae Juta tapyi taka. Moroto awahtao Sauru ekaropoko Tasupono.
12 Mokyro ma Ritondpo maro oturiiko. Oenéko roropa mana tdsenety. Oytory enéko
oemary rise epona aosenuhmatohme ropa, tykase sa Jezu eya.

13 Yrome Anania a tozuhse,
—Tuhke tokare mokyro mana. Opoetory té zehnoto mokyro Jerusaré po. Toto

tyyryhmase eya itamurume. 4 Tarona roropa tonehpose ynororo Ritondpo maro
oturukety a opoetory t myhtohme, tykase Anania.



ATOS 9:15 224 ATOS 9:35

15 Yrome Jezu ynara tykase sd eya,

—Ytoko jomi poe. Sauru ynymenekahpyry mokyro ypoetoryme. Imeimehnd pataka
ynenyokyryme roropa exiko mana, juteu t6 pataka, juteutdkara pataka, enara, pata
esd maro auturutohme ypoko. 16 Sauru osanumako toh mana itamurume jomiry poko
tamoreparykohtao, jomipona aexiryke. Moro ekardko ase eya, tykase.

17 Morarame Anania toytose Juta tapyi taka, Sauru enese. Epona tomary tyrise eya.

—Jepe Sauru, Jezu nosenepoase oya osemae ooepyryhtao. Mokyro jenehpo oya
dsenuhmatohme ropa, Ritondpo zuzenu ekarotohme oya, tykase Anania.

18 Axi toepukase kana puhturu pand enuru ae. Moro esahpyo kure ropa toehse
ynororo. Tdsenuhmase ropa. Morarame tdpurihkase ynororo rahkene. 1° Mame
tétuhxipo tyjamihtase ropa ynororo.

Jezu poko Sauru oturutopdpyry Tamaxiku po

Moroto tuhke pyra tdmehse Sauru Jezu poetory td maro, Tamaxikupdkd maro.
20 Morarame juteu to oturutoh taka toytose ynororo morotadké amorepase Jezu poko.

—Ritondpo mitkuru nymyry mokyro, tykase ynororo.

21 Mame Sauru etaryke tyya xine toemynyhmase toto.

—Ajohpe pyra mosero Jezu poetory ryhmahpd Jerusaré po? Xiaro noepyase roropa
Jezu poetory poko, tymyhse toto arotohme tyya Ritondpo maro oturukety a ekarotohme,
tykase toto, tdturuse oxime rokene.

22 Mame orépyra toturuse ynororo Jezu Kyrixtu poko,

—Ritondpo mitkuru nymyry mokyro, tykase ynororo toto amoreparyme. Mame
orépyra Sauru exiryke tétururukd tupise toto a, juteu tomo a, Tamaxikupdkomo a.

23 Morarame tuhke tynyhse ahtao juteu t6 téturuse Sauru poko,

—Setapatone, tykase toto. 24 Yrome Sauru tuaro. Totapary se exiketd poko tuaro
ynororo. Osema apuru piito eraximadko toh kynexine, kokoro rokene, koko, saereme,
enara, Sauru tlitary eraximako, apoitohme tyya xine repe. 25> Morara exiryke Jezu
poetory tomo a tarose ynororo koko. Tonyhtose eya xine ruto ao, pata apuru poe.

Sauru Jerusaré po ehtopdpyry

26 Morarame Jerusaré pona Sauru toytose ropa ahtao tétururu se ynororo Jezu poetory
t6 maro. Yrome zuno toh kynexine.

—Otardme Jezu poetory kara mokyro, tykase toto Sauru poko. 27 Mame Sauru tarose
Panape a, Peturu tomo a ekarotohme.

—Mose Jezu poetoryme nase. Kuesékd tonese eya Tamaxiku pona toytoryhtao.
Imaro tdturuse roropa ynororo. Moromeipo Jezu poko téturuse ynororo orépyra samo
Tamaxikupdkd netaryme, tykase Panape toto a. 28 Mame Jezu poetory t6 maro Sauru
toytose Jerusaré poro. 29 Orépyra tdturuse ynororo Jezu poko mokaro a, kyreku omiryae
exiketomo a. Yrome Sauru zehno toh kynexine. Etapary se toehse toto. 3° Yrome moro

etaryke tyya xine Sauru arone toto Jezu poetory tomo Sezarea pona, aropotohme Tasu
pona.

31 Morarame Jezu poetory td onyryhmara toehse imehnd mana, Jutea po, Karirea po,
Samaria po, enara. Eanokd jamihme toehse ropa Ritondpo omiry etaryke tyya xine.
Tomdse roropa toto. Tuhke toehse toto. Ritondpo zuzenu ke takye toehse toto.

Peturu Rita po ehtopdpyryJope po roropa

32 Morarame Peturu toytose Jezu omipona aehtyd pata punero. Rita pona toytose
roropa ynororo. 33 Moroto pakaihkapy tonese eya, esety Eneja. Mokyro ytoytopyra
roropa kynexine. 8me ikonopory taropose eya tohrame rokene. 34 Morarame Peturu
toturuse eya,

—Eneja, Jezu Kyrixtu okurakako ropa mana. Owdko ropa oetueh tapoe, tykase ynororo
eya. Axi toekurdkase ropa ynororo. 35 Morarame mokyro kurakary ropa enexipo tyya
xine, Jezu poetoryme toehse toto, Ritapdkomo. Morararo Saronapdkd roropa Jezu
poetoryme toehse toto.



ATOS 9:36 225 ATOS 10:17

36 Morarame Jope po Jezu poetory kynexine roropa, nohpo, esety Tapita, esety akord
Toaka. Mokyro kure kynexine. Tymokomokakara poko enupunakety kynexine. 37 Mame
takuruhtase ynororo. Toorihse rahkene. Mame aorikyhpyry ekepyry typyse eya xine
ahtao otuato tapona tyrise. Zara taka tarose eya xine. 38 Morarame Rita pona Peturu
oehtopdpyry waro Jopepdkd kynexine oseponaro moro pata td exiryke. Mame asakoro
tymardkd taropose Jezu poetory tomo a, Rita pona, Peturu poko, axi achtohme. 3% Mame
Peturu toytose toto maro Jope pona. Zara taka tarose ynororo toto a. Moro tao pytypo
to kynexine xitdko. Tupdkd tonepose toto a Peturu a, Toaka nyxixitydmo, orihpyra ro
ahtao.

40 —Ytotoko ropa sero tae mo taka, tykase Peturu pytypo tomo a. Mame tosekumuru

po typorohse ynororo tdturutohme Ritondpo a. Okepy épataka toeramase Peturu. Ynara
tykase ynororo,

—Tapita owdko, tykase ynororo. Tdsemase ropa aorikyhpyry. Pipokah tykase ropa
ynororo. Mame Peturu eneryke tyya sépe towdse ropa. 4! Mame tomary tapoipose
mokyro a tanjtohme ropa. Morarame Jezu poetory td tykohmase Peturu a pytjpo to
maro, aésemdse ropa enetohme. 42 Morarame aésematopdpyry ropa poko tokatose toto
morotdkomo a emero pata td po. Mame tuhke Jezu omipona toehse toto. 43 Moroto
Eeturu okyna kynexine Jope po, Ximdo tapyi tao, okyno pihpyry poko erohkety tapyi

ao.

10

Peturu Koneriu maro ehtopdpyry

1 Morarame Romano kynexine Sezarea po, esety Koneriu. Soutatu esé kynexine
ynororo. 100me ipoetory t6 kynexine, soutatu tomo. Itariapokdme toto esety. 2 Mokyro
Ritondpo waro exikety kynexine. Aomipona roropa kynexine tytapyitadkd maro. Tuhke
tytinerd tokarose eya juteu tomo a, tymdkomokakara a. Kokoro roké Ritondpo maro
toturuse ynororo. 3 Morarame Koneriu a Ritondpo nenyokyhpyry tonese tdsenety, xixi
tywykahme ahtao. Morarame ynara tykase s ynororo eya,

—Koneriu, tykase.

4 —Qtara myka? tykase Koneriu Ritondpo nenyokyhpyry a, tdserehse.

—Otururu Ritondpo a totase eya mana. Tymdkomokakara pyno oexiry tonese roropa
eya. °> Wenikehpyra ynororo kure oexiry poko. Naeroro opoetory aropoko Jope pona
Ximdo enehtohme xiaro. Esety akord Peturu. ¢ Tosetyae exikety maro reh mahna, okyno
pihpyry rine mahro. Itapyl ma tuna ehpio. Amorepako ma mokyro Ritondpo omiry
poko zuaro oehtohme, tykase Ritondpo nenyokyhpyry Koneriu a. 7 Morarame tymaro
auturuhpyry toytose ropa ahtao, tynamoto tonehpose tyya, oseruao soutatu maro, toto
a téturutohme. 8 Mame tdsenehtopdpyry poko toto zuruxipo, tonyohse toto Jope pona.

9 Yrokokoro Koneriu poetory moe pyra Jope poko toehse toto ahtao, Peturu ténuhse
tapyi mypatardnaka, téturutohme Ritondpo a, taxiahtao toehse ahtao. 10 Morarame
Peturu tomitapdse. Totukuru se repe. Yrome t3sé atahnopyra ro ahtao tdsenehse
ynororo Ritondpo poko. 11 Kapu atapiakary tonese eya. Otuato kondto pand tyhtose eary
poko Peturu myhtokoxi. 12 Moro tapo onokyro pand tonese eya, nono po ro ytoketomo,
tord td roropa. 13 Morarame ynara tykase Ritondpo,

—Mokaro etapako 6tyme, tykase Peturu a.

14 —QOnetapara ase. Moinoro ase tdsé rypyry ondpyra ypoetoae ro, tykase Peturu eya.

15 Morarame sekere tykazomose inetaryme,

—Otyme ynekarohpyry poko, “T3sé rypyryme nase,” kara exiko, tykase. 16 Mame
tonuhse ropa otuato panono. Morarame tyhtozomose osemazuhme ayhtohpyry saaro.
Mame tdnuhse ropa rahkene, jime, kapu aka.

17 Morarame Peturu toepohnohse tynenehpyry poko. Aemynyhmary rohtao Koneriu
nenyohtya toeporehkase toto.

—Otokohko Ximdo tapyi nae? tykase toto osematadkomo a.

—Seny, tykase toto.

18 —_Taroh Ximdo Peturu nahe? tykase toto téturupose.

19 Morarame toepohnopyryhtao ro Ritondpo zuzenu omiry totase Peturu a,

—Etako pahne, ahno mokaro oupiko. 20 Oyhtoko. Enaromyra exiko. Toto maro
ytokose. Ynenehpotya mokaro, tykase Ritondpo zuzenu eya. 2! Morara kary etaryke
tyya Peturu tyhtose ropa zara tae Koneriu nenyohtya omikase.

—Taro ase. Oty kase moehtou? tykase Peturu eya xine.

22 Morarame toturuse toh eya. Ynara tykase toto,

—Koneriu yna enehpoase tarona, tykase toto. —Kure ynororo, Ritondpo omipona
exikety. Emero juteu t6, “Kure mana,” dko roropa ipoko toh mana. Ritondpo
nenyokyhpyry kapu ae imaro tdturuse, itapyi taka oytotohme, imaro Sturutohme,
tykase toto Peturu a.

23 —Omoétoko tapyi taka, tykase Peturu eya xine. Mame moro tao tynyhse toto.

Yrokokoro toto maro Peturu toytose imehnd Jezu poetory té maro, Jopepdkd maro.
24 S3 aeporehkatohkomo Sezarea pona. Moroto Koneriu kynexine toto eraximako,
tyekyry td maro, tope td maro, Peturu otururu etatohme. 2>Morarame Peturu omomyry-
htao tapyi taka, Koneriu tooehse aomikase. Tosekumuru po typorohse ynororo Peturu
épataka.

—Kure mase. Ritondpo nenyokyhpyryme mase, tykase ynororo eya. 26 Yrome Peturu
a tanyse ropa ynororo.

—Owdko ropa. Xikihme roké exiko. Ritondpo kara ase, ahno roké ase, apano ro, tykase
Peturu eya. 27 Morarame t&tururukdme Koneriu maro tomdse ynororo tapyi taka. Tuhke
ahno tonese eya moro tao. 26 Mame tSturuse ynororo eya xine. Ynara tykase,

—Juaro matose. Juteume ase. Imehnd maro juteutdkara maro yna ahtao popyra
mana yna a. Itapyikd taka roropa yna omomyryhtao popyra mana yna tamuru td omi
poe. Yrome Ritondpo utuardmase imehnd poko, “Nuriame mose nase,” kara jehtohme.
29 Morara exiryke tykohmase jahtao oya xine kure roké ezukuase anaropotyamo. Oehno
oturuse oya xine. Oty katohme kuenehpoase tarohna? tykase Peturu, tdturupose.

30 Morarame Koneriu a tozuhse,

—Mokokonie otuhpyra exiase jotururuke Ritondpo maro. Tapyi tao exiase. Morarame
xixi tywykahme toehse ahtao orutua enease jépataka, tupoke saerehkane ke. 3! Ynara
nase sa ya, “Koneriu, dtururu totase ma Ritondpo a. Tymdkomokakara pyno oexiry
roropa tonese eya mana. Wenikehpyra ynororo kure oexiry poko. 32 Naeroro opoetory
aropoko Jope pona Ximao enehtohme xiaro. Esety akord Peturu. Tosety ae exikety tapyi
tao mana, okyno pihpyry rine tapyi tao. Tuna ehpio ma itapyikomo. Tooehse ynororo
ahtao oturiiko oya xine mana,” nase Ritondpo nenyokyhpyry ya. 33 Morara kary etaryke
ya ypoetory td aropoase axi oehtohme. Takye ase tooehse oexiryke. Seromaroro taro
ynanase Ritondpo poko. Otururu etase moxia noehno, tykase Koneriu eya.

Peturu oturutopopyry Koneriu tomo a

34 Morarame Peturu toturuse eya xine. Ynara tykase,

—Seromaroro zuaro ase. Emero kypyno xine Ritondpo exiry waro ase, yna roké
kara pyno Ritondpo mana, tykase Peturu eya xine. 3> —Emero tdmipona exiketd kure
Ritondpo a mana, ajoajohpe pyra toto exiryke, juteu tomo, juteutdkara, enara, tykase
Peturu. 3¢ —Ritondpo a Izyraeu td tamorepapose urutékomo a, Jezu Kyrixtu waro
toto ehtohme, zehzehno pyra toto ehtohme. Emero Kuesékdme Jezu Kyrixtu mana.
Moro waro matose. 37 Kuesékdme aexiry poko Jodo tdturuse ahno épurihkaryhtao tyya.
Morotoino Jezu poko tutuardtase toto Karireapdkomo. Juteapdkd roropa tutuardtase
toto. Zuaro matose. 38 Seromaroro amarokd roropa Jezu waro exiko matose, tykase
Peturu eya xine. —Ritondpo a Tuzenu tokarose eya emero zuaro ehtohme. Morarame
toytoytose ynororo. Ahno poko toenupunase. Joroko nyryhmatya tukurakase ropa eya,
kurakdkara roropa, Ritondpo imaro exiryke. 39 Jezu waro ynanase, imaro toytose yna

exiryke yna patary poro, Jerusaré poro, enara. Toxixihmase ynororo juteu tomo a wewe
pokona, aorihtohme.

40 —Yrome Ritondpo a tdsemakase ropa oseruao tdmehse ahtao. Mame tdsenepose
ropa ynororo. 4! Emero pyra, tunutuardtanohtyamo a roké tdsenepose ynororo, yna a
rokene, tykase Peturu. 42 —Ynanotukuase imaro tGsemase ropa ynororo ahtao. Mame
yna enyokyase dmorepatohkdme typoko, tykase Peturu. —Imeipo typoetory t5 apiakase
oehndko ropa mana iirypyrymakd aropotohme apotoimo htaka. Aorihtyd roropa
apiakase oehndko mana Ritondpo omi poe. Moro poko ourutohkdme yna enehpoase
Jezu xiaro. 43 Mokyro poko tymerose Ritondpo poe urutékomo a. Enetuputyryhtao oya
xine oorypyrykd korokako mana, tykase Peturu eya xine.

Ritondpo a Tuzenu ekarotopdpyryjuteutdkara a

44 Peturu a toto zururuhtao ro Ritondpo zuzenu tyhtose. Tdmiry etanand aka tomdse.
45 Moroto juteu td kynexine roropa Peturu mardkomo.

—To! tykase toto. Tdsenuruhkase toto, juteutdkara aka roropa Ritondpo zuzenu
tomdse exiryke. 46 Toto aka Ritondpo zuzenu omomyry tonetupuhse eya xine,
imeimehnd omiryae toto otururuke, “Imehxo Ritondpo mana,” kary etaryke roropa tyya
xine. Morarame Peturu t&turuse tymardkomo a,

47 —Sépurihkatone toto tuna kuaka, kysd xine moxia aka Ritondpo zuzenu tomdse
exiryke, tykase Peturu eya xine. 4 Morarame topurihkase toto eya xine Jezu poetoryme

toehse toto exiryke.
Morarame,
—Taro exiko aporo yna maro. Oytory se pyra ynanase aporo, tykase toto Peturu a.

11

Peturu oturutopdpyry Jezu poetory tomo ajerusaré po

1 Morarame, “Juteutokara a Ritondpo omiry tapoise mana,” kary totase Jezu poetory
tomo a, Juteapdkomo a. 2 Morarame Jerusaré pona Peturu toytose ropa ahtao, imaro
tdsezusezuhse toto oxime jekyry tomo, juteu tomo.

3 —Oty katoh juteutdkara maro mexiase? Oty katoh roropa imaro xine motukuase?
tykase toto Peturu a.

_4Mame Peturu a turuse ropa toto emero. Kure turuse toto. Ynara tykase ynororo eya
xXine,

5 —Jope po exiase oturiiko Ritondpo maro. Morarame otuato pand enease josenety.
Nyhtoase sd kapu ae yneneryme. Mame typorohse ymyhtokoxi. ® Moro ao onokyro pand
enease eeryhpo, kapau, pakira, miipo, rere, okoi, tord td panono, enara si tonese ya.
7 Morarame omi etase, “Peturu, moxia etapako Styme,” nase s3 ya. & Yrome ezukuase,
“Onetapara ase. Jotytory td moxiaro. Moinoro ase toto ondpyra, ypoetoae ro,” ase
eya. o Yrome jezukuase ropa, “Oty ynekarohpyry poko, ‘Jotjtory td moxiaro,” kara
exiko,” nase ropa ya. 10 Morarame nonukuase ropa si repe, otuato panono. Morarame
nyhtoase ropa samo osemazuhme ayhtohpyry panono. Oseruao nyhtoase ropa sa moro.
Morarame nonukuase ropa rahkene jime kapu aka. 1! Morarame ahno neporehkase,
oseruao, morotona ytapyi taka, Sezarea poe Koneriu nenyohtyamo. 12 Morarame
ynara tykase Ritondpo zuzenu ya, “Moxid maro ytoko. Enaromyra exiko,” nase ya.
Morara exiryke toto maro ytoase rahkene. Moxid roropa wekyry aroase ymaro 6me
Jopepdkomo Koneriu tapyi taka. 13 Morarame tytapyi tao noturuase yna a. Ynara
tykase ynororo, “Taro Ritondpo nenyokyhpyry nosenepoase ya. Ynara tykase ynororo
ya, ‘Opoetory aropoko Jope pona, Ximdo enehtohme. Esety akord Peturu. 14 Mokyro
oturiiko oya xine mana oorypyryké korokary poko Ritondpo a opynanohtohkdme,’ nase
Ritondpo nenyokyhpyry ya,” nase Koneriu ya, tykase Peturu eya xine. 1> —Morarame
jotururuhtao ro eya xine Ritondpo zuzenu tyhtose. Tomdse toto kurohtaka kukurohtaka
xine aomd&topdpyry saaro. 16 Morarame Jezu a yna zurutopdpyry enetuputyase ropa,
ynara katopdpyry eya, “Jodo a imehnd tdpurihkasépo roké mana. Yrome ywy Ritondpo

zuzenu ekaroneme exiko ase oya xine,” katopdpyry Jezu a yna a. 17 Juteutokara a roropa
Tuzenu tokarose Ritondpo a, kyya xine Tuzenu ekarotopdpyry saaro. Morara exiryke
zae se roké exiase Ritondpo a, tykase Peturu eya xine.

18 Morara kary etaryke tyya xine sekere tykakehse toto. Kure roké tdturuse ropa toto
Ritondpo poko. Ynara tykase toto,

—Kure Ritondpo mana. Emero kypyno xine mana. Juteutdkara rypyry korokary se
roropa mana, orihpyra toto ehtohme, toorihse toto ahtao toto ésemakatohme ropa,
tykase toto.

Jezu poetory t3 Atiokia po

19 Morarame Exitewdo totapase ahtao Jezu poetory t6 atapiaka toepase toto tota-
parykdke. Mame Ritondpo omiry ekaroryme toytose toto. Penixia pona toytose toto,
Xipere pona, Atiokia pona, enara. Tyekyry tomo a roké Ritondpo omiry tokarose
eya xine. 20 Mame imehnd Jezu poetory td kynexine Xiperepdkomo, Xirenepdkd
roropa. Tosae xine toytose toto Atiokia pona. Moroto tdturuse toto juteutdkara a
Ritondpo omiry kurd poko Jezu Kyrixtu poko. 2! Morarame Ritondpo zuzenu toto
jamihtanohndko kynexine imehné zururuhtao. Tyyrypyryko turumekase eya xine Jezu
omipona toehtohkdme.

22 Morarame, “Tuhke Jezu poetoryme toehse,” kary totase Jezu poetory tomo a,
Jerusarépdkomo a. Naeroro Panape taropose eya xine Atiokia pona. 23 Mame toe-
porehkase tahtao tikye toehse ynororo mokaro eneryke tyya kure roké tyrise toto
exiryke Ritondpo a. Morarame téturuse imaro xine ynororo,

—Masa roké pyra Ritondpo enetupuhtoko. Yronymyryme aomipona ehtoko, tykase
ynororo eya Xine. 24 Panape kura kynexine, Ritondpo zuzenu nae. Orépyra aomipona
roropa kynexine. Naeroro tuhke morotdké Jezu poetoryme toehse.

25 Morarame Panape toytose Tasu pona, Sauru enehse. 26 Takorehmaneme tonehse
eya Atiokia pona. Morarame moroto toiro tyeimase ynaroro morotdkd amorepary
poko. Mame moroto Atiokia po Jezu poetory td Kyrixtujaname tosehpase osemazuhme

morotdkomo a. .
27 Morarame Ritondpo omi poe urutdokd toytose Jerusaré poe Atiokia pona.

28 Toximdse toto ahtao, Akapu towdse oturuse. Ynara tykase ynororo eya xine Ritondpo
zuzenu poe,

—Okyna pyra konopo oehpyra exiko mana. Tykyrysa ahtara exiko roropa mana emero
pata td punero. Tomirykd ke roropa apotiikehndko ma toto. Etuarimdko roropa toh
mana, tykase Akapu toto a.

Morarame Kyrautiu Seza kowenu tuisaryme toehse ahtao konopo toehkehse rahkene.
29 Morarame Jezu poetory tomo a tytinertiké taropose tope tomo a, Juteapdkomo a, toto
a tynapyrykd epekahtohme. 30 Mame Atiokiapdkomo a roropa tytinertiké taropose, nae
toexirykdke. Panape td taropose eya xine tineru aronandme, Ritondpo poko urutékomo
a ekarotohme Jutea po. Mame Panape td toytose Sauru maro.

12

Jezu poetory ryhmatopdpyry
1 Morarame Erote juteu t& tuisary kynexine. Jezu poetory td zehno toehse ynororo.

Tyyryhmase toto eya. 2 Tiaku tuhkase eya, Jodo rui. 3 Mame juteu t6 takye toehse. Moro
eneryke tyya Peturu roropa tapoipose eya Paxikoae, wyi pipahma ohtohae. 4 Morarame
Peturu apoixipo dpuruhpyry taka tarose eya. Soutatu td tyrise roropa eya Peturu
eraximaneme. 16me soutatu td tyrise eya morotona. Peturu arory se kynexine otuhtoh
kondto tétyhkase ahtao, apuruhpyry tae, imoihmakomo a enepotohme repe. 5> Moroto
Peturu kynexine tapuruse dpuruhpyry tao. Mame orépyra Jezu poetory té téturuse
Ritondpo a, Peturu tiitatohme ropa.

Peturu tiitatopdpyry ropa poko dpuruhpyry tae

6 Morarame Peturu enehpory se ropa Erote toehse.

—Kokoro Peturu enehpdko ropa ase soutatu tomo a, tykase ynororo repe. Mame koko
Peturu nyhndko kynexine. Emekil poko osetato ro soutatu tomo a tymyhse kynexine keti
ke. Imehnd soutatu td roropa tapyi eutary pota tao kynexine eraximako. 7 Morarame
Peturu tuaro pyra ahtao Ritondpo nenyokyhpyry toytose eya. Mdtoino roké saereh
tykase dpuruhpyry tao. Peturu topakase eya. Tymotatemuhmase eya.

—Owdko axiny, tykase ynororo eya. Mame imyhtopdpyry toemyhpokase ropa.

8 —Omety eary imyhzomoko. Asatajad roropa amuruko, tykase ynororo Peturu a.
Mame tétupohtose ropa ynororo rahkene. —Ymaro eropa, tykase ynororo eya.

9 Morarame tutiitase ropa Peturu Ritondpo nenyokyhpyry maro. Yrome tuaro pyra
roké kynexine. Tuamekaro rokene. 1° Morarame soutatu té kuroko toytose tahtao xine
tapyi apuru myhtokoxi toytose, kurimene kondto myhtokoxi, pata pona toytotohkdme.
Morarame moro tamoreme tatapuruhmakase, ititatohkdme ropa. Mame toytose toto
osema atapiakatoh pona. Moroto Peturu turumekase Ritondpo nenyokyhpyry a.

11 Morarame Peturu tutuardtase ropa,

—Ritondpo nenyokyhpyry tokoh jutfitanohno ropa. Ohkato! Erote tomo a jeta-
paryino, tykase Peturu tukurohtao.

12 Morarame toepohnohse tahtao, Peturu toytose Maria tapyi taka, Jodo & tapyi taka.
Jodo esety akord Maku. Moro tao tuhke ahno oturfiko toh kynexine Ritondpo maro.
13 Morarame Peturu tomary ke tahtah tykase ahtao oryxima tooehse tapyi pota taka
Peturu enese. Mokyro esety Rote kynexine. 14 Mame Peturu omiry totase eya repe.
Yrome tapyi anapuruhmakara aporo, takye toehse toexiryke. Toeramase ropa roké
aporo imehnd zuruse,

—Peturu noehno ropa. Tapyi pota tao mana, tykase ynororo.

15 —Ajohpe, tykase toh repe.

—Ajohpe pyra, moky tapyi pota tao, tykase ynororo.

—Otardme akuaryhpyry roké mokyro, tykase toh repe.

16 Yrome Peturu tahtah tykase ropa. Morotoino tapyi totapuruhmakase tyya xine
ahtao, tonese eya xine.

—To! tykase toto tdsenuruhkase.

17 —_Mynyhme ehtoko, tykase Peturu eya xine. Mame turuse toto eya tutfitanoh-
potopdpyry ropa poko Ritondpo a. Morarame morotadkd tonyohse Peturu a Tiaku td
zuruse tutlitatopdpyry ropa poko. Mame Peturu toytose imepy pona.

18 Morarame tdmehse ahtao torétyke soutatu to toehse, zuaro pyra toexirykoke.

—Otato puhko ke Peturu nutiita ropa? tykase toto. 19 Peturu tupipose Erote a repe.
Yrome onenepyra ropa tokurehse toto. Morara exiryke Erote a Peturu tokaropose
soutatu tomo a repe. Mame onekaropyra tokurehse toto ahtao totapapose toh emero

Erote a, Peturu eraximahpdkomo.
Moromeipo Jutea poe toytose ropa Erote Sezarea pona. Moroto tdsesarise ynororo.

Erote orihtopdpyry
20 Morarame Xitopdkd poko tyekitapdse Erote kynexine, Tiropokd poko roropa.
Morara exiryke tykyryry taropokehse eya Xitdpokomo a, Tiropokomo a, enara.
Morarame topeme Paraxitu tyrise toto a, Erote tapyi esemy. Mame ynara tykase toto
eya,
—Kaxiko Erote a, “Tyzehno xine oexiry se pyra Tiropdkd mana Xitdpdkd maro,” kaxiko

Erote a, tykase toto Paraxitu a. Tykyryryko se roké toh kynexine Erote a. Mame téturuse
roropa toto Erote a.

21 Morarame imoihmaké tatanonohse Erote otururu etase. Mame tupd kurd amu-
ruxipo tapd pona typorohse ynororo tGturutohme mokaro netaryme. Téturuse rahkene.
22 Mame aomiry etaryke tyya xine tdmitase toto opore,

—Ritondpome nase, ahnome roké pyra, tykase toto Erote poko repe. 23 Morarame
mokaro omiry etaryke tyya Erote zehno toehse Ritondpo. “Arypyra ase Ritondpo roké



ATOS 12:24 230 ATOS 13:15

imehxo mana,” kara exiryke. Naeroro Erote totapase rahké Ritondpo nenyokyhpyry a.
Moromoro a tuhmokapose. Toorihse.

24 Morarame Ritondpo omiry tokatose itamurumehxo. Tuhkaké aomipona toehse.

25 Morotoino tineru tokamokehse tyya xine ahtao toytose ropa toto Jerusaré poe
tosaka xine, Panape tomo Sauru maro. Jodo roropa tymaro xine tarose morotoino. Esety
akord Maku kynexine.

13

Panape t6 ytotopopyry Sauru maro

1 Mame moroto Atiokia po Jezu poetory td maro Ritondpo omiry poko urutdkd
kynexine, amorepatokomo. Mokaro esety Panape, Ximedo Xinukutumano, Ruxiu,
Manaé, Sauru, enara toh kynexine moroto. Ruxiu Xirenepd kynexine. Manaé Erote
akordmane kynexine roropa. 2Morarame oximdme toehse toto. Otuhpyra toh kynexine
Ritondpo maro tétururukdke. Morarame Ritondpo zuzenu tdturuse eya xine. Ynara
tykase,

~—Orutua ko asakoro se ase, Panape, Sauru, enara, ymaro aerohtohkdme, tykase eya
xine.

3 Morarame tdtururukohtao ro Ritondpo maro tomarykd tyrise Sauru t& zuhpokoxi,
Panape maro, kure Ritondpo maro toto ytotohme.

Xipere po Panape t6 ehtopdpyry

4 Morarame Ritondpo zuzenu a tonyohse tahtao xine, toytose toto Sereuxia pona.
Morotoino toytose toto Xipere ahmdtary pona. 5 Morotoino toytose toto owdse
Saramina pona. Moroto Ritondpo omiry poko téturuse toto juteu td atamorepatoh tao.
Jodo Maku roropa imaro xine toytose, toto akorehmaneme imehné amorepary poko.

6 Morarame moro ahméta poro toytose toto, Papo pona. Moroto pyaxi tonese eya
xine, Papo po. Juteu kynexine esety Pajezu. Mokyro popyra s amorepatd kynexine
ajohpe rokene. “Ritondpo omiry waro ase,” kane ynororo ajohpano. 7 Mokyro ahméta
esé epeme kynexine, Sexiu Pauru epeme. Mokyro ahméta esé tuaro kuhsehxo kynexine.
Panape t& tonehpose tyya, Sauru maro, Ritondpo omiry etary se toexiryke. 8 Yrome
typanaikase tdmiry ke pyaxi a Ritondpo omiry onetara aehtohme. Mokyro pyaxi esety
akord Erima. ° Mame Sauru Ritondpo zuzenu nae kynexine. Sauru esety akord Pauru.
Mame mokyro pyaxi tonese eya akye pyra.

10 —QOty katoh onekunohto mano? Joroko miikurume mase. Emero kurakd zehno
mase. Popyra oexiry se roké mase. Oty katoh, “Ritondpo omiry popyra,” kakehpyra
mahno? 1 Seromaroro awdnohndko Ritondpo mana. Oenukehkapdko mana jiime pyra
repe, saereme osenuhmara oehtohme, tykase Sauru eya.

Morara kaxipo Sauru a axi tonukehse ynororo. Toytoytose. Tarotarone tupise
eya, tdtarypose ynororo. 12 Morarame mokyro aenukepyhpyry eneryke tyya toséme
Ritondpo tonetupuhse eya, ahmoéta esemy a.

—To! Ajohpe pyra, tykase ynororo tutuardtase. Toemynyhmase roropa ynororo Jezu
omiry etaryke tyya.

Atiokia po Panape t6 ehtopdpyryPizitiapd po

13 Morotoino Pauru to toytose wapu ae Papo poe Peje pona, Papiria pona, enara.
Moroto Jodo Maku a toytotozdpya turumekase. Jerusaré pona toeramase ropa ynororo.
14 Yrome Pauru t6 toytose Peje poe Atiokia pona, Pizitiapd pona. Morarame juteu
td atamorepatoh taka toytose toto oserematohae. Typorohse toto. 15 Morarame
Moeze nymerohpyry tysekeremase morotékomo a. Urutéké nymerohpyry roropa
tysekeremase eya xine. Morarame Pauru td tykohmase morotdkd amorepananomo a.
Ynara tykase toto Pauru a,

—Otururukd se awahtao xine oturutokose yna atikyematohme, tykase toto.
16 Morarame Pauru towdse xikihme. Tosemahxirarahmase ynororo téturutohme toto
netaryme. Ynara tykase ynororo,

—Wekyry tomo, Ritondpo omipona exiketomo, kuetatoko ke. 17 Izyraeu t6 sytatose.
Kuesékdme Ritondpo mana. Eya kytamurukd tymenekase typoetoryme. Toenupunase
ynororo kytamurukd poko imehnd patao toto ahtao, katondme Ejitu po toto ahtao,
tykase Pauru eya xine. —Morarame Ejitu poe tonehpose toto Ritondpo a tyjamitunuru
enepotohme eya xine. 18 40me ikonopory taropose kytamurukomo a Ritonpo kerekere-
mary poko ona po, ahno esao pyra, tykase Pauru eya xine. —Mame tGseanahtose roké
ynororo tykerekeremary poko kytamurukomo a. 1° Morarame tuhke pata tamurupdké
typoremakapose Ritondpo a. 7me pata tamuru kynexine Kanaid po. Morarame toto
patahpyry tapiakase kytamurukomo a tosarykdme.

20 —Morarame terekatu td tokarose Ritondpo a kytamurukd tuisaryme. Tuhke
ikonopory taropose eya xine 450me, Samueu enurutine rokene. 2! Morarame imepy
tutuisarykd konoto se toto exiryke, Sauru tokarose Ritondpo a toto tuisaryme. Kixi
mitkuru mokyro, Péxami pary. (Mokyro tuisame kynexine okynano. 40me ikonopory
taropose eya.) 22 Morotoino mokyro tymyakamase Ritondpo a Tawi ke. Ynara tykase
Ritondpo Tawi poko, “Tawi kure mana, Jese miikuru. Yzamaro mana jomipona exiryke,”
tykase Ritondpo Tawi poko. Mame ynara tykase roropa ynororo Tawi a, 23 “Izyraeu to
poko enupunaketyme apary riko ase. lirypyrykd poe toto anyneme,” tykase Ritondpo
Tawi a. Morotoino Tawi paryme Jezu tonuruse rahkene. Izyraeu t6 pynanohneme tyrise
ynororo rahkene tdmihpyryae ro. 24 Yrome Jezu oehsasaka ahtao, Jodo ahno épurihkane
osemazuhme tooehse Izyraeu td zuruse, “Oorypyrykd irumekatoko Ritondpo omipona
oehtohkéme. Oorypyrykd rumekary se awahtao xine oépurihkatoryko ase,” tykase Jodo
eya xine. 25 Morarame tdturukepyry aka ynara tykase ynororo eya xine, “Ritondpo
mikurume jekardko matohu? Ynoro kara ase. Okomino oehnéko ma oneraximarykomo,
Ritondpo mitkuru nymyry, Kuesékd kurano. Imyhtokoxi typorohse jahtao ihxitapanoko
ase tuisa kondtome exiryke, Kuesékdme exiryke,” tykase Jodo eya xine, tykase Pauru eya
xine.

26 —Wekyry tomo, Apardo pakomo, oya xine mi Ritondpo a tdmiry tonehpose,
opynanopyrykd se toexiry poko. Oya xine roké pyra imehnomo a roropa tdmipona
exiketomo a tdmiry tonehpose, tykase Pauru toto a. 27 —Yrome Jerusarépdké Jezu
onenetupuhpyra. Toséké onenetupuhpyra toto Ritondpo omiry waro pyra toexirykoke.
Oserematohae roké Ritondpo omiry sekeremako toh repe. Yrome Jezu exixihmary se
toehse toto. Tosékdme pyra tokarose eya xine. Moro poko Ritondpo poe urutdkomo a
tymerose Jezu orihmapory poko. Yrome onenetupuhpyra toto. 28 Kure Jezu exiry waro
toh kynexine repe. Yrome tSturuse toto Pirato maro, “Jezu exixihmapoko ajohpame
samo,” tykase toto. 22 Morarame Ritondpo nekarohpyryae ro toxixihmase Jezu eya xine.
Morotoino ekepyry touse ropa wewe pokoino, zonétohme topu aka. 3° Yrome Ritondpo
a tésemakase ropa ynororo. 31 Tuhke tdmehse Jezu tdsenepory poko tymaro aytotyamo
aJerusaré pona Karirea poe. Mame imehné tutuardtanohse roropa mokaro a Jezu poko.

32 —Mokaro saaro omi kurd poko ourutoryko ynanase ipoko, aésematopdpyry ropa
poko. 33 Ritondpo nekarohpyryae ro kytamurukomo a, Jezu €semase ropa tonepose yna
a, tykase Pauru morotdkomo a. —Ynara Saumo poko tymerose Tawi a pake Ritondpo
omiryme,

“Umikuru nymyry mase. Seroae omyme exino,”
tykase ynororo. Morara tymerose Tawi a Ritondpo omiryme Jezu ésemamyry ropa poko.
34 —Ynara ma tymerose ropa Ritondpo omiryme Jezu ésemakary ropa poko orih-
zomopyra aehtohme,
“ ‘Apary riko ase tuisame,’
katopOpyryae ro Tawi a,
ahno eséme oriko ase jlimanatome,”

tykase Ritondpo Tumdiikuru a. 35 Imepy Saumo poko Tawi ynara tykase,
“Omikuru ekepyry onymotanohpopyra mase,”
tykase.

36 —Tawi orihpyra ro tahtao Ritondpo omipona kynexine. Toorihse ahtao ekepyry
tonése. Esemipyra ropa tokurehse. Ekepyry tymotase. 37 Yrome Jezu tdsemakase
ropa Jumy a. Ekepyry motara tokurehse. 38 Wekyry tomo, etatoko ke jotururu.
Jezu roké oorypyrykd korokapdko ma Tumy a, emero. 39 Jezu enetuputyryhtao oya
xine oesékdme okurdkatoryko Ritondpo mana. Oorypyrykd korokdko mana. Moeze
nymerohpyry omipona kukuruhtao oya xine oorypyryké onykorokara mana. 40 Pake
Ritondpo omipona pyra exiketd toorihse. Naeroro tomeseke ehtoko mokaro s pyra
oehtohkéme. Toto poko ynara tymerose pake Ritondpo omiry ekaronanomo a,
41“Enetoko ke Ritondpo kerekeremary se exiketomo.

Emynyhmatoko. Orihtoko roropa.
Yjamitunuru enepdko ase oya xine.
Yrome onenetupuhpyra matose.
Yjamitunuru poko ourutoryko imehnd ma repe.
Yrome onenetupuhpyra matose,”
me tymerose Ritondpo omiryme, tykase Pauru juteu tomo a, toto amorepatoh tao.

42 Morarame tutiitase ropa ahtao oturutoh tae toahmase ynororo eya xine zomory
auturutohme ropa,

—Mo oserematohae yna amorepako ropa onurutopdpyry samo, tykase toto Pauru a.
43 Mame aytorykd ropahtao, Pauru td tokahmase jekyry tomo a, imehnomo a roropa
juteu tdome aehtyamo a. Mokaro turuse Pauru tomo a Panape maro, jime Ritondpo
omipona toto ehtohme. Takye tyripose toto eya xine.

44 Morarame imepy oserematohae moro patapokd emero toximdse toto Ritondpo
omiry etase. 4> Mokaro oepyry eneryke tyya xine Pauru zumoxike juteu td toehse.
Tykerekeremase ynororo eya xine, typoihtose roropa eya xine imoihmaké zururuke eya
Ritondpo poko.

—Oenekunohtoryko roké mana, tykase toto. 46 Mame Pauru orépyra toehse Panape
maro. Ynara tykase ynororo juteu tomo a,

—Osemazuhme Ritondpo omiry ynanekaroase oya xine repe. Yrome aomiry se pyra
matose, esaka oytorykd se pyra oexirykdke. Morara exiryke juteutokara a aomiry

ekardko ynanase, tykase Pauru eya xine. 47 —Ritondpo yna enehpoase tarona moxiaro
amorepase. Ynara nase ynororo yna a,

“Aaropotoryko ase moindkd pataka
juteutdkara kurdkaneme oehtohkdme ypoetoryme toto ehtohme,”
nase Ritondpo yna a, tykase Pauru eya xine.

48 Morara kary etaryke tyya xine takye toehse toto, juteutdkara.

—Kure ma Ritondpo omiry yna a, tykase toto. Mame Ritondpo napoihpyry tomo a
Jezu tonetupuhse tosékdme. Ipoetoryme toehse toto.

49 Mame Ritondpo omiry tokatose toto a emero pata td poro. 50 Yrome Pauru tykerek-
eremase juteu tomo a typataka pyxid netaryme. Morara exiryke typatakamo a Pauru t&
tonyohse ropa moro pata poe Panape maro jetii ke. 51 Mame tupupurukd tysasakase eya
xine toytotohkdme ropa, Ritondpo omiry se pyra morotoko exiryke. Mame toytose ropa
toto Tkoniu pona. 52 Mame Jezu poetory t3 tikye toehse Atiokiapdkomo Ritondpo zuzenu
tymaro xine exiryke.

14

Tkoniu po Pauru td ehtopdopyry
1 Morarame morara toehse Ikoniu po roropa Atiokia po Pauru ehtopdpyry saaro.
Pauru to toytose aporo juteu td atamorepatoh taka. Morotadkd tamorepase eya xine.
Mame tuhke Jezu tonetupuhse eya xine tosékéme juteu tomo a, juteutdkara a, enara.

2Yrome imehnd Pauru t& zehno toehse, turuse toexirykdke mokaro a juteu tomo a, Jezu
onenetupuhpynomo a. 3 Mame Pauru t6 okyna kynexine Ikoniu po orépyra toto zuriiko
Jezu poko. Mame typoetory t6 tyjamihtanohse Jezu a kurakdkara kurakatohme eya xine.
Tomiry etanand, “Ajohpe,” kara toto ehtohme. 4 Mame morotdkd tatapiakase osepune.
Tuhke patapokd juteu td maro kynexine. Imehnd roropa tuhke Pauru t6 maro kynexine,
enara.

5 Morarame morohnome tooehse toto Pauru ryhmary se exiketomo, juteutdkara,
juteu tomo, pata esamo, enara. ® Yrome Pauru t6 tuaro kynexine. Toepase toto Rixityra

pona, Terepe pona roropa Rikaoniapd pona. 7 Mame morotokd Ritondpo omiry poko
tamorepase Pauru tomo a.

Rixityra po Pauru to ehtopdpyryTerepe po roropa

8 Morarame Rixityra po orutua kynexine. Moinoro tonurutopdpyry poero jaxiry
atakamahpyry kynexine. ® Mokyro a Pauru omiry totase kure. 10 Zae tonetupuhse eya
rahkene. Mame Ritondpo omiry enetuputyry eya eneryke tyya ynara tykase Pauru eya,

—Owdko xikihme, tykase eya.

Morarame pyhsekyh tykase ynororo xikihxikihme toytose. 1! Mokyro ekurakasé
eneryke tyya xine tdturuse toto oxime tdmirykdae imoihmakomo. Ynara tykase toto,

—Ritd ko noehno kyya xine ahnome, tykase toh repe, Pauru té poko.

12Morarame Panape tosehpase Jupiteme toto a. Pauru roropa tosehpase Mekuriome,
ynororo roké oturuketyme exiryke. 13 Morarame pyaxi tooehse Jupite pyaxiry. Pui
tonehpose eya jahkatohme pata ehpikoxi tynekarorykdme Pauru tomo a repe. Otyro
ekuru roropa tonehse eya xine ekarotohme Pauru tomo a.

14 Yrome moro eneryke tyya xine tururume toytose ynaroro toto htoko. Tupdkd
tyxihxihkase eya xine. Tomitase ynaroro eya xine,

15 —Qty katoh pui zahkdko matou? Ahno roké ynanase, ritd kara. Ritondpo omiry
ekarose ynanoehno oya xine, oorypyrykd rumekatohme oya xine, tykase Pauru to eya
xine. —Ritondpo omipona roké oexirykd se ynanase. Ritondpo mokyro kapu rihpono,
nono roropa, tuna roropa, kapuadkd roropa, nonopokd roropa, nakuadkomo, enara.
Emero tyrise Ritondpo a, tykase Pauru eya xine. ¢ —Pake Ritondpo tdturuse tyya
rokene seropdkd poko emero porehme. Ynara tykase ynororo, “Ah tamoreme nexi toto,”
tykase Ritondpo. 17 Yrome tahxime kynosenepone samo. Tynyrihpyry kurd enepone
roropa. Ynororo roké konopo enehpdko mana kykyryrykd ahtatohme, eperytatohme
roropa. Kuohkd ekardko roropa mana takye kuehtohkome kutuardtatohkdme typoko,
tykase Pauru Rixityrapdkomo a. 18 Morara karyke eya kuremyme pui t6 onyahkara toh
kynexine.

19 Morarame juteu td tooehse Atiokia poe Ikoniu poe roropa. Tuhkiké maro
tataomihtose toto Pauru etapatohme. Mame topu ke totapase eya xine rahkene. Ekepyry
tarose eya xine soororome pata ehpikoxi etapahpdkomo a.

—Toorihse nase, tykase toto. 20 Yrome topoe xikihxikihme Jezu poetory t& ahtao,

towdse ropa Pauru. Mame pata pona toytose ropa toto. Mame yrokokoro toytose ropa
Pauru, Panape maro Terepe pona.

Pauru t3 ytotopdpyry ropa Atiokia pona

21 Morarame Ritondpo omihpyry kura tokarose moro patapdkomo a Terepepokomo a.
Turuse toto ahtao Pauru a Jezu poetoryme toehse toto tuhkdkomo. Moromeipo toto
tamorepakehse tyya xine ahtao toytose ropa toto Rixityra pona. Morotoino toytose
toto Ikoniu pona. Morotoino Ikoniu poe toytose ropa toto Atiokia pona, Pizitiapd pona.
22 Moroto Jezu poetory td tyjamihtanohse ropa Pauru tomo a. Turuse roropa toto eya
xine jiime Ritondpo omipona toto ehtohme.

—Jetujetl kuahtao xine Jezu maro ytdko sytatose Ritondpo esaka, tykase toto Jezu
poetory tomo a. 23 Morarame Jezu poetory td oximdtoh punero Ritondpo omiry

poko amorepatdkd tymenekase Pauru tomo a. Mame tSturuse toto Ritondpo maro.
Totururukoke Ritondpo maro otuhpyra toto, amotyryae rokeé tdtuhse toto.

—Onymenekatyd ewomako Papa, oenetuputyryke eya xine tosékdme, tykase toto
Ritondpo a.

24 Morotoino Pizitia enatyry tymakuohse Pauru tomo a Panape maro. Etypohpyra
toytose toto Papiria pona. 25> Morotoino Peje po Ritondpo omiry tokarose ropa eya xine.
Moromeipo Ataria nakuataka toytose toto. 26 Moroto totyrise toto wapu aka tosaka
xine toytotohkdme ropa Atiokia pona, Xiriapd pona. Moroto ro Pauru ahtao pake, Jezu
poetory t& toturuse Ritondpo a toto ewomatohme, aomiry poko imehnd amorepase toto
ytoryhtao. Morarame aomiry poko toto amorepakehxipo toeramase ropa toto.

27 Morarame tooehse ropa toto ahtao Jezu poetory t6 tdnonohpose toto, tétururukd
etatohme eya xine, Ritondpo zuzenu maro toerohtopdpyryké poko.

—Tuhke juteutdkara a Jezu tonetupuhse tosékdme Ritondpo poe, tykase mokaro
Pauru tomo. 26 Morarame okyna toehse toto moroto Jezu poetory t& maro.

15

Jezu poetory oximdme ehtopdpyry Jerusaré po

1 Morarame imehnd orutua k& toytose Jutea poe Atiokia pona, Jezu poetory td
amorepase Moeze namorepatopdpyry poko. Ynara tykase toto,

—Jezu poetoryme exisaromepyra matose Moeze omihpyry omipona pyra awahtao
xine, onysahkara roropa awahtao xine, tykase toh repe. 2 Morarame moro poko
tdsezusezuhse Pauru tomo itamurume mokaro maro. Mame Pauru td taropose mo-

rotdkomo a Panape maro Jerusaré pona, Peturu to maro auturutohkdme imehné Jezu
poetory td amorepanand maro.

3 Morotoino Jezu poetory tomo a Atiokiapdkomo a Pauru té tonyohse. Mame toytose
toto pata to poro, Penixiapd pata poro, Samariapd pata poro roropa, Jezu poetory to
zuruse. Ynara tykase toto eya xine,

—Juteutdkara a Ritondpo tonetupuhse, tuhkakomo a, tykase toto. Mame morara kary
etaryke tyya xine tatakyemase toto. 4 Morarame Jerusaré pona toeporehkase toto ahtao,
taomikase toto, Peturu tomo a. Mame Peturu t6 turuse rahkene Ritondpo zuzenu maro
tynyrihpyrykd poko emero. 5 Morarame parixeu t6 moroto kynexine, Jezu poetoryme
aehtyamo. Pauru otururu etaryhtao tyya xine towdse xikihme toto oturuse. Mame
ynara tykase toto,

—Juteutdkara aipotapihpyry sahkapdko naryh matou?

—Arypyra, tykase toto.

—Oty katohme? Tysahkase ahtao roké Jezu poetoryme exiko ma toto, Moeze
nymerohpyry omipona toto ahtao roropa, tykase toto Pauru tomo a.

6 Morara kary etaryke tyya xine tdximdse toto Peturu t6 maro, imehng Jezu poetory td
amorepanand maro, moro poko tdturutohkdme. 7 Morarame tétururukohtao ro towdse
Peturu xikihme t&turutohme ropa toto netaryme. Ynara tykase ynororo,

—Wekyry tomo, pake pitiko Ritondpo jenyokyase juteutdkara amorepatohme Jezu
poko, ipoetoryme toto ehtohme. & Ritondpo emero kuosenetupuhtohkd enéko
mana. Naeroro mokaro juteutkara tonetuputyryke eya xine Tuzenu tokarose eya
xine, kyya xine Tuzenu ekarotopdpyry saaro. Toenupunase toto poko kypoko xine
toenupunatopdpyry saaro. ° Emero oxisd Ritondpo kuenetorjko mana juteu tomo,
juteutdkara, enara, tykase Peturu eya xine. —Emero kyyrypyrykd korokdko mana,
Tumiikuru enetuputyryhtao kyya xine. 10 Naeroro oty katoh Moeze omihpyry omipona
Jezu poetory 6 riko matohu? Pakatokd Moeze omihpyry omipona pyra toh kynexine.
Kymarokd roropa aomihpyry omipona ehsaromepyra sytatose, tykase Peturu eya
xine. 11 —Ynara roké enetupuhndko ase, Jezu enetuputyryhtao kyya xine kuesékome
typoetoryme kyritorjko mana. Morararo juteutdkara, Jezu enetuputyryhtao eya xine
ipoetoryme exiko toh mana, Ritondpo kure kyya xine exiryke, tykase Peturu eya xine.

12 Morarame Panape td otururu etatohme emero tymynyhpase toto. Mame
Pauru tdturuse toto netaryme Ritondpo zuzenu nyrihpyry kurd poko, kurakdkara
kurakatopdpyry poko roropa juteutdkara maro. 13 Mame tdturukehse toto ahtao, ynara
tykase Tiaku,

—Wekyry tomo, kuetatoko ke. 14 Ximdo ourutou seromaroro Ritondpo poe ju-
teutokara amorepatopdpyry poko tyya. Mokaro poe tymenekase toto Ritondpo a
typoetoryme toto ehtohme. 15> Moro saaro Ritondpo poe urutdkd nymerotya pake. Ynara
tymerose eya xine Ritondpo omiryme,

16 “Ritondpo ase. Tuisame Tawi tyrise ya.
Yrome ipakomotya tutuisake pyra toehse toto.
Tatahpahse toto. Imeipo toto eahmako ropa ase
Tawi parypyry poetoryme toto ehtohme.
Patdpo kurakary ropa sa toto kurdkako ropa ase.
17 Morarame imehnd jenese oehndko emero pata td poe,
juteutdkara roropa, jomipona toto ehtohme,
Umiikuru poetoryme toto ehtohme.

Morara dko Kuesékd mana,
18 pake moro poko tuardtanohpohpono,”

me tymerose pake.

19 —_Naeroro ynara enetupuhndko ase, juteutokara Ritondpo poetoryme se ahtao, toto
onékoropyra sehtone. 20 Pape roké saropotone inenerykdme tuaro toto ehtohme. Ynara
symerotone, “Ahno nyrihpyry Ritondpo myakdame mokyro zotjpyry ondpyra ehtoko.
Oorypyrykd poko pyra roropa ehtoko. Imehné nohpo té poko pyra ehtoko. Opyxidkd
maro roké ehtoko. Esenatya ondpyra ehtoko, munu onenahpyra roropa ehtoko, enara.”
Morara roké symerotone mokaro neneryme, tykase Tiaku eya xine. 2! —Ynara exiryke
Moeze omihpyry poko amorepatdkd nae emero pata t& punero. Oserematohae roké

Moeze nymerohpyry sekeremako ma toto juteu t6 atamorepatoh tao, tykase Tiaku eya
xine.

Peturu té nymerohpyry juteutokara neneryme

22 Morarame Jezu poetory t6 maro Peturu td tdximdse tahtao xine orutua k&
tymenekase eya xine tynenyokyrykdme Atiokia pona Pauru t3 maro. Juta te, Xira te,
enara. Juta esety akord Pasapa. Mokaro imehxo kynexine tunomamehxo Jezu poetory
t6 ranao. 23 Ynara tymerose toto a Atiokia pona tynaroporykdme,

“Yna nymerohpyry moro. Ynanase Jezu poetory tomo, Jerusarépdkomo. Ritondpo
omiry poko amorepatdkd ynanase. ‘Kure pana matou,” kary se ynanase oya xine, Jezu
poetory tomo a, juteutdkara a Atiokiapdkomo a Xiriapdkomo a, Xirixiapdkomo a, enara.

24Tmehnd orutua ko ytotopdpyry taroino oerekohmase xine totase yna a. Ynara kary
ynanetase, ‘Juteutdkara aikdpotapihpyry sahkapdko monexia toto,” kary ynanetase.
Moeze omipona orirykd se toto exiry ynanetase roropa. Mokaro anaropopyra ynanexi-
ase. Tamoreme xine roké nytoase toto. 25 Morara exiryke oximdme ynanase ourunandkd
aropotohme myaro yna ekyry kura maro Panape t6 maro oya xine. 26 Osepynotokd kara
Panape tomo, Pauru maro. Ritondpo omiry poko zehnotoké amorepane toto. 27 Morara
exiryke Juta to aropdko ynanase Xira maro ouruse xine senohne poko, ynanymerohpyry
poko, zuaro oehtohkdme. 28 Ynara exiryke Ritondpo zuzenu omi poe oékororykd se pyra
ynanase. Ynara roké dko ynanase oya xine, 29 Joroko to zotjpyry ondpyra ke ehtoko.
Munu onenahpyra ehtoko. Esenamyhpyry ondpyra roropa ehtoko. Nohpo t6 poko pyra
ehtoko roropa. Opyxidkd maro roké ehtoko. Morara awahtao xine iirypyryme pyra

matose. Enara.”
Morara tymerose Jerusarépokomo a.

30 Mame tonyohse toh rahkene Xira tomo Atiokia pona, pape arose. Mame moroto
Atiokiapoko téximdse ahtao pape tokarose eya xine, Jerusarépdkd naropohpyry toto
neneryme. 3! Moro eneryke tyya xine morotoko tatdkyemase toto. 32 Mame Juta td

toturuse Jezu poetory td maro, urutdkdme toexirykdke Ritondpo poe. Toto omiry
etaryke eanokd tyjamihtase. 33 Morotoino tuhkehxo tynyhse tahtao xine,

—Ytdko ropa ynanase, tykase Juta tomo tdsekazumase ropa toto a morotdkomo a.

—Ytoko ropa matou? tykase morotokomo. —Kure roké ytotoko ropa, tykase toto, toto
eramary ropahtao. 34 Yrome moroto roké se Xira toehse aporo.

35Yrome Pauru té tdxinomose moroto Atiokia po imehnd amorepako, Ritondpo omiry

poko. Imaro xine tuhke moroto amorepatd kynexine Ritondpo omiry poko imehnd
amorepananomo.

Pauru oxirumekatopdpyry Panape maro

36 Mame tuhkehxo tynyhse moroto tahtao xine, ynara tykase Pauru Panape a,

—Eropa ropa, tykase. —Kuekyry td senetase ropa pata td poro, Ritondpo omiry
ekarotopdpyry punero kyya, tykase.

37 Mame Jodo Maku arory se Panape kynexine tymaro xine repe. 38 Yrome Pauru
mokyro arory se pyra Padpiria poe toeramase ropa aexiryke, imaro xine toytoxipo
zokonaka roké toeramase ropa exiryke. 3 Morarame tdsezusezuhxipo xine tatapiakase
toto. Mame Panape a Maku tarose toytotozome Xipere pona. 40 Morarame Xira
tymenekase Pauru a toytotozome. Mame téturuxipo xine Ritondpo a, Pauru td Xira maro
tonyohse Jezu poetory tomo a. 4! Morarame toytose toto Xiria poro, Xirixia poro, enara.
Jezu poetory t6 eanokd kynyjamihtane Ritondpo omiry ekaroryke Pauru a inetarykdme.

16

Timoteu ytotopdpyry Pauru t6 maro Xira maro

1 Morotoino Terepe pona toeporehkase toto, Rixityra pona roropa. Moroto Jezu
poetory tonese eya xine esety Timoteu. Jeny juteu kynexine. Jumy juteukara kynexine.
2 Mokyro poko kure dko toh kynexine Jezu poetory tomo Rixityrapdkomo, Ikoniupdkd
roropa, enara. 3 Mame Timoteu arory se Pauru kynexine tymaro juteu td ranakuroko.
Naeroro tysahkapose ynororo eya, tymaro aytotohme, “Juteukara mose,” karyino ipoko
juteu tomo a, jii waro toto exiryke. 4 Morarame pata td poro toytorykohtao, Peturu t&
omihpyry tokarose eya xine juteutokara netaryme aomipona toto ehtohme. >Mame
morara kary etaryke tyya xine Jezu poetory t6 tyjamihtase Ritondpo omiry enetuputyry
poko tyya xine. Tomdse roropa toto Emepyry punero.

Tyroa po Pauru osenehtopdpyry

6 Morarame Piritia poro toytose toto, Karaxia poro, enara, morotokd amorepase
Ritondpo omiry poko. Yrome Azia pona toto anaropopyra Ritondpo zuzenu kynexine.
7 Morotoino Mixia po totyryhkarykd se toh kynexine repe Pitinia pona toytotohkdme.
Yrome morotona Ritondpo zuzenu toto anaropopyra kynexine. & Naeroro Mixia
takuohse eya xine. Topohme toytose toto Tyroa nakuataka. ® Morarame Masetoniapd
tonese Pauru a tdsenety. “Osehko xiaro Masetonia pona. Yna akorehmakose,” tykase
sd ynororo, Pauru osenety. 10 Tdsenehxipo yna aroase Pauru Masetonia pona, Jezu poe
tdsenehse toexiryke. Ritondpo omiry poko toto amorepase yna enyokyase Jezu.

Jezu enetupuhtopdpyry Ritia a Piripo po

11 Morotoino wapu ae ynanytoase Tyroa poe topohme Samotaraxia pona. Yrokokoro
Neapori nakuataka ynanotyryhkase. 12 Morotoino Piripo pona ynanytoase pata konéto
pona, Masetoniapd pona. Moro pata tyrise romano tomo a. Moroto okynahxo ynanex-
ine. 13 Morarame oserematohae ynanytoase tuna ehpikoxi. “Otardme Ritondpo maro
oturutoh nae ma moroto juteu td atamorepatopo,” ynanase. Mame ynanyporotyase
rahkene oturuse morotoké maro nohpo td maro. 14 Moroto kamisa kurd ekamone
kynexine nohpo, esety Ritia, Tiatirapono. Ritondpo omipona exikety ynororo kynexine.
Mokyro a Pauru omiry totase, Ritondpo omiry ekaroryhtao. Jezu tonetupuhse eya
tukurohtao. 15 Morarame tdpurihkase ahtao tyekyry t6 maro yna eahmase tytapyi taka
yna ytotohme. Ynara tykase ynororo yna a,

—Ritondpo omipona ajohpe pyra jenetuputyryhtao oya xine ytotoko ytapyi taka,
kynako yna a, taro oehtohkdme. Morara karyke ynanytone itapyi taka.

Apuruhpyry tao Pauru ehtopdpyry Piripo po

16 Morarame tuhke pyra tynyhse ahtao, yna ytoryhtao Ritondpo maro oturutoh pona
tdsépatakdmase yna jorokohpa maro, nohpo. Joroko poe oturukety kynexine. Oremime
roropa kynexine. Mokyro otyro waro kynexine joroko omi poe. Ipoko tuhke tineru
tapoise esamo a ijajohpanory poko. 17 Pauru td tokahmase eya. Ynara tykase ynororo
opore,

—Moxia nase Ritondpo poetoryme, imehxo exikety poetoryme. Kuamorepatorjko
toto Ritondpo omipona kuehtohkdme, tykase joroko poe ynororo. 18 Morara kary poko
tuhke tdmehse ynororo. Morarame toemynyhmaryke ynara tykase Pauru joroko a,

—Jezu Kyrixtu omi poe aaropdko ropa ase. Zae otlitako ropa, tykase joroko a
Pauru. Morara kary etaryke tyya joroko tutiitase ropa zae nohpo ae. 1° Morara kaxipo
Pauru a, Pauru zehno toehse jorokohpandpo esamdpyamo, tineru anapoipyra toehse
toexirykdke. Mame Pauru tapoise eya xine Xira maro porohtoh taka toto arotohme,
typatakamo a ekarotohme. 20 Romano kowenu terekatu tomo a tarose toto eya xine.

—Moxia juteu tomo. Kuerekohmatorjko toh nase itamurume. 21 Tyoro amorepato toh
nase. Aomipona exisaromepyra sytatose, romanome kuexirykdke. Aomipona xine ahtao
romano tuisary omipona pyra exiko sytatose, tykase toto. 22 Morara kary etaryke tyya
xine imoihmakd Pauru t6 zehno toehse. Toto ryhmary se toehse toto. Mame zupdkd
tyxihxihkase terekatu tomo a. Soutatu tomo a toto typipohpose eya xine. 23 Mame
typipohkehse ahtao dpuruhpyry taka tdmase toto a. Ynara tykase toto apuruhpyry erase

a,

—Tuaro exiko moxia tlitary ropa ino, tykase toto dpuruhpyry erase a. 24 Morara tykase
tyya exiryke mya tarose toto dpuruhpyrytad taka. Ipupurukd roropa tytamunuhpose

wewe ke.
25 Mame onoa Pauru t6 Xira maro toturuse toto Ritondpo maro. Toremiase toto kure

roké Ritondpo exiry poko. Moro totase imehnomo a, dpuruhpyrytadkomo a. 26 Mame
tuaro pyra toto ahtao nono kywyhkywyh tykase itamurume. Tapyi dpuruhpyry apd
kywyh tykase. Tapyi apuru tatapuruhmakase kywyh karyke. Itadkd toemyhpokase
ropa emero. 27 Moro dpuruhpyry erase typakase roropa. Tapyi apuru tatapuruhmakase
exiryke punido tapoise eya tdtuotohme repe. Apuruhpyrytadké tutiitase ropa tokarose
eya. 28 Yrome opore tdmitase Pauru,

—Otuopyra exiko. Taro ynanase emero, tykase Pauru eya.

29 —Saerehkatoh enehko, tykase tapyi erase. Mame tururume toytose ynororo
dpuruhpyry taka. Tykytyky tykase, tdserehse. Tosekumuru po typorohse Pauru td
épataka ynororo. 30 Jaranaka Pauru td tarose eya, tdturutohme.

—Oty riko ha yyrypyry rumekatohme, juidnohpyra Ritondpo ehtohme? tykase
ynororo Pauru tomo a.

31 —Jezu Kyrixtu roké enetupuhko, oorypyrykd korokatohme, ipoetoryme oe-
htohkdme oekyry té maro, tykase Pauru eya.

32 Mame Ritondpo omiry poko tamorepase toto eya xine jekyry t6 maro. 33 Morarame
koko Pauru td pipohtopdpyry tukurikase apuruhpyry erase a. Mame, “Kuépurihkako,”
tykase exiryke, tépurihkase ynororo eya xine itapyitadkd maro. 34 Mame tytapyi taka
tarose toto ahtao tautuhmase toto eya. Takye toehse ynororo Ritondpo enetuputyryke
tyya tytapyitadké maro.

35 Morarame xixi ténuhse pitiko ahtao soutatu to taropose terekatu tomo a Pauru td
tlitanohpose ropa repe.

36 Mame ynara tykase dpuruhpyry erase Pauru a,

—Terekatu otlitanohpotoryko ropa mana, soutatu tomo a. Naeroro otiitatoko ropa.
Enaromyra ehtoko, tykase ynororo eya xine repe.

37 Yrome Pauru ynara tykase eya xine,

—Jaranao yna pipohno toto kokonie. Karimotaxipo pyra yna ahtao dpuruhpyry taka
yna émapd toto. Romanome ynanase. Oty katoh tokare pyra yna tiitanohpdko ropa toh
nae? Titara ropa sitd ynanase. Tooehse terekatu td ahtao roké tiitako ropa ynanase,
tykase toto dpuruhpyry erase a.

38 Morarame soutatu td toeramase ropa terekatu tomo a, Pauru td omihpyry ekarose
ropa. Pauru td romanome exiry waro toexirykdke tdserehse toto. 39 Apuruhpyry taka
toytose toto Pauru t6 tiitanohpose ropa.

—Oenetupuhpyra xine ynanexiase. Romanome pyra kuekaroatose. Otiitatoko
ropa. Ytotoko ropa oesaka xine, tykase toto, tynémapohpyrykd tiitanohporyme ropa.
40 Morarame dpuruhpyry tae Ritia tapyi taka toytose ropa toto. Jezu poetory td

tyjamihtase ropa Pauru td omiry etaryke tyya xine. Morotoino moro pata poe toytose
ropa toto.

17

Tesaronika po Pauru té ehtopdpyry

1 Morarame Apipori pata poro toytose toto, Aporonia pata poro roropa Tesaronika
pona. Moroto juteu td atamorepatoh enene, tapyi. 2 Toipe ehse Pauru, oserematohae
roké ytose atamorepatoh taka. Mame oseruao oserematohae toytose ynororo juteu td
maro oturuse Ritondpo omiry poko. 3 Morotadkd tamorepase eya Jezu poko. Ynara
tykase ynororo,

—Pake tymeropose Kyrixtu poko Ritondpo a. Ynara tykase ynororo, “Etuarimako
mana. Orihndko roropa mana. Mame ésemakako ropa ase,” tykase Ritondpo, tymero-
pose Tumiikuru poko. Jezu Kyrixtu Ritondpo miitkuru nymyry mokyro. Mokyro ekardko
ase oya xine, tykase Pauru toto a. 4 Mame Jezu tonetupuhse toitoine eya xine, kyreku
tomo a roropa tuhke, Ritondpo omipona se exiketomo a. Typatakd pyxiamo a roropa
tuhke tonetupuhse eya xine. Pauru t& maro téximdse toto.

5 Yrome imehnd juteu td Pauru t6 zumoxike kynexine. Zehnotokd tykohmase eya
xine osematadkomo Pauru td ryhmatohme. Mame Jasdo tapyi taka toytose toto, Pauru
td apoise repe, imoihmaké ranakuroko toto arotohme. © Yrome Pauru t& onenepyra
tokurehse toto. Naeroro Jasdo tapoise eya xine imehnd Jezu poetory td maro. Tarose
toto eya xine pata esamo a toto hxirotohme inetarykdme. Ynara tykase toto,

—Moxid emero ahno erekohmako ma toto emero pata té poro. Seromaroro tooehse
toto kuerekohmase xine roropa, tykase toto, Pauru td zehnotokomo. 7Jasdo nenehtya
mokaro tytapyi taka. Emero tuisa omipona pyra exiketd mokaro, “Imepy mokyro tuisa
kongto, Jezu,” kanand mokaro, tykase toto ajoahjohpdkomo, ipoko xine. & Morara
exiryke mokaro zehno typataka toehse typoetory t& maro, imoihmakd maro. °Jasdo
tomo a tdsepehmapose toto dpuruhpyry taka ytopyra toto ehtohme.

—Otinertiko ekardko ropa ynanase, Pauru to tonyohse ropa oya xine ahtao, tykase toto
typatakamo, Jasdo tomo a.

Perea po Pauru to ehtopdpyry

10 Morarame tykohmase ahtao, Pauru td Xira maro tonyohse Jezu poetory tomo a,
Perea pona toto ytotohme. Morotona tooehse tahtao xine, juteu t6 atamorepatoh
taka toytose toto. 1! Morotoké imehnd otururu etary zuno pyra toh kynexine, Tesa-
ronikapdkd sa pyra. Ritondpo omiry totase eya xine yronymyryme. Kokoro roké aomiry
poko titamorepase toto zae Pauru omiry ehtoh waro toehtohkéme. 12 Tuhkdkomo a
Jezu tonetupuhse tosékdme, kyreku tomo a, typatakamo a, inohporykomo a roropa.
13 Morarame, “Ritondpo omiry poko Pereapdkd amorepdko Pauru tomo,” kary etaryke
tyya xine juteu t& toytose Tesaronika poe, Pereapdkd omipohtomase, Pauru td zehno
toto ehtohme. 14 Morara exiryke Pauru tonyohse axiny Jezu poetory tomo a, tuna kon&to
ena. Xira t6 roké moroto tdxinomose Perea po Timoteu maro. 15 Mame Atena pona
toytose Pauru tope t& maro towomanand maro. Morotoino toeramase ropa epe té ahtao

Perea pona ropa, Pauru omihpyry tarose eya xine Xira tomo a Timoteu maro axi toto
ytotohme tyya Atena pona.

Atena po Pauru ehtopdpyry
16 Moroto Pauru kynexine Atena po toto eraximdko. Emynyhmako s3 kynexine
Atenapokd nyritya eneryke tyya Ritondpo myakdme. Ritondpo waro pyra toexirykoke
ahno pand tyrise eya xine ritdme repe. 17 Morara exiryke juteu té zurune Pauru, toto
atamorepatoh tao. Juteutdkara roropa zurune, Ritondpo waro se exiketomo. Mame
kokoro roké osepekahtoh tao morotdké zurune roropa. 18 Mame toitoine Pauru a tooehse

toto, tatamorepary sato komo. Mokaro Epikureu tomo, Zeno td roropa. Ynara tykase
toto,

—Otara dkohxo ke mose nae oturuno wardkara? tykase toto Pauru poko.
Imehnod ynara tykase roropa ipoko,

—Otardme tyord ritd poko urutd mosero, tykase toto, Jezu &semamyry ropa poko
autururu etaryke tyya xine. ! Mame Pauru tarose toto a Areopaku pona, pata esd
porohtoh notaka. Morarame ynara tykase toto eya,

—Yna zuruko, Stururu waro yna ehtohme, tykase toto. 20 —Tyoro sa mase amorepato.
Sero onetapitopyra reh ynanase. Zuaro se ynanase, tykase toto. 2! Morotokd,
Atenapdkd, tykatonomory maro erohpyra si toh kynexine. Kokoro roké imeimehnd
namorepatopdpyry poko oturiiko toh kynexine.

22 Morarame Pauru xikihme toehse Areopaku po, tdturutohme inetarykéme. Ynara
tykase ynororo,

—Atenapdkomo, tuhke ahno pang tyrise oya xine Ritondpo kuhtohme oya xine repe.
23 Ritondpo maro oturutoh zupiryhtao ya, zohme onekaroryké zahkatoh enease. Ynara
enease tymerose ipoko, “Onoky Ritondpo waro nae?” katoh tymerose ipoko. Ritondpo
eahmako matose zuaro awahtao xine samo. Mokyro onenetupuhpyra oexirykdke ipoko
ourutoryko ase. 24 Ritondpo mokyro Kyrihpdkomo, nono rihpd roropa. Mokyro kapu
esemy. Emero kuesékdme roropa mana. Naeroro tapyi tao nyhpyra mana, ahno
nyrihpyry tao, tykase Pauru toto a. 25 —Kjkyryrykd se pyra ma Ritondpo kuepekdme
toehtohme emero nae toexiryke. Emero oseremidko Ritondpo poe sytatose. Ipoe
orihpyra sytatose, otuhnéko, ytoytdko, enara. 26 Toiro orutua wino kymarokd emero
tyrise eya ahnome, nono po kuehtohkdme. Kuenurutopdpyryké waro Ritondpo mana,
kuesarykomo, kuorikyrykomo. Emero zuaro ma Ritondpo, tykase Pauru toto a. 27 —
Tonetuputyry se roropa ynororo oya xine, oesékdme aehtohme, ameke pyra kyya xine
toexiryke. 28 “Ritondpo poe roké orihpyra sytatose, ytoytdko, oseremdko, enara.”
Morara tykase roropa oya xine dmorepanandkomo. Ynara tykase toto, “Ritondpo
poendme sytatose, eya tyrise kuexirykdke,” tykase toto oya xine. 2% Naeroro Ritondpo
poendme kuahtao xine, kynyrihpyrykd si pyra Ritondpo mana. Uuru risé s3 pyra,
parata risé sd pyra, topu risé sd pyra, enara. 30 Pake tuaro pyra oexirykdke ohxiropyra
xine Ritondpo kynexine oorypyrykd poko. Seromaroro emero oorypyrykd rumekapdko
mana emero patapdkd punero. 31 Ritondpo roké tooepyry ropa waro mana. Tooehse
ropa tahtao ahno apiakapdko mana emero tynymenekahpyry a, kurdkomo, popyra
exiketomo, enara. Tyyrypyhpyke pyra Tumiikuru exiryke ahno apiakaneme tyrise eya,
ajoajohpe pyra tdmipona exiryke. Mokyro tdsemakase ropa Jumy a toorihse ahtao,
ajohpe pyra tdmiry enetupuhpotohme kyya xine, tykase Pauru Atenapdkomo a.

32 Yrome ésemakatopdpyry ropa poko tururukohtao Pauru a, tounohse toto a. Yrome
imehnd ynara tykase eya,

—Zomory oetary se ynanase moro poko, tykase toto turunanékomo a.

33 Morotoino Pauru toytose ropa. 34 Aomiry etaryke tyya xine Jezu tonetupuhse orutua
komo a tosékéme. Toiro Areopakupd kynexine, esety Tionixiu. Nohpo roropa kynexine
esety Tamari. Imehnd roropa toytose Pauru maro.

18

Korito po Pauru t3 ehtopdpyry

1 Morotoino Atena poe Pauru toytose ropa Korito pona. 2 Moroto juteu kynexine
PStupono, esety Akira. Moroto oehsendkd kynexine typyty maro, Itaria poe. Ipyty esety
Pirixira. Moro pata poe toesyryhmase toto tonyohse ropa juteu t6 exiryke Roma poe
tuisa a, Kyrautiu a. Mame Akira t6 tapyi taka toytose Pauru, toto enese. 3 Mame okyna
kynexine moroto toto maro. Mokaro maro toerohse roropa ynororo serdtu riry poko,
zuaro toexiryke. 4 Mame oserematohae roké juteu t amorepase ytosene atamorepatoh
taka, kyreku td maro, toto tuardtanohpdko Jezu poko.

5 Morarame Masetonia poe Xira t6 tooehse ahtao Timoteu maro, toerohkehse Pauru
serdtu riry poko kokoro roké juteu t6 amorepatohme.

—Jezu mokyro Kyrixtu, Ritondpo miikuru nymyry, tykase ynororo. ¢ Mame Pauru
zehno toehse juteu tomo. Azahkuru tozuhse eya xine. Naeroro tupd tytohtohmase
Pauru a turumekary waro mokaro ehtohme.

—Awanohporykohtao Ritondpo a, “Oya roro xine,” dko ase, Jezu poko dmoreparykd se
jexihpyryme. Taroino juteutdkara a ytdko ase, tykase Pauru eya xine. 7 Morara kaxipo
toytose ynororo Tixiu Juxitu tapyi taka. Juteukara mokyro, Ritondpo omipona exikety.
Itapyiny osepona ro kynexine juteu td atamorepatoh maro. 8 Mame Kyrixpu juteu td
atamorepatoh esé kynexine. Jezu tonetupuhse eya toséme, itapyitadkdé maro. Tuhke

morotdkomo a Pauru omiry etaryke tyya xine Jezu tonetupuhse. Mame tdpurihkase
toto.
9 Morarame Pauru koko t3senehse. Ynara tykase si Jezu Pauru osenety,

—Enaromyra exiko. Ypoko oturukehpyra exiko. Poremapyra exiko. 10 Amaro jexiryke
opoko pyra imehnd mana. Oryhmara ma toto. Tuhke tardkd ypoetoryme exiko mana,
tykase Jezu Pauru osenety. ! Moroto Pauru okynahxo kynexine toiro jeimamyry
zokonaka morotdkd amorepary poko Ritondpo omiry poko.

12 Morarame terekatume toehse Kario ahtao Kyrexia po, tdximdse toto juteu tomo
Pauru apoise, arotohme terekatu a. 13 Ynara tykase toto,

—Mose Ritondpo poko tyoro sd amorepato, kuesékd omipona pyra kuehtohkome,
tykase toh repe.

14 TGtururu se Pauru kynexine repe. Yrome Kario ynara tykase juteu tomo a,

—Etatoko pahne juteu tomo, imepy totapase ahtao eya émary dpuruhpyry taka,
Omipona xine exiry. 1% Yrome atamurukd omihpyry omipona pyra ahtao oty kara,
anapoipyra ase. Morohne poko kary etary se pyra ase, tykase mokyro Kario.

16 Moro tae mokaro taropose ropa eya. 17 Morarame Soxitene tapoise kyreku tomo
a. Mokyro juteu t6 atamorepatoh esé roropa kynexine. Typipohse eya xine terekatu
épataka, yrome Kario oty kara kynexine.

Atiokia pona ropa Pauru té ytotopdpyry

18 Moroto ro Pauru tuhke tynyhse. Morotoino tdsekazumaxipo Jezu poetory tomo a
toytose ropa Pauru, wapu ae, Xiria pona. Imaro toytose Pirixira, Akira, enara. (Moroto
tlsety tysahkapose ropa Pauru a Sékerea po. Ajohpe pyra tonetupuhtohme imehnomo
a toturutopdpyry poko Ritondpo a.) 19 Morotoino Epezu pona toytose toto. Moroto
tymaroko tynomose eya Pirixira, Akira, enara. Mame juteu td atamorepatoh taka Pauru
toytose, morotadkd maro oturuse.

20 —Yna maro taro exiko, tykase toto Pauru a repe. Yrome moroto tuhke tynykyry se
pyra kynexine. 21 Tsekazumase ropa ynororo.

—O0ehndko ropa ase oya xine, Ritondpo a jenyokyry ropahtao, tykase ynororo eya xine.

22 Morotoino toytose ynororo wapu ae Sezarea pona. Morotoino Jerusaré pona
toytose. Moroto Jezu poetory td maro tdturuxipo Atiokia pona toytose Xiriapd pona.
23 Moroto tuhke tynyhse ynororo. Morotoino toytose ropa Karaxia poro, Piritia poro
roropa, Jezu poetory t6 dkyemaporyme.

Aporu Epezu po ehtopdpyryKorito po roropa

24 Morarame juteu toytose Epezu pona, esety Aporu. Arexatyria pata po aenuruhpyry
kynexine. Kure urutdme exikety ynororo, orépyra amorepatono Ritondpo omiry poko.
25 Mokyro tamorepase kure kynexine Ritondpo omiry poko. Imehnd amorepaneme
kynexine tdkye samo. Jodo ahno épurihkane namorepatopdpyry poe roké ahno
épurihkary waro ynororo kynexine. Yrome Ritondpo zuzenu omomyry waro pyra ro,
Jezu poetory aka kynexine. 26 Mokyro takye sa tGturuse juteu td atamorepatoh tao.
Autururu totase Pirixira tomo a. Morarame toturukehse ahtao, tarose ynororo eya xine
tytapyiko taka kurehxo amorepatohme tyya xine. 27 Morotoino Aporu toytory se toehse
ahtao Kyrexia pona, takorehmase ynororo Jezu poetory tomo a, Epezupdkomo a. Pape
tymerose eya xine, Jezu poetory td Kyrexiapdkd neneryme. Ynara tykase toto,

—Ah mose amaro xine nexino, oepekdme, tykase toto. Mame toeporehkase ynororo
ahtao, Jezu poetory t6 takorehmase eya itamurume. Typynanohse toexirykdke Ritondpo
aJezu tonetupuhse eya xine. 28 Toto takorehmase Aporu a juteu to poremakaporyke eya
toto zururuhtao orépyra samo. Tutuardtanohpose toto eya Ritondpo omiry ekaroryke
eya imoihmaké neneryme.

~—Jezu mokyro Ritondpo miikuru nymyry, Kypynanohnekomo, tykase ynororo eya
xine.

19

Pauru Epezu po ehtopdpyry
1 Morarame Aporu Korito po ahtao, Pauru toytose osemae pata td poro Epezu pona.

Moroto Jezu poetory t3 tonese eya. 2 Mame mokaro a tdturupose Pauru. Ynara tykase
ynororo eya xine,

—Ritondpo a Tuzenu tokarose oya xihne, Jezu enetuputyryhtao oya xihne? tykase
Pauru toto a toturupose.

—K{i. Tuaro pyra reh ynanahse Ritondpo zuzenu poko, tykase toto tozuhse Pauru.

3 —Onoky omi poe topurihkase matou? tykase Pauru eya xine.

—Jodo namorepatopdpyry poe roké tdpurihkase yna, tykase toto.

4Ynara tykase Pauru eya xine,

—Jodo omi poe tdpurihkase awahtao xine kure repe, oorypyryké turumekase oya xine
ahtao. Yrome ynara tykase Jodo tuhkdkomo a, “Okomino imep§ oehndko mana Ritondpo
mitkuru. Mokyro enetupuhtoko oesékdme,” tykase Jodo, Jezu poko, tykase Pauru eya
xine.

5 Morarame morara etaryke tyya xine tdsépurihkapose ropa toto eya, Jezu Kyrixtu
enetuputyryke tyya xine. ¢ Morarame toto zupuhpyry pona Pauru a tomary tyrise ahtao,
tomdse Ritondpo zuzenu toto kurohtaka. Tyotyordkd omiryae tdturuse toto Ritondpo
zuzenu poe. Ritondpo omiry poko roropa téturuse toto. 7 Morotdkd tuhke hkopyra
kynexine, 12me orutua komo.

8 Mame juteu td atamorepatoh taka Pauru toytose. Orépyra toturuse toto a. Oseruao
nuno taropose eya toto amorepary poko Ritondpo tuisame exiry poko. ¢ Yrome imehnd
Pauru omipona pyra kynexine, Jezu enetuputyry se pyra toh kynexine tosékdme. Pauru
namorepatopdpyry Jezu poko typoihtose eya xine tuhkaké netaryme. Morara exiryke
mokaro turumekase Pauru a, Jezu poetory t6 maro téturutohme. Mame kokoro roké
tamorepapitose toto Pauru a Tiranu namorepatoh tao. 10 Moroto asakoro ikonopory
taropose Pauru a toto amorepary poko rokene. Emero morotdkd Aziapdkd tutuardtase
Ritondpo omiry poko, juteu tomo, juteutdkara, enara.

1 pauru tyjamihtanohse Ritondpo a kurakdkara kurdkatohme ropa eya. 12 Morarame
Pauru wino kamisa pitiko tarose toto a, upo roropa tarose kurakokara apotohme, toto

kurakatohme ropa. Moro a tukurakase ropa toto Ritondpo poe. Joroko t3 roropa tutiitase
ropa zae xine.

Xikiwa mukuru tomo

13 Mame juteu t6 kynexine pata td poro ytoketomo. Pyaxime toh kynexine. Joroko
to tiitanohpory ropa waro sa toh kynexine. Mokaro Pauru poenopyry se kynexine repe.
Yrome Jezu waro pyra toh kynexine.

—Joroko td tiitanohpory waro ynanase ahno ae, tykase toh repe. Mame ynara tykase
toto jorokohpano a,

—Joroko, otilitako ropa mokyro ae Jezu omi poe, Pauru nekarohpyry omi poe, tykase
toh repe. 14 Morara tykase Xikiwa poenomo 7makomo. Jikd juteu. Ritondpo maro
oturuketyme kynexine, tamuximehxo exikety.

15 Yrome joroko a tozuhse toto,

—Jezu waro ase, Pauru roropa. Yrome awaro xine pyra ase, tykase joroko eya xine.

16 Mokaro pona tarinase jorokohpa orépyra. Tyyryhmase roropa toto itamurume
eya. Toepase toto ikuriike tupoke pyra, typitypipokurukéke. 17 Mame mokaro ryh-
matopdpyry poko jorokohpano a tutuarétase toto, morotdkomo, juteu tomo, kyreku
tomo, enara. T3serehse toto porehme.

—Imehxo Jezu mana, tykase toto. Ajoajohpe Jezu onekaropyra toehse toh rahkene.
18 Morarame tuhke Jezu enetupuhnand tooehse tyyrypyrykd rumekary se toexirykoke.
19 Tuhke pyaxiamo a roropa tykyryryké tonehse, typapékd maro, jahkatohme, imoih-
mako ahno épataka. Atapona pape epehpyrypyry 5 mirido motye tyahkase eya xine.
20 Tuhke Jezu omipona toehse toh kynexine aomiry jamihme exiryke.

Imoity ajoajohpe ehtopdpyry Epezu po

21 Morarame pata td poro Pauru toytory se toehse, Masetonia poro, Kyrexia poro
roropa Jerusaré pona ropa. Ynara tykase ynororo,

—Jerusaré poe Roma pona jytory se ase ipunaka, tykase. 22 Morarame asakoro
takorehmanand taropose eya Masetonia pona Timoteu, Eraxitu, enara. Yrome Pauru
moroto kynexine, Azia po, okyna samo.

23 Morarame Jezu poetory t6 zehno toehse morotokd kynexine. 24 Moroto orutua
kynexine esety Temetyriu. Parata tyrise eya Tiana kuhtohme, “Ritd mosero,” katohme
tyya repe. Moro poko roké tinerutdko toh kynexine, imehné parata rinané maro.
25 Mokaro tykohmase tyya toturutohme. Ynara tykase ynororo eya xine,

—Jepe tomo, sero poko roké tinerutdko sytatose. 26 Yrome mokyro kahpyry omiry
etako matose. Enéko roropa matose. Kynyrihpyrykd rumekapéko mana imoihmakomo a
Epezupdkomo a roké pyra, Aziapdkomo a roropa kynyrihpyrykd rumekapdko mana, “Ri-
tondpo kara moxiamo, ahno nyritya rokene,” ko mana kynyrihpyryké poko. 27 Morara
exiryke tyripokehnéko kyya xine toh mana myhene. Kuesékd tapyi, Tiana tapyi kura
rumekapdko mana. Ise pyra exiko ma toto porehme. Mame Tiana imehxo exikety

28 Morara kary etaryke tyya xine tyekitapase toto. Tdmitase toto. Ynara tykase toto,

—Tiana imehxo mana, Epezupdkd nohpory.  Kuesékd mosero, tykase toto.
29 Morarame patapdké emero kui kui tykase toto. Imoity ajoajohpe toehse. Kaju td
tapoise eya xine Arixtaku maro amopy taka toto arotohme axiny. Kaju td Masetoniapoké
kynexine, Pauru maro aehtyamo. 30 Mame moro taka Pauru tdmomyry se kynexine repe
imoity maro. Yrome anamonohpopyra imardkd kynexine. 31 Aziapdkd tuisary Pauru
epe t6 kynexine. Tynymerohpyrykd taropose eya xine Pauru neneryme, “Ytopyra exiko
imoity htaka,” katopo. 32 Morotadkd opore oturiiko toh kynexine. Toitoine Pauru to
kerekeremako kynexine. Imehnd oturiiko roropa tyoro, ajoajohpe sa toexirykoke. Tuhke
zuardkd kara tooehse roropa morotona. 33 Morarame Arexatere tupurohmase juteu
tomo a mokaro épataka. Toto mynyhpakapory se kynexine tomary ke tdturutohme repe.
34 Yrome juteume aexiryke autururu etary se pyra toh kynexine. Toepanaikase toto.
Opore tdturuse okynano.

—Tiana imehxo mana, Epezupdkd nohpory. Ritdme mana, tykase toto.

35 Morarame pata esé omiry merone tooehse. Imoity tymynyhpakapose tyya ahtao
ynara tykase ynororo eya xine,

—Orutua komo, Epezupdkomo, kuetatoko. Tiana tapyi pyno sytatose tarokdme
kuexirykoke. Topu roropa kapu ae aepukahpyry pyno sytatose. Moro waro sytatose
porehme, tykase ynororo toto a. 36 —Moro poko, “Ajohpe,” kasaromepyra imehné mana.
Morara exiryke mynyhme ehtoko. Ajoajohpe pyra ehtoko. 37 Xiaro moxia menehtou.
Yrome Tiana tapyi onyryhmara toh mana. Onypoihtopyra roropa toh mana. 38 Naeroro
moxiaro hxirory se Temetyriu t6 ahtao, parata rinand maro, ah ynaroro nard toto
terekatu épataka. Tuisa kondto omihpyry omipona pyra toehse toto ahtao ihxiroko ma
toto. 39 Yrome Sturuporykd se awahtao xine, tuisa omihpyry poko, oturupotoko terekatu
tomo a, oximdme toehse toto ahtao. 40 Otardme sero pokoino, ajoajohpe oexirykd
pokoino kykerekerematorjko ma toto tuisa netaryme. Morarame otara dko sytatou,
tuisa kondto ezuhndko? tykase ynororo eya xine.

41 Morara kary etaryke tyya xine toytose ropa toto tytapyikd taka.

20

Masetonia pona Pauru ytotopopyryKyrexia pona roropa

1Morarame imoihmaka toytose ropa ahtao, tytapyiké taka, Jezu poetory td tykohmase
Pauru a toto dkyematohme, tdsekazumatohme roropa. Mame tdsekazumaxipo toytose
ynororo Masetonia pona. 2 Masetonia poro toytoryhtao morotdkd Jezu poetory td
takyemapose eya. Tamorepase roropa toto eya zae ehtoh poko. Morotoino Kyrexia pona
toytose ynororo. 3Moroto oseruao nuno tonahkapose eya. Morotoino Xiria pona toytory
se toehse repe. Yrome tapoiry se juteu td exiryke toeramase ropa ynororo Masetonia
pona ropa. 4Imaro toytose toto Sopatoro, (Piro mikuru kynexine Pereapd mikuru),
Tesaronikapdkd roropa Arixtaku, Sekiitu, enara te, Kaju roropa Terepepono, Timoteu
roropa, Aziapdkd roropa Tikiku, Tyropimu, enara. 5 Toytose toto osemazuhme Tyroa
pona, yna eraximase. © Mame wyi porutapy otyhkaxipo ynanytoase Piripo poe. 5me
tynyhse yna wapu ae yna ytory poko Tyroa pona. Mame moroto 7me ynanynykyase.

Pauru ytokehtopdpyry Tyroa pona

7 Morarame oserematoh kohmamyryae, toximdse yna imehné Jezu poetory td maro,
Jezu orihtopdpyry poko wenikehpyra ehtoh enahse. Yrokokoro toytotohto oturuse
tomehse Pauru toto maro. 8 Tapyi zara tao saereme kynexine yna oximdtoh tao, ndparina
ke. 9 Moro tao Pauru etanand kynexine. Tapyi eutary pota tao nuasemi kynexine
sokohme. Esety Eutiku. Pauru otururu etaryhtao tyya tynyhse ynororo. Mame zara tae
toepukase ynororo nono pona. Toorihse. 10 Yrome Pauru tyhtose tapyi tae. Tosekumuru
po typorohse ynororo aepukahpyry anjtohme ropa tapory pona.

—Oserehpyra ehtoko. Oseremako ropa nase, tykase Pauru eya xine.

11 Morarame toénuhse ropa zara taka ahtao, Jezu orihtopdpyry poko wenikehpyra
ehtoh tonahse eya xine rahkene. Morarame tdtuhkehse tahtao xine tdturuse ropa Pauru
toto netaryme. Mame tdmehse ahtao toytose ynororo rahkene. 12 Takye roké mokaro
toehse nuasema tdsemise ropa exiryke. Mame itapyi taka tarose ropa toto a.

Tyroa poe Pauru ytotopopyry Miretu pona

13 Morarame wapu ae ynanytoase Asoso pona Pauru eporyse ropa, pupu po roké
toytose exiryke. 14 Mame Asoso po Pauru totyrise roropa. Morotoino Mitirene pona
ynanytoase. 15 Yrokokoro ynanytoase Kioso ahmétary kuroko topohme. Morotoino
yroko